
Matiyu 

Matiyu 1 

1Netĭyi ugi raventeveneme eni Iesū Kristo netni eni Dēvĭd mori netni eni 
Ebraham. 

2Ebraham yeti Isak; ĭm Isak yeti Yakob; ĭm Yakob yeti Yūda ĭm ravensĭeme eni. 

3Im Yūda yeti Fares ĭm Sara ugi Tamar; ĭm Fares yeti Hesrom; ĭm Hesrom yeti 
Ram; ĭm Ram yeti Amĭnadab; ĭm Amĭnadab yeti Nason; 

4ĭm Nason yeti Salmon; ĭm Salmon yeti Boos ugi Rahab; 

5ĭm Boos yeti Obed ugi Rūt; ĭm Obed yeti Yesi; ĭm Yesi yeti Dēvĭd Natemonōk ra 
nūsian. 

6Im Dēvĭd Natemonōk mori yeti Solomon ugi nasiven mori Uria yepmetovrugi 
iyi; 

7ĭm Solomon yeti Rihobōam; ĭm Ribobōam yeti Abĭya; ĭm Abĭya yeti Asa; ĭm Asa 
yeti Yosafat; ĭm Yosafat yeti Yōram; 

8ĭm Yōram yeti Usīa; ĭm Usīa yeti Yōtam; 

9ĭm Yōtam yeti Ahas; ĭm Ahas yeti Hesekĭa; 

10ĭm Hesekĭa yeti Manasa; ĭm Manasa yeti Amon; ĭm Amon yeti Yosīa; ĭm Yosĭa 
yeti Yekonĭa, 

11ĭm ravensīeme eni ra nempugon dūmūivente mūve Babelon. 

12Im penūri dūmūivente mūve ra Babelon Yekonĭa yeti Sialtiel; ĭm Sialtiel yeti 
Serubabel; 

13ĭm Serubabel yeti Abīud; ĭm Abīud yeti Elīakĭm; ĭm Elīakĭm yeti Asor; ĭm Asor 
yeti Sadok; ĭm Sadok yeti Akim; 

14ĭm Akim yeti Elīud; ĭm Elĭud yeti Eliasar; 

15ĭm Eliasar yeti Matan; ĭm Matan yeti Yakob; ĭm Yakob yeti Yōsef, 

16asūon eni Mēri, mori yeti Iesū, nalĭg eni Kristo. 

17Im palsi sū marugi Ebraham mafeli ran Dēvĭd palsi sū fōrtin; mō marugi Dēvĭd 
mafeli ra nempugon nēevente ra Babelon, palsi sū fōrtin; mō marugi nempugon 
nēevente ra Babelon mafeli ra Kristo, palsi sū fōrtin. 

18Numprokomol eni Iesū Kristo sugkū imo: ĭt iyi Mēri dĭneme eni Yōsef 
yemeteventorugi, Im pol sugkū dūtūsemsimokonda iroran dūrū yokesiwi 
tandiokumpōk ugi Naviat Tumpora; 

19ĭm Yōsef asūon eni tanepō wokon miyi yetūakĭugi worenūatumpeni ugi iyi, 
kō yemoropon nokū osatevugi. 

20Im polekū iyi yeumeveleveli ugi imo sū, sĭ nagelō eni Novsūromon yivelum 
pugi ra nemeviak memenūwi memokū, Yōsef netni eni Dēvĭd, etūmtetugi 
worevi Mēri retepmi; ĭt imo mori otepū ūnisog iyi ugi Naviat Tumpora; 

21miyi ampī netni ĭtnateman ĭm kĭk onatovnin eni magkū IESU; ĭt, iyi 
amkorēōwara netevokontū eni marugi sat sū enirora. 

22Mimo omwisū yemetepū worokompeli nam eni Novsūromon mori profet 
yepmenūwi memckū, Sĭ ĭtnumpōkon osar mampĭ netni ĭtnateman, 

23mirora wonatovnin eni magkū Emanūel, fan nam mori, Nōbū dal kos. 

24Im pol sugkū Yōsef yevsora memumpi sugkū nagelō eni Novsūromon 
yempasewugi, 

25iyi yivī retepon eni memetūkili iyi mafeli ra nempugon iyi yivī netni 
ĭtnateman eni ra nōbūm; miyi yematovnin eni memokū IESU. 

Matiyu 2 

1Im pol sugkū Iesū yemumprokomol ra Betlehem ra Yūdia, ran dan sū eni 
Herod Natemonōk ra nūsian, ōvetemo Dōintanwi dūmūvelum dūmne ūnūrū, ra 
Yerūsalem mūmūnūwi mūmōkū, 

2Yēi iyi mori umprokomol Natemonōk ra nūsian enirora ōveteme Isrēel? ĭt ka 
kelokesi mosi eni ūnūrū ĭm livelum woretĭvĭta iran. 

3Im Herod netemonōk mori yemorĭgi memyēōpeli, mom-wisū ra Yerūsalem dal 
iyi, memsemsimokonda ōvun potni sakrefĭs, mōvun somūl ra netevokontū, 
memtag-kelora memokū, 

4Ia Krĭsto amprokomol ia? 

5Mirora dūmūnūwi pugi mūmōkū, Ra Betlehem ra Yūda: 

6ĭt iyi profet yepmetīyi nam sugkū memokū, Im kĭk Betlehem ra nūrū Yūda tawi 
novsĭrian ĭlebōteven ōvun nivūo ra Yūda; popōwo amne marug kĭk sĭ nivūo 
mori onovsūromon netevokontū enyaū Isrēel. 

7Im Herod yemoropon ovrokonda ōveteme nōintanwi memorūn tagkelora ugi 
nempugon mosi yemumproko-tūretumpeni; 

8memtamūlora ra Betlehem, memenūwi memokū, Uve mūsorugi nalaū mori 
ĭtevaū, ĭm pol sugkū kūmagesi, ūvelum mūnūwi poyaū ma ya ampe sugkū 
mentĭvĭta iran. 

9Mirora dūmūrĭgi nam eni Natemonōk mori mūmūve; ĭm mosi mori irora 
dūpmōkesi ūnūrū yemōbūm iranda mefeli nempugon yivelum memevietūrū 
ran tan nūrū mori rfalaū yemalēwi. 

10Im pol sugkū irora dūmōkesi mosi mori dūmūvokotekat ugi navos tamas; 

11ĭm pol sugkū dūmūve ūnjsog nimo dūmōkesi nalaū mori ūndū Mēri dĭneme 
eni, mūmokolugi nimĭda, mūmūtĭvita iran, mūmūtĭpelah woretatevote enirora, 
mūmūtalokugi ōvun ĭtemas pugi, kold, Im dumpon nempeneves, ĭm nagĭ aremĭ; 

12ĭm Nōbū yemsemevsi punora ugi nemeviak woretūtorĭleki pugi Herod, 
mirora dūmūve enirorawi ra selat sĭ. 

13Im pol sugkū irora dūmūve pelah sĭ nagelō eni Novsūromon yōĭmpelum pugi 
Yōsef ra nemeviak mōmenūwi memokū, Etūok ĭm pī nalaū ĭm dĭneme eni malō 
ra Ityĭp metendōwi yūi afeli nempugon ya ōmanūwi punok, ĭt Herod emagkū 
memnesorugi nalaū woretalugi iyi. 

14Miyi yemtūok ĭm pī nalaū mori ĭm dĭneme eni, nempugon pūmrok, mōĭmpe 
ra Ityĭp; 

15memetendōwi yūi mefeli nempugon Herod yimas, worokompeli nam eni 
Novsūromon mori profetyepmenūwi memokū Yaū movrugi Netūg marugi 
Ityĭp. 

16Im pol sugkū Herod yemorĭgi ma ōveteme nōĭntanwi dūarekĭgi nam eni iyi 
yemarakī tamas, memtamūlora, memtalokonda ōvalalaū ĭtovateman omwisū 
ra Betlehem, ĭm nūrū sū nagkaūugi mori nevi dūrūgo iranda, sugkū ugi 
nempugon iyi vepmorūn tagkelora ōveteme nōĭntanwi ugi. 

17Yemampesog nam Yeremĭa profet yepmenūwi memokū, 

18Dūmūrĭgi nasora ra Rama, tugageri, ĭm nakūrĭm norĭgumpūnū tamas; Ratyel 
yemtugi ōvun netnime eni metūakīūgi ma sī ontĭ nōwan popōwo tawi irora. 

19Im pol sugkū Herod yimas sĭ nagelō eni Novsūromon yōĭmpelum pugi Yōsef 
ra Ityĭp ra nemeviak mōmenūwi memokū, Etūok ĭm pi nalaū mori, 

20ĭm dĭneme eni meve ra nūrū Isrēel, ĭt irora dūmas mori dūmosorugi nalaū 
woretalugi iyi. 

21Miyi yemtūok ĭm pĭ nalaū ĭm dĭneme eni moĭmpe ra nūrū Isrēel; 

22kō pol sugkū yemorĭgi nam ma Arkelaus yemnari ra Yūdia tampenum eni 
Herod ĭtemen eni, iyi yemtetugi woreve yūi; ĭm Nōbū yomesemevsi pugi ugi 
nemeviak miyi yive ra nūrū Kalĭli, 

23mevelum metendōwi ra sĭ nemōte nin Nasaret worampesog nam ōvun profet 
dūpmūnūwi mumokū, Ōveteme wanūwi magkū, Iyi neteme Nasaret. 

Matiyu 3 

1Penūri imo nempugon Yōane baptiso yivelum memtorenūwisah ra nūrū 
wokon ra Yūdia memokū, 

2Uvĭeves nōwami ĭt lō ūnpokūp umpotipot; 

3ĭt Isēya profet yep-menūwi ugi iyi memokū, Navian eni sī umentorenūwisah 
ra nūrū wokon, Utĭ selat alam nĭsekon Novsūro-mon, wumpi nugko ōvun 
selemsug eni. 

4Miyi Yōane yemevīugi noveliran kamel memetōetĭgi nokolistan, ĭm nevag eni 
yeti wōfi, ĭm huni ra nūrū wokon. 

5Mirora sū ra Yerūsalem ĭm nūrū sū Yūdia, 

6ĭm nū ū sū nagkaūugi Yordan dūmūve pugi mūrnūvĭ baptĭsma iranda marugi 
iyi ra Yordan mūmūnūatumpeni sat sū enirora. 

7Miyi yemokesora ōvun Faresi mōvum Somūl sikat dūmūvelum ra baptĭsma 
eni, memenūwi punora memokū, Ovun netnime neskil! mē okosemevsi 
pugkūm woralō marugi narakĭ umampelum? 

8Uvūo kĭmi ugi ōvun novūan ves marugi nōwami ĭtevaū; 

9mūtūsepen enūwi pugkūm tuagkū, Ebraham ĭtemen enugkos; ĭt ya umanūwi 
pugkūm memagkū, Nōbū faneteme wore-vitūohsah ōvuu netnime iran 
Ebraham marugi imo nevat sū. 

10Im marima otipe ūtevil ra nōatnin nē sū; ĭm nē sū mori ūtūmampūo novūan 
aremī, wandevi muntafugi ra nom. 

11Ya umbaptiso irami ugi nū wokon ma kĭmi kwampĭeves nōwami; kō iyi mori 
umampelum penūri yaū mōmū horog irag, yaū tawi aremī mamsi woravan eni 
ra nōwon; iyi ambaptiso irami ugi Naviat Tumpora ĭm nom; 

12sĭv eni ra nokoven miyi onaroven sū ōvun novūan eni mō menalekon 
semsimugi whit eni ūnisog woretavĭnapon eni; kō novkĭlien iyi atni ugi nom otū 
onesili. 

13Im Iesū yemne ra Kalĭli mĭmpelum ra Yordan pugi Yōane worevĭ baptĭsma 
iran marugi iyi. 

14Kō Yōane yematipotni worenūali pugi, memenūwi memokū, Mōmū aremī kĭk 
ambaptiso irag, ĭm kĭk okovelum po yaū. 

15Im Iesū yemtamsi memenūwi pugi memokū, Etū atekĭsah marima, ĭt aremī 
kos kwagkompeli entiame tanepō: miyi yetū atekĭsah. 

16Im pol sugkū Iesū yivī baptisma iran, marimago yivesah marugi nū; ĭm pokūp 
yemtīpelah iran, miyi yemokesi Naviat eni Nōbū yemyep sugkū ūmpon 
memtasi iran; 

17ĭm sī navian yemne ūnisog pokūp mori memenūwi memokū, Imo Netūg, paū, 
ya ūmampekotekat ugi iyi. 

Matiyu 4 

1Miyi Naviat mori yemtori Iesū ra nūrū wokon ma sugkū Diabolō ontapmi iran. 

2Miyi yetūoni nevag dan sū fortiĭm pūmrok sū forti, ĭm penūri iyi yemtemas. 

3Im neteme tapmi yivelum pugi memenūwi memokū, Nagkū kĭk netni eni Nōbū 
enūwi ma imo nevat sū meti yōūp. Kō Iyi yemtamsi memenūwi memokū, 

4Yep-metĭyi memokū, Neteme otū atnūrep ugi yōūp wokon Kō ugi nam 
umamne ra naveran eni Nōbū. 

5Im Diabolō yemtōri iyi ra sĭti tumpora memetipe iyi ran tan nevlokon nimo 
tumpora, 

6mōmenūwi pugi memokū, Nagkū kĭk netni eni Nōbū esepen nomol marugi 
ĭgko, ĭt yepmetīyi memokū, Iyi onempasiwo-konda ōvun angelō eni wugkĭk, 
mirora wamplūsesūak ugi nokovenda ma kotū ontĭ nōwom ra nevat. 

7Iesū yōmenūwi pugi memokū, Yepmetīyi memokū, Owi kĭmentapmi Iehōva 
Nōbū enugkĭk. 

8Im Diabolō yōemtōri iyi memsah ra sĭ numpūo tantevakepe memsesi pugi lōsū 
lōsū ĭm tiamesū nilasilaswi enirora, momenūwi pugi memokū, 

9Imosū omwisū ya ampunok nagkū kĭk amol menteveta irag. 

10Iesū yomenūwi pugi memokū, Eve pelah Sētan; ĭt yepmetīyi memokū Iehōva 
Nōbū enugkĭk konteveta iran, miyi wokon kontorugat iran. 

11Im Sētan yemōwi mempe, mōvun agelō dūmūvelum mumutorugat iran. 

12Im pol sugkū Iesū yemorĭgi nam dūmempirĭgi Yōane iyi yive ra Kalĭli, 

13memōwi Nasaret mempelum meten-oōwi ra Kapernaum ran telugon tok ra 
nokoren nūrū. 

14Sebūlon ĭm Naftalĭ, worampesog nam Isēya profet yep-menūwi memokū, 
Nūrū Sebūlon ĭm nūrū Naftalĭ, 

15ra selat wun tok nugkon-nū-mpe Yordan, Kalĭli, yūi lōsū ōvun nelebōkevat; 

16netevokontū mori dūmūtendōwi ra nelebōkevat dōkesi Sĭ Nilara tamas, ĭm 
nilara woselĭ iranda mori dūmūtesep ra nūrū ĭm namolen nemas. 

17Marugi imo nempugon Iesū yematipotni woretorenūwisah nam memokū, 
Uvīeves nōwami, ĭt lō ūnpokūp umpotipot. 

18Miyi yemavango ra nokoren tok Kalĭli memokesora ravensĭeme ēndūrū, 
Sĭmon, nalĭg eni Piter, ĭm Anderū, avensĭ eni, dūmūtipe nokopon enirora ran 
tok, ĭt irora dūti ōveteme nesorugi nomū. 

19Miyi yemenūwi punora memokū, Uvelum mūri yaū, ĭm ya onumpi kĭmi 
worevī ōveteme. 

20Marimago irora dumūwisep ōvun nokopon enirora mū-mūri iyi. 

21Miyi yōmavan memokesora ravensĭeme endūrū mōmū, Yakobo netni eni 
Sepedi, ĭm Yōane avensī, ra lō dal Sepedi ĭtemenda, dūmselevlevi ōvun nokopon 
enirora, memovrokonda. 

22Marimago irora dūmūwi lō mĭtemenda mūmūri iyi. 

23Im Iesū yemnavan magkaū mevtĭt Kalĭli omwisū, memtavsokonda ūnisog 
ōvun nimo tavsogi enirora, metntorenūwisah nam navosavos ugi lō, 
memumkorori-gives ōveteme marugi ōvun namarat, mov nesorūsū enirora. 

24Im narĭgi yemekompelĭgi nūrū sū Sĭria, mirora dūmandiuki pugi ōveteme 
mori dūmūvī ōvun namarat mōvun nilaswoni sikat iranda; mirora mori mōvun 
naviatĭndi dūmūve iranda, mōveteme nemlū, mōveteme neturumurō, miyi 
yemumkororĭgives. 

25Dūmūri iyi ōvun numpūn lō sikat mori dūmne ra Kalĭli, ĭm Dekapoles, ĭm 
Yerūsalem, Im Yūdia, ĭm nugkon-nū-mpe Yordan. 

Matiyu 5 

1Miyi yemokesora ōvun numpūn lō memsah ra numpūo; memetesep, mōvun 
nūrie eni dūmūvelum pugi; 

2miyi yemenūwi nam memtavsokonda memokū. 

3Nevĭeves ōvun narumkor ra ōvun naviat enirora, ĭt enirora lō ūnpokūp. 

4Nevĭeves ōvun norugumpūnū, ĭt irora wonavos. 

5Nevĭeves ōvun noramel, ĭt irora wampĭ nemap enirora. 

6Nevĭeves irora mori umampieni mūmampamoneki tanepō, ĭt ontalira. 

7Nevĭeves ōvun togesoveli, ĭt ontogesovelora. 

8Nevĭeves ōvun sentevives ūnōwanda, ĭt irora wagesi Nōbū. 

9Nevĭeves ōvun tasiasie, ĭt wonatov ninda ōvun netnime eni Nōbū. 

10Nevĭeves irora mori ūmampīĭndi popōwo ugi tanepō, ĭt enirora lō ūnpokūp. 

11Nevĭeves kĭmi pol sugkū wuntavūntan sat irami, mam-pĭĭndi kĭmi, manūwi 
narolī sat irami, popōwo ugi yaū. 

12Wavos mūvokotekat, ĭt nĭpmi enugkĭmi ūnpokūp tamas; ĭt irora 
dūpmampīĭndi ōvun profet sugkū, mori dūm-mūbūm irami. 

13Kĭmi netūkūs ra nemap; kō nagkū netūkūs umpū wokon andūleki nokowo? 
ūr wokon, wontaf ugi ilat wonavanwi. 

14Kĭmi nilara ranemap; sĭ sĭti ra numpun teretnsĭsah tawi faneteme woramon. 

15Pol sugkū sĭ umentūgon lamp iyi otūmantipe ra numpon nūrah, kō ran tan 
wore-tipe, memneliugesĭgi omwisū ūnisog nimo. 

16Aremī nilara enugkĭmi woneliugesi sugkū ūniminda ōveteme, ma irora 
wagesi ōvun numpūrah ves enugkĭmi mōmam-pietivesep Itemen enugkĭmi 
ūnpokūp. 

17Utōkū ya okovelum woresumpoliora ōvun selnivi nam kū ōvun profet; ya 
otūvelum woresumpolora, kō woro-kompelisū; ĭt ĭtsenog, ya umanūwi pugkūm 
memagkū, 

18afeli nempugon pokūp mūnemap wampia, sĭ nam ūrekis, kū nĭpmi nam otū 
ampia marugi ōvun selnivi nam afeli nempugon wonekompeli omwisū. 

19Popōwo pe sugkū iyi sĭ osumpoli sĭ ra imo ōvun selnivi nam 
momentavsokonda ōveteme sugkū, iyi amplūtenū ra lō ūnpokūp; kō iyi sĭ 
onekompelisū, momentavsokondugi, iyi anti nūsian ūnimĭnda ōveteme ra lō 
ūnpokūp. 

20It ya umanūwi pugkūm memagkū nagkū, tanepō enugkĭmi otū ontantevakepe 
enirora ōvun Somūl, mōvun Faresi kūtūonentorempe ra lō ūnpokūp. 

21Kĭmūrĭgi yemenūwi punora ōvun ūvūmle memokū, Owi kĭmentalugi; miyi sĭ 
ontalugi onūrian iran nampon. 

22Kō ya umanūwi pugkūm memagkū, iyi sĭ umarakĭ wokon pugi avensĭ eni 
onūrian iran nampon; miyi sĭ anūwi pugi avensĭ eni memagkū, Kĭnĭndūabū, 
ōvun natemonōk mori ra nūsian wonūrian iran; miyi sĭ anūwi magkū, Kĭk 
narekĭndi, onumpi nampon iran ra neswate. 

23Popōwo pe sugkū nagkū kĭmandiuki ĭmpelum ĭteraas enugkĭk ra nefati, ĭm 
yūi konentemi ma apmisĭ umalakoi punok, ōwi yūi ĭtemas enugkĭk ra nokoren 
nefati mempe, 

24ĭm mampūm ūitkūmūndū apmisĭ, mōmampelum memsa-krifĭs ugi itemas 
enugkĭk. 

25Oretevetewi mūitekūm ūndū novsen nakan neugkĭk pol sugkū kĭmnavan 
ūselat ūndū, ma novsen nakan enugkĭk otū ontōrok pugi natemonōk nūrian, 

miyi natemonōk nūrian ontenĭmpe kĭk pugi nivūo sĭ mori osumpat amtugkĭk 
ūnisog nimo nugkugko; 

26ĭtnesog ya umanūwi pugkĭk kotūōmontūratumpeni ilat afeli nempugon 
kontampenĭgi omwisū. 

27Kĭmūrĭgi yemenūwi punora ōvun ūvūmle memokū, 

28Owi kimenatampalaū; kō ya umanūwi pugkūm memagkū, iyi sī umagesi 
nasiven worelasevi iyi, osĭ Im tampalaū ūndū ūnōan. 

29Kō nagkū nĭmtum meves umnempiri-wugkĭk, evsi ĭm tafugimarugkĭk; ĭt 
aremī sī nevlugkon kĭk metevavteti, ĭm tawi nokolesiram omwisū ontafugi ra 
neswate. 

30Im nagku nokopmū meves onempiriwugkĭk tantevi ĭm tafugi marugkĭk: ĭt 
aremī nĭsekom ma sī nevlugkon kĭk metevavteti ĭm tawi nokolosiram omwisū 
ontafugi ra neswate. 

31Im yemenūwi memokū, Iyi sī osatevugi ratepon eni, aremī iyi ampugi netīyi 
ugi satevugi. 

32Kō ya umanūwi pugkūm memagkū, iyi sī osatevugi retepon kū entawi 
popōwo ugi tampalaū eni, umnumpi iyi worōmentam-paīaū; miyi sī 
ōmenetovrugi iyi mori satevugi, umen-tampalaū. 

33Im sĭ mōmū nam kĭmūrĭgi yemenūwi punora ōvun ūvūmle memokū, Owi 
kīmentesūĭ namlī, kō konampesog nam ūnarn enugkĭk ūnĭpmi eni 
Novsūromon; 

34kō ya umanūwi pugkūm memagkū, Utū tesūĭ namūnam mōkū ugi pokūp ĭt 
potnumpūtūo eni Nōbū; 

35ĭm tawi ugi nemap, ĭt woretipe nōwon eni; Im tawi ugi Yerūsalem, ĭt sĭti eni 
Natemonōk ra nūsian; 

36ĭm tawi ugi numpum kontesūī namūnam, ĭt kĭk tawi faneteme worumpi sĭ 
novlempū nesebo kū nakomsū Enūwi mokū, 

37Monokowo; monokowo; Tawi; tawi; ĭt mōmū ra imosū emamne ra sat. 

38Kĭmūrĭgi yemenūwi memokū, Sī nĭpmi ra sī nĭpmi; Im sī nis ra sī nis; 

39kō ya umanūwi pugkūm memagkū, Utū umpi nampon ra sat; nagkū sĭ 
onatugkĭk ra waū nugūn meves, ovoli pugi moor sugkū. 

40Im nagkū sĭ ontōrok pugi natemonōk nūrian magkū ampĭ parug kĭk netaūsep, 
ovugi semplaūon enugkĭk sugkū. 

41Miyi sĭ oselielok woravan sĭ mīl, avan ūndū mīl endūrū. 

42Ovugi iyi mori umnesenugkik; Im polsugkū sĭ umnakĭugi worevīugi lap 
enugkĭk, etūsiugi. 

43Kĭmūrĭgi yemenūwi memokū, Elentugi numpūnaram makan pugi novsen 
nakan enugkĭk; 

44kō ya umanūwi pugkūm memagkū, Ufielentokonda ōvum novsen nakan 
enugkĭmi; ūnūwi nam paū punora mori urunelelugkūm; ūvĭeves iranda mori 
umnakan pugkūm; mufwaki nĭsekonda mori umuntavūntan sat irami 
mūmanpīĭndi kĭmi; 

45ma kĭmi wanti ōvun netnime eni Itemen kĭmi ūnpokūp ĭt iyi umeselieli 
nĭpminen umentūok iranda ōvetemĭndi mōveteme aremī, mementamūli nebĭp 
iranda ovun tanepō īnōvun sempiri. 

46It nagku kūmnelentokonda wokon mori umnelentugkūm, kĭmi, kwampĭ 
nĭpmi entie? ĭt Ovun lĭvsaū nalekon umnumpi sugkū kū? Im nagku kūmanūwi 
mūmagkū, 

47kĭmi paū, punora rapmisĭeme wokon, kūmnumpi mōmū aremī iranda ovun 
nelebōkevat kū? Ovun lĭvsaū nalekon umnumpi sugkū kū? 

48Uti kĭmi aremī ĭndōwi sugkū Itemen kĭmi ūnpokūp aremī ĭndōwi. 

Matiyu 6 

1Ufĭnte kĭmi mūtūumpi ovun numpelēves ūnimĭnda ōveteme ma sugkū irora 
wagesi kĭmi; nagkū sugkū kūtū ampĭ nĭpmi marugi Itemenekūm ūnpokūp. 

2Pol sugkū kemnumpi ovun numpelēves etū olentovūi mampūm sugkū ovun 
nempiri ūmnumpi ūnisog ovun nimo tavsogi, ĭm ra ovun selat alam, mūmagkū 
ōveteme wamoietivesep iranda; ĭtnesog, ya umanūwi pugkūm memagkū, irora 
ūmampĭ, nĭpmi enirora. 

3Kō pol sugkū kemnumpi ovun numpeleves, aremī nokopmū moor otūagkili ugi 
imo nokopmū meves umnumpi, 

4ma ovun numpeleves enugkĭk aropon amon, ĭm Itemen enugkĭk mori umagesi 
vamon ontampenĭgi iram amsok. 

5Im pol sugkū kemnufwaki etūte sugkū ōveteme nempiri, ĭt irora umnelentugi 
worufwaki mūmantūrū ūnisog ovun nimo tavsogi, im ra selemsug ovun selat 
alam ma sugkū ōveteme wagesora; ĭtnesog ya umanūwi pugkūm memagkū, 
irora ūmampĭ nĭpmi enirora. 

6Kō pol sugkū kemnufwaki eve ūnisog selebōk enugkĭk, sumpat pūketampet, 
mufwaki iran Itemen e kĭk mori vamon, miyi Itemen e kĭk mori umagesi vamon 
ontampenĭgi iram amsok. 

7Im pol sugkū kūmnufwaki ūtūrūnenūwi nam wokon sugkū ovun nelebōkevat, 
ĭt irora umagkū andigora popōwo umandūnenūwi. 

8Utūte kĭmi sugkū irora, ĭt iyi Itemen e kĭmi umagkili ugi imo aremī nĭsekomi 
pol sugkū kūmūtūsenĭgi. 

9Ufwaki sugkū imo: Itemen e kam ūnpokūp, eti tumpora nin enugkĭk. 

10Elum lō enugkĭk. Uti numpi sugkū tarū sū enugkĭk ra nemap sugkū ūmnumpi 
sū ūnpokūp. 

11Ovugkam irē nevag nĭsekomam. 

12Mefielentugkam sat sū enugkam, sugkū ka kemlafielentokonda mori 
umnumpi sat iramam. 

13Metūtōrokam ran tapmi, kō semsimpari iramam marugi sat sū; ĭt lō enugkĭk, 
ĭm horog, ĭm nilasilaswi, ūvūrn nevisū, ĭndōwi, ĭndōwi. Amen. 

14Nagkū kūmafielentokonda ōveteme sat sū isenda, Itemen e kimi ūnpokūp 
afielentug kūm sat sū enugkĭmi; 

15kō nagkū kūtūmafielentokonda, Itemen e kĭmi otū afielentugkūm sat sū 
enugkĭmi. 

16Im pol sugkū kūmantovokon ūtūte-sugkū ōvun nempiriugi nimĭnda nevivat; 
it irora ūmampūli nimĭnda ma sugkū ōveteme wagkū irora umantovokom; 
ĭtnesog ya umanūwi pugkūm irora ūmampī nĭpmi enirora. 

17Kō pol sugkū kemasepen netevokom, esovelĭgi dumpon numpūm morowugi 
nĭmtum ma sugkū ōveteme utū wagesok kemantevokom, 

18kō Itemen enugkĭk mori vamon; ĭm Itemen enugkĭk mori umagesi vamon 
ontampenĭgi iram amsok. 

19Utūotovtam ra nemap yūi ūrivinē mūlevok umnumpi ūr, movun numprok 
ūmampelugi mōūmnumprokugi; 

20kō wotovtam ūnpokūp yūi tawi ūrivinē kū ūlevok umnumpi ūr, ĭm yūi ōvun 
numprok ūtūwampelugi worumprok; ĭt nūrū yūi nōete enugkĭmi, yūi nōwami 
sugkū. 

21Lamp ra nokolĭsiram nĭmtum; 

22ĭm nagkū nĭmtum nelumpalam umampūarugi nilara nokolisiram omwisū; 

23kō nagkū nĭmtum umīi, nokolisiram omwisū nelebōkevat; ĭm nagkū nilara 
mori ūnisog kĭk nelebōkevat wokon, pe nelebōkevat mori tamas. 

24Tawi sĭ faneteme worotorugat iranda ōvun natemonōk endūrū; ĭt iyi onakan 
pugi sĭ menelentugi sĭ; kū iyi osari iran sĭ magesĭndi sĭ. Kimi tawi faneteme 
worotorugat iran Nōbū ĭm Nōete. 

25Popōwo pe sugkū ya umanūwi pugkūm memagkū, Utūtovatorūgi nomūrep 
enugkĭmi sie kwoneni, ĭm sie kwamoneki; mugi nokolĭsirami, sie 
kwonevakūmugi. Nomūrep mōmū ra nevag kū? ĭm nokolisiran mōmū ra nemas 
ku? 

26Utarūgi ōvun menōk ūnei, ĭt irora ūtūm mōwi, mūtū malekon semsimugi 
ūnisog ōvun nimo, ĭm Itemenekūm ūnpokūp umnavugunora; kĭmi mōmū aremĭ 
iranda kū? 

27Mē sĭ ra kĭmi mori umantovatarūgi faneteme worumpi mōmū tantop virok 
nevisū eni? 

28Im kūmantovatarūgi nemas kwamsugi? Weveleveli ugi ōvun novugon nesebo 
ra nete nūrū, irora umampūa nokowo? 

29Irora ūtūm nagalaū, mūtfimampĭ; ĭm ya umanūwi pugkūm memagkū 
Solomon ra nilasilaswi eni omwisū yetūvĭugi nemas nilaswi sugkū sī ra irora. 

30Im nagkū Nōbū umnevīugi topavū sugkū, mon umante irē, ĭm mran 
wontovuni ra nom, iyi onevakūmugi kū? Ah kĭmi en tavniri ūrekis! 

31Utū tovatarūgi magkū, Sie kos keleneni? kū, Sie kos kelenamoneki? kū, Sie 
kelenavakosugi? ĭt lōsū ōvun nelebōkevat umnesorugi imosū, 

32miyi Itemen ekĭmi ūnpokūp umagkili ma imosū aremī nĭsekomi. 

33Kō ūsorugi mampūm lō eni Nōbū ĭm tanepo eni; ĭm imosū omwisū ampugkūm 
sugkū. 

34Utūtovatarūgi mran: ĭt mran ontovatarūgi tiamesū mori wantepū mran. 
Etorataseviōwi ugi norĭgi sat dan sĭ. 

Matiyu 7 

1Utūtarū sat iranda ōveteme ma irora ūtū ontarū sat irami; wontarū irami 
sugkū kūmuntarū iranda; 

2ĭm wontampenĭgi irami sugkū kūmūtampenĭgi iranda. 

3Mirantie kĭk emnelareki navivon nē ūnĭpmi apmisī, metūmagkū ugi nelumpoi 
nē ūnĭmtum. 

4Im nokowo kanūwi pugi apmisī memagkū, Aremī ya osemsi navivon nē marugi 
nĭmtum, ĭm sĭ nelumpoi nē ra nimtum kĭk. 

5Neteme nempiri, mampum masepen nevī nelumpoi nē marugi nĭmtum kĭk, ĭm 
penūri kōmagesi nelampalam mesemsi navivon nē marugi nĭpmi eni apmisī. 

6Utūvunora ōvun kūri sĭ entie sĭ tumpora mūtūtafugi ōvun nempes nilaswi 
enugkĭmi ūnimĭnda ōvun numpekasi, kū entawi wavan iranda, mō menelagkaū 
worelentovo kūm. 

7Wosenigi mampugkūm; wosorugi ĭm kĭmi kwagesi; ūtetī montĭpelali irami; ĭt 
iyi sĭ umnesenĭgi ampĭ; 

8miyi sĭ umnesorugi memagesi; umentipelah iran iyi sĭ mori umentetĭ. 

9Mē sĭ ra kĭmi ōveteme, nagkū netni ĭtnateman eni onesenĭgi yōūp ampugi 
nevat? 

10ĭm nagkū onesenĭgi noroū ampugi neskil? 

11Im nagkū kĭmi mori ōvun narekisat kūmagkili mampunora ōvun netnime 
enugkĭmi entiame aremī, Itemen ekĭmi ūnpokūp ampunora mori umnesenĭgi 
entiame nevĭeves kū? 

12Popōwo imo sugkū, tiamesū kūmnakiugi ōveteme wonumpi nĭsekomi, 
wumpi sugkū nĭsekonda; ĭt imo ōvun selnivi nam mōvun profet. 

13Wintorĭmpe kĭmi ūnisog būkitampet neworekerĭki, ĭt būkitampet ĭm selat 
mori umeyep ra neswate nūwaveran, ĭm sikat umampe yūi ūnisog. 

14Kō sī būkitampet neworekerĭki Im selamgis mori umampe ra nomūrep, 
mirora mori umagesi tawi sikat. 

15Ukilora ōvun profet mempiri mori umampelum pugkūm ūmnevarugi 
noveliran pugipugi kō ūnōwanda umnelatop sugkū ōvun wulf. 

16Kĭmi kwagkilora ugi ōvun novūan enirora. Oveteme umnesevi weve ra nē 
nemlowongo kū? 

17Kū taū ra topavū sat kū? Nē sū aremĭ umampūo ugi novūan aremĭ; ĭm nē sū 
ūr imampūo ugi novūan ūr. 

18Sĭ nē aremĭ otū ampūo ugi novūan ūr; ĭm sĭ nēūr otū ampūo ugi novūan aremĭ. 

19Nē sū mori ūtūmampuo ugi novūan aremĭ wontantevi mūmuntafungi ra nom. 

20Kĭmi kwagkilora ugi novūan enirora. 

21Tawi omwisū mori ūmanūwi magkū, Novsūromon, Novsūromon 
wonintorĭmpe ra lō ūnpokūp; irora wokon mori um nokompeli nam eni 
Itemeneyaū ūnpokūp. 

22Sikat wa ūwi po yaū ra dan mori magkū, Novsūromon, Ntivsūromon, kam 
litorenūwisah nam ra nin enugkĭk, kū? ĭm kam litevelugunora ōvun naviatĭndi 
ra nin enugkĭk kū? ĭm kam lumpi ōvun numpūrah sikat ĭm horog ra nin enugkĭk 
kū? 

23Im ya anūwi punora magkū, Yaū metūkilokūm, ūve pelah maroko yaū kĭmi 
ōvun numpindi. 

24Miyi sĭ umandĭgi imo nam enyaū menumpi sugkū, ya anūwi magkū iyi sugkū 
neteme nelekon mori yemetipe nimo eni ra vetūnam; yemebĭp memetepū 
nōisap; 

25ĭm nemetagi yelemsi, mevlugi nimo mori metūtalepasi popōwo yepmatipotni 
ra vetūnam. 

26Miyi sĭ umandĭgi imo nam enyaū motūmnumpi sugkū, ya anūwi magkū iyi 
sugkū neteme numgĭ mori yemetipe nimo eni ra nareven; yemebĭp memetepū 
nōisap, 

27ĭm nemetagi yelemsi mevlugi nimo mori mumol; talepasi tamas. 

28Im pol sugkū Iesū yemenūwi sū imo ōvun numpūn lō dūmavlugi ra nam eni; 

29ĭt iyi yemtavsokonda sugkū sĭ mori yemesepen netipe horog eni, ĭm tawi 
sugkū ōvun somūl. 

Matiyu 8 

1Im pol sugkū iyi yemyep yemne ra numpūo ōvun numpūn lō sikat dūmūri iyi. 

2Im sĭ neteme lepros yivelum potipot memtevita iran memenūwi memokū, 
Narisah, nagkū kemagkū kĭk faneteme woresendumsi irag. 

3Im Iesū yēevan memsugkori iyi memnūwi memokū, Ya umagkū, Eti kĭk 
setevives; marimago yetepū sentevives marugi lepros eni. 

4Im Iesū yōmenūwi pugi memokū, Orĭgi; etūtampĭgi pugi sĭ; ko eve mesepen 
sesi kĭk pugi neteme sakrifis, movugi ĭtemas mori Mōses yepmempasewugi 
numpūvsok iranda. 

5Im pol sugkū Iesū yintorĭmpe ra Kapernaum sĭ sentūrion yivelum pugi 
memesenĭgi memokū, Narisah, lĭvsaū enyaū umnalē ra nimo ugi neturumurō, 
ĭm nelĭleki tamas iran. 

6Im Iesū yemenūwi pugi memokū, 

7Ya ampe menumpi iyi horĭgives. 

8Miyi sentūrion yemtamsi memenūwi memokū, Narisah, yaū tawi aremĭ ma kĭk 
ampelum ūnisog nimo enyaū, kō enūwi sĭ nam ĭm lĭvsaū enyaū anti horĭgives. 

9It yaū sugkū, yaū neteme horog, mōvun umpako enyaū, ĭm ya umnempasewugi 
sĭ memagkū, Eve, miyi umampe; ĭm pugi sĭ, Elum, miyi umampelum; ĭm pugi 
lĭvsaū enyaū, Umpi imo, miyi umnumpi. 

10Im Iesū yemorĭgi memavlugi memenūwi punora mori dūmūri iyi memokū, 

11Itnesog, ya umanūwi pugkūm memagkū, sikat wampelum wamne ūnūrū, ĭm 
neloompeni, montesĭgi dal Ebraham, ĭm Isak, ĭm Yakob, ra lō ūnpokūp; 

12kō ōvun netnime ra lō mori wosatevokonda ratilat ra nelebōkevat ĭndōwi, yūi 
wuntugagerisah ĭm neltirit nugū. 

13Im Iesū yemenūwi pugi sentūrion memokū, Eve; koketavnirĭgi meti nĭsekom 
sugkū; marimago lĭvsaū eni yivĭ horĭgives. 

14Im Iesū yive ūnisog nimo eni Piter memokesi dĭneme eni retepon yalē ugi 
naūwaū. 

15Miyi yemelekavi nokoben ĭm naūwaūyevia, miyi yōemtūok memtorugat 
iranda. 

16Im pōarap irora dūmūtori pugi sikat mov naviatĭndi dū-mūve iranda, miyi 
yemetevelegunora ōvun naviatĭndi ugi sĭ nam memumkororĭgives ōvun 
namarat omwisū; worampesog nam Isēya profet yepmenūwi memokū, 

17Iyi yesepen nevĭ ōvun netūromorō enugkos iran, memuriuki ōvun namarat 
enugkos. 

18Im Iesū yemokesora ōvun numpūn lō sikat dal iyi memenūwi memokū iyi 
ampe nugkonnūmpe. 

19Im sĭ neteme somūl yive pugi memenūwi memokū, Tavsogi, ya onūrok ra 
nūrū sĭ kū sĭ kemagkū kampewi. 

20Im Iesū yemenūwi pugi memokū, Ovun nelni enirora ōvun fokes mōvun 
sumpelok enirora ōvun menōk ūnēĭ, kō tawi sĭ nūrū eni Netni eni neteme 
woretipewi numpūn. 

21Im sĭ mōmū ra irora iyi yemtavsokonda yemenūwi pugi memokū, Narisah, 
tenĭmpe yaū mampūm, yo eve ĭm tenemi ĭtemen eyaū. 

22Im Iesū yemenūwi pugi memokū, Uri yaū aremĭ ōvun nemás wontenemi ōvun 
nemás enirora. 

23-24Miyi yive ra mumpon bōt, mōvun nūrie eni dūmūri; memetepū 
sempesempe tamas ran tok sugkū woreselug lō ugi nimpiaū; kō iyi yemalēpo. 

25Mōvun uūrie eni dūmūvelum tuūmōiugi, mūmūnūwi mūmōkū, Ah Novsū 
romon; umkamēōwara; kakelamas. 

26Miyi yemenūwi punora memokū, Kūmnemetet irantie? Ah Kĭmi entavniri 
ūrikis. Miyi yemtūok mevriuri nemetagi, ĭm tok, memetepū nemorinū wokon. 

27Mōveteme mori dumugkerĭtwi mūmūnūwi mūmōkū, Sugkū sie iyi mori, ĭt 
nemetagi ĭm tok umesendiuki nam eni? 

28Im pol sugkū iyi yive nugkonnūmpe ra nūrū enirora ōveteme Kerkesa, 
ōveteme endūrū dūvtĭt iran mov naviatĭndi dūmūve iranda, dūmne 
ūntenematemas mū mūmlū tamas, tawi sĭ faneteme woravanwi yūi. 

29Mirora dūmovrugisah mūmūnūwi mūmōkū, Kemagkū sie iramam? Iesū Netni 
eni Nōbū: Kokovelum worelaswonekam pol sugkū otū tanepūgon dan kū? 

30Im yūi momū isūt, sĭ semsimak ōvun numpekasi dūmtamtak; 

31mov navatĭndi dūmosenĭgi mūmōkū, Nagkū kontevelegunekam tenĭmpe kam 
woreve ūnisog semsimak ōvun numpekasi. 

32Miyi yemenūwi punora memokū, Uve. Im pol sugkū irora dūmūve ūnisog 
ōvun numpekasi; pah, semsimak omwisū dūmalo ĭtnum mūiyep mūmol ūnoris 
ran tok mūmas ra nū. 

33Mōveteme mori dūmavugunora dūmmalō mūmūve ra nimote mūmūtampĭgi 
sū, niūmūnūwi mūmmōkū ugi mori yemumpi iranda ōveteme mov naviatindi 
dūmūve iranda. 

34Mirorasū ra nimote dūmūvelum ilat worevtĭt iran Iesū, ĭm pol sugkū 
dūmōkesi dūmūsenĭgi worōwi nūrūsū enirora. 

Matiyu 9 

1Miyi yōempe ra bōt mōemtorīleki ra nimōte eni. 

2Miroradūmūtōri pugi sĭ neteme neturumurō, miyi yemalē ra nesūvlok eni; ĭm 
Iesū yemokesi tavniri enirora memenūwi pugi neteme neturumurō memokū, 
Avūg, avosūwi; ofielentug kĭk sat sū enugkĭk. 

3Im nugkoneme ōvun Somūl dūmūsepen enūwi ūnōwanda mūmōkū, Iyi onūwi 
nam sat. 

4Im Iesū yemelavenūri tarūsū enirora memenūwi memokū, Kūmontarū sat 
ūnōwami irantie? 

5Itokowo tnoinū ĭtemelepon, worenūwi magkū, Ofilentugkĭk sat sū enugkĭk; kū, 
Etūok mavan? 

6Kō ma kĭmi kwagkili Netni eni neteme horog ra nemap worefielentugi satsū, 
iyi yōmenūwi pugi neteme neturumūro memokū, Etūok empĭ nesūvlok enugkĭk 
ĭm peve ra nimo enugkĭk. 

7Miyi yemtūok mempe ra nimo eni. 

8Mov numpūn lō dūmōkesi mūmavlugi, mumūvietivesep Nōbū mori 
yemovunora ōveteme horog sugkū. 

9Im Iesū yōmavango memokesi sĭ neteme yemetesep ra nūrū worevi muni, nin 
eni Matĭyū, memenūwi pugi memokū, Uri yaū; miyi yemtūok memūri. 

10Im pol sugkū yemtesĭgi ūnisog nimo, sikat ōvun lĭvsaū nalekon mōvun nareki 
sat dūmūvelum mūmūtesĭgi dal Iesū mōvun nūrie eni. 

11Mōvun Faresi dūmōkesi mūmūnūwi punora ōvun nūrie eni mūmokū, Tavsogi 
enugkĭmi umneni dal ōvun lĭvsaū nalekon mōvun nareki sat irantie? 

12Im Iesū yemorĭgi memenūwi punora memokū, Ōveteme horĭgives, 
ūtūmnakĭugi sĭ neteme tavū; irora wokon mori umnamarat. 

13Kō ūve mūkili fan nam ugi imo, Ya umnakĭugi togesoveli memagkū mōmū 
aremī ra sakrifĭs; ĭt ya otūvelum worovrokonda ōvun tanepo mampīeves 
nōwanda, kō ōvun nareki sat. 

14Mōvun nūrie eni Yōane dūmūvelum pugi mūmūtagkeli mūmōkū, ka 
kemlandūnesepen netevokom, mōvum Faresi sugkū, mōvun nūrie enugkĭk 
ūtūmuntovokom, irantie? 

15Im Iesū yemenūwi punora memokū, Ravensīeme eni retepon wandĭgumpūnū 
pol sugkū asūon dal irora, kū? Kō nempugon ampelum mampĭ asūon mori 
marokonda, penūri irora wontovokom. 

16Tawi sĭ umanteri nevlugkon ĭtevaū ran tan nemas ĭterōvot; nagkū sugkū imo 
yemeterigi woresumpat amti mōmentevaseri mōmū temas. 

17Mōveteme ūtūmwosĭlĭgo wīn ĭtevaū ūnisog ōvun nokolistan numpūmetūo, 
kūentawi wampulet ĭm wosĭlĭgi wĭn ratilat, ĭm wonteavtĭti ōvun nokolĭstan; 
irora ūmwosĭlĭgi wĭn ĭtevaū ūnisog ōvun nokolĭstan ĭtevaū, mūmnafinte dūrū 
sū. 

18Polekū iyi yemenūwi imosū punora, sĭ nivūo yivelum memtevita iran, 
memenūwi memokū, Okemas netūg ĭtnasiven; kō elum metipe nokopmū iran 
miyi amūrep. 

19Im Iesū yemtūok memūri iyi, mōvun nūrie eni sugkū. 

20Im sĭ nasiven mori yamarat ugi nilūonde nevisū twelv, yivelum kitan 
memsugkori navlūtni semplaūon eni; 

21ĭt iyi yemesepen enūw ūnōwan memokū, Nagkū ya osugkori wokon navlūtni 
semplaūon eni ampiēōwara yaū. 

22Im Iesū yemelagkaū memokesi iyi memenūwi pugi memokū, Nasiven, 
avosūwi; tavniri enugkĭk ovkĭkēō-wara; marimago yeviēōwara nasiven mori. 

23Im pol sugkū Iesū yive ūnisog nimo eni nivūo memokesora ōveteme dūmneli 
mōvun naviran dūmūtugi, iyi yemenūwi punora memokū, Uve ilat; 

24ĭt iyi ĭtnumpōkon otūmas, iyi umnalēepo. 

25Mirora dūmagipĭ iran. Im pol sugkū yemsatevokonda ilat iyi yive ūnisog 
memelekavi nokoven eni, mitnumpōkon yemtūok; 

26ĭm narĭgi imo yēmokumpelĭgi nūrū sū yūi. 

27Im Iesū yōmavango mōveteme endūrū nĭmtēi dūmūri iyi, mūmūvrugi 
mūmūnūwi mūmōkū, Netni eni Dēvĭd, togesovolokam. 

28Im pol sugkū iyi yive ūnisog nimo ōveteme nĭmtei mori dūmūlvelum pugi; ĭm 
Iesū yemtagkelora memokū; Kūmuntavnirĭgi yaū faneteme worumpi imo kū? 
Mirora dūmūnūwi mūmokū, Monokowo, Novsūromon. 

29Miyi vemsugkori nimĭnda mōmenūwi memokū, Eti irami sugkū tavniri 
enugkĭmi; ĭm nimĭnda dūtĭpelah. 

30Im Iesū yemwalivat ūnōwanda memenūwi memokū, Ufĭnte kimi ma tawi sī 
neteme agkili ugi. 

31Kō irora dūmūve roflmūvietivesep iyi ra nūrūfū yūi. 

32Im polekū irora pūtūratumpeni ilat, dūmūtori pugi eĭ neteme nōwampat, im 
sĭ naviatĭndi yive iran. 

33Im pol sugkū yemteveleguni naviatĭndi yam neteme nōwampat: mov numpūn 
lō dūmavlugi mūmūnūwi mūmōkū, Dūpmūtōkesi sugkū imo ra Isrēel. 

34Kō ōvun Faresi dūraū-nūwi mūmōkū, Iyi umantevelegunora ōvun naviatĭndi 
ugi natemonōk enirora ōvun naviatĭndi. 

35Im Iesū yemnavan mempe ra sĭti sū ĭm nimōte sū memtavsokonda ōvun 
netevokontū ūnisog ōvun nimo tavsogi enirora, memtorenūwisah nam 
navosavos ugi lō, mumkororĭgives ōvun namarat mōvun netevūlūl omwisū dal 
ōvun netevokontū. 

36Miyi yemokesora ōvun numpūn lō memtogesovelora popōwo irora tawi 
faneteme ĭm dūmūremlemlū, irora sugkū ōvun pugipugi ĭm tawi nefĭnte 
enirora. 

37Miyi yemenūwi punora ōvun nūrie eni memokū, Novūan tamas kō ōveteme 
woralekon semsimugi tawi sikat; popōwo imo sugkū, 

38wosenĭgi Novsūromon eni novūan mori ma Iyi ontamūlora ōvun nasemnūok 
ran denūok eni. 

Matiyu 10 

1Miyi yemovrokonda ōvun nūrie eni Twelv, memovunora horog 
woretevelegunora ōvun naviatĭndi, ĭm worum kororĭgives ōvun namarat 
mōvun netevūlfil, omwisū. 

2Imo ninda enirora ōvun Apostol Twelv: mampūm Sĭmon, nalĭg eni Piter, ĭm 
Anderū, avensī eni; Yakōbō, netni eni Sepedi, ĭm Yōane, avensī eni; 

3Fĭlĭp, ĭm Bartolomū; Tomas, ĭm Matĭyū, mori lĭvsaū nalekon; Yakōbō, netni eni 
Alfius; ĭm Lebēus, nalĭg eni Tadius; 

4Sĭmon, neteme Kēna, ĭm Yūdas Iskariot, mori yemempirĭgi iyi. 

5Imo Twelv Iesū yemtamūlora mempasewokonda memenūwi memokū, Utūve 
ra selat enirora ōvun nelebokevat, mūtūve ra ōvun nimote enirora ōveteme 
Samaria; 

6kĭmi kwampe punora ōvun pugipugi neviugki ra ōvun netevokontū Isrēel. 

7Im pol sugkū kūmnavan ūtorenūwisah nam mōkū, Lō ūnpokūp umpotipot; 

8wumkororĭgives ōvun neturumurō, wumpi sentevives ōvun lepros, 
mūvievsorasah ōvun namas, mūtevelegunora ōvun naviatindi; kĭmi kūtorevĭ, 
ūroratalokugi. 

9Utūvĭ kold, kū sĭlver kū koper, ra mumpon woretōetĭgi enugkĭmi; 

10ĭm tawi sĭ vēyū nĭmsĭn selat, kū semplaūon endūrū, kū woravan endūrū kū 
woresentūrū; ĭt aremī mampugi neteme torugat nevag. 

11Im pol sugkū kūmnĭntorĭmpe ra sĭ sĭti kū nimote, ūtagkelora mōkū, Mē iyi 
tanepō ra nūrū ĭgko, mūten-dōwi ūndū mefeli nempugon kūōmampe. 

12Im pol sugkū kūmnĭntorĭmpe ūnisog sĭ nimo, wempasewokonda ūnisog; ĭm 
nagkū irora aremī nevĭeves enugkĭmi antendōwi iranda; 

13ĭm nagkū irora tawi aremī nevĭeves enugkĭmi ōmentorĭleki irami. 

14Miyi sĭ kū sĭ otūagesives kĭmi, motūandĭgi nam enugkĭmi, pol sugkū 
kwontūratumpeni ilat marugi nimo mori, kū sĭti, wosemperi navivon marugi 
nōwomi. 

15Itnesog ya umanūwi pugkūm magkū, Anti mōmū virok iranda ra nūrū Sodom 
ĭm Komora ran dan nūrian ra imo sĭti. 

16Urĭgi, ya umentamūlokūm sugkū ōvun pugipugi ĭle-bōteven ōven wūlf; 

17ūti kĭmi nōĭntanwi sugkū ōvun neskil ĭm noramel sugkū ōvun ūmpon, kō 
ūfĭnte kĭmi marokonda ōveteme, ĭt irora wantōrokūm ra naūor enirora ōvun 
natemonōk nūrian; mirora wamselatovokūm ūnisog ōvun nimo tavsogi 
enirora; 

18mūnimĭnda ōvun nivūo, mōvun natemonōk ra nūsian, wantorokūm sugkū 
popōwo ugi yaū, woreti numpūvsok iranda, ĭm lō sū ōvun nelebōkevat. 

19Im pol sugkū wantipe kĭmi ūnimĭnda, ūtūtarūgi nam, kū nokowo kwontamsi 
mumanūwi punora, popōwo ampugkūm nam worenūwi ra nempugon mori; 

20ĭt kĭmi kūtūasepen enūwi, kō Naviat eni Itemen e kĭmi anūwi ūnōwami. 

21Im avensi onempiri iran avensī woretalugi, mitemen iran netni eni sugkū; 
mōvun netnime wontūok woretalokonda, ĭtemenda, ĭm dĭneme enirora; 

22ĭm omwisū wonakan pugkūm popōwo ugi nin enyaū; kō iyi antendōwi ūnam 
áfeli ra nĭsah ampiēōwara. 

23Pol sugkū wampīĭndi kĭmi ra imo sĭti, walō ra sĭ mōmū; ĭt ĭtnesog; ya umanūwi 
pugkūm memagkū, Kūtūonavan magkaū mavtĭt sĭti sū ra Isrēel miyi Netni eni 
neteme ōmampelum. 

24Sĭ nūrie tawi mōmū aremĭ ra tavsogi eni; ĭm sĭ lĭvsaū tawi mōmū aremĭ ra 
narisah eni. 

25Aremĭ nĭsekon sĭ nūrie nagkū iyi sugkū tavsogi eni, ĭm lĭvsaū woreti sugkū 
narisah eni. Nagkū dūmūnūwi mūmōkū, Bielsibūl narisah eni nimo, wanūwi 
magkū iranda ūnisog mōmū sugkū kū? 

26Popōwo imo sugkū, ūtūmtetokonda; tiamesū moseni wamsok; ĭm 
wampīatumpeni tiamesū umnamon. 

27Imo mori ya umanūwi pugkūm ra nelebōkevat, ūtampĭgi ra nilara; mimo 
kūmū-rĭgi vamon ūtorenūwisah ran tan nimo. 

28Utūmtetokonda mori ūmuntalugi nokolĭsiran, kō tawi faneteme woretalugi 
naviat; wemtetugi mōmū Iyi mori horog woretevavtĭti dūrūsū, naviat, ĭm 
nokolĭsiran ra neswate. 

29Umampasi ōvun nimpem endūrū ugi nugkon ra sī peni, kū? ĭm tawi sĭ ra irora 
amol ranemap, nagkū Itemenekĭmi otū ontenĭmpe. 

30Novlĭmpūsū numpūmi umasepi. 

31Popōwo imo sugkū, ūtūmtetugi; kĭmi momū aremĭ ra ōvun nimpem sikat. 

32Iyi sĭ anūatumpeni yaū ūnimĭnda ōveteme, ya anūatumpeni iyi ūnĭpmi eni 
Itemeneyaū ūnpokūp; 

33kō iyi sī anūaveni yaū ūnimĭnda ōveteme, ya anūaveni iyi ūnĭpmi eni 
Itemeneyaū ūnpokūp. 

34Utōkū ya okovelum woretipe nĭnparata ra nemap; ya otūvelum woretipe 
ninparata kō naūitūga. 

35It ya okovelum woretevavwora sī neteme mĭtemen, ĭm netni ĭtnasiven ĭm 
dĭneme eni, ĭm sī nasiven ĭm dĭneme asūon eni. 

36Mov novsen nakan eni sĭ neteme wanti irora ra nimo eni. 

37Iyi sĭ mori umnelentugi itemen eni, kū dĭneme, momū irag, tawi aremi irag; 
miyi sī umnelentugi netni ĭtnateman kū ĭtnasiven mōmū irag, tawi aremi ĭrag. 

38Miyi sĭ otūinandiuki nēumparum eni memnūri yaū, tawi aremi irag. 

39Iyi sĭ mori umasepen nevievēevē nomūrep eni ampiugki; miyi sĭ umampiugki 
nomūrep eni popōwo ugi yaū ōmampi. 

40Iyi sĭ umagesi ves kimi umagesi ves yaū; miyi sĭ umagesi ves yaū umagesi ves 
iyi mori yemtamūli yaū. 

41Iyi sĭ umagesi ves sĭ profet popōwo iyi profet, ampĭ nĭpmi eni sĭ profet; miyi 
sĭ umagesi ves sĭ neteme tanepō popōwo iyi tanepō, ampĭ nĭpmi eni neteme 
tanepō. 

42Miyi sĭ ampugi sĭ ra imosū virok nū woremoneki lap popōwo iyi umnūri yaū, 
ĭtnesog ya umanūwi pugkūm me-makū, Iyi otūampiugki nĭpmi eni. 

Matiyu 11 

1Im pol sugkū Iesū yemkompeli nempasewokonda ōvun nurie eni Twelv, iyi 
yemōwi nuru yūi mempe woretavsokonda ra ōvun sĭti enirora. 

2Im Yōane yemorĭgi ūnisog nimo nugkugko ugi ōvun numpūrah eni Krĭstō, 
memtamūlora dūrū ōvun nūri eni, memtagkeli memokū, 

3Kĭk mori kokovelum kū? kū, ka kelentevetūi sĭ mōmū? 

4Im Iesū yemtamsi memenūwi punora memokū, Uve mūnūwi pugi Yōane mōkū 
ugi imosū kūmūrigi mūmōkesi; ōvun nĭmtēi ūmagesi, mōvun noovoret 
umnavan; 

5ōvun Jepros umnumpi sentevives, mōvun nomgol umandĭgi, mōvun nemas 
ūmamsorasah, mementorenūwisah nam navosavos punora ōvun narumkor; 

6ĭm nevĭevesiyi mori atūmalokoi po yaū. 

7Im pol sugkū irora dūnuĭve Iesū yematipotni worenūwi punora ōvun numpūn 
lō memokū ugi Yōane; 

8Kūmū ve ra nūrū wokon woresugkelōwi sie? sĭ deniūg yemtavelevel ugi 
nemetagi, kū? Kū, kūmūve worokesi sie? 

9Neteme mori yevĭugi nemas nemelōkelō, kū? Irora mori umnevarugi ōvun 
nemas nemelōkelō ra ōvun nimo ōvun natemonōk ra nūsian. Kū, kūmūve 
worokesi sie; sī profet, kū? Oo, ya umanūwi pugkūm, ĭm mōmū ra sī profet. 

10It iyi mori yepmetĭyi nam ugi memokū, Urĭgi, ya umentamūli tandeko enyaū 
worōbūm iram mori ontĭ selat enugkĭk ūnĭmtum. 

11Itnesog, ya umanūwi pugkūm memagkū, Tawi sĭ ra irora dūmumprokomol ra 
ōvasiven mōmū horog ra Yōane Baptisō; kō iyi sĭ virok wokon ra lō ūnpokūp 
mōmū horog iran. 

12Marugi nempugon eni Yōane mefeli ra nempugon marima, ōveteme 
dūmosukomulepwi worĭntorĭmpe ra lō ūnpokūp; mirora mori ūmnatekĭsah 
tamas umampĭ ĭtnum. 

13It irora sū ōvun profet mōvun selnivi nam, dūmūtavsogi mefeli nempugon eni 
Yōane; 

14ĭm nagkū kūmnakĭugi wororĭgi, iyi mori Elīya, iyi okovelum. 

15Iyi sī ĭm telugon eni wororĭgi, aremī iyi umandĭgi. 

16Kō ya osafĭgi imo palsi magkū sugkūsie? Irora sugkū ōvunyan umantesep ra 
ōvun nūrū nevasi mūmampero-konda ōvun numpūnaranda, mūmanūwi 
mūmagkū, 

17Ka kelaūerugis wugkūm, ĭm kūtūmampeko; ĭm ka kelesugerageri wugkūm ĭm 
kūtūmuntugageri. 

18It Yōane yivelum metūmneni metūmnamoneki, mirora ūmanūwi mūmagkū, 
Naviatĭndi yive iran. 

19Miyi Netni eni neteme yivelum memneni memnamoneki, mirora ūmanūwi 
mūmagkū, Okesi, neteme umesumpeli nevag memnamoneki wĭn, aven enirora 
ōvun lĭvsaū nalekon mōvetemindi; kō ōvun nelekon umagkū aremī ugi iyi mori 
Nōĭntanwives. 

20Miyi yematipotni worenūamwūs punora ōvun sĭti yūi iyi yepmumpiwi ōvun 
numpūrah horog eni sikat popōwo irora dūtūvĭeves nōwanda; 

21ōwĭ iram Kōrēsin! popōwo ōvun numpūrah horog umnumpi irami nagkū 
pūpmumnumpi sugkū ra Tīrus ĭm Sīdon irora pūvĭeves nōwanda ĭtetūi, im 
pivarugi nemas nyielugalug, ĭm pitesep ra mugkebū. 

22Kō ya umanūwi pugkūm memagkū, Anti mōmū virok iran Tĭrus ĭm Sĭdon ran 
dan nūrian ĭm mōmū tamas irami. 

23Im kĭk Kapernaum mori yemetipesah mefeli ra pokūp ontalepasi sep ra 
neswate; popōwo ōvun numpūrah horog umnumpi irami nagkū 
pūpmumnumpi sugkū ra Sodom, petendōwi mafeli imo dan; 

24kō ya umanūwi pugkūm memagkū, Anti mōmū virok iranda ra nūrū Sodom 
ran dan nūrian ĭm mōmū tamas irami. 

25Ra imo nempugon Iesū yemtamsi memenūwi memokū, Kompalugi, Nate, 
Novsūromon pokūp mūnemap popōwo kĭmetiumpeni imosū marokonda ōvun 
nelekon mōvun nōĭntanwi rnenūatumpeni punora ōvaialaū. 

26Monokowo, Nate, popōwo aremĭ sugkū ūnĭmtum. 

27Itemeneyaū yemovo yaū tiamesū; ĭm tawi sĭ umagkili Netni, Itemen eni 
wokon; Im tawi sĭ umagkili Itemen, Netni eni wokon, miyi sĭ Netni onūatumpeni 
pugi. 

28Uvelum poyaū kĭmi sū ōvun nelĭleki mōvun nutnpōhentom, ĭm ya ampugkūm 
nemĭndog. 

29Uvĭ woresūrie enyaū ra nōwami mūkili tovun yaū; ĭt yaū nomolsep im 
noramel ūnōwag; ĭm kĭmi kwampĭ nemĭndog nĭsekon naviat sū enugkĭmi; 

30ĭt woresūrie enyaū tasugesug, ĭm nevar enyaū narevareve. 

Matiyu 12 

1Ra imo nempugon Iesū yemavan ran danemĭndog ĭlebōteven denūok whĭt; 
mōvun nūrie eni dūtemas mūmatipotni mareki dugon mōmoni. 

2Mōvun Faresi dūmōkesora mūmūnūwi pugi mūmōkū, Okesora ōvun nūrie 
enugkĭk irora ūmnareki selnivi nam ugi danemĭndog. 

3Miyi yemenūwi punora memokū, Kūtūsepi ugi imo mori Dēvĭd yemumpi pol 
sūgkū iyi yemtemas, mirora dal, kū? 

4iyi yive ūnisog nimo eni Nōbū memoni yōūp tumpora mori tawi sugkū selnivi 
nam ma iyi oneni, kū irora dal iyi; irora wokon ōveteme sakrifĭs. 

5Kū, kūtūsepi ra netiyi ugi ōvun selnivi nam ma ōveteme sakrifĭs ran 
danemĭndog ūmnareki ugi danemĭndog ra nimo tumpora, kō 
ūtūmnoworepatevi, kū? 

6Im ya umanūwi pugkūm memagkū, Sī ĭgko mōmū horog ra nimo tumpora. 

7Nagkū kūkili imo nam, Ya umnakĭugi togesoveli magkū mōmū aremĭ ra 
sakrifĭs, kĭmi pfitū-umpi noworepatevi iyi mori tanepō wokon; 

8ĭt iyi Netni eni neteme Novsūromon eni danemĭndog. 

9Miyi yemōwi nūrū yūi mempe ra nimo tavsogi enirora. Im yūi sĭ neteme ĭm 
nokoven navsilni. 

10Mirora dūmūtagkeli iyi mūmōkū, Sugkū, selnivi nam worumpi horĭgives ran 
danemĭndog, kū ĭ mūmōkū wonūrian iran Miyi yemtagkelora memokū, 

11Mē sĭ ra kĭmi nagkū pugipugi sīteven eni amol ra nokol ran danemĭndog 
otūandūleki mandiukisah? 

12Im sĭ neteme mōmū tamas aremĭ ra sĭ pugipugi, kū ĭ Popōwo imo sugkū, iyi sĭ 
umnumpi aremi ran danemĭndog otūmnareki selnivi nam. 

13Miyi yemenūwi pugi neteme mori, Eevan; miyi yēevan, ĭm nokoren eni 
yēepoipo sugkū moor. 

14Mōvun Faresi dūmūve ilat mūmumpi naūor iran mūmokū wontalugi. 

15Im Iesū yemokili ugi memōwi nūrū yūi, mov numpūn sikat dūmūri, miyi 
yemumkororĭgives omwisū: 

16memwalivat ūnōwanda memokū irora ūtūanūatumpeniiyi; 

17worampesog nam mori Isēya profet yemenūwi memokū. 

18Okesi lĭvsaū enyaū mori yaū ĭm tampoli; Netūgpaū mori naviat enyaū 
umnēvsen nelentugi: Ya antipe Naviat enyaū iran, Miyi anūatumpene tanepō 
punora lōsū ra nelebōkevat. 

19Im iyi otūamperĭup, kū onamsah; Im tawi sī andĭgi navian eni ra ōvun selat 
alam. 

20Iyi otōonarek sī deniūg neseri, Im nelĭs umnoremismis iyi otūampeni, Afeli 
nempugon iyi onumpi tanepo woretantevakesah. 

21Im losū ra nelebōkevat wontesūo ra nin eni. 

22Mirora dūmūtōri pugi sĭ neteme ĭm naviatĭndi yive iran, miyi nĭmtēi ĭm 
nōwampat, ĭm Iesū yemumpi iyi horĭgives, ĭm neteme nĭmtēi ĭm nōwampat 
yam mōmokesi. 

23Mov numpūn lōsū dūmovkeritwi, mūmūnūwi mūmōkū, Imo Netni eni Dēvĭd, 
kū? 

24Kō ōvun Faresi dūmurĭgi mūmūnūwi mūmōkū, Iyi umuntevelegunora ōvun 
naviatĭndi ugi Bielsibūl, natemonok enirora ōvun naviatĭndi. 

25Im Iesū yemelavenūri tarū enirora memenūwi punora memokū, Lōsū 
umasepen sumpūi umnaseviokonda; 

26sĭ sĭti kū sĭ nimo umasepen sumpūi lō otūantendōwi; ĭm nagkū Sētan 
umuntevelēguni Sētan iyi nemlag iran; ĭm nagkū sukū lō eni antendōwi 
nokowo? 

27Im nagkū ya umuntevelegunora ōvun naviatĭndi ugi Bielsibūl, ōvun netnime 
enugkĭmi umuntuvelegunora ugi mē? 

28Irora wonūrian irami. Kō nagkū ya umuntevelegunora ōvun naviatĭndi ugi 
Naviat eni Nōbū, lō eni Nōbū okovelum sū pugkūm. 

29Im nokowo sĭ ampe ūnisog nimo eni neteme horog worevĭ parugi nōete eni 
nagkū mampūm iyi otū ĭeti neteme horog, ĭm penūri iyi ampĭ parugi nōete? 

30Iyi sĭ tawi ūndū yaū novsen nakan enyaū; miyi sī otūmnavoro yaū woralekon, 
umnaseviugi. Im ya umanuwi pugkūm memagkū, 

31Afielentokonda ōveteme satsū ĭm nam sū sat enirora; kō otūafielentokonda 
ōveteme mori umsendōkia iran Naviat Tumpora. 

32Nagkū sĭ anūwi nam sat iran Netni eni neteme afielentugi; kō iyi sĭ anūwi nam 
sat iran Naviat Tumpora otūafielentugi, tawi ra nūrū ĭgko, ĭm tawi ra nūrū 
ampelum. 

33Wumpi nō aremī ĭm novūan eni aremī; kū wumpi nē ūr ĭm novūan ūr; 
umagkili nē ugi novūan isen. 

34Ovun netnime neskil, kĭmi mori ōvun narekĭndi kwanūwi nam aremī 
nokowo? Neteme umandūnenūwi ugi imosū ūmnovūarugi ūnōwan. 

35Sī neteme aremī umentarūgi woretavenepon aremī ūnōwan memnenūwi 
sugkū; ĭm sī netemĭndi umentarūgi woretavenepon sat ūnōwan memnenūwi 
sugkū. 

36Im ya umanūwi pugkūm memagkū, Wontagkelora ōveteme ran dan nūrian 
ugi nam omwisū irora dūmūnūwi wokon; 

37anūwi magkū kĭk tanepō ugi nam enugkĭk, manūwi makgū kĭk noworepatevi 
ugi nam enugkĭk. 

38Im nugkoneme ōvun Somūl mōvun Faresi dūmūtamsi mūmūnūwi mūmōkū, 
Tavsogi, ka kemlenakĭugi worokesi sĭ safi konumpi. 

39Miyi yemtamsi memenūwi punora memokū, Sĭ palsi ĭteobuki ĭm tampalaū, 
ūmnesorugi sĭ safi, kō otūampunōra sĭ, kū entawi safi mori eni Yōna profet; 

40It Yōna yeti ūnetnĭn nomū dan desel ĭm pūmrok endesel, ĭm Netni eni neteme 
sugkū antendōwi dan desel ĭm pūmrok endesel ra netnĭn nemap. 

41Oveteme Nĭneve wamsorasah ra nūrian dal imo palsi, mirora wonumpi 
noworepatevi, ĭt irora dūmūvĭeves nōwanda ugi nam Yōna yemtorenūwisah; 
ĭm sĭ ĭgko mōmū horog ra Yōna. 

42Im sī nasemnalam mori yemne Empak amsorasah ra nūrian dal imo palsi, 
miyi onumpi noworepatevi, ĭt iyi eĭvelum memne ra navlūtni nemap isūt 
wororĭgi noĭntan eni Solomon; ĭm sĭ ĭgko mōmū horog ra Solomon. 

43Pol sugkū sĭ naviatĭndi umampe marugi sī neteme iyi umnavan ra nūrū sū ĭm 
laū umnesorugi nemĭndog motūmagesi, Miyi umasepen enūwi memagkū, 

44Ya ōmentorĭleki ra nimo enyaū mori yaū mepmemnewi; ĭm pol sugkū 
mampeĭum umagesi nimo wokon umnetīorawi memampietovtam. 

45Miyi umampe mōmentōrora ōvun naviatĭndi seven dal, satindi mōmū iran, 
mirora amampe ūnisog mōmantendōwi yūi; ĭm ra nĭsah eni neteme mori momū 
ĭteobuki ra nōbūm. Anti sugkū iranda imo palsi sat. 

46Im polekū iyi yemenūwi punora ōvun numpūn lō, dĭneme eni ĭm ravensĭeme 
dūmūtūrū ilat mūmakĭugi worēnūwi pugi; 

47ĭm sĭ yemenūwi pugi memokū, Dĭnum ĭm rapmisīeme ūmantūrū ilat 
mūmnakīugi worēnūwi punok. 

48Miyi yemtamsi memtagkeli neteme mori yemenūwi pugi memokū, Mē name? 
ĭm ravūgsĭeme mē? 

49Miyi yēevan punora ōvun nūrie eni, mōmenūwi memokū, Urĭgi, name, ĭm 
ravūgsĭeme! 

50Iyi sĭ onumpi sugkū nam eni Itemeneyaū ūnpokūp, iyi mori avūgsĭ, ĭm 
vevenug, ĭm name. 

Matiyu 13 

1Ra imo dan Iesū yemōwi nimo mori memetesep ūntok; 

2mov numpūn lō sikat dūmūteteliugi iyi; miyi yive ra bōt memetesep, ĭm 
numpūn lō omwisū dūmūtūrū ĭkeri. 

3Miyi yemenūwi punora memokū ugi ōvun parabol 

4sikat; iyi yemenūwi memokū; Urĭgi; Sī neteme yive woraseviugi novsen, ĭm pol 
sugkū iyi yemnaseviugi nugkon dūmol ran telugon selat, 

5mōvun menōk dūmūvelum mūmūsupmuvugi; 

6ĭm nugkon dūmol ra numpūn netē yūi nemap virok, marimago dūtepū popōwo 
nemap virok; ĭm pol sugkū nĭpminen yemsah ĭm sē, dūmetū popōwo tawi 
nōatnĭn. 

7Im nugkon dūmol ra ōvun nemrataū, mōvun nemrataū dūteli mūteniseve; 

8ĭm nugkon dūmol ra nemap aremĭ mūmovūo, nugkon wun hunder, ĭm nugkon 
sĭkesti, ĭm nugkon turti, ĭm potnĭn sĭtevengo. 

9Iyi sĭ Im telugon eni wororĭgi, aremĭ iyi umandĭgi. 

10Mōvun nūrie dūmūvelum mūmūtagkeli iyi mūmōkū, Kamsokonda Kemanūwi 
punora magkū ugi ōvun parabol? 

11Miyi yemtamsi memenūwi punora memokū, Umampug kūm worokil ōvun 
netiumpunwarara lō ūnpokap, kō otūvunora sugkū. 

12It iyi sĭ umantipe eni ampugi mōmū, miyi antipe tamas; kō iyi sĭ otūmantipe, 
ampĭ parugi mori virok isen wokon. 

13Popōwo imo sugkū ya umanūwi punora memagkū ugi ōvun parabol; popōwo 
irora ūmagesi mūtūmagesi; mirora umandĭgi mūtūmandĭgi. 

14Mūmnampesog ugi irora nam mori Isēya profet yepmenūwi memokū, Kĭmi 
kwandĭgi mōmamgīugi; Im kĭmi kwagesi ĭm kūtūagkili fan nam: 

15It nōwanda imo netevokontū dūti nugkugko, Im telugonda dūmumgol, Mirora 
dūsumpat nimĭnda; Ma ūtūagesi ugi nimĭnda; Mūtūandĭgi ugi telugonda, 
Mūtūagkili ūnōwanda, Mūtūōmampelum poyaū, Worevĭ horĭgives. 

16Kō nevĭeves nimetemi, ĭt irora ūmagesi; ĭm telugomi, ĭt irora ūmandĭgi. 

17Itnesog, ya umanūwi pugkūm memagkū, sikat ōvun profet mōvetēme tanepō 
dūmakĭugi worokesi imo mori kūmagesi, mirora dūtō-kesi, ĭm wororĭgi imo 
kūmandĭgi, mirora dūtūrĭgi. 

18Urĭgi kĭmi parabol ugi neteme yemnaseviugi novsen, Iyi sī ūmandĭgi nam ugi 
lō mumamgĭugi, 

19Sētan umampelum memneforugi imo mori yemōwi ūnōwan eni; imo mori 
yemnaseviugi ran telugon selat. Mimo mori yemnaseviugi ra numpūn nete; 

20imo iyi mori ūmandĭgi nam, mumampī ugi navos, kō tawi nōatnĭn ūnisog iyi, 
mumandekote lap wokon; 

21ĭm polsugkū nakan ĭm nevĭesesat popōwo ugi nam, wampelum, marimago iyi 
owosi-yĭevo. Mimo mori yemnaseviugi ra ōvun nemrataū; 

22imo iyi mori ūmandĭgi nam mov netevotarūgi ĭm nempirĭgi nōete ra nemap 
uminteniseve nam motūmampūo. 

23Mima mori yemnaseviugi ra nemap aremī; imo iyi mori ūmandĭgi nam 
memagkili fan nam, mōmampūo, nugkon wun hunder ĭm nugkon, sīkesti, ĭm 
nugkon turti, ĭm nōatnĭn sĭtevengo. 

24Miyi yōmenūwi punora sĭ mōmū parabol memokū, Lō ūnpokūp sugkū sĭ 
neteme yemnaseviugi novsen aremī radenūok eni; 

25ĭm pol sugkū ōveteme dūmalēepo, novsen nakan eni yivelum memnaseviugi 
novsen sat dal whit mempe. 

26Im pol sugkū dūmūtelisah mūmūvūo dūtūpū sah novsen sat sugku. 

27Mōvun lĭvsaū eni narisah dūmūve mūmūnūwi pugi mūmōkū, Narisah, 
kemnaseviugi novsen aremī ran denūok enugkĭk, kū? Dūmnēa novsen sat? 

28Miyi yemenūwi punora memokū, Sī novsen nakan yemumpi imo. Mōvun 
lĭvsaū mori dūmūtagkeli mūmōkū, Ka kalampe ĭm lenalekon semsimugi, kū? 

29Miyi yemokū, Eyi; kū entawi kwamsi whit pol sugkū kwonalekon ōvun 
netevannē. 

30Aremī wonteli dūrūsū semsimugi afeli nempugon wampūo sū, im ra 
nempugon mori ya anūwi punora ōvun nasemnūok, Walekon mampūm ōvun 
netevannē sat mūiti ōvun nēat woretni; kō walekon semsimugi whit ūnisog 
nimo woretavenepon enyaū. 

31Miyi yōmenūwi sĭ mōmū parabol punora memokū, Lō ūnpokūp sugkū sĭ 
novsen mustar mori sĭ neteme yivī memōwi ran denūok eni; imo novsen ūrekis 
wokon, 

32kō pol sugkū yemtelisah, nūsian nē, monteli nē tamas, mōvun menok 
umampelum mūmuntasi ra ōvun nevĭokon. 

33Miyi yōmenūwi sĭ mōmū parabol punora memokū, Lō ūnpokūp sugkū leven 
sĭ nasiven yivī memetipe ra flaūer memtalug desel, mefeli nempugon 
dūmūtepū omwisū sugkū leven. 

34Imosū omwisū Iesū yemenūwi punora ōvun numpūn lō memokū ugi ōvun 
parabol; ĭm ra nempugon sĭ kū sĭ iyi yemenūwi punora, yemokū ugi parabol, 
worampesog nam eni profet mori iyi yepmenūwi memokū, 

35Ya anūwi nam magkū ugi ōvun parabol; ya onūasumperi ugi tiame 
dūtiumpeni marugi ra nobūm mefeli nempugon marima. 

36Im Iesū yemtamūlora ōvun numpūn lō mempe ūnisog nimo; mōvun nūrie eni 
dūmūvelum pugi mūmūnūwi mūmōkū, Tavsogkam parabol ugi novsen sat ra 
denūok. 

37Miyi yemtamsi memenūwi punora memokū, Iyi mori umnaseviugi novsen 
aremĭ, Netni eni neteme; 

38denūok nemap omwisū; ĭm novsen aremĭ ōvun netnime ra lō; 

39ĭm novsen sat ōvun netnime eni Sētan; ĭm novsen nakan mori yemōwi orora 
Sētan; ĭm nempugon wampūo dan nisah; 

40mov nasemnūok ōvun agelō. Popōwo imoeū sugkū, umnalekon semsimugi 
ōvun netevannē sat woretni ra nom, anti sugkū ran dan nisah. 

41Iyi Netni eni neteme ontamūlora ōvun agelō eni, mirora wonalekon marugi lō 
eni ōvun sendōkia omwisū mōvun numpĭndi; 

42mūmuntafugi irora ra nom nopōū; Yūi wontugagerisah monĭltirit nugūn. 

43Mirora ōvun tanepō woneliugesi sugkū nĭpminen ra lō eni Itemenda. Iyi sĭ ĭm 
telugon eni wororĭgi, aremĭ iyi umandĭgi. 

44Im lō ūnpokūp sugkū nōete ves umantiumpeni ran denūok; ĭmpol sugkū sĭ 
neteme yemokesi iyi yōmetiumpeni memavos mempe mempasi netevote sū 
eni, mempasĭgi denūok mori. 

45Im lō ūnpokūp sugkū sī neteme nevasi mori yemnesorugi ōvun nempes aremi 
wokon; 

46ĭm pol sugkū iyi yemokesi sī nempes aremi wokon, yive mempasi netevote sū 
eni mempasĭgi mori. 

47Im lō ūnpokūp sugkū nokopon dūmūti ran tok mūmevi ōvun nomū; 

48ĭm pol sugkū yovūara dūmūreveni mūtipe ĭkeri, mūmūtesep mūtampolora 
aremī mūtipe ra mumpon ōvun nūrah, mirora sū ūr dūtafugi. 

49Anti sugkū ran dan nisah; ōvun agelō wampelum mantevavwora ōvetemĭndi 
mōvun tanepō, 

50mūmuntafugi irora ra mumpon nom nopōū; yūi wontugagerisah moneltirit 
nugūn. 

51Iesū yemtagkelora memokū, Kūmagkili fan nam ugi imosū kū? Irora 
dūmūnūwi pugi mūmōkū, Monokowo, Novsūromon. 

52Miyi yōmenūwi punora memokū, Oveteme tavsogi umagkili sū aremi ugi lō 
ūnpokūp, irora mori sugkū ōveteme nōete ūmampĭ nugkon ĭtevaū ĭm nugkon 
numperĭtwi marugi woretavinpon nōete enirora. 

53Im pol sugkū Iesū yemenūwisū imosū ōvun parabol yemōwi nūrū yūi, 
mōĭmpelum ra nūrū eni, memtavsokonda ūnisog ōvun nimo tavsogi enirora, 

54mirora dūmovkirĭtwi mūsepen tagkelora mūmōkū, Yemnēa imo nōĭntanwi 
mimosū ōvun numpūrah horog eni neteme mori? 

55Iyi netni eni karpenter kū? Nin dĭneme eni Mēri, kū? Im ravensĭeme Yakōbō, 
Im Yoses, ĭm Sīmon, ĭm Yūdas, kū? 

56Im reveveneme dal kos kū? Miyi yivĭ imosū omwisū ia? irora dūtūtarūgi iyi 
aremi. 

57Kō Iesū yemenūwi punora memokū, Umesese ūnĭpmi sī profetkō tawi sugkū 
ra nūrū eni meniwi. Miyi yetūumpi sikat 

58ōvun numpūrah horog yūi popōwo irora dūtūtavnirĭgi aremi. 

Matiyu 14 

1Ra imo nempugon Herod teterark yemorĭgi narĭgi Iesū, memenūwi punora 
ōvun lĭvsaū eni memokū, 

2Imo Yōane baptisō ovsorasah marugi nemas, ĭm pōpowo imo sugkū, iyi 
umnumpi ōvun numpūrah horog. 

3It Herod yepme lekavi Yōane mēeti memsumpat ūnisog nimo nugkugko 
popōwo ugi Herodias retepon eni Fĭlĭp avensi eni; 

4ĭt Yōane yemenūwi pugi memokū, Tawi sugkū selnivi nam ma kĭk emampī iyi; 

5miyi yemakiugi woretalugi, kō yemtetokonda ōvun numpūn lō mori dūmōkū 
iyi si profet. 

6Im pol sugkū dūontemi dan numprokomol eni Herod, netni ītnasiven eni 
Herodias yemempekō ūnimĭnda ĭm 

7Herod yemavos memenūwi nam ūnam memokū ampugi sī en tie sī iyi 
yemakīugi. 

8Im dĭneme eni yepmenūavsogi, miyi yemenūwi memokū, 

9Ovo yaū ĭgko ra sī plēt, numpūn eni Yōane baptisō. Miyi teterark yemorĭgi sat 
tamas, kō popōwo ugi nam ūnam, mugi irora mori dūmūtesĭgi dal iyi, iyi 
yempasewugi memokū wampugi. 

10Miyi yemtamūli memtantevi numpūn eni Yōane ūnisog nimo nugkugko; 

11yemuriuki numpūn ra plēt movugi ĭtnumpokon; miyi yemuriuki pugi dĭneme. 

12Mōvun nūrie eni dūmūve mūmūriuki nokolĭsiran mūmūtenemi mōinūve 
worenūwi pugi Iesū. 

13Im pol sugkū Iesū yemorĭgi iyi yemōwi nūrū yūi ra bōt, mempe ra sĭ nūrū 
wokon, iyi ko sĭ, mov numpūn lō dūmūrĭgi mūmūri ra selat, mūmne ra ōvun sĭti. 

14Im Iesū yivelum memokesora sĭ numpūn lō tamas, memtogesovelora 
memumkororĭgives ōvun namarat. 

15Ovun nūrie eni dūmūvelum pugi pōarap mūmūnūwi mūmōkū, Nūrū ĭgko 
nūrū wokon, pōaraparap marima, tamūlora numpūn lō mampe ra ōvun nimote 
worevasĭgi nevag nĭsekonda. 

16Im Iesū yemenūwi punora memokū, Irora ūtūampe; ūvunora nevag, kĭmi. 

17Mirora dūōmūnūwipūgi mūmōkū, Tawi nevag enugkam ĭgko yōūp sūkrĭm ĭm 
nomū endūrū wokon. 

18Miyi yōmenūwi memokū, Uviĭmpelum poyaū, 

19Miyi yemenūwi ma ōvun numpūn lō wontesep ūnovo, miyi yempĭ yōūp 
sūkrĭm ĭm nomū endūrū mori, memelasah ūnpokūp, memumpalugi, 
memorūsevi memovunora ōvun nūrie eni, mōvun nūrie dūmūtavūrakwokonda 
ōvun numpūn lō. 

20Mirorasū dūmoni, yemtalira; mirora dūmūsemsimugi ōvun nevlugkon nevag 
mūmevĭ vēyū twelv. 

21Irora mori dūmoni sugkū ōveteme fiv taūsan, mōvasiven movalalaū mōmū 
dal. 

22Marimago Iesū yemtelielora ōvun nūrie eni memokū irora wampe ra bōt 
mūpmampūm iran nugkonnūmpe miyi ontamūlora ōvun numpūn lō mampe. 

23Im pol sugkū iyi yemtamūlora ōvun numpūn lō, yive, iyi ko sĭ, ra numpūo 
worufwaki; yemalebōkwi, miyi yūi, iyi ko sĭ. 

24Kō bōt mori ĭlepalam memsēōp ugi nĭmpiaū; ĭt irora dūsē nĭpmi nemetagi. 

25Yumti naūvetavū ĭm Iesū yive punora memavan ran tan tok; 

26mōvun nūrie dūmōkesi yimnavan ran tan tok dūmūyōmpeli, mūmūnūwi 
mūmōkū, Sĭ natemas; mirora dūmasorasah popōwo ugi nemetet. 

27Marimago Iesū yemenūwi punora memokū, Wavos; yaū, ūtūmtetugi. 

28Im Piter yemtamsi memenūwi pugi memokū, Novsūromon, nagkū kĭk, 
ampasewokoyū magkū, ya ampelah punok ran tan tok. 

29Miyi yemenūwi memokū, Elum; ĭm pol sugkū iyi yemyep yemne ra bōt Piter 
yemavan ran tan tok woreve pugi Iesū; 

30kō pol sugkū yemokesi nemetagi horog yemtetugi memati potni worumkon; 
miyi yeino-vrugisah memenūwi memokū, Novsūromon, eviyaūēō-wara. 

31Im Iesū yēevan ĭtnum memelekavi iyi, memenūwi pugi memokū, Tavniri 
ūrekis; koketevrevorūwi irantie? 

32Im pol sugkū irora dūmūsuki bōt yemeti nemorinū. Mirora ra bōt 
mūmūvelum mūmūteveta 

33iran, mūmūnūwi mūmōkū, Itnesog, Kĭk Netni eni Nōbū. Mirora dūmūve 
nugkonnūmpe, 

34ra nūrū Kenesaret; mōveteme yūi dūmōkili iyi, 

35mūmūtamūlora ōveteme ra nūrū sū yūi mūmūtorora ōvun namarat omwisū 
pugi; 

36mirora dūmovrugi iyi mūmūnūwi mūmōkū, dūmakĭugi woresugkori wokon 
navlūtni semplaūon eni; dūmumkororĭgives mori sū dūmūsugkori. 

Matiyu 15 

1Mōveteme Somūl, mōvun Faresi dūmne ra Yerūsalem, mūmūvelum pugi Iesū 
mūmūnūwi mūmōkū, 

2Ovun nūrie enugkĭk ūmnareki nam enirora ōvun ūvūmle, irantie? ĭt irora 
ūtūmampūm marakilen pol sugkū amagkū woneni yōūp. 

3Miyi yemtamsi memenūwi punora memokū, Im kĭmi kūmnareki selnivi nam 
eni Nōbū ugi nam alam enugkĭmi irantie. 

4Nōbū yempasewugi memokū, Sendiukives itemen kĭk, ĭm dĭneme kĭk; miyi sĭ 
umesendōkia iran ĭtemen kū dĭneme, aremi iyi amas. 

5Kō kĭmi kūtnanūwi mūmagkū, Iyi sĭ anūwi pugi ĭtemen kū dĭneme magkū, Pe 
tumrora, kū yaū nesitū ugi irami; miyi otūmasendiukives ĭtemen eni kū dĭneme 
eni, 

6ĭm kimi kūmuntampnemugi nam eni Nōbū ugi nam alam enugkĭmi. 

7Ovun nĭmpiri, Isēya yepmenūwives memokū ugi kĭmi, 

8Imo netevokontū umnumpotipot irag ugi naveranda mūmusendiuki irag ugi 
nokolugūnda, kō nōwanda isūt maroko yaū. 

9Irora umenteveta wokon irag mūmūtavsogi ōvun nempasewugi enirora 
ōveteme. 

10Miyi yemovrokonda numpūn lō memenūwi punora memokū, Urĭgi mūkili; 

11imo mori neteme umantipe ra naveran eni otūmnumpi iyi nelĭlūo; kō imō 
mori umamne ra naveran eni umnumpi neteme nelĭlūo. 

12Mōvun nūrie eni dūmūvelum mūmūtagkeli mūmōkū, Kĭk orĭgi kū; ōvun 
Faresi ūrĭginam mori mūmalokoiwi. 

13Miyi yemtamsi memenūwi memokū, Nēsū Itemen yaū ūnpokūp yetūmnōwi, 
wamsi. 

14Uwi irora ōvun tavsogi nĭmtēi, ĭm nagkū ōvun nĭmtēi wontorora ōvun nĭmtēi, 
wamol dūrūsū ra nokol. 

15Im Piter yemtamsi memenūwi pugi memokū, Tavsogkam ugi imo parabol. 

16Im Iesū yōmenūwi memokū, Im Kĭmi kūmamgiugi kū? 

17Kūtūmagkili ma imosū umampi ūnisog naveran umēyep ūnetnĭn 
mōmentafugi ra nem piliora, kū? 

18Kō imosū mori umamne ra naveran ūpmamne ra nōwan, mimosū mori 
umnumpi neteme nelĭlūo. 

19Imosū umamne ra nōwan, tarūsū sat, ĭm temelemel ĭm tampalaū, ĭm 
tumpugon, ĭm numprok, ĭm tesūi namlĭ, ĭm nam sat; imosū mori, umnumpi 
neteme nelĭlūo; 

20kō woreni ugi nokoven otūmarakilen, otūmnumpi neteme nelĭlūo. 

21Im Iesū yemōwi nūrū yūi mempe ra nūrū Tīr ĭm Sīdon. 

22Im sī nasiven Kēnan mori yemne ra nūrū yūi yivelum memovrugisah iyi 
memenūwi memokū, Novsūromon, Netni eni Dēvĭd, togesoveli irag, netni 
ĭtnasiven enyaū, sĭ naviatĭndi umnelĭleki iran tamas. 

23Miyi yetūnūwi sĭ nam pugi. Mōvun nūrie eni dūmūvelum pugi mūmūnūwi 
pugi mūmōkū, Tamūli iyi pelah, ĭt iyi umamperugkos. 

24Miyi yemtamsi memenūwi memokū, Yemtamūli yaū punora ōvun pugipugi 
neviugki ra ōveteme Isrēel. 

25Kō ĭtnasiven yivelum mementeveta iran, memenūwi pugi memokū, 
Novsūromon, avoro yaū. 

26Miyi yōĭmtamsi memenūwi memokū, Tawi aremi worevĭ yōūp enirora 
ōvalalaū menovkisep punora ōvuri kūri. 

27Miyi yōmenūwi memokū, ĭtnesog, Novsūromon, kō ōvun kūri ūmneni namen 
nevag umaserem marugi ōvun nevlok enirora ōveteme. 

28Im Iesū yōĭmtamsi memenūwi pugi memokū, Nasiven, tavniri enugkĭk horog; 
aremĭ meti iram sugkū kemnakĭugi. Marimago yemeti horĭ-gives netni eni. 

29Im Iesū yemōwi nūrū yūi memavango ūntok Kalĭli memsah ra numpūo 
memetesep, 

30yūi Mov numpūn lō sikat dūmūvelum pugi, ĭm dal irora, ōvun nōetet, mōvun 
nĭmtēi, mōvun nōwampat, mov nokovumti, ĭm sikat mōmū, mūmūtipe irora 
mori ra nōwon eni esū, miyi yemumkororĭgives iranda. 

31Mov numpūn lō dūmovkerĭtwi pol sugkū dūmōkesora ōvun nōwampat 
dwam, mov nokovumti horĭgives wokon, mōvun nōetet dūmavan mōvun 
nĭmtei dūmōkesi mirora dūmūvietevisep Nōbū eni Isrēel. 

32Im Iesū yemovrokonda ōvun nūrie eni memenūwi punora memokū, Ya 
umentogesovelora ōvun numpūn lō ĭt irora dal yaū dan desel ĭm tawi nevag 
enirora; ĭm ya otūmagkū mentamūlora umuntemas kū entawi wontaranōiora 
ra selat. 

33Mōvun nūrie eni dūmūnūwi pugi mūmōkū, Ia ka kelampī nevag ĭgko ra nūrū 
wokon, wontalira lō tamas. 

34Im iesū yemtagkelora memokū, Deve yōūp enugkĭmi? Mirora dūmūnūwi 
mūmōkū, Seven, mov nomū virok, tawi sikat. 

35Miyi yōmenūwi memokū ōvun numpūn lō wontesep ra nemap. 

36Miyi yivī yōūp seven, mov nomū mori, memumpalugi, memorūsevi, 
memovunora ōvun nūrie eni mōvun nūrie dūmūtavūrak wokonda ōvun 
numpūn lō. 

37Mirora sū dūmoni, yemtalira mirora dūmalekon ōvun nevlugkon nevag mori 
dūtūtampeli, mūmevī woretovi seven. 

38Mirora mori dūmoni sugkū fōr taūsan ōveteme, movasiven movalalaū mōmū 
dal. 

39Im pol sugkū iyi yemtamūlora ōvun numpūn lō iyi yemsuki bōt mempe ra 
nūrū Makdala. 

Matiyu 16 

1Ovun Faresi mōvun Sadūsi dūmūvelum mūmōkū wontapmi iyi, mūmōkū iyi 
osesi punora sī safi marugi pokūp. 

2Miyi yemenūwi punora memokū, poaraparap kūmanūwi mūmagkū, 
Onenempara; pokūp umnavilara; 

3ĭm prubokom, Umyōmūlyōmūl irē; pokūp umnavilara memē-ōmpeli. Ovun 
nĭmpiri, kūmandūkili nĭpmi pokūp, kō kūtū faneteme worokili safi ra 
nempugon marima. 

4Sī palsi sat ĭm tampalaū umnesorugi sĭ safi otūmampunora sī safi, imō wokon, 
safi eni Yōna profet. Miyi yemōwi irora, mōempe. 

5Mōvun nūrie eni dūmūvelum nugkonnūmpe mūtūontemi worevi yōūp; 

6ĭm Iesū yemenūwi punora memokū, Urĭgi, ūfĭnte kĭmi marugi leven enirora 
ōvun Faresi mōvūn Sadūsi. 

7Mirora dūmūtarugi raūmūnūwi punora irora mumokū, Popōwo kos keletūvī 
yōūp. 

8Im Iesū yemokili ugi mōmenūwi punora memōkū, Ah kĭmi, kūmuntavniri 
virok, irantie kūmontarū popōwo kūtūvī yōūp? 

9-10kūmamgĭugi marima kū? Kūtūmnentemi ugi yōūp fĭv mōveteme fĭv taūsan 
kū? 

11ĭm deve woretovi mevĭugi? nokowo imo kūmamgiugi ya otūnūwi ugi yōūp, kō 
mokū kĭmikwafĭnte kĭmi marugi leven enirora ōvun Faresi mōvun Sadūsi. 

12Mirora dūmokili ma iyi yetūnūwi memokū ūgi leven yōūp kō memokū irora 
wafĭnte irora marugi tavsogi enirora ōvun Faresi mōvun Sadūsi. 

13Im Iesū yive ranūrū Sesaria Fĭlĭpĭ memtagkelora ōvun nūrie eni memokū, 
Oveteme umanūwi mūmagkū Netni enineteme, yaū mē? 

14Mirora dūmūnūwi mumōkū Nugkon umagkū Yōane baptisō; ĭm nugkon, 
Elīya; ĭm nugkon Yeremīa, kū sĭ ra irora ōvun profet. 

15Miyi yōemtagkelora memokū, Im Kĭmi, kūmagkū yaū mē? 

16Im Simon Piter yemtamsi memenūwi memokū, Kĭk Krĭstō, Netni eni Nōbū 
umnomūrep. 

17Im Iesū yemtamsi memenūwi pugi memokū, Nevĭeves kĭk, Sĭmon netni eni 
Yōna, ĭt fan ĭm de dūtūsesi imo pugkĭk iyi Itemen yaū ūnpokūp. 

18Im ya umanūwi punok memagkū, Kĭk Piter, ĭm ran tan imo vetūnam ya antipe 
nelepon sĭ lō tumpora enyaū; ĭm horogsū ra Hēdes ūtūontantevakepe iran. 

19Im ya ampunok ōvun ki ra lō ūnpokūp; 

20ĭm tiamesū kĭk īeti ra nemap ĭeti ūnpokūp; ĭm tiamesū kĭk osūli ra nemap 
osūli ūnpokūp. Miyi yemwalivat ūnōwanda ōvun nūrie eni memokū, irora 
ūtūanūwi pugi sĭ neteme ma iyi Iesū, Krĭstō mori. 

21Marugi imo nempugon Iesū yematipotni woresesi punora ōvun nūrie eni 
memokū oti sugkū ma iyi ampe ra Yerūsalem wororĭgi nesorū ugi sikat entiame 

ōveteme Talam, mōvun tavsogi tumpora, mōvun Somūl wonumpi iran; 
muntalokoyaū, kō ran dan deselugi ya ōmamsorasah. 

22Im Piter yemtōrĭgo mematipotni worenūam wūs pugi memokū, Eyi; esepen 
nefĭnte kĭk, Novsūromon; imo otūampelum iram. 

23Miyi yemelagkaū memenūwi pugi Piter memokū, Eve kitag Sētan; kĭk nevat 
netakeli irag; kotūmentarūves ugi tiame eni Nōbū, kō ugi tiame enirora 
ōveteme. 

24Im Iesū yōmenūwi punora ōvun nūrie eni memokū, Nagkū sĭ kū sī emagkū 
worūri yaū, aremi iyi asepen ōwisep iyi memandiuki nēumparum eni memūri 
yaū. 

25Iyi sĭ emagkū woresepen neviēevēeve nomūrep eni ampiugki; kō iyi sĭ 
ampiugki nomūrep eni popōwo ugi ū ōmampĭ. 

26Tie aremī nisekon neteme nagkū iyi eni ōvun netevote omwisū ra nemap 
mampiugki nomūrep eni? Kū sĭ neteme ampugi tie woresēevasĭgi nomūrep eni? 

27It iyi Netni eni neteme ōmampelum ra nilasilaswi eni Itemen eni mōvun agelō 
eni dal; miyi ontampenĭgi iranda ōveteme omwisū ugi numpūrahsū enirora. 
Itnesog, ya umanūwi pugkūm memagkū, 

28Nugkoneme mori umantūrū ĭgko marima ūtūamas afeli nempugon irora 
wagesi Netni eni neteme umampelum ra lō eni. 

Matiyu 17 

1Penūri dan sū sūkrĭmmesikĭ Iesū yivī Piter, ĭm Yakōbō, ĭm Yōane, avensĭ eni, 
memtōrora irorago, memsah ra numpūo tantop, miyi yesumpoli ūnĭmĭnda, 

2nĭpmi eni yemeselĭ sugkū nĭpminen, ĭm nemas eni omwisū yetekosebo sugkū 
nilara; 

3ĭm Mōses ĭm Elīya dūmūvelum mūmūtampi dal iyi. 

4Im Piter yemtamsi memenūwi pugi Iesū memokū, Aremĭ kos ilete ĭgko; nagkū 
kemagkū kakelenumpi ĭgko ūvrok endesel, sĭ nĭsekom, Im sĭ nĭsekon Mōses, ĭm 
sĭ nĭsekom, Elĭya. 

5Im polekū iyi yemenūwi sĭ numpūaū nempes yemtenĭsevora, ĭm sĭ navian 
yemne marugi numpūaū memenūwi memokū, Imo Netūg paū ya 
umampekotekat ugi iyi; 

6Mōvun nūrie dūmūrĭgi mūmokolugi nimĭnda ra nemap mūmūmtetugi tamas. 

7Im Iesū yivelum memsugkorora memenūwi memokū, Utūok, mūtūmtetugi; 

8Mirora dūmūlasah mōmū dūtokesi sĭ, Iesū wokon. 

9Im pol sugkū irora dūmyep ra numpūo Iesū yemwalivat ūnōwanda memokū, 
Utūtampĭgi pugi sĭ, nokesi mori afeli nempugon Netni eni neteme 
ōmamsorasah marugi nemas. 

10Mōvun nūrie eni dūmūtagkeli iyi mūmōkū, Mōvun Somūl ūmanūwi mūmagkū 
Elĭya ampūm mampelum irantie? 

11Im Iesū yemtamsi memenūwi punora memokū, Itnesog, Elīya umampūm 
memampitorĭleki tiamesū. 

12Kō ya umanūwi pugkūm memagkū, Elīya okevelum mirora dūtūkili iyi, 
mirora dūmumpi iran sugkū irora dūmakĭugi; 

13ĭm irora wonumpi nesorū sugkū iran Netni eni neteme. Mōvun nūrie mori 
dūmokili ma iyi yemenūwi punora memokū ugi Yōane baptiso. 

14Im pol sugkū irora dūmūvelum punora ōvun numpūn lō, sī neteme yivelum 
pugi memsumpūneteren iran memenūwi memokū, Narisah, 

15togesoveli iran netūg ĭtnate-man, ĭt iyi nemelū, mumneĭĭleki iran tamas; iyi 
umandūnomol ra nōm ĭm ra nū; 

16ĭm ya otōri iyi punora ōvun nūrie enugkĭk, mirora tawi faneteme worumpi iyi 
hōrĭgives. 

17Im Iesū yetamsi memenūwi memokū, Ah, palsi ūtūmuntavniri 
mūtūmuntarūves, ya antendōwi dal kĭmi afeli nempugon nĭgoi? 

18ya antendōwi nomolsep ugi kĭmi afeli nempugon nĭgoi ĭ Tōri iyi ĭgko po yaū. 
Im Iesū yemenūamwūs pugi naviatĭndi miyi yemōwi iyi: marimago avunyan 
yemeti hōrĭgives. 

19Mōvun nūrie mori dūmūvelum pugi Iesū, irorago, mūmūtagkeli mūmōkū, 
Irasie kam tawi faneteme woretevĭleguni? 

20Im Iesū yemenūwi punora memokū, Popōwo tawi tavniri enugkĭmi; ĭt ĭtnesog 
ya umanūwi pugkūm memagkū, Nagkū tavniri enugkĭmi sugkū sĭ novsen 
mustar, kĭmi kwanūwi pugi imo numpūo magkū, Eve pelah ra nūrū sī miyi 
ampe; ĭm kĭmi kwanti horog worumpi tiamesū. 

21Kō sugkū imo mori umampe ratilat ugi nufwaki ĭmnetevokom wokon. 

22Im polekū irora dūmetendōwi Kalĭli Iesu yōmenūwi memokū, Wonempirĭgi 
Netni eni neteme ūnokovenda ōveteme; 

23mirora wontalugi iyi, ĭm ran dan deselugi iyi ōmamsorasah; mirora dūmūrĭgi 
sat tamas ugi. 

24Im pol sugkū irora dūmūvelum ra Kapernaum, ōveteme mori dūmalekon haf 
sikel mori, dūmūvelum pugi Piter mūmūtagkeli mūmōkū, Tavsogi enugkĭmi 
umampugi muni mori kū? 

25Miyi yemenūwi memokū, Monokowo. Im pol sugkū iyi yivelum ūnisog nimo, 
Iesū yōbūm memtagkeli iyi memokū, Sĭmon, kĭk emagkū ōvun natemonok 
umampĭ muni mori marugi mē e mē? marokonda ōvun netnime enirora, kū 
marokonda ōvun dōmō? 

26Piter yemtamsi memenūwi pugi memokū, Marokonda ōvun dōmō. Iesū 
yōmenūwi pugi memokū, 

27Im ūmosūlora ōvun netnime: Kō ma kos kūtūonumpi irora malokoi pugkos, 
eve wun tok, movkisep kĭlekĭl ĭm tī sĭ nomū mori ampūm mampelum, ĭm pol 
sugkū konaveran agesi sī muni, kampī mōvunora tovun yaū ĭm tovunok. 

Matiyu 18 

1Ra ima nempugon ōvun nūrie eni Iesū dūmūvelum pugi mūmūtagkeli 
mūmōkū, Mē ra nūsian ra lō ūnpokūp? 

2Im Iesū yemovrugi sĭ nalaū memetipe iyi ĭlebōteven irora memenūwi 
memokū, 

3Itnesog, ya umanūwi pugkūm memagkū, Nagkū kĭmi kūtūampĭ nōwami ĭtevaū 
manti sugkū ōvun alalaū kūtūunĭntorĭmpe; 

4miyi sī asepen numpi iyi noramel sugkū imo nalaū, iyi ra nūsian ra lō ūnpokūp. 

5Miyi sĭ umumpī sĭ nalaū sugkū imo ra nin enyaū umumpī yaū; 

6miyi sĭ alokoi pugi sī ra imosū virok mori umentavnirĭgi yaū, mōmū aremĭ 
nagkū aleki wan ugi nevat tamas mamkon iyi ra netnĭn tok. 

7Owī iranda ra nemap popōwo ugi ōvun nevat netakeli; ĭtnesog ōveteme 
wantipe irora, kō ōwi iran neteme antipe sĭ. 

8Nagkū nokopmū, kū nōam, onumpi kĭk woratōrĭki tantevi ĭm tafugi marug kĭk; 
aremĭ nĭsekom worĭntorĭmpe ra nomūrep nokovumti, kū nōarnti, ĭm tawi ugi 
nokopmū endūrū, ĭm nōam endfirū woretafugi ra nom neswate. 

9Im nagkū nĭmtum onumpi kĭk woratorĭki evsi ĭm tafugi marug kĭk; aremĭ 
nĭsekom worĭntorĭmpe ra nomūrep ugi nemtempes, ĭm tawi ugi nĭmtum dūrū 
woretafugi ra nom neswate. 

10Ufĭnte kĭmi kūtūagesi sat sĭ ra imosū virok; ĭt ya umanūwi pugkūm memagkū 
ōvun agelō enirora ūnpokūp umagesi ĭndōwi nĭpmi eni Itemen yaū ūnpokūp. 

11It iyi Netni eni neteme yivelum worumkorēōwara ōvun neviugki. 

12Kūmagkū tie? nagkū ōvun pugipugi wun hunder eni sĭ neteme, ĭm sĭ ra irora 
umampiugki iyi awi irora nīntiĭmnīn mampe ra numpūo woresorugi imo 
eviugki kū? 

13Im nagkū iyi agesi, ĭtnesog, ya umanūwi pugkūm magkū, iyi umnavos ugi imō 
sĭteven mōmū iranda nĭntiĭmnĭn mori ūtūviugki. 

14Itemen enugkĭmi ūnpokūp sugkū otumagkū sĭ ra imosū virok onamiap. 

15Im nagkū apmisĭ onumpi sat iram, eve menūwi pugi sat eni, iyi ko sĭ; ĭm nagkū 
iyi andugkĭk kōmampi apmisĭ; 

16ĭm nagkū iyi otū andugkĭk, tōri sĭ kū dūrū dal kĭk, ma ōvun numpūvsok dūrū 
kū desel wonumpūvsok ugi sū. 

17Im nagkū iyi otū andugora, enūwi punora ra nelepon sĭ lō tumpora; ĭm nagkū 
iyi otū andugora nelepon sĭ lō tumpora, ōwi iyi, aremĭ iyi anti sugkū neteme 
nĭleboke-vat ĭm netemĭndi. 

18Itnesog ya umanūwi pugkūm memagkū, Sī en tie sĭ kĭmi kwīeti ra nemap 
umīeti sugkū ūnpokūp; ĭm sĭ en tie sī kwosūli ra nemap umesūli ūnpokūp. 

19Im ya ōmanūwi pugkūm memagkū, Nagkū dūrū ra kĭmi ra nemap kūontarū 
siteven ugi sī en tie sĭ kūonesenĭgi, Itemen enyaū ūnpokūp onumpi nĭsekonda. 

20Ra nūrū sĭ kū sĭ ōveteme dūrū, kū desel wosemsimokonda ra nin enyaū, yaū 
yūi ĭlebōteven irora. 

21Im Piter yivelum pugi memtagkeli memokū, Novsūromon, avūgsĭ onumpi sat 
irag nempugon deve, ĭm ya afielentugi? nempugon seven kū? 

22Im Iesū yemtamsi memenūwi pugi memokū, Ya otūmanūwi pugkĭk magkū 
nempugon seven, kō nempugon sū. 

23Popōwo imo sugkū, lō ūnpokūp sugkū sĭ Natemonōk ra nūsian miyiyemokū 
woresorugi ōvun numpūrah enirora ōvun nivūo eni. 

24Miyi yemati potni woresorugi, ĭm vemtōri pugi sĭ miyi yetūtampenĭgi ōvun 
peni sĭkesti mĭlyun, ĭm tawi sĭ en tie sĭ eni woretarapenĭgi; 

25ĭm Natemonōk eni yempasewugi memokū ampasi iyi, ĭm retepon mōv 
netnime eni, ĭm tiamesū eni woretampenĭgi. 

26Nivūo mori yumol memesenĭgi memokū, Natemonōk, ovoyaū molsep irag ĭm 
ya ontampenĭgi omwisū. 

27Im Natemonōk eni nivūo mori yemesepen togesoveli iran memsūli memokū 
iyi otū ontampenĭgi. 

28Kō iyi nivūo mori yive ilat memokesi sĭ ra irora ōvun numpūnaran eni mori 
yetūtampenĭgi iran ōvun peni wun hunder, miyi yemelekavi nōwau memenūwi 
memokū, Tampenĭgi mori kotūtampenĭgi irag. 

29Im numpūnaran eni yumol ūnōan eni memesenĭgi memokū, Ovoyaū molsep 
irag ĭm ya ontampenĭgi omwisū. 

30Miyi yetūrĭgi, kō yive memsumpat iyi ūnisog nimo nugkugko afeli nempugon 
iyi ontampenĭgi sū. 

31Mōv numpūnaran eni dūmōkesi mori yemumpi mūmūrĭgi sat tamas ugi, 
mūmūvelum mūmūtampĭgi pugi Nate monōk enirora. 

32Im Natemonōk eni yōmovrugi memenūwi pugi memokū, Nivūo sat; yaū 
emsariariwi tamas wokon popōwo kĭmesenĭgi; 

33ĭm aremĭ kĭk pitogesoveli iran naviram sugkū yaū mepemtogesoveli iram kū? 

34Miyi Natemonōk eni yemarakĭ memtenĭmpe iyi punora ōveteme worelĭleki 
iran afeli nempugon iyi ontampenĭgi sū iran. 

35Miyi Itemen yaū ūnpokūp onumpi sugkū irami nagkū kĭmi 
kūtūafielentokonda, irorago rapmi-sĭeme ūnōwami sat sū enirora. 

Matiyu 19 

1Im pol sugkū Iesū yemenūwi aveni nam mori iyi yemōwi Kalĭli mempe ra nūrū 
Yūdia nugkonnūmpe Yordan; mōv numpūn lō sikat dūmūri; 

2miyi yemumkororĭgives yūi. 

3Mōvun Faresi dūmūvelum pugi mūmōkū, wontapmi iyi, mūmūtagkeli 
mūmōkū, Nagkū sī neteme osatevugi retepon eni, ugi sī kū sī iyi onareki selnivi 
nam, kū? 

4Miyi yemtamsi memenūwi punora memokū, Kĭmi kūmasepi nam ma iyi mori 
yemumpi irora ra nōbūm yemumpi irora ĭtnateman mĭtnasiven, kū? 

5memenūwi memokū, Popōwo ugi imo sĭ neteme awi ĭtemen ĭm dĭneme 
mamplesi iran retepon eni, mirora dūrū wanti fan sĭteven? 

6Mirora tawi dūrū mōmū, kō fan sĭteven; mimo mori Nōbū yemavremugi 
etūtevavwi ugi sī neteme. 

7Irora dūōmūnūwi pugi mūmōkū, Im Mōses yempasewugi worevugi netĭyi ugi 
memsatevugi irantie? 

8Iyi yōrnenūwi punora memokū, Popōwo nōwami nugkugko Mōses yemokū 
kĭmi kwosatevokonda reteponeme enugkĭmi; kō tawi sugkū marugi nempugon 
ra nōbūm. 

9Im ya umanūwi pugkūm memagkū, Iyi sĭ osatevugi retepon eni, kū entawi 
popōwo ugi tampalaū, mō mampī sĭ mōmū, iyi umentampalaū; miyi sĭ 
ōmenetovrugi iyi mori yemsatevugi, ontampalaū. 

10Ovun nūrie eni dūōmūnūwi pugi mūmōkū, Nagkū sĭ neteme ĭm retepon eni 
sugkū imo, tawi aremĭ woretovrugi. 

11Miyi yōmenūwi punora memokū, Tawi sĭ faneteme mentarugi sugkū; irora 
wokon umampunora sugkū. 

12Nugkoneme ōveteme ōvun yūnok, dūmumprokomol sugkū ugi 
dĭnemendeme; ĭm nugkoneme, ōveteme dūmumpi ōvun yūnok; ĭm nugkoneme 
dūmūsepen numpi irora ōvun yūnok, popōwo ugi lō ūnpokūp. Iyi sĭ faneteme 
mampī imo nam, aremĭ iyi umumpī. 

13Dūmūtōrora ōvalalaū pugi ma iyi antipe nokoven eni iranda menufwaki, kō 
ōvun nūrie eni dūmūnūamwūs punora. 

14Im Iesū yemenūwi memokū, Aremĭ ōvalalaū wampelum po yaū mūtūnūali 
punora, popōwo irora sugkū ra lō ūnpokūp. 

15Miyi yemetipe nokoven iranda mempe. 

16Im sī yivelum pugi memtagkeli memokū, Tavsogi aremĭ, ya onumpi tie aremĭ 
mampi nomūrep ūbrūni? 

17Miyi yemenūwi pugi memokū, Kĭk ēmanūwi magkū yaū aremĭ irantie? 
Sĭteven wokon aremĭ, Nōbū; kō nagkū kĭk emnakĭugi worĭntorĭmpe ra 
nomūrep, esiokonda ōvun selnivi nam. 

18Miyi yōĭmtagkeli memokū, Itokowo? Im Iesū yōmenūwi memokū, Kĭk 
otūontalugi. Kĭk otūontampalaū. Kĭk otūonumprok; otūontesūwĭ namlī, 

19sendiuki ves Itemenekĭk ĭm dĭneme kĭk; ĭm konelentugi numpūnaram sugkū 
kĭkepekĭk. 

20Neviarep mori yōmenūwi pugi memokū, Imo sū omwisū yaū malekoleki 
marugi nĭmpugon yaū virok; sĭ entie sĭ mōmū kū? 

21Im Iesū yōmenūwi pugi memokū, Nagkū kĭk emnakĭugi woretĭn tanepō 
wokon, eve, ĭm pasi nōete sū enugkĭk mō mentavūrakwokonda ōvun narumkor 
ĭm kōmampĭ nōete ves ūnpokūp, mō mampelum mūri yaū. 

22Im neviarep mori yĭmorigi nam mōĭmpe, ĭm morigi sat, ĭt isen sikat entiame. 

23Im Iesū yemenūwi punora ōvun nūriē eni memokū, ĭtnesog yakum manūwi 
pugkūm memagkū, oti nugkugko iran neteme nōete worĭntorĭmpe ra lō 
ūnpokūp; 

24ĭm ya ko manūwi pugkūm memagkū, oti ĭtepelum ra kamel worĭntorĭmpe 
nelni nitel mōmū ra neteme nōete worĭntorĭmpe ra lō eni Nōbū. 

25Mōvun nūriēenidūmūrĭgi mō mūovkerĭtwi, mō mūnūwi mūmōkū, Im mē 
faneteme worevī nēōwara iran? 

26Kō Iesū yemtopotnemora, mōmenūwi memokū, ōveteme tawi horog 
worumpi imō, kō iyi Nōbū horog worumpi en tiamesū. 

27Piter yemtamsi memenūwi pugi memokū, Kam lōwisep omwisū ĭm lūrok, ĭm 
kakelampĭ tie? 

28Im Iesū yōmenūwi punora mememokū, ĭtnesog, yaumanūwi pugkūm 
memagkū, Kĭmi mori kūmūri yaū, ra nempugon netevūraves, pol sugkū Netni 
eni neteme antesep ra potnumpūtūo nilasiĭaswi eni, kĭmi sugkū kwantesep ra 
ōvun potnumpūtūo twelv monūrian iranda ōvun savūta twelv ra Isrēel. 

29Mirorasū mori dūmūwisep ōvun nimo, kū ravensĭeme, kū revevendeme, kū 
ĭtemendeme, kū dĭnemendeme, kū retepondeme, kū ōvun netnendeme, kū 
ōvun denūok, popōwo ugi nin enyaū, mampĭ wun hunder mōmū, ĭm nomūrep 
ūubrūni; 

30kō sikat mori dūbūm wonĭsah, mirora dūĭsah wampūm. 

Matiyu 20 

1It lō ūnpokūp sugkū sĭ narisah ra nimo mori yive prūbokom memeserokonda 
ōvun nasemnūok memokū irora wonumpūrah ra denūok vĭn eni. 

2Miyi yemenūwi memokū iyi onafēokondugi ōvun peni ra sĭ dan; miyi 
yemtamūlora ra denūok eni. 

3Miyi yive pōakas memokesora ōveteme dūmūtūrū ra nūrū nevasi, miyi 
yemenūwi punora memokū, 

4Kĭmi sugkū, ūve ra denūok ĭm ya ompugkūm sugkū ugi tanepō; mirora 
dūmūve. 

5Miyi yōĭmpe pōakaspōakas, ĭm pōarap mōmumpi sugkū. 

6Im pōaraparap iyi yōĭmpe mōmokesora ōveteme mōmū dūmūtūrū wokon 
memtagkelora memokū, Irantie kūmantūrū wokon ĭgko dan omwisū? 

7Mirora dūmūnūwi pugi mūmōkū, Popōwo tawi sī neteme otamūlokam. Miyi 
yemenūwi punora memokū, Kĭmi sugkū ūve ra denūok ĭm kwampĭ sugkū ugi 
tanepō. 

8Nĭpminen yemyep miyi narisah ra nimo ĭm isen denūok yemenūwi pugi nivūo 
eni memokū, Ovrokonda ūmūmpūrah, movunora nĭpmi, atipotni ra irora ūisah 
mafeli ra irora ūbūm. 

9Im irora mori dūmūvelum pōarap arap, irorago dūrnūvĭ sĭ peni. 

10Kō pol sugkū irora mori dūbūm dūvelūm irora dūmūkū wampī mōmū 
mirorago sugkū dūmūvĭ sĭ peni. 

11Im pol sugkū irora dūmūvĭ mūmūtavuntan iran narisah ra…mo mūmūnūwi 
mūmōkū, 



43 

 

NAM NUMPUSOK ITĒVAU ENI IESU KRISTO NOVSUROMON ENUGKOS 
Erromangan New Testament © British and Foreign Bible Society, 1909,1979. 

© 2019 Bible Society in the South Pacific. 
 

 
 

 

12Imosū ūisah mūmumpūrah…k kemumpi sugkū kam mori lumpūrah 
nugkugko ĭm nen yetni kam. 

13Miyi yemtamsi memenūwi pugi sĭ ra irora memokū, Avūg yaumpi nĭsekom 
sugkū ugi tanepō; kĭk onūwi poyaū mokū kampĭ sī peni, kū? 

14Vī pe enugkĭk meve; ya ampunora ūisah sugkū punok. 

15Sugkū nam alam ma ya onumpi ugi tiame enyaū sugkū ya umnakĭugi, kū? Kĭk 
emworemi sat popōwo yaū aremī ku? 

16Irora mori dūisah wampūm, mirora mori dūbūm wonĭsah; umamperokonda 
sikat, kō otūmentampolora sikat. 

17Im Iesū yivesah ra Yerūsalem, ĭm ra selat yemtōrora ōvun nūrie irorago, 
memenūwi punora memokū Urĭgi, kos kĭmlisah ra Yerūsalem, ĭm onempirĭgi. 

18Netni eni neteme punora ōvun tavsogi tumpora mōvun somūl; 

19mirora wanūwi nam magkū woretalugi iyi, muntenĭmpe iyi punora ōvun 
nelebōkevat woragipĭ iran, wamselatevi montalugi ra nēūmparum; ĭm dan 
deselugi iyi ōmamsorasah. 

20Yivelum pugi dĭneme enirora ōvun netnine eni Sepedi, mōv netnime eni dal, 

21miyi yetnesesiēves ūnĭpmi eni memesenĭgi miyi yemehūwi pugi memokū, 
Enūwi nam ma irora, netūg endūrū, kūantesep, sī ra nokopmū meves, ĭm sĭ ra 
nokopmū moor, ra lō enugkĭk. 

22Kō Iesū yemtamsi mōmenūwi memokū, Kĭmi kūtūkili ugi imō kūtesĭgi; kĭmi 
faneteme woremoneki marugi kup mori ya komoneki marugi kū? ĭm worevi 
baptĭsma sugkū ambatisō irag ugi? Mirora dūtamsi mūmūnūwi mūomkū, kam 
faneteme. 

23Miyi yōmenūwi punora memokū, Kĭmi kwomoneki marugi kup enyaū, mō 
mambapisō ugi baptĭsma mori ya ambatisō ugi, kō woretesep ra nokovug 
meves, kū moor, tawi enyaū worovugi, umante nĭsekonda mori yetĭn siman ugi 
Itemeneyaū. 

24Polsugkū ten moridūmūrĭgi dūmarakī punora ravensīeme endūrū mori; 

25Kō Iesū yemovrokonda mōmenūwi memokū, Kĭmi kūmagkili ma ōvun 
atemonok ra numpūnlō sū umnari sah iranda, mirora sū mori mōmū horog 
umĭntelielora; 

26kō otū anti sugkū dalekĭmi, miyi sĭ kĭmi umnakīugi woreti horogesah, aremĭ 
iyi onalĭvsaū irami; 

27miyi sĭ kĭmi kūmagkū woreti mampūm, aremĭ iyi anti lĭvsaū wokon; 

28sugkū Netni eni neteme, iyi yivelum metūmokū ōveteme wontorugat iran, kō 
yemokū iyi ontorugat iranda, mampugi nomūrep eni nĭpmi nevasĭgi nĭsekonda 
ōveteme sikat. 

29Im pol sugkū irora dūrnōwi Yeriko ōvun numpūnlō sikat dūmūri iyi. 

30Im dūrū ōveteme nĭmtēi dūmūtesep ra nokoren selat mūmūrĭgi nam ma Iesū 
yemavan ūselat, mūmovrugi mūmōkū, Togesovolokam, Novsūromon, Netni eni 
Dēvĭd. 

31Mov numpūnlō dūmūnūali punora mūmōkū, wonteteven, kō irora 
dūōmovrugisah mūmūnūwi mūmōkū, Togesovolokam, Nōvsūromon, Netni eni 
Dēvĭd. 

32Im Iesū yetūrū movrokonda memenūwi memokū, kūmnakīugi ya onumpi tie 
nĭsekomi? 

33Irora dūmūnūwi mumōkū, Novsūromon, tĭpelah nimetemam. 

34Im Iesū yemtogesovelora memsugkori nimĭnda, marimago irora dūmōkesi 
mūtnūri iyi. 

Matiyu 21 

1Im pol sugkū irora dūmūvelum potipot Yerūsalem, mūmūvelum mefeli 
Betfake ra numpūo Olivet, Iesū yemtamūlora dūrū ra ōvun nūriē eni, 

2memenūwi punora memokū, ūve kĭmi ūntemne ūnimetemi, ĭm kĭmi kwagesi 
as, ĭm netni eni, mori oti neleki, 

3sūli mō mūtorora poyaū ĭm nagkū si anu wi sī en tie si pugkūm, kwanūwi 
magkū, iyi Novsūromōn umnakīwokonda; marimago iyi ontamūlora. 

4Dūroūtepū imō sū sugkū worampesog nam mori yeti ugi profet, yĭpmenūwi 
memokū, 

5Unūwi pugi ĭtnumpūkon eni Sĭon magkū, Pah, Fan lō enugkĭk umampelum 
pugkĭk; miyi oti noramel, mōmumprokotesep ran tan as, ĭm netni eni netni as 
woruriuki gĭn tan. 

6Mōvun nūriē dūmūve mōmumpi sugkū Iesū yempasewokonda, mōĭmtori as, 
ĭm netni eni, 

7mōmūtipe ōvun némas isenda ran tan as, mōmūvkisah iyi ran tanda; 

8mōvun telien lōsū dūmūviēeve ōvun nemas isenda ūselat; dūmūtanteve 
nugkelĭn nēsū mōmūieve ra selat; 

9mōvun naviransū mori dūmūbūm, mirora mori dūmūwi, dūmumprokovrugi 
mūmōkū, Hōsana ra Netni eni Dēvĭd; nevīeves iyi mori unprokovelum ra nin 
eni Iehōva; Hōsana ūnūrūsū tantevakepe. 

10Im polekū yivelum ra Yerūsalem omwisū ra sĭti dūmūyōūmple mūmūtagkeli 
mūmōkū, Mē imo? 

11Mōvnumpūnlō dūmūnūwi mūmōkū, Imo Iesū profet ra Nasaret ra Kalĭli. 

12Im Iesū yive ūnisog nimo tumpora eni Nobū memsatevokondasū mori 
dūmūvasi ūnisog nimo tumpora, miyi yemtorepesi ōvun nevlok enirora mori 
dūmūvasi ūmpon; 

13miyi yemenūwi punora memokū, Yemetiyi memokū, Wonatov nin magkū 
Nimo enyaū nimo worufwaki, kō kūmumpi veli enirora ōvun toreforo. 

14Mōvun nĭmtēi mōvun nōwumti dūmūvelum pugi ūnisog nimo tumpora miyi 
yemumkororĭgives. 

15Kō pol sugkū ōvun tavsogi tumpora mōvun somūl dūmōkesi ōvun numpūrah 
sū navlugi mori iyi yemumpi, mōvalalaū dūmovrugisah ūnisog nimo tumpora 
mūmūnūwi mūmōkū, Nēōwara paū, Netni eni Dēvĭd, irora dūmalokoi pugi, 

16mūmūnūwi pugi mūmōkū, Kĭk orĭgi nam imosū ūman ūwi, kū? Im Iesū 
yemenūwi punora memokū, Monokowo; Kĭmi kūtūmasepi imo nam kū, Marugi 
naveranda ōvalalaū kĭmampī numplĭn ves nĭsekom. 

17Miyi yemōwi irora mempe marugi sĭti ra Betani memorokote lap yūi. 

18Im prūbokom yōemtorĭleki ra sĭti miyi yemtemas. 

19Miyi yemokesi nē fĭk ra nokoren selat mempe pugi metōkesi sĭ novūan, ōvun 
nugkelĭn wokon, memenūwi pugi memokū Isūma; kotūōmampūo mōmū; 
marimago nē yemetū. 

20Mōvun nūrie dūmōkesi mūmavlugi, mūmūnūwi mūmōkū, Okesi nē mori 
okemetū ĭtnum. 

21Iesū yemtamsi memenūwi punora memokū, Itnesog, ya umanūwi pug kūm 
memagkū, nagkū kĭmi kūmūtavniri mūtūtevrevorūwi, kĭmi kūtūwonumpi imo 
wokon ugi nē fĭk, kō hagkū kĭmi kwanūwi pugi imo numpūo magkū, Eve pelah 
marugi imo nūrū ĭm tafugi ran tok, imo onumpi sugkū. 

22Im tiamesū kĭmi kwosenĭgi ugi nūfwaki ĭm tavniri kĭmi kwampĭ. 

23Miyi yive ūnisog nimo tumpora, mōvun tavsogi tumpora mōveteme talam ra 
lō dūmūvelum pugi nempugon iyi yemtavsogi; mirora dūmūtagkeli mūmōkū, 
Kĭk emnumpi imosū ugi horog ene mē? Mē yavunok imo horog? 

24Im Iesū yemtamsi memenūwi pun ora memokū, Yaū sugkū, ya ontagkolekūm 
sĭ nam, ĭm nagkū Kĭmi Kwanūwi pe po yaū, ya anūwi pug kūm ugi pe horog mori 
yakum numpi imō sū: 



46 

 

NAM NUMPUSOK ITĒVAU ENI IESU KRISTO NOVSUROMON ENUGKOS 
Erromangan New Testament © British and Foreign Bible Society, 1909,1979. 

© 2019 Bible Society in the South Pacific. 
 

 
 

 

25pe baptĭsma eni Yōane, yĭmnea? marugi pokūp? kū marugi ōveteme? Mirora 
dūmūtampi punora mūmōkū, Nagkū kos ke lanūwi ĭm lagkū, marugi pokūp; iyi 
anūwi magkū, Im irasiē kūmūtū tavnirĭgi iyi? 

26ĭm nagkū kos ke lanūwi ĭm lagkū marugi ōveteme, kos ĭm lamtetokonda ōvun 
telien lō, ĭt irora sū umagkū Yōane sī profet. 

27Mirora dūmūtamsi mūmūnūwi pugi Iesū, mūmōkū, Ka ke letū Kili. Miyi 
yōmenūwi punora memokū, Im ya otū anūwi pugkūm magkū ugi horog ene mē 
yakum numpi imo sū. 

28Kō kūmagkūntie? Dūmūti ōvun netni endūrū eni sĭ neteme, miyi yive pugi 
ĭtnetemefi memenūwi pugi memokū, Netūg, eve irē mumpūrah ran denūok 
enyaū. 

29Kō iyi yemtamsi memenūwi memokū, Eyi, ya otū ampe; penūri yemorĭgi sat 
ugi mō ĭmpe. 

30Miyi yive pugi dūrūgi mōmenūwi sugkū, miyi yemtamsi memenūwi memokū, 
Ya ampe kō iyi yetūve. 

31Itokowo ra irora endūrū yemumpi sugkū nakĭugi eni ĭtemenda? Mirora 
dūmūnūwi pugi mūmōkū. Iyi nōbūm. Iesū yōmenūwi punora memokū, Itnesog 
ya umanūwi pugkūm memagkū ōvun lĭvsaū nalekon mōvun tōri umampūm 
irami ra lō eni Nōbū. 

32It Yōane yivelum pugkūm ugi tanepō ĭm kĭmi mūtūtavnirĭgi iyi, kō ōvun lĭvsaū 
nalekon, mōvun tōri dūmutevnirĭgi iyi, ĭm kĭmi mūmokesi mūtūvīeves nōwami 
sugkū ma wontavnirĭgi iyi. 

33Urĭgi sī mōmu parabel. Sī neteme miyi yemumpi denūok memōgwi ugi vĭn 
memempī nagkaūugi, memumpi nimo ĭlebōteven nĭmsĭn novūan woretani, 
memumpi sĭ nimo tantop, memovugi lap punora ōvun nasemnūok mempe ra 
nūrū ĭsūt. 

34Im ra nempugon memovūo iyi yemtamūlora ōvun lĭvsaū eni punora ōvun 
nasemnūok, memokū iyi ampī dumpon. 

35Mōvun nasemnūok dūmūlekavi ōvun lĭvsaū eni mūmūvselatevi sĭ, 
mūmūtalugi sĭ, mūmūtevi ugi nevat sĭ mōmū. 

36Penūri imo iyi yōemtamūlora mōmū ōvun lĭvsaū eni mirora dūmumpi iranda 
sugkū. 

37Im ra nĭsah iyi yōemtamūli netni eni memesepen enūwi memokū, Irora 
wosesiēves netūg. 

38Kō ōvun nasemnūok mori pol sugkū dūmōkesi netni eni dūmūsepen enūwi 
punora irora mūmōkū, Imo tampenum eni ĭtemen, ūvelum kos litalugi ĭm lampĭ 
nūrū mori nĭsekont. 



47 

 

NAM NUMPUSOK ITĒVAU ENI IESU KRISTO NOVSUROMON ENUGKOS 
Erromangan New Testament © British and Foreign Bible Society, 1909,1979. 

© 2019 Bible Society in the South Pacific. 
 

 
 

 

39Mirora dūmūrūleki iyi mūmūtafugi ratilat denūok, mūmtalugi. 

40Im pol sugkū neteme eni denūok mori ōmampelum iyi onumpi tie iranda 
ōvun nasemnūok mori? 

41Mirora dūmūnūwi pugi mūmōkū, Iyi ontevavteti irora ōvetemĭndi, 
mĭntenĭmpe lap denūok punora ōveteme mōmū mori wampugi novūan ra 
nempugon wampūo. 

42Ie-ū yemtagkelora memokū, Kĭmi kūtūmasepi imo ra netĭyi tumpora kū? 
Nevat mori ōveteme dūmumpi nimo mūmōkesi sat, yetipe mori napūtan nimo. 
Iehōva yemumpi sugkū ĭm imo sĭ navlugi ūnimĭnt. 

43Popōwo imo sugkū ya umanūwi pugkūm memagkū, Ampī marugkūm lō eni 
Nōbū mampugi lō sī mori wampugi novūan. 

44Miyi sī amol ra nevat mori mesumprokum ugi; kō nagkū amol iran sĭ kū sĭ 
ontarekirekon iyi. 

45Im pol sugkū ōvun tavsogi horog mōvun Faresi dūmūrĭgi ōvun parabel eni, 
irora dūmūlavenūri mūmōkū iyi yemenūwi ugi irora. 

46Mirora dūmakīugi wororūleki iyi, kō dūmūmtetokonda ōvun numpūn lō, ĭt 
irora dūmōkū iyi profet. 

Matiyu 22 

1Iesū yemtamsi mōmenūwi punora ugi ōvun parabel, memokū, 

2Lō ūnpokūp sugkū sĭ Natemonōk ra nūsian mori yemnaragū ra nempokelah 
nĭsekon netni ĭtnateman eni. 

3Miyi yemtamūlora ōvun lĭvsaū eni woretōrora mori iyi yepmemtantūrū ugi 
nempokelah mirora dūtnōkū ūtūampelah. 

4Miyi yōemtamūlora mōmū ōvun lĭvsaū memenūwi punora memokū, Unūwi 
punora mori yepmovrokonda mōkū, Urĭgi, ya okosiman narĭgari enyaū; 
ūralokonda ōvun kūrimataū enyaū, mōv nūrah nūval mūsiman sū; ūvelum ra 
narĭgari ugi nempōkēlah. 

5Kō irora dūtūtarūgi mūmuve pelah, sī ra denūok eni, ĭm sī woresēevasi; 

6ĭm nugkoneme dūmūvĭ ōvun lĭvsaū isen mūmagepī iranda, mō mūtalokonda. 

7Miyi fan lō yemorĭgi mō marakĭ memtamūĭora ōvun umpako eni, mō 
mūtalokonda ōvun temelemel, mō matni ūntemne isenda; 

8miyi yōmenūwi punora ōvun lĭvsaū eni memokū, Pah, narĭyari osiman sū, kō 
irora mori dūpmūtantūrū, tawi aremī; 

9ūveve ūselat sū alam mō mūtantūrū sū mori kĭmi kwagesi, wagkū irora 
wampelum ra narĭgari ra nĭmpokelah. 

10Mōvun lĭvsaū mori dūmūve ra selat sū alam mō mūvrokonda omwisū mori 
dūmōkesi, ūr ĭm aremī; ĭm ra mumpon sĭlebok ra narĭgari dūmūtesĭgi sikat. 

11Im pol sugkū iyi fan lō yentorĭmpe ūnisog worokesora mori dūmovrokonda, 
yemokesi sĭ neteme dal, miyi yetūvīugi sĭmplaūon aremī ra narĭgari, 

12miyi yemenūwi pugi memokū, Avūg, kĭk oleki nokowo, ĭm pelum ĭgko, ĭm 
mampūm metūvakugi nemas ra narĭgari? Miyi yematepū. 

13Fan lō yemenūwi punora ōvun torugat eni memokū, Uiti iyi ugi nokoven ĭm 
nōan, mō mūriuki mō mūtafugi ratilat ra mumpon nūrū iyūi nĭlebōkevat 
wokon; 

14wontugagerisah moneltirit nogūn; ĭt umam perokonda sikat, kō 
umuntampolora tawi sikat. 

15Penūri imo ōvun Faresi dūmūve irorago mūmūsepen enūwi mūmōkū 
nokowo wandūleki iyi ugi nam eni. 

16Mirora dūtamūlora pugi ōvun nūrie enirora dal ōvun nūrie eni Herod, mirora 
dūmūnūwi pugi mūmōkū, Tavsogi, Ka kemlagkili ma kĭk ĭtnesog, ĭm kĭk 
ementavsogi ves ugi selat eni Nōbū, ĭm kĭk otūmamtetokonda ōveteme; 

17Kemagkū tie? sugkū selnivi nam mampugi Sisar muni mori kū? 

18Enūwi pugkam. Kō Iesu yemelavenūri satĭndi enirora memenūwi punora 
memokū, Ovun nempiri kūmuntapmi yaū irantie? 

19Sesi po yaū sī peni. Mirora dūmūvugi sĭ. Miyi yemtagkelora memokū, 

20Imo safi ĭm netīyi nam, ugi mē? Mirora dūmūnūwi mūmōkū, Sisar. 

21Miyi yōmenūwi punora memokū, Uvugi Sisar tiame eni Sisar mūvugi Nōbū 
tiame eni Nōbū. 

22Mirora dūmūrĭgi mūmovkeritwi mūmūwi iyi mūmūve pelah. 

23Imo dan ōvun Sadūsi dūmūvelum pugi mori ūmagkū ōveteme ūtūamsorasah 
marugi nemas, mirora dūmūtagkeli iyi mūmōkū, 

24Tavsogi, Moses yemenūwi memokū, nagkū sī neteme amas ĭm tawi netni, 
avensī eni ōmampī retepon eni mentorora ōvun netnime nĭsekon avensĭ eni. 

25Ravensĭeme seven dūmūtendowi dalkam mĭtnetemefe yemetovrugi sī 
nasiven miyi yimas ĭm tawi netni eni, memtenĭmpe retepon eni pugi avinsĭ; 

26miyi dūrūgi sugkū; ĭm deselugi sugkū mirora sū seven sugkū; 



49 

 

NAM NUMPUSOK ITĒVAU ENI IESU KRISTO NOVSUROMON ENUGKOS 
Erromangan New Testament © British and Foreign Bible Society, 1909,1979. 

© 2019 Bible Society in the South Pacific. 
 

 
 

 

27-28Miyi nasiven yimas ra nisah; Im ra nevsorasah, iyi anti retepon enemē, ĭt 
irora seven dūmotovrugi iyi. 

29Im Iesū yemtamsi memenūwi punora memokū, Kĭmi kūmasepen tarūgi 
wokon popōwo kūtūmagkili ōvun netīyi tumpora, kū horog eni Nōbū; 

30Ra nevsorasah irora ūtūōmenetorugi, mūtūōmanteventorugi, kō wanti sugkū 
ōvun agelō eni Nōbū ūnpokūp. 

31Kō ugi nevsorasah marugi nemas Kĭmi kūtūsepi imo mori Nōbū yemenūwi 
pugkūm memokū, 

32Yaū Nōbū eni Ebraham, ĭm Nōbū eni Isak ĭm Nōbū eni Yakob, miyi Nōbū tawi 
Nōbū enirora ōveteme nemás, kō enirora mori emnomūrep. 

33Mōv numpūn lō mori dūmūrĭgi mūmōvkeritwi ra nam tavsogi eni. 

34Mōvun Faresi dūmūrĭgi nam ma iyi yemumpi natepū ōvun Sadūsi, 
mūmūsepen semsimokonda pugi; 

35ĭm sī ra irora, neteme Somūl, yemtagkeli memokū, 

36Tavsogi selnivi nam ra nūsian itokowo? memokū mentapmi iyi. 

37Im Iesū yemenūwi pugi memokū, Konelintugi Iehōva Nōbū enugkĭk ugi 
nōwom omwisū mugi naviat omwisū enugkĭk, mugi nōĭntanwi omwisū 
enugkĭk; 

38imo selnivi nam ra nōbūm ra nūsian; ĭm dūrūgū sugkū ra nōbūm, 

39Konelintugi numpūnaram sugkū kĭk pe kĭk; 

40imo endūrū potnĭnda ōvun selnivi nam mōvun profet. 

41Im pol sugkū ōvun Faresi dūmūsemsimokonda Iesū yemtagkelora memokū, 

42Kūmagkūntie ugi iyi mori Krĭstō ĭ Iyi Netni ene mē? Mirora dūmūnūwi pugi 
mūmōkū, Eni Dēvĭd. Miyi yōemtagkelora memokū, 

43Im nokowo Dēvĭd yemenūwi ugi Naviat memokū, iyi Novsūromon eni; iyi 
yemenūwi memokū, 

44Iyi Novsūronn a yemenūwi pugi Novsūromon enyaū memokū, Etesep ra 
nokovūg meves afeli nempugon ya osempelokepegi ōvun novsen nakan 
enugkĭk ūnōam. 

45Nagkū Dēvĭd umanūwi magkū, Novsūromon enyaū, iyi netni eni nokowo? 

46Im tawi sī faneteme worōmentamsi manūwi sī nam pugi; tawi sĭ 
yemsēemoiemo worōmen-tagkeli sī nam. 

Matiyu 23 



50 

 

NAM NUMPUSOK ITĒVAU ENI IESU KRISTO NOVSUROMON ENUGKOS 
Erromangan New Testament © British and Foreign Bible Society, 1909,1979. 

© 2019 Bible Society in the South Pacific. 
 

 
 

 

1Im Iesū yemenūwi punora ōvun numpūm lō, mōvun nūrie eni memokū, 

2Ovun Somūl mōvun Faresi ūmantesep ra woretesep eni Mōses; 

3ĭm tiame sū irora wonempasewugkūm worefĭnte, ūfĭnte mumpi, kō ūtūumpi 
sugkū irora umnumpi, 

4ĭt irora ūmanūwi mūtūmnumpi. Irora umĭeti en tiame numpōhentom mori 
ūmnelĭleki iranda ōveteme, mūmantipe ra nevlokonda woretantĭlni; kō irora 
ūtūonaverora ugi sĭ dugerugon enirora. 

5Irora ūmnumpi tiamesū ma sugkū ōveteme wagesora, mūmnumpi fĭlakteri 
enirora tamas, mōv nemas enirora tantop, 

6mūmnelintugi ōvun woretesep ra nūsian aremĭ ra ōvun narĭgari, ĭm ra nimo 
sū tavsogi sugkū, ĭm nam paū ugi nelintokonda ra nūrū sū nevasi, 

7mōveteme worovrugi ninda magkū, Rabĭ, Rabĭ. 

8Kō kĭmi ūtūnūwi nimi ugi ōveteme, Rabĭ; sĭteven Novsūromon enugkĭmi, 
Krĭstō, ĭm kĭmi sū ravensĭeme; 

9mūtūtōkū sĭ ra nemap, Nate, ĭt iyi sĭteven ūnpokūp, Itemenekūm; 

10mūtūnūwi nimi ugi ōveteme ōvun Atemonōk, iyi sĭteven natemonōk 
enugkĭmi Krĭstō. 

11Kō iyi sĭ kĭmi ra nūsian anti lĭvsaū enugkĭmi; miyi sĭ asepen mesendiukisah 
iyi, antinwīsep iyi; 

12miyi sī asepen nevĭsep iyi, anti nevīsah iyi. 

13Owĭ irami ōvun somūl, mōvun Faresi, ōvun nĭmpiri! ĭt kĭmi kūmūsumpat 
pokūp morokonda ōveteme; kĭmi kūtū mĭntorĭmpe, ĭm kĭmi 
kūmūsumpatamtokonda mori ūmagkū worĭntorĭmpe. 

14Owĭ ĭrami, ōvun Somol, mōvun Faresi, ōvun nĭmpiri! ĭt kūmĭntoreforugi en 
tiame isenda ōvun neviumpewi, mō mūmnufwaki nĭmpugon tantop worĭmpiri 
ugi; atĭn tampenĭgi mōmū tamas irami; kwonumpi iyi netemĭndi mōmū irami. 

15Owī irami, ōvun Somol, mōvun Faresi, ōvun nĭmpiri! ĭt kĭm wavrivrū ran tok, 
mō ĭm nesorugi magkaū nemap, woretōri sĭ nūriē, ĭm pol sugkū kūmampī iyi, 
kūmnumpi iyi netemĭndi mōmū tamas irami. 

16Owī irami ōvun tavsogi nĭmtēi, kūmanūwi magkū, Iyisĭ nūwi nam ūnam 
magkū ugi nimo tumpora, anūwi nam wokon; kō iyi sī anūwi nam ūnam magkū 
ugi kōld ra imo tumpora, andūleki iyi. 

17Ovun sempia mōvun nĭmtēi! itokowo nūsian aremī, kōld kū nimo mori 
umnumkōld tumpora? 

18Miyi sĭ anūwi nam ūnam ugi nefati anūwd wokon; kō iyi sĭ anūwi ugi ĭtemas 
woresakrefĭs ugi ran tan, andūleki. 

19Ovun numgī mōvun nĭmtēi! itokowo nūsian aremī, ĭtemas mori kū nefati mori 
umnumpi pe sakrefĭs tumpora. 

20Popōwo imo sugkū, iyi sī umanūwi nam ūnam ugi nefati, iyi umanūwi nam 
ūnam ugi ĭm tiamesū ran tan sugkū. 

21Miyi sī umanūwi ugi miyi mōri umantendōwi ūnisog. 

22Miyi sī umanūwi nam ūnam ugi pokūp, iyi umanūwi ugi potnumpūtūo eni 
Nōbū, ĭm Iyi mori umantesep ran tan sugkū. 

23Owī irami ōvun Somūl, mōvun Faresi! ōvun nempiei! ĭt kūmūntalōkugi 
nugkon ran topavo nēmpen ves, ĭm anĭs, ĭm topavo nakan, kō kūtūumpi sugkū 
sēlnivinam ugi nūrian tanepō, ĭm togesoveli, ĭm tavniri; aremī kūp-mūmnumpi 
imosū mūtūwi mori mōmū. 

24Ovun tavsogi nĭmtēi! Kūmnetĭ marugi nū ūlag, mūmūtagule kamel. 

25Owĭ irami ōvun Somūl, mōvun Faresi, ōvun nempiri! ĭt kūmūsendumsi kup 
ĭm plēt ratilat, kō ratūnisog ūvūarugi torefora ĭm nelasivian sat. 

26Faresi nĭmtēi! sendumsi mampūm ratūnisog kup ĭm plēt ma sugkū imo ratilat 
anti sentevives. 

27Owĭ irami ōvun Somūl mōvun Faresi, ōvun nempiri! ĭt kĭmi sugkū ōvun 
velitenemi ūmnumpi nesebo, umagesi ratilat aremī, mūnisog umampūarugi 
ōvun nōiran ōveteme nemás, ĭm tiame nelĭlūo. 

28Unimĭnda ōveteme kĭmi sugkū tanepo, kō ūmnovūarugi ūnōwami nempiri ĭm 
satĭndi. 

29Owī irami ōvun Somūl mōvun Faresi! popōwo kĭmi kūmnumpi ōvun 
velitenemi enirora ōvun profet mūmumpietovtam ōvun nokol enirora ōvun 
tanepō, mūmanūwi mūmagkū, 

30Nagkū kos dal irora ritemendeme enugkos, kos pletūwosĭlĭgi de enirora ōvun 
profet dal irora. 

31Im kĭmi kūmūsepen numpūvsok pugkūm ma kĭmi ōvun netnime enirora mori 
dūmūtalokonda ōvun profet. 

32Ukompeli sū satĭndi enirora ritemendeme enugkĭmi. 

33Ovun neskil mōvun vīper! kĭmi kwalevi navoret ra neswate nokowo? 

34Urĭgi, ya umentamūlora ōvun profet mōveteme nōĭntanwi, mōvun tavsogi, ĭm 
nugkon ra irora kĭmi kwontalugi, nugkon ra nēūmparum, ĭm nugkon 

kwamselatevora ūnisog ōvun nimo tavsogi enugkĭmi, montelesora marugi 
ōvun sĭti; 

35ma sugkū wonesovolekūm ugi de sū umandūnwosĭlĭgi ra nemap sū, marugi 
de eni Ebel neteme tanepō mafeli de eni Sakarīa netni eni Barakĭa mori kūtalugi 
iyi ĭlebōteven nimo tumpora ĭm nefati; 

36ĭtnesog ya umanūwi pugkūm magkū, wonesovolekūm ra imo palsi ugi imosū 
omwisū. 

37Yerūsalem, Yerūsalem kementalokonda ōvun profet, memantevorugi nevat 
yemorūn tandekōwora pugkūm, yaū morūnakīugi woresemsimokonda ōvun 
netnime enugkĭk sugkū netūo umentenakevokevora ōvun netnime eni ĭm 
kūmūtūakĭugi. 

38Pah, nimo enugkĭmi ōwi sep pugkūm nimakelep; 

39it ya umanūwi pugkūm memagkū kĭmi kūtūōmagkusi yaū afeli nempugon 
kwanūwi nĭagkū, Nevĭeves iyi mori ōmemampelum ra nin eni Novsūromon. 

Matiyu 24 

1Im Iesū yive ilat memōwi nimo tumpora. Mōvun nūrie eni dūmūveluin 
mūmūsesi pugi ōvun sileboke ves nagkaūugi nimō tumpora. 

2Im Iesū yemenūwi punora memokū, Kĭmi kūmagesi imosū kū? Itnesog ya 
umanūwi pugkūm memagkū, otūantendōwi ĭgko sĭ nevat ran tan nevat; 
wontalepasi omwisū. 

3Im pol sugkū iyi yemetesep ra numpūo Olivet, ōvun nūrie eni dūmūvelum pugi 
iyi ko sĭ, mūmūnūwi mūmōkū, Enūwi pugkam, nĭgoi onumpi sugkū? ĭm saf 
nevelum enugkĭk ĭm nelehūvan nemap sugkū tie? 

4Im Iesū yemtamsi memenūwi punora memokū. Ufĭnte kĭmi ma sĭ otūonempiri 
wugkūm; 

5popōwo sikat wampelum ra nin enyaū manūwi magkū, Yaū Krĭstō, 
momempiriwokonda ōveteme sikat. 

6Im kĭmi kwaridūnorĭgi nam ugi ūbrami, mōvun narĭgi ugi ūbrami; ūfĭnte kĭmi 
mūtūyōūmple; imosū wampelum, kō otūalehūvan itnum. 

7It lō wonategeveram ra lō sĭ, ĭm netevokontū ra netevokontū sĭ; ĭm ra nūrū sū 
sikat ōvun temas mōv navoret mōv nomiōk. 

8Imosū omwisū wonatipotni ōvun nelĭleki. 

9Mōveteme wonempiri wugkūm woretipe sokomulep irami, montalugkūm, ĭm 
lō sū wonakan pugkūm popōwo ugi nin enyaū; 

10ĭm sikat wontamsal momempiri wokonda, irora pe irora, masepen nakan 
punora irora. 

11Mōvun profet nempiri sikat wampelum momempiri wokonda ōveteme sikat; 

12mōv numpūrahĭndi wantendamsah, ĭm popōwo ugi mō nelintugi enirora 
ōveteme sikat ampēyū; 

13kō iyi sī onatekisah mantendōwi ūnam afeli ra nisah ampiēōwara iyi. 

14Im imo nam navosavos wontorenūwisah nĭmsĭn numpūvsok punora ōveteme 
ra nūrū sū; ĭm penuri imo ampelum nelehūvan. 

15Im pol sugkū kĭmi kwagesi nūrah ĭteobuki, mori umnumpi nirrīakelep, mori 
Daniel profet yepmenūwi memokū ugi, umantūrūwi ūnisog nimo tumpora 
(miyi sī kū sī ūmasepi netīyi ugi, 

16aremi iyi umagkili fan nam) aremĭ irora ra Yūdia wonalo ra numpūo; 

17miyi ran tan nimo otūīyep magkū worevĭ sĭ en tie sī ūnisog nimo eni; 

18miyi ra denūok aremĭ iyi otūontorĭleki magkū worevĭ némas eni. 

19Irora mori wontandiokumpōh ran dan sū mori mūm navuguni wandĭgi 
nesorū tamas; 

20ūfwaki ma sugkū kūtūwonalō ra nakas kū ra danemĭndog; 

21ĭt sokomulep tamas wampelum sugkū yētūtepū marugi natipotni nemap 
mefeli nempugon marima, motūōmampelum sugkū; 

22ĭm nagkū petūmnumpotipot dan sū mori petūviēōwara sĭ; kō popōwo ugi 
irora ōvun tampoli onumpotipot dan sū mori. 

23Im nagkū sĭ anūwi nam pugkūm magkū, Urĭgi, iyi Krĭstō ĭgko; kū iyi ĭgko; 
ūtūtavnirĭgi; 

24popōwo ōvun krĭstō nempiri wampelum, mōvun profet nempiri sugkū, 
mirora wonumpi ōvun nokosĭnpūp navlugi worempiriwokonda ōveteme, 
mōvuntampoli nagkū irora faneteme. 

25Urĭgi, ya umanūwi pugkūm marima. 

26Popōwoimo sugkū, nagkū irora wanūwi pugkūm magkū, Urĭgi, Iyi ra nūrū 
wokon ūtūve; 

27kū, Iyi ūnisog seleboke ves vamon, ūtūtavnirĭgi; popōwo nevelum eni Netni 
eni neteme anti sugkū tūrepis mori umamne ūnūrū mumeselĭ mefeli 
nelehompeni; ĭt ra nūrū nokolĭsiran ĭtūremas yūi 

28sugkū ōvun sokowavi wosemsimokonda. 

29Im penūri sokomulep dan sū mori marimago nĭpminen anti nelebōkevat, 
mitĭs otūoselĭ, ĭm mosi sū wamol marugi pokūp, mōvun horogsū ūnpokūp 
woyeliel, 

30ĭm safi eni Netni eni neteme antūratūmpeni ra pokūp, mōvun savūta sū ra 
nemap wandĭgumpūnū, inirora wagesi Netni eni neteme umampelum ra ōvun 
numpūaū ūnēĭ ugi horog ĭm nilasilaswi tamas. 

31Miyi ontamūlora ōvun agelō eni ugi nasora tamas ugi tovūi mirora 
wosemsimokonda ōvun tampoli eni marugi nūrūsū nūrūsū, marugi nugkon ra 
nugkon pokūp. 

32Ukili parabel tovuni nē fĭk; pol sugkū umesemsi memselevlevi kūmagkili 
nenum umnumpotipot; 

33ĭm kĭmi pol sugkū kwagesi imosū omwisū, ūkili imo potipot ra nogūn selat. 

34Itnesog ya umanūwi pug kūm memagkū, imo palsi otūamas sū afeli 
nempugon imosū omwisū wonekompelisū. 

35Pokūp mūnemap wampia, kō nam enyaū utūampia. 

36Kō dan mori ĭm nugkon dan, tawi sĭ umagkili, ĭm tawi irora ōvun agelō 
ūnpokūp, Iyi wokon, Itemen yaū. 

37Sugkū dan sū eni Nōa, anti sugkū nevelum eni Netni eni neteme. 

38It irora nempugon nōisap yetūvelum dūmneni mūmnomoneki, 
mūmnetovrugi, mūmanteventerugi mefeli dan Nōa yive ūnisog ark, 

39mirora dūtūkili mefeli nempugon nōisap yivelum mūmūriokonda sū pelah; 
nevelum eni Netni eni neteme anti sugkū. 

40Ra imo dan dūrū ōveteme ra denūok, ampī sī mawi sī; 

41dūrū ōvasiven wonĭok, ampĭ sĭ mawi sĭ. 

42Popōwo imo sugkū wavles, popōwo kĭmi kūtūmagkili nempugon 
Novsūromon enugkĭmi ōmampelum Mūkili imo, 

43nagkū iyi neteme ra nimo pĭpmokili ra nugkon pūmrok neteme numprok 
pivelum iyi pevsora ma sugkū iyi otūonevelugi nimo eni. 

44Kĭmi sugkū, ūtaveseves, popōwo Netni eni neteme ōmampelum ra dan 
kūtūontarūgi. 

45Im mē iyi nivūo tanepō im nōĭntanwi, Narisah eni yemetipe worefĭnte irora 
ra nimo eni memavugunora ōvun lĭvsaū eni ugi nevag dan sū? 

46Nevĭeves nivūo mori nagkū Narisah eni pol sugkū ōmampelum agesi iyi 

47umnumpi sugkū ĭtnesog ya umanūwi pugkūm, antipe iyi worivūo ra netevote 
omwisū eni. 

48Kō nagkū sĭ nivūo sat asepen enūwi ūnōwan magkū, Natemonōk enyaū 
otūvelum, 

49miyi onatipotni woreselatevora ōvun lĭvsaū dal, memneni memnomoneki dal 
ōvun naūeteremlū. 

50Iyi Natemonōk eni nivūo mori ōmampelum ra dan iyi otūontevetūi, ĭm ra 
nugkon dan iyi otūagkili ugi, 

51miyi osentevi, mampugi nĭpmi dal ōvun nempiri; yūi wontugagerisah 
moneltirit nogūn. 

Matiyu 25 

1Ra imo dan lō ūnpokūp anti sugkū ōvun ĭtnumpokon narōlem mori dūmūvĭ 
ōvun lamp enirora mūmūve worevtet iran neteme yempōhelah; 

2ĭm sūkrĭm ra irora ōvun nelekon, ĭm sūkrĭm ōvun numgī. 

3Ovun numgī dūmūvĭ ōvun lamp enirora mūtūvĭ dumpon nĭmsĭn; 

4kō ōvun nelekon dūmūvĭ dumpon ra ōvun nūrah sugkū, nĭmsĭn ōvun lamp 
enirora. 

5Miyi asūon yetuvelumĭtnum, mirora sū dūmūselah malēepo. 

6Yetūnemes pūmrok dūmasora mūmōkū, Asūon umamprokovelum, ūve 
worevtet iran. 

7Mōvun ĭtnumpōkon omwisū dūmūtūok mūmaroven ōvun lamp enirora. 

8Mōvun numgĭ dūmūnūwi punora ōvun nelekon mūmōkū, Uvugkam wi 
dumpon enugkĭmi ĭt ōvun lamp enugkam ūmnoremismis. 

9Mōvun nelekon dūmūnūwi punora mūmōkū, Onevirok nĭsekomam ĭm 
nĭsekomi, kū? ūveve punora ūmantipe enirora mūvasĭgi nĭsekomi. 

10Im pol sugkū iroro dūmūve worevasĭgi asūon mori yivelum, mirora mori 
dūtavesves dūmūve ūnisog dal iyi ra nempōhelah; mūmūsumpat būkitampet. 

11Penūri imo nugkoneme ōvun ĭtnumpokon mori dūmuvelum, mūmūnūwi 
mūmōkū, Narisah, narisah, tĭpelah iramam; 

12kō iyi yemenūwi punora memokū, Itnesog ya umanūwi pugkūm memagkū, 
Ya otūmagkilokūm. 

13Wavles kĭmĭ, popōwo kūmūtūmagkili dan, kū nugkon dan pol sugkū Netni eni 
neteme ōmampelum. 

14It iyi Netni eni neteme sugkū sĭ neteme mori yemokū iyi ampe ra nūrū sĭ, 
memovrokonda ōvun lĭvsaū eni, memafēokondugi netevote eni. 

15Iyi yemovugi sĭ ōvun peni tūrti taūsan, ĭm sĭ twelv taūsan; ĭm sī wun taūsan, 
sugkū nōĭntanwi enirora irorago; miyi yive. 

16Neteme mori yivĭ ōvun peni turti taūsan yive memsēevasi dal mōĭmpĭ ōvun 
peni turti taūsan mōmū dal; 

17miyi mori yivĭ twelv taūsan iyi yōĭmpĭ twelv taūsan mōmū dal; 

18miyi mori yivĭ wun taūsan yive memokol ra nemap memetiumpeni muni eni 
Narisah eni. 

19Penūri nempugon tantop narisah enirora ōvun lĭvsaū mori yōĭmpelum 
memesorugi ōvun numpūrah enirora. 

20Miyi mori yivĭ ovun peni turti taūsan yivelum mempī ĭm pelum ōvun peni 
turti taūsan mōmū dal, memenūwi memokū, Narisah, kemovoyaū ōvun peni 
turti taūsan; okesi, ōvun peni turti taūsan mōmū sugkū, mori ya ōĭmpi ugi 
sēevasi Narisah eni yemenūwi pugi memokū, Aremī lĭvsaū aremī ĭpn tanepō; 

21kemumpi tanepō ugi virok, ya antipe kĭk worivūo ugi sikat, elum ūnisog navos 
ūndū Narisah enugkĭk. 

22Miyi mori yivī ōvun peni twelv taūsan yivelum memenūwi memokū Narisah, 
kemovoyaū ōvun peni twelv taūsan; okesi, ōvun peni twelv taūsan mōmū 
sugkū, mori ya ōĭmpī ugi sēevasi. 

23Narisah eni yemenūwi pugi memokū, Aremī lĭvsaū aremī ĭm tanepō; 
kemumpi tanepō ugi virok, ya antipe kĭk worivūo ugi sikat; elum ūnisog navos 
ūndū, Narisah enugkĭk. 

24Miyi mori yivĭ ōvun peni wun taūsan yivelum memenūwi memokū, Narisah, 
yaū mokilok, ma kĭk neteme nugkugko, kemnalekon ra nūru 
kemetūmnaseviugi novsen, ĭm kemesemsimugi yūi kotūmantipe, 

25ĭm yaū memtetug kĭk, mempe memetiumpeni ōvun peni Wun taūsan enugkĭk 
ra nemap; okesi, enugkĭk. 

26Narisah eni yemtamsi memenūwi pugi memokū, Lĭvsaū sat ĭm nĭmrū, 
kemokili ya umnalekon ra nūrū yūi yaū metūn naseviugi novsen; 
memesemsimugi yūi yaū metūmantipe; 

27ĭm popōwo imo sugkū, irantie kemetūtipe muni enyaū punora ōveteme 
nevasi ma yaū pol sugkū pivelum pivī enyaū ĭm mōmū sugkū? 

28Uvī marugi ōvun peni mori, mūvugi iyi mori pepĭmpi turti taūsan. 

29Popōwo iyi sī ūmantipe eni ampĭ mōmū, miyi antipe eni sikat; miyi sĭ otūtipe 
eni, wampī parugi imo iyi umantipe; 

30mūtafugi ratilat lĭvsaū nĭmrū ra nūrū nelebōkevat tamas; yūi wontugagerisah 
moneltirit nogūn. 

31Pol sugkū Netni eni neteme ōmampelum ra nilasilaswi eni, mōvun agelō 
tumpora omwisū dal, iyi antesep ran tan potnumpūtūo nilasilaswi eni, 

32ĭm lōsū omwisū wosemsimokonda ūnĭpmi eni, miyi ontevavwora, sugkū sĭ 
neteme mantevavwora ōvun pugipugi, mōvun nani. 

33Miyi antipe ōvun pugipugi ra nokoven meves eni, mōvun nani ra moor. 

34Miyi Novsūromon anūwi punora ra nokoven meves eni magkū, Uvelum kĭmi 
ōvun nevĭeves eni Itemen yaū, ūvĭ lō yepĭmsiman nĭsekomi marugi natipotni 
nemap; 

35ĭt yaū ĭm temas ĭm kĭmūvo yaū nevag; yaū meviumnok ĭm kĭmovoyaū nū, yaū 
dōmo ĭm kūmūtōri yaū ūnisog; 

36tawi nemas enyaū ĭm kĭmevĭ yaū ugi; yaū mamarat ĭm kĭmūtnemi yaū; yaū ra 
nimo nugkugko ĭm kĭmūvelum po yaū. 

37Movun tanepō wontamsi manūwi pugi magkū, Novsūrom, Nĭgoi lokesok ĭm 
temas ĭm lavugunok? kū meviumnok ĭm lovunok nū. 

38Nĭgoi kam lokesok dōmo ĭm litōrok ūnisog? kū mavan wokōn ĭm levakugi? 

39kū nĭgoi kam lokesok mamarat, kū ra nimo nugkugko, ĭm livelah? 

40Miyi Novsūromon ontamsi manūwi punora magkū, Itnesog ya umanūwi 
pugkūm magkū, Popōwo kĭmumpi nĭsekon sĭ iroramo virok ravūgsieme, 
kĭmumpi nĭs kog. 

41Miyi anūwi punora ra nokoven moor eni magkū, Uve pelah marokoyaū, kĭmi 
ōvun navoret, ra nom ĭndōwi, mori yepĭmsiman nĭsekon Sētan mōvun agelō 
eni; 

42ĭt yaū ĭm temas ĭm kĭmūtūavuguni yaū; yaū meviumnōk, ĭm kĭmūtovo yaū nū; 

43yaū dōmo, ĭm kĭmetū tōri yaū ūnisog; yaū mavan wokon, ĭm kĭmūtūevĭ yaū 
ugi; yaū mamarat, ĭm ra nimo nugkugko, ĭm kĭmūtūvelum woratnemi yaū. 

44Mirora wontamsi montagkeli magkū, Novsūromon, nĭgoi kam lokesok ĭm 
temas ĭ kū meviumnōk? kū sī dōmo memavan wokon ĭ kū mamarat, ĭm ra nimo 
nugkugko, im letūm torugat iram? 

45Miyi ontamsi manūwi punora magkū, Itnesog, ya umanūwi pugkūm magkū, 
Popōwo kĭmetūumpi nĭsekon, sĭ ra imosū virok, kĭmetūumpi nĭsekog. 

46Im imosū wampe pelah ra tampenĭgi ra sokomulep ĭndōwi ĭndōwi; kō ōvun 
tanepō ra nomūrep ūbrūni. 

Matiyu 26 

1Iesū yemenūwi aveni imo nam mōmenūwi punora ōvun nūrie eni memokū, 
kūmagkili paska winag, 

2mirora wonempirĭgi Netni eni neteme montalugi ra nēūmparum. 

3Mōvun tavsogi tumpora, mōvun somūl mōveteme talam marokonda ōvun 
netevokontū dūmūsepen semsimokonda ūnisog nimo eni Kēafas tavsogi 
tumpora mūmnaūor, 

4mūmōkū wonelekavi Iesū ugi nempiri, montalugi. 

5Kō irora dūmūnūwi mūmōkū, Tawi ra nempugon paska, kū en tawi ōvun 
numpūn lō wonumpi nesesaū. 

6Im pol sugkū Iesū ra Betani, ra nimo eni Sĭmon neteme lepros, 

7sī nasiven yivelum pugi memuriuki bokis alabaster ugi dumpon ves, tamas 
aremĭ, memwosĭligi ra numpūn eni Iesū polekū iyi yemtesĭgi. 

8Mōvun nūrie eni dūmōkesi mūmūrakĭ mūmūnūwi mūmōkū Mamsugi 
umagkĭmi imo? 

9Nagkū pemampasĭgi nagi mori, pivī nĭpmi tamas worovunōra ōvun narumkor. 

10Iesū yemokili ugi, iyi yemtagkelora menūwi memokū, Irantie kūmoiugūri 
nasiven? iyi umpi numpūrahves irag. 

11Ovun narumkor dal kĭmi dan sū; kō ya otūantendōwi dal kĭmi dan sū. 

12It iyi okowosĭlĭgi imo dumpon ra nokolĭsirag nĭmsĭn wortenumi yaū. 

13Itnesog, ya umanūwi pugkūm memagkū, ra nūrūsū nūrūsū yūi 
wontorenūwisah imo nam navosavos, yūi wanūwi sugkū magkū ugi imo, imo 
nasiven umpi, warentemi iyi. 

14Im sĭ ra irora twelv, Yūdas Iskariot yive punora ōvun tavsogi tumpora, 
memenūwi punora memokū, 

15Kĭmi kwampo yaū tie woretenĭmpe iyi pugkūm? Mirora dūmūnūwi mūmōkū, 
Ovun peni wun hunder ĭm fīfti. 

16Marugi imo nempugon iyi yemeserugi nempugon aremĭ worenempirĭgi iyi. 

17Ra dan nōbūm woreni paska, ōvun nūrie mori dūmūvelum pugi Iesū, 
mūmūtagkeli mūmōkū, Ia kemagkū ka kelisiman nisekom woreni paska? 

18Miyi yemenūwi memokū, Uve ra sĭti pugi sī neteme mūnūwi pugi mokū, Iyi 
Novsūromon onūwi mokū, Okovelum nempugon mori enyaū; ya oneni paska 
dal ōvun nūrie enyaū ra nimo enugkĭk. 

19Mōvun nūrie dūmumpi sugkū iyi yempasiwokonda, mūmūsiman paska mori. 

20-21Im pōarap-arap iyi yemtesĭgi dal irora Twelv. Im polekū irora dūmoni, iyi 
yemenūwi memokū, ĭtnesog, ya umanuwi, sī ra kĭmi onempiriwokoyaū. 

22Mirora dūmūrĭgi sat tamas wokon, mūmatipotni woresepen tagkeli iyi mokū, 
Novsūromon, yaū kū? irorago sugkū. 

23Miyi yemtamsi memenūwi memokū, Iyi umantipe nokoven eni ūnisog nūrah 
ūndū yaū, iyi mori onempiriwoko yaū. 

24Iyi Netni eni neteme umampe sugkū yepmetĭyi memokū ugi, kō ōwi iran 
neteme mori onempirĭgi iran Netni eni neteme! aremĭ nĭsekon neteme mori 
nagkū iyi petūmumprokomol. 

25Im Yūdas mori yempirĭgi iyi, yemtagkeli memokū, Rabĭ, yaū kū? Iyi 
yemenūwipugi memokū, kĭk onūwi. 

26Im pol sugkū irora dūmoni paska Iesū yivī yōūp, memumpalugi, memorūsevi, 
memovunora ōvun nūrie eni, memenūwi memokū, Uvĭ, moni; imo nokolĭsirag. 

27Miyi yivī kup mōmumpalugi, memovunora, mōmenūwi memokū, Umoneki, 
kĭmi sū, marugi; 

28ĭt imo de enyaū ugi nam ūnam ĭtevaū, umwosĭlĭgi mori nĭsekonda sikat 
nĭmsĭm nefielĭntugi sat sū. 

29Im ya umanūwi pugkūm memagkū, Ya otūōmamoneki marugi imo dumpon 
vin afeli dan ya ōmamoneki ĭtevaū dal kimi ra lō eni Itemen yaū. 

30Mirora dūmūsemi narūfo, mūmūtūratumpeni ilat, mūmūve ra numpūo 
Olivet. 

31Im Iesu yemenūwi punora memokū, kimi sū kwonatōriki popōwo ugi yaū imo 
pūmrok, ĭt yepmetīyi memokū, Ya ontĭ neteme navles ra ovun pugipugi im 
umnaseviokonda ovun pugipugi ĭsūt; 

32kō penūri nevsorasah enyaū ya opmampūm irami ra Kalĭli. 

33Piter yemtamsi memenūwi pugi memokū, Nagkū omwisū wontōriki ugi kĭk, 
tawi yaū; ya otūontōriki popōwo ugi kĭk, tawi. 

34Iesū yemenūwi pugi memokū, Itnesog imo pūmrok, pol sugkū netūo 
otūonasora, kĭk anūaveni yaū nempugon desel. 

35Piter yōmenūwi pugi memokū, Nagkū ya amas ūndū kĭk, tawi sugkū, ya 
otūavenok. Movun nūrie omwisū dūmūnūwi īnūmōkū sugkū. 

36Iesū yivelum dal irora ra sī nūrū, nin Ketsemane, memenūwi punora ovun 
nūrie memokū, Utelap ĭgko, ĭm ya ampelah memufwaki nĭmpe. 



60 

 

NAM NUMPUSOK ITĒVAU ENI IESU KRISTO NOVSUROMON ENUGKOS 
Erromangan New Testament © British and Foreign Bible Society, 1909,1979. 

© 2019 Bible Society in the South Pacific. 
 

 
 

 

37Miyi yemtori Piter, mov netnime endūrū eni Sepedi, mematipotni 
morĭgumpūnū tamas, memlaswoni iyi tamas. 

38Miyi yōmenūwi punora memokū, Naviat enyaū umandĭgumpūnū tamas 
wokon sugkū nagkū yaū yōimas; ūrokotelap ĭgko mavles dal yaū. 

39Miyi yemorokavan lap, memokolugi nĭpmi memufwaki memokū, Itemen yaū, 
nagkū imo faneteme woreti sugkū, tenĭmpe pelah maroko yaū imo kup; kō tawi 
sugkū ya uinagkū ugi, kō kĭk. 

40Miyi yivelum punora ovun nūrie mori memokesora dūmalēepō, memtagkeli 
Piter memokū, Pah, kimi tawi faneteme woravles dal yaū nempugon virok kū? 

41Wavles kimi, mūfwaki ma sugkū kūtūomol ra tapmi; po navaiat umagkū ugi, 
kō nokolisiran oturomorō. 

42Im nempugon dūrūgi iyi yōĭmpe mōmufwaki memokū, Itemen yaū, nagkū 
imo kup otūampe pelah marokoyaū, kū en tawi ya amoneki, aremi sugkū tarū 
enugkĭk. 

43Miyi yōĭmpelum memokesora dūōmalēepō, ĭt nimĭnda yemumpoh. 

44Miyi yōwi irora mōĭmpe mufwaki nempugon desel, memorūnenūwi nam 
siteven. 

45Miyi yōĭmpelum punora ovun nūrie eni mōmenūwi punora memokū, 
Walēepō marima mūvenukūm; nempugon mori okovelum, umnempirĭgi Netni 
eni neteme ra nokovenda ovun numpindi. 

46Utūok, kos lampe; okesi, iyi ĭgko mori umnempiriwokoyaū. 

47Im pol sugkū iyi yetūnūwi sū, Yūdas, sĭ ra irora Twelv, yivelum, mōvun 
telienlō dal, sikat, mirora dūmūvĭōvun naūitūga tantop, mōvun ninum, mori 
ovun tavsogi tumpora, mōveteme Talam, dūmūvun ora. 

48Miyi mori yempirĭgi iyi yepmovunora safi memenūwi memokū, Iyi sĭ Iyi mori 
ya osūgū iran, iyi pe iyi; ūrūleki. 

49Marimago iyi yivelum pugi Iesū, memenūwi memokū, Kĭk e paū Rabĭ, 
memsūgū iran. 

50Im Iesū yemtagkeli memokū, Avūg, kokevelum magkūo? 

51Mirora dūmūvelum, mūmūiūleki Iesū. Im sĭ ra irora mori dal Iesū yemēevan 
memasenduri naūitūga tantop eni, memtī sĭ lĭvsaū eni tavsogi tumpora, 
memtantevi telugon eni. 

52Kō Iesū yemenūwi pugi memokū, Ometipe naūitūga enugkĭk ra vēwon; ĭt 
irora mori ūmampĭ naūitūga wamas ugi naūitūga. 

53Kĭk emagkū yaū tawi faneteme woresenĭgi, miyi Itemen yaū ontamūlora, 
ōvun angelō, twelv lĭdyon, ra nokorĭg, kū? 

54Kō nagkū sugkū wonampesog nokowo nam ra ōvun netīyi tumpora, mori 
yepmenūwi memokū, imosū wanti sugkū? 

55Ra imo nempugon Iesū yemenūwi punora ōvun telien lō memokū? Kĭmi 
kūvelum ugi ōvun naūitūga mōvun nirum, sugkū nagkū neteme neforugi, kū? 
Dan sū yaū morūn netesep dal kĭmi, memtavsogkūm ūnisog nimo tumpora, ĭm 
kūmūtūvi yaū. 

56Kō dūmumpi imosū sugkū, mūmokompeli sū nam ra ōvun netīyi tumpora 
enirora ōvun profet memokū. Mōvūn nūrie eni omwisū dūmūwi iyi mūmalo. 

57Mōveteme mori dūmūrūloki Iesū dūmūtōri pugi Kēafas tavsogi tumpora, yūi 
dūmūsemsimokonda ōvun Somūl, mōveteme Talam. 

58Im Piter yemūri iyi ĭsūt ra nimo eni tavsogi tumpora, mive ūnisog, metesep 
dal ōvun lĭvsaū memokū, iyi agesi sū. 

59Mōvun tavsogi tumpora, mōvun Talam, ĭm semsimak ōvun natemonōk nūrian 
omwisū dūmocorugi ōvun numpūvsok namlī iran Iesū, mūmōkū wontalugi. 

60Mirora dūtōkesi; ōvun numpūvsok namli sikat dūmūvelum mūmūtesūĭ 
namlī; kō dūtōkesi. Im ra nĭsah dūrū ōvun numpūvsok namlīdūmūvelum 
mūmūtesuĭ namlī, mūmūnūwi mūmōkū, 

61Imo neteme yemenūwi memokū, Yaū faneteme woretasi nimo tumpora eni 
Nōbū, mōmenumpi ran dan desel. 

62Miyi tavsogi tumpora yemtūok metagkeli pugi memokū, kĭk otūmuntamsi, 
kū? Tie irora umuntesūi iram? 

63Kō Iesu yematepū. Miyi tavsogi tumpora yōmenūwi pugi memokū, Ra nin eni 
Nōbū umnomūrep, ya umanūwi pugkĭk, Enūwi pugkam, nagku kĭk Kristo, Netni 
eni Nōbū. 

64Iesu yemenūwi pugi memokū, kĭk onūwi. Im ya umanuwi pugkūm memagkū 
kimi kwagesi Netni eni neteme umantesep ra nokoven meves ugi horog, 
mōmampeltim ra ovun numpūaū ra pokūp. 

65Miyi tavsogi tumpora yemtevaseri semplaūon eni mōmenūwi memokū, īyi 
onūwi nam sat; tie kos kĭmlawo woresorugi ovun numpūvsok mōmū? marima 
kūrĭgi nam sat eni. 

66Kūmagkūo? Mirora dūtamsi mūmūnūwi mūmōkū, Iyi umnoworepatevi 
tovuni nemas. 

67Mirora dūtūvani ra nĭmpi eni, mūmateki nĭpmi eni; 

68ĭm nugkoneme dōmateki gi mumpon nokovenda, mūmūnūwi pugi mūmōkū, 
Enūwi pugkam Kristo, Mē oketak? 

69Im Piter yemetesep pelah ra nimo; ĭm sĭ nasiven yive pugi memenūwi 
memokū, Im kĭk sugkū kemetendōwi ūndū Iesū neteme Kalĭli. 

70Miyi yemenūaveni ūniminda omwisū memenūwi memokū, Ya umamgĭugi 
nam enugkĭk. 

71Im pol sugku iyi yive ra norĭyū sĭ mōmū nasiven yemokesi memenūwi punora 
yūi memokū, Iyi sugkū yetendōwi ūndū Iesū, neteme Nasaret. 

72Miyi yōmenūaveni memenūwi nam nugkugko memokū, Ya otūmagkili 
neteme mori. 

73Penūri lap irora mori dūmūtūrū yūi dūmūvelum mūmūnūwi pugi Piter 
mūmōkū, Itnesog, kĭk sī ra irora; ĭt naviam umampĭatumpeni kĭk. 

74Miyi yematipotni worenūwi nam navoret ĭm nugkugko wokon, memokū, Ya 
otūmagkili neteme mori; marimago netūo yemasora. 

75Im Piter yementemi nam eni Iesū mori iyi yepmenūwi pugi memokū, Pol 
sugkū netūo otū onasora, kĭk anūaveni yaū nempugon desel. Miyi yive ilat, 
memageri tamas. 

Matiyu 27 

1Prūbokom ovun tavsogi tumpora, movun Talam, irorasū, dūmaūor ugi Iesū, 
mūmōkū wontalugi; 

2mirora dūiti mūmūtōri pelah, mūmūtenĭmpe pugi Pontius Pīlat, Natemonok. 

3Im Yūdas, mori yempirĭgi iyi, pol sugkū yemokesi ma irora dūmūnūwi nam 
mūmōkū wontalugi, yemorĭgi sat tamas, memefitorĭleki muni ovun peni wun 
hunder ĭm fĭfti mori punora ovun tavsogi tumpora, 

4movun Talam, memenūwi pun ora memokū, Ya umnoworepatevi, ĭt ya 
ompirĭgi iyi mori tanepo wokon ĭm aremi ĭndōwi. 

5Mirora dūmūnūwi mūmōkū, Worowo iramam? Ipe kĭk! Miyi yemelasevugi 
muni mori ūnisog nimo tumpora mempe, memesepen nelekiwan. 

6Movun tavsogi tumpora dūmūvī muni mori mūmūnūwi mūmōkū, Tawi sugkū 
selnivi nam woretipe mori ra mumpon woretavĭnapon tumpora, popōwo nĭpmi 
de. 

7Mirora dūmaūor ugi, mūmūvasĭgi muni mori, nūrū eni neteme poter, mūmōkū 
wontenemi yūi ovun dōmō. 

8Popōwo imo sugkū, oveteme dūmūnūwi mūmōkū nūrū mori, Nūrūn de; nin 
sugkū mefeli imo dan. 

9Yemampesog ugi imo, nam mori Yeremĭa profet yepmenūwi memokū, Mirora 
wampĭ ovun peni wun hunder ĭm fĭfti, 

10nĭpmi eni iyi mori dūmū wanūwĭgi, eni iyi mori oveteme Isrēel dūmū 
wanūwĭgi; mirora wampugi worevasĭgi nūrū eni neteme poter, sugkū Iyi 
Novsūromon yemenūwi po yaū. 

11Im Iesū yemetūrū ūnĭpmi eni Natemonok; miyi Natemonok yemtagkeli 
memokū, kĭk Natemonok ra nūsian enirora oveteme Isrēel, kū? Im Iesū 
yemenūwi pugi memokū, kĭk onūwi. 

12Movun tavsogi tumpora, mōveteme Talam dūmūvievri iyi, miyi yetūtamsi. 

13Im Pĭlat yōĭmtagkeli memokū, kĭk orĭgi imosū sikat irora ūtesūwĭ iram, kū? 

14Miyi yetūtamsi, tawi sī nam; miyi Natemonok yemavlugi tamas. 

15Im pol sugkū irora dūmumpi imo narĭgari, nevisū, iyi Natemonok yemorūn 
nesūli sĭ neteme yemeti, sī kū sī nĭsekonda mori irora dūmōkū ugi. 

16Im ra nempugon mori yepmēti sĭ neteme, nin eni Barabas; irora sū dūmūkili 
iyi. 

17Im pol sugkū dūmūsepen semsimokonda sū, Pĭlat yemtagkelora memokū, 
kūmagkū ya osūli nĭsekomi itokowo, Barabas, kū Iesū, nalĭg eni Krĭstō? 

18It iyi yemokili ma irora dūmempirĭgi iyi popōwo ugi noworemi sat. 

19Im pol sugkū iyi yemetesep ran tan potnumpūtūo nūrian, retepon eni 
yemtamūli nam pugi memokū, Etū-umpi sī en tie sĭ iran imo neteme tanepo, ĭt 
ya orĭgi ovun nesorū sikat ra nemeviak enyaū irē popōwo ugi iyi. 

20Kō irora ovun tavsogi tumpora, movun Talam, dūinūsendovotni ovun 
numpūn lō ma sugkū irora wonesenĭgi Barabas, montalugi Iesū. 

21Miyi Natemonok; yōĭmtagkelora memokū, kūmagkū ya osūli nĭsekomi 
Itokowo ra irora dūrū? Mirora dūmūnūwi mūmōkū, Barabas. 

22Pīlat yemtagkelora memokū, Im ya onumpi tie ugi Iesū mori nalĭg eni Kristo? 

23Mirora sū dūmūnūwi pugi mūmōkū, Talugi iyi ra nēūmparum. Miyi 
Natemonok yōĭmtagkelora memokū, Irantie? Iyi umpi tie? Kō irora 
dūōmūnūwisah mūmōkū, Talugi iyi ra nēūmparum. 

24Im Pĭlat pol sugkū yemokesi ma iyi yematekĭsah wokon, im yematipotni 
nesesaū, yivi nū, morokilen ūnimĭnda numpun lō, mōmenūwi memokū, Ya otū 
warepatevi ugi de eni imo neteme tanepo wokon: enugkĭmi kimi. 

25Im lō omwisū dūmūnūwi mūmōkū, Ovūlokam ugi de eni, mōvnetemami. 

26Miyi yemsūli Barabas nĭsekonda; movselatevi Iesū, memtenĭmpe woretalugi 
ra nēūmparum. 

27Mōveteme ūbrami eni Natemonok dūmūvĭ Iesū, mūmūve ūnisog sī siman lō, 
mūmūtōrora ovun numpūnaranda pugi. 

28Mirora dūmūtūvwi nemas eni, mūmūvĭugi semplaūon navilara. 

29Mirora dūmūvi ovun nemrataū mūmūitĭgi numpūwavekōra ūnumpūn 
mūmūtipe deniūg ra nokoven meves eni, mūmūsē numpūneteranda ūniprni 
eni, mūmagepĭ iran, mūmūnūwi mūmōkū, Kĭk e paū Natemonok enirora 
oveteme Isrēel! 

30Mirora dūmūtūvani iran mūmūvī parugi deniūg, mūmūrunūtĭ numpūn. 

31Im penūri dūmagipi iran, dūōmūtūvwi semplaūon, mōmeviugi ovun nemas 
eni, mūmūtōri pelah woretalugi ra nēūmparum. 

32Im pol sugkū irora dūmprokeve dūmōkesi sī neteme Sīrenia, nin eni Simon, 
mūmūtelieli iyi mūmōkū iyi andiuki nēūmparum eni. 

33Mirora dūmūvēlum mefeli nūrū Kolkota, fan nam, 

34Neven-nuki numpūn, mūmūvugi nū nakan ĭm nimonū ūnisog, woremoneki, 
miyi yemtegavwi, kō yetūmoneki. 

35Mirora dūmūteri iyi ra nēūmparum, mūmūtavūrakwokonda ovun nemas eni, 
mūmasenduri lot ugi, mūmampesog nam moriprofet yepmenūwi memokū, 
Irora wontavūrakwokonda ovun nemas enyaū, memasenduri lot ugi 
semplaūon enyaū. 

36Mirora dūmūtesep mūmūsugkelōwi iyi yūi; 

37mūmūtipe ūnumpūn imo netiyi ugi nevievri iran; Imo Iesū Natemonok 
enirora oveteme Isrēel. 

38Mirora dūmūteri dūrū ovun neforugi ra ovun nēūmparum dal iyi, sī ra 
nokoven meves ĭm sī ra moor. 

39Mōveteme mori dūmavango ūselat dūmūvriuri iyi, memawi numpūnda, 
mūmūnūwi mūmōkū, 

40Kĭk mori mokū ontasi nimo tumpora, mōmenumpi ra dan desel ovkĭkēōwara; 
nagkū kĭk Netni eni Nōbū, yep marugĭ nēūmparum. 

41Mōvun tavsogi tumpora, mōvun Somul, mōvun Talam, sugkū, dūmagipĭ, 
mūmūnūwi mūmōkū, 

42Iyi yumkorēōwara ōveteme; miyi tawi faneteme woresepen eviēōwara iyi. 
Nagkū iyi Natemonōk enirora ōveteme Isrēel, aremĭ iyi mēyep marima marugi 
nē ūmparum, ĭm kos kelentavnirĭgi iyi. 

43Iyi yemtesūo iran Nōbū; marima aremĭ Iyi osemsempari iran nagkū Iyi 
umnakĭugi iyi; ĭt iyi yenūwi memokū, Yaū Netni eni Nōbū. 

44Mōvun neforugi mori dūmūteri dal iyi dūmūnūwi mūmōkū sugkū. 

45Marugi pōakas-pōakas mefeli ra pōarap, nelebōkevat yemetendōwi ra 
nūrūsū. 

46Im pōarap Iesū yemovrugisah gi nasora tamas memenūwi memokū, Elī, Elī; 
lama sabakthani? fan nam mori, Ah Nōbū ēnyaū; ah Nōbū enyaū, Kĭk ōwi yaū 
irantie? 

47Nugkoneme mori dūmūtūrū yūi dūmūrĭgi mūmūnūwi mūmōkū, Iyi 
umamperugi Elĭya. 

48Marimago sī ra irora yemovugovag mempī namtimte memtavioku i ra 
vĭnekar memetipe ra deniūg memovugi woromoneki. 

49Kō nugkoneme dūmūnūwi mūmōkū, Owi lap; kos lokesi lap nagkū Elĭya 
ampelum, mampiēōwara iyi. 

50Iesū yōmssorasah gi nasora tamas memtenĭmpe naviat eni. 

51Im pah, nemas woreseni ūnisog nimo tumpora yemtevaseri, nugkon dūrū, 
yemne ĭmĭlūo m yep ra nesep. 

52Mōv nokol ra ōvun velitenemi dūmūtĭpelah, mōv nokolĭsiranda ōvun 
tumpora mori dūpmas dūvsorasah, 

53mūmūwi ōvun nokol penūri nevsorasah eni, mūmūve ra sĭti, 
mōmūtūratumpeni punora ōve eme sikat. 

54Miyi Sentūrion, mirora dal, mori dūmavles ugi Iesū, pol sugkū dūmōkesi 
nomiok, ĭm tiamesū mori dūmūtepū, irora dūmūvekōrekōra, mūmūnūwi 
mūmōkū, Itnesog, Imo Netni eni Nōbū. 

55Mōvasiven sikat dūmūsugkelōwi yūi isūt, mori dūmūri Iesū marugi Kalĭli 
mūmuntorugat iran; 

56dal irora Mēri Magdalini, ĭm Mēri dĭneme Yokōbō ĭm Yoses, ĭm dineme ōvun 
netnime eni Sepedi. 

57Pōarap arap sī neteme Arimatia, nin eni Yosef, neteme nōete, miyi sĭ ra irora 
ōvun nūrie eni Iesu; 

58iyi yive pugi Pīlat memsenĭgi nokolisiran eni Iesu. Im Pīlat yemenūwi 
memokū wampugi no olĭsiran mori. 

59Im Yōsef yivī nokolisiran, memovsen ugi némas lĭnen sentevives, memetipe 
ra veli velitenemi Itevaū eni, mori iyi yepmurevi ra vetūnam nisekon; 

60miyi yemevolevoli nūsian nevat ra nogūn veli mori, mempe. 

61Im Mēri Magdalini, Im Mēri sĭ, dūmūtesep yūi ra nokoren mavrempora. 

62Dan penūri daneworūm, ōvun tavsogi tumpora, mōvun Faresi dūmūsepen 
semsimokonda, mūmūve pugi Pīlat mūmūnūwi mūkōmū, Natemonok, ka 
kĭmlenentemi ma iyi neteme nempiri mori, yemenūwi, 

63pol sugku iyi yetūmas, memokū, Penūri dan desel ya ōmamsorasah. 

64Enūwi nam wosumpat nugkugko veli afeli dan deselugi, kū entawi ōvun nūrie 
eni wampelum pūmrok monumprokugi iyi, manūwi punora ōvun netevokontū 
magkū, Iyi ovsorasah marugi nemás; Im imo namli ra nisah anti mōmū ĭteobuki 
ra nōbūm. 

65Pīlat yemenūwi punora memokū, Oveteme navles enugkĭmi; ūve mūfĭntesū 
sugkū kūmagkū ugi. 

66Mirora dūmūve mūmūsumpat veli velitenemi nugkugko, mūmūvūli nevat ra 
nogūn selat, mūmūtipe oveteme woravles. 

Matiyu 28 

1Isūma danemĭndog, mūmumti dan ra nōbūm ra wik, Mēri Makdalini, miyi Mēri 
sī, dūmūvelum worokesi velitenemi; 

2memetepū nomiok tamas popōwo Nagelō eni Novsūromon yivelum, memne 
ra pokūp, movoleveli nevat marugi nogūn selat, memetesep ran tan. 

3Nĭpmi eni sugkū turepis, Im nemas eni nesebo sugkū snō; 

4mōvun navles dūmūvekōrakōra popōwo ugi iyi, mūinūti sugkū Oveteme 
nemás. 

5Miyi Nagelō yemtamsi memenūwi punora ōvasiven memokū, Utūmte ugi; It ya 
umagkili ma kimi kūmnesorugi Iesū mori dūtalugi ra nēūmparum. 

6Tawi iyi ĭgko; ĭt iyi ovsorasah sugku iyi yepmenūwi. Uvelum mōkesi nūrū 
Novsūromon olēwi. 

7Uve mūnūwi punora ōvun nūrie ēni mōkū iyi ovsorasah marugi nemás, miyi 
umampūm irami ra Kalĭli; kimi kwagesi iyi yūi; ūrĭgi, ya onūwi pugkūm. 

8Mirora dūmūve marugi veli ugi nemtetugi ĭm navosavos tamas, mūmalō 
worenūwi punora ōvun nūrie eni. 

9Im pol sugkū irora dūmūve worenūwi punora ōvun nūrie eni, Iesū yemevetet 
dal, memenūwi punora memokū, Kĭmi paū. Mirora dūmūvelum potipot 
mūmorūleki nōan, mūmūteveta iran. 

10Im Iesū yōmenūwi pūnora memokū, Utūmtetugi; ūve mūnūwi punora 
ravūgsīeme mōkū irora wampe ra Kalĭli, ĭm yūi irora wagesi yaū. 

11Im pol sugkū irora dūmprokeve, nugkondeme ra ōvun navles dūmūve ra sĭti 
mūmūnūwi punora ōvun tavsogi tumpora mūmōkū ugi tiamesū dūmūtepū. 

12Im pol sugkū irora, mōvun Talam, dūmūsemsimokonda, dūmaūor ugi, irora 
dūmafēokondugi ōveteme ūbrami mori, muni tamas, 

13mūmūnūwi punora mūmōkū, Unūwi mōkū, Ovun nūrie eni ūvelum pūmrok 
mumprokugi iyi, ĭm kam alēepo. 

14Im nagkū iyi Natemonōk andĭgi imo, ka kelanūasumperi pugi ĭm 
lesemsempari ĭrami. 

15Mirora dūmūvĭ muni mori, mūmūnūwi sugkū dūmūtavsokondugi; mōveteme 
Isrēel ūmandūnenūwi mūmagkū ugi imo mefeli imo dan. 

16Mōvun nūrie Eleven dūmūve ra Kalĭli ra numpūo mori Iesū yepmenūwi 
punora memokū ugi. 

17Im pol sugkū irora dūmōkesi iyi, irora dūmūteveta iran; kō nugkondeme 
dūmūtevrevorūwi. 

18Im Iesū yivelum memenūwi punora memokū, Yemovo yaū horog omwisū 
ūnpokūp mūnemap, 

19Uve mumpi lō sū lō sū, ōvun nūrie enyaū; wumbaptiso iranda ra nin eni 
Itemen ĭm Netni, ĭm Naviat Tumpora; 

20mūtavso-konda woralekoleki omwisū mori yaū mempasewugkūm; ĭm yaū 
dal kĭmi dan sū dan sū, afeli ra nisah. 

Mark 

Mark 1 

1Natnipotni nam navosavos eni Iesu Kristo, netni eni Nōbū; Dūmūtĭyi Ovun 
profet, memokū, 

2Pah yakum memtamūli tandeko enyaū ūnimtum, iyi mori ontī selat enugkĭk. 

3Navian eni sīumprokotorenūwisah nam ra nūrū wokon, Utĭ selat alam nisekon 
Novsūromon, wumpi nugko Ovun selat eni. 

4Yōanē yembaptiso iranda ra nūrū wokon, mimtorenūwisah baptisma ugi 
nenuatumpeni sat sū. 

5Dūmūve pugi ōveteme ra nūrū sū Yūdia, im Yerūsalem, dūmūvī baptisō ugi iyi 
ra nintelep Yordan, mūmūnūatumpeni sat sū isenda. 

6Yōanē yemevīugi némas noveliran eni Kamel, mō memeti netoetĭgi ugi 
nokolistan, im nevag eni yeti wōfi ĭm huni ra nūrū wokon; 

7Miyi yemtorenūwisah, memokū, Sī onūri yaū, iyi mōmū horog irag, ĭm yaū tawi 
aremi woretelasep ĭm sūli sandal eni. 

8Yakum baptiso irami ugi nū: kō iyi ambaptisō irami ugi Naviat Tumpora. 

9Yemetepū ran dan sū mori, Iesū yivelum yemne ra Nasaret ra nūrū Kalĭli, ĭm 
Yōanē yembaptiso iran ra nintelep Yordan. 

10Im marimago yivesah marugi nū; yemokesi pokūp yetĭntīpelah, ĭm Naviat 
yumprokoyep sugkū ūmpon, mō ĭm tasi iran: 

11Im pah si navian yemne ra pokūp, yemenūwi memokū, Kĭk Netūg paū, ĭm 
yakum umampekotekat ugi kĭk. 

12Im marimago Naviat Tumpora yemtori iyi ra nūrū wokon. 

13Miyi yeti yūi ra nūrū wokon dan sū forti, ĭm Sētan yemtapmi iran; yemeti dal 
irora Ovun nūrah nagon; mōvun agelō dūmūtorugat iran. 

14Im pol sugkū dūmūtipe Yōanē ūnisog prison, Iesū yivelum ra Kalĭli, 
yemtorenūwi nam navosavos ugi eni Nōbū. 

15Memenūwi memokū, tanepūgon ugi nam mori oti nekompeli sū, ĭm 
umpotipot lō eni Nōbū: ūnūatumpeni sat sū ugi norĭgumpūnū ūnōwame, 
mūtavnirĭgi nam navosavos. 

16Im pol sugkū iyi yemaven ran telegon tok Kalĭli, yemokesi Simon ĭm Andrū 
avinsĭ umproketipe nokopon ran tok; ĭt irora dūti oveteme tī nomū. 

17Im Iesu yemenūwi punora memokū, Uriyaū, ĭm yakon umpi Kimi worevi 
oveteme. 

18Im marimago dūmūisep net isenda mō mūri iyi. 

19Im pol sugku yemorokaven lap, yemokesi Yakōbō netni eni Sebedi, im Yōanē 
avensi eni, dūmūte ra mumpon lō, dūmprokoteri ovun net isenda. 

20Im marima iyi yemovrokonda: im irora dūmūwi Sebedi itemenda ra lō dal 
ovun torugat mō mūri iyi. 

21Mirora dūmūve Kaperneum: im marimago ran danemindog yemtorĭmpe ra 
nimo tumpora, mĭmtavsokonda. 

22Mirora dūmavlugi tavsogi isen: yemtavsokonda sugku si dūmūvugi horog, im 
tawi sugku ovun somūl. 

23Im ra mumpon nimo tumpora enirora yeti sī neteme im naviatindi ūnisog iyi; 
miyi yemasoresah memenūwi memokū, 

24Kūtū yorekam: tie iramam miram, kĭk Iesū neteme Naseret? Kovelum 
woretevelugonekam kū? yakum magkilok, kĭk iyi mori sī tanepo eni Nōbū. 

25Im Iesū yemenūali nam isen, memenūwi memokū, Eteteven kĭk, elum mūwi 
iyi. 

26Im pol sugku naviatindi yemtevaseri iyi mō mevsoresah, yemnarugi. 

27Mirora dūmavlugi, mō mūsepen tagkelora, mūmokū, Tie imo? me nam tavsogi 
ĭtevaū? it iyi umnempasi wokonda ovun naviatindi ugi horog, mirora 
umsendiokeves iyi. 

28Im marimago narigi yemekompeli nūrūsū nuru magkaū mevtit ra Kalĭli. 

29Im pol sugku dūmūtūratumpeni ilat marugi nimo tumpora marimago 
dūmūve ūnisog nimo eni Simon ĭm Andrū, dal Yakōbō ĭm Yōanē. 

30Kō dineme retepon Simon yemale ugi sī fivĭr, mirora dūmūnūwi pugi. 

31Miyi yivelum melekavi nokoven isen, mō meviotoksah iyi; im marimago fivĭr 
yemowi iyi, miyi yemtorugat iranda. 

32Im pwarap arap, pol sugku nĭpminen yemyep, dūmūtori pugi namarat sū 
mirora mori ōvun naviatindi iranda. 

33Im omwisū ra sĭti dūmūsemsimokonda ra nogūn selat. 

34Miyi yemumpi horĭgeves sikat mon dūmūvi ōvun namarat sū, mō 
metevelegora sikat ovun naviatindi; yetū owi irora worenūwi sī nam popōwo 
irora dūmūkili iyi. 

35Im ratūnemis, tawi numtin dan lap, iyi yemevsorasah, yive ilat, mōĭmpe ra 
nūrū wokon, mō mufwaki iyūi. 

36Im Simon mirora mori dūmūte dal, dūmūri iyi. 

37Im pol sugku dūmokesi iyi, dūmūnūwi pugi mūmokō, ōveteme omwisū 
umnesorugkĭk. 

38Miyi yemenūwi punora memokū, Ealah, kos kel ampe ra ōvun taūon 
umpotpot, ma yakum torenōwisah nam iyūi sugku; popōwo yakovelum ugi 
imo. 

39Miyi yemtorenūwisah nam ra ōvun nimo tavsogi isenda ra nūrū Kalĭli, mō 
metevelegora ovun naviatindi. 

40Im sī leper yivelum pugi, yemesenigi, yemumol ra numpon neterin ūnĭmpi 
isen, mōmenūwi pugi memokū, Nagku kemnakīugi, kĭk feneteme 
woresendumsi irag. 

41Im Iesū yemelintugi, yeevan nokoven, sugkori iran, mōmenūwi pugi memokū, 
Yakum nakīugi; eti sentevives. 

42Yemenūwi sū, im marimago leprosi yemowi iyi, miyi yeti sentevives. 

43Miyi yemwalivat pugi mōĭmsatevugi marimago; 

44Mōmenūwi pugi memokū, Origi, kūtū anūwi pugi sī neteme: kō eve, sese kĭk 
pugi neteme sakrefĭs, ĭm sakrefīs ugi tiame worsendumsi iram mori Moses 
yempasewugi ugi, nimsin numpūvsok punora. 

45Kō yive pelah, memtampenigi tamas, mōmenūwisah, ĭm popōwo pe sugkū 
Iesū yetū faneteme worentorimpe ra sĭti, kō yemetĭndowi ra nūrū wokon: 
mirora dūmne ra nūrūsū nūrūsū ĭm dūmūvelum pugi. 

Mark 2 

1Im penūri nugkon ovun dan tawi sikat, iyi yōĭmtorimpe ra Kaperneum; mirora 
dūmūrigi ma iyi yeti ūnisog nimo. 

2Im marimago sikat dūmūsemsimokonda, im tawi sī nūrū nisekonda, tawi ran 
tan nimo sugkū: miyi yemtorenūwisah nam punora. 

3Mirora dūmūvelum pugi, dūmutori sī namarat ugi palse, ōveteme devat 
dūmuriuki iyi. 

4Im popōwo dūtū faneteme woreve botpot iran popōwo oveteme tamas, 
dūmūtĭpelah nimo imelūo, mori iyūi yemete: mirora dūmūtisep bed namarat 
mori ugi palse yemalewi. 

5Im pol sugkū Iesu yemokesi tavniri isenda, yemenūwi pugi namarat palse 
memokū, Netūg, satsū enugkĭk umafielintugkĭk ugi. 

6Kō nugkon ra irora ovun somūl dūmūtesep iyūi dūmūtarū ūnōwanda 
mūmūnūwi mūmokū, 

7Irasie imo neteme umanūwi nam sat? Nōbū wokon faneteme worefielintugi 
sat. 

8Im marimago, polekū Iesū yemelavenūri ma irora dūmūtarūtarū imosū 
ūnōwanda, iyi yemenūwi punora memokū, Irasie kūm muntarūtarū imosū 
ūnōwami? 

9Itokowo ĭtemelepon worenūwi pugi iyi mori namarat ugi palse, Sat sū enugkĭk 
oti efielintugkĭk ugi; kū worenūwi memokū, Etūok, ĭm pī bed enugkĭk mavan? 

10Kō magkū kimi kwagkili ma Netni eni neteme oti fanteme worefielintugi sat 
sū, iyi yemenūwi pugi namarat ugi palse, 

11Yakum magkū punok, Etūok, impī bed enugkĭk, mōĭmpe ra nimo enugkĭk. 

12Im marimangō iyi yemtūok, yivi bed mori, mōĭmpe ūniminda omwisū; mirora 
dūmavlugi tamas, mōmūvietevesep Nōbū, mūmokū, Kam letokesi ĭndowi sugkū 
imo. 

13Iyi yōĭmpe ran telugon tok; ĭm semsimak sū dūmūve pugi, miyi 
yemtavsokonda. 

14Im pol sugkū yemumprokeve, yemokesi Livī netni eni Alfius yemetesep ra 
nūrū, worevi muni, miyi yemenūwi pugi memokū Uri yaū, Miyi yemtūōk mō 
mūri iyi. 

15Im yometepū pol sugkū Iesū yemtesegi ra nevag ūnisog nimo eni Livī, ma, 
sikat ovun publikan mōvun narekisat dūmūtesep sugkū dal Iesu ĭm ovun nūrie 
eni; ĭt irora dūti sikat, mirora dūmūri iyi. 

16Im pol sugkū ovun Somol movun Faresi dūmokesi ma iyi yemeni nevag dal 
ovun publikan movun narekisat, irora dūmūnūwi punora ovun nūrie eni 
mūmokū, Irasie iyi umneni mō moneki dal ovun publikan ĭm movun narekisat? 

17Im Iesu, pol sugkū yemorĭgi, yemenūwi punora memokū, Irora ōvun 
horĭgeves otumnakĭugi neteme sakrefīs kō ovun narekisat wokon: yaotūvelum 
worovrokonda ovun tanepo kō ōvetemĭnda worevīeves nōwanda. 

18Im ovun nūrie eni Yōanē movun Faresi dūmūsakrefīs ugi nevag; ĭm irora 
dūmūvelum dūmūnūwi pugi mūmokū, Irasie ōvun nūrie eni Yōanē movun 
Faresi ūmūsakrefīs ugi nevag, kō ōvun nūrie enugkĭk otum numpi sugkū? 

19Im Iesū yemenūwi punora memokū, ōvun netnime eni iyi mori 
yemeteveterugi otum evieni nevag pol sugkū iyi dal irora. 

20Kō ampelum nĭmpugon mori, anti vīparokonda neteme yemeteveterugi, ĭm 
itnesog irora evieni nevag ran dan sū mori. 

21Tawi sī umanteri nĭvlugkon itevaū ran tan nemas iterōvat, popōwo pe mori 
yeteri neteri woresumpat, mamti mō mĭntavaseri nemas mōmū tamas. 

22Im tawi sī umwosĭlĭgi wĭn itevaū ūnisog botel numpūmetūo; kū entawi 
ampulet botel ugi wĭn itevaū, im ante wosĭlĭgi wĭn, mō mumpi ūr botel: kō irora 
wosĭlĭgi wĭn itevaū ūnisog botel itevaū. 

23Im iyi yemavan ra mumpon denūok whit ran danemindog; Im ōvun nūrie eni, 
pol sugkū dūmūve, dūmatipotni worareki dugon whit. 

24Im ovun Faresi dūmūnūwi pugi mūmokū, Pah, irasie irora umnumpi ran 
danemindog mori tawi sugkū nam alam? 

25Miyi yemenūwi punora memokū, kūtūsepi nam kū ugi ima mori Dēvĭd 
yemumpi, pol sugkū tawi nevag isen, ĭm yevieni, iyi, ĭm irora dal iyi? 

26Yive ūnisog nimo eni Nōbū, ra nĭmpugon Abĭadar yeti neteme woresakrefĭs, 
yemoni brēd tumpora, oveteme sakrefīs wokon umneni, miyi yemovunora dal 
iyi sugkū. 

27Iyi yemenūwi punora memokū, Dūmumpi danemindog nisekon neteme, tawi 
neteme ugi danemindog: 

28Popōwo pe Netni eni neteme oti Narisah ra danemindog. 

Mark 3 

1Im iyi yōĭmpe ūnisog nimo tumpora: ĭm sī neteme iyūi im nokoven navsĭlni. 

2Mirora dūmūtopotneme iran, ma Dagkū iyi wonumpi iyi horĭgives ran 
danemindog; sugku irora wonūrian iran. 

3Iyi yemenūwi pugi neteme mori nokoven navsilni memobu, Etūok. 

4Miyi yemenūwi punora memokū, Aremi worumpi aremi kū worumpi ūr ra 
ōvun danemindog? worefefinte nomūrep, kū woretalugi? Kō irora 
dūmūteteven. 

5Im pol sugkū yemtopotneme iranda ugi naraki popōwo yemorĭgi sat ugi 
nugkugko ūnōwanda, iyi yemenūwi pugi neteme mori, Eevan nokepmū, Miyi 
yemeevan: ĭm nokoven yemepoiopo sugkū nugkon. 

6Im ōvun Faresi dūmūve, im marima dūmaūor dal Oveteme dūmumpelesi iran 
Herod, ugi iyi, nokowo irora ontalugi. 

7Kō Iesū yive dal ōvun nūrie eni ran telegon tok: im netevokontū tamas Kalĭli 
dūmūri iyi, im marugi Yūdia, 

8Im Yerūsalem, im Idūmia, im nugkon ūmpe Yordan; ĭm irora botbot Tīar ĭm 
Sīdon, ĭm sĭ semsimak tamas, pol sugkū dūmūrĭgi ōvun numpūrah horog 
yemumpi, dūmūvelum pugi. 

9Miyi yempasiwokonda ōvun nūrie eni, ma ante afinte iyi ugi sĭ bōt virok 
popōwo ugi netevokontū tamas, ma irora ūtū teteliugi iran. 

10Popōwo yemumpi horĭgeves sikat; ĭm popōwo ugi imo irora sū mori dūmūvi 
namarat dūmūteteliugi iran woresugkori iyi. 

11Im ōvun naviat nelilūo, pol sugkū dūmokesi iyi dūmumol ūnĭpmi, mō 
mūrugisah, mūmokū, kĭk Netni eni Nōbū. 

12Miyi yemwalevat ūnōwanda ma irora ūtū anūwi iyi. 

13Im iyi yemsah ra sĭ numpūo, miyi yemovrokonda mori yemakĭwokonda: 
mirora dūmūvelum pugi. 

14Im yemetipe twelv horogesah, ma irora wante dal iyi, im ma iyi ontamūlora 
woretorenū wisah nam, 

15Im ma irora wante horog worumpi horigeves, ĭm woreteveligonora ōvun 
naviatindi. 

16Im Simon yematovnin nalĭg eni Piter; 

17Im Yakōbō netni Sebedi, ĭm Yōanē avinsĭ Yakōbō; yematovninda Boanerĭtyes, 
fan nam, Ovun netni yowar: 

18Im Andrū, ĭm Bartolomū, ĭm Matĭyū, ĭm Tomas, ĭm Yakōbō netni eni Alfius, ĭm 
Tadeus ĭm Simon netni eni Kena, 

19Im Yūdas Iskariot, mori yempirĭgi iyi: ĭm irora dūmūve ūnisog sĭ nimo. 

20Im semsimak dūmūvelum dūmūsemsimokonda, ĭm popōwo pe dūtū fanetene 
worampag. 

21Im pol sugkū ovun numpūnaran dūmūrĭgi ugi, dūmūve worevi iyi: ĭt irora 
dūmokū; Iyi umnemlū. 

22Im ovun Somūl mori dūmne Yerūsalem dūmokū, Belsebūl iran, ĭm iyi potnin 
ovun naviatindi it iyi umetevelugora ovun naviatindi. 

23Miyi yemovrokonda pugi, mōmenūwi punora ugi ovun parabel memokū, 
Sētan umĭnteveligi Sētan nokowo? 

24Im nagkū sī lō nimlag iran sĭ lō, ĭm lō mori atĭndowi nokōwo? 

25Im nagkū oveteme ra nimo siteven sumpūwi iranda ūtū antĭndowi. 

26Im nagkū Sētan antūok iran iyi pe iyi, im tarū endūrū eni, iyi otū antĭndowi, 
kō isūma iyi. 

27Tawi sī neteme faneteme worintorĭmpe ūnisog nimo eni neteme horog, ĭm pĭ 
parugi ovun nōete eni, nagkū tawi otū mampūm īeti neteme horog mori; ĭm 
penūri iyi ampī parugi nōeti eni. 

28Yakūm manūwi pugkūm itnesog, Ante afielintokonda ōveteme satsū ĭm nam 
sat isenda mori irora dūmūnūwi ugi; 

29Kō iyi mori umanuwi nam sat iran Naviat Tumpora otū afielintugi ĭndowi, kō 
ontūavtiti iyi: 

30Popōwo irora dūmokū, sĭ naviatindi iran. 

31Im ravensīeme im dineme dūmūvelum, ĭm dūmūtūr ilat, dūmūtamūl, 
wortorugi iyi. 

32Im netevokontū dūmūtesep nagkaū mevtit iran, dūmūnūwi pugi memokū, 
Pah, dinum ĭm ravensīeme ilat, mirora umnesorugkĭk. 

33Im iyi yemtamse punora, memokū, Mē name, mirora ravūgsĭeme mē e mē? 

34Miyi yemelagkaū memtopotneme iranda mori dūmūtesep magkaū iran, 
memenūwi memokū, Pah, name ĭm ravusīeme! 

35Iyi sĭ mori onumpi sugkū Nōbū umnakīugi, iyi mori oti avūg sĭ, īm vevenūg īm 
name. 

Mark 4 

1Im iyi yematipotni woretavsokonda ran telugon tok; movun telien lō sikat 
dūmūteteliugi, sugkū ma iyi yōĭmpe ra bōt mō metesep; mōvun telien lō 
dūmūtūr ikeri. 

2Miyi yemūrenenūwi punora memokū ugi ovun parabel; yemenūwi memokū, 

3Pah, sī neteme naseviugi yive woraseviugi novsen: 

4Im pol sugkū yemnaseviugi, nugkon yumol ran telugon selat; mōvun memok 
ūnēī dūmūvelum mō mūsumupmuv ugi pe. 

5Im nugkon dūmol ra nemap nevatwi, miyūi nemap ūrekis, ĭm popōwo nemap 
ūrekis yemetepū Itnum marimago yetepū. 

6Kō nĭpminen yĭmsah ĭm sē, ĭm popōwo tawi nōatnĭn yemetū. 

7Im nugkon yumol ra ovun nĭmrataū mōvun nĭmrataū dūteli mō mūtenĭseve, 
yetū ovūo. 

8Im nugkon mōmū yumol ra nemap aremi, mō memovūo yemyetepū, 
yemtelesah, yemovūo, nugkon turti, nugkon sĭksti, ĭm nugkon wun hunder. 

9Miyi yemenūwi punora, Iyi sĭ mori ĭm telugon eni woroĭgi, aremi iyi umandĭgi. 

10Im pol sugkū yemeti e ko sī, irora mori dūmūte ūndū iyi, dal irora mori twelv, 
dūmūtagkeli iyi ugi parabel mori. 

11Iyi yemenūwi punora memokū, oti novugkūm worokili ovun netiumpūnwara 
ra lō eni Nōbū: kō punora ovun domo, umanūwi tiame sū omwisū ugi ovun 
parabel wokon: 

12Memagkū ĭt irora umprokokesi ūtūmagesi, mūtūm nelavinūri; mumprokorĭgi 
mandĭgi, mūtū magkili; ma irora ūtū wampīeves nōwanda mōĭmpi nefielintugi 
sat sū enirora. 

13Miyi yemenūwi punora, Kūmūtū magkili imo parabel kū? Im kimi 
kwamsokonda ovun parabel omwisū? 

14Neteme naseviugi umnaseviugi nam. 

15Im irora ra telugon selat, iyūi umnōwi nam; kō pol sugkū dūmūrĭgi, Sētan 
umampelum marimago, mō menefarugi nam mori yeti nōwi ūnōwanda. 

16Mirora mori sugkū dūti nasevigi ra numpūn nete; mori pol sugkū dūmūrĭgi 
nam marimago, umampi ugi navos; 

17Im tawi nōatnĭn ūnisog irora, umandekote lap wi wokon: it irora osiyīevo 
Itnum pol sugkū ampelum nesesaū, im nevīese sat, popōwo ugi nam. 

18Irora dūti naseviugi ra ōvun nimrataū; mori sugkū umandĭgi nam, 

19Im ōvun netavotarūgi, im nimpirĭgi ugi noēte ĭgko, im nilasivien sikat, 
uminteniseve nam metūvūo. 

20Irora dūti naseviugi ra nemap aremi; mori sugkū umandĭgi nam, umampi pe, 
mō mampūo, nugkon turti, nugkon sĭksti, im nugkon wun hunder. 

21Im iyi yemenūwi punora, Otum mampi lamp woretipe ra netekon vesil, kū ra 
netekon bed, kō irora umantipe ra tēbel. 

22Popōwo siamesū umneseni wamsok; im siame dūmūnūaveni wantin 
nenūatumpene sū. 

23Iyi sī im telugon eni wororigi, aremi iyi umandĭgi. 

24Iyi yemenūwi punora memokū, Ufinte kimi nokowo nam kimi kwandĭgi: ĭm 
talug mori kimi kūmūtalug punora omantĭn talug pugkūm; ĭm kimi mori 
kūmurĭgi wantin ovugkūm mōmū. 

25Popōwo iyi mori okevi isen, anti avugi mōmū; miyi tawi isen, anti pīparugi 
ima mori isen. 

26Iyi yemenūwi memokū, Lō eni Nōbū oti sugkū nagkū sĭ umnaseviugi novsen 
ra nemap. 

27Mō maleepo, mō mevsor ra ōvun pūmrok ĭm dan, ĭm yemetepū novsin mori 
mō mĭntelesah, kō iyi otūmagkili yemtele nokowo. 

28Popōwo nemap umasepen umpūo ugi nōvwan; iyi yōbūm nugkelĭn penūri 
novgon, ĭm ra nisah nōvwan umkisū. 

29Polekū umampūosū nōvwan, marimago iyi umorevi, popōwo nĭmpugon 
woralekon okevelum. 

30Miyi yemenūwi memokū, kos kelensafi lō eni Nōbū sugkū sie? ĭm kos 
kelanūwi ugi nam nagkaūĭntan itokowo? 

31It iyi sugkū nōvsin mustard siteven, mori pol sugkū dūmōwi ra nemap oti 
mōmū ūrekis iranda ōvun novsin ra nemap omwisū. 

32Kō pol sugkū umnōwi, umentelesah mōĭmtantevakepe iranda ōvun nulugon 
nēsū, mō matepū iran ōvun dugon horog; ma sugkū ōvun menok ūnēī 
umentaste ra nivlokon eni. 

33Im ugi sikat mōmū ovun parabel sugkū yemenūwi nam punora, sugkū irora 
dūti faneteme worevi. 

34Kō yemenūwi nam ōmwisū punora ugi ōvun parabel wokon: ĭm pol sugkū 
dūmūte dal e ko sī, yemenūavsokonda ōvun nūrie siame sū omwisū. 

35Im ran dan mori, pwaraparap, iyi yemenūwi punora memokū, Kos kelampe 
nugkon ūmpe. 

36Im polekū dūmūtamūl pelah netevokontū, marimago dūmūtori iyi ra lō. Im 
dūmūte dal mōmū ōvun bōt. 

37Im yemetepū nūsian nĭmetagi, ĭm nĭmpūaū dūmūselĭ ra lō, ĭm yemumpūwar 
lō ugi. 

38Im iyi yemete ra stern, yemaleepo ra pĭlō: mirora dūmoiyugi iyi, mō mūnūwi 
pugi memokū, Narisah kĭk otūrĭgisat ma ka kelamas kū? 

39Im iyi yemtūok, yemenūale pugi nemetagi, mōmenūwi pugi tok memokū, 
Etepū nimorinū. Im yemumti nemetagi mōmetepū nimorinū tamas. 

40Iyi yemenūwi punora memokū, Irantie kūmūmtetugi tamas sugkū? nokowo 
imo, tawi sī tavniri enugkĭmi? 

41Mirora dūmūmtetugi tamas, mūmūnūwi punora memokū, Imo neteme sugkū 
me, ma nemetagi ĭm tok umsendioki nam eni? 

Mark 5 

1Im irora dōmūve nugkon-ūmpe ran tok, mūvelutn ra nūrū Katara. 

2Im pol sugkū yive marugi lō, marimago sĭ neteme naviatindi iran yimne ra 
ōvun veleteneme mevtit iran. 

3Iyi yemete ra veleteneme, Im tawi sĭ neteme faneteme, worīeti iyi ugi ĭtyēn: 

4Popōwo dūmūrin leti ugi feters ĭm ōvun ĭtyēn, miyi yemtavtiti Ovun ĭtyēn ĭm 
feters: ĭm tawi sĭ faneteme worumpi iyi noramel. 

5Miyi yemetĭndowi pūmroksū ĭm dansū ra ōvun numpūo, ĭm ra mumpon ōvun 
veleteneme, yemageri, mō morevi iyi ugi nevat. 

6Kō pol sugkū yemokesi Iesū isūt, yemalō mōĭmtevita iran. 

7Mōmevsoresah, memenūwi memokū, Kĭm magkūntie irag, Iesū Netni eni Nōbū 
tantevakepe? Yamagkū pun ok ugi nin Nōbū ma kĭk otū umpi sokomūlip irag. 

8Popōwo yemenūwi pugi memokū, Elum marugi imo neteme, kĭk naviatindi. 

9Miyi yemtagkeli memokū, Mō nin e kĭk i Miyi yemtamse, pugi memokū, Nin 
enyaū Lidyon: popōwo kam sikat. 

10Miyi yemsenigi tamas memokū, otū satevokonda marugi nūrū mori 

11Dūmūte yūi botipot numpūo, sĭ semsimak tamas ōvun numpekase, moni 
nevag. 

12Im ōvun naviatindi dūmūsenigi, mūmūnūwi mūmokū, Tamūlkam woreve 
ūnisog ōvun numpekase. 

13Marimago Iesū yemtenĭmpe irora woreve. Im ōvun naviatindi dūmūve ilat 
marugi iyi, mō mūve ūnisog Ovun numpekase; ĭm semsimak dūmalō ra 
sugkelaū ran tok, sikat sugkū tū taūsan, mirora dūmumpulet ran tok. 

14Im irora mori dūmavugunora dūmalō, dūmūnūwi ra sĭti, im nūrū nagkaū ugi. 
Mirora dūmūve worokesi ima mori yemetepū. 

15Im irora dūmūve pugi Iesū, mūmokesi iyi mori sētan yeti iran, ĭm ōvun 
naviatindi dūmūte ūnisog iyi, yemetesep, yemevĭugi, yemete nelekon: ĭm irora 
dūmetet. 

16Im irora mori dūmokesi dūmūnūwi pūnora nokowo yemetepū iran iyi mori 
ōvun naviatindi dūmūte iran, mugi numpekase. 

17Mirora dūmūsenigi iyi woreve marugi nūrū isenda. 

18Im pol sugkū yivelum ra mumpon lō, iyi mori ōvun naviatindi dūmūte iran 
yemesenigi worete ūndū iyi. 

19Kō Iesū yetū tenĭmpe iyi, kō yemenūwi pugi memokū, Eve ra nete enugkĭk 
punora ōvun numpūnarum, menū wi punora tiame horog Novsūromon 
yemumpi nisekom, mō melintugkĭk. 

20Im iyi yive, mō matnipotni worenūatumpene ra Dikapolis tiame sū horog Iesū 
yemumpi nisekon: ĭm dūmavlugi oveteme sū. 

21Im pol sugkū Iesū yive, nugkonūmpe ra lō, dūmūsemsimugi Oveteme sikat: 
miyi yemete botipot tok. 

22Im pah Yīrus, sī neteme horog ra sĭnōkok, yivelum; ĭm pol sugkū yemokesi iyi 
yemumol ra nokorin noan eni. 

23Miyi yemesenigi iyi tamas, memokū, Netūg itnasiven umbotipot nemás iran: 
Yakum nesenugkĭk, elum metipe nokepmū iran, ma iyi andegives; miyi amūrep. 

24Im Iesu yive ūndū iyi; ĭm sikat oveteme dūmūri iyi; mirora dūmūteteliugi. 

25Im sī nasiven, yete nelūgon de iran nevi sū twelv, 

26Mō morigi nesorū tamas morokonda oveteme tavū sikat yemtafugi muni eni 
omwisū, ĭm iyi yetūrigives ugi, kō namarat mōnaūgo iran, 

27Pol sugkū yemorigi ugi Iesū, yivelum polekū dūmūteteligi kitan, mō ĭm 
sugkori nemas isen. 

28Popōwo yemenūwi memokū, Nagkū yako sugkori wokon nemas eni, ya 
andegives. 

29Im marimago yetin laū nesūmsah ra de eni; miyi yemorigi ra nokolisiran ma 
iyi yivi norigives marugi namarat ūr mori. 

30Im marimago Iesū yemesepe nokili, ma torugat yive marugi, yemelagkaū 
ileboteven irora dūmūteteiiugi iyi, mō menūwi memokū, Mē yemsugkori 
némas enyaū? 

31Im ōvun nūrie eni dūmūnūwi pugi memokū, Kĭk ĭm magesora semsimak 
umeteteliugi iram mirasie kĭm magkū, Mē yemsugkori yaū? 

32Miyi yemelagkaū worokesi iyi yemumpi imo mori. 

33Kō nasiven mori yemtetugi mō mampekorekora, popōwo yemokili sie mori 
yetepū iran iyi, yivelum momol ūnĭpmi eni, mō menūatumpene omwisū pugi. 

34Miyi yemenūwi pugi memokū, Netūg, tavniri enugkĭk yemumpi kĭk horĭgeves; 
eve ra ninparata, andegives marugi namarat sat enugkĭk. 

35Im pol sugkū yemumprokenūwi, dūmūvelum nugkon oveteme marugi nimo 
eni neteme horogesah ra sĭnēkok dūmūnūwi mūmokū, Netum ĭtnasiven 
okemas irasie kĭm yugori mōmū Narisah? 

36Marimago Iesū, polekū yemorigi nam mori dūmūnūwi, yemenūwi pugi 
neteme horogesah ra sĭnēkok memokū, Kōtūmtetugi, tavniri wokon. 

37Miyi yetūtinĭmpe sī worūri iyi, Piter wokon, ĭm Yakōbō, ĭm Yōanē avinsī 
Yakōbō. 

38Miyi yivelum ra nimo eni neteme horogesah ra sĭnēkok, memokesi nesesaū, 
mirora mori dūmūrigumpūnū mō mageri tamas. 

39Im pol sugkū yivelum ūnisog, iyi yemenūwi punora memokū, Irantie kĭm 
umpi tamas, mō mageri? ĭtnum-pūkon otū mas, kō umaleepō. 

40Mirora dūmūtūfop iran. Kō pol sugkū yemsatevokonda omwisū ilat, yemtori 
itemen ĭm dineme eni ĭtnumpūkon, mirora mori dūmūri iyi, mō ĭmtorĭmpe ia 
yemalē ĭtnumpūkon. 

41Miyi yemelekavi nokoven eni ĭtnumpūkon, mō menūwi pugi memokū, Talita 
kūmi; fan nam ugi, ĭtnumpūkon, Yakum manūwi punok, Etūok. 

42Im marimago ĭtnumpūkon, yemtūok, mō mavan; popōwo yeti nevi sū twelv 
iran. 

43Miyi yemaliwat punora ma tawi sī andegi ugi imo mori, mō ĭmpasiwokonda 
worevugi sī nevag. 

Mark 6 

1Im iyi yive marugi nūrū mori, mōĭmpe ra nūrū isen; ĭm ōvun nūrie dūmūri iyi. 

2Im pol sugkū danemindog yivelum, yimatipotni woretavsokonda ra sĭnēkok; 
ĭm sikat mori dūmūrĭgi dūmavlugi, mō mūnūwi mūmokū, Yemnea imosū eni 
imo neteme? nōĭntanwi itokowo imo dūmūvugi, ma umnumpi numpūrah horog 
ugi nokoven eni? 

3Imo oti karpenter mori kū? ĭm netni Mēri, ĭm avinsī Yakōbō, ĭm Yoses, ĭm Yūda, 
ĭm Simon, ĭm ōvun veven eni umante ĭgkodal e kos. Im irora dūmalakoi pugi. 

4Kō Iesū yemenūwi punora memokū, unmante sesie nisekon sĭ profet, kō tawi 
ra nūrū isen, ĭm dal ōvun num-pūnaran ĭm dal irora ra nimo eni iyi. 

5Im iyi yetū faneteme worumpi sĭ numpūrah horog, kō yemēevan nokoven 
iranda ōvun namarat endesel wokon, mōmumpi irora horĭgeves. 

6Im yemavlugi popōwo ugi netūtavniri enirora. Miyi yemavan ra ōvun nimote, 
mō ĭmtavso-konda. 

7Im yemovrokonda oveteme mori twelv, mō matnipotni woretamūlora 
oveteme endūra ra nelepon sī mirora sū sugkū; miyi yemovunora horog 
woretantevakepesah iranda ōvun naviat nelilūo; 

8Mō ĭmpasewokonda woretovi sie sī ugi selat, woresentūr wokon; tawi veyū 
tawi brēd, tawi muni ra mumpon veyū. 

9Kō worevīugi noanda ugi sandal; kō woretūvĭugi kōt endūrū. 

10Miyi yemenūwi punora memokū, Ra nimo mori ra sī kū sĭ nūrū kimi 
kwampewe, ūtendowi iyūi mafeli kimi kwampe marugi nūrū mori. 

11Im irora sū mori ūtūwampĭ kimi mō mūtūwampī nam enugkĭmi, pol sugkū 
kimi kwampe pelah morokonda, ugkeri navivon marugi noami nimsin 
numpūsok iranda. Itnesog yakum manūwi pugkūm memagkū, Anti ĭtemeiepon 
iran Sodom ĭm Kamora ran dan nūrian mōmū iran imo sĭti. 

12Im irora dūmūve, mō ĭmtavsokonda ma oveteme wanūatumpene sat sū 
isenda. 

13Im irora dūtafugi ratilat ōvun naviatindi, mō im soveli ugi oiĭl sikat mori 
dūmamarat mōmūmpi irora horĭgeves. 

14Im Herod fan lō yemorĭgi nani ugi iyi; popōwo dūmūrĭgi narĭgi isen: miyi 
yemenūwi memokū, Yōanē Baptiso yemevsoresah marugi nemas ĭm popōwo 
pe umnumpi sikat numpūrah horog ugi. 

15Nugkon dūmokū, Iyi Elĭya, Nugkon mōmū dūmokū, Iyi sĭ profet, kū sugkū sĭ 
irora ōvun profet. 

16Kō pol sugkū Herod yemorĭgi ugi, yemokū, Imo oti Yōanē mori yaū ĭm tantevi 
nampūn: it iyi umevsorasah marugi nemás. 

17Popōwo Herod yemtamūlora dūmūlekavi Yōanē, mōĭm sompatamtugi ra 
prĭson mō mēīti iyi popōwo ugi Herodias retepon īĭlip avinsī eni ĭt iyi 
yemetovrugi iyi. 

18Popōwo Yōanē yemenūwi pugi Herod memokū, Tawi sugkū nam alam worevi 
retepon avensi enugkĭk. 

19Im popōwo ugi imo Herodias yemakan pugi, yemakiugi woretalugi iyi; kō 
yetū faneteme. 

20It iyi Herod yememtetugi Yōanē, popōwo yemokili iyi yeti sī neteme tanepo 
ĭm aremi, yemokesi ves iran; ĭm pol sugkū yemorĭgi, yeumpi tiame sikat aremi, 
mō morigives nam eni. 

21Im pol sugkū sĭ dan aremĭugi yivelum, ma Herod ran dan numprokomol eni 
yemumpi nevag tamas nisekonda ōveteme horog isen, mōvatemonūk, ĭm 
oveteme nōete ra Kalĭli; 

22Im ra nimpugon netni ĭtnasiven eni Herodias yivelum ūnisog, mō mampeko, 
yemavos Herod ĭm ōveteme mori dūmūtesep ūndū iyi, miyi natemonūk 
yemenūwi pugi ĭtnumpūkon memokū, Esenigi irag tiame Kĭmnakĭugi, ĭm ya 
ampunok. 

23Im iyi yemenūwi nam unam pugi, memokū, ya amponok sie sĭ kĭk ontagkeli 
yaū ugi, nagkū mafeli nugkon lō enyaū. 

24Miyi yive pugi dineme eni memokū, Ya osenigi entie? Miyi yemenūwi 
memokū, Numpūn Yōanē Baptiso. 

25Marimago yivelum ūnisog pugi fan lō, mō mesenigi memokū, Yakum nakĭugi 
kĭk ampoyaū numpūn Yōanē Baptiso ra numpon imo vesel. 

26Im natemonūk yemorĭguippūnū tamas; kō popōwo ugi nam ūnam, ĭm 
popōwo ugi irora mori dūmūtesigi dal iyi, yetū tafogi nam isen. 

27Im marima natemonūk yemtamūli sī lĭvsaū, mō impasewugi worevi numpūn: 
miyi yive ĭm tantevi numpūn ra prĭson, 

28Yivi numpūn ra mumpon vesel, movugi ĭtnumpūkon yivugi dineme eni. 

29Im pol sugkū ōvun nūrie dūmurĭgi, irora dūmūvelum ĭm dūmūvĭ nokolisiran, 
mūtipe ra mumpon veli. 

30Im ōvun apostol dūmūsemsimokonda pugi Iesū, ĭm dūmūnūwi pugi omwisū, 
mori irora dūmumpi, ĭm mori dūmūtavsokonda ugi. 

31Miyi yemenūwi punora memokū, Uvelum kimi ra nūrū wokon mō memindog 
lap: popōwo sikat dūmūvelum mō mūve, ĭm tawi sĭ nemolsep enirora woreni 
nevag. 

32Im irora dūmūve ra lō ra sĭ nūrū wokon, mūteumpene. 

33Im ōveteme dūmokesora dūmumprokeve, ĭm sikat dūmūkili iyi, mirora 
dūmne ra ōvun sĭti, dūmūselewokonda, mō mūsemsimokonda pugi. 

34Im Iesū, pol sugkū yivelum ilat, yemokesora oveteme sikat, yemtugi irora 
tamas, popōwo irora dūti sugkū ōvun pugipugi ĭm tawi shepherd nisekonda: 
miyi yematipotni woretavsokonda en tiame sikat. 

35Im polekū dan yembotipot ōvun nūrie dūmūvelum pugi, dūmokū, Nūrū 
wokon ĭgko ĭm marima umbotipot pūmrok: 

36Tamūlora, ma irora wampe ra nūrū sū, ra nimote sū mō ĭmpasi brēd: popōwo 
tawi sī navag enirora. 

37Iyi yemtamsi punora memokū, Uvunora nevag kimi. Im irora dūmūnūwi pugi 
memokū, Kakelampe mō ĭmpase brēd ugi fiv paūnd, mūvunora kū? 

38Iyi yemtagkelora memokū, Deve lōf enugkĭmi? ūve mokesi, dūmūkili, 
dūmokū, Fĭv ĭm nomū endūrū. 

39Miyi yempasiwokonda, ma irora wantevwavora netevokontū mō 
ĭmpasiwokonda woretesep ra novlovsi. 

40Mirora dūmūtesep, sĭ nelepon sĭ wan hunder, ĭm sĭ nelepon sĭ fĭti. 

41Pol sugkū yivi lōf fĭv ĭm nōmū endūrū, yemtelasah ra pokūp, yemumpalugi, 
mō morūsevi ōvun lōf, mō mevunora ōvun nūrie isen woretipe ūniminda: ĭm 
iyi yemetevūrok nōmū endūrū mori nisekonda omwisū. 

42Im irora omwisū dūmoni, mō ĭm talira. 

43Im irora dūmusemsimugi navivon brēd ĭm nōmū, sugkū veyū twelv ūvwarugi. 

44Im oveteme mori dūmoni ōvun lōf dūti sugkū fĭv taūsan. 

45Marimago yematikesah punora ōvun nūrie isen, ma irora wosuki bōt, 
mōĭmpe nugkon ūmpe obūm iran ra Betsĭda, miyi yemete lap wosatevokonda 
netevokontū. 

46Polekū yemsatevokonda yive ra numpūō worefwaki. 

47Im pwarap-arap, bōt mori yeti ran tok, miyi yemete e ko sī ran nūrū. 

48Miyi yemokesora, dūmasūwo magelaū popōwo dūse nĭpmi nemetagi: 
yembotipot dan yive punora, yemavan ran tan tok, mokū iyi salewokonda. 

49Kō pol sugkū dūmokesi yavan ran tan tok dūmokū natemas mirora 
dūmasoresah: 

50It irora sū dūmokesi iyi, mirora dūmumtetugi. Marimago yemam punora, 
yemenūwi punora memokū, Avoswi kimi: Yaū; kūtumtetugi. 

51Miyi yemsah ra bōt dal irora; yemetepū nemorinū: mirora dūmumtetugi 
tamas ūnōwanda, mō mavlugi. 

52It irora dūmūtūtarū numpūrah nugkugko mori yemumpi ugi ōvun lōf; 
popōwo nōwanda yeti nugkugko. 

53Im pol sugkū dūmūve nugkon-ūmpe, dūmūvelum ra nūrū Kenesaret. 

54Im polekū dūmūsah ikeri mawi bōt, marimago dūmūkili iyi, 

55Mirora dūmalō ra nūrūsū yūi, dūmūriuki ra ōvun bed irora mori dūmamarat, 
ra nūrū mori dūmūrĭgi iyi yemete. 

56Im ra nūrū sū yemtorĭmpe, ra ovun nimote, kū ōvun sĭti, kū ra nūrūsū 
nagkaūugi yūi, irora dūmūtesep ōvun namarat ūselat, mirora dūmūsenĭgi ma 
irora wosugkori navlūtni sempelaūon eni: ĭm irora sū mori dūmūsogkori 
dūmūvī horĭgeves. 

Mark 7 

1Dūmūsesimekonda pugi ōvun Faresi, ĭm nugkon ovun somūl, mori dūmne ra 
Yerūsalem. 

2Im nugkon dūmo-kesora nugkon ōvun nūrie isen dūmoni brēd dūtūm 
mandokilem, mirora dūmūnūwi ugi punora. 

3It irora ōvun Faresi ĭm oveteme Yūdia omwisū, umanduwugi nokovenda 
mampūm penūri umampag, popōwo ugi nam alam enirora ōvun ūvūmle. 

4Im nagkū irora umamne ra market irora umandukilem mampūm penūri 
umampag. Im umante sikat mōmū entiame irora dūmūvi mō mafinte, sugkū 
imo; ĭt irora umanduwugi ōvun kup ĭm ōvun pot, ĭm bras vesel, ĭm ovun tēbel. 

5Im ōvun Farēsi ĭm ōvun somūl dūmūtagkeli iyi memokū, Irasie ovun nūrie 
enugkĭk otum alekoleki nam alam enirora ōvun ūvūmle, ĭt irora umampag 
wokon ūtūm mandekilem mampūm? 

6Iyi yemenūwi punora memokū, Isea yemenūwi ves ugi kimi, ōvun nimpiri, 
memokū, Imo netevokontū umbotibot irag ugi nogūnda, Kō nōwanda oti isūt 
marokoyaū. 

7Nindūavū tivita enirora irag, It irora umtavsogi nam alam enirora ōveteme 
wokon. 

8Popōwo kimi kūm areki nam alam eni Nōbū, mō malekoleki nam wokon 
enirora ōvun ūvūmle, sugkū irora umandewugi ōvun pot ĭm kup: ĭm sikat 
numpūrah enugkĭmi sugkū. 

9Im iyi yemenūwi punora memokū, Itnesog kimi kūmūselūwugi nam alam eni 
Nōbū, ma kimi kwonalekoleki nam enugkĭmi. 

10Popōwo Moses yemenūwi memokū, sendiuki itemen e kĭk ĭm dineme kĭk; ĭm 
iyi sī mori anūwi nam sat pugi itemen, kū dineme, aremi iyi amas. 

11Kō kimi kūmmanūwi memagkū, Nagkū sĭ anūwi pugi itemen, kū dineme eni, 
Korban, fan nam ugi itemas, ugi siame kĭk ampīeves kĭk popōwo ugi yaū; iyi otū 
amas. 

12Im kimi kūmūnūwali pugi woretū esitū iran itemen kū dineme nĭmpugon sĭ 
mōmū. 

13Im kimi kūmūtĭ nam eni Nōbū ugi nam ugi ōvun ūvūmle enugkĭmi; ĭm sikat 
numpūrah enugkĭmi sugkū sū. 

14Im pol sugkū iyi yemovrokonda ōveteme omwisū pugi, iyi yemenūwi punora 
memokū, Urĭgi yaū kimi omwisū, mō melavenūri: 

15Imo sū omwisū ratilat, sugkū nevag, otum numpi neteme nelilūo, kō tiame 
umamne marugi nōwan, imo mori unumpi neteme nelilūo. 

16Im sī ĭm telugon eni wororigi aremi iyi andĭgi. 

17Im pol sugkū iyi yemtorĭmpe ūnisog marokonda ōveteme, ōvun nūrie 
dūmūnūwi punora memokū, 

18Im kimi sugkū tawi nelavenūri enugkĭmi ku? Kimi kūmūtūkili, ma tiame sū 
ilat sugkū nevag umampe ūnisog neteme, otū faneteme worumpi nelilūo; 

19Popōwo otū mampe ūnōwan eni, kō ūnetnin, mō mampe ilat, umnumpi aremi 
ōvun nevag ugi. 

20Iyi yemenūwi punora memokū, Imo mori umamne marugi nōwan neteme 
umnumpe iyi nelilūo. 

21Popōwo marugi nōwanda ōveteme, umamne tarūsū sat, tumpugon, tampalaū 
talugi, 

22numprok, nakĭugi noete, nareki sat, nimpiri, nilasivien sat, narekara, nam sat, 
nugkugko ūnōwan, sebit nam: 

23Imosū omwisū umamne marugi nōwanda Oveteme, mō mumpi iyi nelilūo. 

24Im iyi yemne marugi nūrū mori ĭm yive ra telugon Tĭr ĭm Sīdon yemtorĭmpe 
ūnisog sī nimo, Im yetūakīugi sī neteme worokili ugi; kō nugkugko 
worenūaveni iyi. 

25Popōwo sĭ nasiven, mori netni Itnasiven eni ĭm naviatindi iran, yemorigi ugi 
iyi, yivelum mō momol ra noan eni: 

26It iyi yeti nasiven Krik, yemumprokomol Sĭrofĭnĭsi; miyi yemesenigi iyi 
woretevelugoni naviatindi marugi netni. 

27Kō Iesū yemenūwi pugi memokū Ontali ōvunyan mampum: popōwo tawi 
aremi worevi nevag enirora ōvunyan mō Im tafugi punora ōvun kūri. 

28Im yemtamsi memenūwipugi Itnesog, Narisah: kō ōvun kūri ra netekon tēbel 
umnene navivon nevag isenda ōvunyan. 

29Im iyi yemenūwi pugi, Eve ugi imo nam; naviatindi okeve sū marugi netum. 

30Im pol sugkū iyi yivelum ra nimo eni, yemokesi netni eni yemale ra bed, Im 
naviatindi yiveasū marugi. 

31Im iyi yōĭmpe marugi telugon Tĭr ĭm Sĭdon, mō mavan ra nūrū sū Dikapolĭs, 
yive mafeli tok Kalĭli. 

32Mirora dūmūtori pugi sĭ neteme telugomgol, ĭm nowampat; mirora 
dūmūsenigi woretipe nokoven iran. 

33Miyi yemtori pelah morokonda netevokontū, yemetipe dogurugon nokoven 
ra telugon nugkon ĭm nugkon, mō metevani mō ĭm sugkori nogūn; 

34Miyi yemtelasah ra pokūp, mō mesumsah, mō menūwi pugi memokū, Efata, 
fan nam ugi, Etin tĭpelah. 

35Im marimago telugon yetin tĭpelah, ĭm nogūn yerin sūli, miyi yetnam aremī. 

36Iyi yemenūwi pun ra woretū enūwi pugi sī neteme; kō nagkū iyi yemenūali 
punora dūmatekisah mōmū worenūatumpeni; 

37Im irora dūmavlugi tamas wokon, dūmūnūwi mūmokū, Iyi umnumpi aremi 
entiame sū: it iyi umnumpi ōvun nomgol wororĭgi, mōvun noampat woram. 

Mark 8 

1Ran dan sū mori netevokontū yetin tamas, dūtūvĭ nevag nisekonda, Iesū 
yemovrokonda ōvun nūrie pugi, 

2yemenūwi punora memokū, Yakum nelintokonda netevokontū, popōwo irora 
dūmūte dal yaū dan desel, ĭm tawi nevag enirora: 

3Im nagkū yakum satevokonda ra ōvun temne enirora, ĭm tawi navag, irora 
wamas ūselat: ĭm irora nugkon ra nūrū isūt. 

4Im ōvun nūrie dūmūtamsi pugi mūmokū, Wampī nevag ia nisekonda imo 
oveteme ra nūrū wokon? Miyi yemtagkelora memokū, Deve lōf enugkĭmi? 

5Irora dūmūnūwi, Seven. 

6Im iyi yempasewokonda ōveteme woretesep ra nemap; iyi yivi ōvun lōf seven 
mori, yemumpalugi, yemorūsevi, yemovunora ōvun nūrie woretipe ūniminda, 
mirora dūmūtipe ūniminda ōveteme. 

7Dūti nugkon nōmū ovrok isenda, miyi yemumpalugi, mō ĭmpasiwokonda 
woretipe irora sugkū ūniminda. 

8Im irora dūmoni, dūtalira: mirora dūmalekon semsimugi navivon nevag 
yemetor veyū seven. 

9Im irora mori dūmoni dūti sugkū for taūsan: miyi yemsatevokonda. 

10Marimago yive ra sĭ lō dal ōvun nūrie eni yivelum ra nūrū sū Dalmanūta. 

11Im ōvun Faresi dūmūvelum, mō matipotni woretagkeli iyi, dūmosenigi iyi ugi 
sĭ safi marugi pokūp, dūmūtapmi iyi. 

12Miyi yemesumsah horog ra naviat, yemenūwi memokū, Irasie imo palsi 
umnesorugi sĭ safi? itnesog yakum manūwi pugkūm memagkū, otū ampunora 
imo palsi sĭ safi. 

13Miyi yemawi irora, mō mintorĭmpe ra lō yive nugkon ūmpe. 

14Ovun nūrie dūtūenteme worevi brēd, ĭm yemete ra lō lōf siteven wokon. 

15Iyi yemenūwi punora, memokū, Ufinte kĭmi marugi leven enirora ōvun Faresi, 
ĭm leven eni Herod. 

16Dūmūnūwi punora irora, memokū, umanūwi popōwo kos letūvĭ brēd. 

17Im pol sugkū Iesū yemokili iyi yemenūwi punora memokū, Irasie kĭmi 
kūmanūwi pugkūm, popōwo tawi brēd enugkĭmi, kūmūtūkili kū, ĭm kūmūtū 
melavenūri wanti nugkugko nōwami mafeli nigoi? 

18Nimtumi, kō kūtū magesi, telegomi, pe kūtū mandĭgi, ĭm kĭmi kūtū enteme kū, 

19Yaū morusevi ovun lōf fĭv nisekonda fĭv taūsan, ĭm kĭmi kūmūsemsimugi 
navivon ra veyū ovūwar ndeve? Irora dūmūnūwi pugi mūmokū, Twelv, 

20Im nagkū seven lōf nisekonda for taūsan, ndeve veyū ovūwar ugi navivon 
kĭmi kūmūsesimugi? Im irora dūmūnūwi mūmokū, seven. 

21Miyi yemenūwi punoramemokū, Nokowoimo makĭmikūtū magkili. 

22Iyi yive ra Betsĭda; mirora dūmūtori pugi sĭ nimtei, mō mūsenigi iyi 
woresugkora iyi. 

23Miyi yemelekavi nokoven nimtei, mōĭmtori marugi nimote; ĭm pol sugkū 
yemetivani ra nĭpmi eni, metipe nokoven iran, yemtagkeli iyi, magkū iyi 
yemokesi sĭ en tie sĭ ku? 

24Miyi yemtelasah, memenūwi memokū, yakum magesi ōveteme sugkū nē 
umnavan. 

25Miyi yometipe nokoven ra nĭpmi, mō menūwi pugi woretelasah: miyi yivi 
horĭgeves, mō memokesi ves ōveteme omwisū. 

26Yemsatevugi iyi ra nimo eni, memokū, kotūve ra nimote, ĭm kotūnūwi pugi sī 
ra nimote. 

27Im Iesu mōvun nurie eni dūmūve ra nimote Sisaria Fĭlipī: ĭm ūselat 
yetagkelora ōvun nūrie memenūwi punora memokū, Oveteme ūmagkū yaū 
me? 

28Mirora dūmūtamai naūmokū; Yōanē Baptiso: kū nugkon ūmagkū, Elĭyas; ĭm 
nugkon, sĭ irora ōvun profet. 

29Im iyi yemenūwi punora memokū, Kō kĭmi kūmagkū yaū me? 

30Im Piter yemtamsi memenūwi pugi memokū, kĭk Krĭstō. 

31Im yemenūwali punora woretūnūwi pugi sī neteme, Im iyi yematipotni 
woretavsokonda, memagkū iyi Netni eni neteme andegi sokūmūlep sikat, 
mirora ōveteme talam mōvun sakrefīs, mirora ōvun somul, wagesi sat iyi; 
wontalugi, kō penuri dan sū desel iyi onesoresah. 

32Iyi yemenūatumpeni imo nam. Im Piter yemokū worenūwali ugi pugi. 

33Kō polekū yemelagkaū memtopotneme iranda ōvun nūrie eni, yemyevi Piter, 
yemokū, Eve kitan, Sētan; kĭk otū mentarū tiame eni Nōbū, kō tiame enirora 
ōveteme. 

34Im pol sugkū yemovrokonda netevokoptū pugi, ĭm ōvun nūrie eni, yemenūwi 
punora memokū, Iyi sī mori umagkū worūri yaū, aremi iyi metū magkū ugi 
tiame nakīugi isen, mandeūki nēūmparum eni mō mūri yaū. 

35Popōwo iyi sĭ mori umasiugi nomūrep eni, ampiugki pe; kō iyi sĭ mori awisep 
nomūrep popōwo ugi yaū, ĭm popōwo ugi nam navosavos, iyi mori ampī pe. 

36Sie aremi iran sī neteme, nagkū iyi ampĭ ovun nemap omwisū, mō meviugki 
naviat eni? 

37Kū sie iyi ampugi pe woresevasi naviat eni? 

38Popōwo pe, iyi sī mori onarumprum ugi yaū, ĭm nam enyaū ūnĭpmi imo palsi 
satindi im tampalaū; Netni eni neteme onarumprum ugi iyi, pol sugkū iyi 
ampelum ra nilasilaswi eni Itemen dal ōvun nagelō tumpora. 

Mark 9 

1Im iyi yemenūwi punora memokū, Itnesog yakum manūwi pugkūm, Ma 
nugkon ra irora ūmantūr ĭgko, ūtū amas mafele nimpugon irora wagesi lō eni 
Nōbū ampelum ugi horog. 

2Penūri dan sū sĭkes Iesū yivi Piter ĭm Yakobo, im Yōane mō ĭmtororago 
mōĭmsah ra sĭ numpūo tantop, irora wokon: ĭm yetin sumpoli iyi ūnĭminda. 

3Im nōmas eni yemeselĭ nisebō tamas wokon sugkū snō; tawi sī neteme 
faneteme ra nemap woresenti nisebō sugkū. 

4Im dūmūtūratumpeni punora Elĭyas ĭm Moses nandū; Im irora dūmūtampigi 
pugi Iesu. 

5Im Piter yemenūwi pugi Tesū memokū, Novsūromon, aremi kos ke lete ĭgko: 
aremi ka ke lenumpi ūvrok endesel; sī nisekom, sī nisekon Moses, im sī nisekon 
Elĭyas. 

6Popōwo iyi yetūkili sie iyi anūwi: popōwo. It irora dūmetet tamas. 

7Im sī numpūaū yemtenisevora: Im sī navian yemne marugi numpūan, yemokū, 
Imo Netūg paū: ūvandogugi iyi. 

8Marimago dūmūlagkaū, dūtokesi sĭ neteme, Iesū wokon dal irora. 

9Im pol sugkū dūmumprokoyep ra numpūo, yemwalivat punora ma irora ūtū 
wanūwi pugi sī neteme ugi tiame mori irora dūpmokesi, mafeli Netni eni 
neteme onevsorasah marugi nemas. 

10Mirora dūmūnū waveni imo nam, mirora dūmūsepun tagkelora ugi fan ugi 
nevsorasah marugi nemás. 

11Irora dūmūtagkeli iyi, memokū, Irasie ōvun somūl umanūwi ma Elĭya 
ampelum mampūm? 

12Miyi yemtamsi punora, Itnesog, Elĭya ampelum mampūm, mō mampitorileki 
entiame sū; ĭm nokowo umetĭyi ugi Netni eni neteme, ma iyi andegi nesorū ugi 
tiame sikat, mirora wonalekoi pugi. 

13Kō yakum manū wi pugkūm, ma Elīya okevelum, mirora dūmumpi iran sugkū 
irora dūmakĭugi, sugkū dūmotīyi ugi iyi. 

14Pol sugkū iyi yive punora ōvun nūrie eni, yemokesi sĭ netevokontū tamas dal 
irora, ĭm ōvun somūl dūmatekisah dūmūnūwi nam punora. 

15Im marimago oveteme omwisū pol sugkū dūmokesi iyi dūmavlugi tamas, 
dūmalō pugi mōmūsesieves iran. 

16Im yemtagkelora ōvun somūl Kimi kūmūtagkelora, kūmūnūwi sū punora? 

17Im sĭ ra netevokontū yemenūwi pugi memokū, Narisah yoko tori netūg 
punok, naviatindi noampat iran; 

18Im ra nūrū sū yemtori, yemtavaseri iyi, miyi umatevani, mō neltirit nogūn, ĭm 
tawi iyi faneteme: ĭm ya onūwi punora ōvun nūrie enugkĭk woreteveligoni iyi; 
ĭm irora dūlū faneteme. 

19Im iyi yemtamsi pugi yemenūwi memokū, Ah, palsi netūtavnirĭgi ya kante dal 
kimi mafele nigoi? ya anūwi nam imelolo pugkūm nĭmpugon ndeve? tori iyi 
poyaū. 

20Im irora dūmūtori iyi pugi: ĭm pol sugkū yemokesi marimago naviatindi 
yemtevaseri iyi: yemomol ra nemap, melisemlū natūtū nogūn. 

21Im yemtagkeli ĭtemen memokū, Imo yivelum iran nigoi? Miyi yemtamsi 
memenūwi memokū, Ra nĭmpugon iyi, impamū. 

22Im ra nĭmpugon sikat umentafugi iyi ra nom, ĭm ra nū, worumpi nugkugko 
iran, kō nagku kĭk faneteme worumpi sĭ en tie sī, efielintugkam, mevorekam. 

23Iesū yemenūwi pugi memokū, Nagkū kĭk faneteme woretavnirĭgi. Tawi 
nugkugko sĭ en tiē sĭ iran iyi mori umĭntavnirĭgi. 

24Marimago itemen nalaū yemenūwi ugi nageri isen, memokū, Novsūromon 
yakum memtavnirĭgi; umpi horog mōmū tavniri enyaū. 

25Im Iesū, pol sugkū yemokesi, ma ōveteme dūalo mō semsimokonda, 
yemenūwi iran naviatindi, memokū, Kĭk naviatindi telugomol ĭm natepū, 
yakum manūwi punok, 

26elum marugi iyi, ĭm kotūve nimpugon sī iran, Im naviatindi yemamsah, mō ĭm 
tavaseri iyi, mō ĭmpe marugi: ĭm sikat dūmūnūwi mūmokū, yimas; popōwo iyi 
sugkū sĭ nemás. 

27Kō Iesū yemelekavi nokoven, yemoriukisah iyi; miyi yemtūok. 

28Im pol sugkū yivelum ūnisog nimo, ōvun nūrie dūmūtagkeli iyi mō 
mūnūaveni mūmokū, Irasie kam letū faneteme woreteviligoni? 

29Miyi yemenūwi pūnora memokū, Imo umampe ugi nufwaki ĭm netevokom 
wokon. 

30Im irora dūmawi nūrū mori, ĭm dūmavan ra Kalĭli; Im iyi yetūakīugi ma sĭ 
agkili ugi. 

31Popōwo yemavsokonda ōvun nūrie eni, mō menūwi punora memokū, Netni 
eni neteme otin tinĭmpe ra nokovenda ōveteme, mirora wontalugi iyi; ĭm 
penūri dan deselugi, iyi omamsoresah. 

32Kō irora dūtūkili imo nam mori, mirora dūmtetugi woretegkeli iyi ugi. 

33Im yivelum ra Kapernaum; ĭm polekū yeti ūnisog nimo yemtagkelora 
memokū, Tie imo mori kĭmi kūm naūokūm ugi ūselat? 

34Kō irora dūmūteteven popōwo dūmaūor, mūmokū, mē anti horog ra irora? 

35Im iyi yemetesep, yemovrokonda mori ōveteme twelv, miyi yemenūwi 
punora memokū, Nagkū sĭ neteme umnakĭugi woreti mampūm, iyi anti ra 
nisah, Im lĭvsaū nisekonda omwisū. 

36Iyi yivi sĭ nalaū mō metipe iyi ilivoteven irora: Im pol sugkū yemsokolopon vī 
nalaū ra nokeven, yemenūwi punora memokū, 

37Iyi sĭ mori ampĭ sĭ nalaū sugkū imo ugi nin enyaū, iyi umumpĭ yaū: miyi sĭ 
mori ampī yaū, otum pĭ yaū wokon, kō iyi mori yemtamūli yaū. 

38Im Yōanē yemtamsi memenūwi pugi, memokū, Narisah, ka kelokesi sĭ 
yemtevelugoni ōvun nagelō sat ra ninekĭk, iyi otum menūrokam, ĭm ka kĭm 
walevat pugi, popōwo iyi otum menūrokam. 

39Kō Iesū yemenūwi memokū, Utū ūnūali pugi: popōwo nugkugko iran iyi sĭ 
faneteme worumpi numpūrah navulgi ra nin enyaū worenūwi nam wokon irag. 

40Popōwo iyi mori otum nalokoi irant umnevorokos. 

41Iyi sī mori ampunok nū woremoneki ra nin enyaū, popōwo kimi isen Kristo, 
itnesog yakum manūwi pugkūm memagkū, iyi otū ampiugki nipmi isen. 

42Kō iyi sĭ mori onalokoi pugi sī irora mori umtavnirĭgi irag, mōmū iremī iran 
nagkū umaleki mĭlstōn ra nōwan eni ĭm sĭ tafugi iyi ran tok. 

43Im nagkū nokopmū ompiriwugkĭk tantevi sep: mōmū aremi iram woreve ra 
nomūrep nokopmū kumti, ĭm tawi ugi nokopmū dūrūsū woreve ra niswate ra 
nom otum nisile; 

44Iyūi neskil amūrep ĭndowi, ĭm nom otūm nisile. 

45Im nagkū noam um nimpiriwugkĭk, tantevi sep: mōmū aremi iram woreve ra 
nomūrep noamti, im tawi ugi noam endūrū woreve ra niswate, ra nom otum 
nisile. 

46Iyūi neskil amūrep ĭndowi, ĭm nom otum nisile. 

47Im nagkū nimtum onumpiriwugkĭk, evsi pe: mōmū aremi kĭk omintorĭmpe ra 
lō eni Nōbū ugi nimtum siteven, Im tawi ugi nimtum endūrū woretin tafugi ra 
nom niswate: 

48Iyūi neskil amūrep ĭndowi, ĭm nom otum nisile. 

49Popōwo wantin nesovele omwisū ugi nom, im ōvun sakrefis anti nesovele ugi 
solt. 

50Solt oti aremi; kō nagkū isūma nakan isen, kĭmi kwamsugi worumpi iyi 
aremi? Uvi ūnowami solt, ĭm ūte kĭmi ugi ninparata pugkūm. 

Mark 10 

1Iyi yemtūok marugi nūrū mori, ĭm yive ra telugon Yūdia nugkon-ūmpe Yordan: 
ĭm sugkū sū yemumpi iranda, yemtavsokonda. 

2Dūmūvelum pugi ōvun Faresi, dūmūtagkeli, Nam alam kū ugi sī woresatevugi 
retepon? dūmūtapmi iyi. 

3Iyi yemtamsi, mō menūwi punora memokū, Sie yempasi-wugkūm ugi Moses? 

4Irora dūmokū yemokū, worevugi netiyi ugi satevugi iyi, mōĭmsatevugi. 

5Im Iesū yemtamsi mō menūwi punora memokū, Popōwo ugi nugkugko 
ūnōwami iyi yemotĭyi imo nam alam. 

6Kō marugi natipotnin tiamesū Nōbū yemumpi irora ĭtnateman mĭtnasiven. 

7Im popōwo pe sugkū sĭ neteme awi ĭteman ĭm dineme, mō mampelesi iran 
retepon eni; 

8Im irora dūrū wante fan siteven: popōwo pe irora tawi dūrū mōmū, kō fan 
siteven. 

9Popōwo pe sugkū, imo mori Nōbū yemavremugi etūtūvavwi ugi sĭ neteme. 

10Im ōvun nūrie eni dūmūtagkeli ūnisog nimo ugi imo siame. 

11Miyi yemenūwi punora memokū, Iyi sī mori osatevugi retepon, mō 
menetovrugi sĭ mōmū, iyi ontampalaū. 

12Im nagku sĭ nasiven osatevugiasūon, mōĭmpĭ sĭ mōmū, iyi ontampalaū. 

13Im irora dūmūtori pugi ōvalalaū, ma iyi antipe nokoven iranda; kō ōvun nūrie 
dūmōnūwamwūs punora mori dūtnūtorora. 

14Iesū pol sugkū yemokesi, yemarakī ugi, mō menūwi punora memokū, 
Utinĭmpe ōvalalaū worevelum poyaū, ĭm kūtū ūnūali irora: popōwo sugkū sū 
irora ra lō ūnpokūp. 

15Itnesog yakum manūwi pugkūm memagkū, Iyi sī mori otū vī lō eni Nōbū 
sugkū sī nalaū virok, iyi otū mintorĭmpe mori. 

16Miyi yemuriukisah irora ra nokoven, yemetipe nokoven iranda, mō ĭmpīeves 
irora. 

17Im pol sugkū yive ūselat, sī yemalo pugi yumol ra numpon neterin, mōĭm 
tagkeli iyi memokū, Master aremi, yakonumpi sie ma yakampi nomūrep 
ovrūni? 

18Iesū yemenūwi pugi memokū, Irasie kĭk ūmagkū yaū aremi? siteven aremi, 
mori Nōbū. 

19Kĭk okili nam alam, Kotū mĭntampalaū, Kotū mĭntalugi, Kotū wonumprok, 
Kotū mĭntesūwī namli, Kotū mĭneforugi, Sendiukives ĭtemen-e-kĭk, ĭm dineme 
kĭk. 

20Iyi yemtamsi mōmenūwi num memokū, Narisah, imo sū omwisū yakum 
malekoleki marugi nimpugon yaū virok. 

21Im Iesū yemokesi iyi, yemelintugi, mōmenūwi pugi memokū; Sie siteven 
kimetū umpi: eve, ĭmpasĭgi nōete omwisū enugkĭk, movunora ōvun norumkor, 
ĭm kĭk ampī nōete ūnpokūp: ĭm elum kĭk, vī nēūmparum, mūri yaū. 

22Miyi yemorĭgi sat ugi imo nam popōwo ĭt isen nōete tamas. 

23Im Iesū yemelagkaū iranda, yemenūwi punora ōvun nūrie eni memokū, 
Nugkugko iranda ōvun nōete worintorĭmpe ra lō eni Nōbū! Im ōvun nūrie 
dūmavlugi nam eni. 

24Kō Iesū yōĭmtamsi punora, Ovun tavniri memokū, nugkugko iranda mori 
umĭntesūwī ra ōvun nōete worintorĭmpe ra lō eni Nōbū. 

25Itemelepon ra kamel worintorĭmpe ra nelni nĭdel, mōmū ra neteme nōete 
worintorĭmpe ra lō eni Nōbū. 

26Im irora dūmavlugi tamas, dūmūnūwi punora, mūmokū, Im mē faneteme 
worevi nēōwara? 

27Im Iesū yemtopotnemora, yemenūwi memokū, Nugkugko ugi ōveteme, kō 
tawi nisekon Nōbū: popowo tiamesū omwisū ĭtemelopon iran Nōbū. 

28Im Piter yemenūwi pugi memokū, Pah, kam lowisep tiame sū, mō mūrok. 

29Im Iesū yemtamsi yemenūwi memokū, Itnesog yakum manūwi pugkūm 
memagkū, Tawi sĭ neteme yemowi wokon nimo, kū ravinsīme, kū ravevineme, 
kū itemen, kū dineme, kū retepon, kū ōvun netnime, kū ōvun nete, popōwo ugi 
yaū ĭm nam navosavos, 

30Kō iyi ampī ōvun hunder mōmū marima, ōvun nimo, ĭm ravinsīeme, ĭm 
ravevevineme, ōvun dineme, ōvun netnime, movun nete, ugi nesesaū; ĭm ra 
nimpugon mantilap nomūrep ūvrūne. 

31Kō sikat ra nōbūm wanti ra nisah; ĭm irora ra nisah wanti nōbūm. 

32Im irora dūmūte ūselat, dūmūve Yerūsalem, ĭm Iesū yemōbūm iranda: ĭm 
irora dūmavlugi; ĭm irora dūmūri dūmetet. Im iyi yivi irora ōveteme twelv, mō 
matipotni woresesi punora ugi siame mori antepū iranda, 

33Memokū, Pah kos kelampe Yerūsalem; ĭm anti nimpirĭgi Netni eni neteme 
punora ōvun tavsogi tumpora, ĭm punora ōvun somūl; Im irora wanūwi nemas 
isen, mōĭmtinĭmpe iyi punora ovun Ityentĭls: 

34Im irora wan agepĭ iran mōĭm selatevi iyi, mōnetevani iran mōĭm talugi iyi; 
ĭm ran dan deselugi iyi amsorasah. 

35Im Yakōbō, ĭm Yōanē, ōvun netni eni Sebedi, dūmūvelun pugi, dūmokū, 
Master, ka kĭm nakīugi ma kĭk onumpi nisekomam sugkū nakīugi enugkam. 

36Im yemenūwi punora memokū, Tiekūm nakīugi yakonumpi nisekomi. 

37Im irora dūmūnūwi pugi memokū, Enūwi ma kakelentesep, sī ra nokūpmū 
mevis, ĭm sĭ ra nokūpmū moor, ra nilasilaswi enugkĭk. 

38Kō Iesū yemenūwi punora memokū, Kūmūtūkili imo mori kimi kūmūsenigi 
ugi: kĭmi faneteme woremoneki marugi kup mori yakum nemoneki marugi? ĭm 
worevi irami baptisma umbaptiso irag ugi? 

39Im irora dūmūnūwi pugi memokū, Kam faneteme. Im Iesū yemenūwi punora 
memokū, Itnesog kĭmi kwamoneki marugi kur yakum moneki; ĭm wambaptiso 
irami ugi baptisma umbaptiso irag ugi: 

40Kō woretesep ra nokovug mevis ĭm ra nokovūg moor tawi enyaū worevuora; 
kō anti novunora mori umsiman ugi. 

41Im pol sugkū ten mori dūmūrĭgi, dumarakī tamas punora Yakōbō ĭm Yōanē. 

42Kō Iesū yemovrokonda pugi, mō menūwi punora memokū, Kĭmi Kūmūkili ma 
irora mori ūmagkū irora ōvun fan ra ōvun nūrū sū, umūrian iranda; ĭm ōvun 
fan lō umtantevakepe iranda. 

43Kō otū anti sugkū irami: kō iyi sĭ umagkū worete mōmū horog irami, iyi anti 
lĭvsaū enugkĭmi: 

44Im iyi sī irami umagkū worete horogesah, anti lĭvsaū nisekonda omwisū. 

45It iyi Netni eni neteme yetūvelum ma wontorugat iran, kō worelĭvsaū, ĭm 
woretenĭmpe nomūrep eni, nĭpmi nisekonda oveteme sikat. 

46Im irora dūmūvelum ra Yeriko: ĭm pol sugkū yive marugi Yerikō dal ōvun 
nūrie eni ĭm oveteme tamas, Bartimius, nimtei, ĭm netni eni Timius yemetesep 
ra telugon selat mō mesenigi. 

47Im pol sugkū yemorĭgi ma Iesū neteme Nasaret mori, yematipotni 
wortorugisah, memokū, Iesu Netni eni Dēvĭd togesovolyaū. 

48Im sikat dūmūnūwamūs pugi woreteteven: kō yemenūwisah mōmū tamas 
memokū, Kĭk netni eni Dēvĭd, tongesovolyaū. 

49Im Iesū yemetūrū, memokū irora ontorugi iyi. Im irora dūrhūtorugi neteme 
nimtei, dūmūnūwi pugi memokū, avoswi, etūok; iyi umamperugkĭk. 

50Im iyi, yemtafugi nemas isen, yemtūok, yivelum pugi Iesū. 

51Im Iesū yemenūwi pugi memokū, Tie kĭm nakiugi ya onumpi nisekom? Nimtei 
yemenūwi pugi memokū, Novsūromon, ma yakumpĭ nelampalam. 

52Im Iesū yemenūwi pugi memokū, Eve; tavniri enugkĭk umnumpi kĭk 
horĭgeves. Im marimago yivi nelampalam mō mūri Iesū ūselat. 

Mark 11 

etpēs ĭm Betane, ra numpūo Olevit yemtamūlora ōvun nūrie eni endūrū, 

2Miyi yemenūwi punora memokū, Uve kimi ūselat ra nimote ūnimetemi: ĭm 
polekū kĭmi kwantūratumpene, kwagesi sĭ kōlt tawi sī yemetesep ran tan; ūsūli 
iyi mōĭmtori pelum. 

3Im nagkū sĭ anūwi pugkūm memagkū, Irasie kĭmi kūm umpi imo? Kwanūwi 
ma Novsūromon umnakĭugi iyi; marima iyi ontamūli. 

4Im irora dūmūve, dūmokesi kōlt mori yeti ratilat ra nogūn nimo iyūi selat 
endūrū dūmūvtit; mirora dūmūsūli iyi. 

5Im nugkon ra irora mori dūmūtūrū iyūi, dūmūnūwi punora mūmokū, Tie imo 
kĭmi kūm umpi, kūmūsūli kōlt? 

6Mirora dūmūnūwi punora sugkū Iesū yempasiwokonda; ĭm irora 
dūmūtinĭmpe irora. 

7Im irora dūmūtori kōlt pugi Iesū ĭm dūmūtipe némas enirora iran; miyi 
yemetesep ran tan. 

8Im sikat dūmūve némas enirora ra selat: ĭm nugkon dūmūtantevisep 
nĭvlugkon nē, mō mūve ra selat. 

9Im irora mori dūmūvūm, mirora mori dūmūri, dūmūtūrenūwisah, dūmokū, 
Hōsana; Nevĭeves iyi mori okevelum ra nin eni Novsūromon: 

10Nevĭeves lō eni ĭtement Dēvĭd, mori okevelum ra nin eni Novsūromon; 
Hōsana tantevakepe. 

11Im Iesū yemtorĭmpe ra Yerūsalem, ĭm ra tempel ĭm polekū yemelagkaū 
mĭmtopotneme iranda tiame sū, ĭm ran titĭntit, yive ra Betane dal ōveteme 
twelv. 

12Im ratmran, pol sugkū dūmūve marugi Betane, yemevieni: 

13Im yemokesi sĭ nē fik isūt yeti nugkelin iran yivelum, memokū iyi agesi sĭ en 
tie sĭ iran: ĭm pol sugkū yive botipot iran, yetokesi sĭ en tie sĭ, nugkelin wokon; 
popōwo nĭmpugon worovūwo yetūvelum. 

14Im Iesū yemenūwi memokū, Tawi sĭ neteme otū onĭmpĭ marugkĭk ĭndowi. 

15Im ōvun nūrie dūmūrigi iyi. Im dūmūve Yerūsalem: ĭm Iesu yemtorĭmpe ra 
tempel, miyi yematipotni woretevelegonora mori dūmūsevasigi ūnisog tempel, 
mō ĭm talepasi ōvun tēbel enirora dūmūvasi muni, Im ōvun nĭvlok enirora 
dūmūvasi ūmpon; 

16Miyi yemenūwali punora ma tawi sī neteme andiuki sī en tie sĭ ra mumpon 
tempel. 

17Irora wanatovnin nimo enyaū memokū nimo nufwaki nisekonda ōveteme ra 
nūrū sū nūrū sū; kō kĭmĭkūm numpi veli nisekonda ōvun numprok. 

18Im ōvun somūl mōvun tavsogi tumpora dūmūrigi, mirora dūmū-surugi 
nokowo irora wontalugi iyi: kō dūmūmtetugi iyi, popōwo netevokontū omwisū 
dūmavlugi ra nam tavsogi eni. 

19Im ra nĭmpugon pwarap yive ilat murugi sĭti. 

20Im ratmran pol sugkū dūmavan, irora dūmokesi nē fik yemetū noatnin ĭm 
omwisū. 

21Im Piter yementeme, yemenūwi pugi memokū, Master, okesi, nē fik mori kĭm 
menūwi nowarepatevi iran okemetū sū. 

22Im Iesū yemtamsi yemenūwi punora memokū, Utavnirĭgi ra Nōbū. 

23Popōwo itnesog yakum manūwi pugkūm, Ma iyi sī anūwi pugi imo numpūo, 
Etpe parugi, etin tafugi sep kĭk ran tok; metū tavrivri ūnōwan eni, kō ontavnirĭgi 
ma nam sū mori iyi omanūwi wantepū sugku; iyi ampĭ sie sĭ mori iyi amanūwi. 

24Popōwo yakum manūwi pugkūm memagkū, Siame mori kĭmi kūmnakĭ 
wokonda, ugi nesenigi enugkĭmi, ūtavnirĭgi ma kĭmi kwampi, ĭm ĭtnesog kĭmi 
kwampi. 

25Im pol sugkū kwantūrū, mō mūfwaki, nagkū kūm nakan pugi mē sī, 
efielintugi; ma Itemenkūm mori ūnpokūp afielintugi sat sū enugkĭmi. 

26Kō nagkū kūm ūtū afielintokonda, Itemen kūm ūnpokūp otū afielintugkūm 
sat sū enugkĭmi. 

27Im irora dūmūvelum ra Yerūsalem: ĭm pol sugku iyi yemavan ūnisog tempel, 
dūmūvelum pugi ōvun tavsogi tumpora, ĭm ōvun somūl, mōvun elder, 

28Im dūmokū pugi mūmokū, Kĭk umnumpi imosū ugi horog eneme? ĭm mē 
yemovunok nimpasewugi worumpi imo tiame? 

29Im Iesu yemtamsi yemenūwi punora memokū Ya ontagkolkūm sĭ nam 
siteven, ūnūwi pe poyaū, ĭm ya anūwi ugi horog enemē yakum numpi imosū. 

30Pe baptisma eni Yōanē, yemne ra pokūp, kū marokonda ōveteme? ūnūwi 
poyaū. 

31Mirora dūmaūor ugi punora dūmūnūwi mūmokū, Nagkū kakel anūwi, 
marugipokūp; iyi anūwi, Mirasie kūmūtū tavnirĭgi iyi? 

32Im nagkū kakel anūwi, memokū Marokonda ōveteme—dūmūmtetokonda 
netevokontū: popōwo ōveteme omwisū dūmokū iyi Yōanē sī profet itnesog. 

33Im irora dūmūtamsi dūmūnūwi pugi Iesū mūmokū, Kakel etū kili. Im Iesū 
yemtamsi mōmenūwi punora memokū, Im ya otū anūwi pugkūm ma ugi horog 
enemē yakum numpi imesū tiame. 

Mark 12 

1Im iyi yematipotni worenūwi nam parabel punora memokū, Sĭ neteme 
yemōwi vinyard menĭmpī nagkaūugi, mō mokol ugi nimsin dumpon vin, mō 
menumpi nimo horog nimsin, metinĭmpe punora ōvun nasemnūok, miyi yive 
ra nūrū isūt. 

2Im ra nĭmpugon worevi nōvwan yemtamūli lĭvsaū punora ōvun nasemnūok 
ma iyi ampi marokonda ōvun nasemnūok nōvwan marugi vinyard mori. 

3Mirora dūmūlekavi lĭvsaū, mūselatevi iyi mō mūsatevugi wokon. 

4Penūri yemtamūli punora sī mōmū lĭvsaū; mirora dūmūtevi iyi ugi nevat, 
dūmateki numpūn mō mūsatevugi ugi nagepĭ iran tamas. 

5Miyi yōĭmtamūli sī mōmū; dūmūtalugi iyi, ĭm sikat mōmū; nugkon irora 
dūmūtar, 

6ĭm nugkon irora dūmūtalokonda. Yeti sī netni siteven, netni paū isen, 
yemtamūli iyi punora ra nisah, memokū, Irora wosesieves netūg. 

7Mōvun nasĭmnūok dūmūnūwi punora mūmokū, Iyi tampenum, Uvelum kos 
lĭntalugi iyi ĭm denūok mori anti enugkos. 

8Mirora dūmūlekaviiyi mō mū talugi, mō mūtafugi ratilat denūok. 

9Iyi natemonok isen denūok onumpĭntie? Iyi ampelum mō mĭntivavtiti ōvun 
nasĭmnūok mori mō mĭntenĭmpe denūok punora oveteme mōmū. 

10Im kĭmi kūmasepim imo nam mori otin netiyi kū, Sī nevat mori ōveteme 
dūmumpi nimo ugi dūmokū ūr dūsatemugi pe mori oti netipe ra napūtan nimo, 

11Imo yemne ra Iehōva, Sugkū ĭm kos kĭm lenavlugi ugi. 

12Mirora dūmūtapmi worelekavi iyi mirora dūmamtetōkonda telien lō; it irora 
dūmokili ma iyi yemenūwi nam mori memokū ugi irora mirora dūrnūwi iyi mō 
mūve; 

13Mirora dūtamūli nugkon ra ōvun Faresi mōveteme eni Herod, worelekavi 
nam eni; 

14Mirora dūmūvelum mō mūnūwi pugi mūmokū, Tavsogi, ka kĭm lagkili ma kĭk 
itnesog, ĭm ki kotum mamtetokonda ōveteme, ĭt kĭk otum magesi nĭmĭnda 
ōveteme, ĭm kĭk emĭntavsogi itnesog ugi selat eni Iehōva, kĭk emagkūo oti 
tanepo worevugi muni mori pugi Sisar kū tawi. Ka ke lampugi, kū ka ke letū 
lampugi? 

15Miyi yemokili nĭmpiri isenda memenūwi punora memokū, Irasie kĭmi 
kūmĭntapmi yaū? vī ĭmpelum sĭ peni ma ya agesi. 

16Mirora dūmūvĭ; miyi yōmenūwi punora memokū, Imo safi ene mē? ĭm netiyi 
ene mē? Mirora dūmūnūwi pugi mūmokū, isen Sisar; 

17Im Iesū yōmenūwi punora memokū, Imo sū eni Sisar ovugi Sisar, mimo sū eni 
Iehōva, ovugi Iehōva. Mirora dūmavlugi ugi iyi. 

18Mōvun Sadūsi dūmūvelum pugi mori umanūwi magkū tawi nivsorasah, 
mirora dūmūtagkeli iyi mūmūnūwi mūmokū Tavsogi, 

19Moses yemetĭyi nam pugkam memokū, nagkū avinsī eni sī neteme amas mawi 
retepon, ĭm tawi ōvun nĭtni, avinsĭ eni ampĭ retepon mō mĭntori netni nisekon 
avinsĭ eni. 

20Dūti ravinsĭeme seven: miyi ĭtnetemefi yivi retepon, yimas ĭm tawi netni. 

21Miyi dūrūgi yivĭ nasiven mori mō mas, ĭm tawi netni; miyi deselugi sugkū, 

22Mirora sū seven dūmūvĭ iyi ĭm tawi sĭ netni isenda, ĭm nasiven mori yimas. 

23Ran dan nivsorasah pol sugkū irora mori wamsorasah, nasiven mori anti 
retepon enemē ĭ ĭt irora sū seven ilūmūvī iyi. 

24Im Iesū yōmenūwi punora memokū, kimi kūmamgiugi imo kū? popōwo kimi 
kūtū magkili ōvun netiyi ĭm horog eni Iehōva. 

25It irora pol sugkū wamsorasah marugi nemas ūtū wontevrugi ūtū wontori 
reteponeme, ĭt irora wanti sugkū ovun agelō ūnpokūp. 

26Mugi ōvun nemas ma irora umamsorasah, kimi kūmūsepi ra netiyi tumpora 
eni Moses nam mori ugi nē nokowo Iehōva yemenūwi pugi, yaū Nōbū eni 
Ebraham, ĭm Nōbū eni Isak, ĭm Nōbū eni Yēkob? 

27Iyi tawi Nōbū enirora ovun nemas, iyi Nōbū enirora ōvun nomūrep: ĭm kimi 
kūm mamgīugi ĭndowi. 

28Im sĭ neteme Somūl yivelum miyi yemorigi nam mori irora dūmūtampĭgi, 
miyi yēmokili ma Iesu yemtamsi memenūwi ves punora, miyi yemtagkeli iyi 
memokū, Silnivi nam ra nūsian itokowo? 

29Im Iesū yemtamsi memenūwi pugi memokū, silnivi ra nūsian oti imo, Urĭgi 
kimi ōveteme Isrēel, Iyi Iehōva Narisah enugkos oti Narisah siteven: 

30Im kĭk onelintugi Iehōva Nōbū enugkĭk ugi nōwam omwisū, im naviat 
enugkĭk omwisū, mugi nelekon enugkĭk omwisū, mugi faneteme enugkĭk 
omwisū: 

31imo oti silnivi ra nōbūm, ĭm dūrūgi oti sugkū pe mori, Elintugi numpūnaram 
sugkū kĭk e pe kĭk; tawi sĭ mōmū silnivi nam horog ra imo sū mori. 

32Miyi neteme Tavsogi yōmenūwi pugi memokū, Itnesog, Tavsogi, kĭk osī 
menūwi ves popōwo Nōbū siteven tawi sī mōmū—iyi wokon; 

33ĭm worelintugi iyi ugi nōwan omwisū, ĭm nelekon, ĭm naviat im horog ĭm 
worelintugi numpūnaran sugkū sī umneliutugi iyi pe iyi imo oti mōmū aremi 
ra ōvun nūrah sū woresakrefĭs ugi, mōmū aremi ra ōvun sakrefīs omwisū. 

34Im Iesū yemelavenūri ma iyi yemenūwi nam ĭm yemokili fan, miyi yōmenūwi 
pugi memokū, kĭk tawi isūt marugi lō eni Iehōva. Mirora sū dūmamtetugi 
woroĭmtagkeli iyi. 

35Im Iesū yemtavsogi ra nimo tumpora miyi yemtamsi memenūwi memokū, 
Ovun Tavsogi ūmanūwi mūmagkū, Kristo oti netni eni Dēvĭd pe nokowo? 

36It iyi Dēvĭd yemenūwi ugi Naviat Tumpora memokū, Iyi Narisah yemenūwi 
pugi Narisah enyaū memokū, Etesep ra nokovūg meves mafeli nĭmpugon ya 
antipe ōvun novsen nakan enugkĭk ra mumpon noam. 

37Miyi Dēvĭd ummanūwi magkū, iyi mori Narisah, ĭm nagkū sugkū iyi netni eni 
nokowo? 

38Mōvun telien lō sikat dūmūrĭgi iyi ugi navos, miyi yemenūwi punora pol 
sugkū iyi yemtavsokonda memokū, Ufinte kĭmi marugi ōvun somūl mori 
umnakĭugi woravan ugi ōvun sĭmplaūon tantop, mirora umnakĭugi ōvun nam 
paū ra nūrū sū nevasi; 

39Mōvun woretesep ra nūsian aremi ra mumpon ōvun nimo tavsogi, 

40ĭm pol sugkū irora umampag, mirora umĭntereforugi nimo sū enirora ōvun 
neviumpūwi, mō mufwaki nimpugon tantop worimpirigi: irora mori wampī 
nam ugi nūrian mōmū nugkugko. 

41Im Iesū yemetesep ĭm bokes woretevĭnepon muni tumpora yeti ūnĭpmi eni 
miyi yemokesora ōveteme dūmūtipe muni ra mumpon, mōveteme ra nōete 
sikat dūmūtipe tamas ūnisog; 

42Im si neviumpūwi narumkor yive mō metipe ūnisog muni endūrū, ūrekis 
wokon. 

43Miyi yemovrokonda ōvun nūrie eni memenūwi punora memokū, Itnesog 
yakum manūwi pugkūm memagkū, Imo neviumpūwi narumkor yemetipe 
ūnisog woretevĭnepon mōmū ra irora sū mori dūmūtipe ūnisog; 

44It irora sū dūmūvĭ nugkon marugi nōete sū isenda mō mūtipe ra mumpon; 
miyi marugi narumkor isen mōtipe ra mumpon isen omwisū; omwisū mori iyi 
umnomūrepwi. 

Mark 13 

1Im polekū iyi yive ilat yemne ra nimo tumpora sĭ ra ōvun nūrie eni yemenūwi 
pugi memokū, Tavsogi, Okesi pe nevat sū tamas, ĭm nimo tamas! 

2Im Iesū yemenūwi pugi memokū. Kĭk emagesi imo sū nevat sū kū? Otū 
antĭndowi sĭ nevat ran tan nevat wantĭntalepasi sep omwisū. 

3Im pol sugkū iyi yemetesep ra numpūo Olivet mampieti nimo tumpora, Piter 
ĭm Yakobo ĭm Yōane ĭm Andrū, dūmūrūntagkeli iyi e ko sĭ, 

4Enūwi pugkam Nigoi anti sugkū, im safi mori pol sugkū imosū wanti sugkū 
antin tie? 

5Im Iesū yemtamsi punora memenūwi memokū, Ufinte kĭmi ma tawi sī 
ampeliluwugkūm; 

6ĭt sikat wampelum ra nin enyaū, mirora wanūwi magkū, yaū Krĭstō; mirora 
wonĭmpiriwokonda ōveteme sikat; 

7ĭm pol sugkū kĭmi wandĭgi ugi ūbrami ĭm narĭgi ugi ūbrami, Utūyōmpeli 
popōwo anti sugkū: kō nimpugon nelehovan otūvelvm. 

8Sī numpūn lō wonavahat iran sī numpūn lō, ĭm sī lō iran sī lō, ĭm wanti ōvun 
nomiok ra nūrūsū sikat, mōvun temas, mōvun nelĭleki. Imo sū wanti natipotni 
ōvun norĭgumpūnū. 

9Im kĭmi, Ufinte kĭmi ĭt irora wontorokūm ūnimĭnda ōvun naūor, mj 
mumselatovekūm ra nimo sū tavsogi, mirora wantipe kĭmĭ ūnimĭnda ōvun 
natemonok mōvun fan lō popōwo ugi yaū, woreti numpūvsok iranda; 

10kō mampūm wantorenūwisah nam navosavos punora lōsū lōsū. 

11Im pol sugkū wontorokūm woretipe kĭmĭ ūnimĭnda ūtū evelevi ugi nam mori 
kĭmi kwanūwi; nam mori anti novugkūm worenūwi ra nimpugon mori, Unūwi 
pe mori, ĭt popōwo tawi kĭmi mori ūmanūwi, iyi Naviat Tumpora. 

12Im sī avensi onĭmpirĭgi avensi eni woretalugi, ĭm sĭ itemen netni eni, mōvun 
netni wonĭmpiriwokonda ōvun netemendeme mōvun dĭnemendeme isenda 
mō mĭntalokonda; 

13mōveteme sū wonakan pugkūm popōwo ugi nin enyaū; Kō iyi sĭ mori 
onatekisah mafeli ra nĭsah, anti neviēōwara iyi. 

14Im pol sugkū kĭmi kwagesi pe nelilūo sat mori Daniel profet yĭpmenūwi ugi, 
umante ra nūrū mori tawi aremi woretūrū (miyi sĭ mori umasepi netiyi, aremi 
iyi umnenteme) ĭm aremi irora sū ra Yūdia woralō ra numpūo sū; 

15miyi sĭ ran tan nimo aremi iyi woretūyep ra mumpon nimo worevi sĭ en tie sĭ 
marugi nimo isen; 

16miyi ran denūok aremi iyi otū onterileki tovūni sĭ en tie sĭ kitan woruriuki 
nemas eni. 

17Im nelĭleki tamas wampelum iranda mori umĭntandiokumpok umamiampuni 
netni ran dan sū mori! 

18wosenigi kĭmi ma nalō enugkĭmi otū anti ra nakas, 

19dan sū mori sokomulep dūtūvelum sugkū marugi nimpugon Nōbū yemetipe 
nemap, mafeli nĭmpugon mori mūtū omamampelum sugkū; 

20ĭm nagkū Narisah petum potipot dan sū mori petūviēowara sĭ neteme, 
popōwo irora ōvun tampoli isen, mori iyi yemtampoli irora nisekon iyi, iyi 
yemumpotipot dan sū mori. 

21Im nagkū si anūwi pugkūm magkū, Origi, Kristo, ĭgko, iyi yūi, Utū tavnirĭgi; 

22ĭt irora ōvun Krĭstō nĭmpiri mōvun profet nimpiri wampelum, mirora 
wanumpi navlugi sū mōvun safi worĭmpiri ōvun tampoli, nagkū irora faneteme; 

23Kō kĭmi, Ufinte kimi; pah ya opmenūwi pugkūm ugi. 

24Im ran dan sū penūri sokomūlep mori, nĭpmĭnĭn anti nĭlebōkevat, 

25mitĭs otū oselĭ, mosisū ra pokūp womol ĭm horog sū ra pokūp wīeliel. 

26Mirora wagesi Nitni eni neteme ampelum ra ōvun numpūaū ugi horog ĭm 
nilasilas tamas, 

27miyi ontamūlōra ōvun agelō isen woresemsemokonda ōvun tampoli isen 
marugi nĭmetagi sū devat, marugi navlūtni sū nemap. 

28Mūkili kimi parabel ugi nē fik: pol sugkū umesemsi, mō meselevlevi nugkelin 
kimi kōmagkili nenum umnumpotipot, 

29Kimi sugkū, pol sugkū kwagesi imo sū umampelum ūkili ma nĭmpugon mori 
umnumpotipot, ra nogūn selat. 

30Itnesog yakum manūwi pugkūm memagkū, Imo palsi ūtū ampia mafeli 
nĭmpugon imo sū wampelum. 

31Pokūp mūnemap wampia kō nam enyaū otū ampia. 

32Im Tawi sī umagkili imo dan kū nugkon dan mori tawi ōvun agelō ūnpokūp, 
im tawi iyi Nitni, iyi Itemen wokon. 

33Ufinte kimi, Wavles mūfwaki, ĭt kimi ūtū magkili pol sugkū nĭmpugon mori 
ampelum: 

34Sugkū sĭ neteme mori yive ra nūrū isūt, yemowi nimo isen, mō mūtipe ōvun 
lĭvsaū eni worefinte, mō metipe irora go worūmpūrah, mō memenūwi pugi 
nivūo nimo woravles; 

35Wavles kimi ĭt kimi ūtū magkili nĭmpugon pol sugkū iyi natemonok ra nimo 
mori umampelum, nĭmpugon poarap, kū ratūnemis pumrok, kū ra nasora 
netūo, kū prūbokom. 

36Kū entawi pol sugkū umampelum itnum, iyi agesi kimi umnalēepo: 

37mimo nam mori yakum manūwi pugkūm ya kanūwi memagkū punora 
omwisū, Wavles. 

Mark 14 

1Im paska ĭm yōūp wokon mori dūti penūri dan dūrū, mōvun tavsogi tumpora 
mōvun somūl dūmūsorugi worelekavi iyi ugi nĭmpiri mō mĭntalugi; 

2Kō irora dūmūnūwi mūmokū, Tawi ra nĭmpūgon narigari kū entawi ōvun 
telienlō wonumpi nesesaū. 

3Im polekū iyi ra Betani ra nimo eni Simon, mori leper, iyi yemtesĭgi nevag ĭm 
sī nasiven yivelum miyi yemuriuki nūrah im dumpon nĭmpen e ves aremi 
wokon ra mumpon miyi yemaserim nūrah alabaster mōĭm wosĭlĭgi sū ra 
numpūn: 

4ĭm nugkondeme dūmworemi sat ugi mō mūsepen ūnūwi ūnōwanda mūmokū, 
Irasie Kemagkini ugi imo dumpon? 

5Nagkū pūvasĭgi pūvī nĭmpi peni tri hunder, woretevūrakwokonda ōvun 
narumkor; mirora dūmūviūri nasiven mori. 

6Im Iesū yemenūwi memokū, Uwi iyi: Irasie kimi kūmoiuguri iyi ĭ Iyi umpi 
numpūraheves irag: 

7Ovun narumkor dal e kimi dan sū ĭm pol sugkū kimi kūmna-kĭugi kimi 
faneteme woresitū iranda, ĭm yaū, yaū tawi dal ekĭmi dan sū dan sū: 

8Iyi umpi sugkūiyi faneteme, iyi opmobūm woruriuki imo woresoveli 
nokolĭsirag nĭmsĭn tenūmi yaū. 

9Itnesog yakum manūwi pugkūm memagkū, ra nūrūsū nūrūsū mori antĭn 
torenūwisah nam navosavos imo mori imo nasiven umpi, antĭn tampigi 
worenteme ves iyi. 

10Im Yūdas Iskariot sĭ ra irora twelv, yive punora ōvun tavsogi tumpora 
woresentevi Iesu woretinĭmpe iyi punora. 

11Mirora dūmūrĭgi nam eni mō mavos ugi mō mūnūwi mūkokū wampugi muni; 
miyi yemnesorugi pe nokowo iyi ontemĭmpe iyi punora ra sĭ nĭmpugon aremī. 

12Im ran dan mampūn pol sugkū irora dūmoni yōūp wokon mori pol sugku 
dūmūtalugi nūrah nĭmsin sakrefĭs, ōvun nūrie dūmūnūwi pugi mūmokū Ia kĭk 
emnakīugi ma ka ke lenumpi nisekom woreni paska? 

13Miyi yemtamūli endūrū ōvun nūrie eni memenūwi punora memokū, Uve 
ūntĭmne, avtit irami sĭ neteme umandiuki nūrah woretaligi nū, ūri iyi; 

14ĭm ra nimo mori iyi onĭntorĭmpe enūwi pugi neteme mori nimo isen, Iyi 
Tavsogi umanūwi memokū, Ia pe sĭlebok e ves, va oneni paska dal ōvun nūrie 
enyaū; 

15Miyi osesi pugkūm sī sĭlebok e ves tamas ratekomisah umatin tavĭnepon 
ūnisog ĭm siman aremi, Usiman iyūi nĭsekont. 

16Miroran dūrū dūmūve ran tĭmne memokesi sugkū iyi yepmenūwi punora 
mirora dūsĭman ugi paska. 

17Im pol sugkū poaraparap, iyi yivelum dal irora twelv; 

18Im pol sugkū dūmūtesĭgi nevag mori, Iesū yemenūwi memokū, Itnesog 
yakum manūwi pugkūm memagkū, sī kĭmi umĭn-tesĭgi nevag ūndū yaū, 
onĭmpiri woko yaū. 

19Mirora dūatipotni wororĭgumpūnū, mō mūnūwi punora irora go, mūmokū: 
Yaū kū; Yaū kū? 

20Miyi yemtamsi mō menūwi punora memokū, Sī ra twelv mori umantipe 
nokoven ūnisog nūrah ūndū yaū. 

21Netni eni neteme umampe sugkū nam yeti netiyi ugi iyi kō navoret iran 
neteme mori umĭmpiri Netni eni Neteme ra nemás; aremī nisekon nagkū iyi 
yetū umprokomol. 

22Im polekū irora dūmprokoni Iesū yivi yōūp mō ĭmtesuki, mō morūsevi, mō 
movunora, memenūwi memokū, Uvī moni; imo oti nokolĭsirag. 

23Miyi yōĭmpi kup mō mumpalugi, mō movunora, mirora sū dūmoneki marugi. 

24Miyi yōmenūwi punora memokū, Imo oti de enyaū ugi nam ūnam ĭtevaū, pe 
mori otin wosĭlĭgi nisekonda sikat. 

25Itnesog yakum manūwi pugkūm memagkū, ya otū amoneki marugi dumpon 
vin mafeli dan mori ya ōmamoneki pe ra lō eni Nōbū. 

26Mirora dūmūsemsi si narūfo tumpora, mō mūve ilat, mō mūve ra numpūo 
Olivet; 

27Im Iesū yemenūwi punora memokū, kĭmi sūkwosumpeli sumpeli nūgūmi 
popōwo ugi yaū imo pūmrok; ĭt oti netiyi memokū, Ya ontī neteme navles 
mōvun pugipugi wonaseviugi isūt; 

28ĭm penūri nĭvsoresah enyaū ya opmampūni irami ra Kalĭli. 

29Im Piter yemenūwi pugi memokū, Nagkū omwisū wosumpeli sompeli 
ūnūgūnda tawi yaū. 

30Im Iesū yemenūwi pugi yakum manūwi punok ma, Ire pen dan—imo pūmrok, 
pol sugkū netūo otū onasora nĭmpugon dūrū kĭk onūaveni yaū nĭmpugon desel. 

31Miyi yōmenūwi nam mōmū horog memokū, Nagkū aremi ya amas ūndū kĭk—
kō ya otū onūavenok—tawi. Mirora omwisū dūmūnūwi nam mūmokū sugkū. 

32Mirora dūmūve ra sĭ nūrū nin e pe mori Ketsemani; miyi yōmenūwi punora 
ōvun nūrie eni, Utesep kĭmi ĭgko polekū ya umnufwaki. 

33Miyi yemtori Piter, ĭm Yakōbō, im Yōanē dal iyi, miyi yematipotni woreti 
nēōmpeli ĭm norĭgumpūnū tamas, 

34Miyi yōmenūwi punora memokū, Naviat enyaū umandegumpūnū tamas 
wokon—sugkū ya amas ugi; ūtendowi kimi ĭgko ĭm wavles. 

35Miyi yōmavanūwi mumol ra nemap, mō mufwaki, memokū, nagkū aremi 
woreti sugkū, ma nimpugon mori ampe marugi. 

36Miyi yemenūwi memokū, Aba, Itemen yaū, Tiame sū omwisū kĭk faneteme 
worūmpi: etipe pelah imō kup marokoyaū, kō tawi sugkū yakum magkū ugi, kō 
sugkū kĭk emagkū aremi ugi. 

37Miyi yivelum memokes-ora mirora dūmalēepo, miyi yemenūwi pugi Piter 
memokū, Simon kĭk emalēepo kū? kĭk tawi horog woravles lap ūndū yaūkū? 

38Wavles kĭmi mūfwaki ma kĭmi kūtū amol ran tapmi: naviat umĭntorugat, pe 
nokolisiran emandĭmlĭmlū. 

39Miyi yempe mō mufwaki, mōmenūwi magkū nam siteven. 

40Miyi yōimpelum mō mokesora mirora dūomalēepo it nĭminda dūti numpok 
mirora dūtūkili womtamsi pugi magkūntie. 

41Im nĭmpugon deselugi iyi yōĭtnpelum mō menūwi punora memokū, Walēepo 
muvenūkūm, isūma marima: nimpugon mori okovelum; pah Netni eni neteme, 
otin tenĭmpe iyi ra nokovenda ōvetemīndi: 



103 

 

NAM NUMPUSOK ITĒVAU ENI IESU KRISTO NOVSUROMON ENUGKOS 
Erromangan New Testament © British and Foreign Bible Society, 1909,1979. 

© 2019 Bible Society in the South Pacific. 
 

 
 

 

42Utūok kos lampe; pah, iyi mori umampiriwokoyaū okevelum potipot. 

43Marimago pol sugkū iyi yetūnūaveni, Yūdas yivelum, sī ra irora twelv, ĭm dal 
iyi telien lō tamas, gi ōvun naūitūga, movun nirum dūmne marokonda ōvun 
tavsogi tumpora mōvun somūl, mōveteme talam. 

44Miyi mori yemimpirigi iran yepmovunora sĭ safi, iyi yemenūwi memokū, Iyi 
mori ya osūgū iran, iyi pe mori ūrūleki mūtori pelah mūfinte, 

45Im pol sugkū iyi yivelum, yive pugi Iesū itnum, memenūwi memokū, Rabi, 
Tavsogi, mōimsūgū iran. 

46Mirora dūmiilekavi iyi mōmūrūleki. 

47Im sĭ ra irora mori dūmūtūr potipot, yemasenduri naūitūga isen mō ĭmtĭ 
livsaū eni tavsogi tumpora, mōĭmtantevi telugon eni. 

48Im Iesū yemtamsi memenūwi punora memokū, Kimi kūvelum ugi ōvun 
naūitūga, mōvun nirum worelekavi sugkū nagkū worelekavi neneteme 
neforugi im talugi; 

49Dan sū yaū mete dal e kimi ra nimo tumpora morun tavsog kūm, ĭm kimi kūtū 
melekavi, kō wonampesog ōvun netiyi tumpora memokū. 

50-51Mirora dūmūwi iyi mō malo. Im sĭ neviarep yemūri iyi, mori yemakfugi 
némas līnĭn mōvun neviarep dūmūlekavi iyi. 

52Miyi yemowi nemas lĭnĭn ra nokovenda mō malō marokonda mavan e wokon. 

53Mirora dūmūtōri Iesū pugi tavsogi tumpora horog mōvun tavsogi tumpora 
omwisū dūmūsemsemokonda pugi, mōveteme talam mōvun somūl. 

54Im Piter yemūriiyi isūtmafeli ūnisog nimo eni tavsogi tumpora, miyi 
yimetesep dal ōvun nivūo wororūgom. 

55Mōvun tavsogi tumpora mirora sū mori dūmaūor ugi dal dūmnesorokonda 
ōveteme worumpūvsok iran Iesū woretalugi iyi, mirora dūtokesi. 

56It sikat dūmumpūvsok namli iran mōvun numpūvsok isenda dūti sugkū nam 
wokon. 

57Im nugkondeme dūmūtūok mō mūnūwi namli iran dūmūnūwi mūmokū, 

58Ka ke lorigi iyi memenūwi nam memokū, Ya Ontalepasi imo nimo tumpora 
mori ōveteme dūmumpi, ĭm penūri dan desel ya omenumpi sĭ mōmū, ĭm tawi 
ugi nokovenda ōveteme. 

59Kō nam enirora dūti nam wokon sugkū. 

60Miyi tavsogi tumpora yemtūok ĭleboteven, montagkeli Iesū memenūwi 
memokū, Kĭk otū mintamsi kū; Iroramo umnumpūvsok iram magkū tie? 

61Kō iyi yematenū yetū tamsi sĭ nam. Miyi tavsogi tumpora yōĭmtagkeli iyi 
mōmenūwi pugi memokū, Kĭk Krĭstō Netni eni Nevīves kū? 

62Im Iesū yemenūwi memokū yaū sugkū; ĭm sugkū kĭmi kwagesi iyi Netni 
neteme antesep ra nokoven meves ra horog, mō mampelum ra ōvun numpūaū 
ūnpokūp. 

63Miyi tavsogi tumpora yemtevaseri nemas isen mō menūwi memokū, Tie 
aremi ōvun numpūvsok mōmū, 

64Kimi Kūrigi nam sat mori, kimi kūmagkūwo? mirora sū dūmūnūwi mūmokū, 
aremi woretalugi iyi, ĭt iyi okoworepatevi. 

65Im nugkon dūmatipotni woretevani iran, mō moven nipmi, mō mateki nipmi, 
mō mūnūwi pugi mūmokū, Profesĭ: ĭm ōvun torugat dūmateki iyi ugi 
nokovenda. 

66Im pol sugkū Piter yemete ra mumpon nimo ratekomyep enī fan lō, sĭ nasiven 
torugat eni tavsogi tumpora yivelum: 

67Im pol sugkū Piter yorugom, iyi yemenūwi pugi memokū, Im kĭk kimete ūndū 
Iesū ra Nasaret! 

68Miyi yemenūwi memokū, Ya otūkili iyi, yakum mamgĭugi nam enugkĭk: Miyi 
yive ilat, ra mumpon norīyū, Im sĭ netūo yemasora. 

69Im nasiven mori yōmokesi miyi yōmenūwi punora dūmūtūr yūi memokū, Iyi 
mori sī ra irora. 

70Miyi yōmenūwi penuri lap irora yūi dal, mirora mori dūmūtūr dal dūmūnūwi 
pugi Piter mūmokū, Itnesog kĭk sĭ ra irora ĭt kĭk neteme Kalĭli, naviam oti sugkū. 

71Kō iyi yemati potni worenūwi nam sat sikat, memokū, Ya otū magkili neteme 
mori kĭmi kūmanūwi ugi iyi. 

72Im nĭmpugon dūrūgi sĭ netūo yemasora ĭm Piter yementeme nam mori Iesū 
yĭmenū wi pugi, memokū, Pol sugkū netūo otū omasoranĭmpugon dūrū kĭk 
onūavun yaū nĭmpūgon desel. Miyi yemevolevoli ugi, mō mageri tamas. 

Mark 15 

1Marimago prūkokom ōvun tavsogi tumpora dal ōveteme talam mōvun somul 
mōvuin natemonok nūrian dūmūsemsemokonda woraūor mirora dūieti Iesū 
mō mūtōri pelah mō mū tenĭmpe iyi pugi Pīlat. 

2Im Pīlat yemtagkeli iyi memenūwi memokū, Kĭk fan lō enirora ōveteme Isrēel 
kū ĭ Miyi yemtamsi memenūwi memokū, Monokowo. 

3Mōvun tavsogi tumpora dūmūrūnenūwi mūmokū ugi sikat. 

4Im Pīlat yōĭmtagkeli iyi memenūwi memokū, Kĭk otū ontamsi kū: pah, irora 
umanūwi iram ugi sikat. 

5Kō Iesū yematepū: ĭm Pīlat yemavlugi. 

6Im ra narĭgari tumpora iyi yemesūli sĭ neteme mori dūiti mō ĭm tenĭmpe 
punora sĭ kū sĭ mori irora dūmūsenigi; 

7Yeti sī ĭm nin Barabas, mori dūieti dal irora mori dūmumpi nesesaū sat dal iyi, 
ĭm ra nesesaū mori dūmūtalugi nugkon. 

8Im telien lō dumovrugisah dūmūnūwi mūmokū, aremi iyi onumpi nisekonda 
sugkū iyi yĭpmūrunumpi: 

9Kō Pīlat yemtamsi punora memenūwi memokū, kimi kūmnakiugi ma ya 
ontenĭmpe pugkūm iyi fan lō enirora oveteme Isrēel kū? 

10It iyi yemagkili popōwo ugi neworemi sat ōvun tavsogi tumpora yivīesesat 
iyi; 

11Kō ōvun tavsogi tumpora dūmūnūwi punora telien lō woresenĭgi ma iyiosūli 
Barabas nisekonda. 

12Im Pīlat yemtamsi yōmenūwi punora memokū. Im kimi kūmnakiugi ma ya 
onumpintie iran iyi mori kimi kĭmanūwi iyi fan lō enirora ōveteme Isrēel? 

13Mirora dūōmovrugisah mūmokū ūkrūsifi iyi ra nēūmparum. 

14Im Pīlat yōmenūwi punora memokū, Irasie: iyi umpintie? Mirora 
dūōmovrugisah tamas mūmokū, Ukrūsifī iyi. 

15Im Pīlat yemokū aremi woreti nōwanda telien lō, miyi yemesūli Barabas 
punora ĭm pol sugkū dūmovselatevi Iesū yem tenĭmpe iyi punora mirora 
dūmokrūsifi iyi. 

16Mōveteme ūbrami dūmūtori Iesū ūnisog nimo nūrian, nin pe mori Prētorium, 
mirora dūmovrokonda lō ūbrami omwisū; 

17mirora dūmevīugi nemas navilara, mirora dūieti numpwavekora ugi ōvun 
nimrataū mō mevlugi numpūn; 

18mirora dūmūnūwi nam pugi mūmokū, Kĭk e paū fan lō enirora ōveteme Isrēel. 

19Mirora dūti numpūn ugi deniug mō inūtūvani iran, dūmūsumpuneterĭn mō 
mūsesie ves ūnĭpmi eni; 

20Im pol sugkū dūmagepī iran irora dūmūvī parūgi nemas navelara mō mevlugi 
némas isen, mirora dūmūtori ilat woretalugi iyi. 

21Im Simon, neteme Sirini mori yemne ra sī nimote, itemen eni Aleksander im 
Rūfus, iyi yemavanugo mirora dūmūtetelieli woruriuki nēūmparum eni; 

22mirora dūmūtori iyi ra sī nūrū nin Kolkota, fan nam pe mori, nūrū neven nuki, 
rugerag. 

23Mirora dūmovugi win dūti norekon ugi mur, woromoneki; kō iyi yetū vī. 

24Im pol sugkū irora dūmūkrūsifĭ iyi irora dūmūtavūrakwokonda ōvun nemas 
isen, dūmūsenduri ōvun lot ugi worokili mē arnpĭ simplaūon eni. 

25Im yeti poakas pol sugkū irora dūmūkrūsifī iyi. 

26Im netiyi ugi nam mūrian irora dūmūtipe ūnumpūn, Fan lō enirora ōveteme 
Isrēel. 

27Mirora dūinūkrūsifĭ dal iyi ōvetemĭndi endūrū, sĭ ra nokoven meves ĭm sĭ ra 
moor; 

28ĭm yeti namepesog imo nam ra netiyi tumpora, dūmūsepe iyi dal ōvun nareki 
sat. 

29Mōveteme mori dūmavanugo dūmuvriuri iyi mō mawi numpūnda, mirora 
dūmūnūwi mūmokū, Pah, kĭk mori memokū woretasi nimo tumpora mō 
menumpi ran dan desel! 

30Umkĭkēōwara mōmiyep marugi nēūmparum. 

31Mōvun tavsogi tumpora dūmumpi sugkū, dūmagepĭ dal ōvun somūl 
dūmūnūwi punora irora mūmokū, Iyi yernumkorēōwar ōveteme; miyi tawi 
faneteme woreiēōwara iyi pe iyi. 

32Iyi Kristo ĭm fan lō Isrēel nagku sugkū aremi iyi iyep marugi nēūmparum ma 
ka ke lagesi mōmentavnĭrigi, Miroran dūrū dūti neterora ra nēumparum dal 
irora mori dūmūvriuri iyi. 

33Im pol sugkū poakaspoakas yeti nĭlebokevat ra nūrūsū mafeli poarap. 

34Im poarap Iesū yemovrugi gi navian horog memenūwi memokū, Eloi, Eloi, 
lama sabaktanī? fan nam mori, Ah Nōbū enyaū, Nōbū enyaū, kĭk owi yaū irasie? 

35Im nugkoneme dūmūtūrū yūi mori dūmūrĭgi dūmūnūwi mūmokū, Pah! 

36Iyi umamperugi Elĭya. Im sĭ yemovugevag mō movūarugi, namtimte ugi nū 
nakan mō metipe ran deniug mō movugi woremoneki memenūwi memokū, 
Awi lap; Kos kelagesi nagkū Elĭya ampelum worevĭsep iyi. 

37Im Iesū pol sugkū yemasorasah isūma nesūmsah isen. 

38Im némas woresumpat ūnisog nimo tumpora yetĭn tevaseri, nugkon dūrū 
yemne imelūo iyep ra nesep; 

39miyi nivūo ōveteme ūbrami mori yemetūrū ūnipmi yemokesi ma iyi pol 
sugkū iyi yemasorasah sugkū, isūma nesūmsah eni, yemenūwi memokū, 

40Itnesog imo neteme Netni eni Nōbū. Movasiven dūmūte yūi dūmesugkelowi 
isūt, ĭm dal irora Mēri Makdaleni ĭm Mēri dineme eni Yakōbō virok, ĭm Yoses, 
ĭm Salomi; 

41irora mō dūmūri iyi pol sugkū iyi ra Kalĭli mori dūmūtorugat iran movasiven 
sikat mōmū mori dūmūvelum ra Yerūsalem dal iyi, 

42Im pol sugkū poarap arap popōwo dan mori yeti dan e worum ĭm rat mran 
danemĭndog. 

43Yosef neteme Arimatia, neteme aremi ĭm natemonok ra nūsian mori 
yemtevetūwi lō eni Iehōva, iyi yive mō ĭmtorĭmpe, metūmtetugi ūnĭpmi eni 
Pīlat mō mesenigi nokolisiran eni Iesū. 

44Im Pīlat yemavlugi nagkū iyi yimas itnum sugkū, miyi yemovrugi nivūo 
ōveteme ūbrami woretagkeli iyi nagkū iyi yimas etūĭ; 

45ĭm pol sugkū iyi yemorigi nam eni nivūo ma yeti sugkū, iyi yemovugi Yosef 
nokolisiran mori. 

46Miyi yivi némas lĭnen aremi mō impĭ sep iyi mō mafiafi gi némas lĭnen mori, 
mō metipe iyi ra veli mori yeti norevi ra vetūnam, miyi yemevolevoli nevat, 
mōĭm sumpat ra nūgon veli. 

47Im Mēri Magdaleni ĭm Mēri dineme eni Yoses dūmokesi nūrū yūi irora 
dūmūtipe iyi. 

Mark 16 

1Isūma danemĭndog Mēri Makdaleni, ĭm Mēri dineme eni Yakōbō ĭm Salomi 
dūvasigi ōvim nūrah sū mampen e ves mō mūve woresoveli nokolisiran eni. 

2Im pol sugkū yumti dan ran danemĭndog mampūm ĭtevaū pol sugkū nĭpminen 
yemtūok irora dūmūvelum ra veli. 

3Mirora dūmūnūwi punora mūmokū, Mē onevolevoli nevat marugi nūgon veli 
nĭsekont? 

4Mirora dūmokesi ma nevat mori yeti nevolevoli pelah; ĭt nevat mori yeti 
tamas. 

5Im pol sugkū dūmĭntorimpe ra veli dūmokesi sĭ neviarep miyi yeme esep ra 
nokoven meves, mevĭugi nemas tantop ĭm nesebo, mihora dūmūmtetugi. 

6Miyi yemenūwi punora memokū, Utumtetugi; Kimi Kūmnesorugi Iesū neteme 
Nasaret, mori dūtalugi iyi ra nē-ūmparum: iyi omevsorasah; iyi tawi ĭgko; okesi 
nūrū mori irora dūmūtipewi iyi. 

7Uve, mūnūwi punora ōvun nūrie eni, ĭm Piter, ma iyi opmampūm irami ra 
Kalĭli; Kĭmi kwagesi iyi yūi, sugkū iyi yepmenūwi pugkūm. 

8Mirora dūmūvugevag ilat mō malo marugi veletenemi, mirora 
dūmūvūkūrkūra, mirora dūmūtūnūwi nam pugi sĭ ĭt irora dūmamtetugi. 

9Miyi yemovsorosah numti dan ran danemĭndog mampūm miyi yetūratumpeni 
mampūm pugi Mēri Makdaleni, marugi mori iyi yemetevelĭgora ōvun nagelō sat 
seven; 

10Miyi yive mōmenūwi punora mori dūpmūte dal iyi, dūmūrĭgumpūnū mom 
ageri. 

11Mirora pol sugkū dūmurĭgi nam ma iyi yōmūmūrep miyi Mēri yemokesi, irora 
dūtūtavnirĭgi. 

12Penūri imosū, iyi yemesepen netūratumpeni iyi pugi ōveteme endūrū polekū 
irora dūmavan devsego nūrū ĭmpe miyi yetin sumpoli; 

13Mirora dūrū dūmūve mōmūnūwi punora mori dūtūrĭgi: Kō irora mori dūtū 
tavnirigi. 

14Penūri pol sugkū irora dūmūtesĭgi iyi yemesepen netūratumpeni punora 
Eleven, miyi yemevriuri irora popōwo irora dūmūtūtavnirigi ĭm popōwo 
nowanda nugkugko, popōwo irora dūmūtūtavnirigi irorasū mori dūmokesi iyi, 
miyi yeti nevsorosah. 

15Miyi yemenūwi punora memokū, Uve kĭmi ra nūrūsū nūrūsū ra nemap 
omwisū mōmūtorenūwisah nam navosavos punora fan omwisū. 

16Iyi sĭ mori ontavnirigi mō mampi baptisma iran, anti neviēōwara iyi; miyi sĭ 
mori otū ontavniri anti noworepatevi tovūni nemás. 

17Mōvun safi wonūrora mori wontavnirigi ima sū; irora wontaveligunora ōvun 
naviatindi ra nin enyaū mirora wanūwi gi ōvun nĭluamen ĭtevaū. 

18Mirora wandiukisah ōvun neskil; ĭm nagkū irora womoneki sī en tie sĭ mori 
onumpi nemás pe mori otū ontalokonda; mirora wantipe nokovenda iranda 
ōvun namarat mirora wampī horĭgeves. 

19Miyi Narisah pol sugkū yemenūwi aveni punora yeti nevĭsah ūnpokūp, mō 
metesep ra nokoven meves eni Iehōva. 

20Mirora pol sugkū dū mūve dūmuntorenūwisah ra nūrūsū nūrūsū, miyi 
Novsjīromon yemnesitū iranda, mō mumpi nam worampelesi ugi ōvun safi 
mori dūmūri. Amen. 

  



109 

 

NAM NUMPUSOK ITĒVAU ENI IESU KRISTO NOVSUROMON ENUGKOS 
Erromangan New Testament © British and Foreign Bible Society, 1909,1979. 

© 2019 Bible Society in the South Pacific. 
 

 
 

 

Luk 

Luk 1 

1Tiofilus numposeti, sikat umasepen umprokotīyi nam mūmagkū irora wantipe 
ra natora ugi imosū kos kemlentavnirĭgisu, 

2sugku oveteme mori dūpmōkesisū, 

3mūmūti ovun nivūo ugi nam marugi nati-potni, mūmū-vug kam; yaū sugkū 
mokū aremi, ĭt yaū mokilisū ugi siemesū marugi nempugon ra nōbūm, 

4woretĭyisū ra natora nisekom ma kĭk agkilisū itnesog ugi imosū dūmū tavsog 
kĭk ugi sū. 

5Ra dansū mori Herod natemonok ra nūsian Yūdia, sī neteme tumpora, nin isen 
Sakarĭas, miyi dal ovun nesitūesitū isen Abia, im retepon isen yemne ra ovun 
netnime ĭtovasiven isen Eron, nin isen Elĭsabet. 

6Mirora dūrū tanepo wokon ūnĭpmi isen Nōbū mūmnalekoleki ovun selnivi 
nam, movun nam alam omwisū isen Novsūromon mūtūareki. 

7Im tawi sī netni isenda, ĭt Elĭsabet ūmlat, Im nevisū sikat iranda dūrū. 

8Miyi yemumpi sakrefis ūnĭpmi isen Nōbū dal ovun nesitūesitū mori, ovun 
numpi sakrefis dūmnumpi sugkū, 

9mūmūtipe iyi mūmōkū atni siame nempeneves ūnisog silebōkeves tumpora 
isen Novsūromon. 

10Im semsimak omwisū ra ov netevokontū dūmūfwaki ilat ra nempugon 
netnasūsah. 

11Im sī nagelō isen Novsūromon vemetūratumpeni pugi, memetūrūgo ra 
nokoren meves nefati woretnasūsah. 

12Sakarĭas yemokesi memēompele memetet. 

13Miyi nagelō yemenūwi pugi memokū, Sakarĭas, etūmtetugi, ĭt origi nesenog 
sorum, ĭm Elĭsabet retepmi ampi sī netni ĭtnataman sorum, 

14konatov nin isen magkū, Yōane. Im kĭk onavos, ĭm sikat wonavos ugi 
numprokomol isen. 

15Miyi anti nūsian ūnĭpmi isen Novsūromon. Miyi otūamoneki win kū kava, 
mampūarugi Naviat Tumpora marugi netnĭn dineme isen. 

16Miyi ontorora ovun netnime Isrēel sikat pugi Novsūromon Nōbū isenda. 

17Miyi opmampūm ūnĭpmi isen ugi naviat ĭni horog isen Elīya, magkū ampoli 
nowanda ovun Itemenda punora ovun netnime isenda, movun netmime mori 

ūtūroasendiuki nam; ra nelekon isenda ovun tanepo magkū ontōrora, lō sī ugi 
tarūsū ĭtevaū ūnōwanda, mori wanteme emetugives Novsūromon. 

18Im Sakarīas yemtagkeli nagelō memokū, Ya agkili imo nokowo? It yaū 
numpūmetūo, Im retĭg, nevisū sikat iran. 

19Miyi nagelō yemtamsi memenūwi pugi memokū, Yaū Kabriel, ya umantūrū 
potipot ūnĭpmi isen Nōbū, Im okotamūli yaū worenūwi pugkĭk, mesesi pugkĭk 
imo nam navosavos. 

20Im kĭk anti nowampat, im tawi faneteme woram, afeli dan wonokompelisū 
imosū, popowo kotūtavnirĭgi nam sorūg mori wonampesogsū ra sī dan. 

21Mov netevokontū dūmūtevetūi Sakarīas, mūmavlugi ma iyi yemetendōwi 
nempugon tantop ūnisog silebō-keves tumpora. 

22Im pol sugkū iyi yōmetūratumpeni ilat iyi tawi faneteme woram punora; 
mirora dūmūkili ma iyi yemokesi sī nilasĭvrovora ūnisog silebōkeves tumpora. 

23Miyi yemalevi niminda mematepū. Im pol sugkū iyi yemekompeli dansū isen 
woretorugat, iyi yive ra nimo isen. 

24Penūri dan sū mori, Elĭsabet retepon isen isar, memesepen nelesakapūn itīs 
sĭklĭm, memenūwi memokū, 

25Iyi Novsūromon yemokesives irag, memokū ampĭpelah narumprum sorūg 
ūnimĭnda oveteme. 

26Itīs sĭklĭm mesikĭugi Iehōva yemtamūli Kabriel ra sī sĭti ra Kalĭli, nin Nasaret, 
pugi sī ĭtnumpōkon mori yeteventerugi sī neteme, nin isen Yosef, 

27iyi yemne ra Dēvĭd; nin ĭtnumpōkon, Mēri. 

28Miyi nagelō yivelum pugi ūnisog memenūwi memokū, Kĭk e paū; kĭk nevĭeves, 
Novsūromon nandū kĭk; kĭk nevĭeves ūniminda ōvasiven. 

29Miyi yemokesi memēōmpelĭgi nam isen, memtarūgi, sugkū sie nam paū mori. 

30Miyi nagelō yōmeūwi pugi, memokū, Mēri, etūmtetugi, Nōbū okesokves. 

31Orĭgi, Kĭk ampi ūnetnĭn sorum mamprokomol sī netni ĭtnataman, Im konatov 
nin isen magkū, IESU. 

32Iyi anti ra nūsian, wanūwi ugi magkū, NETNI ISEN TANTEVAKEPE. 

33Im Iehōva Nōbū ampugi potnūmputūo isen Dēvĭd, itemen isen; miyi onarisah 
iranda mori dūmne ra Yakob, ra palsisū; Im lō isen ūtūamwi. 

34Mēri yemtagkeli nagelō, meruokū, Imo anti nokowo, it ya otūkili nataman? 

35Miyi nagelō yemtamsi memenūwi pugi memokū, Naviat Tumpora ampelum 
iram, im horog isen Tantevakepe onamolen iram, im popowo anti sugkū, 
wanūwi magkū ugi imo tumpora kĭkanti, NETNI ISEN NOBU. 

36Origi, Elĭsabet, apmisī okotandiokumpōh ugi sī netni ĭtnataman ra 
numpūmetūō isen, im imo itĭs mesikīugi iran iyi dūmūnūwi mūmōkū ūmlat; 

37ĭt iyi Nōbū ra nūsian go sū onakompelisū nam isen. 

38Im Mēri yōmenūwi memokū, Yaū nasiven, torugat isen Novsūromon, 
etinumpi irag sugkūū nam sorum. Miyi nagelō yive marugi. 

39Ra dansū mori Mēri yemtūok mevugovag ra sī nūrū tampūntap, ra sī sĭti ra 
Yūda, 

40mempe ūnisog nimo isen Sakarīas, mempasiwugi Elĭsabet. 

41Im pol sugkū Elĭsabet yemorigi nam paū isen Mēri, nalaū yemwīok ūnetnĭn 
isen, 

42ĭm Elĭsabet yemovuarugi Naviat Tumpora, memenūwi ugi naviansah 
memokū, Kĭk nevīeves ūnimĭnda ōvasiven, ĭm nevĭeves nalaū ūnetnĭn sorum. 

43Im nokowo imo irag ma dineme isen Novsūromon sorūg okevelum po yaū? 

44It nempugon pol sugkū naviam oketĭ telugūg, nalaū okowĭok ūnetnĭg ugi 
navos. 

45Im nevīeves iyi mori otavnirĭgi popōwo wonokompelisū imosū Novsūromon 
onūwi pugi. 

46Im Mēri yenienūwi memokū; Ya ūmampietivesep Novsūromon ūnōwag, 

47Im naviat sorūg umnavosavos ugi Nōbū Nēōwara sorūg, 

48It iyi yemokesi narumkor sorūg, nasiven torugat isen; Marugi nempugon 
marima palsi sū wampīeves yaū; 

49It iyi mori ra nūsian umpi aremi tamas nĭsekog: Nin isen tumpora. 

50Im togesoveli isen iranda-sū mori ūmamtetugi iyi, Marugi palsi ra palsi, 

51Iyi umpi ōv numpūrah tamas ugi nĭlepon nokoven isen; Iyi aseviokonda ovun 
niaūiaū ra netevotarusū ūnōwanda. 

52Iyi oketalepasisep ovun horogisah marugi ovun potnumpūtūo isenda, 
Memetipesah ovun noramel; 

53Memtalira ovun temas ugi siamesū aremī, Memtamūlora ovun noete wokon. 

54Iyi avori Isrēel lĭvsaū isen, Memokū onentemi togesoveli isen; 

55Mori iyi yemenūwi punora ritemendeme soret, Ebraham, movun netnĭndeme 
isen ra palsi sū. 

56Im Mēri yemetendōwi nandū iyi itĭs endesel, memtorĭleki isenwi. 

57Isūma dansū isen Elĭsabet worevi netni, miyi yivi netni ĭtnataman. 

58Movun numpūranda ĭm raveneme dūmūrĭgi nam, Novsūromon yemumpi ōv 
numpelēves tamas nisekon; mirora dūmavoswi dal iyi. 

59Im ra dan sĭklem deselugi irora dūmūvelum mūmōkū wonumpi namon iran 
nalaū, mūmatovnin isen mūmōkū ugi itemen, Sakarīas. 

60Im deneme isen yemtamsi memenūwi memokū, Tawi; Kwonatovnin isen 
magkū, Yōane. 

61Mirora dūomūnūwi pugi mūmokū, Tawi sī ra irora rapmime dūpmatovnin 
isenda mūmōkū sugkū. 

62Mirora dūmalevi nipmi itemen isen, mūmōkū wagkili iyi onatovnin isen 
magkū mē. 

63Miyi yemtagkeli selēt metīyi nam memokū, Yōane nin isen. Mirora sū 
dūmavlugi. 

64Marimago itĭpelah naveran, memsūli sĭlūamen, miyi yemenūwi 
memumpalugi ves iran Nōbū. 

65Im omwisū mori dūmūtendōwi nagkaū wokonda dūmamtetugi; im ra nūrūsū 
tampūntap ra Yūda, dūmūsepen enūri mūmōkū ugi imosū. 

66Im omwisū mori dūmūrĭgi dūmentemi, mūmūsepen tagkelora, mūmōkū, Mē 
imo nalaū? Im nokoven isen Novsūromon nandū iyi. 

67Im Sakarīas, itemen isen yemovūarugi Naviat Tumpora, memenūwi memokū; 

68Nevĭeves Novsūromon, Nōbū isen Isrēel, It iyi otopotnemora mokū 
amkorēōwara netevokontū isen, 

69Metipesah sī nĭmpati nēōwara nĭsekont Ra nimo isen Dēvĭd lĭvsaū isen; 

70Sugkū nam mori iyi yemenūwi ugi naveranda ovun profet tumpora isen 
marugi ra nōbūm, 

71Memokū, amkosēōwara marokonda ovun novsen nakan soret, ĭm nokovenda 
omwisū umnakan pug kos; 

72Monokompelisū togesoveli nisekonda ritemendeme soret; Monentemi nam 
ūnam tumpora isen; 

73Nam ūnam mori iyi yepmievūos pugi Ebraham ĭtemen soret, 

74Memokū iyi amkosēōwara marugi nokovenda ōven novsen nakan soret, 
Mōmampugkos nĭnparata, ma sugkū kos kelentorugat iran ugi sentevives 
ūnōwant, 

75Im tanepo ūnĭpmi isen dansū omwisū soret. 

76Im kĭk, nalaū, wanūwi magkū, kĭk Profet isen Tantevakepe; It kĭk opmampūm 
ūnĭpmi isen Novsūromon, magkū ontĭ ovun selat isen, 

77Montavsokonda netevokontū isen nēōwara Ugi nefielentugi sat sū isenda, 

78Ugi nōsen togesoveli isen Nōbū soret; Potnilara marugi pokūp 
otopotnemekos ugi imosū, 

79Mokū ampunora nilara, mori ūmantesep ra nelebokevat ĭm namolĭn nēmas, 
Montōrokos ra selat ninparata. 

80Miyi nalaū yemalam, memtorugat ra naviat isen, memetendōwi ra ovun nūrū 
wokon mefeli dan iyi yōmetūratumpeni ūnimĭnda lō Isrēel. 

Luk 2 

1Ra dansū mori Sisar Okustus yempasewugi memokū wonetīyi ninda lōsū lōsū; 

2mematipotni woretĭyi ninda ra nempugon Sīrenius natemonok Sĭria; 

3mūmūvesū mūmōkū wonetīyi nindi isendawi. 

4Im Yosef yivesah marugi Kalĭli ra Yūdia, memne ra sĭti, nin Nasaret, mempe ra 
Betlehem, sĭti isen Dēvĭd; 

5it iyi yemne ra nimo mov netnĭndeme isen Dēvĭd; memokū onetĭyi nin isen 
nandū Mēri, mori iyi yemeteventerugi, miyi yitandiokumpōh. 

6Im pol sugkū irora dūrū yūi isūma dansū worevi netni, 

7miyi yivi netni isenĭtnataman, ĭtnetemefe, memovsen ugi ōv nevlugkon némas, 
memetipe ra krĭb, popowo tawi nūrū nisekonda ūnisog simanlō. 

8Mōveteme mori dūmafinte ovun pugipugi dūmūtendōwi yūi ūnavonavo, 
mūmavles, mositūasitū pumrok ra ovun semsimak isenda. 

9Im sī nagelō isen Novsūromon yemovkoretūrū, ĭm nĭneaū isen Novsūromon 
yemeli-ugesi nagkaūwokonda, mirora dūmtetugi ugi nemtetugi tamas. 

10Miyi nagelō yemenūwi punora memokū, Utumtetugi, ĭt ya umandiuki nam 
aremi pug kūm, nam navosavos mori wontorenūwi punora ōv netevo-kontū 
omwisū. 

11Omprokomol ire, Nēōwara nisekomi, iyi Kristo Novsūromon, ra sĭti isen 
Dēvĭd; 

12ĭm imo pe safi nisekomi; kimi kwagesi sī Dalaū movsen ugi ōv nevlugkon 
nēmas memnalē ra sī krĭb. 

13Marimago dal nagelō sī semsimak ra ovun tentūrū ūnpokūp, mirora 
dūmarūfoves numpĭlĭn isen Nōbū, mūmūnūwi mūmōkū, 

14Warūfoves numpĭlĭn Nōbū ra nūrūsū tantevakepe, Im ra nemap, ninparata, 
nelugelugives iranda oveteme. 

15Im pol sugkū ovun agelō mori dūmūve marokonda mūmūvesah ūnpokūp, 
ovun nefĭnte pugipugi dūmūsepen ūnūwi punora naūmōkū, Kos lampe mafeli 
ra Betlehem ĭm lagesi imo mori oti, mori Novsūromon onūwi pugkos. 

16Mirora dūmūvugovag mūvelum mūmōkesi Mēri, ĭm Yosef, ĭm nalaū mori 
yemalewi ra krĭb. 

17Im pol sugkū irora dūmōkesi dūmūtampĭgi nam punora netevokontū 
mūmōkū ugi nam yemenūwi punora ugi nalaū mori. 

18Im omwisū mori dumūrĭgi dūmavlugi ra nam mori ovun nefĭnte pugipugi 
dūmūnūwi punora. 

19Kō Mēri yementemi imosū omwisū memneveleveli ugi. 

20Movun nefĭnte pugipugi mori dūmūtorileki, mūmarūfoves numpĭlĭn 
mūselekoleki Nōbū ugi simesū imosū irora dūmūrĭgi, mūmōkesi sugkū nam 
yemenūwi punora. 

21Isūma dansū sĭklem desel worumpi namon iran, dūmatovnin isen mūmōkū 
IESU, mori nagelō yep-menūwi pol sugkū iyi yetūte ūnetnĭn. 

22Im pol sugkū ĭsūma dansū dūmūsendumsi, sugkū nam alam isen Moses, irora 
dūmūtōri ra Yerūsalem, mūmūtipe iyi ūnĭpmi isen Novsūromon; 

23sugkū yeroetĭyi nam alam isen Novsūromon, memokū, ĭtovataman omwisū 
ĭtnetemefe, tumpora nisekon Novsūromon; 

24mūmūvugi sakrefis mori yemenūwi, memokū ugi ra ovun nam alam isen 
Novsūromon, memokū, ĭtovataman omwisū ĭtenetemefe, tumpora nisekon 
Novsūromon; mūmūnūwi sakrefis mori yemenūwi memokū ugi ra ovun nam 
alam isen Novsūromon ūmpon turtel dūrū, Kū dūrfi nōū vilik. 

25Sī neteme ra Yerūsalem, nin isen Sĭmion, miyi tanepo mementemives iran 
Nōbū; memtametugives nam navosavos nisekonda lō Isrēel, im Naviat 
Tumpora nandū iyi. 

26Naviat Tumpora yemsesi pugi ma iyi otū amas afeli nempugon iyi agesi 
Kristo, isen Novsuromon. 

27Miyi yivelum ūnisog nimo tumpora ugi Naviat; im pol sugkū, dineme im 
ĭtemen dūmūtōri nalaū mori, Iesū, ūnisog, mūmōkū wonumpi nisekon sugkū 
nam alam, 

28iyi yemalekoleki ugi nĭlepon nokoven isen, memumpalugi ves iran Nōbū, 
memenūwi, memokū, 

29Ah Narisah, marima kĭk emĭntenĭmpe yaū, lĭvsaū sorum mampe ra nĭmparata, 
Sugkū nam sorum, 

30It nĭmtūg okesi nēōwara sorum, 

31Mori Kĭk okosimansū ūnimĭnda lōsū lōsū; 

32Sī nilara woreliugesora ovun nelebokevat, Im nilasilaswi isenda netevokontū 
sorum, lō Isrēel. 

33Im itemen isen, im dineme dūmavlugi ra imosū mori yemenūwi ugi iyi. 

34Im Sĭmion yivīeves irora, memenūwi pugi Mēri dineme isen memokū, Orĭgi, 
iyi mori umnalē ma sugkū oveteme Isrēel sikat wamol mōmamsorasah, miyi sī 
safi wanūĭndi ugi; 

35im sī sord osē naviat sorum kĭk, ma sugkū ōv netevotarū ūnōwanda sikat 
wamsok. 

36Im Ana sī profet itnasiven, netni isen Fanūel, ra savūta Aser; nevisū sikat iran, 
miyi nandū asūon marugi nempugon iyi ĭtnumpōkon im nevisū seven iran; 

37miyi neviumpūi, nevisū ēti-fōr iran, miyi yetūwi nimo tumpora, nempugon 
pūmrok im dan iyi yementeveta ugi netevokom im nufwaki. 

38Miyi yemovletūrū potipot memumpalugi, iran Novsūromon, memenūwi 
memokū ugi iyi punora sū ra Yerūsalem, mori dūmūtevetūi nēōwara. 

39Im pol sugkū irora dūmokompeli-sū sugkū nam alam isen Novsūromon irora 
dūmūtorĭleki ra Kalĭli ra Nasaret, sĭti isenda. 

40Miyi nalaū yemalam memtorugat ra naviat isen memovūarugi numpūn 
nelekon, ĭm nevīeves isen Nōbū iran. 

41Mitemen ĭm dineme isen dūmūve ra Yerūsalem ra paska nevisū. 

42Im pol sugkū nevisū twelv iran irora dūōmevesah ra Yerūsalem, sugkū 
dūmumpi ugi narigari mori. 

43Isūma dansū ugi, irora dūmūtorĭleki, kō nalaū Iesū yemetendōwi ra 
Yerūsalem, mitemen ĭm dineme dūmūtūkili ugi; 

44dūmokū iyi dal semsimak, mirora dūmūtorĭleki mōmavan sī dan, 
mūmūsorugi dal raveneme, mov numpūnaranda, ĭm tawi iyi; 

45mirora dūmūtorĭleki ra Yerūsalem, mōmūsorugi iyi. 

46Im penūri dan desel irora dūmōkesi iyi ūnisog, nimo tumpora, yemetesep dal 
ōv nate tavsogi, memorĭgora memtagkelora. 

47Im omwisū mori dūmūrĭgi iyi dūmavlugi ugi numpūn nelekon isen movun 
tamsi isen. 

48Im pol sugkū irora dūmōkesi iyi, dūmovkeritwi; ĭm dineme isen yemtagkeli 
memokū, Netūg, kumpi sugkū iramam, irasie? Itum ĭm yaū ka kūosorug kĭk ugi 
norigumpūnū. 

49Miyi yemtagkelora memokū, Irasie kūosorokoyaū? Kūtūkili ma aremi ya 
umnumpūrah ra nimo isen Itemen sorūg, kū? 

50Mirora dūmūmgīugi nam mori iyi yemenūwi punora. 

51Miyi yemyep dal irora mōĭmpe ra Nasaret, mōmesendiukives irora; ĭm 
dineme isen yemafĭnte imosū omwisū nam ūnōwan isen. Im Iesū yemorūnevī 
numpūn-nelekon, memalam, ĭm nelugelugives isen Nobū misenda oveteme 
yemete iran. 

Luk 3 

1Ra nevi fĭftin, Sisar-Tĭbirius yemnarisah, ĭm Pontius-Pīlat natemonok ra Yūdia, 
ĭm Herod teterarke ra Kalĭli, ĭm Fĭlĭp avensi isen teterarke ra Ituria, ĭm nūrūsū 
Trakonĭtis, ĭm Lĭsanias teterarke ra Abĭlene, movun tavsogi tumpora Anas ĭm 
Kaifas, 

2Yōane, netni isen Sakarīas yivi nam marugi, Nōbū, ra nūrū wokon. 

3Miyi yive ra nūrūsū nagkaūugi Yordan, memtorenūwisah baptisma memokū 
wampĭeves nowanda mampi nefielentugi sat sū isenda; sugkū nam Isēya profet 
yemetĭyi memokū, 

4Navian isen mori onterenūwisah ra nūrū wokon magkū, Utī selat alam nisekon 
Novsūromon; Wumpi nugko ovun selemsug isen. 

5Wampūarugi ōv naveran nūrūsū; Wontasiasie ōv numpūo, movun terĭmsisah 
omwisū; Wonumpi nugko ōvun selat umnagkaū, Monlĭsū ovun nofatarū; 

6Im lōsū omwisū wagesi nēōwara isen Nōbū. 

7Miyi yemenūwi punora ōv numpūn lōsū mori dūmūvelum mūmōkū iyi 
ambaptiso iranda, Ovun netnime neskil! mē okosemevsi pugkūm woralō 
marugi naraki umampelum? 

8Uvūo kimi ugi ōv novūanves marugi nōwami ĭtevaū; mūtūatipotni woresepen-
enūwi pugkūm, magkū Ebraham itemen soret; ĭt ya umanūwi pugkūm 
memagkū, Nōbū, faneteme worevitūosah ōvun netnime iran Ebraham marugi 
imo nevat sū. 

9Im marima otipe ūtevil ra noatnin nē sū; ĭm nē sū mori ūtūmampūo novūan 
aremi, wandevi muntafugi ra nom. 

10Mov numpūn lō dūmūtagkeli iyi mūmōkū, Sie ka kelenumpi? 

11Miyi yemtamsi memenūwi punora memokū, Iyi sī umantipe isen semplaūon 
dūrū ampugi sī tawi isen; miyi sī umantipe isen nevag onumpi sugkū. 

12Movun lĭvsaū nalekon dūmūvelum, mūmōkū iyi ambaptiso iranda. Mirora 
dūmūtagkeli iyi mūmōkū, Tavsogi, sie ka kelenumpi? 

13Miyi yemenūwi punora, memokū, Uvĭ imo wokon yempasiwugkūm ugi, 

14Mōveteme ūbrami dūmūtagkeli iyi mūmōkū, Im kam, ka kelenumpi sie? Miyi 
yemenūwi punora, memokū, Utūumpi nugkugko iran sī; ūtūvievri iran sī; 
mūtūrĭgi sat ugi nipmi soremi. 

15Mov netevokontū dūmūntametemetugi Mūmuntarūtarū ugi Yōane, iyi Kristo, 
kū tawi; 

16Yōane yemtamsi memenūwi punora sū, memokū, Ya umbaptiso irami ugi nū, 
ko iyi mōmū horog irag umampelum; yaū tawi aremi woresūli nelis ra woravan 
isen; iyi ambaptiso irami ugi Naviat Tumpora ĭm nom. 

17Sĭv isen ra nokoven isen, miyi onaroven sū ōv novūan isen, mōmenalekon 
semsimugi whit ūnisog woretavĭnapon isen; kō novkĭlien iyi atni ugi nom 
otūonesili. 

18Miyi yemenūavso-kond ugi sieme sikat pol sugkū iyi yemtorenūwi nam 
navosavos punora ōv netevokontū. 

19Kō Herod teterarke, mori iyi yemenūamwūs pugi popowo ugi Herodias, 

20retepon avensi Fĭlĭp, ĭm popowo ugi sat sū Herod yemnumpi, yemumpi imo 
momū, yemsumpatamtugi Yōane ūnisog nimo nugkugko. 

21Im pol sugkū ōv netevokontū sū dūmūvī baptisma iranda, Iesū sugkū yivi 
baptisma iran, memufwaki, ĭtipelah pokūp, 

22ĭm Naviat Tumpora yemyep iran ugi nokolesiran sugkū nagkū ūmpon, ĭm sī 
navian yemne ra pokūp, memenūwi memokū, Kĭk nētūg paū, ya umampeotoat 
ugi Kĭk. 

23Im nevisū iran Iesū sugkū turti, miyi, sugkū oveteme dūmōkū, netni isen 
Yosef, netni 

24isen Helī, isen Matat, isen Livī, isen Melkĭ, isen Yana, isen Yosef, 

25isen Matatias, isen Amos, isen Naum, isen Eslī, 

26isen Nakĭ, isen Maat, isen Matatias, isen Semī, isen Yosef, isen Yūda, 

27isen Yōana, isen Resa, isen Serubabel, isen Sialtiel 

28isen Neri, isen Melkĭ, isen Apī, isen Kosam, isen Elmodam, isen Er, 

29isen Yōse, isen Eliēser, isen Yōrĭm, isen Matat 

30isen Livĭ, isen Sĭmion, isen Yūda, isen Yosef, isen Yōnan, isen Eliakĭm, 

31isen Melia, isen Menan, isen Matata, isen Natan, 

32isen Dēvĭd, isen Yesi, isen Obed, isen Boos, isen Salmon, isen Nason, 

33isen Amĭnadab, isen Arnī, isen Hesrom, isen Fares, 

34isen Yūda, isen Yakob, isen Isak, isen Ebraham, isen Tira, isen Nahor, 

35isen Serūk, isen Riū, isen Pilek, isen Iber, 

36isen Sala, isen Kanan, isen Arfaksad, isen Sem, isen Nōa, isen Lamek, 

37isen Metūsela, isen Inok, isen Yared, isen Mahalalil, 

38isen Kanan, isen Enos, isen Set, isen Adam, isen Nōbū. 

Luk 4 

1Im Iesū yemovūarugi Naviat Tumpora memtorĭleki memne ra Yordan, miyi 
Naviat yemtori ra nūrū wokon, memokū Diabolō ontapmi iyi dansū forti. 

2Im ra dansū mori iyi yetūenisĭ se sī; ĭm pol sugkū ĭsūma dansū mori iyi 
yemtemas. 

3Im Diabolō yemenūwi pugi memokū, Nagku kĭk Netni isen Nōbū, enūwi mokū 
imo nevat meti yōūp. 

4Im Iesū yemenūwi pugi memokū, Yemetīyi memokū, Neteme otūamūrep ugi 
yōūp wokon, kō ugi nam omwisū isen Nōbū. 

5Im Diabolō yemtori ĭm sah ra numpūo tantop, movlesesi pugi lōsū lōsū ra 
nemap; 

6ĭm Diabolō vōmenūwi pugi, memokū, Ya ampunok imo horog ĭm nilaswi 
isenda omwisū, ĭt yepĭmtenĭmpesū po yaū, 

7ĭm ya umampugi sī kū sī ya umagkū ugi, ĭm nagku kĭk osesiēves ūnĭmtūg, 
kampĭ omwisū sorum. 

8Im Iesū yōmenūwi pugi memokū, Eve kitag Satan, ĭt yemetiyi memokū, 
Kosesiēves ūnĭpmi isen Novsūromon Nōbū sorum, ĭm kontorugat iran iyi 
siteven. 

9Miyi yemtori ra Yerūsalem metipe iyi ra nevlokon nimo tumpora, memenūwi 
pugi memokū, Nagkū kĭk Netni isen Nōbū, esepentafugi kĭk marugi ĭgko ĭm sep, 
ĭt yemetiyi, memokū, 

10Iyi onempasiwokonda ovun agelō isen wugkĭk, magkū wafĭnte kĭk; 

11Mirora wosesūak ra nokovenda, Ma kotūonetakeli noam ra nevat. 

12Im Iesū yemenūwi pugi memokū, Yepmenūwi memokū, Kotū ontapmi 
Novsūromon Nōbū sorum. 

13Im pol sugkū Diabolo yemtampelisū tapmi isen, iyi yemowi iyi lap, memokū 
ugi nempugon sī. 

14Im Iesū yemtorĭleki ra Kalĭli ugi horog isen Naviat; ĭm narigi iyi 
yemokompelĭgi nūrūsū nagkaūugi. 

15Miyi yemtavsokonda ra ovun nimo tavsogi isenda, ĭm omwisū 
dūmūvietivesep iyi. 

16Miyi yōĭmpelum ra Nasaret, yūi iyi yalamwi, ĭm sugkū iyi yemnumpi, yive 
ūnisog nimo tavsogi, danemindog, memtūok, mokū asepi netiyi. 

17Dūmovugi iyi netiyi isen Isēya profet, miyi yemselevlevi memokesi imo nam, 

18Naviat isen Novsūromon irag, Miyi am Kriso irag, magkū ya ontorenūwisah 
nam navosavos punora ovun narumko; Montamūli yaū magkū ya 
amkororĭgives ūmnesorū ūnōwanda, montorenūwi nagkū, osūlora ovun nēeti, 
Movun nimtei memagesi, Mosemsempari iranda ovun nelileki, 

19Montorenūwisah, magkū, nevĭeves isen Novsūromon. Miyi yalnĭlni netiyi 
memovugi nivūo memetesep. Im omwisū ūnisog nimo dūmūtuputnemi iyi. 

21Miyi yemati-potni worenūwi punora, mokū, Ire imo nam umnampesog ra 
telugomi. 

22Mirora dūmumpūvsok ugi iyi, mūmavlugi ra nam nevĭeves iyi yemenūwi 
punora. Mirora dūmūsepen tagkelora, mūmōkū, Iyi netni isen Yosef, kū? 

23Miyi yōmenūwi punora memokū, Oo, kimi kwanūwi po yaū magkū ugi nam 
mori, Neteme tavū, ovkĭkorĭgives: siemesū mori kam lorigi kemumpi ra 
Kapernaum, umpi sugkū ĭgko ra nūrū sorum. 

24Miyi yōmenūwi punora memokū, Itnesog, ya umsnūwi pugkūm memagkū, 
Oveteme ūtūmasiugi sī profet ra nūrū isen. 

25Kō itnesog imo ya umanuwi pugkūm memagkū, Ov neviumpūi sikat 
dūmūtendōwi ra Isrēel ra dansū isen Elĭya, pol sugkū yemsumpat pokūp nevi 
desel mitis siklem mesikĭ, 

26ĭm temas tamas ra nūrūsū; metūtamūli Elĭya pugi sī kū sī ra irora, kō pugi sī 
neviumpūi ra Sarepta, ra nūrū Sĭdon. 

27Mōvun lepros sikat ra lō Isrēel, pol sugkū Elĭsa profet; metūmesendumsi sī ra 
irora, kō Nēēman neteme Sĭria. 

28Im omwisū ra nimo dūmūrĭgi imosū mūmarakĭ tamas, mūtūok mūtevĭleguni 
ratilat sĭti, 

29mūmūtori iyi ra telugon tovat ra numpūo, rantan mori dūpmumpi ōv nimo ra 
siti isenda, mūmōkū wonesalumpūan iyi. 

30Kō iyi yemavan ileboteven irora mōempe. 

31Miyi yemyep ra Kapernaum sī sĭti ra Kalĭli memtavsokonda ra danemindog; 

32mirora dūmavlugi ra nam tavsogi isen, ĭt nam isen sugkū sī yemesepen netipe 
horog isen. 

33Sī neteme ra nimo ĭm sī naviatindi yive iran, memasora gi nasora tamas, 
memenūwi memokū, 

34Owi kam, kemagkū sie ugi kam, Iesū, neteme Nasaret, kokevelum mokū 
ontĭvavtĭti kam, ya umagkilok kĭk netni tumpora isen Nōbū. 

35Im Iesū yemenūamwū pugi memokū, Eteteven, elum ilat marugi; ĭm 
naviatĭndi yemelĭleki iyi ūnimĭnda, mivelum ilat marugi, memētū torĭs iran. 

36Im omwisū dūōvkerĭtwi, mūmūsepen enūwi punora mūmōkū, Sie imo nam, 
ĭt iyi umnempasiwokonda, ōv naviatĭndi ugi nam ūnam ĭm horog, mirora 
umampelum ilat. 

37Im narigi iyi yemekompelĭgi nūrūsū nagkaūugi. 

38Miyi yemtūok memōwi nimo tavsogi, mempe ūnisog nimo isen Sīmon. 
Mĭtemakesi itnasiven isen Sīmon yemaūaū tamas ugi namri; mirora 
dūmūtagkeli iyi ugi. 

39Miyi yemetūrū ra nokorin isen, memenūamwūs pugi namri mori, yemowi; 
marimago iyi yemtūok memtorugat iranda. 

40Im pol sugkū nĭpininen yemyep omwisū mori ĭm raveneme isenda 
dūmamarat ugi ōv namarat sikat, dūmūtōrora pugi, miyi yemetipe nokoven 
iranda sū, memumkororĭgives. 

41Mov naviatindi dūmūvelum ilat marokonda sikat, mūmasora, mūmūnūwi, 
mūmokū. Kĭk Kristo, Netni isen Nōbū. Miyi yemenūali punora memokū irora 
wonteteven, ĭt irora dūmōkili ma iyi Kristo. 

42Im prūbokūm iyi yōmavan mempe ra sī nūrū wokon, mōv numpūn lō 
dūmosorugi mūmūvelum pugi, mūmūtanti iyi, mūmōkū iyi, otūawi irora. 

43Miyi yemenūwi punora memokū, Aremi ya ontorenūwisah nam navosavos 
ugi lō isen Nōbū punora ra ōv nimote sū, popowo okotamūli vaū ugi imo. 

44Miyi yemtorenūwisah ra ōv nimo tavsogi ra Kalĭli. 

Luk 5 

1Mōv numpūn lō dūmantūramtugi iyi, mūmōkū wandĭgi nam isen Nōbū; miyi 
yemetūrū ra nokoren tok Kenesaret, memokesi bōt dūrū urin tok; 

2kō ovun numpūn nevi nelat dūmūwi lap, mūmorowugi ōv nokopon isenda. 

3Miyi yemesuki sī bōt, isen Sīmon, memenūwi pugi, memokū iyi osaveti 
maleompeni vilik; miyi yemetesep memtavsokonda ovnumpūn lō marugi bōt. 

4Isūma nam isen iyi yemenūwi pugi Sīmon, memokū, Eve ĭlepalam meti ōv 
nokopon soremi mevĭ nomū. 

5Im Sīmon yemtamsi memenūwi pugi memokū, Narisah, ka kelagelaū pūmrok 
omwisū ĭm letūvĭ sī; kō ya ōmantipe nokopon sugkū nam sorum. 

6Mirora dūmumpi sugkū mūmūvī nomū sikat wokon, ĭm nokopon isenda yati-
potni memumti. 

7Mirora dwalep punora ravensīeme ra bōt sī mūmōkū wampelum menaverora. 
Mirora dūmūvelum mūmūvūarugi bōt dūrū, sugkū dūatipotni worumkon. 

8Pol sugkū Sīmon Piter yemokesisū iyi yumol ra numpūneteren isen Iesū 
memenūwi memokū, Ah, Novsūromon, ete maroko yaū, ĭt yaū neteme nareki 
sat; 

9popowo iyi yemōvkerĭtwi, mirora dal iyi sugkū, ugi nomū sikat dūmūvi; 

10ĭm Yakobo ĭm Yōane, ov netnime isen Sepedi, mori dūmavori Sīmon, irora 
sugkū. Im Iesū yōmenūwi pugi Sīmon memokū, Etūmtetugi; kĭk andūnevi 
oveteme marugi nempugon marima. 

11Im pol sugkū dūmūiyevisah ikeri irora dūmūwisep omwisū mōmūri iyi. 

12Im pol sugkū iyi ra sī sĭti sī neteme ĭm lepros tamas, yemokesi Iesū, 
memokolugi nipmi iran, memsenĭgi memenūwi memokū, Novsūromon, nagkū 
kemagkū, kĭk faneteme woresendumsi yaū. 

13Miyi yemeevan memsugkori iyi, memenūwi, memokū, Ya umagkū, eti 
sentevives. Marimago lepros isen yevia. 

14Miyi yemualivat ūnōwan, memokū otūanūwi pugi sī neteme; eve ĭm sesi kĭk 
pugi neteme sakrefis, movugi ōv itemas tovuni sentevives sorum, sugkū Moses 
yempasiwokondugi mokū numpūvsok punora. 

15Kō narigi iyi yemorūnekompelĭgi nūrūsū, mov numpūn lō sikat wokon 
dūmorūn semsimokonda mūmōkū wandĭgi iyi, mampī horĭgives marugi ōv 
namarat isenda. 

16Miyi yemesepen ive marokonda ra nūrū wokon, memufwaki. 

17Im sī dan pol sugkū iyi yemtavsokonda, ovun Faresi, movun Nefĭnte nam 
dūmūtesep potipot, mori dūmne ra nimote sū Kalĭli, ĭm Yūdia, ĭm Yerūsalem, 
ĭm horog isen Nōbū iran worumkororĭgives. 

18Mōveteme dūmūriuki gi nesūvlok sī neteme neturumurō, mūmosorugi 
woruriuki ūnisog, mūmōkū wantipe iyi ūnĭpmi isen. 

19Mirora dūtōkesi nokowo wanduiki iyi ūnisog, popowo ugi ōv numpūn lō; 
mirora dūmūsuki mūmūtī pelah numpūn nimo, mūmovkisep iyi gi nesūvlok 
ileboteven irora, ūnĭpmi isen Iesū. 

20Miyi yemokesi tavniri isenda memenūwi, memokū, Woragi, umafielentug kĭk 
sat sū sorum. 

21Movun Somūl, movun Faresi dūmatipotni woretovotarū, mūmūsepen tagkel 
ra, mūmōkū, Mē imo umanuwi nam sat? Mē horog worefielentugi sat sū? Nōbū 
wokon. 

22Im Iesū yemelavenūri tarūsū isenda, memtamsi memtagkelora, memokū, 
Irasie kūmasepen tovotarū sugkū? 

23Itokowo mōmū ĭtemelepon? worenūwi magkū, Umafielentug kĭk; kū, 
worenūwi magkū, Etūok mavan. 

24Kō ma sugkū kĭmi kwagkili. Netni isen neteme umasepi netipe ra nemap 
horog isen worefielentugi sat sū (iyi yōmenūwi pugi neteme neturumurō 
memokū), Ya umanūwi punok memagkū, Etūok, muriuki nanum sorum ĭmpe 
ra nimo sorum. 

25Marimago iyi yemtūok ūnimĭnda, memuriuki mori iyi yemalewi ran tan 
mōĭmpe ra nimo isen memarūfoves numplĭn Nōbū. 

26Momwisū dūmōvkirĭtwi, mūmarūfōves numplĭn Nōbū mūmūmtetugi tamas, 
mūmūnūwi, mūmōkū, Kos kelokesi ovun navlugi ire. 

27Penūri imosū iyi yemavan memokesi sī neteme nalekon, nin isen Livĭ, mori 
yemetesep ra nimo woralekon; miyi yemenūwi pugi me mokū, Uri yaū. 

28Miyi yemowi sep omwisū, memtūok memūri iyi. 

29Im Livĭ yemumpi narigari tamas nisekon ra nimo isen; mōveteme nalekon, 
mōveteme mōmū, irora sikat, dūmūtesĭgi dal irora. 

30Movun Faresi, mōvun Somūl isenda dūmworemi sat, mūmūvriurora ovun 
nūrie isen, mūmumtagkelora, mūmōkū, Irasie kūmneni memnamoneki dal 
ovun nalekon mōvetemĭndi? 

31Im Iesū yemtamsi memenūwi punora memokū, Irora mori horĭgives 
ūtūmnakĭugi sī neteme tavū, irora wokon mori ūmnamarat. 

32Ya okovelum mokū amperokonda ōvetemendi wumpĭeves nowanda, ĭm tawi 
ovun tanepo. 

33Mirora dūmūtagkeli, mūmōkū, Irasie ovun nūrie isen Yōane 
ūmandūnetevokom, mūmnufwaki, misenda ovun Faresi sugkū, kō sorum 
ūmneni mūmnamoneki? 

34Miyi yemtagkelora, memokū, Kimi kwonumpi raven-sīeme isen retepon 
memtevokom polekū asūon umantendōwi dal irora, kū? 

35Ko wampelum dansū pol sugkū ampi marokonda neteme mori otōri retepon, 
mirora wontevokom ra dansū mori. 

36Miyi yōmenūwi punora sī parabel memokū, Tawi sī neteme umanteri 
nevlugkon nemas ĭtevaū ran tan némas ĭterōvot; nagku sugkū pe ĭtevaū amti, 
mōmentevaseri, popōwo nevlugkon ĭtevaū tawi sugkū ĭterovot. 

37Im tawi sī neteme umwosĭlĭgi win ĭtevaū ūnisog ōv nokolistan numpūmetūo; 
ĭm nagkū sugkū, win ĭtevaū wampulet ovun nokolistan mōwosĭlĭgi ilat, mōv 
nokolistan wagkini. 

38Aremi wosĭlĭgi win ĭtevaū ūnisog ovun botel ĭtevaū, ĭm kwafĭnte dūrūsū. 

39Im tawi sī neteme omoneki win nĭmperĭtwi, marimago onakīugi win ĭtevaū; 
iyi umagkū nĭmperĭtwi aremi mōmū. 

Luk 6 

1Im ra danemindog dūrūgi iyi yemavango ra ovun denūok whit; movun nūrie 
isen dūmareki dugon whit mūmūsendokon mūmoni. 

2Im nugkon ovun Faresi dūmōkesora, mūmūtagkelora, mūmōkū, Irasie 
kūmnumpi imo mori mūmnareki danemindog? 

3Im Iesū yemtamsi memtagkelora memokū, Kūtūsepi nam ugi imo Dēvĭd 
yemumpi pol sugkū iyi yemtemas, iyi mirora dal, nokowo iyi yentorĭmpe ra 
nimo isen Nōbū, 

4mempī yōūp tumpora, memoni, memovunora dal iyi, ĭm nam alam umanūwi, 
oveteme sakrefis wokon woneni imo, kū? 

5Miyi yemenūwi punora memokū, Iyi netni isen neteme Novsūromon ra 
danemindog. 

6Im danemindog sī iyi yĭntorĭmpe ra nimo tavsogi, memtavsokonda, ĭm sī 
neteme yūi, nokoven meves navsilni; 

7movun Somūl, movun Faresi dūmūterareki nagkū iyi umpi horĭgives ra 
danemindog, mūmōkū wampievri iyi. 

8Miyi yemesepen nokili tarūsū isenda memenūwi pugi neteme nokoven 
navsilni, Etūok metūrū ĭlebōteven. 

9Miyi yemtūok metūrū. Im Iesū yōmenūwi punora memokū, Ya ontagkolokūm 
sī, Ra danemindog aremi worumpi aremi, kū worumpi sat? woreviēōwara, kū 
woretalugi? 

10Miyi yemelagkaū iranda sū memenūwi pugi neteme, memokū, Eevan. Miyi 
yemumpi sugkū ĭm nokoven yēipoipo sugkū moor. 

11Mirora dūmarakī tamas, mūmūnūwi punora irora, mūmōkū wonumpi sie iran 
Iesū. 

12Ra dansū mori iyi yive ra numpūo, memokū worufwaki; memufwaki iran 
Nōbū pūmrok omwisū. 

13Im prūbokūm iyi yemovrokonda ovun nūrie isen, memtampolora twelv, 
mōmatovninda, memokū, ovun tandeko; Sīmon, mori iyi yatov nin, memokū, 

14Piter, ĭm Anderū avensi isen, Yakobo ĭm Yōane, Fĭlĭp ĭm Bartolomū, Matĭyū ĭm 
Tomas, 

15Yakōbō, netni isen Alfius, ĭm Sīmon, nalĭg isen Selōtes, 

16Yūdas, avensi isen Yakobo, ĭm Yūdas Iskariot, mori yempirĭgi iyi. 

17Miyi yemyep dal irora memetūrū rasĭnūrū nomolsep, ĭm dal irora sī 
semsimak ra ovun nurie isen, mov netevokū semsimak tamas mori dūmne ra 
Yūdia ĭm Yerūsalem, ĭm Tĭr ĭm Sīdon ra nokoren tok, mūmōkū wandĭgi iyi 
mampi horĭgives marugi ōv namarat isenda; 

18miyi yemumkororĭgives irora mori ōv naviatindi dūmnelĭleki iranda. 

19Mirora sū ra numpūn lō dūmōkū wosugkori iyi, popowo horog yemne ra iyi 
memumkororĭgives irora sū. 

20Miyi yemelasah memokū agesora ovun nūrie isen, memenūwi memokū, 

21Nevĭeves kimi ovun narumkor, ĭt lō isen Nōbū soremi. Nevĭeves kimi mori 
kūmuntemas marima, ĭt wontali kūm. Nevĭeves kimi mori kūmnageri marima, 
It kimi kwaseragi. 

22Nevĭeves kimi pol sugkū oveteme wonakan pugkūm, mosatevugkūm, 
mamprēurokūm, muntafugi nin sotemi sugkū sat, popowo ugi Netni isen 
neteme. 

23Wavosavos ra dan mori, mūvotoat, ĭt nipmi soremi tamas unpokūp; ĭm 
ritemendeme isenda dūmumpi sugkū iranda ovun profet. 

24Owi irami oveteme noete, ĭt kĭmsi kūvĭsū aremi soremi. 

25Owĭ irami ūmuntalikūm, ĭt kimi kwontemas. Owi irami ūmuntufop marima, it 
kimi kwandĭgumpūnū, mūmnageri. 

26Owĭ irami pol sugkū oveteme sū wamkūmotevisep, ĭt ritemendeme isenda 
dūmumpi sugkū ugi ovun profet nempiri. 

27Kō, ya umanūwi pugkūm mori kūmandĭgi, memagkū, Wolintokonda ovun 
novsen nakan soremi. 

28Wumpeleves iranda mori ūmnakan pugkūm Utesukives nisekonda mori 
ūmasepam ugi kĭmi. Ufwaki nisekonda mori ūmūntavuntan sat irami. 

29Miyi sī ampi ateki waū nogūm, ovoli pugi nugkon. Miyi sī ampi parugkik 
nemas sorum worekafugi, etūsiugi semplaūon sorum. 

30Uvunora sū mori ūmnesenĭgi, ĭm pol sugkū sī umampi ovun se sorum, 
etūōmuntagkolugi. 

31Sugkū kūmnakiwo-konda oveteme worumpi nisekomi, wumpi nisekonda. 

32It nagkū kūmnelintokonda wokon mori ūmnelintugkūm, mē onumpalugi 
irami? ĭt ovun nareki ūmnelintokonda mori ūmnelintokonda. 

33Im nagkū kūmumpeleves iranda mori ūmumpeleves irami, mē onumpalugi 
irami? ĭt ovun nareki ūmnumpi sugkū. 

34Im nagkū kūmampunora mori kūmagkū wōmampugkūm, mē, onumpalugi 
irami? ĭt ovun nareki umampunora ovun nareki, ma sugkū wōmampĭ. 

35Kō wolintokonda ōv novsen nakan soremi. Wumpelēves, mūvugi wokon, 
mūtūōmamtemetemetugi mōmū, im nipmi soremi wanti tamas, ĭm kimi kwanti 
ovun netnime isen Tantevakepe; ĭtiyi umnumpelēves iranda mori 
ūtūmumpalugi, mōvetemendi. 

36Kĭmi ūtogesoveli, sugkū Itemen soremi umentogesoveli. 

37Utūtarū sat ma otūontarū sat irami; mūtūnūwi mōkū, umnoworepatevi, ma 
otūanūwi magkū, kūmnowore-patevi. 

38Ufielintokonda ma afielintugkūm; ūvugi, mōmampugkūm; oveteme 
wampugkūm, mampūarugisū, moneraterugi monugkeri semsimugi, 
moselugilat. Wōmentalug pugkūm sugkū kūmūntalug punora. 

39Miyi yemenūwi sī parabel punora, memokū, Neteme nimtei faneteme 
mentōri sī neteme nĭmtēi kū? Dūrūsū wamol ra nokol, kū? 

40Sī nūrie tawi mōmū horog ra tavsogi isen; kō, omwisū mori ūmagkilisū fan 
nam wanti sugkū nagkū ovun tavsogi isenda. 

41Im irasie kĭk emnelarkēi navivon nē ūnĭpmi apmisĭ, metūmagkū ugi nelumpoi 
nē ūnĭmtura? 

42Kū, nokowo kanūwi pugi apmisĭ, magkū, Avūgsĭ, aremi ya osemsi navivon nē 
marugi nimtum, im kĭk otūmagesi nelumpoi nē ūnĭmtum kĭk? Neteme nempiri 
mampum nevi nelumpoi nē marugi nimtum kĭk, im penuri komagesi 
nelampalam mesemsi navivon nē marugi nipmi isen apmisī. 

43Tawi sī nē aremi umampūo ugi novūan ūr; ĭm tawi sī nē ūr umampūo ugi 
novūan aremi. 

44Umagkilora nēsū ugi novūanda; oveteme ūtūmnesevi weve ra nē 
nemlowongo, kū novūan vin marugi topavū sat. 

45Sī neteme aremi umumpī siame aremi marugi woretavĭnapon ūnōwan; ĭm sī 
netemendi umumpĭ sieme sat marugi woretavinpon ūnōwan; ĭt iyi umanūwi 
sugkū siamesū sikat ūnōwan. 

46Im kimi kūmamperoko yaū, mūmagkū, Novsūromon, Novsūromon, irasie? ĭm 
kūtūmnumpi sugkū ya umanūwi pugkūm. 

47Iyi sī umampelum po yaū memandĭgi nam sorūg, memnumpi, ya umanūwi 
pugkūm meniagkū iyi sugkū mē, 

48iyi sugkū neteme mori yemumpi nimo, memokolugi ĭmpwap memetipe 
potnin ran tan vetūnam; ĭm pol sugkū yeti nōisap ĭm numpūn nesop yevelugi 
ra nimo mori, metūnēeliel, popowo yematipotnĭn ra vetūnam. 

49Miyi sī umandĭgi, metūmnumpi, iyi sugkū neteme yemumpi nimo ra nemap, 
ĭm tawi potnin, numpūn nesop yemevelugi, memumol itnum, ĭm talepasi nimo 
mori tamas. 

Luk 7 

1Im pol sugkū iyi yemenūwi aveni nam isen punora ōv numpūn lō iyi yive ra 
Kapernaum. 

2Im lĭvsaū isen sī sentūrion, mori iyi yemelintugi, yamarat potipot nemás. 

3Miyi yemorigi ugi Iesū memtamūlora ovun talam, ōveteme Isrēel, pugi, 
memsenĭgi memokū iyi ampelum mampiorĭgi lĭvsaū isen. 

4Mirora dūmūvelum pugi Iesū mūmosenĭgi tamas mūmūnūwi, mūmōkū, Iyi 
aremi konumpi imo nisekon, it iyi umnelintokonda lō soret, memumpi sī nimo 
tavsogi soremam. 

6Im Iesū yive dal irora. Im pol sugkū iyi potipot nimo sentūrion yemtamūlora 
raveneme pugi, memenūwi, memokū, Narisah, etūyugūrok, ĭt yaū tawi aremi 
ma 

7kĭk ampelum ūnisog nimo sorūg ĭm ya otōkū yaū aremi worevelah punok, kō, 
enūwi sī nam miyi neviarep sorūg ampiorĭgives. 

8Otipe yaū nivūo, movun telien lō ūbrami ramumpon yaū, ĭm ya umanūwi pugi 
sī memagkū, Eve; miyi ampe; ĭm pugi lĭvsaū torugat sorūg, Umpi imo; miyi 
onumpi. 

9Iesū yemorigi imosū memavlugi iyi, memelagkaū memenūwi punora mumpūn 
lō mori dūmūri iyi, Ya umanūwi pugkūm memagkū, Ya otōkesi tavniri sugkū 
imo ra lō Isrēel, tawi. 

10Movun tandeko dūmūtorĭleki ra nimo, mūmōkesi lĭvsaū mori yamarat, miyi 
horĭgives wokon. 

11Im rat mran iyi yemavan ra sī sĭti, Nēĭn; movun nūrie isen sikat dūmūve dal 
iyi, ĭm sī numpūn lō tamas. 

12Im pol sugkū iyi yumpotipot nugūn selat ra sĭti dūmūriuki ilat sī mori okemas, 
netni ĭtnataman siteven isen dineme, miyi neviumpūi, ĭm dal iyi oveteme sikat 
marugi sĭti. 

13Miyi Novsūromon yemokesi iyi memtogesovelives iran, memenūwi pugi, 
memokū, Etūageri. 

14Miyi yive memsugkori nesuvlok; mirora mori dūmūriuki dūmūtūrū, miyi 
yemenūwi memokū, Neviarep, ya umanūwi pug kĭk, memagkū, Etūok; 

15miyi mori yimas yemtūok metesep, memam; miyi yovugi dineme isen. 

16Im omwisū dūmūmtetugi, mūmarūfo ves numpilĭn Nōbū, mūmūnūwi, 
mūmōkū. Sī profet horog otūratum peni ūnimĭnt; Nōbū otnemora lō isen. 

17Im narigi imo yemokompelĭgi nūrūsū Yūdia, ĭm nūrūsū nagkaūugi. 

18Movun nūrie isen Yōane dūmūtampĭgi imosū omwisū pugi. 

19Im Yōane yemovrokonda dūrū ovun nūrie isen memtamūlora pugi Iesū 
memtagkeli, memokū, Kĭk mori, kokovelum, kū? Kū ka kelentevetūi sī mōmū? 

20Mōveteme mori dūmūvelum pugi mūmūnūwi, mūmōkū, Yōane, neteme 
baptiso, okotamūlo kam punok, memokū, Kĭk mori, kokovelum, kū? kū, ka 
kelentevetūi sī mōmū? 

21Im ra imo nempugon iyi yemumkorĭgives sikat marugi ōv namarat, mōv 
naviatindi, memtĭpelah niminda ovun nimtei, sikat. 

22Im Iesū yemtamsi memenūwi punora, memokū, Uve mūnūwi pūgi Yōane 
mōkū ugi imosū kūmōkesi mūrigi, Oveteme nimtei ūmagesi, movun noovoret 
ūmnavan, ūmnumpi ovun lepros sentevives, movun nomgol ūmandigi, ovun 
nemas ūmamso-rasali, mementorenūwisah nam navosavos punora ovun 
narumkor; 

23ĭm nevĭeves iyi sī otūmalokoi po yaū. 

24Im pol sugkū ōvuntandeko isen Yōane dūmūve, iyi yemati-potni worenūwi 
punora ōv numpūn lō memokū ugi Yōane, 

25Kūrnūve ra nūrū wokon mūmōkū wagesi sie? Sī deniūg yemtavelevel ugi 
nĭmetagi, kū? Kū, kūrnūve, mūmōkū wagesi sie? Sī neteme yevīugi ōv nemas 
nemelōkelō, kū? Irora mori ūmnevarugi ōv némas nilaswi, mūmosumpeli 
nevag aremi, ūmantendōwi ūnisog ōv nimo isenda ovun natemonok ra nūsian. 
Kū, kūrnūve mūmōkū wagesi sie? 

26Sī profet, kū? Itnesog, ya umanūwi pugkūm, memagkū, ĭm mōmū, ĭt iyi tawi 
profet wokon. 

27Iyi mori, yemetiyi nam ugi memokū, Urĭgi, ya ontamūli tandeko sorūg 
worōbūm iram, miyi ontī selat sorum ūnimtum. 

28Ya umanūwi pugkūm, memagkū, Tawi sī ra irora dūmumprokomol ra 
ōvasiven profet mōmū horog ra Yōane, Baptiso; kō iyi sī vilik wokon ra lō isen 
Nōbū mōmū horog iran. 

29Mōv netevoaontū dūmūrĭgi, movun nalekon, mūmūnūwi mūmōkū Nōbū 
tanepo ĭndōwi, Yōane yumbaptiso iranda; 

30kō, ovun Faresi, movun Somūl dūmūsepen salewugi nam isen Nōbū, 
mūmūtūvī baptisma isen iranda. 

31Oveteme ra imo palsi, ya osafĭgi irora magkū sugkū sie? 

32Irora sugkū ōvunyan mori ūmantesep ra ōv nūrū nevasi mūmasepen 
ovrokonda irora, mūmanūwi mūmagkū, Ka kelaūerugis pugkūm, ĭm 
kūtūmampeko; ka kelesugerageri wugkūm, ĭm kutūmuntugageri. 

33Yōane, neteme baptiso, yivelum metūmneni yōūp, metūruna-moneki win, ĭm 
kūmanūwi, mūmagkū, Naviatindi yive iran. 

34Netni isen neteme yivelum, memneni memnamoneki, ĭm kūm manūwi, 
mūmagkū, Okesi, neteme umesumpeli nevag memnamoneki win, aven isenda 
ōvun nalekon mōvetemendi; 

35movun netnime omwisū isen Numpūn-nelekon, ūmagkū, iyi tanepo ĭndōwi. 

36Im sī neteme Faresi yemenūwi pugi memokū, iyi ampag nandū. Miyi yive 
ūnisog nimo isen Faresi mori memtesĭgi. 

37Im sī nasiven ra sĭti, nasivendi, yemokili ma iyi yemtesĭgi ūnisog nimo isen 
Faresi, mempĭ nūrah nevat gi dumpon ves ūnisog, 

38memetūrū ra noan kitan, memageri, mematipotni memavūi noan isen gi 
nulĭpmi isen, mesentevi gi novelĭmpū ūnumpūn, memsūgū iran noan isen, 
memesovelĭgi dumpon mori. 

39Miyi Faresi mori yemtori iyi, yemokesi memesepen-enūwi ūnōwan memokū, 
Imo neteme, nagkū iyi profet, pokili mē, ĭm sugkū sie, imo nasiven mori 
umandūleki iyi, nasivendi. 

40Im Iesū yemtamsi memenūwi pugi memokū, Sīmon, ya umagkū ugi sī ya 
anūwi punok. Miyi yemenūwi, memokū, Tavsogi, enūwi. 

41Dūrū oveteme dūtūtam-penĭgi iran sī mori yepmovunora, sī ovun peni fĭv 
hunder; ĭm sī fĭfti. 

42Tawi sī se sī isenda, woretam-penĭgi, miyi yesepen sūlora dūrūsū; kemagkū 
itokowo onelintugi iyi mōmū tamas? 

43Im Sīmon yemenūwi memokū, Ya umagkū iyi mori yemsūli tamas. Miyi 
yōmenūwi, memokū, Konūwi ves. 

44Miyi yemelagkaū iran nasiven momenūwi pugi Sīmon, memokū, kĭk emagesi 
imo nasiven, kū? ya okovelum ūnisog nimo sorum; nū nimsin nōag kotūvoyaū; 
kō, imo nasiven avūi nōag ugi nūlĭpmi, memsentevi ugi novlĭmpū ūnumpūn. 

45Kotūsūgū irag; kō, imo nasiven otūwi woresūgi iran nōag marugi nempugon 
ya okovelum ūnisog. 

46Numpūg kotūosovelĭgi dumpon; kō, imo 

47nasiven osovelĭgi dumpon ves nōag; ĭm ya umanūwi punok, memagkū, 
umafielentugi sat sū isen, mori sikat, It iyi olintugi tamas; Kō, iyi sī afielintugi 
vilik, umneliutugi vilik. 

48Miyi yemenūwi pugi nasiven memokū, Umafielintug kĭk sat sū sorum. 

49Mirora mori dūmūtesĭgi dal iyi dūatipotni woresepen enūwi ūnōwanda 
mūmōkū, Mē imo umafielentugi sat sū? 

50Miyi yōmenūwi pugi nasiven mori memenūwi, memokū, Tavniri sorum 
ovkĭkēōwara; eve ra nĭmparata. 

Luk 8 

1Penūri imo iyi yemnavan ra sĭti sū, ĭm nimote sū, mementorenūwisah 
memanūasūmperi nam navosavos ugi lō isen Nōbū; movun Twelv dal iyi; 

2movasiven mori iyi yemumkororīgives marugi ōv naviatindi, mōv 
netūrumurō, Mēri, nalĭg isen, Makdalene, ōv naviatindi seven dūmūve pelah 
marugi, ĭm Yōana, 

3retepon isen Kūsa, sī nivūo isen Herod, ĭm Sūsana, ĭm sikat mōmū, mori 
dūmūtorugat iran ugi ovun se isenda. 

4Mōv numpūn lō dūmorūnevelum pugi marugi ovun sĭti, im pol sugkū 
semsimak tamas iyi yemenūwi sī parabel, memokū, 

5Sī neteme yive woraseviugi novsen isen, ĭm pol sugkū iyi yemnaseviugi, 
nugkon dūmol ra telugon selat, dūmavanwi, movun menok ūnēĭ 
dūmūsumupmūvugi. 

6Im nugkon dūmol ra vetūnam, mūtepū, mūmetū, popowo tawi dumpon. 

7Im nugkon dūmol ra ōv nemrataū, mōv nemrataū dūteli mūtenĭsevi. 

8Im nugkon dūmol ra nemap aremi, mūmūtepū, mōmūvūo wun hunder, ĭm 
potnin siteven. Iyi yemenūwi imosū memtorenūwisah, memokū, Iyi sī im 
telugon isen wororigi, aremi iyi umandĭgi. 

9Movun nūrie isen dūmūtagkeli iyi, mūmōkū, Sie imo parabel? 

10Miyi yemenūwi, memokū, Umampugkūm worokili ovun netiumpunwara ra 
lō isen Nōbū; kō, punora mōmū, ra ovun parabel; ma sugkū irora mori umagesi, 
ūtūonelavenūri; mirora mori ūinandĭgi, wamgīugi. 

11Parabel imo; novsen, nam isen Nōbū; mirora ra telugon selat; oveteme mori 
ūmandĭgi; 

12penūri, Diabolo umampelum, mumpĭpelah nam marugi nowanda, memagkū 
nagkū ontavnirigi wamkorēōwara. 

13Mirora ra vetūnam; oveteme mori pol sūgkū ūmandĭgi, umampi nam ugi 
navos; ĭm tawi noatnin isenda, umuntavnirigi lap, ĭm pol sugkū nevīesesat ugi, 
irora wawisep. 

14Im imo mori dūmol ra ōvun nĭmrataū; irōra morī dūmūrĭgi mūmūve, 
mūmalekĭgi ōv netevotarū, nōete, ĭm navos ra nemap, mirora ōv numperumti. 

15Im imo ra nemap aremi; irora mori gi nōwanda ĭtne, sog ĭm aremi, dūmūrĭgi 
nam, mūmnafĭnte, mōmampūo, mūmnatekisah. 

16Tawi sī umentūgon lamp mūmeseni gi nūrah, kū umantipe ra netnīn nevlok; 
iyi umantipe ra woretipe ma irora mori ūmampelum ūnisog wagesi nilara. 

17Siemesū umantiumpeni, wamsok; ĭm siemesū ūmeseni, wagesi, magkili ugi. 

18Kĭmi, ūfĭnte nokowo kūmandigi; ĭt iyi sī umantipe isen, ampugi mōmū; miyi 
sī otōmantipe isen, ampi parugi imo iyi umagkū isen. 

19Im dineme isen, ĭm ravensieme dūmūvelum pugi, mirora tawi faneteme 
worumpotipot iyi, popowo agi tentūrū. 

20Im sī yemenūwi pugi memokū, Dinum, ĭm rapmisīeme ūmantūrū ilat 
mūmnakiugi magesok. 

21Miyi yemtamsi memenūwi punora, memokū, Name, ĭm ravūgsīeme! irora 
mori ūmandĭgi nam isen Nōbū, mūmnumpi. 

22Im sī dan iyi yemesuki bōt dal ovun nūrie isen; miyi yemenūwi punora, 
memokū, Kos kalentavugones ran tok, mirora dūmūve. 

23Im polekū dūmavan iyi yemselah mōmalēpo? ĭm nemetagi yemyep ran tok 
memeti sempesempe memselug sugkū worumkon. 

24Mirora dūmūvelum pugi, mūmōyugi, mūmūnūwi, mūmokū, Novsūromon, 
Novsūromon, ka kelamas. Miyi itūok mevriuri nemetagi, ĭm sempesempe 
memeti nemorinū. 

25Miyi yemtagkelora memokū, Ia tavniri soremi? Mirora dūmūmtetugi, 
mūmavlugi, mūmūsepen-enūwi punora, mūmōkū, Mē imo mori, ĭt iyi 
umnempasiwugi nemetagi ĭm nūsū, mirora umasendiuki nam isen? 

26Mirora dūmūvelum ra nūrū isenda oveteme Kadara, mori mampiete Kalĭli. 

27Im pol sugkū iyi yemiyevisah ikeri, sī neteme yevtet iran mori yemne ra sĭti, 
mōv naviatindi dūmūve iran ĭtetūī, miyi yetūeviugi némas metūtendōwi ra 
nimo, kō ra ovun velitenemi. 

28Miyi yemokesi Iesū memasorasah, memumol ūnĭpmi isen, memenūwi gi 
naviansah, memokū, Iesū, Netni isen Nōbū Tantevakepe, kemagkū sie ugi yaū? 
Ya umnesenug kĭk, etūolaswoni irag. 

29Popowo Iesū yemnasiwugi naviatindi, memokū ampelum ilat marugi neteme. 
It nempugon sikat yemorūleki iyi: Dūiti gi tōri ra nevat, mōmūitakateri, miyi 
yemokĭntevi ovun worĭt, ĭm naviatindi yemtelesi ra nūrū wokon. 

30Im Iesū yemtagkeli iyi, memokū, Mē nin kĭk? Miyi yemenūwi, memokū, 
Lĭdion; popowo ōv naviatindi sikat dūmūve iran. 

31Mirora dūmūsenĭgi, mūmōkū iyi otūontamūlora ra netekonlas. 

32Mōv numpekasi sikat dūmūtam tah yūi ra numpūo; mirora dūmūsenĭgi, 
mūmōkū iyi otenĭmpe irora mampe ūnisog irora; miyi yemtenĭmpe irora. 

33Mōv naviatindi dūmūvelum ilat marugi neteme mori, mūmūve iranda ōv 
numpekasi; ĭm semsimak dūmalō itnum ūntōvat ran tok mūpulet. 

34Im pol sugkū ovun nefĭnte isenda ōv numpekasi dūmōkesi imosū mori 
yemumpi, irora dūmalō, mūtampĭgisū punora ra sĭti mōv nete nūrū. 

35Mirora dūmūvelah worokesi mori yemumpi, mūmūvelum pugi Iesū, 
mūmōkesi neteme mori ōv naviatindi dūmūvelum ilat marugi, yemetesep 
mevlugi nemas, memtarūves, ra noan isen Iesū; mirora dūmtetugi. 

36Mōveteme mori dūpmokesi, dūmūnūwi punora mūmōkū nokowo 
yeviēōwara neteme nemlū. 

37Mōv netevokontūsū ra nūrūsū nagkaūugi, isenda oveteme Kadara 
dūmūsenĭgi iyi, mūmōkū awi irora; popowo irora dūmtetugi tamas. Miyi 
yōmesuki bōt memtorīleki. 

38Miyi neteme mori ōv naviatindi dūmūvelum ilat marugi yemesenigi, memokū 
antendōwi nandū iyi; kō, Iesū yemtamūli, memenūwi, memokū, 

39Kōmampe ra nimo sorum, ĭm sesi siame tamas Nōbū umpi iram. Miyi yive 
memtorenūwi ra sĭti omwisū, memokū ugi siame tamas Iesū yemumpi nisekon. 

40Im pol sugkū Iesū yemtorĭleki, ōv numpūn lō dūmūtōri iyi; ĭt irora omwisū 
dūtametemetugi iyi. 

41Im sī neteme, nin isen Yaīrus, nivūo ra nimo tavsogi, yivelum mumol ra noan 
isen Iesū, memsenĭgi memokū iyi ampelum ūnisog nimo isen; 

42popowo netni itnasiven isen siteven, nevisū twelv iran, miyi yemtī nūrū. Im 
pol sugkū iyi yivelah ōv numpūn lō dūmūtūramtugi iyi. 

43Im sī nasiven ugi nilūon de nevisū twelv, mori yemovunora oveteme tavū 
netevotesū isen, ĭm tawi sī faneteme worumpi horĭgives, 

44yivelum kitan memsugkori navlūtni semplaūon isen, ĭm marimago isūma 
nilūon de isen. 

45Im Iesū yemtagkeli, memokū, Mē osugkori yaū? ĭm omwisū dūmūnūaveni ĭm 
Piter, mirora dal iyi, yemenūwi memokū, Novsūromon, ōv numpūn lō 
ūmantūramtug kĭk, mūmagkeĭara iram, ĭm kemtagkeli, memagkū, Mē osugkori 
yaū. 

46Im Iesū yōmenūwi, memokū, Sī isugkori yaū; ĭt ya okili horog ūmne ra yaū. 

47Miyi nasiven yemokesi yetūmelasakepūn, mivelum mevekūrekūra, mumol ra 
noan isen memenūwi pugi ūnimĭnda ōv netevokontū omwisū, memokū irasie 
yemsugkori iyi, ĭm nokowo yeviorĭgives iyi ĭtnum. 

48Miyi yemenūwi pugi, memokū, Nasiven, avosūwi, tavniri sorum ovkĭkēōwara; 
eve ra ninparata. 

49Im pol sugkū iyi yetūnūwi-sū, sī yivelum memne isenwi nivūo ra nimo 
tavsogi, memenūwi pugi, memokū, Okemas netum; etūyugūri tavsogi. 

50Im Iesū yemorigi memtamsi memenūwi pugi memokū, Etūmtetugi; tavniri ĭm 
ampiēōwara iyi. 

51Im pol sugkū iyi yive ūnisog nimo iyi yetūtenĭmpe sī worĭntorĭmpe, Piter, ĭm 
Yōane, Im Yakōbō, mitemen isen nalaū, ĭm dineme, irora wokon; 

52omwisū dūmageri mūmūtugi iyi; miyi yemenūwi, memokū, Utūageri; ĭt 
otūmas, iyi umnalēpo. 

53Mirora dūmagipī iran popowo dūmokili iyi yimas. 

54Miyi yemsatevokonda sū ratilat, memelekavi nokoven isen, memovrugi, 
memokū, Itnumpūkon, etūok. 

55Im naviat isen yōĭmtorĭleki marimago iyi yemtūok. Miyi yemenūwi, memokū 
wampugi nevag. 

56Mitemen isen ĭm dineme dūmovkirĭtwi; kō, iyi yemwalivat ūnōwanda, 
memokū ūtūanūwi pugi sī imo yemumpi. 

Luk 9 

1Miyi yemsemsimokonda ōvun nūrie isen Twelv memovunora nempasiwugi ĭm 
horog woretevelĭgunora ōv naviatindi sū, memumkororĭgives ovun namarat; 

2miyi yemtamūlora, memokū wontorenūwisah nam magkū ugi lō isen Nōbū, 
monumpi faneteme ovun neturumurō. 

3Miyi yemenūwi punora memokū, Utūvĭ sī se sī nimsin woravan ūselat; tawi 
woresentūrū, tawi vēyū, tawi yōūp, tawi muni, ĭm tawi semplaūon dūrū 
nisekomi. 

4Nimo kwonĭntorĭmpewi ūnisog, ūtendōwi yūi afeli nempugon kwōmampe 
marugi. 

5Mirora mori ūtūontōrokūm, pol sugkū kimi kūmampe marugi sĭti isenda, 
ūsemperi navivon marugi noami nĭmsĭn numpūvsok iranda. 

6Mirora dūmūve mūmavan ra nimōtesū, mūmūtorenūwi nam navosavos, 
mūmovkororĭgives ra nūrūsū. 

7Im Herod teterarke yemorigi ugi siamesū iyi yemumpi, memfokerarūgi 
popōwo nugkoneme dūmūnūwi, mūmōkū, Yōane omevsorasah marugi nemas; 

8ĭm nugkoneme dūmokū, Elĭya ōmetūratumpeni; ĭm mōmū dūmōkū, Sī potni 
profet ōmevsorasah. 

9Im Herod yemenūwi memokū, Yaū ĭmtantevi numpūn isen Yōane; kō, mē imo 
ya umandĭgi imosū ugi? Miyi yemakiugi worokesi. 

10Mōvun tandeko dūmūtorĭleki, mūmūtampĭgi pugi siamesū horog irora 
dūmumpi; miyi yemtōrora, irorago, ra sī nūrū ra sĭti, nin Betsīda. 

11Im pol sugkū ovun numpun lō dūmōkili, irora dūmūri iyi; miyi yemtōrora 
memenūwi punora, memokū ugi lō isen Nōbū; mirora dūmamarat horogo 
yemumkororīgives. 

12Im pōarap irora Twelv dūmūvelum pugi mūmūnūwi, mūmōkū, Tenĭmpe 
ōvun numpūn lō ma irora wampe ra ōvun nimote ĭm nūrūsū nagkaūugi 

woralēpo, umnesorugi nevag; popowo kos ĭgko ra nūrū wokon. Miyi yemenūwi 
punora, memokū, Kimi ūvunora woreni. 

13Mirora dūōmūnūwi, mūmōkū, Yōūp soremam sĭklem wokon, ĭm nomū dūrū; 
kū ka kelampe ĭm lampasi nevag nisekonda ovun netevokontū sū? 

14Irorasū sugkū oveteme fiv taūsan. Miyi yōmenūwi punora ōvūn nūrie isen, 
memokū, Unūwi punora, mōkū wantesep ra natora, fĭftigo. 

15Mirora dūmumpi sugkū, dūmumpi omwisū woretesep. 

16Miyi yivi yōūp sĭklem mori, ĭm nomū dūrū memelasah ra pokōp 
memumpalugi, memorūsevi, memorūn novunora ovun nūrie woretipe ra 
nokorĭnda ōvun netevokontū. 

17Mirora dūmoni, yemtalira omwisū. Mirora dūmūsemsimugi ovun nevlugkon 
nevag mūmūvūarugi veyū twelv. 

18Penūri iyi ko sī, memufwaki, movun nūrie, isen dal iyi; miyi yemtagkelora, 
memokū, Ov numpūn lō ūmanūwi mūmagkū yaū mē? Mirora dūmūtamsi 
mūmūnūwi, mūmōkū, Yōane, neteme Baptiso; 

19ĭm nugkoneme umagkū, Elĭya; ĭm nugkoneme ūmagkū, sī potni profet 
omevsorasah. 

20Miyi yōemtagkelora, memokū, Im Kĭmi kūmagkū yaū mē? Piter yemtamsi, 
memenūwi memokū, Kristo, isen Nōbū. 

21Miyi yemwalivat ūnōwanda, mempasi wokonda, memokū, ūtūanūwi īmo pugi 
sī; 

22mōmenūwi memokū, Itnesog, iyi Netni isen neteme andī gi nesorū ugi siame 
sikat, mōvateme Talam, mōvun tavsogi tumpora, movun Somūl, wagesĭndi iyi 
montalugi, ĭm ra dan deselugi iyi ōmamsorasah. 

23Miyi yemenūwi punora sū, memokū, Nagkū, sī umagkū iyi onūri yaū, aremi 
iyi asepenōwi sep iyi mandiuki nēūmparum isen dansū, memnūri yaū. 

24It iyi sī umagkū ampiēōwara nomūrep isen ampiugki; miyi sī ampiugki 
nomūrep isen popowo ugi yaū, ampiēōwara. 

25Sie aremi nisekon neteme nagkū, iyi ampī isen nurūsū nūrūsū, masepen 
neviugki iyi pe iyi, kū asepen nirūara iran? 

26IT IYI SĪ ONARUMPRUM UGI YAU, IM NAM SORUG, NETNI ISEN NETEME ONARUMPRUM UGI 

IYI POL SUGKU IYI ONAMPELUM RA NILASILASWI ISEN, IM ISEN ITEMEN MISENDA OVUN 

AGELO TUMPORA. 

27Itnesog, ya umanūwi, pugkūm memagkū, Nugkoneme mori ūmantūrū īgko, 
ūtūamas afeli nempugon wagesi lō isen Nōbū. 

28Imosū yemetepū, im penūri dansū sugkū ēt, yivi Piter, ĭm Yakōbō ĭm Yōane, 
mōĭmsah ra numpūo worufwaki. 

29Im pol sugkū yemufwaki, yetin sumpoli nipmi isen, ĭm némas eni yeti nesebo 
im nilasilaswi. 

30Im pah, dūam nandū oveteme endūrū, mori Moses ĭm Elīas: 

31Mirora dūmūtūratumpeni ugi nilasilaswi, mūmūnūwi ugi nemás isen moko 
iyi onekompeli sū ra Ierūsalem. 

32Kō Piter miroa dal iyi dūmūsela ugi nalēepo: im pol sugkū dūmūelampia, irora 
dūmokesi nilaslaswi isen, ĭm oveteme endūrū mori dūmūtūr dal iyi. 

33Yemetepū, pol sugkū, dūmnarugi, Piter yemenūwi pugi Iesū, memokū, 
Narisah, aremī kos ke lete ĭgko: aremi ka ke lenumpi ūvrok endesel; sī nīsekom, 
sī nisekon Moses, im sī nisekon Elīas: yetūkili sie yemenūwi. 

34Im pol sugkū yemenūwi imo, sī numpūaū yivelvm, mōĭmtenīsevora: mirora 
dūmetet polekū numpūaū yemtenisevora. 

35Im sī navian yemne marugi numpūaū, memokū, Imo Netūg paū: ūvandegugi 
iyi. 

36Im pol sugkū navian yemenūwi sū dūmokesi Iesū iyi ko sī. Mirora 
dūmcteteven, mūtūnūwi pugi sī ra dansū mori sī se sī ugi imosū irora dūmōkesi. 

37Im rat mran, pol sugkū dūmūyep marugi numpūo, ōvun numpun lō, tentūrū 
tamas dūmūvtĭt iran. 

38Im sī neteme ra irora yemovrugisah, memokū, Tavsogi, ya umnesenugkik, 
okesi netūg ĭtnataman, ĭt iyi siteven sorūg, 

39ĭm sī naviatindi umandūleki, ĭm marimago iyi umamperugisah; mōĭmninatevi 
iyi, ĭm nakĭk, memawi iyi ugi nukugko, mumnelĭleki iran. 

40Im ya osenĭgora ōvun nurie sorum, memokū irora wanteveliguni iyi, mirora 
tawi faneteme. 

41Im Iesū yemtamsi memenūwi memokū; Ah kimi palsi ōvun netūtavniri, 
mōvun sempia, ya antendōwi dal kĭmi afeli nĭgoi, ĭm nomolsep? Tori netum 
īgko. 

42Im pol sugkū yemumpotipot, neviatĭndi mori yeminatevi, memlaswoni iran; 
ĭm Iesū yemenūamwūs pugi navĭatindi, memumpi horĭgives nalaū, memovugi 
itemen isen. 

43Im omwisū dūmōvkirĭtwi ra horog ra nūsian isen Nōbū. 

44Im polekū omwisū dūmavlugi popowo ugi imosū Iesū yemnumpi, iyi 
yemenūwi punora ovun nurie isen, memokū, Utipe imo iram ra telugomi. IT IYI 

NETNI ISEN NETEME WONEMPIRIGI KA NOKOBENDA OVETEME. 

45Kō, irora dūmūmgiugi imo nam; yemseni marokonda ma sugkū ūtūagkili; 
mirora dūmūmtetugi woretagkeli igi ugi imo nam. 

46Yivelum imo tarū ūnōwanda, mē iyi ra irora ra nūsian. 

47Im Iesū yemelavenūri tarū ūnōwanda, memtori sī nalalaū mometipe ra 
nokoren isen memenūwi punora memokū, 

48Iyi sī ontōri imo nalaū ra nin sorūg, ontōri yaū; miyi sī ontōri yaū, ontōri iyi 
mon yemtamūli yaū; it iyi sī amplūtenū ra kimi omwisū, iyi mori anti ra nūsian. 

49Im Yōane yemtamsi memenūwi, memokū, Novsūromon, ka kolokesi sī 
yetevelugunora ovun naviatindi ra nin sorum, ĭm ka kūnūali pugi, popowo iyi 
otūmnūri dal kam. 

50Im Iesū yemenūwi pugi memokū, Etūnūali; it iyi sī otūmnaverora ovun 
novsen nakan soret umnavore kos. 

51Im pol sugkū yemumpotipot nempugon worevīsah iyi, iyi yemevoli nipmi, 
memokū ampe ra Yerūsalem; memtainūlora ōvun tandeko worōbūm iran. 

52Mirora dūmūve mūmentorīmpe ra sī nimote isenda oveteme Samēria, 
mūmōkū wosiman nisekon; 

53mōveteme dūtūtori iyi, popowo nipmi isen yemevoli ra Yerūsalem. 

54Movun nūrie isen, Yakobo im Yōane, dūmōkesi, mūmūtagkeli, mūmōkū, 
Novsūromon, kemagkū ka kelenempasiwugi nom woriyep amne marugi pokōp 
matni irora, kū? sugkū Elīya yemumpi. 

55Miyi yemelagkaū memenūamwūs punora, memokū, Kĭmi kūtūmagkili 
nokowo ra naviat soremi; 

56ĭt iyi Netni isen neteme yetūvelum woretevavtĭti nomūrep isenda ōveteme kō 
worumkorēōwara. Mirora dūmūve ra nimote sī. 

57Im pol sugkū irora dūmavan ūselat, sī yemenūwi pugi memokū, Narisah, ya 
onūrok ra nūrū sī kū sī kemagkū kampewi. 

58Im Iesū yemenūwi pugi, memokū, ōvun nelni isenda ōvun fokes, mōvun 
sumpelok isenda ōvun menōk ūnēĭ, kō tawi sī nūrū isen Netni isen neteme 
woretipewi numpūn. 

59Miyi yemenūwi pugi sī mōmū, memokū, Uri yaū: kō, iyi yemenūwi, memokū, 
Narisah, tenĭmpe yaū mampūn, ma ya ampe ĭm tenemi itemen sorūg. 



137 

 

NAM NUMPUSOK ITĒVAU ENI IESU KRISTO NOVSUROMON ENUGKOS 
Erromangan New Testament © British and Foreign Bible Society, 1909,1979. 

© 2019 Bible Society in the South Pacific. 
 

 
 

 

60Kō, Iesū yemenūwi pugi, memokū, aremī ōvun nemás wontenemi ōvun 
nemás isenda: kō, kĭk, eve ĭmtorenūwi nam mokū ugi lō isen Nōbū. 

61Im sī mōmū yemenūwi, memokū, Ya onūrok, Narisah, kō, mampūm tenĭmpe 
yaū, ma ya ampe mempasiwokonda ra nimo sorūg. 

62Im Iesū yemenūwi pugi, memokū, Sī neteme mori olekavi nokoven pĭlaū, 
memnelagkaū, iyi tawi aremi nimsin lō isen Nōbū. 

Luk 10 

1Penūri imosū iyi Novsūromon yemtampolora seventi, memtomūlora dūrūgo 
worōbūm iran ra sĭti sū, ĭm nūrūsū iyi yemokū ampewi. 

2Miyi yemenūwi punora, memokū, Novūan tamas, kō, oveteme woralekon, tawi 
sikat; wosenigi Novsūromon, isen novūan, mōkū iyi ontelielora ovun torugat ra 
denūok isen. 

3Uve; ūrĭgi; ya umentamūlōkūm sugkū ovun lam ra ovun wūlf. 

4Utūriuki woretatevote, kū vēyū, kū woravan; mūtūam punora ūselat. 

5Ra sī nimo kwonĭn-torĭmpewi, ūnūwi mampūm, mōkū, Eti nĭnparata irami; 

6ĭm nagkū ninparata ūnōwanda, nĭnparata soremi antendōwi iranda ĭm nagkū 
tawi, ōmontorĭleki pugkūm. 

7Utendōwi ra nimo mori, woni, mūmoneki imosū wampugkūm; popōwo aremi 
worovugi neteme torugat nipmi isen. Utūavan ra nimosū. 

8Im nimote sī kū sī kwonĭntorĭmpewi ūnisog, nagkū wontōrokūm, woni imo 
wantipe ra nokorami. 

9Umkoroĭgives ōvun namarat ūnisog mori, mūnūwi punora, mōkū, Lō isen 
Nōbū okovelum potipot pugkūm. 

10Im nimote sī kū sī kwonĭntorĭmpewi ūnisog, mirora ūtūontōrokūm, pol sugkū 
kwampe ilat ra ūntemne, ūnūwi, memōkū, 

11Navivon ra nimote soremi mori umamplesi kam, ka kemlenesemperi irami; 
kō, ukili imo, Lō isen Nōbū okovelum potipot. 

12Kō, ya umanūwi pugkūm, memagkū, Anti ĭtemelepon ra Sodom, ra imo dan, 
mōmū ra nimōte mori. 

13Owi iram, Korasĭn! Owi iram, Betsĭda! popōwo ōvun numpūrah horog 
umnumpi irami, nagkū pūpmūmnumpi sugkū ra Tīrus ĭm Sīdon, irora pūvīeves 
nowanda ĭtetūī, ĭm pivarugi némas nyielugelug, ĭm pitesep ra mugkebū. 

14Kō, anti mōmū vilik iran Tīrus ĭm Sīdon ra nūrian, ĭm mōmū tamas irami. 

15Im kĭk Kapernaum, yemetipesah mefeli ra pokōp, ontalepasisep ra neswate. 

16Iyi sī umandĭgi kimi, umandĭgi yaū; miyi sī umagesĭndi kĭmi, umagesĭndi yaū; 
miyi sī umagesĭndi yaū, umagesĭndi iyi mori yemtamūli yaū. 

17Mirora seventi dūmūtorĭleki ugi navos, mūmūnūwi, mūmōkū, Novsūromon, 
ovun naviatindi, irora sugkū, ra mumpon kam, ra nin sorum. 

18Miyi yemenūwi punora, memokū, Ya okesi Sētan umol sugkū turepis marugi 
pokōp. 

19Urĭgi, ya umampugkūm nempasiwugi worōwī iranda ovun neskil, mōvun 
skorpion, miran horog omwisū isen Novsen nakan; ĭm tawi sī se sī antipe 
nesorū irami. 

20Kō, ūtūavos ugi imo, popōwo ōvun naviatindi ra mumpon kĭmi; wavosavos 
popōwo yemetīyi nin soremi ūnpokōp. 

21Ra nempugon mori Iesū yemevootoat ra naviat, memenūwi, memokū, 
Kompalugi, Nate, Novsūromon pokōp mūnemap ma kemetiumpeni iinosū 
marokonda ovun Somūl, mōvun nōĭntanwi, memsesisū punora ōvalalaū; oo, 
Nate, popowo kemokū aremi sugkū ūnĭmtum. 

22Itemen sorūg yemovoyaū siemesū; ĭm tawi sī umagkili Netni, Itemen wokon; 
kū Itemen, Netni wokon, ĭm sī kū sī mori Netni asepen agkū woresesi pugi. 

23Miyi yemelagkaū memokesora ōvun nūrie isen, memenūwi punora, irorago, 
memokū, Nevīeves niminda mori ūmagesi imosū kūmagesi; 

24ĭt ya umanūwi pugkūm, memagkū, Ovun profet sikat, mōvum natemonok ra 
nūsian dūmakīugi worokesi imosū kūmagesi mirora dūtōkesi, memorĭgi imosū 
kūmandĭgi mūtūrĭgi. 

25Im sī neteme Somūl yemtūok, memokū ontampi iyi, memtagkeli, memokū, 
Tavsogi, Ya onumpi sie worevi nomūrep ūbrūni? 

26Miyi yemtagkeli, memokū, Yemetīyi sie ra ōvun selnivi nam? Kĭk emasepi, 
memagkū sie? 

27Miyi Yemtamsi memenūwi, memokū, Konelintugi Novsūromon Nōbū sorum, 
ugi pōwam omwisū, mugi naviat sorum omwisū, mugi horog omwisū sorum, 
mugi tarūsū sorum omwisū; ĭm numpūnaram sugkū kĭk pe kĭk. 

28Miyi yōmenūwi pugi, memokū, konūwi ves; umpi sugkū ĭm kĭk amūrep. 

29Miyi yemokū asepen numpi iyi tanepo, mōĭmtagkeli Iesū, memokū, Im mē 
numpūnarag. 

30Iēsū, yōĭmtamsi memenūwi, memokū, Sī neteme yemne ra Yerūsalem miyep 
ra Yeriko, memumol ra ovun nokolag, mirora dūmūvī parugi omwisū, 
mūmūtipe toris iran, mūmūve, mūwi worumti nesumsah. 

31Im sī neteme sakrefis yemyep yūi, memtanepugon iyi, memelani. 

32Im sī neteme Livĭ sugkū, yivelum, memokesi, memelani. 

33Im sī neteme Samēria yemavango memtanepugon, memosentogesoveli iyi, 
mempe pugi, 

34memēeti nokolisiran mori yorovag memavūi ugi dumpon im win, memuriuki, 
memetipe ran tan nūrah isen, memtōri ra simanlō, memtapmet, iran. 

35Im rat mran pol sugkū yemokū ampe, iyi yivi dūrū peni, memovugi neteme 
isen simanlō, memenūwi pugi, memokū, Tapmet iran, ĭm nagkū kampugi 
momū, pol sugkū ya umampelum ya ōmampunok. 

36Kemagkūo? Mē iyi ra irora desel numpūnaran isen neteme mori yumol ra 
ovun nokolag? 

37Miyi yemenūwi, memokū, Iyi mori yemtogesoveli iran. Im Iesū yōmenūwi 
pugi, memokū, kĭk, eve, mumpi sugkū. 

38Mirora dūmūve, miyi yĭntorimpe ra sī nimote, ĭm sī nasiven, nin isen Marta, 
yemtori iyi ūnisog nimo isen; 

39avensi isen, Mēri, miyi yemesepen netesep ra noan isen Iesū, mempendugugi 
nam isen. 

40Kō, Marta yemetovatarūgi sieme sikat; miyi yemetūrū potipot iyi, 
memtagkeli, memokū; Novsūromon, kotōkesi kū? avugsi owi yaū ko sī 
worotorugat. Enūwi pugi, mokū iyi onesitū irag. 

41Im Iesū yemtamsi memenūwi pugi, memokū, Marta, Marta, kementarūtarū 
memesepen sokomulepwi ugi sieme sikat; 

42kō, siteven aremi, ĭm Mēri yemtampoli imo mori aremi otūampī marugi, 

Luk 11 

1Miyi ra sī nūrū, memufwaki, memenūaveni, ĭm sī ra irora ōvun nūrie isen 
yemenūwi pugi, memokū, Novsūromon, taysogkam worufwaki, sugkū Yōane 
yemtavsokonda ōvun nūrie isen. 

2Miyi yemenūwi punora, memokū, Pol sugkū kūmnufwaki, ūnuwimōkū, Itemen 
e kam ūnpokōp, Etetumpora nin, sorum. Elum lō sorum. Umpi tarōsū sorum ra 
nemap, sugkū ūnpokōp. 

3Ovugkam ire nevag nisekomam. 

4Mefielintugkam satsū soremam, ĭt ka kemlafielintokondasū mori dūtūtam-
penĭgi iramam. Metūtōrokam ra tapmi, kō, eforowugkam marugi satsū. 

5Miyi yemenūwi punora, memokū, Mē sī ra kimi nagkū ampe antūnemis 
pumrok pugi aven isen, manūwi pugi, magkū, 

6Avug, ovo yaū yōūp, desel, avūg okovelum po yaū, mōwi selat, ĭm tawi nevag 
sorūg woretipe ra nokoren isen; miyi ūnisog otamsi manūwi, magkū, Etūyugūri 
yaū; 

7okosumpat nugūn nimo, mōvnetugeme ūmnalē dal yaū; ya otūontūok 
mampunok? 

8Ya umanuwi pugkūm, memagkū, Nagku iyi otūontūok mampugi popōwo iyi 
aven, kō popowo ugi natekĭsah isen iyi ontūok mampugi sū mori iyi yemokū 
ugi. 

9Im ya umanuwi pugkūm, memagkū, Wosenigi, mampugkūm; wosorugi, ĭm 
kĭmi kwampi; ūtetī, montīpelah irami. 

10It iyi sī umnesenĭgi, umumpĭ; miyi sī umnesorugi, umagesi; montīpelah iran 
iyi mori umentetĭ. 

11Im mē sī ra kĭmi mori itemen, nagkū netum ĭtnatanman onesenĭgi yōūp 
kampugi nevat, kū? ĭm nagkū sī nomū, kampugi neskil, kū? 

12ĭm nagkū iyi onesenĭgi nahlen netūo, kampugi tugkelas, kū? 

13Im nagkū kĭmi, ōvetemendi, kūmagkili ōvun ĭtemas aremī worevunora ōvun 
netnime soremi, IYI MOMU, ITEMEN MORI UNPOKOP, AMPUNORA MORI UMNESENIGI 

NAVIAT TUMPORA, KU? 

14Miyi yemeteveleguni sī naviatindi, miyi nōwampat; ĭm pol sugkū naviatindi 
yive marugi, iyi nōwampat yam; mōvun numpūnlō dūmavlugi. 

15Kō nugkoneme dūmūnūwi, mūmōkū, Iyi ūmantevelugunora ovun naviatindi 
ugi Bielsebūl, natemonok isenda ovun naviatindi. 

16Im nugkoneme dūmūtagkeli sī safi marugi pokōp, mūmōkū wontapmi iyi. 

17Miyi yemokili tarūsū isenda, memenūwi punora, memokū, Umnēevente lōsū 
mori ūmūsumpūi; mumnaseviokanda ōvun neligalaū ūmūsumpūora; 

18ĭm nagkū ūmasepen sumpūi lō isen Sētan, lō isen wantendōwi nokowo? ĭt 
kĭtni kūmanūwi ya umantevelegunora ōvunnaviatĭndi ugi Bielsebūl. 

19Im nagkū umantevelugunora ōvun naviatindi ugi Bielsebūl, ōvun netnime 
soremi umantevelugunora ugi mē? Popōwo imo, irora wanti ovun nūrian irami. 

20Kō nagkū ya umantevelugunora ōvun naviatindi ugi dugorugon isen, Nōbū, 
oo, okovelumsū lō isen Nobū pugkūm. 

21Pol sugku sī neteme horog umandūleki ōvun nūrah ūbrami isen, mumnafĭnte 
nimo isen ōvun se isen umantendōwi ra ninparata; 

22kō, pol sugkū iyi mori mōmū horog iran, ampelum iran, iyi ontantevakepe 
iran mampi parugi nūrah sū ūbrami isen, mori iyi yemtesūo iranda, 
monafēokondugi siemesū mori iyi yepmeforowugi sū. 

23Iyi sī tawi nandū yaū, iyi domo irag; miyi sī otūmnalekon semsimugi nandū 
yaū, umnaseviugi. 

24Pol sugkū naviatindi okeve ilat marugi neteme, iyi umnavan ra nūrūsū laū 
memnesorugi nemĭndog; ĭm pol sugkū otūmagesi, umanūwi, memagkū. Ya 
ōmentorĭleki ra nimo sorūg, mori yaū memnewi. 

25Im pol sugkū umampelum umagesi netīora ĭm netovtam. 

26Miyi ōmampemontōrora ōvun naviatindi seven mōmū dal iyi, mōmū 
ĭtokovuki iran; mirora ūmampe ūnisog mantendōwi yūi; ĭm ra nisah neteme 
mori mōmū ĭtokovuki ra nōbūm. 

27Im pol sugkū iyi yemenūwi imosū sī nasiven ra ōvun numpūnlō 
yemenūwisah, memokū, Nevīeves netnĭn mori yivi kĭk, ĭm nin yemampūni. 

28Kō, iyi yemenūwi, memokū, Nevīeves mōmū irora mori ūmandĭgi nam isen, 
Nōbū, mumnalekoleki. 

29Im pol sugkū ōvun tentūrū dūmūtūramtokonda iyi yematipotni worenūwi, 
memokū, Imo palsi sat; irora ūmnesorugi sī safi, motūampunora sī safi, Yōna 
wokon; 

30ĭt iyi Yōna yeti safi iranda ōveteme Nĭneve, Netni isen neteme sugkū, iranda 
ra imo palsi. 

31Sī nasemnalam ra nūrū empak amsorasah ra nūrian dal ōveteme ra imo palsi 
menumpi irora noworepatevi; ĭt iyi yivelum, yemne ra navlūtni nemap, 
wororigi nam nōĭntan isen Solomon; ĭm sī ĭgko mōmū horog ra Solomon. 

32Oveteme Nĭneve wontūok ra nūrian, dal imo palsi, wonumpi irora 
noworepatevi; ĭt irora dūmūvīeves nōwanda ra nam Yōna yemtorenūwi; ĭm sī 
ĭgko mōmū horog ra Yōna. 

33Tawi sī penuri iyi otūgon lamp antiumpeni, kū antipe ūnisog eī nūrah; Iyi 
antipe ra woretipe nimsin ma irora umampelum ūnisog wagesi nilara. 

34Lamp ra nokolisiran, nipmi; ĭm pol sugkū nimtum aremi, nokolisiram omwisū 
woneliugesi; ĭm nagkū ūr, nokolisiram alebokevat. 

35Popowo imo sugkū, efĭnte ma nilara ūnisog kĭk, tawi nelebokevat. 

36Im nagkū nokolĭsiram omwisū woneliugesi, ĭm tawi sī nugkon onelebōkevat, 
omwisū woneliugesisū, sugkū lamp, pol sugkū umneliugesisū irami. 

37Im polekū iyi yemenūwi, sī Faresi yemtagkeli, memokū iyi ampag nandū. Im 
Iesū yive ūnisog memtesĭgi. 

38Iyi Faresi mori yemokesi, memavlugi popowo iyi yetūrokilem ĭm penuri 
ampag. 

39Novsūromon yemenūwi pugi, memokū, Itnesog kimi ovun Faresi ūmesentevi 
kup ĭm plēt, rantan, kō, ratūnisog, kūmovūarigi torefora ĭm satindi. 

40Ovun numgī! Iyi mori yemumpi tan, yemumpi ratūnisog, kū? 

41Kō, mōmū aremi kĭini kwonumpelēves iranda ōvun narumkor ugi imosū 
kūmantipe; ĭm siemesū wanti sentevives irami. 

42Owi irami ovun Faresi! popowo kūmampugi sīugi ra narolemgosū, mĭnt, ĭm 
rū, ĭm topavū omwisū sugkū, kō, kūmawi tanepo, ĭm nelintugi Nōbū. Aremi kimi 
pumpisū imosū, ĭm pūtūwi mori mōmū. 

43Owi irami Ovun Faresi! popowo kūmnelintugi ōvun woretesep nūsian aremi 
ra ovun nimo tavsogi, ĭm ovun nam paū irami ra ōvun nūrū nevasi. 

44Owi irami ovun Somūl movun Faresi, ovun nempiri! popowo kimi ovun nokol 
vamon, oveteme ūmnavan rantan mūtūmagkili ugi. 

45Im sī neteme Somūl yemtamsi memenūwi pugi, memokū, Tavsogi, kemanūwi 
imosū memamprilugkam sugkū. 

46Miyi yemenūwi, memokū, Owi irami sugkū, ōvun Somūl; popōwo kūmnelĭleki 
iranda ōveteme ugi ōvun numpohentom tamas, ĭm kimi kūtūonelekavi ōvun 
numpohentom mori ugi sī dugorugomi. 

47Owī irami! popōwo kūmnumpi ōvun nemaprĭmpora isenda ōvun profet, ĭm 
ritemene soremi dūmūtalokonda. 

48Itnesog, kūmūsepen numpūvsok, mūmagkū ōvun numpūrah isenda ritemime 
soremi aremi; ĭt irora dūmūtalokonda ōvun profet ĭm kimi kūmnumpi 
nemaprimpora nisekonda, 

49Popōwo imosū sugkū, Iyi mori Numpūn-Nelekon isen Nōbū, yemenūwi, 
memokū, 

50Ya ontamūlora ōvun profet, mōvun apostol punora, ĭm nugkon irora 
wontalokonda, mampīesesat; ma onesorugi marugi imo palsi desū isenda ōvun 
profet mori dūmūrūnwosīlĭgi marugi natipotni nemap; 

51marugi de isen Ebel mefeli ra de isen Sakarīa, dūmūtalugi iyi ĭlebōteven nefati 
ĭm nimo tumpora; ĭtnesog, umanūwi pugkūm, memagkū onesorūgisū marugi 
imo palsi. 

52Owī irami ōvun Somūl! popōwo kūmūvī ki ra nōĭntanves; kimi kūtūve ūnisog, 
mirora mori dūmūvelum, mūmōkū irora wampe ūnisog, kūtūwi irora woreve. 

53Im pol sugkū iyi yemenūwi imosū punora, Ovun Somūl, mōvun Faresi, 
dūatipotni woretampi iyi, mūmōkū iyi anūwi magkū ugi sikat; 

54mirora dūmatekĭsah iran mūmōkū wosenteri nam isen, monirūara iran. 

Luk 12 

1Penūri imosū, pol sugkū ōvun numpūn lō dūmūsepen semsimokonda; tentūrū 
tamas, mūmavan mūara, iyi yematipotni worenūwi punora ōvun nūrie isen 
mampūm, memokū, Ufinte kĭmi marugi leven isenda ōvun Faresi, mori nempiri; 

2popōwo siemesū ūmeseni wampiatumpeni, ĭm siemesū ūmantiumpeni, 
wamsok. 

3Popōwo imo sugkū, siemesū mori kĭmi kūmūnūwi ra nelebokevat, wandīgisū 
ra nilara; ĭm imo mori kūmūnūafokefo ūnisog ōvun silebok namon, 
wontorenūwi ratilat. 

4Im ya umanūwi pugkūm, ravūgeme, memagkū, Utūmtetokonda mori 
ūmuntalugi nokolĭsiran, ĭm penuri, tawi mōmū irora faneteme worumpi. 

5Kō, ya umesesi pugkūm iyi mori kĭmi kwamtetugi, UMTETUGI, IYI PENURI 

OTALUGI, HOROG WORETAFUGI RA NISWATE: MONOKOWO, YA UMANUWI PUGKUM, 
MEMAGKŪ, UMTETUGI IYI MORI. 

6Umampasi ōvun nimpem siklem ugi nugkon peni siteven, kū? 
motūmentavrĭvri ugi sī ūnĭpmi isen Nōbū. 

7Osepisū novlĭmpū ūnumpūmi; popōwo imo sugku, ūtūmtetugi; kĭmi aremī 
mōmū iranda ōvun nimpem sikat. Im ya umanūwi pugkūm memagkū, 

8Iyi sī ontorenūwi yaū ūnimĭnda Oveteme, Netni isen neteme sugkū, 
ontorenūwi iyi mori ūnimĭnda ōvun agelō isen Nōbū. 

9Miyi sī anūaveni yaū ūnimĭnda ōveteme anūaveni iyi ūnimĭnda ōvun agelō isen 
Nōbū, 

10Afielintugi iyi sī anūwi sī nam iran Netni isen neteme; kō otūafieiintugi sī 
osendōkia iran Naviat Tumpora. 

11Pol sugkū wantipe kĭmi ūnisog ōvun nimo tavsogi isenda, mūnimĭnda ōvun 
narisah mōvun nelepon, ūtūtarūgi nam, kū nokōwo kwantakōsekōs, kū 
kwanūwi, 

12ĭt iyi Naviat Tumpora ampugkūm nam kĭmi kwanūwi ra nempugon mori. 

13Im sī neteme ra tentūrū yemenūwi pugi memokū, Tavsogi, enūwi pugi avūgsī 
mokū iyi ampoyaū nugkon netevote ĭtemenkam yemteuĭmpe pugkam dūrū. 

14Miyi yemtagkeli, memokū, Woragi, Mē otipe yaū worūrian nisekomi, kū 
woretavūrakwagkūm? 

15Miyi yōmenūwi punora memokū, Okesi, ūfĭnte kĭmi, mūtūrakĭugi. Pol sugku 
sī neteme umantipe isen tamas, nomūrep isen otūmamne ra ōvun se isen. 

16Miyi yemenūwi punora sī parabel, memokū, Yemtelisū aremi ra ōvūn denūok 
isen neteme nōete. 

17Miyi yemesepen tarū, Ya amsugi? tawi nūrū woretavĭnapon novūan omwisū 
sorūg. 

18Miyi yemesepen enūwi memokū, Ya onumpi imo; ya ontasi ōyun nimo sorūg 
woretavĭnapon, ĭm ya omenumpi mōmū, Ovun tamas; ĭm ya onalekpn 
semsimugi mantipe ūnisog ōvun novūan, mōvun se sorūg, omwisū. 

19Im ya anūwi pugi naviat sorūg, magkū, Naviat sorūg, otavĭnapon siemesū 
aremi nĭmsĭn nevisū sikat, emĭndog, meni, momoneki, mavosūwi. 

20Kō, Nōbū yemenūwi pugi memokū, Sempia! imo pūmrok ampĭ marugkĭk 
naviat sorum; mimosū kosimansū anti nisekon mē sī? 

21Im iyi sī umentavĭnepon noete nĭsekon iyi, metū tavĭnepon nōete itnesog 
ūnpokōp, iyi mori sugkū imo neteme nōete. 

22Miyi yōmenūwi punora ovun nūrie isen memokū, Popōwo imo sugkū; ya 
umanuwi pugkūm, memagkū. Utūtovatarūgi nomūrep soremi, sie kwoneni; kū, 
ugi nokolisiran, sie kwonevakūmugi. 

23Nomūrep mōmū ra nevag, ĭm nokolisiran mōmū ra nemas. 

24Weveleveli ovun nokowĭm, irora ūtūmnōwi, mūtūmnalekon semsimugi; tawi, 
ovun nimo woretavinpon isenda, ĭm Nōbū umnavugunora. Im kĭmi mōmū 
aremi iranda ovun menūk. 

25Mē sī ra kĭmi ugi netovatarugi faneteme woretipe sī kūbĭt ra tantop isen? 

26Im nagkū kĭmi kūtūfaneteme worumpi vilik, irasia kūmuntovatarūgi 
mametora? 

27Weyeleveli ōvun novugon lili, ĭrora ūmūnteli nokowo? mūtūmnagalaū, 
mūtūmampĭ, ĭm ya umanuwi pugkūm, memagkū, Solomon ra nilasilaswi isen 
omwisū yetūvīugi némas nilaswi sugkū sī ra imosū. 

28Im nagkū Nōbū umevarugi topavū: eugkū, mori umante ire, ĭm mran 
wontovuni ra nom, iyi onevakumugi, kū? Ah! kĭmi en tavniri ūrekis. 

29Kimi, ūtūosorūgi, mōkū, sie kwoneni, kū sie kwamoneki mūtūtĭvrevorūi, 

30ĭt lōsū ra nemap umnesorugi imosū omwisū; ĭm Itemen soremi umagkili ma 
imosū sugkū, aremī nisekomi. 

31Kō, ūsorugi lō isen Nōbū; ĭm imosū omwisū ampugkūm. 

32Semsimak vilik, ūtūmtetugi, popōwo, Itemen, soremi umagkū aremi 
worovugkūm lō mori. 

33Uvasi ōvun se soremi, mūmpelēves ugi; wumpi nĭsekomi ōvun vēyū mori 
ūtūamtĭmte, nōete ves ūnpokōp mori ūtūampia, ĭm tawi sī numprok 
umnumpotipot yūi, ĭm ūriven nē ūtūmnumpi ūr; 

34popowo ra sī nūrū yūi noete soremi, yūi sugkū, tarūsū soremi. 

35Utendōwi netōetĭgi ōvun nelōhelōheva soremi, mōvun lamp soremi 
ūmneliugesi, 

36ĭm kĭmi sugkū oveteme ūmuntevetūi natemonok isenda, pol sugkū iyi 
umampelum marugi nempōelah, ontetĭ, ma irora wontīpelah ĭtnum iran. 

37Nevĭeves ōvun lĭvsaū mori, pol sugkū Novsūromon ōmampelum agesora 
ūmuntevetūi iyi. Itnesog, ya umanūwi pugkūm, memagkū, iyi asepen netōetĭgi 
iyi, monumpi irora woretesĭgi, mampelum, montorugat iranda. 

38Im nagkū iyi umampelum yetūnemis pumrok, kū mĭndan umampelum, 
memagesora sugkū, nevĭeves irora ōvun lĭvsaū mori. 

39Ukili imo, nagkū iyi neteme ra nimo pĭpmokili ra nugkon pūmrok neteme 
numprok pivelum, iyi pevsora ma sugkū iyi otūonevlugi nimo isen. 

40Kĭmi sugkū, ūtendōwi tavesves; popowo Netni isen neteme umampelum ra 
nempugon kūtūmuntarūgi. 

41Im Piter yemtagkeli, memokū, Novsūromon, konūwi imo parabel pugkam, kū 
punora omwisū? 

42Novsūromon yemenūwi, memokū, Im mē iyi nivūo tanepo, Im nōĭntanwi 
Narĭsah isen yemetipe worafĭnte irora ra nimo isen, memavugunora ōvun 
lĭvsaū isen dansū? 

43Nevĭeves nivūo mori nagkū Narisah isen, pol sugkū ōmampelum, agesi iyi 
umnumpi sugku. 

44Itnesog, ya umanūwi pugkūm, memagkū, iyi antipe iyi worivūo ra netevotesū 
isen. 

45Kō nagkū nivūo mori asepen enūwi ūnōwan, memagkū, Narisah sorūg 
otūvelum, monatipotni woreselatevora ōvun lĭvsaū ĭtovataman mitovasiven 
dal, memneni, memnamoneki, memaūeteremlū, 

46Narisah isen nivūo mori ōmampelum ra dan iyi otūontevetūi, ĭm ra nugkon 
dan iyi otuagkiliugi, mosentevi iyi, mampugi nipmi isen dal ōvun nempiri. 

47Sī lĭvsaū mori yemokili tarū narisah isen, metūsiman, metūumpisugkū tarū 
isen, onsēlatevi iyi nempugon sikat. 

48Miyi sī mori yetūkili, kō, yemumpi imosū aremi woretampenĭgĭ sugkū, 
onselatevi iyi vilik. Iyi sī yemovugi tamas, ōmenesorugi tamas marugi. Miyi sī 
dūmūtipe nisekon, wōmontagkeli mōmū. 

49Yaū ĭmpelum mēmokū antipe nom ra nemap; ĭm ya amsugi nagkū otūgon 
marima? 

50Kō sī baptisma ambaptiso yaū ugi; ĭm ya umasepen sokomulepwi afeli 
nempugon onokompelisū. 

51Kūmagkū yaū ĭmpelum woretipe ninparata ra nemap kū? Ya umanūwi 
pugkūm, memagkū, tawi sugkū; 

52kō, nemlag; popōwo marugi imo nempugon wamlag irora ūnisog sī nimo, 
siklem irorasū, ĭm ra sī nugkon, desel, ĭm ra sī, dūrū; 

53Itemen ĭm netni isen ĭtnataman wamlag; dineme ĭm netni isen itnasiven; ĭm 
dĭnemam ĭm rovugon, wamlag sugkū. 

54Miyi yomenūwi punora ōvun tentūrū, memokū, Pol sugkū kūmagesi nakop 
umisah ra neleompeni, marimago kumanūwi, magkū, ampĭp, im anti sugkū. 

55Im pol sugkū natūga, kūmanūwi, mūmagkū, onen; ĭm anti sugkū. 

56Ovun nempiri, kūmagkili ugi pokōp ĭm tan nemap; kō, Kĭmi kūtūmagkili imo 
nempugon, nokowo? 

57Irasie kimi kūtūmasepen tarū ves? 

58Im pol sugkū kemampe nandū novsen nakan sorum pugi natemonok osenigi 
ūselat, mokū iyi ontenĭmpe kĭk, mōtūontōrok pugi natemonok nūrian, miyi 
natemonok nūrian onteĭmpe kĭk pugi nivūo isen, miyi nivūo osumpatamtugkĭk 
ūnisog nimo nugkugko. 

59Ya umanūwi pugkūm, memagkū, kĭk otūōmantūratumpeni ilat afeli 
nempugon kontarapenĭgi omwisū. 

Luk 13 

1Ra imo nempugon ōveteme dūmūvelum mūmūnūwi pugi, mūmōkū ugi 
ōveteme Kalĭli, Pīlat yemwosĭligi de isenda dal ōvun nūrah dūmūsakrefĭs ugi. 

2Im Iesū yemtamsi memenūwi, memokū, kūmagkū ōveteme Kalĭli mori, ōvun 
nareki sat mōmū iranda ōveteme Kalĭli omwisū popōwo yemumpi sugkū 
iranda, kū? 

3Ya umanūwi pugkūm, memagkū, Tawi; kō, kimi, nagkū kūtūampieves nōwami, 
kwamas sū sugkū. 

4Mirora mori etin, nimo tantop ra Silōam yemtalepasisep iranda 
memeteventerokonda, kūmagkū irora ovun narekisat mōmū iranda oveteme 
omwisū mori ūmantendowi ra Yerūsaiem, kū? 

5Ya umanūwi pugkūm, memagkū, Tawi; kō kimi, nagkū kūtūampieves nōwami, 
kwamas sū sugkū. 

6Miyi yemenūwi imo parabel memokū, Sī neteme yemowi fik ra denūok vin 
isen, memorūn nevelum memnesorugi novūan, metōkesi. 

7Miyi yemenūwi pugi nasĭmnūok isen memokū, Nevi desel yaū morūnivelum 
memnesorugi novūan imo nē, im tawi; 

8urevi umnakevi nemap irasie? Miyi yemtamsi memenūwi pugi, memokū, 
Narisah, Owi pe imo nevi sugkū, ĭm ya agkol nagkaūugi, menōvūmavwi; 

9ĭm nagkū ampūo aremi: im nagkū tawi, kontantevi. 

10Miyi yemtavsokonda ra sī nimo tavsogi ra danemindog. 

11Im sī nasiven yūi, ĭm sī naviat neturumuro yive iran, memetendōwi nevisū 
etin, memsumplēyoiok, metūfaneteme woravan nugko. 

12Im pol sugkū Iesū yemokesi iyi, memovrugi, memenūwi pugi, memokū, 
Nasiven, umesūlok marugi neturumuro sorum. 

13Miyi yemetipe nokoven dūrūsū isen iran, im marimago iyi yemugko, 
memumpalugi iran Nōbū. 

14Nivūo nimo tavsogi yemaraki popōwo Iesū yemumpi horigives ra 
danemindog, memtamsi memenūwi punora netevokontū, memokū, Dansū 
siklem mesiki nimsin numpūrah; livelum ra dansū mori worevi horigive, im 
tawi ra danemindog. 

15Iyi Novsūromon yemtamsi memenūwi pugi memokū, Ovun nempiri, kimi sū 
ūmesūlora okes, im as soremi ra danemindog, im kūmuntōrora marugi nimo 
niūmampe ra nū, kū? 

16Im imo netni itnasiven isen Ebraham, mori Sētan yēiti nevisū etin, tawi aremi 
woresuli imo worīt iran ra danemindog, kū? 

17Im pol sugkū iyi yemenūwi imo, ōvun novsen nakan isen dūmarumprum; 
mōv netevokontū sū dūmavos popōwo ugi ōvun numpeleves iyi yemorūnumpi. 

18Miyi yemenūwi, memokū, Lō isen Nōbū sugku sie? ya osafĭgi magkū sugkū 
sie? 

19Sugkū novsen mustar mori neteme yivī memovkisep ra denūok isen, monteli, 
mometinē tamas; mōvun menūk ūnēĭ dūmūtasi ra ōvun nevlokon. 

20Miyi yomenūwī memokū, Lō isen Nōbū sugku sie? Ya osafigi, magkū sugkū 
sie? 

21Sugkū leven sī nasiven yivi memetiumpeni ra flaūer, memtalug desel, 
memetendōwi mefeli nempugon dūmūtepūsū sugku leven. 

22Miyi yemavan ra ōvun sĭti, mōvun nimote, memtavsokonda, ĭm devsego 
Yerūsalem. 

23Im sī neteme yemtagkeli, memokū, Novsūromon, oveteme mori 
amkorēōwara, tawi sikat, kū? 

24Miyi yemenūwi punora, memokū, Usokomolepwi worentorimpe ra nugūn 
selat neworekiriki; it ya umanūwi pugkūm, memagkū, sikat wonesorugi, magkū 
wonĭntorĭmpe, kō, irora tawi faneteme. 

25Marugi nempugon neteme isen nimo ontūok mesumpat būkitampet ĭm kimi 
kwonatipotni woretani ratilat, montetī būkitampet manūwi, magkū 
Novsūromon, Novsūromon, tīpelah iramam: miyi ontamsi manūwi pugkūm, 
magkū, Ya otūmagkilokūm, kū nūrū kūmnewi. 

26Im kimi kwonatipotni worenūwi, magkū, Ka keleni ĭm lomoneki ūnĭmtum, ĭm 
kemtavsokonda ra ōvun temnesū soremam. 

27Miyi anūwi, magkū Ya umanūwi pugkūm, memagkū, Ya otūniagkilokūm, kū 
nūrū, kūmnewi. Uve marokoyaū ōvun numpindi omwisū. 

28Yūi kwontugagerisah moneltirit nugūn, pol sugkū kwagesi Ebraham, im Isak, 
im Yakob, mōvun profet omwisū, ra lō isen Nōbū, ĭm kĭmi kwontafugi ratilat. 

29Mōveteme wampelum mamne ūnūrū, im neleompeni, im empatap, ĭm empak, 
mantesegi ra lō isen Nōbū. 

30Urigi nugkondeme mori dūisali, wampūin; im nugkondeme dūbūm, wonisah. 

31Ra imo dan oveteme Faresi dūmūvelum mūmūnūwi pugi, mūmōkū, Eveve, 
mowi nūrū igko, popōwo Herod, umagkū ontalugkik. 

32Miyi yemenūwi punora memokū, Uve mūnūwi pugi fokes mori mokū, Origi; 
ya umantevelĭgunora ōvun naviatindi, memumkoroīgives ōvun namarat, ire ĭm 
mran, ĭm ra deselugi ya onokompelisū. 

33Kō, imo ya umnumpi, ya onavan ire, ĭm mran, ĭm weme, popōwo otūontalugi 
sī profet ra nūrū sī, ra Yerūsalem wokon. 

34Ah, Yerūsalem, Yerūsalem, kementalokonda ōvun profet, memantevora gi 
nevat otamūlor pugkĭk; nempugon deve yaū pesemsimokonda ōvun netnime 
sorum, sugkū netūo umentenakevokevora ōvun netnime isen kūtūakīugi. 

35Urĭgi, umōwi nimo soremi nisekomi nimo wokon; ĭm ya umanuwi pugkūm, 
memagkū, kĭmi kūtūōmagesi yaū afeli nempugon iyi ōmampelum, sugkū kĭmi 
kwanūwi, magkū, Nevīeves iyi mori umampelum ra nin isen Novsūromon. 

Luk 14 

1Pol sugkū Iesū yive ūnisog nimo isen sī Faresi ra nūsian, danemindog, memokū 
ampag irora dūmūtūrareki iyi. 

2Sī neteme warepo ūnĭpmi; ĭm Iesū yemtamsi memenūwi punora ōvun Somūl, 

3mōvun Faresi, memokū, Sugkū selnivi nam worumpi horĭgives ra danemindog, 
kū? 

4Mirora, dūmatepū. Miyi yemorūleki, memumpi horĭgives, memtenĭmpe; 
mōĭmtagkelora, 

5memokū, Nagkū as, kū okes, isen sī ra kĭmi, amol ra nokol, iyi onerevenisah ra 
danemindog, kū? 

6Mirora dūmatepūsū. 

7Miyi yemenūwi sī parabel punora yemtantūra, popōwo irora dūmūsepen 
tampoli nĭsekonda ōvun woretesep aremĭsū, memokū, 

8Pol sugkū sī ontanti kĭk ugi nempōelah, etūsepen netesep ra woretesep nūsian 
aremī; ĭt nagkū ampelum sī nūsian iram, mori iyi yemtanti, 

9miyi mori yemtanti kĭk ampelum nandū iyi, manūwi punok, magkū, Ovugi imo 
neteme woretesep mori; ĭm kĭk iyep ugi narumprum mantesep ratkomyep. 

10Pol sugkū ontanti kĭk, esepen netesep ratkomyep; ĭm pol sugkū iyi mori 
yemtanti kĭk ampelum, anūwi punok, magkū, Avūg, elum ratkomisah mirora 
mori wontesĭgi dal kĭk wosesie ūnĭmtum; 

11ĭt iyi sī umasepenvīsah iyi, ampĭsep; miyi sī umasepenvĭsep iyi, ampīsah. 

12Miyi yemenūwi pugi neteme yetanti iyi, memokū, Pol sugkū konumpi narigari 
vilik, kū tamas, etūtantūra rapmime sorum, kū rapmisīeme, kū raventeveneme, 
kū ōvun numpūnaram ōveteme noete, popowo irora ōmuntantok, 
mōmampunok sugkū. 

13Pol sugkū konumpi sī narigari, tōrora ōvun narumkor, mōvun noovoret, 

14mōvun nokovumti, mōvun nōwumti, mōvun nimtei, ĭm kĭk ampi nevīeves, ĭt 
irora tawi faneteme worōmampunok; kō ōmampunok ra nevsorasah isenda 
ōvun tanepo. 

15Im sī ra irora mori dūmūtesĭgi nandū iyi, yemorĭgi imosū, memenūwi pugi, 
memokū, Nevĭeves iyi mori oneni yōūp ra lō isen Nōbū. 

16Miyi yemenūwi pugi, memokū, Sī neteme yemumpi narigari tamas, 
mepmovrokonda sikat; 

17memtamūli lĭvsaū isen ra nempugon wampag worenūwi punora 
yepemtantūra, mokū, Uvelum, isiman siemesū. 

18Mirora omwisū dūatipotni woresepenarē iranda, ugi tarū siteven; iyi 
mampūm yemenūwi pugi memokū, Ya okevasi sī aenūok sorūg, ĭm ya umampe 
worokesi; ya umnesenugkik, arē irag. 

19Im sī yemenūwi, memokū, Ya okevasi ōvun okes narolem, ĭm ya umampe 
woretapmilap irora; ya umnesenugkik, arē irag. 

20Im sī yemenūwi memokū, Ya otovrugi retĭg, ĭm yaū tawi faneteme worevlum. 

21Lĭvsaū mori yōĭmpelum, memenūwi imosū pugi narisah isen. Miyi narisah 
isen nimo, yemarakĭ, momenūwi pugi lĭvsaū isen, memokū, Eveve ra 
ūntemnesū, ĭm selemsug, ra sĭti, movun narumkor, movun nokovumti movun 
nōwumti, movun noovoret, movun nĭmtēi, tōrora ūnisog ĭgko. 

22Miyi lĭvsaū yōmenūwi, memokū, Narisah, umpi sugkū nempasiwugi sorum, 
ĭm tanterūm mōmū. 

23Miyi narisah yōmenūwi pugi lĭvsaū mori, memokū; Evego ra ōvun selat, mōv 
nempĭ matekĭsah iranda, mokū wampelum, wampūarugi ra nimo sorūg; ĭt ya 
umanūwi pugkūm, 

24memagkū, Tawi sī ra iroradūpmūvrokonda wonategavūi narigari sorūg. 

25Dūmavango dal iyi; miyi yemelagkaū memenūwi punora memokū, 

26Nagkū sī ampelum po yaū, motūonakan pugi itemen, ĭm dineme isen, ĭm 
retepon, mōv netnime, ĭm ravensĭeme, ĭm reveveneme, ĭm nomūrep isen sugkū, 
iyi tawi faneteme woreti nūrie sorūg. 

27Im sī kū sī otūandiuki nēūmparūm isen monūri yaū, tawi iyi faneteme woreti 
nurie sorūg. 

28Mē sī ra kĭmi nagkū iyi umnakĭugi worumpi nimo horog, mampūm 
otūontesep montarūgi nagkū iyi otipesū worokompeli? 

29Im nagkū tawi, penūri yetipe potnin ĭm tawi horog worokompeli, ōvetemesū 
mori ūmagesi wontufopwi iran, manūwi magkū, 

30Imo neteme yemumprokumpi nimo, metū faneteme worokompeli. 

31Kū mē natemonok ra nūsian, pol sugkū umagkū onumpi ūbrami iran 
natemonok sī, mampūm otūontesep montarūgi nagkū iyi, dal oveteme ten 
taūsan, horog worevtĭt iran neteme umampelum iran dal twenti taūsan 
oveteme? 

32Im nagkū tawi, pol sugkū, iyi isūt, ontamūlora ōvun tandeko woresenĭgi, 
magkū wontasiasie. 

33Kĭmi sū sugku; sī kū sī ra kĭmi otūmawi siemesū isen tawi faneteme woreti 
nūrie sorūg. 

34Netūkūs aremi; kō, nagkū netūkūs umnumpū andūleki ugi pe nokowo? 

35Tawi aremi nimsin sī se sī; wontafugi ratilat. Iyi sī im telugon isen wororigi 
aremi iyi umandĭgi. 

Luk 15 

1Mōvun lĭvsaū nalekon, mōvun nareki sat, dūmūvelum ra nokoren isen, 
mūmōkū wandĭgi iyi. 

2Mōvun Faresi, mōvun Somūl dūmworemisat mūmūnūwi mūmōkū, Imo 
neteme umentōrora ōvun narekisat memneni dal. 

3Miyi yemenūwi punora imo parabel, memokū, 

4Nagkū sī neteme ra kĭmi, mōvun pugipugi wun hunder isen, mampiugki sī, iyi 
awi nĭnti nĭn ra nūrū wokon, mampe menesorugi afeli nempugon iyi ōmagesi, 
kū? 

5Im pol sugkū umagesi umandiuki ra nevlokon isen mumnavosūwi, 

6mampelum ra nimo mamperokonda ravĭneme mōvnumpūnaran, manūwi 
punora magkū, Wavosūwi dal yaū, popōwo ya okesi pugipugi sorūg oviugki. 

7Ya umanūwi pugkūm memagkū, Wanti navosavos ūnpokōp pol sugkū sī 
narekisat umampĭeves nōwan mōmū iranda oveteme tanepo nĭnti nĭn mēri 
dūtūsēewani selat. 

8Im sī nasiven ĭm sĭlen narolem isen, nagkū ampiugki sī ontūgon nilūo 
menetīora nimo, menesorugi afeli nempugon agesi, kū? 

9Im pol sugkū iyi umagesi umamperokonda ravĭneme, mōvun numpūnaran 
isen, manūwi, magkū. Wavosūwi dal yaū popōwo ya okesi pe sĭlen mori ya 
oviugki. 

10Im ya umanūwi pugkūm, memagkū, Umanti navosavos ūnimĭnda ōvun agelē 
isen Nōbū pol sugkū sī narekisat umampĭeves nōwan. Miyi yōmenūwi punora 
memokū, 

11Sī neteme mōvun netnime isendūrū itovataman. 

12Miyi ĭtevirok yemenūwi pugi itemen memokū, Nate, ovo yaū nugkon netevote 
nisekūg. Miyi yemetevūrak wokonda netevotesū isen. 

13Penuri, tawi dansū sikat, iyi vilik yemesepen tatevote su mavan, mempe ra 
nūrū itūga, memnaseviugi netevotesū isen yūi ugi nokesep. 

14Im pol sugku iyi yemōkinisū, yivelum temas tamas ra nūrū yūi, miyi 
yematipotni mentemas, 

15mempe memesepen sari iran sī neteme ra nūrū yūi. 

16Miyi yemtamūli ra nete nūrū woravugunora ōvun numpekasi; miyi yemakiugi 
woreni tan novūan ōvun numpekasi dūmneni; ĭm tawi sī yemovugi nevag. 

17Miyi yemtarūves, memesepenenūwi pugi, memokū, Ovun lĭvsaū isen nate 
sikat, mirora ūmuntampalsah nevag, im ya umamas igko ugi temas. 

18Ya ontūok mampe pugi nate manūwi pugi, magkū, Nate, yaū mumpi sat ra 
pokōp roūnimtum, 

19ĭm tawi yaū aremī mōmū ma sugkū wanūwi, magkū, netum: umpi yaū sugkū 
ōvun lĭvsaū sorum. 

20Miyi itūok impēlum pugi itemen isen, ĭm itemen isen yokesi, pol sugkū iyi isūt, 
memōsen togesoveli iran, memalō, memumol ra nōwan, memsūgū iran. 

21Im netni isen yemenūwi pugi, memokū, Nate, yaū mumpi sat ra pokōp 
mūnĭmtum; tawi yaū aremī mōmū ma sugkū wanūwi magkū, netum. 

22Kō iyi itemen yemenūwi punora ōvun lĭvsaū isen, memokū, Uriuki pelum 
semplaūon tantop, nūsian aremi, muvīugi iyi, mūvkisep natorevam ra nokoven 
isen, ĭm woravan ra noan; 

23mūriuki pelum kaf nūval, mūti; kos leneni im lenavos, 

24popōwo imo netūg yimas mōmamūrep, memeviugki mōmokesi; mirora 
dūatipotni woravos. 

25Netni itnetemefe isen ra denūok, yivelum, memumpotipot ra nimo memorigi 
narūfo ĭm nempeko. 

26Miyi yemovrugi sī lĭvsaū memtagkeli, memokū, Sie imo? 

27Miyi yemenūwi pugi, memokū, Okovelum apmisī; ĭm itum oketi kaf nūval 
popōwo okevī iyi mamūrep ĭm horĭgives. 

28Miyi yemarakī metūve ūnisog. Im itemen isen yivelum ilat pugi memtesuki 
iyi. 

29Kō, iyi yemtamsi memenūwi pugi ĭtemen isen, memokū, Orĭgi, nevisū sikat ya 
umentorugat iram, metūareki sī nempasiwugi sorum, im kotūvo yaū sī kīd ma 
sugkū yaū pavosūwi dal ravūgeme; 

30kō, pol sugkū okovelum imo netum mori yelaviokugi nevag sorum dal 
ōvasiven tori, koketī nisekon, kaf nūval. 

31Miyi yōmenūwi pugi, memokū, Netūg, kĭk nandū yaū ĭndowi, im sorum ōvun 
se sorūg omwisū; 

32kō, oti aremī menelugelugives menavosūwi, popōwo iyi apmisĭ yimas 
momamūrep, memeviugki momokesi. 

Luk 16 



153 

 

NAM NUMPUSOK ITĒVAU ENI IESU KRISTO NOVSUROMON ENUGKOS 
Erromangan New Testament © British and Foreign Bible Society, 1909,1979. 

© 2019 Bible Society in the South Pacific. 
 

 
 

 

1Miyi yemenūwi punora ōvun nūrie isen, memokū, Sī neteme nōete, ĭm nivūo 
isen worefinte; mūmūnūwi pugi, mūmōkū iyi yemnaseviugi ōvun se isen. 

2Miyi yemovrugi memtagkeli, memokū, Sie imo ya orĭgi ugi kĭk? ovo yaū netiyi 
ugi ōvun se mori; popowo kotūantendōwi nivūo. 

3Miyi nivūo yemesepen tarū, Ya amsugi? Narisah sorūg umagkū osatevoko yaū. 
Yaū tawi faneteme worokoli nemap, ĭm ya umnarumprum woresenĭgi wokon. 

4Ya umagkili sie ya onumpi, ma irora wontōri yaū ūnisog ōvun nimo isenda, pol 
sugkū osatevokoyaū. 

5Miyi yemovrokonda sū dūtūtampenĭgi iran narisah isen, memtagkeli iyi 
mampūm memokū, kĭk otūtampenĭgi iran narisah sorūg, deve? 

6Miyi yemenūwi, memokū, Kas vilik ugi oiel wun hunder. Miyi yōmenūwi pugi, 
memokū, Vī imo netiyi sorum, metesep moretevetūi, metĭyi, mokū fĭfti. 

7Penūri yemtagkeli sī mōmū, memokū, Kotūtampenĭgi, deve? Miyi yemenūwi 
memokū, Kas horogo ugi whit, wun hunder, Miyi yōmenūwi pugi memokū, Vī 
imo netiyi sorum metĭyi, mokū eti. 

8Narisah mori yemevietivesep nivūo sempiri, memokū iyi yemumpi nōĭntanwi; 
ĭt irora mori ūmnesorugi siemesū nĭmsĭn imo nomūrep, nōĭntan mōmū ra palsi 
isenda ra ōvun netnime nilara. 

9Im ya umanūwi pugkūm, memagkū, Wumpi rapmime nisekomi ugi netevote 
sempiri, ma irora, pol sugkū amwisū, wontōrokūm dal ūnisog silebōkeves mori 
wantendōwi uvūm nevisū. 

10Sī neteme tanepo ugi vilik, tanepo sugkū ugi tamas; miyi sī sempiri ugi vilik, 
sempiri sugkū ugi tamas. 

11Im kĭmi, nagkū kūtūtanepo ugi netevote sempiri, mē ampugkūm mori 
itnesog? 

12Im nagkū kūtūtanepo ugi isen neteme sī, mē ampugkūm soremi? 

13Tawi sī lĭvsaū faneteme worotorugat iranda dūrū ōvun narisah, popowo iyi 
onakan pugi sī, menelintugi sī; kū iyi osari iran sī, magesi sat sī, KIMI TAWI 

FANETEME WOROTORUGAT IRAN NOBU IM NOETE. 

14Movun Faresi mori dūmūrakīugi muni, dūmūrīgi imosū omwisū, mūmagipī 
iran. 

15Miyi yemenūwi punora, memokū, Kĭmi kūmasepen numpi kimi tanepo 
ūnimĭnda oveteme, kō, Nōbū umagkilisū ūnōwami; ĭt imosū oveteme ūmagkū 
aremi wokon, nelĭlūo sat ūnĭpmi isen Nōbū. 

16Ovun nempasiwugisū ra ovun Netiyi isen Moses mōvun Profet, 
dūmūtavsokonda palsisū mefeli Yōane; mō marugi imo nempugon 

ūmuntorenūwi lō isen Nōbū mūmagkū Nam navosavos: mōveteme 
ūmnesemperitan mūmagkū wampe ūnisog. 

17Im mōmū ĭtemelepon pokōp ĭm nemap worevia ra sī nĭpmi leter marugi ōvun 
selnivi. 

18Sī kū sī umesatevugi retepon isen mumnetovrugi sī mōmū, umuntampalaū; 
miyi sī umnetovrugi iyi mori osatevugi marugi asūon, umuntampalaū. 

19Sī neteme nōete mori yemesepenevīugi ōvun nemas nemvi, ĭm lĭnen aremī 
memsumpeli nevag aremī dansū. 

20Im sī neteme narumkor, nin isen Lasarus dūmūriuki mūtipe ra nugūn nimo 
isen, ĭm sikat noveli iran; 

21miyi yemakīugi woreni nevlugkon nevag mori yumol marugi nevlok isen 
neteme nōete. Mōvun kūri dūmūvelum mūmasepi ōvun noveli iran. 

22Neteme narumkor yimas, mōvun agelō dūmūriukevēevē iyi, mūmūtipe ra 
nemĭndugon isen Ebraham. Miyi neteme nōete, yimas mūmūtenemi; 

23ĭm ra Hēdes, ūnisog skomulep, iyi yemelasah, memokesi Ebraham ĭsūt ĭm 
Lasarus ra nemindugon isen. 

24Miyi yemovrugisah memenūwi, memokū, Nate, Ebraham, togesoveli irag, im 
tamūli Lasarus ma iyi ontīokugi navlūtni dugurugon isen ra nū moyū nelūameg, 
popōwo ya umesokomulep ra imo selūamen nom. 

25Kō Ebraham yemenūwi, memokū Netūg, entemi, kempīsū siemesū aremi 
sorum ra nomūrep sorum, im Lasarus sugkū, siemesū ūr; ĭm marima iyi 
umurapīsū aremī, ĭm kĭk emesokomulep. 

26Im imo mōmū, sī nuforiwo tamas, mūnam indōwi, ilebōteven kĭmi ĭm kam, 
ma sugkū irora mori ūmagkū worevelah marugi nūrū igko pugkūm, tawi 
faneteme, mirora yūi ūtūmampelum igko pugkam. 

27Miyi yōmenūwi, memokū, Nate, ya umnesenug kĭk, nagkū sugkū, tamūli iyi ra 
nimo isen itemen sorūg, popōwo ravūgsīeme sĭklīm; 

28worenūavsokondasū, ma sugkū irora ūtūwampelum ūnisog imo nūrū 
sokomulep. 

29Ebraham yōmenūwi pugi, memokū, Isenda ōvun netiyi isen Mōses, movun 
profet; aremi irora ūmampandugora. 

30Kō, iyi yōmenūwi, memokū, Ei, nate Ebraham, nagkū sī ampe punora marugi 
nemas irora wampīeves nowanda. 

31Miyi yōmenūwi pugi, memokū, Nagkū irora ūtūmampandugora, Moses 
movun profet, irora ūtūontavnirĭgi nagkū sī amsorasah marugi nemás. 

Luk 17 

1Miyi yemenūwi punora ōvun nūrie, memokū, Itnesog, wandūnetepū nakanwi, 
kō owi iran neteme onatipotni ugi. 

2Mōmū aremi nisekon nagkū pūleki nevat tamas ra nōwan im pūtafugi iyi ran 
tok, nagku iyi ontamsal sī ra iroramo vilik. 

3Ufĭnte kimi, ĭm nagkū apmisī onumpi sat iram, enūali pugi; im nagkū iyi 
ampīeves nōwan efielintugi. 

4Im nagkū ovun nempugon seven ra sī dan iyi andūnumpi sat iram, movun 
nempugon seven ōmentorĭleki punok manūwi, magkū, ya umampīeves nōwag, 
efielintugi. 

5Mōvun apostol dūmūnūwi pugi Novsūromon, mūmokū, Efēugkam tavniri 
mōmū. 

6Iyi Novsūromon yōmenūwi, memokū, Nagkū tavniri soremi sugkū novsen 
mūstar kūmūnūwi pugi imo nmpag, mokū, Evse meti nōwi ran tok, ĭm 
osendiugkūm. 

7Im mē sī ra kimi, lĭvsaū isen umagkol ra denūok, kū umnavugunora ōvun 
nūrah, pol sugkū okevelum, anūwi pugi, magkū, Elum, metesĭgi? 

8Iyi anūwi pugi, magkū, Oworomon nĭsekug, metōetugkĭk im torugat irag, 
polekū ya umampag; penūri koneni mamoneki, kū? 

9Iyi anūwi pugi lĭvsaū mori, magkū, Kompalugi, popowo iyi yumpi sugkū 
yempasiwugi, kū? Ya umagkū, tawi. 

10Im Kĭmi, pol sugkū kūmokompelisū yempasiwugkūm, ūsepenenūwi, mōkū, 
Kam ōvun lĭvsaū wokon; ka kelumpi imosū yemetipe pugkam worumpi, tawi 
mōmū. 

11Im pol sugkū iyi yemnavan ra Yerūsalem iyi yive ĭleboteven Samēria, ĭm Kalĭli. 

12Im pol sugkū yentorĭmpewi ra sī nimote oveteme lepros narōlem dūmūvtit 
iran mūmūtūrū ĭsūt, 

13mūmūvrugisah, mūmōkū, Iesū, Novsūromon, togesovolokam. 

14Miyi yemokesora, memenūwi punora, memokū, Uve mūsesi kĭmi punora 
ūmesakrefĭs; ĭm pol sugkū dūmavango ūselat dūti sentivives. 

15Im sī ra iroro pol sugkū yemokesi yemumpi iyi horĭgives, 

16yemtorĭleki, memarufōves numpĭlĭn Nōbū ugi naviansah, memokolugi nipmi 
ra nemap ra noan Iesū, memumpalugi iran: ĭm iyi neteme Samēria. 

17Im Iesū yemtagkeli, memokū, Umkororĭgives narōlem, kū? 

18Siklim mendevat, yei irora? Tawi irora; okovelem imo dōmo siteven 
worumpalugives iran Nōbū. 

19Miyi yemenūwi pugi, memokū, Etūok ĭm pe; tavniri sorum ovkĭkēōwara. 

20Mōvun Faresi dūmūtagkeli, mūmōkū nigoi lō isen Nōbū ampelum; miyi 
yemtamsi memenūwi punora, memokū, 

21Lō isen Nōbū otūmampelum ugi narigi sikat, ĭm nokesi, ūtūanūwi, magkū, 
Okesi, ĭgko kū ĭlampe; popōwo lō isen Nōbū irami. 

22Miyi yemenūwi punora ōvun nurie isen memokū, Wampelum ōvun dan pol 
sugkū kimi kwonakĭugi tamas worokesi sī dan isen Netni isen neteme, kō 
kūtūagesi. 

23Mirora wanūwi, magkū, Okesi, ĭgko; okesi yūi; ūtūve; ūtūrora. 

24It sugkū turepis mori umeselĭ marugi sī nugkon pokōp mefeli nugkon sī ra 
pokōp, Netni isen neteme anti sugkū ra dan isen. 

25Kō, mampum iyi andĭgi nesorū ugi sieme sikat; ĭm imo palsi wagesīndi iyi. 

26Sugkū ra dansū isen Nōa, anti sugku ra dansū isen Netni isen neteme. 

27Irora dūmneni, mamoneki, mūninetovrugi, mūmanteventerugi, mefeli ra dan 
Nōa yentorĭmpe ūnisog ark, ĭm nōisap nūsian yivelum mūtĭvavtĭti irorasū. 

28Im sugkū ra dansū isen Lot, Irora dūmneni mamoneki, mūmūvasi, mūmūvī 
nĭpmi, mūmnōwi, mumnumpi ōvun nimo; 

29kō, ra dan mori Lot yemōwi Sodom, yemebĭb ugi nom ĭm narōkas marugi 
pokōp, mūtevavtĭti omwisū. 

30Wanti sugkū imosū ra dan mori ōmantūratumpeni Netni isen neteme. 

31Ra dan mori, iyi sī ratilat nimo, ĭm ōvun se ūnisog, aremi iyi otūampe, magkū 
ampi pelah. Miyi sugkū radenūok, etūtorileki. 

32Entemi retepon isen Lot. 

33Iyi sī kū sī onesorugi, magkū afinte nomūrep isen, ampiugki: ĭm sī kū sī 
ampiugki nomūrep isen, afinte. 

34Ya umanūwi pugkūm, memagkū, Ra pumrok mori dūrū ōveteme ra nevlok 
sīteven; ampi sī, mawi sī. 

35Dūrū ōvasiven wonĭok ra nūrū siteven; ampi sī, mawi sī. 

36Dūrū ōveteme ra denūok: ampi sī, mawi sī. 

37Mirora dūmūtamsi mūtagkeli, mūmōkū, Novsūromon, ia? Miyi yōmenūwi 
punora, memokū, Ra nūrū yūi nokolĭsiran, yūi sagkū ōvun sokūavi 
wosemsimokonda, 

Luk 18 

1Miyi yemenūwi sī parabel punora, memokū wonufwaki nempugon sū, 
mūtūampiugki; 

2memokū, Sī natemonok nūrian ra sī sīti, miyi yetūintetugi Nōbū, metūmesesie 
ūnimĭnda oveteme. 

3Im sī neviumpūi ra sīti mori yemorūnevelum pugi memenūwi memokū, Urian 
iran novsen nakan sorūg. 

4Miyi yetūoratevetevi. Kō penūri iyi yemesepen tarū, Nagkū ya otūmamtetugi 
Nōbū, 

5motūmesesie ūnimĭnda oveteme, kō, popōwo imo neviumpūi umēugūri yaū ya 
onūrian nisekon, nagkū tawi iyi ampelum ĭndōwi mōmenti nĭmtūg. 

6Iyi Novsūromon yōmenūwi, memokū, Urīgi nam isen natemonok nūrian 
sempiri. 

7Im Nōbū otūonūrian nisekonda ōvun tampoli isen mori umamperugisah iyi 
nempugon dan ĭm pūmrok, kū? ĭt iyi umandutnurō woretampenĭgi. 

8Ya umanūwi pugkūm, memagkū, Iyi ontampenĭgi iranda itnum. Kō, pol sugkū 
Netni isen neteme ōmampelum, iyi agesi tavniri ra nemap, kū? 

9Miyi yemenūwi imo parabel punora mori dūmūsepen nōkū irora tanepo, 
mūmōkosorĭndi oveteme mōmū: 

10Dūrū oveteme dūmūvesah ra nimo tumpora worufwaki, sī neteme Faresi, ĭm 
sī, lĭvsaū nalekon. 

11Iyi Faresi yemetūrū memufwaki memokū, Ah, Nōbū, kompalugi popōwo yaū 
tawi sugkū oveteme sū ōvun torefora, ōvun sempiri, ōvun tampalaū, kū sugkū 
imo lĭvsaū nalekon. 

12Ya umasepen netevokon nempugon dūrū ra sī wik; ya umampugi sīugi ra 
narolemgo siemesū sorūg. 

13Miyi lĭvsaū nalekon yemetūrū isūt, metūmokū iyi onelasah ūnpokōp, kō, 
yemesepentĭ nemĭndugon isen memenūwi, memokū, Ah Nōbū, eviamlĭves irag, 
yaū nareki sat. 

14Ya umanūwi pugkūm memagkū, Imo neteme yep ra nimo isen, miyi tanepo 
ūnĭpmi isen Nōbū mōmū ra iyi sī: ĭt iyi sī umasepenvĭsah iyi, ampīsep iyi; miyi 
sī umasepenvīsep iyi ampīsah iyi. 

15Mirora dūmūriuki ōvalalaū pugi, mūmōkū iyi osugkorora; mōvun nūrie 
dūmōkesi, mūmūnūali punora. 

16Kō, Iesū yemovrokonda memenūwi, memokū, Aremī ōvalalaū wampelum po 
yaū, mūtūnūali punora, popōwo sugkū irora lō isen Nōbū. 

17Itnesog ya umanūwi pugkūm, memagkū, Iyi sī otūampī lō isen Nōbū sugkū 
nalaū, otūonĭntorĭmpe ūnisog. 

18Im sī nevsem yemtagkeli memokū, Tavsogi aremi, ya onumpi sie worevi 
nomūrep ūbruni? 

19Im Iesū yemenūwi pugi, memokū, Kemanūwi memagkū yaū aremi, irasie? 
tawi sī aremi, Nōbū sīteven. 

20Kemagkilora ōvun selnivi, Kĭk otūontampalaū; Kĭk otūontalugi; Kĭk 
otūonumprok; Kĭk otūontesūi namli; Sendiukives ĭtum ĭm dinum. 

21Miyi yōmenūwi, memokū, Imosū omwisū yaū mafinte marugi nempugon yaū 
virok. 

22Iesū pol sugkū yemorigi imosū yōmenūwi pugi memokū, Sī kōtūumpi: ōvun 
se sorum, siemesū kemetipe sorum, kampasi, metevūrakwokonda ōvun 
narumkor, ĭm kĭk ampī nōeteves ūnpokōp, melum mūri yaū. 

23Im pol sugkū iyi yemorigi imosū yemorigi sat tamas, popōwo isen netevote 
tamas wokon. 

24Im pol sugkū Iesū yemokesi yemorĭgisat tamas, iyi yōmenūwi, memokū, 
Onugkugko iranda ūmantipe isenda netevotesū worĭntorĭmpe ra lō isen Nōbū. 

25Mōmū ĭtemelepon ra sī kamel worĭntorimpe ra nelni nitel iran sī neteme 
nōete woreve ūnisog lō isen Nōbū. 

26Mirora mori dūmūrigi, dūmūtagkeli, mūmōkū, Im mē faneteme worevi 
nēōwara? 

27Miyi yōmenūwi, memokū, Imosū mori oveteme tawi faneteme worumpi, 
Nōbū faneteme worumpi. 

28Im Piter yemenūwi, memokū, Kam lowisep omwisū ĭm lūrok. 

29Miyi yemenūwi punora memokū, Itnesog, ya umanūwi pugkūm, memagkū, 
Irorasū mori dūmūwi nimo, kū ĭtemen ĭm dĭneme, kū ravensīeme, kū retepon, 
kū ōvun netnime, popōwo ugi lō isen Nōbū, 

30wōmampī sikat mōmū ra nempugon marima, ĭm ra nūrū mori umante, 
nomūrep ūbrūni. 

31Miyi yemtōrorago, ōvun Twelv, memenūwi punora, memokū, Urĭgi; kos 
kemlesah ra Yerūsalem, ĭm siemesū ōvun profet dūmūtīyi mūmōkū ugi Netni 
isen neteme, wonakompelisū. 

32Popōwo irora wonempirigi iyi punora ōvun nelebokevat, mirora wonagipĭ 
iran, monumpi sat iran, montevani iran, mamselatevi, ĭm penūri, wontalugi; 

33miyi umamsorasah ra dan deselugi, Mirora dūmūmgĭugi imosū omwisū; 

34yemetiumpeni imo nam morokonda; mirora dūtūkili ugi imosū mori iyi 
yemenūwi. 

35Im pol sugkū iyi yemumpotipot Yeriko, sī neteme nĭmtēi yemetesep ra 
nokorin selat memesenĭgi. 

36Miyi yemorigi ōvun numpūn lō dūmavan, memtagkeli ugi. 

37Mirora dūmūve mūmunūwi pugi, mūmōkū, Iesū neteme Nasaret umnavan. 

38Miyi yemovrugisah iyi, memokū, Iesū Netni isen Dēvĭd, togesoveliyaū. 

39Mōveteme mori dūbūm dūmūnūali pugi, mūmōkū iyi anteteven; kō, iyi 
yōmovrugisah mōmū, memokū, Netni isen Dēvid, togesoveli yaū. 

40Im Iesū yemetūrū, memenūwi, memokū, wontori pugi; ĭm pol sugkū iyi 
yivelum potipot, iyi yemtagkeli, memokū Kemagkū ya onumpi sie iram? 

41Miyi yemenūwi memokū, Novsūromon, ma ya umagesi. 

42Im Iesū yōmenūwi pugi, memokū, Omokesi; tavniri sorum ovkĭkēōwara. 

43Marimago iyi yemokesi, memūri, memorūfoves numpĭlin Nōbū; mōvun 
numpūn lōsū dūmōkesi mūmarūfoves numpĭlin Nōbū. 

Luk 19 

1Miyi yemtorĭmpe ra Yeriko, memavango; ĭm sī neteme, 

2nin isen Sakius, nivūo ra ōvun lĭvsaū nalekon, neteme nōete yemesorugi 
memokū iyi agesi Iesū, 

3mē iyi, miyi tawi faneteme popōwo ugi ōvun numpūn lōsū tamas, popōwo iyi 
potipot. 

4Miyi yemalo, mepmōbūm, memesuki nē fĭk, memokū agesi iyi, ĭt iyi yemavango 
ra selat yūi. 

5Im Iesū yivelum ra nūrū, memelasah memokesi, memenūwi pugi, memokū, 
Sakius, yep, moratevetvi; popōo ya andekote ra nimo sorum ire. 

6Miyi yemoratevetvi, miyep memtōri ūnisog ugi navos. 

7Im omwisū dūmōkesi, mūmūtavuntan, mūmunūwi, mūmōkū, Iyi okeve 
wororekote ūndū sī narekĭndi. 



160 

 

NAM NUMPUSOK ITĒVAU ENI IESU KRISTO NOVSUROMON ENUGKOS 
Erromangan New Testament © British and Foreign Bible Society, 1909,1979. 

© 2019 Bible Society in the South Pacific. 
 

 
 

 

8Im Sakius yemetūrū memenūwi pugi Novsūromon, memokū, Narisah, origi, Ya 
umampunora ōvun narumkor naferug-aferug netevotesū sorūg, ĭm nagkū ya 
okevi parugi sī ugi sempiri ya umampitorileki ōvun nugkon devat. 

9Im Iesū yemenūwi pugi, memokū, Ire nēōwara okovelum ra imo nimo, popowo 
iyi sugkū iyi sī netni isen Ebraham. 

10It iyi Netni isen neteme yivelum memokū onesorokonda mamkorēōwara 
ōvun nesepen-neworepatevora. 

11Im pol sugkū dūmūrigi imosū, iyi yōmenūwi sī parabel popōwo iyi potipot 
Yerūsalem, mirora dūmokū lō isen Nōbū wantūratumpeni itnum, memokū, 

12sī neteme horogesah yive ra nūrū itūga, memokū iyi ampi sī lō nisekon, 
mōmentorĭleki. 

13Miyi yemovrokonda ōvun lĭvsaū isen narōlem, memafeokondugi ōvun paūnd, 
memenūwi punora, memokū, Usēevasĭgi afeli nempugon ya omampelum. 

14Mōveteme ra sĭti isen dūmakan pugi, mūmūtamūloraōvun tandeko worelesi, 
mūmūnūwi mūmokū, Ka keletūmlenakīugi imo neteme worari iramam. 

15Im penuri, pol sugku iyi yivi lōmori, yōĭmpelum, mempaswokonda, memokū, 
wamperokonda ōvun lĭvsaū mori iyi yemafeokondugi ōvun paūnd mori, 
wampelum pugi ma iyi onesorugi numpūrah enirora ugi sevasi mori. 

16Miyi mampūm yivelum potipot, memenūwi, memokū. Narisah, paūnd sorum 
ya ōmempasĭgi ovun paūnd narōlem mōmū. 

17Miyi yemenūwi pugi, memokū, Aremī, kĭk lĭvsaū aremī, popōwo kemnivūo 
tanepo ugi vilik wokon, ari iranda ōvun sĭti narōlem. 

18Miyi dūrūgi yivelum, memokū, Narisah, paūnd sorum, yaū ĭmpĭ ugi ōvun 
paūnd sĭklem mōmū. 

19Miyi yemenūwi pugi imo neteme sugkū, memokū, Kĭk ari iranda ōvun sīti 
sĭklem. 

20Im sī mōmū yivelum, memokū, Narisah, okesi, paūnd sorum mori yaū 
movūriugi ra mumpon nemas; 

21popōwo yaū memtetugkīk, ĭt kĭk neteme nugkugko; kemumpi sieme 
kemetūtipe, ĭm kemnalekon sieme kemetūōwi. 

22Miyi yemenūwi pugi, memokū, Lĭvsaū sat, ya onūrian iram sugkū nam sorum: 
kemokili yaū neteme nugkugko mumumpī sieme yaū metūtipe, mumnalekon 
sieme yaū, metūōwi; 

23ĭm popōwo imo sugkū, irasie, kemetūtipe muni sorūg ra woretavenepon 
wōresēevasi ugi, ĭm pol sugkū yaū pivelum yaū pivĭ, im mōmū? 

24Miyi yemenūwi punora mori dūmūtūrū potipot, memokū, Uvī marugi paūnd 
mori mūvugi iyi mori umantipe ōvun paūnd narōlem; 

25mirora dūmūnūwi pugi, mūmōkū, Narisah, iyi umantipe ōvun paūnd 
narōlem; 

26ĭt ya umanūwi pugkūm memagkū, Iyi sī otipe, ampugi mōmū; miyi sī otūtipe, 
ampi parugi sieme mori yemetipe wokon. 

27Mirora ōvun novsen nakan sorūg, mori dūmūtūakīwokoyaū worari iranda, 
ūtōrōra ĭgko, mūtalokonda ūnĭmtūg. 

28Im pol sugkū iyi yemenūwi imosū, yemōbūm memsah ra Yerūsalem. 

29Miyi yemumpotipot Betfake ĭm Betani, ra numpūo Olivet, memtandekōwora 
dūrū ōvun nūrie isen, memenūwi memokū, Uve ra nimote ĭlampe, 

30ĭm pol sugkū kwonĭntorĭmpe kwagesi as ĭtevaū dūleki, tawi sī neteme itesep 
ran tan, tawi ra sī nempugon, ūsūli mūtōri. 

31Im nagkū sī ontagkolokūm, magkū, Irasie kūmūsūli? ūnūwi pugi, mōkū, Iyi 
Novsūromon umnakīugi. 

32Mōvun tandeko mori dūmūve, mūmūkesi sugkū iyi yepmenūwi punora: 

33im pol sugkū dūmūsūli as mori, irora as isenda, dūmūtagkelora, mūmōkū, 
Irasie kūmūsūli as? Mirora dūniūnūwi, mūmōkū, Novsūromon umnakīugi. 

34-35Mirora dūmūtori pugi Iesū, mūmūvkisah ōvun nemas isenda ran tan as, 
mūmūtipesah Iesū. 

36Im polekū iyi yemampe, irora dūmūive ōvun némas isenda ra selat. 

37Yive sugkū mefeli nūrū selat umeyep numpūo Olivet, ĭm semsimak omwisū 
ōvun nūrie isen, dūmatipotni woravos, mūmarūfoves numpĭlĭn Nōbū, ugi 
navianda tamas, popowo ugi ōvun numpūrahsū horog mori irora dūmōkesi; 

38mūmūnūwi, mūmōkū, Nevĭeves iyi mori umampelum, natemonok ra nūsian, 
ra nin isen Novsūromon; nĭnparata ūnpokōp, ĭm numpĭlĭn ra nūrūsū 
tantevakepe. 

39Im nugkon ōvun Faresi ra tentūrū dūmūnūwi, pugi mūmōkū, Tavsogi, enūali 
punora ōvun nūrie sorum 

40Miyi yemtamsi memenūwi punora, memokū, Ya umanūwi pugkūm memagkū, 
Nagkū imosū wanteteven, ovun nevat wamperugisah. 

41Miyi yivelum potipot, memokesi sĭti, memageri ugi; 

42memenūwi memokū, Nagkū kĭk pokili, ah Yerūsalem, ra imo dan sorum, 
siemesū ugi ninparata sorum; kō, marima, umnelesakepūn. 

43Dansū wantepesora iram pol sugkū ōvun novsen nakan sorum wagkol nokol 
nagkaūugkĭk, 

44mosumpatamtugkĭk ūnisog nagkaūugisū, montalepasisep kĭk, movun 
netnime sorum ra mumpon kĭk; mūtūawi sī nevat ran tan nevat ra mumpon kĭk, 
popōwo kemetūkili nempugon netnemi sorum. 

45Miyi yive ūnisog nimo tumpora mematipotni woretelesora ratilat mori 
dūmusēevasi, mūmūvi sieme ūnisog, 

46menūwi punora, memokū, Yemetiyi memokū, Nimo sorūg, nimo nufwaki; im 
kĭmi kūmumpi veli ōvun torefora. 

47Im dansū iyi yemtavsokonda ūnisog nimo tumpora; mōvun potni sakrefīs, 
movun Somūl dūmnesorugi, mūmōkū nokowo wontalugi; mōvun nelepon 
netevokontū sugkū; 

48mūtōkesi sie wonūmpi iran, popōwo ōvun netevokontū omwisū 
dūmūvendegugi iyi. 

Luk 20 

1Im ra sī dan pol sugkū iyi yemtavsokonda netevokontū ūnisog nimo tumpora, 
memtorenūwi nam navosavos, ōvun tavsogi tumpora, mōvum Somūl, 
mōveteme talam dūmūvelum pugi, mūmūtagkeli, mūmōkū, 

2Kĭk emnumpi imosū ugi nempasewugi eneme? Mē yemovunok imo 
nempasiwugi? enūwi pugkam. 

3Miyi yemtamsi memenūwi punora, memokū, Yaū sugkū, ya ontagkolekūm sī, 

4Utamsi po yaū, Baptisma isen Yōane, yemnea? ra pokōp; kū, ra ōveteme? 

5Mirora dūmūsepenenūwi punora mūmōkū, Nagkū kos kelanūwi ĭm lagkū, ra 
pokōp, iyi ōmontagkolokos, magkū, Im irasie kĭmi kūtūtavniri iyi? 

6Im nagkū kos kelanūwi ĭm lagkū, ra ōveteme, ōvun netevokontū omwisū 
wantovokos ugi nevat, ĭt irora ūmagkū Yōane sī profet. 

7Mirora dūmūtamsi mūmūnūwi, mūmōkū dūtūkili yemnea. 

8Im Iesū yōmenūwi punora, memokū, Im ya ōtūanūwi pugkūm, magkū ugi 
nempasiwugi mori ya umnumpi imosū. 

9Miyi yemenūwi imo parabel punora ōvun netevokontū, memokū, Sī neteme 
yemumpi denūok memōwi ugi vĭn, memten-ĭmpe lap punora ōvūn nasemnūok, 
mempe ra nūrū itūga, memokū antendōwi nempugon tantop. 

10Im pol sugkū dūmovūo, yemtamūli sī lĭvsaū isen punora ōvun nasemnūok, 
memokū, wampugi novūan ra denūok vĭn; mōvun nasemnūok mori 
dūmselatevi iyi, mūmtamūli wokon. 



163 

 

NAM NUMPUSOK ITĒVAU ENI IESU KRISTO NOVSUROMON ENUGKOS 
Erromangan New Testament © British and Foreign Bible Society, 1909,1979. 

© 2019 Bible Society in the South Pacific. 
 

 
 

 

11Miyi yōĭmtamūli sī mōmū lĭvsaū, miyi sugkū, irora dūmselatevi, mūmūtipe 
narumprum tamas iran, mōĭmtamuli wokon. 

12Miyi yōĭmtamūli sī deselugi, mirora dūmūtateoieki iyi, mōmūtafugi ratilat. 

13Narisah, isen denūok, yemesepen tagkeli, memokū, Sie ya onumpi? Ya 
ontamūli netūg paū; ĭm pol sugkū wagesi iyi, wosesie ūnĭpmi isen, kū tawi? 

14Mirora dūmōkesi, mūmūnūwi punora irora, mūmōkū, iyi tampenum itemen; 
uvelum, kos litalugi, iyi, ĭm netevotesū wanti soret. 

15Mirora dūmūtafugi iyi marugi denūok, mōmūtalugi. Narisah denūok isen 
onumpi sie iranda? 

16Iyi ōmampelum montevavtitora ōvun nasemnūok mori, mōmampugi lap 
punora mōmū. 

17Im irora dūmūrīgi mūmūnūwi, mūmōkū, etūti sugkū. 

18Miyi yemokesi iranda, memenūwi, memokū, Im sie imo nam yemetĭyi 
memokū, Nevat oveteme dūmumpi nimo mūsatemugi, Yometi nampūtan nimo. 
Iyi sī amol rantan imo nevat ontarekirekon; miyi sī mamol iran onesendekon. 

19Im ra imo nempugon ōvun tavsogi tumpora, movun Somul dūmoserugi, 
mūmōkū wandūleki iyi; mirora dūmūmtetokonda oveteme, ĭt irora 
dūmūlavenūri iyi yemenūwi imo parabel, memokū ugi irora. 

20Mirora dūmūterareki iyi, mūmtamūlora ōvun netūrareki worenūwi sugkū 
nagkū irora oveteme itnesog, kō, dūmōkū wonelekavi nam isen, mōmūtipe iyi 
ra mumpon horog ĭm nempasiwugi isen Natemonok. 

21Mirora dūmūtagkeli iyi, mūmōkū, Tavsogi, ka kemlagkili ma kĭk emanūwi 
memtavsogi itnesog, kotūmnesorugi nevietivesep wokon nisekom, it kĭk 
ementavsokonda selat itnesog isen Nōbū; 

22Ka kelampugi Sisar muni mori nisekon, kū tawi? 

23Miyi yemelavenūri tarū isenda, memtagkelora, memokū, Kūmnirūara irag, 
irasie? 

24Usesi po yaū sī peni. Safi ĭm netiyi rantan enemē? 

25Mirora dūmūnūwi, mūmōkū, Isen Sisar. Miyi yomenūwi punora memokū, 
Uvugi Sisar siemesū isen Sisar; mūvugi Nōbū siamesū isen Nōbū. 

26Mirora tawi faneteme worelekavi nam isen ūnimĭnda ōvun netevokontū; 
mirora dūrnavlugi ra tamsi isen, mūmūteteven. 

27Im nugkon ōvun Sadūsi mori ūmanūwi, mūmagkū tawi nevsorasah, 
dūmūvelum pugi mūmūtagkeli, mūmōkū, Tavsogi, 

28Moses yemetiyi pugkam, memokū, Nagkū avensi isen sī neteme amas mawi 
retepon, ĭm tawi netni, avensi ampi retepon montōri ōvun netnime nisekon 
avensī isen. 

29Ravensīme seven, mĭtnetemefe yimas, ĭm tawi netni; 

30-31miyi dūrūgi yivi, iyi; miyi deselugi sugkū; mirora seven sugkū, dūmas sū, 
ĭm tawi netni; 

32ĭm penūri, iyi nasiven yimas. 

33Ra nevsoroseh iyi anti retepon mē sī irora, ĭt iyi yepmeti retepon irorago? 

34Iesū yemtamsi memenūwi punora, memokū, Ovun netnime ra imo nūrū 
ūmnetovrugi, mūmneteventorugi; 

35kō, irora mori aremi woretendowi ra nūrūves ūtūōmenetovrugi, 
mutūmneteventerugi, mūtūōmamas, isūma nemas yūi, 

36ĭt irora sugkū ōvun agelō, mirora ōvun netnime itōvatanian isen Nōbū, ĭt irora 
ōvun netnime ra nevsorasah marugi nemas. 

37Miyi Moses yemokū sugkū ra nē, memtavsogi, memokū ōvun nemas 
ūmamsorasah, ĭt iyi yemovrugi Novsūromon, memokū, Nōbū isen Ebraham, ĭm 
Nōbū isen Isak, ĭm Nōbū isen Yakob; 

38ĭt iyi tawi Nōbū isenda ōvun nemas, kō, isenda ōvun nomūrep, popōwo 
omwisū umnomōrep nisekon. 

39Im nugkon ōvun Somūl dūmūnūwi, mūmōkū, Tavsogi, kĭk onūwives. 

40Mirora dūmūsēemoiemo worōmuntagkeli ugi sī. 

41Miyi yemtagkelora, memokū, Nokowo oveteme umanūwi, mūmagkū Krĭstō 
netni isen Dēvĭd, 

42ĭm iyi Dēvĭd yemetiyi nam ra Netiyi narūfo, memokū, Iehōva yemenūwi pugi 
Novsūromon sorūg memokū, Etesp ra nokovug meves, 

43Afeli nempugon ya antipe ōvun novsen nakan, Sorum ra mumpon noam. 

44Dēvĭd yemenūwi, memokū iyi Novsūromon isen, ĭm nagkū sugkū nokowo iyi 
Netni isen? 

45Movun netevokontūsū dūmūrĭgi pol sugkū iyi yemenūwi punora ōvun nūrie 
isen, memokū 

46Ufinte kĭmi marokonda ōvun Somūl mori ūmnakĭugi woravan ugi ōvun 
semplaūon tantop, mūmnelintugi wovorĭgi ōvun nam paū iranda ra nūrūsū 
nevasi, ĭm ōvun woretesep aremī ra ōvun nimo tavsogi, mōvun nevlok nūsian 
aremī ra ōvun narĭgari; 

47mirora ūmneforugi netevotesū ōvun neviumpūi, mūmūseni sat isenda ugi 
ōvun nufwaki tantop; irora mori wampī tampenĭgi iranda tamas. 

Luk 21 

1Miyi yemelasah memokesora mori dūmovkisep ōvun itemas isenda ūnisog 
woretavĭnepon tumpora, mirora oveteme noete. 

2Miyi yemokesi sī neviumpūi narumkor yemovkisep ūnisog nugkon peni 
siteven. 

3Miyi yemenūwi, memokū, Itnesog ya umanūwi pugkūm, memagkū, Imo 
neviumpūi narumkor ovkisep ūnisog mōmū ra irorasū; 

4ĭt irora ūvkisep ūnisog nugkon wokon marugi tampalsah isenda nisekon 
Nōbū; miyi marugi narumkor iran ovkisep ūnisog omwisū yemetipe nimsin 
nevag nĭsekon. 

5Im pol sugkū nugkoneme dūmūnūwi mūmōkū ugi nimo tumpora, nilaswi ugi 
ōvun nevat aremī, movun itemas, iyi yemenūwi memokū, 

6Kĭmi kūmagesi imosū, wampelum ōvun dan mūtūawi sī nevat ran tan nevat 
wontalepasisū. 

7Mirora dūmūtagkeli, mūmōkū, Tavsogi, ĭm nigoi sugkū? Im sie anti safi pol 
sugkū imosū wanti sugkū? 

8Miyi yōmenūwi punora, memokū, Ufinte kĭmi, ma ūtūonirūara irami; popowo 
sikat wampelum ra nin sorūg manūwi magkū, Yaū; Nempugon okovelum; ūtūve 
worūrora. 

9Im pol sugku kĭmi kwandĭgi ugi ōvun ūbrami, mōvun nesesaū, ūtūwemetet 
popōwo imosū wampūm; kō, uelehūvan antelap. 

10Miyi yemenūwi punora memokū, Lō sī wonavohat iranda lō sī; ĭm savūta sī 
iranda savūta sī. 

11Wanti ōvun nomiok tamas ra nūrūsū, mōvun temasmōvun navoret; mōvun 
nokesenepūp tamas wamne ra pokōp. 

12Kō, pol sugkū imosū ūtūampelum lap, wandūlugkūm, mō mampiesesat kĭmi, 
mantipe kĭmi ra nimo tavsogi, mūnisog ōvun nimo nugkugko mūnimĭnda ōvun 
natemenōk, mōvun nevsem, popōwo ugi nin sorūg. 

13Im imo anti numpūvsok soremi. 

14Wentemi imo, mūtūtarūgi nam kĭmi kwanūwi; 

15popowo ya ampugkūm nam ĭm nelekon ma sugkū ōvun novsen nakan soremi 
ūtūosemsi woretipe, kū woratekīsah irami. 

16Ritemeneme soremi, ĭm rapmisĭeme, ĭm rapmime, mōvun numpūnarami, 
wonempiriwugkūm, montalugi nugkon kimi. 

17Omwisū wonakan pugkūm popowo ugi nin sorūg; ĭm otūampiugki sī 
novlimpū ūnumpūmi. 

18-19Nagkū kĭmi kwantendōwi unam, kwampiēōwara naviat sū soremi. 

20Im pol sugkū kimi kwagesora ōvun tentūrū ūbrami ūmnagkaūugi Yerūsalem, 
kwagkili talepasisep mori umumpotipot. 

21Ire aremi irora ra Yūdia wonalo ra ōvun numpūo; mirora ra sĭti wampe ilat 
marugi; mirora ra ōvun nete nūrū ĭsūt, aremi ūtūōmentorĭmpe ūnisog; 

22popōwo ra ōvun dan mori ontampenĭgi tĭūwi sat monampesog omwisū 
yemetiyi memokū ugi. 

23Owi iranda mori wontandiokumpōh monampūni ra dansū mori; popōwo 
wanti nelileki tamas ra nūrūsū yūi, ĭm naraki punora ovun netevokontū Isrēel. 

24Wontalokonda ugi naūitūga, mampasi irora punora lōsū worelĭvsaū wokon; 
mōvun nelebokevat wōĭsep Yerūsalem afeli nempugon onekompelisū dansū 
isenda lōsū ōvun nelebokevat. 

25Wanti ōvun nokesinepūp ra nĭpminen, ĭm itīs, ĭm mosisū, ĭm sokomulep 
iranda lōsū; mirora wonepokerarū; 

26tok mōvun nimpiaū woneseroki; mōveteme wantevūlūl ugi nemetet 
ūnōwanda, im popowo ūmuntavetūi imosū umampelum ra nemap; ĭt horogsū 
ūnpōkup wīeliel. 

27Mirora wagesi Netni isen neteme umampelum ra numpūaū ugi horog im 
nilasilaswi tamas. 

28Im pol sugkū imosū wonatipotni sugkū, ūlasah, ūsepenuriukisah numpūmi 
popōwo onumpotipot nempugon worūmkūmēōwara. 

29Miyi yemenūwi sī parabel punora, memokū, Okesi fik, ĭm nēsū; 

30pol sugkū umesemsi kūmagesi kūmasepen nokili nenum umpotipot. 

31Kĭmi pol sugkū kwagesi imosū umumprokevelum, ūsepen nokili lō isen Nōbū 
okevelumsū. 

32Itnesog, ya umanūwi pugkūm, memagkū, Imo palsi ūtūamas sū afeli 
nempugon onakompelisū omwisū. 

33Pokōp mūnemap wampia, kō, nam sorūg ūtūampia. 

34Mūfĭnte kĭmi ma sugkū nōwami ūtūampoh ugi nesumpele nevag ĭm 
naūeteremlū, mōvun netevotarūgi sieme ra nemap ma imo dan mori 
otūamplūvelum irami, 

35popōwo imo dan ampelum itnum sugkū nelis worūleki irandasū 
ūmantendōwi ra nūrūsū. 

36Wavles, mūfwaki ĭndōwi ma iyi agkū kĭmi aremi worefinte kĭmi marugi imosū 
wantepū mantelap ma kĭmi kwantūrū ūnĭpmi isen Netni isen neteme. 

37Dansū iyi yemtavsokonda ūnisog nimo tumpora, ĭm pūmrok yive 
memorūnetendōwi ra numpūo Olivet. 

38Im netevokontūsū dūmorūn nevelum pugi prūbokom ūnisog nimo tumpora 
mūmōkū wandĭgi iyi. 

Luk 22 

1Yemumpotipot nempugon ugi narigari ugi yōūp sī, nin Paska. 

2Mōvun tavsogi tumpora mōvun Somūl dūmoserugi nokowo wontalugi iyi, ĭt 
irora dūmūmteto-konda ōvun netevokontū. 

3Im Sētan yive iran Yūdas nalĭg isen Iskariot, sī ra irora Twelv, 

4miyive memenūwi dal ōvun tavsogi tumpora mōvun natemonok, memokū 
nokowo iyi onempirĭgi iyi punora. 

5Mirora dūmavos ugi, mūmūnūwi mūmōkū wampugi muni. 

6Miyi yemievūwos nam punora momenesorugi nempugon worempĭrigi iyi 
punora, pol sugkū tawi numpūnlō. 

7Yivelum dan woreni yōūp mori pol sugkū irora, dūmūtĭ paska. 

8Miyi yemtamūlora, Piter ĭm Yōane, memenūwi memokū, Uve mūsiman paska 
nĭsekont ma kos keleneni. 

9Mirora dūmūtagkeli iyi mūmōkū, Ia kemagkū kūosiman? 

10Miyi yōmenūwi punora, memokū, Urĭgi, pol sugkū kimi kwonĭntorĭmpe ra sĭti, 
sī neteme avtit irami umandiuki sī nūrah ugi nū, ūri iyi ūnisog nimo mori iyi 
onintorĭmpewi; 

11ĭm kimi kwanūwi pugi neteme nimo isen, Iyi Tavsogi umanūwi pugkĭk, 
memagkū, Ia silebōkeves yūi ya oneni paska dal ōvun nūrie sorūg? 

12miyi ontōrokūm ra sī silebōkeves tamas ratkomisah, netovtam, ūsiman yūi. 

13Mirora dūmūve mūmōkesisū sugkū iyi yemenūwi punora: mirora 
dūmūsimam paska. 

14Yivelum nempugon miyi yemtesĭgi, mōvun Apostol twelv dal iyi. 

15Miyi yemenūwi punora, memokū, Yaū makīugi tamas woreni imo paska mori 
dal kĭmi, pol sugkū nesorū otūvelum irag. 

16It ya umanūwi pugkūm memagkū, Ya otūōmeneni pe afeli nempugon 
onekompelisū ra lō isen Nōbū. 

17Miyi yivi kup, memumpalugi, mōmenūwi, memokū, Uvī imo mūtūvūrak 
wugkūm; 

18ĭt ya umanūwi pugkūm, memagkū, Ya otūōmamoneki dumpon wīn afeli 
nempugon lō isen Nōbū ampelum. 

19Miyi yōĭmpĭ, yōūp, memumpalugi, memorūsevi, mōmovunora, memenūwi 
memokū, Imo oti nokolisiran woretamneniugkūm: wumpi imo worenteme yaū. 

20Im penuri dūmoni iyi yōĭmpĭ kup, mōmenūwi, memokū, Imo kup nam ūnam 
ĭtevaū ugi de sorūg, mori umowosĭlĭgi woretampnemugkūm, 

21Kō, ūrĭgi, nokoven isen mori umnempiriwokoyaū nandū yaū rantan nevlok. 

22Miyi Netni isen neteme umampe sugkū yepmemanūwi memokū ugi; kō, ōwī 
iran neteme mori umnempirĭgi iyi. 

23Mirora dūmūsepen tagkelora memokū, Mē sī ra irora onumpi imo. 

24Mirora dūōil ugi imo sī sugkū, Mē iyi ra irora anti nūsian. 

25Miyi yemenūwi punora memokū, Ovun natemonōk ra nūsian isenda lōsū 
ōvun nelebokevat ūmnarisah iranda, mirora mori ūmnovsūromon iranda, 
ūmnatovninda mūmagkū, Ovun numposeti; 

26kō, kĭmi, tawi sugkū; iyi sī ra kimi nūsian, aremi iyi woreti sugkū ĭtevirok, miyi 
sī nivūo sugkū iyi mori lĭvsaū. 

27Itokowo nūsian? iyi sī umentesĭgi, kū iyi sī umentorugat? Iyi mori umentesĭgi; 
ĭm yaū dal kĭmi sugkū iyi mori umentorugat. 

28Kĭmi kūmūtendōwi dal yaū ra ovun tapmi sorūg. 

29Im ya umantipe kimi ra lō nisekomi, sugkū Itemen sorūg yemetipe yaū, 

30memagkū kĭmi kwoneni mamoneki ra nevlok sorūg, ra lō sorūg, mantesep 
rantan ōvun potnumpūtūo monūrian iranda ovun savūta twelv ra Isrēel. 

31Miyi Novsūromon yemenūwi memokū, Sīmon, Sīmon, origi, Sētan osorugkĭk 
nisekon memagkū onugkerok sugkū whit ra sĭv; 

32ĭm ya osenigi nisekom ma tavniri sorum otūamwi; ĭm kĭk, pol sugkū 
kōmontorĭleki, torugat ūnisog rapmisĭeme. 

33Miyi yemenūwi, memokū, Novsūromon, Nandū kĭk ya ampe ra nimo 
nugkugko, ĭm ra nemás. 

34Miyi yōmenūwi, memokū, Piter, ya umanūwi punok memagkū, Netūo 
otūonasora ire afeli nempugon kanūaveni yaū, manūwi nempugon desel, 
magkū, kotūmagkili yaū. 

35Miyi yōmenūwi punora memokū, Pol sugkū yaū ĭmtamūlokūm, ĭm tawi 
woretatevote, kū veyū, kū woravan, kūmakīugi sī kū sī, kū? Mirora dūmūnūwi 
mūmōkū, Tawi. 

36Miyi yōmenūwi punora, memokū, Kō iyi, marima, umantipe isen sī 
woretatevote, aremī iyi ampi nandū ĭm vēyū isen; miyi sī otūmantipe naūitūga 
isen, aremī iyi ampasi sī ugi nemas isen. 

37It ya umanūwi pugkūm memagkū, Imo mori yepmetīyi memokū ugi yaū, 
onokompelisū irag; Irora wasepi yaū dal ōvetemendi; 

38popōwo imosū ugi yaū wonisah. Mirora dūmūnūwi mūmōkū, Novsūromon, 
okesi, naūitugo dūrū ĭgko. Miyi yemenūwi punora, memokū, Isūma. 

39Miyi yive ilat, mempe, sugku dansū, ra numpūo Olivet; mōvun nūrie isen 
dūmūri iyi. 

40Im pol sugkū iyi yemsenterumpene ra nūrū yemenūwi punora, memokū, 
Ufwaki, mōkū kūtūampe ra tapmi. 

41Miyi yemlag marokonda sugkū botipot wokon, memsēnum-pūneteren, 
memufwaki, memokū, 

42Nate nagkū kemagkū aremī ugi, vī pelah imo kup maroko yaū; kō, tawi sugkū 
ya umugkū ugi kō kĭk, umpi sugkū kemagkū aremĭ ugi. 

43Im sī nagelō mori yemne ra pokōp yivelum pugi memtorugat ūnisog iyi. 

44Miyi yemesokomulep, memufwaki mōmū horog, ĭm nenora iran sugkū vetin 
de dūmorūnomol ra nemap. 

45Miyi yemtūok marugi nufwaki mempelum punora ōvun nūrie, memokesora 
dūmalēpo, popōwo ugi norĭgumpūnū, 

46miyi yemenūwi punora, memokū, Kūmalēpo irasie? ūtūok mufwaki, nōkū 
kūtūampe ra tapmi. 

47Im polekū iyi yemenūwi, dūmōkesi numpūnlō, ĭm Yūdas, sī ra irora Twelv, 
yemōbūm iranda, miyi yivelum pugi Iesū memsūgū iran. 

48Im Iesū yemenūwi pugi memokū, Yūdas, kemnempĭrĭgi Netni isen neteme ugi 
sūgū iran kū? 

49Im pol sugkū irora mori ra nokorin isen dūmōkesi sie antepū irora, 
dūmūtagkeli mūmōkū, Novsūromon, ka kelentar ugi naūitūga kū! 

50Im sī ra irora yemtī lĭvsaū isen tavsogi tumpora, memtantevi telugon meves 
isen. 

51Im Iesū yemtamsi memenūwi, memokū, Uwi sugkū; miyi yemsūgkori telugon 
isen, memumpi horĭgives. 

52Im Iesū yemenūwi punora ōvun tavsogi tumpora, mōvun nivūo ra nimo 
tumpora, mōveteme talam, mori dūmūvelum iran, memokū, kĭmi kūvelum ugi 
naūitūgi, mōvun nirum sugkū nagkū iran neteme neforugi kū? 

53Pol sugkū yaū dal kimi dansū ūnisog nimo tumpora kĭmi kūtūtipe nokopmime 
irag; kō imo nempugon soremi ĭm horog ra nelebokevat. 

54Mirora dūmūrūleki iyi, mūmūtōri, mōmūve ūnisog nimo isen tavsogi 
tumpora. 

55Im Piter yemūri ĭsūt. Mirora dūmūtovuni nom ileboteven silebōk ra nugūn 
nimo, mūmūtesep semsimugi, ĭm Piter yemetesep dal. 

56Im sī ĭtnumpōkon yemokesi polekū iyi yemetesep ra nilara memtopotnemi 
iyi memenūwi, memokū, Im iyi dal iyi. 

57Miyi yemenūaveni iyi, memenūwi memokū, Nasiven, ya otūmagkili iyi. 

58Penūri lap, sī mōmū yemokesi iyi memenūwi, memokū, Im kĭk sī ra irora. Im 
Piter yemenūwi, memokū, Woragi, Tawi. 

59Nempugon vilik mōmū ĭm sī yemorūnenū wi, memokū, Itnesog imo neteme 
yete nandū iyi, it iyi sugkū neteme Kalĭli. 

60Im Piter yōmenūwi, memokū, Woragi, ya umumgĭugi nam kemanūwi; 
marimago netūo yemasora, pol sugkū iyi yetūnū wi aveni. 

61Miyi Novsūromon yemelagkau memokesi iran Piter; ĭm Piter yementemi nam 
isen Novsūromon nokowo yemenūwi pugi, memokū, Pol sugkū netūo 
otūonasora, kanūaveni yaū nempugon desel. 

62Im Piter yive ratilat memageri tamas. 

63Mōveteme mori dūmūrūleki Iesū dūmagipī iran, mūmūrūnti: 

64mirora dūmovsen nipmi isen, mūmateki ra waū nugūn mūmūrūu tagkeli, 
mūmokū, Enūwi, mē iyi oketak! 

65Im nam sat sikat irora dūmūnūwi pugi. 

66Im pol sugkū yumti dan oveteme talam ra netevokontū dūmūsemsimokonda, 
mōvun Tavsogi tumpora sugkū, mōvun Somūl, mirora dūmūtōri iyi ratkomisah 
ra naūor isenda, 

67mūmūnūwi, mūmōkū, Nagkū kĭk Kristo, enūwi pugkam. Miyi yemenūwi 
punora memokū, Nagkū ya anūwi pugkūm, kimi kūtūontavnirigi; 

68ĭm nagkū ya outagkolokūm kimi kūtūontam sī po yaū, kūtūwi yaū. 

69Marugi nempugon marima Netni isen neteme antesep ra nokoven meves ra 
horog isen Nōbū. 

70Mirorasū dūmūnūwi, mūmōkū, Im kĭk Netni isen Nōbū? Miyi yemenūwi 
punora memokū, kimi kūmanūwi ves, yaū sugkū. 

71Mirora dūōmūnūwi, mūmōkū Sie aremī kelenesorugi nūmpūvsok sī mōmū? 
Kos kelorĭgi nam isen. 

Luk 23 

1Mirora dūtūok, im semsimak ra irora omwisū dūmūtori pugi Pīlat; 

2mūmatipōtni worevievri iyi, mūmūnūwi mūmōkū, Ka kelokesi imo neteme 
umuntavuntan lō, memokū ūtūampugi Sisar muni nisekon, mōmenūwi, 
memokū iyi Krĭstō natemonok ra nūsian. 

3Im Pīlat yemtagkeli iyi memokū. Kĭk natemonok ra nūsian isenda oveteme 
Isrēel, kū? Miyi yemtamsi memenūwi, memokū, Kĭk onūwives. 

4Im Pīlat yemenūwi punora ōvun tavsogi tumpora, mōvun netevokontū, 
memokū, Ya otūmagesi sī se sī iran imo neteme. 

5Mirora dūmūtratekīsah, mōmūnūwi, mūmōkū, Iyi umamsipīntan lō 
momentavsokonda ra nūrūsū Yūdia, mematipotni ra Kalĭli mōimpelum mafeli 
ĭgko. 

6Im pol sugkū Pīlat yemorĭgi ugi Kalĭli, yemtagkeli nagkū neteme mori neteme 
Kalĭli. 

7Im pol sugkū iyi yemokili yemne ra nūrū isen Herod, iyi yemtamūli pugi Herod, 
ĭm Herod ra Yerūsalem ra nempugon mori. 

8Im Herod pol sugkū yemokesi Iesū yemavos tamas, popōwo yemorūnakīugi 
worokesi iyi, popōwo ugi siemesū iyi yemorĭgi ugi iyi; miyi yemokū iyi agesi sī 
safi mori iyi onumpi. 

9Miyi yemorūn tagkeli ugi nam sikat; miyi yetūtamsi pugi sī nam. 

10Movun tavsogi tumpora, movun Somūl dūmūtūrū mūmūtratekĭsah 
mūmūvievri iyi. 

11Im Herod, movun telienlō ūbrami isen, dūmokesĭndi iyi, mūmagipī iran, 
mōmevīugi nakafugi nīvrĭvrū nilaswi, mōĭmtamūli pugi Pīlat. 

12Im Pīlat im Herod dūietora ran dan mori, ĭt irora dūmūsepen nakan punora. 

13Im Pīlat yemovrokonda ōvun tavsogi tumpora, mōvun nivūo, mōvun 
netevokontū, memenūwi punora, memokū, 

14Kĭmi kūtōri imo neteme po yaū mōkū iyi umamsipīntan lō ĭm ya ūrian iran 
ūnimetemi metōkesi sī se sī iran ugi imosū kūmūnūwi mōkū iran. 

15Tawi; ĭm Herod sugkū; 

16ĭt ya otamūlokūm pugi ĭm tawi sī se sī woretīwi iyi; ĭm popowo imo sugkū ya 
amselatevi mosūli. 

18Tentūrū omwisū dūmovrugisah mūmūnūwi mūmōkū, Vīpelah imo, ĭm sūli 
Barabas nisekomam; 

19dūpmūsumpatamtugi iyi ūnisog nimo nugkugko popowo ugi sumplīlō ra sĭti, 
ĭm talugi. 

20Pīlat yemokū iyi osūli Iesū, mōmenūwisah punora; kō irora 
dūmūrūnovrugisah mūmūnūwi, mūmōkū, Krūsifī, krūsifī iyi. 

21-22Im nempugon deselugi iyi yōimtagkelora, memokū, Irasie? iyi umpi sat sie? 
Ya otōkesi sī se sī woretĭwi iyi. Ya amselatevi iyi mosūli. 

23Mirora dūmatekĭsah ugi naviansah, mūmūsenigi, mūmōkū ontalugi iyi ra 
nēumparum. Im navianda mōv navianda ōvun tavsogi tumpora 
dūmūtantevakepe. 

24Im Pīlat yemenūwi nam, memokū anti sugkū nakīugi isenda, 

25memsūli nisekonda iyi mori dūpmūsumpatamtugi ūnisog nimo nugkugko 
popowo ugi sumplīlō ĭm talugi, mori irora dūmurūnosenigi; miyi yemtenīmpe 
Iesū punora worumpi iran sugkū irora dūmokū ugi. 

26Im polekū dūmūtōri pelah dūmūlekavi Sīmon, sī neteme Sīrenia, mori 
yemavan memne ra nete nūrū, mūmūtipe nēūmparura iran woruriuki kitan 
Iesū. 

27Im sī semsimak tamas, marokonda ōvun netevokontū, dūmūri iyi, movasiven 
mori dūmūtugi iyi, mūmtugageri. Im Iesū yemelagkaū iranda memenūwi, 
memokū, 

28Ovasiven ra Yerūsalem, ūtūgi yaū; ūtugi kĭmi mōvun netnime soremi. 

29Urĭgi, dansū wampelum pol sugkū wanūwi, magkū, Nevīeves ōvun umlat, mōv 
netninda dūtūtandiokumpōk, mōvun nin mori dūtūampūniugi. 

30Mirora wanatipotni worenūwi punora ōvun numpūo, magkū Umol iramam; 
ĭm punora ōvun terĭmsisah, Uteventerugkam; 

31ĭt nagkū wonumpi imosū ra nēsū teremte, wonumpi sie ra nēsū ūmetū? 

32Dūmūtōrora dal iyi, dūrū ovun numpindi woretalokonda. 

33Im pol sugkū dūmūsenterumpene ra nūrū, nin Kalvari irora dūmūtalugi iyi 
yūi ra nēūmparura, mōvun numpindi dūrū mori, sī ra nokoven meves im sī ra 
moor. 

34Im Iesū yemenūwi memokū, Nate, efielintokonda, irora ūtūmagkili sie 
ūmnumpi. Mirora dūmafēokondugi ōvun nemas isen, memasenduri lot. 

35Mōvun netovokontū dūmūtūrū, mumūsūgkelōwi. Mōvun natemonōk 
dūmagipĭ dal irora, mūmūnūwi mūmōkū, Iyi yemovkortomūrep nugkoneme, 
aremī iyi asepen neviēōwari iyi, nagku iyi Kristo mori Nōbū yemtampoli. 

36Mōveteme ūbrami sugkū dūmūtufopwi iran, mūmūvelum potipot, mūmōkū 
wampugi nū nakan, mūmūnūwi, mumōkū, 

37Nagkū kĭk natemonok isenda oveteme Isrēel, ovkikēōwara. 

38Sī netiyi ugi ōvun leter Krik, ĭm Latĭn, ĭm Hibrū ĭmĭlūo ra numpūn yemetiyi, 
memokū, IMO NATEMONOK ISENDA OVETEME ISREEL. 

39Im sī ra irora ōvun numpindi mori dūmūsakelevugi yemenūwi nam sat pugi 
memokū, Nagkū kĭk Kristo ovkikēōwara im kam. 

40Kō naviran isen yemtamsi memenūali pugi, memokū, Kĭk sugkū, kotūm 
amtetugi Nōbū kū? ĭm nipmi nisekom siteven sugkū. 

41Utampenĭgi irag miram ugi tanepo, popōwo kos kūvī sugkū numpūrah 
enugkos: Kō, imo neteme ōtūumpi sī se sī sat, tawi. 

42Miyi yemenūwi pugi Iesū, memokū, Novsūromon, Entemi yaū pol sugkū 
kōmampelum ra lō sorum. 

43Im Iesū yemenūwi pugi memokū, Itnesog, ya umanūwi pugkĭk, memagkū, Irē 
kante nandū yaū ra Paradīs. 

44Im ra nempugon mori sugkū pōakas-pōakas, memeti nelebokevat ra nūrūsū 
memetendōwi mafeli ra poarap. 

45Im nĭpminen yemeti nelebokevat, ĭm némas woreseni ūnisog silelokeves 
tumpora yetĭntevaseri ĭleboteven. 

46Im Iesū yemovrugi gi naviansah memenūwi, memokū, Nate, ya umampugi 
nokopmū naviat sorug, ĭm pol sugkū iyi yemenūwi imosū iyi yumti nesumsah 
memtenimpe naviat. 

47Miyi Sentūrion pol sugkū yemokesi mori yemetepū yemevietivesep Nōbū, 
memenūwi, memokū, Itnesog, imo neteme, tanepo wokon. 

48Mōv numpūn lō sū mori dūmūvelum worokesi imo, pol sugkū dūmōkesi 
siemesū dūtinumpi, dūmūsepentĭ nemĭndugonda, mūmūtorĭleki. 

49Im omwisū mori dūmūkili iyi, movasiven mori dōmūri iyi marugi Kalĭli, 
dūmūtūrū ĭsūt, mūmōkesi imosū. 

50Sī neteme, nin isen Yosef, sī natemonok nūrian, neteme aremī ĭm tanepo; 

51miyi yetūmūwi, mokū sugkū nam, kū numpūrah isenda; neteme Arimatia, sī 
sĭti isenda ēveteme Isrēel, miyi yemtametemetugives lō isen Nōbū; 

52imo neteme yemesepen ive pugi Pīlat memesenĭgi nokolisiran isen Iesū. 

53Miyi yivīsep, memovsen ugi lĭnen, memetipe ra velitenemi yepmurevi ra 
vetūnam, dūtūpmetipe sī ūnisog mori. 

54Dan mori Daneworūm, Danemĭndog yemumpotipot. 

55Movasiven mori dūmūvelum dal iyi mūmne ra Kalĭli, dūmūrora mūmōkesi 
velitenemi im nokowo dūmūtipe nokolisiran isen. 

56Mirora dūmūtorĭleki, mūmūsiman ugi ōv nūrah nempeneves mōv nagĭeves; 
mirora dūmmemīndog ra Danemĭndog sugkū selnivi nam. 

Luk 24 

1Im ra dan nōbūm ra wik irora dūomūvelum ra velitenemi, penūri yumti dan, 
mūmūriuki ōv nūrah nempeneves, 

2movasiven mōmū, dal irora, mūmōkesi nevat yovolevoli marugi nugūn 
velitenemi. 

3Mirora dūmuntorĭmpewi ūnisog, mūtōkesi nokolisiran isen Novsūromon Iesū. 

4Im pol sugkū irora dūmūfokerarū ugi imo, dūrū oveteme dūmūtūrū potipot 
irora ugi ōv némas mori dūmasevavtĭti; 

5mirora dūmtetugi mūtelasep; dūmūnūwi punora ōvasiven mūmōkū, 
Kūmnesorugi iyi mori umnomūrep dal ōvun nemás, kū? 

6Tawi iyi ĭgko, kō, ovsorasah; wentemi sugkū iyi yemenūwi pugkūm pol sugkū 
iyi ra Kalĭli, memokū, 

7Itnesog, wonempirĭgi Netni isen neteme ra nokovenda ōvetemindi, montalugi, 
ĭm ra dan deselugi iyi umamsorasah. 

8-9Mirora dūmuntemi nam isen, mūmūtorĭleki marugi velitenemi, 
mūmūnūwisū imosū punora Eleven, ĭm punora omwisū mōmū. 

10Mēri Makdalenē, im Yōane ĭm Mēri dineme isen Yakobo, movasiven mōmū 
dal irora irora mori dūmūnūwi imosū punora ōvun Apostol. 

11Im irora dūmūrlgi nam isenda sugkū nagkū nam wokon; mirora 
dūtūtavnirigi. 

12Piter yemtūok memalō ra velitenemi memetagkelaū, memokesi ōv nemas 
lĭnen dūtipe teven; miyi yive memesepen navlugi ugi imosū dūtepū. 

13Ra dan mori dūrū ra irora dūmavan ra sī nimote, īsūt marugi Yerūsalem 
sugkū ōvun mīl ēt, nin Emēus, 

14mūmūnūwi punora irora, mūmōkū ugi imosū mon dūtepū. 

15Im polekū dūmūnūwi punora irora mūtarugi, Iesū yemesenterowokonda 
memavan dal irora. 

16Im nimĭnda dūtinorūleki mirora dūtūkili iyi 

17Miyi yemtagkelora memokū, Sie imo nam mori kūmanūwi pugkūm, 
mūmnavan, mūmandigi sat? 

18Im sī, Kleōpas, yemtamsi memenūwi, memokū, Kemante, kĭk ko sī, ra 
Yerūsalem metūrĭgi ugi imosū ūtepū yūi imo dansū, kū? 

19Miyi yōĭmtagkelora, memōkū, Sie mori? Mirora dūōmūnūwi pugi, mūmōkū, 
Mori ugi Iesū neteme Nasaret, iyi yeti profet, horog wokon ugi ōv numpūrah im 
nam, ūnĭpmi isen Nōbū, mūnimĭnda ōv netevokontū omwĭsū; 

20ĭm nokowo ōvun tavsogi tumpora, mōvun natemonōk enugkam ūsenteri iyi, 
mūmūrian iran, mūmūnūwi, mūmōkū, wantalugi, mirora litalugi ra 
nēūmparum; im ka kelōkū ugi iyi peviēōwara marima lō Isrēel. 

21Im mōmū, ire isūma dan deselugi penuri imosū ūtepū. 

22Irora ūve prūbokom ra velitenemi, mūtōkesi nokolisiran isen, 

23mūvelum mūnūwi mōkū ovun agelō ūtūratumpeni punora, mūnūwi mōkū iyi 
umnomūrep. 

24Im nugkon irora dal kam ūve ra velitenemi mokesi sugkū ōvasiven mori 
ūpmūnūwi, kō, irora ūtōkesi iyi. 

25Miyi yemenūwi punora, memokū, Ah, kĭmi ōvun numgī! kūmandumorō 
wontavnirigi omwisū mori ōvun profet dūpmūmūnūwi, mūmōkū ugi. 

26Aremī Kristo andĭgi nesorū ugi imosū mōmentorĭmpe ra nilasilaswi isen, kū? 

27Miyi yematipotni ra Mōses, movun profet omwisū, memenūasumperi punora 
nam ugi iyi pe iyi, ra mumpon ōvun netĭyisū mori. 

28Mirora dūmūmpotipot nimote mori dūmōkū dūmūvewi, miyi yemumpi 
sugkū iyi onavan mōmūgo empe, 

29mirora dūmūfūarag iyi mūmūnūwi, mūmōkū, Etendōwi dal kam popōwo 
umalebōkewi. Miyi yive ūnisog, memokū antelap dal irora. 

30Im polekū iyi yemtesĭgi dal irora, iyi yivi yōūp, memumpalug memorūsevi, 
memovunora. Dūtinptĭpelah nimĭnda, mirora dūmūkili iyi; 

31miyi yemesepenēeve marokonda. 

32Mirora dūmūsepenūnūwi punora, mūmōkū, Im owaū ūnisog nōwant polekū 
iyi yemenūwi pugkos ūselat memenūasumperi pugkos ōvun netiyi tumpora. 

33Mirora dūmūtūok ra nempugon mori, mūmūtorĭleki ra Yerūsalem, 
mūmōkesora eleven, mirora dal mori dūmūnūwi, mūmōkū, 

34Itnesog iyi Novsūromon ovsorasah ĭm Sīmon okesi. 

35Mirora dūmūnūwi, mūmōkū ugi imosū ūselat ĭm nokowo iyi yemesepen 
netūratumpeni punora pol sugkū yemorūsevi yōūp. 

36Im pol sugkū dūmūnūwi, mūmōkū ugi imosū, Iesū yemesepen netūrū dal 
irora ileboteven, memenūwi punora, memokū, Ninparata irami. 

37Mirora dūmugkerĭtwi, mūmetet, mūmōkū dūmōkesi sī naviat. Miyi 
yemenūwi punora, memokū, Kūmēōmpele irasie? 

38Kūmūntarūtarū ūnōwami irasie? Okesi ōv nokovug ĭm nōag, it yaū pe yaū. 

39Worafrefi yaū mokesi, popōwo sī naviat otūmantipe fan ĭm nōiran sugkū 
kūmagesi irag. 

40Im pol sugkū iyi yemenūwi imo, iyi yemesesi punora ōv nokoben ĭm noan 
isen. 

41Im polekū dūtūtavnirĭgi popowo ugi navos mūmavlugi, iyi yemtagkelora, 
memokū, Kūmantipe ĭgko nevag ĭm laūwo kū? 

42Mirora dūmūvūgi nugkon nomū torum, ĭm huni marugi vēwon. 

43Miyi yivi meni ūnimĭnda. Miyi yōmenūwi punora, memokū, 

44Imo nam mori yaū mepmenūwi pugkūm pol sugkū yaū dal kĭmi, memokū, 
Itnesog, onampesog omwisū dūmūtīyi ra ōvun selnivi nam isen Moses, mōvun 
profet, mōvun narūfo, mūmōkū ugi yaū. 

45Miyi yemtīpelah nimĭnda ūnisog irora ma sugkū wagkili ōvun netiyi tumpora, 
mōmenūwi punora, memokū; 

46Aremī Krĭstō andĭgi nesorū, wamsorasah marugi nemás ra dan deselugi; 

47ĭm aremĭ wonterenūwi punora lōsū lōsū magkū ugi nevīeves nōwan, ĭm 
nefielintugi sat sū, ra nin isen wonatipotni ra Yerūsalem. 

48Im kĭmi kūmnumpūvsok ugi imosū. 

49Im ūrĭgi, ya umentamūli nievūos isen Itemen sorūg irami; kō kĭmi ūtendōwi 
ra sĭti Yerūsalem afeli nempugon kimi kwonevakūmūgi horog marugi pokōp. 

50Miyi yemtōrora ratilat mefeli ra Betani; miyi yemovkisah ōv nokoven isen, 
memtesukives irora. 

51Im polekū iyi yemtesukives irora iyi yememlag marokonda, memuriukisah iyi 
ra pokūp. 

52Mirora dūmūtevita iran mūmūtorĭleki ra Yerūsalem ugi navos tamas; 

53mirora dūmūtendōwi ra nimo tumpora, mūmnarūfoves mūmuntesukives 
Nōbū. 

Yoane 

Yoane 1 

1Pol sugkū tawi potnin nemap iyi Nam, miyi Nam ūndū Nōbū miyi Nam, Nōbū. 

2Ra nobūm Iyi ūndū Nōbū. Yemumpi tiainesū ugi Iyi; 

3yetūumpi sĭsesĭ ugi sī, yemumpi tiamesū omwisū ugi Iyi. 

4Nomūrep isen Iyi; ĭm Nomūrep mori nilara ra oveteme; 

5miyi Nilara umeselī ra nelebokevat im nelebokevat umamgīugii. 

6Sī neteme, nin eni Yōane, Nōbū yemtamūli, yivelum, worumpūvsok, 
meinumpūvsok ugi iyi Nilara, 

7ma omwisū wontavnirigi ugi nam eni. 

8Iyi mori tawi Nilara, kō, worumpūvsok ugi Iyi Nilara. 

9Iyi Nilara itnesog yivelum ra nemap mumneliugesora ōvetemesū. 

10Iyi yepmete ra nemap im yemumpi nemap ugi Iyi, ĭm Nemap dūtūkili Iyi. 

11Iyi yivelum ran tiamesū eni, ĭm netevokontū eni dūtūvi Iyi. 

12Kō Iyi yemovunora mori dūmūvĭ Iyi horog woreti ōvun netnime eni Nōbū, 
mori Umuntavnirigi nin eni, 

13irora mori dūmumprokomol, tawi ugi ōvun fan lō, tawi ugi nakiugi nataman 
kū nasiven, tawi ugi neteme, Kō ugi Nōbū. 

14Miyi Nam yemeti fan memetendōwi dal kam memovuarugi togesoveli 
mĭtnesog, ĭm kam lelavenūri nilasilaswi eni, nilasilaswi eni Iyi Netni siteven eni 
Itemen. 

15Yōane yemumpūvsok ugi Iyi memtorenūwi memokū, Iyi imo mori yaū 
mepmenūwi pugkūm ugi memokū, Iyi mori omnūri yaū ra nūsian irag, ĭt Iyi 
yepmōbum irag. 

16Im kam omwisū lororovī marugi nūvūarugi eni, ĭm togesoveli, ĭm togesoveli 
mōmū. 

17Mōses yemovunora ōvun nempasewugi sū; kō togesoveli mĭtnesog dūmūti 
ugi Iesū Krĭstō. 

18Tawi sī yemokesi Nōbū, iyi Netni sīteven mori umante ra mumpon 
nemendogon eni Itemen iyi wokon yempīatumpene. 

19Numpūvsok eni Yōane imo, pol sugkū oveteme Isrēel dūmūtamūlora oveteme 
sakrefis mōveteme Livī marugi Yerūsalem pugi mūmūtagkeli mūmokū, kĭk e 
mē? 

20Iyi yemenūatumpene metūnūaveni, yemenūat umpeni memokū, yaū tawi 
Krĭstō. 

21Mirora dūmūtagkeli mūmōkū, Im mē? Kĭk Elīya, kū? Miyi yemenūwi memokū, 
Tawi. Kĭk profet mori, kū? Miyi yōmemenūwi memokū, Tawi. 

22Mirora dūōmūtagkeli mūmōkū, Kĭk e me? ma ka kelanūwi punora mori 
ūtamūlokam. Tie kĭk emanūwi memagkū ugi kĭk? 

23Iyi yemenūwi memokū, Yaū navian eni sī umentorenū wisah ra nūrū wokon, 
memagkū, Wumpi nugko selat eni Novsūromon, sugkū Isēya profet 
yepmenūwi. 

24Mōvun tandeko mori ōvun Faresi. Mirora dūmūtagkeli mūmōkū, 

25Irantie kĭk emnumbaptiso nagkū kĭk tawi Krĭstō, ĭm tawi Elīya, ĭm tawi Profet 
mori? 

26Yōane yemtamsi memenūwi punora memokū, Ya umnumbaptiso ugi nū, kō, 

27umantūrū ileboteven kimi iyi mori kimi kūtūmagkili, Iyi imo mori omenūri 
yaū, ra nūsian irag, yaū tawi aremī woresuli neles ra woravan eni. 

28Imosū dūmūtepū ra Betani nugkon-nūmpe Yordan ra nūrū Yōane 
yemumbaptiso. 

29Ratmran Yōane yemokesi Iesū yivelum pugi, memenūwi memokū, Okesi Iyi, 
Lam eni Nōbū, mori umumpipelah nworepatevi marugi Nemap. 

30Iyi imo mori yaū mepmenūwi memokū ugi, Sī neteme omenūri yaū ra nūsian 
irag, ĭt Iyi yepmōbum irag. 

31Im yaū sugkū metūsepen nokili Iyi, kō, ma sugkū ampĭatumpeni Iyi unimĭnda 
lō Isrēel yaū empelum mumbaptiso ugi nū. 

32Im Yōane yemumpūvsok, memokū, Yau mokesi Iyi Naviat iyep marugi pokōp, 
sugku umpon, memetendowi iran. 

33Im yaū metūsepen nokili Iyi; kō, Iyi mori yemtamūli yaū worum baptiso ugi 
nū, Iyi mori yemenūwi po yaū memokū, Neteme mori kĭk agesi Naviat iyep 
manten-dōwi iran, Iyi mori, Iyi umumbaptiso ugi Naviat Tumpora. 

34Im yaū mokesi, memumpūvsok ugi, memokū, Iyi mori Netni eni Nōbū. 

35Im sugkū weme, Yōane yemetūrū, ĭm dūrū ōvun nūrie eni, 

36miyi yemokesi iran Iesū yemavan, memenūwi memokū, OKESI IYI, LAM ENI 

NŌBŪ; 

37Mōvun nūrie endūrū mori dūmūrĭgi nam eni mumamplesi iran Iesū. 

38Im Iesū yemelagkaū memokesora dūmamplesi iran, memtagkelora 
memokū, SIE KUMNESORUGI? Mirora dūmūtagkeli Iyi mūmōkū, Rabi (fan nam, 
Tavsogi) ia kemantēa? 

39Miyi yemenūwi punora memok ū, Uvelum mokesi Mirora dūmūve mumokesi 
nūrū Iyi yemetewi, mūmūtewi dal Iyi ran dan mori; poaraparap. 

40Anderū, avensi eni Sīmon Piter, iyi sī ra iroran dūrū mori dūmūrigi nam eni 
Yōane memamplesi iran. 

41Mampūm iyi yemokesi Sīmon, avensi eni, memenūwi pugi memokū, Ka 
kūokesi iyi Mesia, mori Krĭstō, memtori iyi pugi Iesū. 

42Im Iesū yemokesi iran memenūwi memokū, Kĭk Sīmon, netni eni Yōna; 
onatovnin enugkĭk, magkū Kefas, fan nam, Nevat. 

43Ran dan penuri yemokū Iyi ampe afeli ra Kalĭli; miyi yemokesi Fĭlĭp 
memenūwi pugi memokū, Uri yaū. 

44Fĭlĭp neteme Betsīda, sĭti eni Anderū ĭm Piter. 

45Fĭlĭp yemokesi Natanael memenūwi pugi memokū, Ka kelokesi Iyi mori 
Mōses mōvun Profet dūmūtīyi mūmōkū ugi ra mumpun Ovun Netiyi tumpora. 
Iesū netni eni Yosef, neteme Nasaret. 

46Natanael yemtagkeli memokū, Sīsesī aremī umamne ra Nasaret, kū? Fĭlĭp 
yemenūwi pugi memokū, Elum mokesi. 

47Iesū yemokesi Natanael yivelum pugi memenūwi memokū, Okesi iyi, sī 
neteme Isrēel itnesog, tawi, nempiri eni. 

48Natanael yemtagkeli memokū, kĭk emagkili yaū ugi mē? Iesū yemtamsi 
memenūwi pugi memokū, Pol sugkū Fĭlĭp otūvrug kĭk nempugon kĭk ra 
mumpon nē fik ya okesok. 

49Natanael yemenūwi pugi memokū, Rabi kĭk netni eni Nōbū; kĭk natemonok 
ra nusian enirora oveteme Isrēel. 

50Iesū yemenūwi pugi memokū, Popōwo ya onūwi punok mokū, Ya okesok ra 
mumpon nē fik kĭk ementavnirĭgi. Kĭk agesi ōvun numpūrah mōmū horog ra 
imosū 

51Miyi yōmenūwi pugi, memokū, Itnesog, itnesog, ya umanūwi pugkūm 
memagkū, Kimi kwagesi pokūp ontĭpelah, mōvun agelō eni Nōbū 
wandūuevesah mōmandūnyep iran Netni eni Neteme. 

Yoane 2 

1Im dan deselugi sī nempōelah Kana ra Kalĭli, dineme Iesū yūi. 

2Dūmūvrugi Iesū mōvun nūrie eni ra nempōelah. 

3Yumwi win ĭm dineme eni Iesū yemenūwi pugimemokū, Tawi wĭn enirora. 

4Iesū yemenūwi pugi memokū, Nasiven, kemagkūo ugi yaū? nempugon enyaū 
otūvelum. 

5Dineme eni yemenūwi punora ōvun lĭvsaū, memokū, Wumpi sugkū Iyi anūwi 
pugkūm magkū ugi. 

6Yemeteralē yūi ōvun nūrah nevat mesikī woretaligi nū wororowugi sugkū 
oveteme Isrēel dūmnumpi, mirorago dūmūtalug sugkū ōvun kalon narolem 
dūrū. 

7Iesū yemenūwi punora, memokū, Uvūarugi ōvun nūrah. 

8Mirora dūmūvūarasah. Miyi yōmenūwi punora, memokū, Umūtalug marima 
marugi mūriuki pugi neteme netevūrah nevag ra narigari. 

9Mirora dūmūriuki. Im pol sugkū neteme netevūrah yematgavwi nū mori yeti 
win metūkili yemnea (ko, ōvun lĭvsaū mori dūmūtaligi nū dūmūkili), neteme 
netevūrah yemenūwi pugi asūon, memokū, 

10Oveteme ūmantipe win aremī mampum, penūri, pol sugkū dūmamoneki, win 
aremī mōmū virok; kō, kĭk ofĭnte wīn aremi mafeli nempugon aremi. 

11Imo natipotni ōvun numpūrah horog Iesū yemumpi Kana ra Kalĭli, 
mempīatumpeni nilasilaswi eni. Mōvun nurie eni dūmūtavnirĭgi Iyi. 

12Penūri imo Iyi yemyep ra Kapernam, Iyi im dineme eni, ĭm ravensieme, 
mōvun nūrie eni; mirora dūmorokotelap yūi, tawi dan sikat. 

13Paska enirora oveteme Isrēel yemumpotipot, ĭm Iesū yivesah ra Yerūsalem, 

14memokesora oveteme ūnisog nimo tumpora, mirora dūmūvasi ōvun okes, 
mōvun pugipugi, mōvun ūmpon im nugkoneme dūmūsēevasi muni 
mūmūtesep. 

15Miyi yeinumpĭgi neles woretelesi, yemetevelegunora marugi nimo tumpora, 
mōvun okes, 

16mōvun pugipugi sugkū, memwoselĭgi muni enirora mori dūmūsēevasi, 
memtorepesi ōvun nevlok, memenūwi punora mori dūmūvasi ōvun ūmpon, 
memokū, Uriuki pelah imosū; ūtūumpi nimo eni Itemen yaū sī nimo nevasi. 

17Mōvun nūrie eni dūmuntemi nam yemetiyi, memokū, Ya umantevūlūl ugi 
nelintugi ĭm nagalau ra nimo enugkĭk. 

18Mōveteme Isrēel dūmūtagkeli, mūmōkū, sie numpūrah horog kĭk osesi 
pugkam ma kĭk emnumpi imosū? Im Iesū yemtamsi memenūwi punora, 
memokū, 

19Utūvavtĭti imo nimo tumpora ĭm ya ōmafĭntūok ran dan desel. 

20Mōveteme Isrēel dūmūnūwi, mūmōkū, Nevisū fortisĭkes irora dūmnumpi imo 
nimo, ĭm kĭk ōmafĭntūok ran dan desel, kū? 

21Kō Iyi yemenūwi memokū nokolisiran nimo tumpora. 

22Im pol sugkū iyi yemevsorasah marugi nemás ōvun nūrie eni dūmūntemi ma 
Iyi yemenūwi imo punora; mirora dūmūtavnirĭgi ōvun netīyi tumpora ĭm nam 
mori Iesū yemenūwi. 

23Im ra nempugon Iyi ra Yerūsalem ra narigari paska sikat dūmūtavnirĭgi nin 
eni, momokesi ōvun numpūrah horog mori Iyi yemumpi. 

24Kō, Iesū yetūtesiio iranda, popōwo Iyi yemokili omwisū, 

25metūmokū sī onumpūvsok ugi sī neteme, it iyi yemesepen nokilisū ūnōwanda 
oveteme. 

Yoane 3 

1Sī neteme ra ōvun Faresi, nin eni Nĭkodimus, sī natemonōk enirora ōveteme 
Isrēel, yive pugi Iesū pumrok, memenūwi, pugi memokū, 

2Rabi ka kemlagkili ma kĭk neteme tavsogi memne ra Nōbū, popōwo tawi sī 
faneteme worumpi imo ōvun numpūrah horog mori kem numpi nagkū Nōbū 
tawi ūndū iyi. 

3Iesū yemenūwi pugi, memokū, Itnesog, ĭtnesog, ya umanūwi pūgkik, 
memagkū, nagkū sī otūmamprokomol marugi pokōp iyi otūagesi lō eni Nōbū. 
Nĭkodimus yemtagkeli memokū. 

4Sī neteme ōmamprokomol pol sugkū iyi numpūmetūo, nokowo? iyi faneteme 
worōmentorĭmpe nempugon dūrūgi ra netnĭn dineme eni mōmamprokoraol, 
kū? 

5Iesū yemtamsi memenūwi, memokū, Itnesog, Itnesog, ya umanūwi pugkĭk, 
memagkū, nagkū sī otūmamprokomol ugi nū ĭm Naviat iyi tawi faneteme 
worĭntorĭmpe ra lō eni Nōbū. 

6Siame ūmamprokomol ugi fan oti fan ĭm siame ūmamprokomol ugi Naviat oti 
naviat. 

7Etūavlugi popōwo ya onūwi punok, Otin nenūwi magkū, Kĭmi Kwantin 
umprokomol ĭtevaū. 

8Nemetagi umasepen nelimsi, ĭm kĭm andegi navian, eni, kō kĭk otū magkili 
umamniea, kū iyi umampiago; sugkū iranda omwisū mori ūmumprokomol ugi 
Naviat. 

9Nĭkodimus yemtamsi mōmenūwi pugi memokū, Imosū wanti sugkū nokowo? 
Iesū yemtamsi mōmenūwi pugi memokū, 

10Im kĭk tavsogi horog ra Isrēel, ĭm kotū magkili siame sū imosū Kū? 

11Itnesog yakum manūwi punok memagkū, Ka kĭm lanūvvi imo mori ka kĭm 
lagkili ugi, ĭm ka kĭm lenumpūvsok imo mori kam lokesi sū; ĭm kĭmetūvī 
numpūvsok enugkam. 

12Nagkū ya onūwi pugkūm ugi tiame ra nemap, ĭm kĭm etū tavnirigi, kimi 
kwontavnirĭgi nokowo, nagkū ya anūwi pugkūm ugi tiame ra lō ūnpokōp? 

13Im tawi sī neteme yemsah unpokop, iyi wokon mori yemyep marugi pokōp, 
iyi mori Netni eni neteme umante ūnpokōp. 

14Mōses yemetipesah neskil ra nūrū wokon, ĭm sugkū anti netipesah Netni eni 
neteme: 

15ma iyi sī umuntavnirigi Iyi otūonamiap, kō ampi nomūrep ūbrūni. 

16It Nōbū yemelentokonda losu tamas memovunora Netni pau siteven eni, ma 
iyi si umentavnirigi Iyi otuonamiap, ko, ampi nomurep ubruni. 

17It Nōbū yetūtamūli Netni eni ra nemap worūrian iranda oveteme, yemokū 
amkorēōwara ugi Iyi. 

18Iyi sī umentavnirĭgi, otūmnūrian iran; kō, iyi sī otūmentavnirĭgi Iyi, 
nworepatevi eni umantendōwi iran, popōwo iyi otūmentavnirigi nin eni Netni 
paū siteven eni Nōbū. 

19Im irora umworepatevi ugi imo, Iyi Nilara yivelum ra nemap, mōveteme 
umneliutugi nelebokevat mōmū ra nilara, popōwo ōvun numpūrahsū enirora 
satindi. 

20It iyi sī umandūnumpĭndi umnakan pugi Nilara, motūmampelum pugi Nilara, 
ma sugkū otūanūali pugi ōvun numpūrahĭndi eni. 

21Kō iyi sī umnumpi ĭtnesog umampelum pugi Nilara ma sugkū 
wampīatumpene ōvun numpūrahsū eni popōwo iyi yemumpisū ugi Nōbū. 

22Penūri imosū Iesū yivelum, mōvun nūrie eni, ra nūrū Yūdia; miyi 
yemorokotelap yūi dal irora, memumbaptiso. 

23Im Yōane yemumbaptiso ra Inon potipot Sēlim popōwo ōvun selnavanū yūi. 
Mōveteme dūmorūnnevelum mūmūvĭ baptisma iranda; 

24ra nempogon mori dūtūtipe Yōane ra nimo nugkugko. 

25Mōvun nūrie eni Yōane, ĭm nugkon oveteme Isrēel, dūmūsepen nenūwi 
punora memokū ugi norowugi. 

26Mirora dūmūvelum pugi Yōane mūmūnūwi pugi mūmōkū, Rabi, Iyi mori 
ūndū kĭk nugkon nūmpe Yordan, mori kemumpūvsok ugi, Iyi sugkū 
umumbaptiso momwisū umampelum pugi. 



184 

 

NAM NUMPUSOK ITĒVAU ENI IESU KRISTO NOVSUROMON ENUGKOS 
Erromangan New Testament © British and Foreign Bible Society, 1909,1979. 

© 2019 Bible Society in the South Pacific. 
 

 
 

 

27Yōane yemtamsi memenūwi, memokū, Sī neteme otūfaneteme woresepen 
nevi sĭsesĭ nagkū otūampugi marugi pokōp. 

28Kimi kūmnumpūvsok irag ĭt yaū menūwi, memokū, Yaū tawi Kristo, kō, 
okotamūli yaū worōbūm iran. 

29Asūon umumpī retepon; ĭm aven eni asūon mori umantūrū mumandĭgi iyi 
umnavosavos popōwo ugi navian eni asūon; popōwo imo sugkū, navos enyaū 
horog. 

30Iyi anti horogisah ĭm ya onevirok. 

31Iyi mori umampelum marugi pokōp ra nūsiangosū; miyi mori marugi nemap 
yemne ra nemap memanūwi memagkū sugkū sī ra nemap. Iyi mori yivelum 
memne ra pokōp ra nūsiangosū. 

32Im imo mori Iyi yemokesi memorigi Iyi umnumpūvsok ugi, ĭm tawi sī 
umnumpi numpūvsok eni. 

33Kō, iyi sī mori yivi numpūvsok eni yemtavnirĭgi ūnam ma Nōbū itnesog. 

34Popōwo Iyi mori Nōbū yemtamūli umanūwi nam eni Nōbū; ĭt Nōbū 
otūmampugi Iyi virok Naviat. 

35Iyi Itemen umneliutugi Netni memovugi siemesū ra mumpon nokoven eni. 

36Iyi sī umuntavnirigi Netni umantipe eni nomūrep ūbrūni; miyi sī 
otūmentavnirĭgi Netni mori otūagesi nomūrep; kō, naraki eni Nōbū 
umantendōwi iran. 

Yoane 4 

1Im Iyi Novsūromon yemokili ma ōvun Faresi dūmūrĭgi ma Iyi yemtōrora 
memumbaptiso iranda ōvun nūrie mōmū sikat ra Yōane. 

2Kō, Iyi Iesū yetūmbaptĭs, irora ōvun nūrie eni. 

3Iyi yemūwi Yūdia mempe ra Kalĭli. Miyi yemavan ileboteven Samēria. 

4Miyi yive ra sī nimote ra Samēria, nin Sikar, 

5ra nokoren nūrū Yēkob yemampugi Yosef netni eni. 

6Nūitokeli eni Yēkob yūi. Iesū yemumpoh ugi navan memetesep sugkū ra 
nempĭamtugi nūitokeli; poakas poakas. 

7Sī nasiven Samēria yivelum woretaligi nū. Iesū yemenūwi pugi, memokū, 
Ovoyaūwi yoomoneki. 

8Ovun nūrie eni dūmūve ra nimote mūmōkū wampasi nevag. 

9Nasiven Samēria yemtagkeli, memokū, Kĭk neteme Isrēel kemnesenug yaū ugi 
nū nasiven Samēria, kū? Popōwo ōveteme Isrēel ūtūm mosēevasi dal oveteme 
Samēria. 

10Iesū yemenūwi pugi memokū, Nagkū kokili ĭtemas eni Nōbū, miyi mori onūwi 
punok, mokū, Ovoyaūwi yoomoneki, kĭk pesenĭgi Iyi, miyi povunok nū 
nomūrep. 

11Nasiven mori yemenūwi pugi, memokū, Narisah, Tawi nūrah sorum 
worerevenisah ugi, im nū ĭmpwap ĭsūt ūuinēa imo nū nomūrep kemumpi? 

12Kĭk mōmū horog ra Yēkob itemen enugkam, kū? yemampugkam imo 
nūitokeli, iyi yemamoneki marugi, mōvun netnin e isen, mov nūrahsū eni. 

13Iesū yemtamsi memenūwi pugi, memokū, 

14Iyi sī umnamoneki imo nū ōmampiumnōk; kō, iyi sī amoneki nū mori ya 
ampugi otūōmampium-nōk; ĭm nū mori ya ampugi antendōwi ūnisog iyi sī 
navūanda umentavwansah mafeli ra nomūrep ūbrūni. 

15Nasiven mori yemenūwi pugi, memokū, Narisah, ovoyaū nū mori, ma ya 
otūōmampiumnōk, metūōmampelum igko woretaligi. 

16Iesū yōmenūwi pugi, memokū, Eve movrugi asūm, mōmūvelum Igko. 

17Nasiven mori yemenūwi, memokū Tawi asūg. Iesū yōmenūwi pugi, memokū, 
kĭk onūwi ves, mokū, Tawi asūg; 

18kemumpi rasūma sūkrīm; im marima iyi mori kĭk okevi tawi asūm. 

19Kĭk onūwi mokū itnesog. Nasiven mori yemenūwi pugi memokū Ya 
umnelavenūri memagkū kĭk sī profet. 

20Irora ritemame dūmūtevĭta ra imo numpūo, im kimi kūmanūwi, mūmagkū, 
ra Yerūsalem oti nūrū nisekonda ōvetemesū woretĭvĭta. 

21Iesū yemenūwi pugi, memokū, Nasiven, tavnirigi nani enyaū, umampelum 
nempugon pol sugkū kimi kūtūontevĭta iran Itemen ra imo nuinpūo, kū ra 
Yerūsalem. 

22Kūmuntevita kūtūmagkili sie; ka kemlentevĭta kakemlagkili sie, popōwo 
nēōwara umamne ra Isrēel. 

23Kō, umampelum nempugon, okotanepugon marima, mōveteme mori 
ūmuntevīta itnesog wontevĭta iran Itemen ugi Naviat mĭtnesog; ĭt iyi Itemen 
umneserokonda sugkū memagkū wontevĭta iran. 

24Iyi Nōbū naviat; mirora mori ūmagkū wontevĭta iran, wontevita iran ugi 
Naviat mitnesog. 

25Nasiven mori yōmenūwi pugi, memokū, Ya umagkili Mesia umampelum, mori 
Krĭstō; pol sugkū Iyi ampelum Iyi anūasūmperi ugi siemesū pugkam. 

26Iesū yōmenūwi pugi, memokū. Yaū mori, ya umanūwi pugkīk. 

27Mōvun nūrie eni dūmūvelumpe mūmavlugi popōwo Iyi yemam ūndū sī 
nasiven; kō, tawi sī yemtagkeli, memokū, Sie kemnesorugi? kū, Sie kemanūwi 
pugi? 

28Navisen mori yemowi nūrah eni nimsin nū mempe ra nimote, 

29memenūwi punora oveteme, memokū, Uvelum mokesi sī neteme iyi onūwi 
poyaū memokū ugi siemesū ya umnumpi; Iyi mori Krĭstō, kū? 

30Mirora dūmūve, mūwi nimote mūmūvelum pugi. 

31Mōvun nūrie eni dūinūnūwi pugi, mūmōkū, Rabi, vag. 

32Miyi yemenūwi punora, memokū, Nevag sorūg woreni kūmūtū magkili ugi. 

33Mōvun nūrie mori dūmūsepen tagkelora, mūmōkū. 

34Sī ovugi nevag kū? Iesū yōmenūwi punora, memokū, Nevag sorūg worumpi 
tarū eni Iyi mori yemtamūli yaū, monokompeli numpūrah eni. 

35Kĭmi kūmanūwi, mūmagkū, ītĭs devat mampelum nempugon, worovūo, kū? 
Urĭgi, ya umanūwi pugkūm, memagkū, Wolasah, mokesi ōvun denūok, marima 
umnasevōves ugi novsen. 

36Miyi sī umnalekon semsimugi umumpĭ nipmi, memsemsimugi novūan ra 
nomūrep ūbrūni, ma iyi mori umnaseviugi novsen, miyi mori umnalekon 
semsimugi novūan wonavos semsimokonda. 

37Imo nam itnesog, Sī umnaseviugi, ĭm sī umnalekon semsimugi novūan. 

38Ya otamūlokūm woralekon semsimugi imo mori kūtūmagelaū ugi; oveteme 
mōmū dūmagelaū ugi, ĭm kĭmi kūvī fan ra ōvun numpūrah isenda. 

39Sikat oveteme Samēria ra nimote mori dūmūtavnirigi Iyi popōwo ugi nam eni 
nasiven mori, yemumpūvsok iran, memokū, Iyi onūwi poyaū mokū ugi siemesū 
ya umnumpi. 

40Im pol sugkū oveteme Samēria dūmūvelum pugi irora dūmūsenĭgi mūmokū 
Iyi antendōwi dal irora; miyi yemetewi yūi dan dūrū. 

41Im sikat mōmū dūtavnirĭgi Iyi popōwo ugi nam eni Iyi. 

42Mirora dūtuūnūwi pugi nasiven mori, mūmōkū, ka keletūmien-tavnirigi 
marima popōwo ugi nam sorum, kō, popōwo ka kelorĭgi sugkū, im ka kemlagkili 
ma itnesog, Iyi mori Krĭstō, Neowara ra lōsū lōsū. 

43Penūri dan dūrū mori iyi yemowi uūru yūi mempe mafeli ra Kalĭli; 

44ĭt Iesū yemenūwi, memokū, Utūmesesie ūnĭpini eni sī profet ra nūrū eni 

45Kō, pol sugkū Iyi yivelum ra Kalĭli, oveteme Kalĭli dūmūvĭ, ĭt irora dūniōkesi 
siamesū mori Iyi yemumpi ra Yerūsalem ra nempugon naĭgari, It irora dūmūve 
ra narigari tumpora. 

46Im Iesū yōīmpelūm ra Kana ra Kalĭli ra nūrū mori yemumpi nū woreti win; sī 
fan lō, ĭm netni ĭtnataman eni yamarat ra Kapernaum. 

47Miyi yemorigi ma Iesū yemōwi Yūdia mōimpelum ra Kalĭli, Miyi yive pugi 
memesenĭgi, memokū oyep menumpi horĭgives netni eni, it iyi yemtī nūrū. 

48Im Iesū yemenūwi pugi, memokū, Nagkū kimi kūtūagesi ōvun numpūrah 
horog, mōvun nokesenepūp, kūtūontavnĭrigi. 

49Miyi fan lō yōmenūwi pugi memokū, Narisah, elum, yep, pol sugkū netūg 
ōtūmas. 

50Iesū yemenūwi pugi, memokū, Eve; netum umnomūrep. Neteme mori 
yemtavnirĭgi nam mori Iesū yemenūwi pugi, mempe. 

51Im polekū yemumprokyep ōvun lĭvsaū eni dūmūvtit iran mūmūnūwi pugi, 
mūmōkū, Netum umnomūrep. 

52Miyi yemtagkelora memokū ugi nempugon pol sugkū iyi yematipotni meti 
horĭgives. Mirora dūmūnūwi pugi, mūmōkū, Nimi pōakas-arap namri emlag 
marugi. 

53Mitemen eni yemokili ma Iesū yemenūwi pugi ra nempugon mori, memokū, 
Netum umnomūrep; miyi yemtavnĭrigi, momwisū ra mumpon nimo eni sugkū. 

54Imo numpūrah horog dūrūgi mori Iesū yemumpi penuri iyi yemowi Yūdia 
mōĭmpelum ra Kalĭli. 

Yoane 5 

1Penūri imosū sī narigari enirora oveteme Isrēel ĭm Iesū yivesah ra Yerūsalem. 

2Ra Yerūsalem sī naūipe ra nugūn nīmpī ra ōvun pugipugi, nin ra Hibrū, 
Betseda, mōvun silebōk sūkrim ra mumpon. 

3Dūmalē ra mumpon imosū semsimak tamas ra ōvun neturumuro, mōvun 
nĭmtēi, mōvun nokovumti mōvun nōwumti, mōvum nōetet, mūmūtevetūi 
niokevhap ra nū. 

4It sī nagelō yemorūnyep ra naūipe memyoūovhap nū; miyi sī yōbūm 
yĭntorĭmpe ūnisog penūri niokevhap ra nū yivi horĭgives marugi namarat sī kū 
sī iran. 

5Sī neteme yūi meturumurō nevisū turti ēt. 

6Iesū yemokesi yemale memokili ma iyi yemetendōwi sugkū nevisū sikat, 
memtagkeli memokū, Kĭk emnakīugi horĭgives, kū? 

7Neteme neturumuro yemtamsi memenūwi pugi, memokū, Narisah, tawi sī 
neteme enyaū woretipe yaū ūnisog naūipe pol sugkū, umeyokovhap ra nū; ĭm 
polekū ya umampelum sī umampūm irag. 

8Iesū yemenūwi pugi, memokū, Etūok muriuki nanum enugkĭk, mavan. 

9Marimago neteme mori yeti horĭgives memuriuki nanum eni memavan; 
danemindog. 

10Mōveteme Isrēel dūmūnūwi pugi iyi mori yeti horĭgives, memokū, 
Danemindog, kĭk emandiuki nanum enugkĭk memnareki selnivi. 

11Iyi yemenūwi punora, memokū, Iyi mori umpi yaū horĭgives yemenūwi 
poyaū, memokū, Uriūki nanum enugkĭk, mavan. 

12Mirora dūmūtagkeli, mūmōkū, Mē neteme mori onūwi punok, memokū, 
Uriuki nanum enugkĭk, mavan? 

13Miyi mori yeti horigives yetūkili mē iyi mori, īt Iesū yemesepen neve pelah, 
popōwo numpun lō ra nūrū yūi. 

14Penūri imosū Iesū yemokesi iyi mori ūnisog nimo tumpora, memenūwi pugi, 
memokū, Orĭgi, orugkĭkves. Etūōmenunipi sat, kū en tawi sī se sī mōmū tamas 
ampelum iram. 

15Neteme mori yivelah memenūwi punora oveteme Isrēel, memokū, Iesū 
yemumpi iyi horĭgives. 

16Im popōwo ugi imo ōveteme Isrēel dūmūviesesat Iesū mūmnesorugi 
mūmōkū wontalugi Iyi, popōwo Iyi yemumpi imo ran danemindog. 

17Kō, Iesū yemenūwi punora, memokū, Itemen yaū umnumpūrah mafeli 
nempugon marima; ĭm ya umnumpūrah sugkū. 

18Popōwo ugi imo ōveteme Isrēel dūōmatekisah mūmōkū wontalugi Iyi, Iyi 
yemaraki selnivi ugi danemindog memenūwi memokū Nōbū Itemen eni, 
memesepen numpi iyi Nōbū. 

19Iesū yemenūwi punora, memokū, Itnesog, Itnesog, ya umanuwi pugkūm, 
memagkū, Iyi Netni otūfaneteme woresepen numpi sī se sī; sī se sī Iyi umagesi 
Itemen umnumpi, Iyi Netni umnumpi siamesū sugkū. 

20It iyi Itemen umneliutugi Netni memesesi pugi siamesū Iyi umnumpi; miyi 
osesi pugi ōvun numpūrah mōmū horog ra imosū ma kimi kwonavlugi. 

21It iyi Itemen umentororasah ōvun nemás memafēokondugi nomūrep; Iyi 
Netni sugkū umampugi sī kū sī nomūrep mori Iyi umagkū ugi. 

22It iyi Itemen otūmnūrian iran sī, Iyi yemovugi Netni nūrian omwisū, 

23ma ōvetemesū wosesieves iran Netni, sugkū irora umesesiēves iran Itemen. 
Iyi sī otūmesesiēves iran Netni otūmesiēves iran Itemen mori yemtamsi iyi. 

24Itnesog, ĭtnesog, ya umanūwi pugkūm, memagkū, Iyi sī umandĭgi nam enyaū 
mementavnirĭgi Iyi mori yemtamūli yaū, nomūrep ūbrūni eni, otūonumpi iyi 
nworepatevi, popōwo iyi yemowi nemás mentorĭmpe ra nomūrep. 

25Itnesog, ĭtnesog, ya umanuwi pugkum, memagkū, nempugon umampelum, 
otanepugon marima, pol sugkū ōvun nemás wandigi navian eni Netni eni Nōbū, 
mirora mori umandigi wamūrep. 

26Nomūrep isen Iyi Itemen, miyi yemovugi Netni nomūrep isen Iyi sugkū. 

27Miyi yemovugi horog worumpi nūrian, popōwo Iyi Netni eni neteme. 

28Utūavlugi ugi imo, popōwo nempugon ampelum pol sugku omwisū ra ōvun 
velitenemi wandigi 

29navian isen, mirora wantūratumpene ilat; nugkon mori dumumpi ōvun 
numpūrah aremi, ra nevsorasah tovuni nomūrep; ĭm nugkon mori dumnumpi 
ōvun numpūrahindi, ra nevsorasah tovuni nemas. 

30Yaū wokon tawi faneteme worumpi sī se sī; ya umentarū sugkū ya umandĭgi, 
ĭm tarū enyaū tanepo, popōwo yo otūmnesorugi siame sugkū tarū enyaū, kō, 
sugkū tarū eni Itemen mori yemtamūli yaū. 

31Nagkū ya umnumpūvsok irag, numpūvsok mori tawi itnesog. 

32Umante sī, Iyi umnumpūvsok irag; ĭm ya umagkili ma numpūvsok mori Iyi, 
umnumpūvsok irag ĭtnesog. 

33Kimi kūtamūli pugi Yōane miyi yemumpūvsok irag ugi ĭtnesog. 

34Kō, ya otūmumpī numpūvsok irag marokonda ōveteme; kō, ya umanūwi 
imosū ma kimi kwampi nēōwara. 

35Iyi mori Lamp yemeliugesi memeselī, ĭm kimi kūmnagkīugi woravosūwi ra 
nilara eni. 

36Kō, ya umumpī numpūvsok irag mōmū horog ra imo eni Yōane; ōvun 
numpūrah mori Itemen yemetipe, memokū ya onumpisū, ōvun numpūrah mori 
ya umnumpi umnumpūvsok irag ma Iyi Itemen yemtamūli yaū. 

37Miyi Itemen mori yemtamūli yaū, Iyi yeinumpūvsok irag. Kĭmi kūtūmandĭgi 
navian eni, kūtūmagesi namonamon iran; 

38ĭm nam eni otūmantendōwi ūnisog kimi; popōwo Iyi mori iyi yemtamūli, kimi 
kūtūmuntavnirĭgi. 

39Usorugi fan nam ra mumpon ōvun netiyi tumpora; ĭt kĭmi kūmagkū nomūrep 
ūbrūni ra mumpon irora nisekomi, mirora mori ūmnumpūvsok ugi yaū. 

40Im kimi kūtūmnakiugi worevelum poyaū worevi nomūrep. 

41Ya ōtumampī nilasilaswi marokonda ōveteme. 

42Kō, ya umagkilokūm ma nelintugi eni Nōbū tawi ūnisog kimi. 

43Yaūĭmpelum ra nin eni Itemen yaū; ĭm kimi kūtūmumpī yaū nagkū sī 
ampelum ra nin eni iyi, kĭmi kwampi iyi. 

44Kimi kwontavnirĭgi nokowo? kĭmi kumumpī nevietevisep marugkūm, ĭm 
kūtūmnesorugi nevietevisep mori umamne ra Nōbū wokon. 

45Utōkū ya onoworepatovokūm ūnĭpmi eni Itemen yaū. Umante sī mori 
umoworepatovokūm, Mōses, iyi mori kūmuntesūo iran. 

46Nagkū kimi pūtavnirigi Mōses, kĭmi pūtavnirĭgi yaū, ĭt iyi yemetiyi nam, 
memokū ugi yaū. 

47Kō, nagkū kimi kūtūmuntavnirĭgi ōvun netīyi eni, kwontavnirĭgi nam enyaū 
nokowo? 

Yoane 6 

1Penūri imosū Iesū yive memtavogones ran tok Kalĭli, mori Tĭbirius; 

2ĭm sī numpūn lō tamas dūmūri, popōwo irora dūmōkesi ōvun numpūrah 
horog mori Iyi yemumpi iranda ōvun namarat. 

3Im Iesū yivesah ra numpūo, memetesep yūi dal ōvun nūrie eni. 

4Paska, sī narĭgari enirora oveteme Isrēel, yemumpotipot. 

5Iesū yemelagkaū memokesora numpūn lō tamas dūmūvelum pugi miyi 
yemtagkeli Fĭlĭp, memokū, Ia kos kwampasi yōūp nisekonda mori? 

6Miyi yemokū ontapmilap iyi; ĭt Iyi yemokili sie Iyi onumpi. 

7Fĭlĭp yemtamsi memenūwi pugi, memokū, Utūampasi ugi ōvun peni tū hunder, 
yōūp nĭsekonda omwisū ma irorasū wampī nugkon mōmū virok. 

8Sī ra irora ōvun nūrie eni, Anderū, avensi eni Sīmon Piter, yemenūwi pugi, 
memokū, 

9Sī nalaū Igko, yōūp barli sūkrĭm isen, ĭm dūrū nomū overok, kō, sie imo virok 
woretavūrak wokonda oveteme sikat. 

10Iesū yemenūwi, memokū, Umpasewokonda oveteme mūtesep. Novo telemte 
ra nūrū omwisū yūi. Mōveteme dūmūtesep, irorasū sugkū fiv taūsan. 

11Im Iesū yivi yōūp mori, memumpalugi, memetavūrakwokonda ōvūn nūrie 
eni, mōvun nūrie mori dūmūvunora dūmūtesep; ĭm nomū sugkū irora 
dūmakiūgi. 

12Im pol sugkū yemtalira Iyi yemenūwi punora ōvun nūrie eni memokū, 
Walekon semsimugi ōvun nevlugkon nevag ma ūtūagkini sī. 

13Mirora dūmalekon semsimugi mūmūvūara ōvun vēyū twelv ugi ōvun 
nevlugkon mori, marugi yōūp barli fiv mori, dūmūwi penūri omwisū dūmoni. 

14Im pol sugkū oveteme mori dūmōkesi numpūrah horog Iesū yemumpi 
dūmūnūwi, mūmōkū, Itnesog, Iyi Profet mori, Iyi okovelum ra nemap. 

15Im pol sugkū Iesū yemesepen nokili ma irora dūmōkū wampelum, 
monatekĭsah iran, montōri worumpi Natemonok ra nūsian, Iyi yemesepen 
neve, Iyi kosĭ ra numpūo. 

16Pōarap-arap ōvun nūrie eni dūmūiyep wun tok mūmūsuki; 

17bōt mūmōkū wontavogones ran tok mōmampe ra Kapernaum. 

18Yemporaporap ĭm Iesū yetūvelum punora, yemtokĭntan ugi nūsian nemetagi 
mori yemelemsi. 

19Mirora dūmasūo mĭl en desel kū devat mūmōkesi Iesū yemavan ran tan tok, 
memwosĭnterewokonda ran tok. Mirora dūmetetugi. 

20Kō iyi yemenūwi punora, memokū, Yaū; ūtūmtetugi. 

21Mirora dūmōkū wampī Iyi ra bōt, marimago bōt yemsah ĭkerĭ ra nūrū irora 
dūmūve. 

22Im rat mran numpūn lō mori dūmūtūrū nugkon nūmpe dūmōkesi ma tawi sī 
mōmū bōt yūi, imo siteven mori ōvun nūrie dūmūsuki, mūmūkili ma Iesū 
yetūve ra mumpon dal ōvun nūrie eni; irora wokon dūmūve. 

23Kō ōvun lō ovirok dūmūvelum dūmne ra Tībirius, potipot nūrū mori irora 
dūmoni yōūp pol sugkū Novsūromon yemumpalugi. 

24Im pol sugkū numpūn lō dūmōkesi ma Iesū tawi yūi, ĭm tawi irora ōvum nūrie 
eni, irora sugkū dūmūsuki ōvun lō mūmūve ra Kapernaum, mūmosorugi Iesū. 

25Im pol sugkū dūmōkesi Iyi nugkon nūmpe dūmūtagkeli mūmōkū, Rabī, nĭgoi 
kokovelum Igko? 

26Iesū yemtamsi memenūwi punora, memokū, Itnesog, itnesog, ya umanuwi 
pugkūm, memagkū, kimi kūmnesorokoyaū, tawi popōwo kūmōkesi ōvun 
numpūrah horog, kō popōwo kūmoni yōūp ūtalikūm. 

27Utūsorugi nevag mori umampia; ūsorugi nevag mori umantendōwi ra 
nomūrep ūbrūni, mori Netni eni neteme ampugkūm, popōwo Itemen Nōbū, 
yemetipe safi iran. 

28Mirora dūmutagkeli Iyi, mūmōkū, Sie ka kelenumpi worumpi ōvun 
numpūrah eni Nōbū? 

29Iesū yemtamsi memenūwi punora, memokū, Imo numpūrah mori Nōbū 
umagkū ugi, ma kimi kwontavnirĭgi iran Iyi mori iyi yemtamūli. 

30Mirora dūōmūtagkeli, mūmōkū, Im sie numpūrah horog kosesi pugkam ma 
ka kelagesi ĭm lentavnirĭgi kĭk? Sie numpūrah horog kenanumpi? 

31Ritimame dūoni mana ra nūrū wokon; yemetiyi nam, memokū, Iyi 
yemovunora yōūp marugi pokōp woreni, 

32Iesū yemenūwi punora, memokū, Itnesog, itnesog, ya umanūwi pugkūm, 
memagkū; Mōses yetūvugkūm yōūp mori marugi pokōp; kō Itemen yaū 
umampug kūm yōūp itnesog marugi pokōp. 

33It yōūp eni Nōbū imo mori umeyep marugi pokōp memampunora nomūrep 
ra nemap. 

34Irora dūmūnuwi pugi, mūmōkū, Narisah, ovugkam ĭndōwi imo yōūp. 

35Iesū yōmenūwi punora memokū, Yaū yōūp nomūrep mon. Iyi sī umampelum 
poyaū otūontemas; miyi sī umentavnirigi yaū otūampiumnōk. 

36Kō, ya onūwi pugkūm, memokū, kimi kūmagesi yaū, kō kimi 
kūtūmuntavnirigi. 

37Omwisū mori Itemen umampoyaū wampelum poyaū, miyi sī umampelum 
poyaū yaotūontafugi ratilat. 

38Popōwo yaū mēyep marugi pokōp memokū ya otūonumpi sugkū tarū enyaū 
kō, sugkū tarū eni Iyi mori yemtamūli yaū. 

39Im imo tarū eni Iyi Itemen mori yemtamūli yaū, emagkū, ya otūampiugki sī 
marugi omwisū mori Iyi yemovoyaū, kō, ontōrisah marugi nemás ran dan 
nisah. 

40Miyi mori yemtamūli yaū emagkū, omwisū mori umagesi Netni 
mūmumtavnirĭgi iran, irorago wampī nomūrep ūbrūni, ĭm ya ontorisah ran dan 
nisah. 

41Oveteme Isrēel dūmūtavuntan Iyi popōwo Iyi yemenūwi, memokū, Yaū yōūp 
mori yemyep marugi pokōp. 

42Mirora dūmūsepen tagkelora, mūmōkū, Iyi Iesū netni eni Yosef, kū? kos 
kemlagkili itemen eni ĭm dineme, kū ĭ im sie imo iyi umanūwi, memagkū, Yaū 
mēyep marugi pokōp? 

43Popōwo imo sugkū Iesū yemtamsi memenūwi punora, memokū. Utūsepen 
tavūntami. 

44Tawi sī faneteme worevelum poyaū nagkū Itemen mori yemtamūli yaū 
otūonereveni iyi; ĭm ya ontōrisah ran dan nisah. 

45Imo nam ra mumpon ōvun netiyi isenda ōvun Profet, Nōbū ontavsokondasū. 
Miyi umandĭgi mementavsogi ugi Itemen mori, umam pelum poyaū; 

46kō, tawi sī yemokesi Iyi Itemen, Iyi wokon mori yemne ra Nōbū, Iyi yemokesi 
Itemen. 

47Itnesog, itnesog, ya umanuwi pugkūm memagkū, Iyi sī umentavnirĭgi irag 
umantipe isen nomūrep ūbrūni Yaū yoūp nomūrep. 

48-49Ritimeneme soremi dūoni yōūp ra nūrū wokon, mūmas. 

50Imo yōūp mori yemyep marugi pokōp ma iyi sī oneni otūamas. 

51Yaū yōūp umnomūrep mori yemne ra pokōp; nagkū sī oneni imo yōūp iyi 
amūrep īndowi; ĭm yōūp mori ya ampugi fan enyaū, mori ya ampugi tovuni 
nomūrep punora, ra nemap. 

52Mōveteme Isrēel dūmūsepen nūrē ūnimĭnda, mūmōkū, Neteme mori 
ampugkos eni woreni, nokowo? 

53Popōwo imo sugkū Iesū yemenūwi punora, memokū, Itnesog, itnesog, ya 
umanūwi pugkūm, memagkū, Nagkū kimi kūtūoneni fan eni Netni eni neteme 
mamoneki de eni, kimi kūtūampĭ nomūrep. 

54Iyī sī umneni fan enyaū memnamoneki de enyaū umumpī nomūrep ūbrūni, 
ĭm ya ontorisah iyi ran dan nisah. 

55It fan enyaū nevag nevag, itnesog woramoneki. 

56Iyi sī umneni fan enyaū memnamoneki de enyaū umantendōwi ra mumpon 
yaū, ĭm yaū ra mumpon iyi. 

57Sugkū Itemen mori umnomūrep yemtamūli yaū, ĭm ya umnomūrep ugi 
Itemen, iyi sugkū mori umneni yaū amūrep ugi yaū. 

58Iyi yōūp mori yemyep marugi pokōp; tawi sugkū ritimeneme mori dūmneni 
mana, tnūmas. Iyi sī umneni imo yōūp amūrep ūvūm nevisū. 

59Miyi yemenūwi imosū ra Kapernaum, pol sugkū Iyi yemtavsokonda ra nimo 
tavsogi. 

60Im sikat ra irora ōvun nūrie eni dūmūrĭgi, mūmūnūwi mūmōkū, Nam 
nugkugko; mē faneteme worevī. 

61Iesū yemesepen nokili ma ōvun nurie eni dūmūtavuntan ugi imo nam, miyi 
yemtagkelora, memokū, Kūmuntam sal ugi imo, kū? 

62Im nagkū kimi kwagesi Netni eni neteme umampe ūnpokōp yūi Iyi 
yepmetendōwi; 

63Iyi Naviat umampugi nomūrep; fan, pe fan wokon Nam mori ya umanūwi 
pugkūm, naviat ĭm nomūrep. 

64Kō nugkon ra kĭmi ūtū mintavnirĭgi. Iesū yemokili marugi ra nōbūm irora 
mori dūtū mintavnirĭgi, ĭm iyi mori anti nimpirĭgi iyi. 

65Im iyi yemenūwi, Popōwo pe ya onūwi pugkūm, ma tawi sī neteme faneteme 
worevelūm poyaū, nagkū Nate yetūvugi horog woretōri iyi po yaū. 

66Marugi nempugon mori sikat ra irora mori dūmnūri Iesū dūmūwi 
mōmūtūavan dal Iyi. 

67Popōwo imo sugkū Iesū yemtagkelora Twelv, memokū, Im kĭmi kūmnakĭugi 
mampe sugkū, kū? 

68Sīmon Piter yemtamsi memenūwi pugi, memokū, Novsūromon, ka kelampe 
pugi mē? kĭk emantipe sorum nam ugi nomūrep ūbrūni. 

69Im ka kemlentavnirigi ĭm lagkili ma kĭk Krĭstō, Netni eni Nōbū umnomūrep. 

70Iesū yōmenūwi punora, memokū, Yaūĭmtampoli kĭmi Twelv, kū? ĭm sī ra kĭmi 
sī diabolo. 

71Iyi yemokū ugi Yūdas Iskariot, netni eni Sīmon, ĭt iyi yemesepen nokili ma iyi 
onempirĭgi Iyi, miyi sī ra irora Twelv. 

Yoane 7 

1Penūri imosū Iesū yemnavan ra Kalĭli; iyi yetūakĭugi woravan ra Yūdia, 
popōwo oveteme Isrēel dūmūsenteri 

2Yemumpotipot sī narigari nirora oveteme Isrēel irora dūmnumpi ugi ōvun 
tent. 

3Popōwo imo sugkū, ravensieme eni dūmūnūwi pugi, mūmōkū, Owi nūrū Igko 
ĭmpe ra Yūdia, ma ōvun nūrie enugkĭk wagesi ōvun numpūrah enugkĭk mori 
kemnumpi. 

4Tawi sī umnumpi sī se sī memantiumpene, nagkū iyi umnakīugi 
woretūratumpene ūnimĭnda oveteme. Nagkū kĭk emnumpi imosū esepen sesi 
kĭk punora oveteme omwisū. 

5Ravensīeme eni dūtūtavnirĭgi Iyi. 

6Iesū yemenūwi punora, memokū, Nempugon enyaū otūvelum; kō nempugon 
enugkĭmi ĭndōwi. 

7Lō ra nemap ūtūmnakan pugkūm; kō, ūmnakan poyaū, popōwo ya 
umnumpūvsok ugi irora, memagkū ōvun numpūrah enirora satindi. 

8Kĭmi ūvesah ra imo narĭgari; ya otūosah marima ra imo narĭgari popōwo 
nempugon enyaū otūvelumsū. 

9Pol sugkū Iyi yemenūwi punora imo Iyi yemetendōwi ra Kalĭli. 

10Penūri ravensieme eni dūmōvesah, Iyi sugkū yivesah ra narigari, tawi 
ūnimĭnda oveteme, kō sugkū vamon. 

11Mōveteme Isrēel dōmosorugi Iyi ra narigari, mūmmūtagkeli, mūmōkū, Yei 
Iyi? 

12Memeti tavuntan sikat ra ōvun numpūn lō popōwo ugi Iyi. Nugkoneme 
dūmūnūwi mūmōkū, Iyi neteme aremi; ĭm nugkoneme dūmūnfiwi, mūmōkū, 
Eyi; Iyi umnempiriwokonda ōvun numpūn lō. 

13Kō, tawi sī yemenūatumpene Iyi popōwo irora dūmūmtetokonda ōveteme 
Isrēel. 

14Dan ileboteven ra narigari Iesū yivesah mempe ūnisog nimo tumpora 
memtavsogi. 

15Mōveteme Isrēel dūmavlugi, mūmūsepen tagkelora mūmōkū, Imo neteme 
umagkili ōvun netiyi nokowo? dūtūtavsogi. 

16Iesū yemtamsi memenūwi punora, memokū, Nam tavsogi enyaū tawi enyaū; 
eni Iyi mori yemtamūli yaū. 

17Nagkū sī umnakīugi worumpi sugkū tarū eni, iyi agkili ugi nam tavsogi mori, 
nagkū eni Nōbū, kū nagkū ya umasepen nenūwi. 

18Iyi sī umasepen nenūwi umnesorugi nevietevisep nĭsekon; kō iyi sī mori 
umnesorugi nevietevisep nisekon iyi mori yemtamūli, iyi ĭtnesog, miyi tanepo 
wokon. 

19Mōses yemovugkūm ōvun nempasewugisū, kū? ĭm tawi sī ra kimi umnumpi 
sugkū ōvun nempasewugi mori. 

20Kimi kūmnesenteri yaū, irantie? Numpun lō dūmūnūwi, mūmōkū, sī 
naviatindi iram; mē umesenterok? 

21Iesū yemtamsi memenūwi punora, memokū, Ya umpi sī numpūrah ĭm kĭmisū 
kwavlugi popōwo ugi imo. 

22Mōses yemovugkūm worumpi namon, ĭm imo tawi marugi Mōses, kō yemne 
marokonda ritemendeme, ĭm kimi kūmnumpi namon iran sī neteme ran 
danemindog. 

23Nagkū kūmnumpi namon iran sī neteme ran danemĭndog mūmagkū kwafĭnte 
ōvun nempasewugi eni Mōses, kūmnarakī po yaū popōwo ya umpi sī neteme 
horĭgives wokon ran danemĭndog, kū? 

24Utūtarū sugkū kūmagesi wokon; kō, ūtarūgi tarūsū tanepo. 

25Nugkon ra irora oveteme Yerūsalem dūmūnūwi, mū mōkū, Imo neteme mori 
irora ūmnesorugi mūmagkū wontalugi, kū? 

26miyi umanūwi ūnimĭnda oveteme mirora ūtūmanūwi sī nam pugi; ōvun 
natemonok umagkili ĭtnesog ma Iyi Kristo, kū? 

27kō kakīmlagkili nūrū imo neteme umnēa; kō, pol sugkū Krĭstō ampelum, tawi 
sī agkili nūrū Iyi amnēa. 

28Popōwo imo sugkū Iesū yemtorenūwisah ūnisog nimo tumpora, polekū Iyi 
yemtavsokonda, memenūwi, memokū, Kĭmi kūmagkili yaū, ĭm nūrū ya umnēa 
sugkū; ĭm yaū metūsepen nevelum; kō, Iyi mori yemtamūli yaū, Iyi mori 
itnesog, kimi kūtūmagkili Iyi. 

29Kō ya umagkili Iyi, popōwo yau ĭmpeĭum memne ra Iyi, miyi yemtamūli yaū. 

30Mirora dūmosorūgi mūmōkū wandūleki, kō tawi yemelekavi Iyi, popōwo 
nempugon eni yetūvelum. 

31Kō sikat ra irora numpūn lō dūmūtavnirĭgi Iyi mūmūnūwi, mūmōkū, Pol 
sugkū Krĭstō ampelum Iyi onumpi ōvun numpūrah mōmū horog ra imosū imo 
neteme umnumpi, kū? 

32Mōvun Faresi dūmūrlgi ma numpūn lō dūmūtavuntan mūmōkū imo ugi Iyi; 
mōvun Faresi mōvun tavsogi tumpora dūmūtamūlora ōvun nivūo worelekavi 
Iyi. 

33Popōwo imo sugkū Iesū yemenūwi punora, memokū, Nempugon virok mōmū 
ya antelap dal kimi, ĭm ya ōmampe pugi Iyi mori yemtamūli yaū. 

34Kĭmi kwonesorokoyaū mūtūagesi, ĭm ra nūrū ya ampe kĭmi kūtūfaneteme 
worevelum. 

35Mōveteme Isrēel dūmūsepen tagkelora, mūmōkū, Iyi mori ampēa ma kos 
keletūagesi? Iyi ampe punora umnaseviokonda ra nūrūsū enirora ōveteme 
Krik, montavsokonda oveteme Krik, kū? Tie imo Iyi onūwi mokū ugi, 

36kĭmi kwonesorokoyaū, mūtūagesi, ĭm ra nūrū ya ampe Kĭmi kūtūfaneteme 
worevelum? 

37Im ran dan nisah ra narigari, dan nūsian, Iesū yemetūrū memtorenūwisah, 
memokū, Nagkū sī kū sī umampiumnōk ampelum poyaū mamoneki. Iyi sī 
umentavnirĭgi 

38yaū anti iran sugkū nam mori yemetĭyi memokū, Navūanda nomūrep 
wontavūandasah ūnōwan. 

39Iyi yemenūwi imo memokū ugi Naviat mori irora wampī ūmūntavnirĭgi Iyi; ĭt 
Iyi Naviat tumpora yetuvelum iranda ra nempugon mori, popōwo Iesū 
yetūomentorĭmpe ra nilasilaswi eni. 

40Popōwo imo sugkū sikat ra irora numpūn lō pol sugkū dūmūrĭgi imo nam, 
dūmūnūwi, mūmōkū, Itnesog Iyi Profet mori. 

41Im nugkoneme dūmūnūwi, mūmōkū, Iyi Krĭstō; kō nugkoneme dūmūnūwi, 
Nokowo sugkū? 

42Krĭstō amne ra Kalĭli kū? Dūmūtīyi, mūmōkū, Krĭstō amne ra novsen eni 
Dēvĭd ĭm nimote Betlehem, yūi Dēvĭd yemetewi, kū? 

43Popōwo ugi imo dūmūtevavwora numpūn lō popōwo ugi Iyi. 

44Nugkon ra irora dūmosorugi mūmōkū wandūleki, kō tawi sī yemelekavi Iyi. 

45Mōvun nivūo dūmūvelum punora ōvun tavsogi horog mōvun Faresi, mirora 
dūmūtagkelora mūmōkū Irasie kūtūtōri iyi? 

46Mōvun nivūo dūmūnūwi, mūmōkū, Tawi sī yemenūwi sugkū imo neteme 
īndowi. 

47Mōvun Faresi dūōmūtagkelora, mūmōkū, Umnenipiriwugkūm sugkū, kū? 

48Ia sī natemonok mori amen tavnirigi Iyi? kū sī neteme Faresi? 

49kō imo numpūn lō mori umamgīugi ōvun nempasewugi umnavoret. 

50Nĭkodimus, mori yive pugi Iesū pūmrok, Iyi sī ra irora, yemtagkelora, 
memokū, 

51Ovun nempasewugi enugkos umnumpi sī neteme nworepatevi pol sugkū 
yetūrĭgi nam eni metūkili sie iyi umnumpi kū? 

52Irora dūmūtamsi mūmūnūwi pugi, mūmōkū, kĭk sugkū kemne ra Kalĭli, kū? 
osorugi mokili, popōwo tawi sī profet yemne ra Kalĭli. 

53Mirorasū dūmūve enirorawi. Kō Iesū yempe ra numpūo Olivet. 

Yoane 8 

1-2Im pol sugkū yumti dan Iyi yōĭmpelum mempe ūnisog nimo tumpora. Im 
netevokontū omwisū dūmūvelum pugi; miyi yemetesep mōĭmtavsokonda. 

3Mōvun Somul, mōvun Faresi, dūmūtōri pugi sī nasiven mori yemtampalaū, 
mūmūtipe iyi ĭlebōteven, 

4mūmūnūwi pugi mūmōkū Tavsogi imo nasiven okotampalaū, dōkesiwi. 

5Kō ra mumpon ōvun nempasewugi Mōses umnempasewugkam, memagkū, ka 
kelantevi gi nevat; kō, kĭk emanūwi memagkū, sie? 

6Mirora dūmūtagkeli imo mūmōkū wontapmi Iyi monirūara iran. Kō Iesū 
yemtelasah memetīyi ra nemap ugi dogorugon nokoven. 

7Mirora dūmurūn tagkeli Iyi, miyi yemtelesah memenūwi, memokū, Iyi sī ra 
kĭmi ĭm tawi sat iran ampūm mantevi gi nevat. 

8Miyi yōĭmtelasep mōmetĭyi ra nemap. Mirora dūmūrigi mūmūsepen nūmūs 
ūnōwanda mūmūve ilat, 

9irorasū, mūmūwi Iesū wokon, ĭm nasiven mori yemetūrū ilebōteven. 

10Iesū yōmetesep memokesi nasiven, iyi kosī, memtagkeli, memokū, Nasiven 
yēi irora ūvievri iram? tawi sī umworepatevi iram kū? 

11Miyi yemenūwi, memokū, Narisah, tawi sī. Iesū yōmenūwi pugi, memokū, Im 
ya otūmnoworepatevi iram; eve, metūōmenumpi sat tawi ĭndowi. 

12Iesū yōmenūwi punora, memokū, yaū Nilara ra nemap; iyi sī umamplesi irag 
otūonavan ra nelebokevat, kō ampi nilara nomūrep. 

13Mōvun Faresi dūmūnūwi pugi mūmōkū, kĭk emasepen numpūvsok ugi kĭk, 
numpūvsok enugkĭk tawi itnesog. 

14Iesū yemenūwi punora, memokū, Nagku sugkū ya umasepen numpūvsok irag 
numpūvsok enyaū ĭtnesog; popōwo yakum magkili iye yakum mamnea, im iye 
yakum mampia; kō kūmūtū kili iye yakum mamnea, kū iye yakum ampia. Kimi 
kūmūtarū iranda ōveteme sugkū ra nemap; 

15kō ya otū mentarū sugkū iran sī neteme. 

16Im nagkū yakum nūrian, nūrian enyaū oti tanepo: popōwo tawi yaū ko sī, kō 
yaū ūndū Nate yemtamūli yaū. 

17Dūmūtīyi ra nam alam enugkĭmi, ma numpūvsok en ōveteme endūrū oti 
itnesog. 

18Yaū sī mori yakum tesūwo irag, ĭm Nate mori yemtamūli yaū umnumpūvsok 
irag. 

19Im irora dūmūtagkeli mūmūnūwi pugi mūmōkū, Iye Itemene kĭk? Iesū 
yemtamsi, Kūtmūtūkili yaū, kū Nate nagkū kūpmūkili yaū kūpmūkili Nate 
enyaū sugkū. 

20Imosū Iesū yemenūwi ūnisog nimo woretaivnepon, pol sugkū yemtavsogi ra 
tempel: ĭm tawi sī neteme yemetipe nokoven iran; popōwo yetūvelum 
nimpugon isen, 

21Polekū Iesū yemenūwi punora memokū, Yakum mampe, ĭm kimi 
kwonesorokoyaū, ĭm kimi kwamas ra satindi enugkĭmi; ĭm kimi tawi faneteme 
worevelum ra nūrū ya umampewi. 

22Mōveteme Isrēel dūmūsepen tagkelora, mūmōkū, Iyi asepen talugi Iyi, kū? 
popōwo Iyi umanūwi memagkū, Ra nūrū mori ya umampewi kĭmi tawi 
faneteme worevelum. Miyi yōmenūwi punora, memokū, Kĭmi kūmne ĭmpwap, 
yaū memne ĭmĭluo. 

23Kimi kūmne ra nemap, yaū metūmne ra nemap. 

24Popōwo imo sugkū ya onūwi pugkūm, mokū, Kĭmi kwamas ra satĭndi 
enugkĭmi. Popōwo nagkū kĭmi kūtūontavnirĭgi yaū, kĭmi kwamas ra satsū 
enugkĭmi. 

25Mirora dūmūtagkeli, mūmōkū, Kĭk e mē? Iesū yemenūwi punora, memokū, 
Mori ya umandūnenūwi memagkū ugi. 

26Sikat mōmū nam enyaū worenūwi magkū ugi kĭmi, monūrian; kō Iyi mori 
yemtamūli yaū ĭtnesog; ĭm siamesū mori yaū morigi Iyi yemenūwi, ya umanūwi 
punora ōveteme omwisū. 

27Irora dūmūtūkili ma Iyi yemenūwi punora memokū ugi Itemen. 

28Popōwo imo sugkū Iesū yōmenūwi punora memokū, Pol sugkū kĭmi 
kwandiukisah Netni eni neteme kĭmi kwagkili yaū. Im ya otūmasepen numpi sī 
se sī; 

29ya umanūwi imosū Itemen enyaū yemtavsokoyaū. Miyi mori yemtamūli yaū 
Iyi ūndū yaū kosĭ, popōwo ya umnumpi imosū mori Iyi umagkū aremī ugi. 

30Polekū Iyi yemenūwi imo, sikat dūmūtavnirĭgi Iyi. 

31Popōwo imo sugkū Iesū yemenūwi punora oveteme Isrēel mori 
dūmūtavnirĭgi Iyi, memokū, Nagkū kĭmi kwafĭnte nam enyaū ūnowami, kĭmi 
ōvun nūrie enyaū ĭtnesog, ĭm kĭmi kwagkili pe ĭtnesog, 

32mĭtnesog mori onumpi kĭmi woretūlĭvsaū. 

33Irora dūmūnūwi pugi, mūmōkū, Kam ōvun novsen eni Ebraham; ĭm kam 
letūmlĭvsaū wokon iran sī. Kĭk emanūwi memagkū, onumpi kĭmi woretūlĭvsaū 
wokon, nokowo? 

34Iesū yemtamsi memenūwi, punora, memokū, Itnesog, ĭtnesog, ya umanūwi 
pugkūm memagkū, Iyi sī umorūnumpi sat, iyi livsaū ra sat; 

35miyi lĭvsaū otūmantendōwi ūnisog nimo ĭndōwi, kō iyi Netni umantendōwi 
ĭndōwi. 

36Popōwo imo sugkū, nagkū Iyi Netni omnumpi kĭmi woretūlĭvsaū wokon, anti 
sugkū irami, 

37Ya umagkili ma kĭmi ōvun novsen eni Ebraham, kō kimi kūmosenteri yaū, 
popōwo tawi sī nūrū ūnōwami nimsin nam enyaū. 

38Imo mori yaū mokesi ūndū Itemene yaū, ya umanūwi; ĭm imo mori kĭmi 
kūmōkesi ūndū ĭtemen enugkĭmi kūmnumpi. 

39Irora dūmūnūwi pugi, mūmōkū, Ebraham itemen enugkam. Iesū yōmenūwi 
punora, memokū, Nagkū kĭmi ōvun netnime eni Ebraham kĭmi pumpi ōvun 
numpūrah eni Ebraham. 

40Kō marima kimi kūmnesenteri yaū mori yemenūwi pugkūm memōkū ugi 
itnesog, mori yaū morigi Nōbū yemenūwi, Ebraham yetūumpi imo. 

41Kĭmi kūmnumpi ōvnumpūrah eni itemen enugkĭmi. Irora dūōmūnūwi pugi, 
mūmōkū, kam letūmprokomol ugi tampalaū. Itemen enugkam siteven, Nōbū. 

42Iesū yōmenūwi punora, memokū, Nagku Nōbū Itemen enugkĭmi kĭmi 
polentokoyaū ĭt yaū memne ra Nōbū, ĭmpelum; yaū metūsepen nevelum, Iyi 
yemtamūli yaū. 

43Kĭmi kūtūmagkili nam enyaū, irantie? Popōwo kĭmi tawi faneteme 
woresepen norĭgi nam enyaū. 

44Kĭmi kūmne ra ĭtemen enugkĭmi Sētan, ĭm kimi kūmnakiugi worumpi sugkū 
ōvun nelasivian eni ĭtemen enugkĭmi. Iyi umentalokonda ōveteme marugi ra 
nōbūm, miyi yetūatekĭsah ugi ĭtnesog popōwo tawi ĭtnesog ūnisog iyi. Pol 
sugkū sī umanuwi namlī iyi umasepen nenūwi mori eni iyi popōwo iyi neteme 
namli, im ĭtemen eni sugkū. 

45Kō popōwo ya umanūwi ĭtnesog pugkūm kĭmi kūtūmuntavnirĭgi yaū. 

46Mē sī ra kĭmi umesesi poyaū worokili ugi sat? Im nagkū ya umanūwi nam 
ĭtnesog, irantie kūtūmuntavnirĭgi? 

47Iyi mori umamne ra Nōbū umandĭgi nam eni Nōbū; kō kĭmi kūtūmandĭgi 
popōwo kĭmi kūtūmne ra Nōbū. 

48Mirora ōveteme Isrēel dūmūnūwi pugi mūmōkū, ka kelenūwives ĭm lokū kĭk 
neteme Samēria, ĭm sī naviatĭndi iram. 

49Iesū yemenūwi, memokū, Tawi sī naviatĭndi irag; ya umesesieves ūnĭpmi eni 
Itemen enyaū, ĭm kĭmi kūmnumpi sat ūnĭmtūg. 

50Kō ya otūmnesorugi nevietevisep nĭsekūg; umante sī mori umnesorugi 
memnūrian. 

51Itnesog, ĭtnesog ya umanūwi pugkūm, memagkū, Nagkū sī afinte nam enyaū, 
iyi otūamas. 

52Mōveteme Isrēel dūomūnūwi pugi, mūmōkū, Marima ka kĭmlagkili ma sī 
naviatindi iram. Ebraham yimas, mōvum Profet; ĭm kĭk emanūwi, memagkū, 
Nagkū sī afinte nam enyaū iyi otūamas. 

53Kĭk mōmū horog ra Ebraham, ĭtemen enugkam, kū? mori yimas. Mōvun Profet 
dūmas; kemagkū kĭk e mē? 

54Iesū yemtamsi memenūwi, memokū, Nagkū, ya umasepen nevietevisep yaū, 
nevietevisep wokon; Itemen enyaū umnumpievietevisep, ĭm kĭmi 
kūmanūwimumagkū Iyi Nōbū enugkĭmi. Kimi kūtūmagkili Iyi; kō ya umagkili 
Iyi. Im nagkū ya anūwi magkū, 

55Ya otūmagkili Iyi ya anti neteme namli sugkū kĭmi. Kō, ya umagkili Iyi ĭm 
yaumafĭnte nam eni. 

56Ebraham itemen enugkĭmi yemavos worokesi dan enyaū; miyi yemokesi 
mōmavosavos. 

57Mōveteme Isrēel dūmūnūwi pugi, mūmōkū, Tawi nevisū fiti iram, ĭm 
kemokesi Ebraham, kū? 

58Iesū yemenūwi punora, memokū, Itnesog, ĭtnesog, ya umanūwi pugkūm, 
memagkū, Ra nempugon Ebraham yetūte, yaū mesepen nete. 

59Popōwo imo sugkū irora dūrumsi nevat mūmōkū wantevi. Kō Iesū yemamon 
mempe ilat mowi nimo tumpora, memavan ileboteven irora. 

Yoane 9 

1Im polekū Iyi yemavango, Iyi yemokesi sī neteme yufimol nĭmtipat. 

2Mōvun nurie eni dūmūtagkeli, mūmōkū, Rabī, me yemumpi sat, imo neteme, 
kū ĭtemen kū dineme eni, ma yufimol nĭmtipat? 

3Iesū yemtamsi memenūwi, memokū, Tawi iyi, kū itemen kū dineme eni, kō, ma 
kimi kwagesi ōvun numpūrah eni Nōbū iran. 

4Yempasewokoyaū memokū ya onumpi ōvun numpūrah eni Iyi mori 
yemtamūli yaū, polekū umante dan, popōwo pūmrok umampelum pol sugkū 
tawi sī fanteme worumpūrah. 

5Polekū yaū ra nemap, yaū Nilara ranemap. 

6Pol sugkū Iyi yemenūwi imo Iyi yemetivani ra nemap memumpi nal ugi 
netevani, memesovelĭgi nipmi eni neteme nĭmtipat, memenūwi pugi, 

7memokū, Eve, morowugi ra navūanda Sīlōam, fan nam, Tandekō, Miyi yive 
morowugi, memtorĭleki, ĭm nipmi eni yilara. 

8Mōvun numpūnaran eni, mōveteme mori dūmōkesi iyi nĭmtipat, dūmūsepen 
tagkelora, mūmōkū, Iyi neteme mori yemetesep memesenĭgi wokon, kū? 

9Nugkoneme dūmūnūwi, mūmōkū, Iyi; nugkoneme, dūmūnūwi, mūmōkū, 
sugkū Iyi; neteme mori yemenūwi memokū, Yaū. 

10Mirora dūmūtagkeli mūmōkū, Otīpelah nimtum, nokowo? 

11Iyi yemtamsi memenūwi, memokū, Sī neteme, nin eni Iesū, umpi nal 
memesovelĭgi nĭmtūg, memenūwi poyaū memokū, Eve ra navūanda Sĭlōam, 
morowugi; ĭm yaūĭmpe morowugi, yilara. 

12Mirora dūmūtagkeli mūmokū, Yēi Iyi? Iyi yemenūwi memokū, Ya otūmagkili. 

13Mirora dōmūtōri iyi mori nipmi ipat, punora ōvun Faresi. 

14Sī danemindog pol sugkū Iesū yemumpi nal memtīpelah nipmi eni. 

15Mōvun Faresi dūmūtagkeli iyi, nokowo yilara. Miyi yemenūwi pūnora, 
memokū, Iyi olekamtugi, ra nimtūg, ĭm yaū morowugi, yilara. 

16Im nugkon ra irora ōvun Faresi dūmūnūwi, mūmōkū, Neteme mori yetūmne 
ra Nōbū, popōwo iyi otūmafĭnte danemindog. Im nugkoneme dūmmūtagkeli, 
mūmōkū, sī nareki sat feneteme worumpi ōvun numpūrah horog sugkū, kū? 
Mirora dūmūtūvavwora popōwo ugi Iyi. 

17Mirora dūōmūtagkeli neteme nĭmtipat, mūmōkū, Kĭk emanūwi memagkū sie 
ugi Iyi, Iyi itīpelah nĭmtum, kū? Iyi yemenūwi memokū, Iyi Profet. 

18Mōveteme Isrēel dūmūtūtavnirĭgi ma nĭpmi ipat, yilara mafeli nempugon 
dūmovrokonda ĭtemen ĭm dĭ neme eni, neteme mori yilara. Mirora 
dūmūtagkelora mūmōkū, Imo neteme netum ku? 

19kūmanūwi mūmagkū, yufimol nĭmtipat, kū? Miyi umagesi marima, nokowo? 

20Itemen ĭm dineme eni dūtamsi punora, mūmōkū, ka kemlagkili, iyi netemam, 
miyi yufimol nĭmtipat; 

21kō, nokowo iyi umagesi marima ka kūtūmagkili. Im ka kūtūmagkili Iyi mori 
itīpelah nīpmi eni. Iyi neteme talam ūtagkeli iyi. Iyi anūwi magkū ugi iyi pe iyi. 

22Itemen ĭm dineme eni dūmūnūwi imo popōwo irora dūmūmtetokonda 
oveteme Isrēel, popōwo oveteme Isrēel dūpmūsepen nenūwi punora gi tarū 
siteven, mūmōkū, nagkū, sī anūatumpeni Iyi Krĭstō, wanteveleguni iyi marugi 
nimo tavsogi. 

23Popōwo imo sugkū, itemen ĭm dineme eni dūmūnūwi, mūmōkū, Iyi neteme 
talam, ūtagkeli iyi. 

24Mirora dūōmovrugi neteme nipmi ipat, mūmūnūwi pugi, mūmōkū, Umpalugi 
iran Nōbū, ka kĭmlagkili ma neteme mori nareki sat. 

25Iyi yemtamsi memenūwi, memokū, Nagkū Iyi sī nareki sat, kū tawi, ya 
otūmagkili; kō, ya umagkili imo, yaū nĭmtipat ĭm marima ya umagesi. 

26Mirora dūōmūtagkeli mūmōkū, Iyi yumpi sie iram? 

27Iyi itīpelah nimtum, nokowo? Iyi yōmenūwi punora, memokū, Ya onūwisū 
pugkūm, ĭm kĭmi kūtūrĭgi. Irantie kūmnakīugi worōmanidĭgi? kūmnakīugi 
woreti ōvun nūrie eni, kū? 

28Mirora dūmūrevi iyi, mūmūnūwi, mūmōkū, kĭk nūrie eni; kam ovūn nūrie eni 
Mōses. 

29Ka kĭmlagkili ma Nōbū yemenūwi pugi Mōses; kō, iyi mori, ka keletūmlagkili 
yemnea. 

30Neteme mori yōmenūwi punora memokū, Nokowo sugkū, kutūmagkili ia Iyi 
yemnea, miyi itīpelah nĭmtūg. 

31Kos kĭmlagkili ma Nōbū otūmandĭgora ōvun nareki sat; kō, nagkū sī neteme 
umentevita iran Nōbū memnumpi sugkū tarū eni Iyi umandĭgi iyi. 

32Tawi sī yemorigi ra sī palsi ma yemtīpelah nipmi eni sī yufimol nĭmtipat. 

33Nagkū Iyi mori yetūmne ra Nōbū Iyi tawi horog worumpi sīsesī. 

34Irora dūōmūnūwi pugi mūmōkū, kemumprokomol ra sat wokon, ĭm kemagkū 
kontavsogkam, kū? Mirora dūmūtevelĭguni iyi. 

35Iesū yemorigi ma irora dūmūteveliguni iyi; miyi yemokesi, memtagkeli, 
memokū, kĭk ementavnirĭgi Netni eni Nōbū, kū? 

36Iyi yemtagkeli, memokū, Novsūromon, Me iyi, ma ya ontavnirigi iran? 

37Iesū yemenūwi pugi, memokū, Kĭk emagesi, Miyi umanūwi punok. 

38Miyi yōmenūwi, memokū, Novsūromon, ya umuntavnirigi, miyi yemtevita 
iran. 

39Iesū yōmenūwi, memokū, Ugi tampenĭgi yaūĭmpelum ra nemap, memokū, 
irora mori utūmagesi, wagesi; mirora mori umagkū ūmagesi wante nimtei. 

40Mōvun Faresi mori dal Iyi dūmūrĭgi imo, mūmūtagkeli, mūmōkū, Kam ōvun 
nĭmtipat sugkū, kū? 

41Iesū yemenūwi punora, memokū Nagkū kĭmi ōvun nimtei 
kūtūmnōwarepatevi; kō marima, kūmanūwi mūmagkū, Ka kemlagesi, ĭm 
popōwo, imo sugkū, nworepatevi enugkmiĭ umantendōwi irami. 

Yoane 10 

1Itnesog, ĭtnesog, ya ūmanū wi pugkum, memagkū, Iyi sī ōtūmĭntorĭmpe ra 
bukitampet ra nempĭ ra ōvun pugipugi, kō umesuki tantop, iyi neteme 
numprok im torefora. 

2Iyi sī umĭntorĭmpe ra bukitampet, iyi nefĭnte ōvun pugipugi; 

3ĭm nivūo ra bukitampet umentipelah iran. Mōvun pugipugi umandĭgi navian; 
miyi umamperokonda ōvun pugipugi eni, ugi nĭnda, mementōrora ilat. 

4Im pol sugkū iyi otipe ōvun pugipugi eni ra sī nūrū, iyi umampūm iranda, 
mōvun pugipugi mori umnūri iyi, popōwo irora umagkili navian eni. 

5Mirora ūtūonūri sī dōmō, kō, wonalo marugi, popōwo irora ūtūmagkili navian 
enirora ōvun dōmō. 

6Iesū yemenūwi imo parabel punora; kō, irora dūmūmgiugi imo mori Iyi 
yemenūwi punora. 

7Popōwo imo sugkū Iesū yōmenūwi punora, memokū, Itnesog, ĭtnesog, ya 
umanūwi pugkūm, memagkū, Yaū bukitampet ra ōvun pugipugi. 

8Omwisū mori dūpmūbūm irag ōvun numprok, mōvun torefora; kō, ōvun 
pugipugi dūtūrĭgora. 

9Yaū bukitampet mori; nagkū sī onĭntorĭmpe ra yaū ampiēōwara iyi; miyi ampe 
ūnisog mōmamtūratumpene ilat, magesi nevag. 

10Neteme numprok umampelum worumprokugi, montalugi, wagkini; 
yaūĭmpelūm memokū irora wampī nomūrep, nomūrep ūbrūni. 

11Yaū neteme navles aremi enirora ōvun pugipugi. Iyi nefĭnte aremī umampugi 
nomūrep eni woretampnemokonda ōvun pugipugi. 

12Kō iyi sī umnafīnte ōvun pugipugi popōwo ugi nipmi eni, im tawi sugkū 
nefĭnte ĭtnesog popōwo ōvun pugipugi tawi eni, umagesi, wūlf umampelum, 
miyi awi ōvun pugipugi menalō; miyi wūlf umelekavi irora memnaseviokonda 
ōvun pugipugi. 

13Iyi mori umnafīnte ugi nĭpmi wokon, umnalo popōwo iyi tawi nefĭnte ĭtnesog, 
metūmagkū ugi ōvun pugipugi. 

14Yaū Nefĭnte aremī enirora ōvun pugipugi, ĭm ya umagkilora enyaū, mirorasū 
mori enyaū umagkili yaū. 

15Iyi Itemen umagkili yaū, ĭm ya umagkili Iyi sugkū. Im ya umampugi nomūrep 
enyaū woretampnemokonda ōvun pugipugi. 

16Ovun pugipugi enyaū mōmū, irora tawi ra mumpon imo nempī irora mori, ya 
ontorora sugkū; 

17mirora wandigi naviag, manti semsimak siteven, im Neteme nefĭnte siteven. 
Popōwo imo sugkū, Itemen umnelintokoyaū, popōwo ya umasepen novugi 
nomūrep enyaū ma sugkū ya ōmampī. 

18Tawi sī umampi marokoyaū, ya umasepen nōwi. Yaūĭmpi nempasewugi 
woresepen nōwi; ĭm yaūĭmpī nempasewugi worōmampĭ. Yaūĭmpī imo 
nempasewugi marugi Itemen enyaū. 

19Mōveteme Isrēel dūōmūtūyavwora popōwo ugi imo nam, 

20Im sikat ra irora dūmūnūwi, mūmōkū, sī diabolo iran, miyi umamlū; irantie 
kūmandĭgi iyi? 

21Nugkondeme dūmūnūwi, mūmōkū, Imo tawi nam eni sī neteme nemlū. Sī 
naviatindi faneteme woretīpelah nĭpmĭnda enirora ōvun nĭmtipat, kū? 

22Ra Yerūsalem, ra sī narigari, ĭm nempugon ra nakas; 

23ĭm Iesū yemavan ra silebōkeves eni Solomon, ra mumpon nimo tumpora. 

24Mōveteme Isrēel dūmūteteliugi Iyi, mūmūnūwi pugi, mūmōkū, kĭk onumpi 
kam worokilisevat mafeli nigoi? nagkū kĭk Krĭstō enūatumpene pugkam 
omwisū. 

25Iesū yemenūwi punora, memokū, Ya onūwi pugkūm, ĭm kĭmĭ, 
kūtūmuntavnirĭgi. Ovun numpūrah mori ya umnumpi memagkū ra nin eni 
Itemen enyaū, imosū umnumpūvsok irag. 

26Kō, kĭmi kūtūmuntavnirigi, ĭt kĭmi tawi ōvun pugipugi enyaū. 

27Sugkū ya onūwi pugkūm, mokū, Ovun pugipugi enyaū umandĭgi naviag, ĭm ya 
umagkilora, mirora ūmnūri yaū; 

28ĭm ya umampunora nomūrep ūbrūni; mirora ūtūonamiap; ĭm tawi sī 
oneforewokonda marugi nokovūg. 

29Itemen enyaū, mori yemovoyaū, Iyi ra nūsiangosū; ĭm tawi sī faneteme 
woreforewokonda marugi nokoven eni Itemen enyaū. 

30Yaū ĭm Itemen siteven. 

31Mōveteme Isrēel dūrūmsi nevat mūmōkū wantevi 

32Iesū yemtagkelora, memokū, Ya osesi pugkūm ōvun numpūrah horog ĭm 
aremī, sikat, marugi Itemene yaū; popōwo ugi ĭtokowo kūmagkū 
kwantovoyaū? 

33Oveteme Isrēel dūmūtamsi mūmūnūwi, mūmōkū, Tawi popōwo ugi 
numpūrah aremi ka kĭmlantevok; kō, popōwo ugi nam sat; kĭk mori neteme 
wokon, kemanūwi memagkū kĭk Nōbū. 

34Iesū yōmenūwi punora, memokū, Yemetīyi nam ra mumpon ōvun 
nempasewugisū enugkĭmi, memokū, Yaū, menūwi memokū, kĭmi ōvun nōbū. 

35Im nagkū Iyi yemenūwi memokū, irora mori nam eni Nōbū, yivelum punora, 
ōvun nōbū, motūoyukuyeki imo nam, kĭmi kūmanūwi ugi iyi mori Itemen 
yemumpi memokū tumpora, 

36memtamūli ra nemap, kĭk emanūwi nam sat, popōwo ya onūwi mokū, yaū 
Netni eni Nōbū, kū? 



206 

 

NAM NUMPUSOK ITĒVAU ENI IESU KRISTO NOVSUROMON ENUGKOS 
Erromangan New Testament © British and Foreign Bible Society, 1909,1979. 

© 2019 Bible Society in the South Pacific. 
 

 
 

 

37Nagkū ya otūmnumpi ōvun numpūrah eni Itemen enyaū, ūtūtavnirĭgi yaū; 

38kō, nagkū ya umnumpi sugkū, nagkū kĭmi kūtūontavnirĭgi yaū, ūtavnirĭgi 
ōvun numpūrah mori, ma kĭmi kwagkili montavnirĭgi ma iyi Itemen ra mumpon 
yaū, ĭm yaū ra mumpon Itemen. 

39Mirora dūōmosorugi mūmōkū wonelekavi Iyi, miyi yelevi nokovenda, 

40mōĭmpe nugkon nūmpe Yordan, ra nūrū Yōane yemumbabtiso mampum; 
miyi yemetendōwi yūi. 

41Im sikat dūmūvelum pugi yūi, mūmūnūwi, mūmōkū, Yōane yetūumpi sī 
numpūrah horog; kō, siamesū mori Yōane yemenūwi memokū ugi imo neteme 
itnesog. 

42Im sikat dūmūtavnirĭgi Iyi yūi. 

Yoane 11 

1Sī neteme, nin eni Lasarus, neteme Betani, yamarat; nimote mori eni Mēri ĭm 
Marta, avensi eni, 

2Mēri mori yemavūi Novsūromon ugi dumpon ves, memesentevi noan eni ugi 
novlĭmpū numpūn, ĭm man Lasarus yamarat. 

3Revevenme endūrū dūmūtamūli pugi Novsūromon mūmūnūwi mūmōkū, 
Novsūromon, iyi mori kemnelintugi umnamarat 

4Iesū yemorigi memenūwi, memokū, Imo namarat tawi ugi nemás kō, nĭmsĭn 
nilasilaswi eni Nōbū, ma Netni eni Nōbū, ampi nilasilaswi iran popōwo ugi. 

5Im Iesū yemelintugi Marta, ĭm avensi eni, ĭm Lasarus. 

6Im pol sugkū yemorigi iyi yamarat Iyi yemorokotelap dan dūrū ra nūrū mori 
Iyi yemetewi. 

7Penūri imo Iyi yemenūwi punora ōvun nūrie eni, memokū, Kos loĭmlampe ra 
Yūdia. 

8Mōvun nūrie dūmūnūwi pugi mūmōkū, Rabi, oveteme Isrēel dūmosorugi 
mūmōkū wantevok ugi nevat, ĭm kĭk ōmampe yūi kū? 

9Iesū yemenūwi, memokū, Ovun nugkon twelv ra sī dan, kū? Nagkū sī umnavan 
ra nempugon dan iyi otumuntamsal, popōwo iyi umagesi nilara ra imo nemap. 

10Kō, nagkū sī umnavan pūmrok iyi umosiīevo, popōwo tawi nilara ūnisog iyi. 

11Iyi yemenūwi imo, mōmenūwi punora, memokū, Avetsī umnalēpo; kō, ya 
umampe menōiugi. 

12Ovun nūrie eni dūmūnūwi, mūmōkū, Novsūromon, Nagkū iyi umnalēpo, 
ampiēōwara iyi. 

13Kō Iesū yemenūwi memokū ugi nemás eni; ko irora dūmōkū Iyi yemenūwi 
memokū ugi nalēpo wokon. 

14Iesū yemenūwisū punora, memokū, Lasarus okemas. 

15Im ya umnavos popōwo ugi kĭmi, ma sugkū kimi kwontavnirĭgi, ma yaū tawi 
yūi. 

16Kō, kos kelampe pugi. Im Tomas nalĭg eni Dĭdĭmus, yemenūwi punora ōvun 
nūrie mori, memokū, kos kelampe, kos sū, eĭm lamas dal Iyi. 

17Im Iesū yivelum memokesi iyi yemale ra velitenemi dan devat. 

18Betani potipot Yerūsalem, ĭsūt sugkū mīl endūrū. 

19Im sikat oveteme Isrēel dūpmūvelum pugi Marta ĭm Mēri woretugi, popōwo 
ugi man. 

20Im pol sugkū Marta yemorigi ma Iesū umprokevelum, iyi yempelah mevtit 
iran, kō Mēri yemetendōwi ūnisog nimo. 

21Marta yemenūwi pugi Iesū, memokū, Novsūromon, nagkū kĭpimante igko, 
manūg petūmas. 

22Kō, ya umagkili ma Nōbū ampunok marima sīsesĭ kĭk onesenĭgi Nōbū magkū 
ugi. 

23Iesū yemenūwi pugi, memokū, Manum ōmamsor marugi nemas. 

24Marta yōmenūwi pugi, memokū, Ya umagkili ma iyi ōmontūok marugi nemás 
ran dan nisah. 

25Iesū yōmenūwi pugi, memokū, Nevsorasah marugi nemás, ĭm nomūrep, 
ūmamne ra yaū; iyi sī umentavnirĭgi yaū, nagkū iyi okomas, kō, iyi ōmamūrep. 

26Miyi sī umnomūrep mementavnirĭgi yaū, otūamas. Kĭk ementavnirĭgi imo, 
kū? 

27Marta yemenūwi pugi memokū, Monokowo, Novsūromon, ya umentavnirĭgi 
ma kĭk Krĭstō, Netni eni Nōbū, kokevelum ra nemap. 

28Im pol sugkū iyi yemenūwi imo, iyi yivelah, memovrugi vamon Mēri avensi 
eni, memenūwi, memokū, Tavsogi igko, umamperug kĭk. 

29Im pol sugkū iyi yemorigi, marimago iyi yemtūok mempe pugi. 

30Iesū yetūvelum mafeli ūntemne, yemorokotelap ra nūrū mori Marta yemevtĭt 
iran. 

31Mōveteme Isrēel mori dūmūte dal iyi ūnisog nimo, mūmageri dal, dūmōkesi 
Mēri yemtūok itnum mempe ilat, mūmūri, mūmūnūwi, mūmōkū, Iyi umampe 
ra velitenemi worageri yūi. 

32Im pol sugkū Mēri yivelum ra nūrū mori Iesū yemetelapwi memokesi, iyi 
yumol ra nōan eni, memenūwi pugi memokū, Novsūromon, nagkū kĭpimante 
igko manūg petūmas. 

33Popōwo imo sugkū, pol sugkū Iesū yemokesi ma iyi yemnageri, mōveteme 
Isrēel mori dūmūri dūmageri, Iyi yemesesorū ūnisog naviat eni, 

34memesepen yēōmpeli Iyi memtagkelora memokū, Ia kūtenemia? Mirora 
dūmūnūwi pugi mūmōkū, Novsuromon, elum, mokesi. 

35Iesū yemageri. Mōveteme Isrēel dūmūnūwi mūmōkū, 

36Ah Iyi olintugi iyi tamas. 

37Kō, nugkon ra irora dūmūnūwi, mūmōkū, Iyi mori yeratīpelah nipmi eni 
neteme nĭmtipat tawi faneteme worefinte imo neteme marugi nemas, kū? 

38Popōwo imo sugkū Iesū yōmesesora ūnōwan, mempelum ra velitenemi, veli, 
ĭm nevat yemsumpat. Iesū yemenūwi, memokū, Uvīpelah nevat. 

39Marta, veven neteme mori yimas, yemenūwi pugi, memokū, Novsūromon, Iyi 
umampen sat popōwo dan devat iran. 

40Iesū yemtagkeli memokū, Ya onūwi punok mokū, nagkū kĭk ontavnirigi 
kagesi nilasilaswi eni Nōbū, kū? 

41Mirora dūmūvīpelah nevat mori marugi nūrū neteme yimas yemale. Im Iesū 
yemelasah, memenūwi, memokū, Nate ya umnumpalugi iram popōwo kĭk orĭgi 
yaū. 

42Im ya umagkili ma kĭk emandĭgi yaū indōwi; kō popōwo ugi numpūnlō mori 
umantūrū igko ya onūwi, ma irora wontavnirĭgi ma kĭmtamūliyaū. 

43Im pol sūgkū Iyi yemenūwi imo Iyi yemovrugi gi naviansah, memokū, 
Lasarus, elum ilat. 

44Miyi mori yimas yivelum ilat, dūmovsen nokoven ĭm nōan eni ugi ōvun 
nevlugkon némas, dūmūseni nipmi ugi sī némas. Iesū yemenūwi punora, 
memokū, Usūli iyi woravan. 

45Sikat ra irora ōveteme Isrēel mori dūmūvelum pugi Mēri mūmōkesi imo Iesū 
yemumpi, dūmūtavnirĭgi Iyi. 

46Kō, nugkon ra irora dūmūve punora ōvun Faresi, mūmūnūwi punora imo 
mori Iesū yemumpi. 

47Popōwo imo sugkū, ōvun tavsogi horog, mōvun Faresi dūmūsemsimokonda 
mūmaūorugi, mūmūsepen tagkelora, mūmōkū, Sie kos kĭmlenumpi? Popōwo 
imo neteme mori umnumpi ōvun numpūrah horog sikat. 

48Nagkū kos kelawi sugkū, omwisū wontavnirigi Iyi; mōveteme Rōm 
wampelum mampi lō ĭm nūrū enugkos. 

49Im sī ra irora, Kaifas, tavsogi horog ra nevi mori, yemenūwi punora, memokū, 
Kĭmi kūtūmagkili sīsesī; 

50kūtūmuntarū ma aremī nĭsekont ma sī neteme amas woretampnemokonda 
ōvun netevokontū, ma savūtasū soret ūtūonamiap. 

51Miyi yetūsepen nenūwi imo; kō, iyi tavsogi horog ra nevi mori, yepmenūwi 
imo nam pugi ugi Naviat, 

52memokū, Iesū amas woretampnemokonda lō Isrēel, ĭm tawi 
woretampnemokonda imo lō wokon, kō yemokū osemsimokonda ōvun 
netnime eni Nōbū; marugi nūrūsū dūmnaseviokonda, ra semsimak siteven. 

53Popōwo imo sugkū, marugi dan mori irora dūmaūorugi mūmōkū wontalugi. 

54Im popōwo imo isugkū Iesū yetūōmavan ūnimĭnda ōveteme Isrēel; Iyi 
yivelah, memōwi nūrū yūi, ra nokorin nūrū wokon, ra sĭti, nin Efraĭm. Miyi 
yemetelap yūi dal ōvun nūrie eni. 

55Paska enirora ōveteme Isrēel yemumpotipot; ĭm sikat mori dūmne ra 
nimotesū dūmūsah ra Yerūsalem worevī sentevives pol sugkū nempugon 
paska yetūvelum. 

56Mirora dūmosorugi Iesū, mūmūsepen nenūwi punora mūmōkū, pol sugkū 
irora dūmūtūrū ūnisog nimo tumpora, kūmagkū sie? Iyi ampelum ra narĭgari, 
kū? 

57Mōvun tavsogi horog, mōvun Faresi, dūmūmpasewokonda, mūmōkū, nagkū 
sī neteme agkili nurū Iyi yemetewi, anūatūmpeni Iyi, ma sugkū irora 
wonelekavi. 

Yoane 12 

1Dansū sikes pol sugkū dūtūumpi narigari mori, Iesū yivelum mafeli ra Betani, 
yūi Lasarus mori yimaswi, mori Iyi yemtōrisah marugi nemás. 

2Mirora dūmumpi sī narĭgari nĭsekon; ĭm Marta yemtavini, Lasarus sī ra irora 
mori dūmūtesĭgi dal Iyi. 

3Im Mēri yivi dumpon ves, aremī wokon, sī paūn, yemali ugi ōvun nurah 
nempen ves, memavūi ra nōwon eni Iesū memsentevi noan ugi novlĭmpū 
numpūn; memovūarugi ra nimo ugi nempen ves marugi dumpon mori. 

4Im sī ra irora ōvun nūrie eni, Yūdas Iskariot, netni eni Sīmon, mori 
yemempirigi Iyi, yemtagkelora, memokū, 

5Irasie otūvasi imo dumpon ves ugi ōvun peni tri hunder, 
woretavūrakwokonda ōvun narumkor? 

6Miyi yemenūwi imo tawi popōwo magkū ugi numpeleves isen nisekonda ōvun 
narumkor, kō, popōwo iyi neteme numprok, memafĭnte vēyū enirora, 
memuriukisū dūmūtipe ra mumpon. 

7Im Iesū yemenūwi, memokū, Owi iyi; iyi yefĭnte imo nimsin tenumiyaū. 

8Ovun narumkor dal kĭmi ĭndōwi; kō, ya otūantendowi dal kĭmi ĭndōwi. 

9Im sikat oveteme Isrēel, numpūn lō tamas, dūmūkili ma Iyi yūi; mirora 
dūmūvelum, tawi popōwo ugi Iesū wokon, kō dūmōkū, wagesi Lasarus sugkū, 
neteme mori yemtorisah marugi nemás. 

10Kō, ōvun tavsogi horog dūmaūorugi, mūmōkū irora wontalugi Lasarus sugkū; 

11popōwo ugi iyi ōveteme Isrēel sikat dumūwi irora mūmūtavnirigi iran Iesū. 

12Rat mran numpūn lō tamas mori dūmūvelum ra narigari tumpora mūmūrigi 
ma Iesū unprokovelum ra Yerūsalem, dūmūvī ōvun nugkelen nē pam, 

13mūmūve worevtĭt iran, mumūnūwisah, Hosana; Nevīeves Iyi mori 
umampelum ra nin eni Novsūromon; Natemonōk ra nūsian enirora ōveteme 
Isrēel. 

14Iesū yemokesi sī as mori yetūtalam, memetesep ran tan sugkū pemetĭyi, 
memokū, Itnumpokon ra Sīon, etūmtetugi; 

15okesi Natemonōk ra nūsian enugkĭk umampelum, memantesep ran tan netni 
as. 

16Mōvun nūrie eni, ra nempugon mori, dūmūmgīugi imo; kō, pol sugkū Iesū 
yōmĭntorĭmpe ra nilasilaswi eni irora dūmuntemi nam yemetīyi, memokū 
sugkū ugi Iyi; mirora dūmumpi imosū nisekon. 

17Mirora ra numpūn lō dal Iyi dūmumpūvsok iran mūmūnūwi, mūmōkū, Iyi 
yemovrugi Lasarus marugi velitenemi, memtorisah marugi nemás. 

18Im popōwo imo sugkū numpūn lō mori dūmūvtĭt iran, ĭt irora dumūrĭgi ma 
Iyi yemumpi imo numpūrah horog. 

19Popōwo imo sugkū, ōvun Faresi dūmūsepennenūwi punora mūmōkū, Okesi, 
kimi kūtūmuntanevakepe ugi sī; ōvetemesū ūmnūri Iyi. 

20Im dal irora mori dūmūsah mūmōkū wontevita ra narĭgari, nugkon ōveteme 
Krik. 

21Irora mori dūmūvelum pugi Fĭlĭp, neteme Betsīda, ra Kalĭli, mūmūnūwi pugi, 
mūmōkū, Natemonok, kakĭmlenakīugi worokesi Iesū. 



211 

 

NAM NUMPUSOK ITĒVAU ENI IESU KRISTO NOVSUROMON ENUGKOS 
Erromangan New Testament © British and Foreign Bible Society, 1909,1979. 

© 2019 Bible Society in the South Pacific. 
 

 
 

 

22Fĭlĭp yivelum menienūwi pugi Anderū; penūri Anderū ĭm Fĭlĭp dūmūnūwi 
pugi Iesū. 

23Im Iesū yemenūwi punora, memokū, Okovelum nempugon woretipe 
nilasilaswi iran Netni eni neteme. 

24Itnesog, itnesog, ya umanūwi pugkūm, memagkū, sī novsen korn amol ra 
nemap, ĭm nagkū otūamas onalē wokon; kō, nagkū amas ontali mōmampūo 
sikat. 

25Iyi sī umneliutugi nomūrep eni, ampiugki; miyi sī umnakan pugi nomūrep eni 
ra imo nemap afinte mafeli ra nomūrep ūbrūni. 

26Nagkū sī umagkū iyi ontorugat irag, aremī iyi onampelesi irag; ĭm ra nūrū yaū 
yūi, iyi lĭvsaū enyaū yūi sugkū. Im nagkū sī olĭvsaū irag, Itemene yaū antipe 
nilaswi iran. Marima naviat enyaū umandĭgi sat. 

27Im ya anūwi magkū sie? Nate, eviyaūēōwara marugi imo nempugon, kū? Ko, 
popōwo ugi imo ya okovelum mafeli imo nempugon. 

28Ah, Nate, umpi nilasilaswi iran nin enugkĭk. Popōwo ugi imo, sī navian 
yivelum, yemne ra pokōp memenūwi, memokū, Ya umpi nilasilaswi iran nin 
enyaū, ĭm ya omenumpi nilasilaswi iran. 

29Mōveteme mori dūmūtūrū mūmūrigi, dūmūnūwi mumokū, Yōwara; ĭm 
nugkoneme dūmūnūwi, mūmōkū, 

30Sī nagelō onūwi pugi, Iesū yemenūwi, memokū, Imo navian otūvelum 
popōwo ugi yaū, kō, popōwo ugi kĭmi. 

31Nūrian ugi imo nemap marima; marima ontevelĭguni narisah ra imo nemap. 

32Im yaū, nagkū wandiukisah yaū marugi nemap, ya onereveni omwisū poyaū. 

33Iyi yemenūwi imo, memokū nokowo Iyi amas. 

34Numpūn lō dūmūtamsi, mūmūnūwi pugi mūmōkū, Ka kelorigi nam ra 
mumpon ōvun nempasewugi, memokū, Krĭstō umante ūvūm nevisū. Kĭk 
emanūwi memagkū, Wandiukisah Netni eni neteme, nokowo? Mēiyi imo Netni 
eni neteme? 

35Iesū yōmenūwi punora memokū, Nempugon virok mōmū miyi Nilara antelap 
dal kĭmi. Wavan ranempugon Nilara mori umante dal kĭmi, kū nelebokevat 
ampelum irami; popōwo iyi sī mori umnavan ra nelebōkevat otūmagkili iyi 
umampēa. 

36Nempugon iyi Nilara dal kĭmi, ūtavnirĭgi Nilara, ma sugkū kĭmi kwanti ōvun 
netnime Nilara. Iesū yemenūwi imo mōĭmpe mesepen namon marokonda. 

37Iyi yemnumpi ōvun numpūrah horog sikat ūnimĭnda, kō irora dūtūtavnirĭgi 
Iyi; 

38ma sugkū wonampesog nam eni Isēya profet, mori yemenūwi, memokū, 
Novsūromon, mē umentavnirĭgi nam enugkam? Osesi pugi mē nelepon 
nokoven eni Novsūro mon? 

39Popōwo ugi imo irora dūtūfaneteme wontavnirĭgi, ĭt Isēya yōmenūwi, 
memokū, 

40Iyi osumpat niminda, momumpi nōwanda nugkugko, Ma sugkū ūtūagesi ugi 
niminda, Mūtūagkili ūnōwanda, Mūtūontorĭleki, Ma sugkū ya amkororĭgives. 

41Isēya yemenūwi imo, ĭt iyi yemelavenūri nilasilaswi eni memenūwi memokū 
ugi Iyi. 

42Kō, sikat ra irora ōvun natemonok ra nūsian dūmūtavnirĭgi Iyi; mirora 
dūtūnūatumpene Iyi, popōwo ugi ōvun Faresi, ma sugkū ūtūontevelĭgunora 
marugi nimo tavsogi; 

43ĭt irora dūmolintugi nevietevisep enirora oveteme mōmū ra nevietevisep eni 
Nōbū. 

44Iesū yemtorenūwisah, memokū, Iyi sī umentavnirĭgi yaū, otūmuntavnirĭgi 
yaū, kō iran Iyi mori yemtamūli yaū. 

45Miyi sī ūmagesi yaū umagesi Iyi mori yemtamūli yaū. 

46Yaūĭmpelum Nilara ra nemap, ma iyi sī umentavnirĭgi yaū otūantendōwi ra 
nelebokevat. 

47Im nagkū sī umandĭgi nam enyaū metūmentavnirĭgi, ya otūmnūrian iran; ĭt 
yaū metūvelum worūrian iranda oveteme, kō, worumkorēōwara. 

48Iyi sī mori umesatevokoyaū, metūmumpĭ nani enyaū, umante sī mori onūrian 
iran. Nam mori ya umanūwi onūrian iran ran dan nisah. 

49Popōwo ya otūsepen nenūwi; Iyi Itemen mori yemtamūli yaū yemovoyaū 
nempasewugi, memokū ugi nam mori ya umentavsokonda, memanūwi. 

50Im ya umagkili ma nempasewugi eni nomūrep ūbrūni. Popōwo imo sugkū, 
nam mori ya umanūwi, ya umanūwi memagkū sugkū Itemen yepmenūwi 
poyaū. 

Yoane 13 

1Im pol sugkū dūtūumpi narigari Paska, Iesū yemokili ma nempugon eni 
okovelum, miyi awi nemap, mampe pugi Itemen; Iyi yemelintokonda mori eni 
ra nemap, miyi yemelintokonda mafeli ra nisah. 

2Yivelum nempogon woreni, ĭm Diabolo yepmetipe ūnōwan eni Yūdas Iskariot, 
netni eni Sīmon worempirĭgi Iyi; 

3Iesū yemo kili ma iyi Itemen yemovugi tiamesū ra mumpon nokoven eni, ĭt Iyi 
yivelum yemne ra Nōbū mōmontorĭleki pugi Nōbū, 

4Iyi yemtūok marugi tesĭgi, memetipe teven ōvun nemas eni, mempi taūel, 
memesepen netōetĭgi iran. 

5Penūri Iyi yemwoselĭgi nū ūnisog sī bēsen, mematipotni wororowugi noanda 
ōvun nūrie eni memsentevi ugi taūel yemetōetĭgi iran. 

6Miyiyivelum pugi Sīmon Piter, miyi yemtagkeli memokū, Novsūromon, kĭk 
emagkū kandawugi noag kū? 

7Iesū yemtamsi memenūwi pugi, memokū, Imo mori ya umnumpi kĭk 
otūraagkili marima; kō, kĭk agkili ugi penūri. 

8Piter yemenūwi pugi, memokū, Tawi; kĭk otūandawugi noag, Iesū yemenūw 
ipugi, memokū, Nagkū ya otūandawugkĭk kotūampī sī netevūrak ūndū yaū. 

9Sīmon Piter yōmenūwi pugi memokū, Novsuromon Tawi noag wokon; 
nokovug ĭm numpūg sugkū. 

10Iesū yōmenūwi pugi, memokū, Iyi sī orūk, andawugi noan wokon; iyi 
sentevives omwisū; ĭm kĭmi sentevives kō, tawi omwisū. 

11Popōwo Iyi yemokili iyi mori yemokū onempirĭgi Iyi; popōwo ugi imo Iyi 
yemenūwi, memokū kĭmisū tawi sentevives. 

12Im pol sugkū iyi yemorowokonda omwisū, mōmevīugi ōvun némas eni 
mōĭmtesĭgi, Iyi yemtagkelora, memokū, 

13Kimi kūmagkili imo mori ya umpi nisekomi, kū? Kĭmi kūmanūwi, mūmagkū, 
Yaū Tavsogi, ĭm Novsūromon, ĭm kūmanūwivēs, ĭt yaū sugkū. 

14Im nagkū yaū mori Novsūromon ĭm Tavsogi, orowugi noami, aremī kĭmi 
kwandawugi noami kĭmi. 

15Ya umpi imo nĭsekomi, mokū kĭmi kwonumpi sugkū ya umpi irami. 

16Itnesog, ĭtnesog, ya umanūwi pugkūm, memgkū, sī lĭvsaū tawi mōmū horog 
ra Narisah eni, ĭm sī tandeko tawi mōmū horog ra Iyi mori yemtamūli. 

17Nagkū kūmagkili imo, kĭmi nevīeves nagkū kwonumpi. 

18Ya otūmanūwi memagkū marima ugi kĭmisū. Ya umagkilora mori 
yaūĭmtampolora nĭsekūg; ya umagkū onekompelisū nam ra mumpon ōvun 
netiyi tumpora, Iyi sī ontesĭgi ūndū yaū osentoriyaū. 

19Ya umanūwi pugkūm marima, pol sugkū otūtepū sugkū, ma kĭmi 
kwontavnirĭgi yaū pol sugkū antepū sugkū. 

20Itnesog, ĭtnesog, ya umanūwi pugkūm, memagkū, Iyi sī umumpī iyi sī ya 
ontamūli, umumpī yaū; miyi sī umumpī Iyi mori yemtamūli yaū. 

21Pol sugkū Iesū yemenūwi imo yemorigi sat ra naviat, mōĭmtesūwĭ memenūwi 
memokū, Itnesog, yakum mantūwi, pugkūm memagkū, Ma sī kĭmi anti 
nĭmperigi yaū. 

22Im ōvun nūrie dūmūtopotnemi iranda, mōĭmneveleveli ugi, kō dūtūkili mē 
mori iranda yemenūwi imo ugi. 

23Im sī nūrie isen yemtesūwĭ ra nemindogon eni Iesū mori Iesū yemelintugi iyi. 

24Sīmon Piter yemokū ma iyi ontagkeli iyi memagkū mēmorī iyi yemenūwi imo 
ugi. 

25Im mori yemtesūwĭ ra nemindogon eni Iesū yemenūwi pugi memokū, 
Novsūromon mē mori? 

26Iesū yemtamsi, memenūwi memokū, Oti iyi mori, yakum metevūrah pugi 
nevag pol sugkū yakumpī. Im polekū yivi yemovugi Iūdas Iskariot netni eni 
Sīmon Im polekū yivi nĭvlugkon, sētan yempe iran. 

27Popōwo imo sugkū, Iesū yemenūwi pugi, mumokū, Mori kĭk emagkū konumpi 
umpi itnum. 

28Kō, tawi sī ra irora mori dūmūtesigi yemokili irantie Iyi yemenūwi pugi 
sugkū. Popōwo Yūdas yemuriuki vēyū enirora nugkoneme dūmōkū, Iesū 
yemenūwi pugi, 

29memokū, Evasi nīsekont nĭmsĭn narĭgari, kū, dūmōkū iyi ampunora ōvun 
narumkor nugkon. 

30Iyi mori yempī nivlugkon nevag marimago yempe ilat; nempugon pūmrok. 

31Pol sugkū iyi yempe ilat Iesū yemenūwi memokū, Marima umnumpi 
nilasilaswi iran Netni eni neteme, mumnumpi nilasilaswi iran Nōbū ugi Iyi. 

32Nagkū umnumpi nilasilaswi iran Nōbū ugi Iyi, Nōbū onumpi nilasilaswi iran 
ra Iyi pe Iyi. Monokowo; marimago Iyi onumpi nilasilaswi iran. 

33Ovalalaū; ya antelap nempugon virok dal kimi; kĭmi kwonesorokoyaū, ĭm 
sugkū ya onūwi punora ōveteme Isrēel, mokū, Ra nūtū ya umampe, kĭmi tawi 
faneteme worevelum, ya umanūwi pugkūm memagkū sugkū. 

34Sī nempasewugi ĭtevaū, ya umampugkūm, Usepen nelintugkūm. Ya um-
nelintugkūra, ūsepen nelintugkūm sugkū. 

35Omwisū wagkili ugi imo nagkū kimi ōvun nūrie enyaū, nagkū kimi kwasepeu 
nelintugkūm. 

36Sīmon Piter yemtagkeli, memokū, Novsūromon, Ia kemampea? Iesū 
yemenūwi pugi, memokū, Ra nūrū ya umampewi, kĭk tawi faneteme worūri yaū 
marima; mantelap konūri yaū. 

37Piter yōĭmtagkeli, memokū, Novsūromon, Irantie yaū tawi faneteme worūrok 
marima? Ya ontampnemugi nomūrep enyaū ugi kĭk. 

38Iesū yōmenūwi pugi, memokū, kĭk ontampnemugi nomūrep enugkĭk ugi yaū, 
kū? Itnesog, itnesog, ya umanūwi punok, memagkū, Netūo otūonasora mafeli 
ra nempugon kĭk onūaveni yaū nempugon desel. 

Yoane 14 

1Utūyēōmpele ūnōwami. Utavnirigi iran Nōbū, mūtavnirĭgi yaū sugkū. 

2Unisog nimo eni Itemen yaū ōvun silebōkeves sikat, nagkū tawi sugkū, yaū 
penūwi pugkūm. Ya umampe woresiman sī nūrū nisekomi. 

3Im nagkū ya ampe woresiman sī nūrū nisekomi, ya umampelum mampi kimi 
dal yaū; 

4ĭm ra nūrū yaū, kimi yūi sugkū; im kĭmi kūmagkili nūrū mori ya umampewi, 
im kimi kūmagkili selat. 

5Tomas yemenūwi pugi, memokū, Novsuromon, ka keletūmlagkili nūrū kĭk 
emampewi, ĭm ka kelagkili selat nokowo? 

6Iesū yemenūwi pugi memokū, Yaū selat, mĭtnesog, ĭm nomūrep. Iyi sī 
umampelum pugi Itemen umampelum ugi yaū wokon. Nagkū kĭmi pūkili yaū, 
kĭmi pūkili Itemen enyaū sugkū. 

7Marugi nempugon marima kĭmi kūmagkili Iyi, mūmagesi. 

8Fĭlĭp yemenūwi pugi, memokū, Novsūromon, sesi pugkam iyi Itemen, ĭm ka 
keletūlentagkelok mōmū. 

9Iesū yemtagkeli, memokū, Fĭlĭp, Yaū dal kĭmi nempugon tantop, ĭm kĭk 
otūmagkili yaū kū? Iyi sī okesi yau, okesi Itemen; ĭm kĭk eminūwi memagkū, 
sesi pugkam iyi Itemen, nokowo? 

10Kĭk ōtūmentavnirĭgi ma yaū ra mumpon Itemen, miyi Itemen ra mumpon yaū, 
kū? nam mori ya umanūwi pugkūm ya otūmasepen nenūwi; Iyi Itemen mori 
umantendōwi ra mumpon yaū, Iyi mori umnumpi ōvun numpūrah. 

11Utavnirĭgi yaū, ma yaū ra mumpon Itemen, miyi Itemen ra mumpon yaū; ĭm 
nagkū tawi, ūtavnirĭgi yaū popōwo ugi ōvnumpūrah mori. 

12Itnesog, ĭtnesog, ya umanūwi pugkūm, memagkū, iyi sī umentavnirĭgi yaū, 
ōvun numpūrah ya umnumpi iyi onumpi sugkū, miyi onumpi mōmū horog ra 
imosū, popōwo ya umampe pugi Itemen. 

13Im sīsesī kĭmi kwonesenĭgi magkū ra nin enyaū, ya onumpi, ma iyi Itemen 
ampi nilasilaswi iran ugi Netni. 

14Nagkū kĭmi kwonesenĭgi sīsesī magkū ra nin enyaū, ya onumpi. 

15Nagkū kĭmi kūmnelintoko yaū, walekoleki ōvun nempasewugisū enyaū. 

16Im ya onesenĭgi Itemen, miyi ampugkūm sī mōmū Nempari nevĭeves 
woretendowi dal kĭmi ūvūm nevisū. 

17Iyi mori Naviat ĭtnesog ra nemap tawi faneteme worevi iyi, popōwo ūtū 
magesi iyi mōmūtūkili iyi kō, kĭmi kūmagkili Iyi, ĭt iyi umante dal kĭmi, miyi 
antendōwi iramī. 

18Ya ōtūawi kimi ōvun neviumpūwi; ya umampelum pugkūm. 

19Nempugon virok ĭm nemap otūōmagkesi yaū; kō, kimi kūmagkos yaū; 
popōwo ya umnomūrep kĭmi sugkū kwamūrep. 

20Ra nempugon mori kĭmi kwagkili ma yaū ra mumpon Itemen yaū, ĭm kĭmi ra 
mumpon yaū, ĭm yaū ra mumpon kĭmi. 

21Iyi sī umumpī ōvun nempasewugi enyaū, memalekolekisū, iyi mori 
umnelintokoyaū; miyi sī umnelintokoyaū, Itemen enyaū onelintugi iyi, ĭm ya 
onelintugi memesepen sesi yaū pugi. 

22Yūdas, tawi Iskariot, yemenūwi pugi memokū, Novsūromon, kĭk asepen sesi 
kĭk pugkam, ĭm tawi punora ra nemap, nokowo imo sugkū? 

23Iesū yemtamsi memenūwi pugi, memokū, Nagkū sī umnelintokoyaū iyi 
onalekoleki nam enyaū; ĭm Itemen enyaū onelintugi iyi ĭm ka kūampelum pugi, 
ĭm ka kūantendōwi dal iyi. 

24Iyi sī otūmnelintugi yaū otūmnalekoleki nam enyaū. Im imo nam kūmandĭgi, 
tawi enyaū, eni Itemen mori yemtamūli yaū. 

25Ya umanūwi imo pugkūm nempugon yaū dal kĭmi. 

26Miyi Nempari nevĭeves, Naviat tumpora, mori Itemen ontamūli ra nin enyaū, 
Iyi mori ontavsokūm ugi siamesū, menumpi kĭmi worentemi siamesū ya 
umanūwi pugkūm. 

27Ninparata ya awi pugkūm ninparata enyaū ya umampugkūm. Ya 
otumampugkūm sugkū ōveteme ra nemap. Utūyēōmpeli ūnōwami, ūtūmtetugi, 
kĭmi kūrĭgi mori ya onūwi pugkūm, mokū, ya umampe, ĭm ya umampelum 
pugkūm. 

28Nagkū kĭmi polintokoyaū, kĭmi pavos popōwo ya onūwi, mokū, ya umampe 
pugi Itemen; popōwo iyi Itemene yaū, mōmū horog irag. 

29Im ya umanūwi pe pugkūm marima, pol sugku otūvelum, ma kĭmi 
kwontavnirĭgi pol sugkū ampelum. 

30Penuri imo ya otūanūwi nam tantop pugkūm; popōwo iyi Narisah ra imo 
nemap umampelum miyi otūagesi sīsesī eni ūnisog yaū. 

31Kō, ma Nemap wagkili ma ya umnelintugi Itemen; ĭm ya umnumpi sugkū 
Itemen yempasewokoyaū, Utūok; kos kelampe. 

Yoane 15 

1Yaū vīn ĭtnesog ĭm Itemen enyaū nasĭmnūok. 

2Ovun dugon omwisū ra yaū mori ūtūmampūo, iyi umentantevi, mirorasū 
mori ūmampūo, iyi umnarovĭn, memagkū anapūo nifiri. 

3Kĭmi kūmnarovĭn marima ugi nam mori ya onūwi pugkūm. Utendōwi ra yaū, 
ĭm yaū ra kimi. 

4Sī dugon tawi faneteme woresepen novūo; otūampūo nagkū otūantendōwi ra 
nelumpoi vin. Kĭmi sugkū, nagkū kūtūwantendōwi ra mumpon yaū. 

5Yaū vīn mori ĭm kĭmi ōvun dugon; iyi sī umantendōwi ra yaū, ĭm yaū ra iyi, 
ūmampūo nifiri; popōwo kimi wokon tawi faneteme worumpi sīsesĭ, nagkū 
yaū tawi ramumpon kĭmi. 

6Nagkū sī otūmantendōwi ra yaū, ontafugi iyi ratilat sugkū dugon, ametū, 
wonalekon montafugi ra nom, matni. 

7Nagkū kĭmi kwantendōwi ra mumpon yaū, ĭm nam enyaū antendōwi ra 
mumpon kimi, sisesī kĭmi kwonakīugi kwonesenĭgi, ĭm onumpi irami. 

8Umnumpi nilasilaswi iran Itemen yaū pol sugkū kĭmi kūmampūo nifiri; ĭm 
kĭmi kwanti ōvun nūrie enyaū. 

9Itemen umnelintokoyaū, ĭm ya umnelintugkūm sugkū; ūteadōwi ra nelintugi 
enyaū. 

10Nagku kĭmi kwonalekoleki ōvun nempesewugi enyaū, kĭmi kwantendōwi ra 
nelintugi enyaū; sugkū ya umnalekoleki ōvun nempasewugi eni Itemen enyaū, 
memantendōwi ra nelintugi eni. 

11Ya umanuwi imosū pugkūm ma navosavos enyaū antendōwi ūnisog kĭmi, ĭm 
navos enugkĭmi ampūarasah ūnōwami. 

12Imo nempasewugi enyaū pugkūm ūsepen nelintug kūm; sugkū ya 
umnelintug kūm. 

13Imo nelintugi ra nūsian pol sugkū sī neteme umasepen ōwi nomūrep eni 
woretampnemokonda raveneme. 

14Kĭmi ravūgeme nagkū kūmnumpi sugkū ya umnempasewugkūm, Ya 
otūōmanūwi magkū kĭmi ōvun lĭvsaū, 

15popōwo sī lĭvsaū otūmagkili siame Narisah eni umnumpi. Ya onūwi mokū 
kĭmi ravūgeme, popōwo siamesĭ yaū morigi marugi Itemen enyaū ya 
okotavsogkūm ugi. 

16Kĭmi kūtūtampoli yaū, yaūĭmtampoli kĭmi memtamūlokūm memokū 
kwampe, mōmampūo, ĭm ma novūan enugkĭmi wantendowi; ma sĭsesī kĭmi 
kwonesenĭgi Itemen magkū ra nin enyaū, Iyi ampugkūm. 

17Ya umnempasewugkūm imo, memagkū usepen nelintugkūm. 

18Nagkū nemap umnakan pugkūm, kĭmi kūmagkili yepmakan poyaū. 

19Nagkū kĭmi enirora ra nemap, irora polintugkūm; kō, popōwo kĭmi tawi 
enirora ra nemap, yaūĭmtampoli kĭmi marokonda ra nemap, popōwo imo 
sugkū nemap umnakan pugkūm. 

20Wuntemi nam mori ya onūwi pugkūm, mokū, sī lĭvsaū, tawi mōmū horog ra 
narisah eni. Nagkū irora dūmūvĭesisat yaū irora wampĭesisat kĭmi. Nagkū 
irora dūmalekoleki nam enyaū, irora wonalekoleki nam enugkĭmi sugkū. 

21Kō imosū omwisū irora wonumpi irami ugi nin enyaū, popōwo irora ūtū kili 
iyi mori yemtamūlyaū. 

22Nagkū yaū petū velum menūwi nam punora, irora pūtūte satindi; kō marima 
tawi sī en tie sī woreseni sat enirora. 

23Iyi mori umnakan poyaū umnakan pugi Nate sugkū. 

24Nagku yaū petū umpi ōvun numpūrah ūnimĭnda sugkū tawi sī neteme 
yemumpi, irora pūtūte satĭndi; kō marima irora dūmokesi yaū ĭm Nate 
dūmakan poyaū ĭm pugi Nate sugkū. 

25Kō umetepū sugkū, ma wonampesog nam mori dūmūtĭyi ra nam alam 
enirora, Dūmūsepen nakan poyaū. 

26Kō pol sugkū Iyi mori onesitū irami ampelum, mori ya ontamūli pugkūm 
marugi Itemen, mori Naviat itnesog, mori umamne marugi Itemen, iyi 
onumpūvsok ugi yaū. 

27Im kimi sugkū kwonumpūvsok, popōwo kūmūte dal yaū marugi nimpugon 
ra nōbūm. 

Yoane 16 

1Ya umanūwi imosū pūgkum ma kĭmi kūtūontamsal. 

2Irora wontevelegunokūm marugi ōvun nimo tavsogi; ĭm nempugon 
umampelum pol sugkū irora mori wantalugkūm, wagkū, aremī ĭndōwi ūnĭpmi 
eni Nōbū. 

3Irora wonumpi imosū irami popōwo ūtūmagkili Itemen, kū yaū. 

4Imosū ya umanūwi pugkūm memagkū kwonentemisū, pol sugkū nempugon 
mori ampelum, magkū, yaū menūwisū pugkūm. Im yaū metūnūwi imo pugkūm 
mampūm, popōwo yaū dal kĭmi. 

5Kō, marima ya umampe pugi Iyi mori yemtamūli yaū; ĭm tawi sī ra kĭmi 
umentagkol yaū, memagkū, Ia kemampea? 

6Im popōwo ya onūwi imosū pugkūm, kūmandugompūnū tamas ugi. 

7Kō, ya umanūwi pugkum itnesog, memagkū, aremī nisekomi ma ya umampe: 
ĭt nagkū ya otū ampe Iyi Nempari nevĭeves otū ampelum irami; 

8ĭm nagkū ya ampe ya ontamūli irami. Im pol sugkū Iyi ampelum Iyi osesi 
punora ōveteme worokili ugi sat, ĭm tanepo, ĭm nūrian; ugi sat, popowo irora 
ūtum tavnirigi yaū; 

9-10ugi tanepo popōwo ya umampe pugi Itemen yaū ĭm kĭmi kūtūōmagkoseyaū; 

11mugi nurian, popōwo yūrian iran Narisah ra imo nemap. Sikat mōmū nam 
enyaū worenūwi pugkūm, 

12kō kĭmi tawi faneteme wororĭgisū marima. 

13Pol sugkū Iyi ampelum, Naviat itnesog mori, Iyi ontorokūm worokili itnesog 
omwisū: ĭt Iyi otūasepen nenūwi; siamesū Iyi andĭgi anūwi; miyi osesi pugkūm 
siame ampelūm. 

14Iyi onumpi nilasilaswi irag, popōwo ampi marugi siamesū enyaū 
manūatumpene pugkūm. 

15Siamesū eni Itemen, enyaū sugkū; popōwo imo sugkū ya onūwi rnokū, Iyi 
ampi marugi enyaū manūatumpene pugkūm. 

16Nempugon virok, ĭm kĭmi kūtūagesi yaū; ĭm penūri, nempugon virok, 
kwōmagkusi yaū. 

17Popōwo imo sugkū nugkon ra irora ovūn nūrie dūmūsepen tagkēlora, 
mūmōkū, sie imo Iyi umanūwi pugkos? Nempugon virok, ĭm kĭmi kūtūagesi 
yaū; ĭm penūri, nempugon virok, kwōmagkusi yaū, ĭm, 

18popōwo ya ōmem ampe pugi Itemen; irora dūmōkū, sie imo Iyi umanūwi 
memagkū ugi? Nempogon virok; kos kĭmlamgīugi nam eni. 

19Iesū yemokili ma irora dumakīugi woretagkeli, miyi yemenūwi memokū, 
kūmnesorugkūm ugi fan nam imo ya onūwi, mokū, Nempugon virok ĭm kimi 
kūtūagesi yaū; ĭm penūri, nempugon virok, ĭm kimi kwomagkusi yaū, kū? 

20Itnesog, ĭtnesog, ya umanūwi pugkūm, memagkū, Kĭmi kwonageri monakūr, 
ĭm nemap wonavosūwi; ĭm kwandugompūnū, kō pe norigompūnū enugkĭmi 
anti navos. 

21Sī nasiven ra nempugon netni amprokamol umandugompūnū popōwo 
nempugon eni okovelum; ĭm pol sugkū netni umprokomol iyi otūmnentemi 
nesorū ugi, popōwo ugi navos ma sī netni ĭtnataman okovelum ra nemap. 

22Im kĭmi marima kūmandugompūnū; kō, ya ōmagkusokūm ĭm kĭmi kwonavos 
ūnōwami, ĭm tawi sī ampī parugkūm navos enugkĭmi. 

23Ra nempugon mori kĭmi kūtu-ontagkoloyaū sī. Itnesog, ĭtnesog ya umanūwi 
pugkūm, memagkū, sīsesī kĭmi kwonesenĭgi Itemen magkū ra nin enyaū, iyi 
ampugkūm. 

24Kĭmi kūtūosenĭgi sīsesī mūmōkū, ra nin enyaū, mafeli ra nempugon marima; 
ūsenĭgi; ĭm kĭmi kwampī, ma sugkū, navos enugkĭmi ampūarasah ūnōwami. 

25Ya umanūwi imosū pugkūm ugi ōvun parabel: kō, nempugon ampelum pol 
sugkū ya otūōmanūwi pugkūm ugi ōvun parabel; ya anūatumpene pugkūm 
magkū ugi Itemen. 

26Ra nempugon mori kĭmi kwonesenĭgi magkū ra nin enyaū; ĭm ya otūmanūwi 
pugkūm memagkū, ya ontagkeli. 

27Itemen nisekomi; ĭt iyi Itemen umnelintug kūm, popōwo kūmnelintokoyaū, 
ĭm kūmūntavnirigi ma yaūĭmpelum memne ra Nōbū. 

28Yaūĭmpelum memne ra Itemen, mempelum ra nemap; ĭm ya awi nemap 
mōmampe pugi Itemen. 

29Ovun nūrie eni dūmūtagkeli mūmōkū, Marima kĭk emanūasūmperi, 
metūmanūwi sī parabel. 

30Marima ka kĭmlagkili ūnam ma kemagkĭli siamesū, metūmentevetūi sī 
woretagkelok ugi sī; popōwo imo sugkū ka kĭmlagkili kempelum memne ra 
Nōbū. 

31Iesū yemenūwi punora, memokū, Kĭmi kūmūntavnirĭgi marima kū? 

32Urĭgi, umampelum nempugon, okovelun marima, pol sugkū kĭmi 
kwonaseviugi, kwōmampe ran temnesū enugkĭmi, kĭmisū, mawi yaū kosī kō 
yaū tawi kosī, popōwo iyi Itemen ūndū yaū. 

33Ya onūwi imo pugkūm ma kĭmi kwampi ninparata ra mumpon yaū. Kĭmi 
kwampi nevīesesat ra nemap; kō, wavosūwi; ya oke-tantevakepesū nemap. 

Yoane 17 

1Iesū yemenūwi imosū memelasah ra pokōp memenūwi, memokū, Nate, 
nempugon okovelum; umpi nilasilaswi iran Netum ma Netum onumpi 
nilasilaswi iram; 

2ĭt kĭmovugi iyi nempasewugi iranda oveteme omwisū, memokū Iyi 
ampunorasū nomūrep ūbrūni mori kĭmovugi Iyi. 

3Im imo nomūrep ūbrūni ma irora wagkilok, Nōbū itnesog siteven, ĭm Iesū 
Krĭstō mori kĭratamūli. 

4Ya umnumpi nilasilaswi iram ra nemap; ya umnokompelisū numpūrah mori 
kimenūwi memokū ya onumpi. 

5Im marima, Ah Nate, umpi nilasilaswi irag ūndū kĭk, ugi nilasilaswi mori yaū 
mepĭmpĭ irag ūndū kĭk, pol sugkū tawi natipotnin nemap. 

6Ya umanūatumpene nin enugkĭk punora oveteme mori kemovoyaū ra 
nemap; irora dūmūte enugkĭk ĭm kĭmovoyaū irora; mirora umnalekoleki nam 
enugkĭk. 

7Marima irora umagkili ma omwisū mori kĭmovoyaū dūpmumne marug kĭk; 

8popōwo nam mori kemepmovoyaū, yaū movunora, mirora ūvĭ mūmagkili ma 
yaūĭmpelum memne ra kĭk mūmuntavnirĭgi ma kĭmtamūli yaū. 

9Ya umnufwaki memagkū ugi irora; ya otūmnufwaki memagkū ugi ōvetemesū 
ra nemap, ugi irora wokon mori kĭmovoyaū; ĭt irora enugkĭk. 

10Im siamesū omwisū enyaū, enugkĭk; im siamesū enugkĭk enyaū, 

11ĭm ya umumpī nilasilaswi irag ra irora, Ya otūante ra nemap, irora umante 
ra nemap, ĭm ya umampelah punok. Nate tumpora, efĭnte irora ra nin enugkĭk, 
mori kĭmovoyaū, ma irora wanti siteven sugkū kos. 

12Nempugon yaū dal irora ra nemap ya umafĭnte irora ra nin enugkĭk. Ya 
umafĭnte irora mori kĭmovoyaū, im tawi sī ra irora umampiugki, kō, iyi 
netemĭndi mori umampiugki; worokompeli nam ra mumpon ōvun netiyi 
tumpora. 

13Im marima ya umampelum punok; imo ya umanūwi ra nemap, memagkū 
irora wonavos ugi navos enyaū. 

14Yaū movunora nam enugkĭk ĭm nemap dūmakan punora, popōwo irora 
dūtūmne ra nemap, sugkū yaū metūmne ra nemap. 

15Ya otūmnesenugkĭk memagkū kampī irora marugi nemap, ya umagkū 
kafĭnte irora marugi sat sū. 

16Irora dūtūmne ra nemap, sugkū yaū metūmne ra nemap. 

17Umpi irora sentevives wokon ūnōwanda ugi nam itnesog enugkĭk; nam 
enugkĭk itnesog. 

18Kĭmtamūli yaū ra nemap, ĭm ya umentamūlora ra nemap sugkū. 

19Ya umasepen numpi yaū tumpora popōwo ugi irora; ma irora wanti 
tumpora sugkū ra ĭtnesog. 

20Im ya otūmnufwaki memagkū ugi iroramo wokon; ya umagkū ugi irorasū 
sugkū mori wontavnirigi yaū ugi nam enirora; 

21ma irora omwisū wanti siteven sugkū kĭk Itemen ra mumpon yaū, ĭm yaū ra 
mumpon kĭk, ma irora sugkū wanti siteven ra mumpon kos, ma nemap 
wontavnirigi kīmtamūliyaū. 

22Im nilasilawsi mori kĭmovoyaū, yaū movunora; ma irora wanti sīteven 
sugkū kos kūmante siteven; 

23yaū ra mumpon irora ĭm kĭk ra mumpon yaū, ma irora warapūtokonda; ma 
sugkū nemap wagkili kĭmtamūli yaū, memelintokonda, sugkū 
kĭmnelintokoyaū. 

24Nate, ya umagkū aremī ma irora mori kĭmovoyaū wante dal yaū ra nūrū ya 
antewi, ma irora wagesi nilasilaswi enyaū, mori kĭmovo yaū; it 
kĭmelintokoyaū pol sugkū tawi natipotnin nemap. 

25Ah Nate tanepōves nemap ūtūmagkilok; kō, ya umagkilok; miroramo 
ūmagkili ma kĭmtamūli yaū. 

26Im yaū raenūatumpene nin enugkĭk punora; ĭm ya ōmanūatumpene; ma 
sugkū nelintugi mori kĭmelintokoyaū ugi antendōwi ūnisog irora, ĭm vaū ra 
mumpon irora. 

Yoane 18 

1Iesū yemenūwi imo nam mempe dal ōvun nūrie eni nugkon nūmpe nentelep 
Kedron, sī denūok yūi, miyi yive ūnisog, mōvun nūrie eni dal. 

2Im Yūdas mori yem-pirĭgi Iyi yemokili nūrū, ĭt Iesū yemorun semsimokonda 
dal ōvun nūrie eni yūi. 

3Im Yūdas yempī telienlō mōvun nivūo marokonda ōvun tavsogi horog mōvun 
Faresi, mūmūvelum yūi ugi ōvun nilūo mōvun lamp, mōvun nirum. 

4Im popōwo Iesū yemokili siamesū mori wampelum iran, Iyi yivelah 
memtagkelora, memokū, kumnesorugi niē? Irora dūmūnūwi mūmōkū, Iesū 
neteme Nasaret. 

5Iesū yemenūwi punora memokū, yaū. 

6Yūdas mori yempirīgi Iyi yemetūrū dal irora. Pol sugkū Iyi yemenūwi punora 
memokū, Yaū, irora dūmavan kitanda mūroūmol ra nemap. 

7Miyi yōĭmtagkelora, memokū, kūmnesorugi me? Mirora dūmūnūwi, mūmōkū, 
Iesū neteme Nasaret. 

8Iesū yōmenūwi, memokū, Ya onūwi pugkūm mokū, yaū; nagkū, 
kūmnesorokoyaū, Uwi iroramo wampe; 

9worokompeli nam mori Iyi yemenūwi, memokū, Ya otūviugki si ra irora mori 
kĭmovoyaū. 

10Sīmon Piter yemasenduri naūetūgi eni memtantevi telugon meves eni lĭvsaū 
eni tavsogi tumpora, Nin eni lĭvsaū mori, Malkus. 

11Im Iesū yemenūwi pugi Piter, memokū, Etipe naūetūga enugkĭk ra mumpon 
vēwon; kup mori Itemeneyaū ovoyaū, ya amoneki, kū? 

12Telienlō mori, miyi Narisah enirora, mōvūn nivūo enirora oveteme Isrēel, 

13dūmūlekavi Iesū mūiti, mūmūtōri pugi Anas mampūm, ĭt iyi ĭtemakesi eni 
Kēafas tavsogi horog ra nevi mori. 

14Kēafas mori yemenūavsokonda ōveteme Isrēel, memokū aremī sī neteme 
amas woretampnemokonda ōvun netevokontū. 

15Im Sīmon Piter yemūri Iesū, ĭm sī mōmū nūrie mori tavsogi horog yemokili; 
miyi yive ūndū Iesū ūnisog silebok eni tavsogi horog. Piter yemetūrū ran tan 
bukitampet ratilat. 

16Im nūrie mori tavsogi horog yemokili, yive ilat, memenūwi pugi nasiven mori 
yemavles ra bukitampet memtōri Piter ūnisog. 

17Nesiven mori yemavles ra būkitampet yemenūwi pugi Piter, memokū, Kĭk sī 
ra irora ōvun nūrie eni neteme mori, kū? 

18Iyi yemenūwi memokū, Tawi. Mōvun lĭvsaū, mōvun nivūo dūmūtūrū 
mūtovuni nom ugi potmelevag popōwo dūmūteponta mirora, dūmūrugum; ĭm 
Piter yemetūrū dal, memorugum. 

19Tavsogi horog yemtagkeli Iesū memokū ugi ovun nurie eni, mugi nam tavsogi 
eni. 

20Iesū yemtamsi memenūwi pugi, memokū. Yaū menūwi ūniminda ōvetemesū; 
nempugonsū yaūĭmtavosokonda ra mumpon ōvun nimo tavsogi, ĭm nimo 
tumpora, yūi oveteme Isrēel ūmesemsimokonda dansū; yaū metūnūwi vamon 
sī nam. 

21Kĭmentagkoloyaū, irasie? tagkelora mori dūmūrĭgi nam yaūmenūwi punora; 
irora ūmnentemi nam yaū menūwi. 

22Im pol sugkū Iyi yemenūwi imo, sī ra irora ōvūn nivūō mori yemtūrū potipot, 
yemtī Iesū gi mumpon nokoven, memenūwi, memokū, Kĭk emanūwi sugkū, 
pugi tavsogi horog, kū? 

23Iesū yemenūwi pugi, memokū, Nagkū ya onūwi sat, umpūvsok ugi sat mori; 
kō, nagkū aremī, irantie kementīyaū? 

24Im Anas yemtamūli iyi nēeti pugi Kēafas tavsogi horog. 

25Sīmon Piter yemetūrū memorūgum. Mirora dūmūtagkeli mūmōkū, Kĭk sī ra 
irora ōvun nūrie eni, kū? Iyi yōmenūaveni memenūwi, memokū, Tawi. 

26Sī ra irora ōvun lĭvsaū eni tavsogi horog, Piter yemtantevi telugon eni aven, 
yemenūwi, memokū, Ya okesok ran denūok ūndū iyi, kū? 

27Piter yōmenūaveni; marimago netūo yemasora. 

28Mirora dūmūtōri Iesū marugi Kēafas ūnisog nimo worūrian. Yumti dan; 
mirora oveteme Isrēel, dūtūve ūnisog nimo mori, ma sugkū ūtūwampĭ nelilūo 
iranda, ĭt irora dūmōkū woneni paska. 

29Im Pīlat yive ilat punora, memtagkelora memokū, 

30Sie kūvievri iran imo neteme? Mirora dūmūtamsi mūmūnūwi, mūmōkū, 
Nagkū iyi tawi narekĭndi ka pūtūtamūli punok. 

31Pīlat yemenūwi punora, memokū, Kĭmi, ūvi iyi mūrian iran sugkū nam alam 
enugkĭmi. Oveteme Isrēel dūmūnūwi pugi mūmōkū, Nam alam enugkĭmi 
umanūali pugkam worevīpelah nomūrep eni sī; 

32ma sugkū onekompeli nam Iesū yemenūwi, memokū nokowo Iyi amas. 

33Pīlat yōĭmpe ūnisog nimo worūrian, movrugi Iesū memtagkeli memokū, Kĭk 
Natemonok ra nūsian enirora ōveteme Isrēel, kū? 

34Iesū yemtagkeli, memokū, Kĭk osepen tagkeli imo, kū? kū oveteme ūnūwi 
punok mokū sugkū ugi yaū, kū? 

35Pīlat yemtamsi memenūwi, memokū, Yaū, neteme Isrēel, kū? Lō enugkĭk, 
mōvun tavsogi horog ūtamūlok poyaū; sie kĭk umpi? 

36Iesū yemenūwi pugi, memokū, Lō enyaū ūtumne ra nemap Nagkū lō enyaū 
ūmne ra nemap ōvun torugat enyaū patekĭsah mūmōkū oveteme 
ūtūosenteriyaū punora oveteme Isrēel. Kō, lō enyaū marima tawi sugku sī lō ra 
nemap. 

37Im Pīlat yōmenūwi pugi, memokū, Im kĭk sī Natemonok ra nūsian, kū? Iesū 
yemenūwi, memokū, Kĭk onūwives. Yaū mumprokomol ĭm yaūĭmpelum ra 
nemap worumpūvsok ugi itnesog. Irorasū mori ūmnelintugi itnesog umandĭgi 
naviag. Pīlat yemtagkeli memokū, Itnesog sie? 

38Im pol sugkū iyi yemenūwi imo, yōĭmpe ilat punora oveteme Isrēel, 
memenūwi punora, memokū, Ya otūmagesi sī sat iran. 

39Kō, ra nempugon paska kĭmi kūmesūli sī kūmagkū ugi; kūmagkū ya osūli mē? 
Ya osūli nisekomi Natemonok enirora oveteme Isrēel, kū? 

40Irora omwisū dūōmovrugisah, mūmōkū, Tawi iyi, kō, Barabas. Im Barabas 
neteme torefora. 

Yoane 19 

1Popōwo imo sugkū Pīlat yivi Iesū memetipe toris iran. 

2Mōvun telienlō mori dūmūvi worēeti numpūwavekora ugi walĭswalĭs, 
mūmūitĭgi numpūn mūmeviugi nēmas teperesevo, mūmūnūwi mūmōkū, 

3Kĭk e paū, Natemonok enirora oveteme Isrēel. Mirora dūmorunti Iyi gi 
mumpon nokovenda. 

4Im Pīlat yōĭmpe ilat memenūwi punora memokū, Urĭgi, ya otōri pugkūm ilat 
ma kĭmi kwagkili ya otūmagesi sĭsesĭ iran. 

5Iesū yivelum ilat, memevĭugi numpūn numpūwavekora ugi walĭswalĭs, ĭm 
nemas teperesevo; ĭm Pīlat yemenūwi punora memokū, Okesi, neteme mori. 

6Pol sugkū ōvun tavsogi horog, mōvun nivūo ūbrami, dūmōkesi Iyi, irora 
dūmōvrugisah mūmōkū, Krūsifĭ iyi, Krūsĭfi iyi. Pīlat yemenūwi punora, 
memokū, Kimi, Uvĭ iyi, mūtalugi ra nēūmparum; popōwo ya otūmagesi sĭsesĭ 
iran. 

7Oveteme Isrēel dūmūnūwi pugi, mūmōkū, Nam alam enugkam, ĭm sugkū nam 
alam enugkam woretalugi Iyi, popōwo Iyi yemenūwi memokū Iyi Netni eni 
Nōbū. 

8Pīlat yemorigi imo nam memtitugi mōmū; mōmentorĭmpe ra nimo worūrian, 
memtagkeli Iesū, memokū, Kemīmnēa? 

9Iesū yetūtamsi pugi. 

10Im Pīlat yemenūwi pugi memokū, Kotūmanūwi poyaū, kū? Ketūmagkili ma 
yaūĭmpī nempasewugi ĭm horog enyaū, ĭm yaū faneteme woretalug kĭk, kū 
woresūlok, kū? 

11Iesū yemtamsi memenūwi, memokū, Kĭk petūvī horog ugi sĭsesĭ irag nagkū, 
petūvunok marugi pokōp. Popōwo imo sugkū, iyi mori otenĭmpe yaū punok 
umnoworepatevi momū. 

12Marugi nempugon mori Pīlat yemakīugi woresūli Iesū; kō, ōveteme Isrēel 
dūmūvrugisah, mūmōkū, Nagkū kemesuli imo neteme, kĭk tawi aven eni Sisar; 
iyi sī umanūwi memagkū iyi Natemonok ra nūsian, umanūwi iran Sisar. 

13Pīlat yemorigi imo nam mōemtōri Iesū ilat, memetesep ran tan potnumpūtūo 
worūrian, ra mumpon sī nūrū dūiviwi, nin ra nam Hibrū, Kabata. Dan 
woresiman ugi Paska, ĭm poakas. 

14Miyi yemenūwi punora ōveteme Isrēel memokū, Okesi, Netemonōk ra nūsian 
enugkimi. 

15Mirora dūmūvrugisah mūmōkū, Vīpelah, vīpelah. Talugi ra nē ūmparum. Pīlat 
yemtagkelora, memokū, Ya ontalugi Natemonok enugkĭmi ra nē ūmparum, ku? 
Ovun tavsogi horog dūmūnūwi mūmōkū, Natemonok, ra nūsian siteven 
enugkam, Sisar. 

16Miyi yemtenĭmpe Iesū punora woretalugi ra nē ūmparum. Mirora dūmūvĭ 
Iesū mūmūtōri pelah. 

17Miyi yemuriuki nēūmparum eni, mempe ra nūrū, nin Neven nuki ūnumpūn, 
nam Hibrū, Kolkota: 

18Mirora dūmūtalugi yūi ra nēūmparum, ĭm dūrū mōmū dal iyi, sī ra nokoren 
meves, ĭm sī ra moor, ĭm Iesū ileboteven. 

19Im Pīlat yemetiyi nin memetipe ra nēūmparum, nam mori, IESŪ, NETEME 

NASARET NATEMONOK RA NUSIAN, ENIRORA OVETEME ISREEL. 

20Sikat ra irora oveteme Isrēel dūmūsepi imo nin popōwo nūrū mori 
dūmūtalugi Iesū, potipot sĭti; yernetĭyi ra nam Hibrū, ĭm Krik, ĭm Latĭn. 

21Mōvun tavsogi enirora oveteme Isrēel dūmūnūwi pugi Pīlat, mūmōkū, Etūtīyi, 
Natemonok ra nūsian enirora ōveteme Isrēel; kō, ma iyi mori yemenūwi, 
memokū, Yaū Natemonok ra nūsian enirora oveteme Isrēel. 

22Pīlat yemenūwi memokū, Mori ya otĭyi antendōwi. 

23Mōveteme ūbrami pol sugkū dūmūtalugi Iesū ra nēūmparum, dūmūvĭ ōvun 
nemas eni, mūmūtavūrakwokonda ugi devat, ĭm semplaūon eni sugkū; 
semplaūon tĭnevi wokon omwisū, tawi yetūvsemugi; 

24mirora dūmūsepen ūnūwi punora, mūmōkū, Kos letūtevaseri, kos lasenduri 
lot ugi ĭm lagkili eneme, ma sugkū wonekompeli nam ra mumpon ōvun netiyi 
tumpora, memokū, Irora wantevūrakwokonda ōvun nemas enyaū; mirora 
wasendūri lot ugi semplaūon enyaū, 

25Mōveteme ūbrami mori dūmumpi imosū. Dūmūtūrū ra nokoren nēūmparum 
eni Iesū, Dineme, maven eni dineme eni, Mēri, retepon eni Kliōpas, ĭm Mēri 
Makdalene. 

26It yemokesi dineme eni, ĭm nūrie mori Iyi yemelintugi, memenūwi pugi 
dineme memokū, Nasiven, okesi, netum. 

27Penūri, Iyi yemenūwi pugi nūrie mori memokū, okesi, dinum. Marugi 
nempugon mori, iyi nūrie mori, yemtori iyi eniwi. 

28Penūri imo Iesū yemokili ma Iyi yemokompelisū siamesū, memokū 
onekompeli imo nam ra mumpon ōvun netiyi tumpora, miyi yemenūwi, 
memokū, Ya umampiumnōk. 

29Dūmūtisep yūi nūrah dūmūvūara ugi nū nakan, mirora dūmūtīokugi 
namtimte ra nū nakan, mūmūtipe ra telien hĭsop, mōmūtipe ra nugūn. 

30Pol sugkū Iesū yivi nū nakan mori iyi yemenūwi, memokū, Okompelisū; miyi 
yemtelasep, memtenimpe naviat eni. 

31Mōveteme Isrēel dūmokū ōvun nokolĭsiranda ūtūantendōwi ra nēūmparum 
ran danemindog; popōwo daneworum, ĭm danemindog dan ra nūsian; popōwo 
imosū sugkū, irora dūmūsenĭgi Pīlat, mūmōkū, wonareki ōvun netnaap enirora, 
mampĭpelah. 

32Mōveteme ūbrami dūmūvelum mūmareki ōvun netnaap en sī, meni naviran, 
dūmūtalugi ūndū; 

33kō, pol sugkū dumūvelūm pugi Iesū, mūmūkili imas, irora dūtūareki ōvun 
netnaap eni; 

34kō, sī ra irora oveteme ūbrami yemsē nokoren eni ugi saū, marimago de ĭm 
nū yemorari. 

35Miyi neteme mori yemokesi, yemumpūvsokugi, ĭm nūmpūvsok eni ĭtnesog; 
miyi umagkili ma iyi umanūwi itnesog ma kĭmi kwontavnirĭgi. 

36It imosū dūmūtepū woro kompeli nam ra mumpon ōvun netiyi tumpora 
memokū, Utūonareki sī nōiran eni. 

37Im sī momū nam Irora wagesi Iyi mori irora dūmūse. 

38Penūri imosū, Yosef, neteme Arimatia iyi nūrie vamon eni Iesū, popōwo 
yemtetokonda ōveteme Isrēel, yemesenigi Pīlat memokū ampi nokolĭsiran eni 
Iesū. Im Pīlat yemenūwi pugi memokū iyi onumpi sugkū. Miyi yivelum, mempĭ 
nokolĭsiran eni Iesū. 

39Im Nĭkodimus sugkū yivelum, neteme mori yive pugi Iesū pūmrok, 
memuriuki nūrahsū nempeneves, dūalĭgi, ōvun paūn wun hunder. 

40Mirora dūmūvī nokolĭsiran eni Iesū mūmovsen ugi ōvun nemas lĭnen, 
nūrahsū nempeneves ra mumpon, sugkū ōveteme Isrēel dūmūtenemi, 

41Sī denūok ra mumpon nūrū dūmūtalugi Iesū ra nēūmparum ĭm sī veletenemi 
ĭtevaū ran denūok, yetūtipe sī ūnisog mori. 

42Im yūi irora dumūtipe Iesū, popōwo potipot, ĭm daneworum enirora ōveteme 
Isrēel. 

Yoane 20 

1Dan mampūm ra wik, Mēri Makdalene yivelum ra velitenemi, yumti 
naūevetavū, yemilarilara, memokesi nevat yivĭpelah marugi velitenemi. 

2Miyi yemalo ĭmpelum pugi Sīmon Piter, ĭm nūrie mori Iesū yemelintugi, 
memenūwi punora memokū, Uvipelah Novsūromun marugi veletenemi, ĭm kos 
keletumlagkili nūrū ōmūtipēwi. 

3Piter yive ilat, ĭm nūrie mori, mirora dūmūmprokalo, mūmōkū wampe ra 
velitenemi, 

4miyi nūrie mori yepmōbūm iran Piter, mempelum mampūm ra velitenemi. 

5Miyi yemetagkelaū memokesi ōvun nēmas lĭnen, dūtipe kō, iyi yetūve ūnisog. 

6Im Sīmon Piter, mori yemūri, yivelum, mempe ūnisog velitenemi, memokesi 
ōvun nemas lĭnen dūtipe, 

7ĭm nemas ūnumpūn dūtipeteven italni, mitavĭnapon ra nūrū siteven. 

8Miyi nūrie mori yive ūnisog sugkū, mori yivelum mampum ra velitenemi; miyi 
yemokesi memtavnirĭgi. 

9It irora ra nempogon mori dūmūmgĭugi nam ra mumpon ōvun netĭyi tumpora, 
ma Iyi ōmentūok marugi nemas. 

10Mōvun nurie mori dūmūve enirorawi. 

11Kō, Mēri yemetūrū ilat ra velitenemi, memageri. Im polekū yemageri 
yemetagkelaū memokesi ūnisog veliteemi; 

12miyi yemokesora dūrū ōvun agelō dūmūvīugi nemas nesebo, dūmūtesep, sī 
ra numpun, ĭm sī ra noan, ra nūrū yemalewi nokolisiran eni Iesū. 

13Mirora dūmūtagkeli, mūmōkū, Nasiven, kemnageri, irantie? Iyi yemenūwi 
punora, mēmokū, Popōwo ūvĭpelah Novsūromon enyaū, ĭm ya otūmagkili 
ūtipēa. 

14Iyi yemenūwi imo, memelagkaū kitan, memokesi Iesu yemetūrū, metūkili ma 
iyi Iesū. 

15Iesū yemtagkeli memokū, Nasiven, kemnageri, irantie? Kemnesorugi mē? Iyi 
yemokū Iyi nasĭmnūok, memenūwi pugi memokū, Narisah, nagkū kĭk uriūki 
pelah, enūwi poyaū ia kotipēa, ĭm ya ampi iyi. 

16Iesū yemenūwi pugi, memokū, Mēri. Miyi yemelagkaū mōmū, memenūwi 
pugi memokū, Rabonī, fan nam, Tavsogi enyaū. 

17Iesū yemenūwi pugi, memokū, Etūsugkori yaū, ĭt ya otūsah pugi Itemen yaū. 
Eve punora ravūgsĭeme menūwi punora, mokū, Ya umesah pugi Itemen enyaū, 
ĭm Itemen enugkimi, ĭm Nōbū enyaū, ĭm Nōbū enugkimi. 

18Mēri Makdalene yivelum memenūwi punora ōvun nūrie, memokū iyi okesi 
Novsūromon, miyi onūwi imo pugi. 

19Ran dan mori, yem pwaraparap, dan mampum ra wik, dūmūsumpat ōvun 
būkitampet ra nimo ōvun nūrie dūmūsemsimokonda, popōwo 
dūmūmtetokonda oveteme Isrēel, Iesū yivelum memetūrū ileboteven, 
memenūwi punora, memokū Ninparata irami; 

20ĭm pol sugkū Iyi yemenūwi imo, Iyi yemesesi punora ōvun nokoven eni, ĭm 
nokoren eni; mōvun nurie mori dūmavosavos popōwo dūōmōkesi 
Novsūromon. 

21Iesū yōmenūwi punora, memokū, Ninparata irami; sugkū Itemen yemtamūli 
yaū, ya umentamūlokūm sugkū. 

22Im pol sugkū Iyi yemenūwi imo, Iyi yelĭmsora ugi nesumsah, memenūwi 
punora memokū, Uvī Naviat tumpora; satsū enirora mori kĭmi 
kūmafielintokonda, afielintokonda; 

23ĭm satsū enirora kĭmi kūtūmafielintokonda, otūafielintokonda. 

24Tomas, sī ra irora Twelv, nalĭg eni Dĭdĭmus, tawi dal irora pol sugkū Iesu 
yivelum. 

25Mōvun nurie dūmūnūwi pugi, mūmōkū, Ka kelokesi Novsuromon. Miyi 
yemenūwi punora, memokū, Nagku ya otūagesi nampon ōvun nēl ra ōvun 
nokoven eni, rnetūantipe dugorugon nokovug ra nampon ōvun nēl, ĭm nokovug 
ra nokoren eni ya otūontavnirĭgi. 

26Penuri dansū ēt ōvun nurie eni dūōmūsemsimugi ūnisog ĭm Tomas dal irora; 
Iesū yōĭmpelum, ōvun bukitampet dūmūsumpat, miyi yōmetūru ileboteven, 
mōm-enūwi punora, memokū, ninparata irami. 

27Miyi yemenūwi pugi Tomas, memokū, Eevan gi dugorugon nokopmū, mokesi 
ōvun nokovug; mēevan gi nokopmū metipe ra nokoren enyaū; roetūte 
netūtavnirĭgi, kō etavnirĭgi. 

28Tomas yemenūwi pugi, memokū, Novsuromon sorūg, im Nōbū sorūg. Iesū 
yemenūwi pugi, memokū, Tomas, 

29popōwo kĭk okesi yaū, kĭk ementavnirĭgi. Nevīeves irora mori dūtōkesi, kō, 
ūmuntavnirĭgi. 

30Itnesog, ōvun numpūrah horog sikat mōmū Iesū yemumpi ūnimĭnda ōvun 
nūrie eni, ūtūotīyi ra mumpon imo netiyi; 

31kō, umnetīyi memagkū ugi imosū ma kĭmi kwontavnirĭgi ma Iesū, Krĭstō, miyi 
Netni eni Nōbū; ma kĭmi kwampi tavnirigi nomūrep ra nin eni. 

Yoane 21 

1Penuri imosū Iesū yōmsesi Iyi punora ōvun nūrie eni; irora ran tan tok 
Tīberius; iyi yemesepen sesi Iyi punora sugkū imo. 

2Dūmūsoropūtah Sīmon Piter, ĭm Tomas nalĭg eni Dĭdĭmus, ĭm Nataneel, 
neteme ra Kana ra Kalĭli, mōvun netnime eni Sepedi, ĭm dūrū mōmū ra irora 
ōvun nurie eni. Sīmon Piter yemenūwi punora 

3memokū, ya umampe memtī nomū. Irora dūmūnūwi pugi mūmōkū, Kos, kos 
kelampe, Marimago dūmūve ilat musuki bōt; ĭm pūmrok mori dūtūvĭ sī. 

4Prūbokum Iesū yemetūrū ikeri, kō, ōvun nūrie mori dūtūkili ma Iyi Iesu. 

5Popōwo imo sugkū Iesū yemtagkelora memokū, Ovūnyan, kūmantipe ĭm lawi 
nevag, kū? Irora dūmūnūwi pugi, mūmōkū, Tawi. 

6Miyi yemenūwi punora memokū, Utipe nokopon ra nokoren meves ĭm kĭmi 
kwampi. Irora dūtipe sugkū, mūtūfaneteme worereveni popōwo ugi nomū 
sikat. 

7Nūrie mori Iesū yemelintūgi, yemenūwi pugi Piter, memokū, Iyi Novsūromon. 
Im pol sugkū Sīmon Piter yemorigi ma Iyi Novsūromon, yemetōetĭgi netaūsep, 
ĭt iyi yetūvīugi némas, memesepen iraūsah ran tok. 

8Mōvun nūrie mōmū dūmūvelum ra sī bōt virok, ĭt irora tawi isūt marugi ikeri, 
sugkū wosavera wun hunder, mūmūreveni nokopon ugi nomū. 

9Im pol sugkū dūmūsah ikeri dūmōkesi nom ugi potmelevag, im sī nomū 
rantan, ĭm yōūp. 

10Iesū yemenūwi punora, memokū, Uviĭmpelum nugkon ōvun nomū kūvĭ 
marima. 

11Sīmon Piter yōmesuki morevenisah nokopon ikeri, yemovūarugi ōvun nomū 
tamas, wun hunder ĭm fĭfti-tri; ĭm nokopon yetūumti. Iesū yemenūwi punora, 
memokū, Uvelum mūvag. 

12Im tawi sī ra irora ōvun nūrie yemsemse woretagkeli magkū kĭk me? 
dūmūkili Iyi Novsūromon. 

13Im Iesū yivelum mempĭ yōūp mori, memovunora, ĭm nomū sugkū. 

14Imo nempugon desel Iesū yemsesi Iyi punora ōvun nūrie eni penūri Iyi 
yōĭmtūok marugi nemás. 

15Penūri dūmoni Iesū yemenūwi pugi Sīmon Piter, memokū, Sīmon, netni eni 
Yōna kĭk emnelintokoyaū mōmū ra iroramo, kū? Iyi yemenūwi pugi, memokū, 
Monokowo, Novsūromon; kemagkili ma ya umnelintugkĭk tamas. Iyi yemenūwi 
pugi, memokū, Avugunora ōvun lam enyaū. 

16Iyi yōimtagkeli, nempugon dūrū, memokū, Sīmon netni eni Yona, kem 
nelintokoyaū kū? Iyi yōmenūwi pugi memokū, Monokowo Novsūromon; kĭk 
emagkili ya umnelintugkĭk tamas. Iyi yemenūwi pugi memokū, Efĭnte ōvun 
pugipugi enyaū. 

17Iyi yōimtagkeli nempugon desel, Sīmon netni eni Yōna, kemnelintokoyaū 
tamas, kū? Piter yemorigi sat popōwo yemtagkeli, nempugon desel, memokū, 
Kemnelintoko yaū tamas, kū? miyi yōmenūwi pugi, memokū, Novsūromon, kĭk 
emagkili siamesū; kemagkili ya umnelintugkĭk tamas. Iesū yōmenūwi pugi 
memokū, Avugunora ōvun pugipugi enyaū. 

18Itnesog ĭtnesog, ya umanūwi pugkĭk memagkū, pol sugkū kĭk neviarep 
kemesepen netōetĭgi memavan ra nūrūsū kemakĭtigi; kō nempugon kĭk 
onumpūmetūo kĭk īevan gi ōvun nokopmū, ĭm sī mōmū amkīketōetĭgi, 
mandiugkĭk ra nūrū kĭk otūmnakiugi. 

19Iyi yemenūwi imo memokū ugi nemas mori iyi unumpi nilasilaswi iran Nōbū. 
Penūri imo nam, Iyi yemenūwi pugi, memokū, Kampelesi irag. 

20Piter yemelagkaū memokesi nūrie mori Iesū yemelintugi, yemūri, mori 
yemtesūo ra mumpon nemindugon eni Iesū ra nempugon narigari, memtagkeli, 
memokū, Novsuromon, mē iyi umnempiriwugkĭk? 

21Piter yemokesi iyi mori, memtagkeli Iesū, memokū, Novsūromon, Iyi mori, sie 
ugi? 

22Iesū yemenūwi pugi, memokū, Nagkū ya umagkū iyi antendōwi mafeli 
nempugon ya umampelum, Tie imo iram? Kampelesi irag. 

23Mirora ravensieme dūinūrĭgi nam, ma nūrie mori otūamas; kō Iesū yetūnūwi 
pugi memokū Iyi otūamas; yemokū, Nagkū ya umagkū iyi antendōwi mafeli 
nempugon ya ōmampelum, tie imo iram? 

24Iyi nūrie mori umnumpūvsok ugi imosū, memetīyi imosū; ĭm ka kĭmlagkili ma 
numpūvsok eni itnesog. 

25Kō ūmante sikat mōmū mori Iesū yemumpi; kō nagkū sī onetīyi magkū ugi 
omwisū, ya umagkū ōvun netiyi mori wampūarasah Nemap omwisū. 

Ovun Apostol 

Ovun Apostol 1 

1Tiofilus, netiyi mori yobūm yaū metĭyi memokū ugi siainesū Iesū yimatepotni 
worumpi memtavsogi, 

2Mafeli dan mori yempĭ sah iyi kō mampum ugi Naviat Tumpora iyi 
yempasiwokonda ōvun apostol mori iyi yimtampol ora; 

3Iyi yemesepen sesi iyi punora ugi ōvun numpūvsok itnesog ĭndowi mirora 
dūmūrūn okesi iyi dan sū forti, miyi yemorunenūwi punora memokū ugi lō isen 
Nōbū. 

4Im ra nempugon mori iyi dal irora dūmūsemsimokonda, iyi yempasiwokonda 
memokū irora ūtū awi Ierūsalem, kō wantevetwi nievĭwos nam isen Itemen, iyi 
yemenūwi memokū mori kĭmūrĭgi yaū mepmenūwi pugkūm memokū ugi. 

5It Yoane yemumbaptiso ugi nū, kō wam baptiso irami ugi Naviat Tumpora, ĭm 
tawi dan sikat. 

6Im pol sugkū dūmūsemsimokonda irora dūmūtagkeli iyi mūmōkū, 
Novsūromon, kĭk ampitorileki lō punora ōveteme Isrēel ra nempugon marima 
kū? 

7Miyi yemenūwi punora memokū, Tawi nisekomi worokili ugi ōvun nempugon 
mōvun dan mori Itemen umantipe isen. 

8Kō kĭmi kwampi horog nempugon Naviat Tumpora ampelum irami; ĭm kĭmi 
ōvun numpūvsok kwonumpūvsok ugi yaū ra Ierūsalem, ĭm Iūdia orawisū, ĭm 
Samēria ĭm ra nūrū sū nūrū sū. 

9Iyi yemenūwi imosū, polekū irora dūmūtopotnemi yempīsah iyi, ĭm sī 
numpūwaū yemuriuki sah iyi marugi niminda. 

10Im polekū irora dūmūtopotnemi ĭndowi ūnpokōp nempugon iyi yempe, ĭm 
dūrū ōveteme dūevora ugi ōvun nemas nesebo; 

11Mirora dūmūnūwi mutnokū, Oveteme Kalili, irantie kūmantūrū 
mumuntopotneme ūnpokōp? Iesū mori okevīsah iyi ūnpokōp marugkūm 
umampelum sugkū kokesi iyi okeve ĭm sah ūnpokōp. 

12Mirora, dūmūtorileki ra Ierūsalem mūwi numpūo Olivet, mori potipot 
Ierūsalem sugkū isūt dūmokū netevokontū wonavan ran danemindog. 

13Im pol sugkū dūmintorimpe dūmūsah ūnisog silebok imelūo dūmūte Piter ĭm 
Yakobo ĭm Yoane ĭm Andrū, Filip im Tomas Bartolomū ĭm Matīyū, Yakobo netni 
eni Alfius, ĭm Sīmon Selotes, Yūdas avinsĭ eni Yakobo. 

14Irora sū ugi tarū siteven dūmatikisah ugi nufwaki mesenigi movasiven dal 
sugkū, ĭm Mēri dineme isen Iesu, ĭm dal ravensieme isen. 

15Ran dan sū mori yemtoūk ileboteven irora ōvnūrie (ninda omwisū semsimak 
sugkū nagkū wun hunder ĭm twenti) memenūwi memokū, 

16Oveteme, Ravūgsīeme, okompelisū imo nam ra mumpon netiyi tumpora mori 
Naviat Tumpora yipmenūwi ra naveran eni Dēvid memokū ugi Yūdas mori 
yemtorora mori dūmūruleki Iesū. 

17Yeme-epi iyi dal kos, yivi imo numpūrah. 

18Neteme mori yivasi sī nūrū ugi nipmi satindi isen; miyi yemumol yobūm gi 
numpun yeseri ileboteven, mōvun nalnilniwara isen yeserim. 

19Im omwisū mori umantendowi ra Ierūsalem dūrĭgi mūmatovnin nūrū mori 
mokū, Akeldama, fan nam Nūrūn de. 

20It yemetiyi nam ra mumpon netiyi Narūfo. Ete timnamgis eniwi, Im letūtewi 
yūi sī neteme: Mete tamponūm iran worotorugat. 

21Popowo imō sugkū aremi sī ra irora ōveteme mori dal kos dan sū polekū 
Novsūromon yemnavan dal kos. 

22Marugi baptisma isen Yoane mafeli dan mori okevĭsah iyi marugkos, worete 
neteme numpūvsok dal kos ugi nivsorasah isen marugi nemas. 

23Mirora dūmutipe dūrū, Yosef nalĭg isen Barsabas, ĭm nin deselugi isen Yustus; 
ĭm Matīas. 

24Mirora dūmūfwaki memokū; Ah, Novsūromon kīk e magkili tarū isenda 
ōveteme omwisū, sesi pugkam itokowo ra irora dūrū, koko tampoli. 

25Moko iyi ampi nugkon imō numpūrah dal ōvun Apostol mori Yūdas yemowi 
ugi narekĭndi woreve ra nūrū isen. 

26Mirora dūinasinduri ōvun lot, memokesi yemtampoli Matīas dūmūsepi iyi dal 
ōvun apostol eleven. 

Ovun Apostol 2 

1Im nimpugon umampwara yivelum sū dan sū Fĭfti irora sū dūmūte ugi tarū 
siteven im nūrū siteven. 

2Im tĭntūm yemne ra pokōp itnum sugkū narioven nimetagi nusian memovūara 
ra nimo omwisū yūi irora dū mūtesepwi. 

3Dūmūtūratumpeni pun ora mafīekondugi ov nilwamen sugkū nom; mūmūve 
iranda sū. 

4Dūmūvūara omwisū ugi Naviat Tumpora mirora dūmati potni worenūwi ugi 
ōvun navianda lōsū sugkū Naviat Tumpora yemovun ora nam. 

5Dūmūte ra Ierūsalem ōveteme Isrēel, mori ōveteme nufwaki, irora dūmne ra 
lōsū nūrūsū nūrūsū. 

6Im nempugon yemtĭntūm ōveteme mori dūmūsemsimokonda movkerĭtwi 
popowo dūmūrigora, dūmūnūwi ugi ōvun navianda sū isenda. 

7Im omwisū dūmūtevrevūi memavlugi tamas dūmūsepen tagkilora mūmokū, 
irora sū mori ūmanūwi ōveteme Kalili kū? 

8Im nokowo kos kim landigi ōvun nam sū soret sugkū kos ĭm lumprokomol ugi? 

9Oveteme Parsia, ōveteme Midia, ōveteme Ilam mōveteme mori dūmne ra 
Mesopotemia ĭm Yūdia ĭm Kapadosia ĭm Pontus ĭm Asia, 

10Fritia ĭm Pamfilia, Ityipt, ĭm nūrū sū ra Libia ĭm teliugi ra nokorin Sĭrenia, 
mōvun domo mori dūmne Rōm mori ōveteme Isrēel, 

11novun nūrie isenda, Mōveteme Krite mōveteme Arebia, kos kim landig ora 
ūmanūwi ra ōvun nam soret memagkū ugi ōv numprūah horog isen Nōbū. 

12Im omwisū mūtevrevūi mū tavrivri mūmūsepen nenūwi pun ora mūmokū, 
Sie imō? 

13Ko nugkoneme dūmūtofop ugi mūmūnūwi mūmokū, Irora ūmampwaraugi 
win ĭtevaū. 

14Ko Piter yimtūok dal irora Eleven memtorenūwisah punora memokū, 
Oveteme Yūdia ĭm kĭmi sū kūmantindowi ra Yerūsalem, ukili mūrigi nam sorūg. 

15Iroramo ūtūm naūeterimlū sugkū kĭmi kūnūwi popōwo prūvokom wokon; 

16Kō imo mori Yōel profet yemenūwi memokū, 

17Nōbū ūmanūwi memagkū, ran dan sū nisah ya onavūi lōsū lōsū ugi Naviat 
sorūg iranda. Mōvunitnime soremi ĭtoyateman mitovasiven wanūwi nam ugi 
Naviat Tumpora Neviarip soremi wagesi ōv nelasivrevora, mōveteme talam 
wameviak ugi ōvun nemiviak: 

18Im ran dan sū mori ya onavūora ōvun livsaū sorūg ĭtovateman mitovasiven 
ugi Naviat Tumpora; mirora wanūwi nam ugi Naviat mori: 

19Im ya osesi ovun okesinepūp unpokop mūnemap, de, im nom, im ūhaoap ra 
nūgōnom: 

20Im nĭpminen osumpoli malevokevat, Mitis ante de, Pol sugkū dan horog dan 
ra nūsian isen Novsūromon otū velum. 

21Ko iyi sī amperugi nin isen Novsūromon ampiēyōwara iyi. 

22Oveteme Isrēel, Urigi imō nam: Iesū neteme Nasaret mori Nōbū yimetipe 
ūnimetemi ugi ov numpūrak horog mōvnavlugi mōvun saū mori. Nōbū 
yemumpi ugi iyi ĭm kimi kū magkili ugi; 

23Iyi mori kimi kūvi Nōbū yemtenimpe pugkūtn ugi nesepen tarū mugi nesepen 
nokili isen, kĭm niūtalugi iyi ra nē ūmparum ugi nokovenda ovnumpĭndi: 

24Mori Nōbū yoĭmtori sah memsūli worĭt ugi nemas iran; popowo tawi 
faneteme worurūleki iyi. 

25It iyi Dēvid yemenūwi ugi iyi memokū, Ya umantipe Novsūromon ūnimtūg 
ĭndowi, It iyi ra nokoven mevis sorūg ma ya otū amtetugi: 

26Popōwo imo sugkū ya umnavos ugi navos memnarūfo, Im nokolĭsirag ante 
lap im mentemetmetugi. 

27Popōwo kĭk otū awi naviat sorūg ra Hēdes, kĭk otū ampugi Iyi Tumpora sorum 
worokesi avatar: 

28Kĭmsesi poyaū worurokili ugi ōvun selat nomūrep; Kĭk onumpi yau 
woravosavos ugi nokesok ves. 

29Oveteme, ĭm ravūgsīeme, aremī ya anūwi nam pug kūm magkū ugi Dēvid 
potni ĭtement, iyi yimas dūmūtinemi, ĭm vileteneme isen ra nūrū soret mafeli 
marima. 

30Popōwo imo sugkū, imo popōwo iyi sī profet, iyi yimokili ma Nōbū yemenūwi 
nam ūnam pugi memokū Iyi Krĭstō amne ra iyi marugi fan isen mentori Iyi, 
woretesep ra potnumpūtūwo isen; 

31ĭm popowo iyi yepmokili imo iyi yemenūwi memokū, Krĭstō, Iyi otūawi naviat 
isen ra Hēdes ĭm nokolĭsĭran otūavatar. 

32Iesū mori Nōbū yemtorisah marugi nemas, ĭm kos sū ōvun numpūvsok ugi 
imō. 

33Popowo imō sugkū yometipe sah iyi ra nokoven mevis eni Nōbū Iyi yivi 
nievūos isen Itemen mori Naviat Tumpora miyi ovugisū imo mori kūmagesi 
mūmandigi. 

34It iyi Dēvid yetūve ūnpokop; kō iyi yimenūwi memokū, Iehōva yimenūwi pugi 
Novsūromon sorug, memokū Etesep ra nokoren mevis sorug, 

35Mafeli nempugon mori ya antipe ōv novsin nakan sorum ra mumpon nowom. 

36Popōwo imo itnesog kimi ōveteme sū Isrēel ukili irao mūtūtavrivri ugi, Iyi 
Iesū mori kĭmi kūtalugi ra nē ūmparum Nōbū otipe iyi Novsūromon ĭm Krĭstō. 

37Im pol sugkū irora dūmurĭgi imo irora dūmūrĭgi nesorū ūnōwanda tamas 
wokon mo mūtagkeli Piter mōvun Apostol mūmokū, rapmamsīeme, sie kak 
lenumpi? 

38Im Piter yemenūwi punora memokū, Uvieves nōwami, mūvĭ baptisma irami, 
kĭmi sū ra nin eni Iesū Krĭstō, worefielentugi sat sū soremi; ĭm kĭmi kwampi 
itemas isen Naviat Tumpora. 

39Popōwo nievūos pugkūm mōv nitnime soremi ĭm punora sū isūt, mori 
Novsūrom n, Nōbū soret amperokonda. 

40Miyi yemumpūvsok memenūavsokonda ugi nam sikat mōmū memokū, ūvĭ 
nēyōwara marugi imō palsi sat. 

41Mirora mori dūmurĭgi nam isen ugi navos dūmūvi baptiso iranda: ĭm ran dan 
mori dūmūsepi dal irora sugkū tri taūsan ōveteme. 

42Mirora dūmatikesah ugi nam tavsogi isenda ōvun apostol 
mūmūtavsemokonda ugi norusevi yōūp mugi nufwaki. 

43Im nemtetugi yivelum iranda sū: mōvun apostol dūmumpi ōv numpūvsok 
horog mōvun navlugi sikat. 

44Im omwisū mori dūmūtavnirigi dūmū semsimokonda ra 

45nūrū siteven mūmūtipe siamesū isenda siteven; Mirora dūmandūevasi ōvun 
nūrū mōvun netevote isenda mūtūvūrak wokonda sugkū ugi norumkor isenda. 

46Mirora dūmante ra tempel ugi tarū siteven mūmandūsevi yōūp ra ōvun nimo 
isenda, mirora dūmneni nevag isenda ugi navōs ĭm nelugelugi ves ūnōwanda, 

47mumnarūfo ves numplin Nōbū mōveteme sū dūmokesi ves iranda. Im dan sū 
Iehōva yemetipe irora mori yemumkorēyōwara ra nĭlepon sī lo tumpora. 

Ovun Apostol 3 

1Im Piter im Yōane dūmūsah ra Tempel ra nempugon worufwaki poarap. 

2Im sī neteme yumprokomol ugi noetet dūmandiuki mumantipe dan sū ra 
nokorin buketampit ra Tempel nin Nilaswi, woresenigora ugi ōvun ĭtemas mori 
dūmūve ūnisog Tempel; 

3miyi yemokesi Piter im Yōane dūmumprokeve ūnisog Tempel yemesenigora 
ugi ōvun itemas. 

4Im Piter otopotnemi iran ūndū Yōane memenūwi pugi memokū, Okosokam. 

5Miyi yemendugi irora memokū irora wampugi sī sesi. 

6Im Piter yemenūwi memokū, Tawi silver kū kold sorūg; kō ya kum mampunok 
(sugkū ya kum mantipe). Ra nin isen Iesū Krĭstō, neteme Nasaret, etūok mavan. 

7Miyi yimelekavi nokoven mevis mevitūok iyi: ĭm marimago nowon mōv 
novwan nemli dūēpoipo; 

8Miyi yĭmiraūsah memetūrū memavan; memtorimpe dal irora ra Tempel 
memavan memiraūsah mem arūfoves numplin Nōbū. 

9Im netevokontū omwisū dūmokesi iyi yemavan memarūfo ves numplin Nōbū: 

10mirora dūmokili iyi neteme mori yemandūnetesep memandūn esenigi ra 
nokoren buketampet Nilaswi ra Tempel: mirora dūmavlugi tamas 
mūinuvkeritwi ugi mori yivelum iran. 

11Impolekū yemorūlukonda Piter ĭm Yōane netevokontū omwisū dūmalo 
semsimokonda punora ūnorĭyū isen Solomon, dūmovkeritwi. 

12Im Piter yemokesi, memenūwi punora netevokontū memokū, ōveteme Isrēel, 
kĭmi kūmnavlugi ugi imo irasie? kūmūntupotneme kam (nagkū) sugkū ka kū 
umpi imo neteme woravan ugi horog kū pe tumpora soreman kū? 

13Iyi Nōbū isen Ebraham, ĭm Isak ĭm Yēkob, Nōbū isenda ritemendeme soret 
otipe nilasewi iran Iesū Netni isen; mori kĭmi kūmempirigi mo mūnūavuni Iyi 
ūnipmi isen Pīlat, nempugon iyi yemenūwi nam memokū wusūli. 

14Im kĭmi kūmūnūavuni iyi mori Tumpora ĭm Tanepoves wokon mūmakĭugi iyi 
worevugkūm neteme temelemel, ĭm kĭmi kū mūtalugi iyi Novsūromon 
nomūrep; 

15mori Nōbū yemtorisah marugi nemas; ĭm kam ōvun numprok ugi. 

16Im ugi tavniri ra nin eni imo neteme kūmagesi mūmagkili iyi oti horigives; 
nin isen umpi iyi faneteme; itnesog, tavniri umpi iyi horigives wokon 
ūnemitemi omwisū. 

17Kō ravūgsĭeme yakum magkili ma kĭmi kūm umpi imo ugi numgī, mov 
natemonok soremi sugkū. 

18Kō omwisū mori Nōbū yipmovūm menūwi ugi ra naveranda ōvun profet 
omwisū isen memokū Krĭstō osahūmūlep iyi yemekompeli sū. 

19Popōwo imo sugkū ūvĭeves nōwami mūtorileki ma sugkū ĭyukuyeki sat sū 
soremi mōv nempugon nevĭeves wampelum ra nipmi isen; 

20miyi ontamūli Iyi mori Iyi yepmetipe memokū ugi Iesū Krĭstō. 

21Iyi mori pōkop umampi mafeli nempugon omantevūreves ugi siame sū mori 
Nōbū yemandūnenūwi memagkū ugi ōvun profet tumpora isen ra palsi sū. 

22It Moses yemenūwi punora ōvun ritemendeme memokū Iehōva Nōbū soremi 
ontori sī Profet nisekomi marokonda rapmisĭeme sūgkū yaū; kĭmi kwandigi 
nam omwisū mori iyi anūwi pug kūm: 

23Mirora mori ūtū wandigi Profet mori ontevavtiti irora sū marokonda 
netevokontū. 

24Mōvun profet omwisū marugi Samūel, mirora mori dūomūri iyi omwisū 
dūmūnūwi nam, dūmokū ugi ōv nempugon mori. 

25Kĭmi ōvun nitnime ōvun profet ĭm nam nievūos ūnam mori Nōbū yimenūwi 
punora ritementeme, yemenūwi pugi Ebraham memokū, Lōsū lōsū ra nūrūsū 
nūrūsū wampīeves irora ugi novsen sorum. 

26Nōbū yemtorisah Iesu Netni isen memtamūli iyi pugkūm mampūm, miyi 
yipmandūn nevīeves kĭmi polekū iyi yemandūntorokūm omwisū marugi sat sū 
soremi. 

Ovun Apostol 4 

1Im pol sugkū irora dūmūntorenūwi punora netevokontū, ōveteme sokowar, 
ĭm nivūwo ra Tempel mōvun Sadūsi dūmūvelum iranda, 

2mūmūrigi sat popōwo irora dūmūtavsokonda netevokontū mūmūtorenūwi 
sah nevsorosah memokū ugi Iesū. 

3Mirora dūmūlekavi irora mūmūsumpatamtokonda ūnisog nimo nugkugko 
mafeli dan sī: mori poarap-arap. 

4Kō sikat ra irora mori dūmūrigi nam mūmūtavnirigi; dūmūsepi irora sugkū 
nagkū fiv taūsan. 

5Im ratmran ōvun natemonok mōveteme talam, mōvun somul ra Yerūsalem; 

6ĭm Anas potni sokowar im Kaifas, ĭm Yōane ĭm Aleksander ĭm ravinsĭeme isen 
potni sokowar dūmūsemsimokonda. 

7Mūmūtipe irora ileboteven mūmūrūn tagkel ora mūmokū kūmnumpi imo ugi 
horog ĭm ra nin eneme? 

8Im Piter yemovūwara ugi Naviat Tumpora, yemenūwi punora memokū, 
Ovatemonok ra netevokontū, mōveteme talam ra Isrēel, 

9nagkū kumnūrian iramam ugi imo mori aremī oviēyōwara iyi neteme 
ūmrokori, ugi mē; 

10kĭmi sū ūkili, movnetevokontū sū ra Isrēel sugkū, ma ra nin eni Iesu Kristo, 
neteme Nasaret, mori kūmūtalugi ra nē ūmpa-rom ĭm Nōbū yemtorisah marugi 
nemas, ugi iyi mori imo neteme umantūrū ĭgkō horigives wokon ūnĭmetimi. 

11Iyi nevat mori kĭmumpi nimo mimrug ugi, otipe sū ra numpūtan nimo, Im 
tawi nēyōwara ugi sī momu: 

12tawi sī mōmū nin ra nūrūsū umampunora ōveteme imo siteven wokon 
worumkosēyōwara ugi. 

13Im pol sugkū irora dūmokesi natikesah isenda Piter ĭm Yōane mūmūkili 
dūtūtavsokonda ma irora ōveteme wokon, irora dūmavlugi; mirora 
dūmūlavenūri mūmūkili ma dūmūte dal Iesu. 

14Mirora dūmokesi neteme mori yemumpi horigives wokon yemetūrū dal 
irora, mirora dūmūtūkili sie irora wanūwi ugi: 

15Irora dūmūnūwi punora mūmokū irora wampelah marugi nahor mirora 
dūmūsepen nenūwi punora, 

16Mūmokū, sie kos kelenumpi iranda ōveteme mori! ĭt umpi sī numpūrak horog 
ugi irora mōveteme omwisū ra Yerūsalem ūmag-kili ugi; ĭm kos tawi faneteme 
worenūaveni. 

17Kō ma sugkū otū onukompeli ra ōv netevokontū mōmū aremī kos 
kelenimpaleki wokonda ma ūtūwanūwi pugi sī kū sī ra imo nin. 

18Mirora dūōmūvrokonda mūmūwalivat ūnōwanda mūmokū ūtū anūwi sī nam, 
mūtū ōmuntavsogi ra nin isen Iesū. 

19Kō Piter ĭm Yōane dūmūnūwi punora mūmokū, Nagkū mōmū aremī ūnĭpmi 
eni Nōbū woralekoleki nam soremi ra nam isen ūkili: 

20ĭt kam tawi faneteme woreteteven, ka kwanūwi magkū ugi siame mori kam 
mokesi mūrĭgi. 

21Dūmōmumpaleki mōmū momūsūl ora, mūtōkesi sī se sī woretampenĭgi 
iranda popōwo ugi netevokontū; omwisū dūmarūfoves numpelen Nōbū 
popōwo ugi mori dūumpi. 

22It nevi sū forti iran neteme mori dūmumpi numpūrak horog iran yemsesi 
horigives. 

23Im pol sugkū dūmūsūl ora irora dūmūve punora ravensieme mūmūnūwi 
punora mūmokū ugi siame sū ōvun potni sokowar mōveteme talam dūmūnūwi 
punora. 

24Im pol sugkū irora dūmūrigi dūmūfwaki ugi tarū siteven iran Nōbū 
mūmūnūwi mūmokū, Ah, Narisah, kĭk Nōbū mori yemumpi pōkop mūnemap, 
ĭm tok, ĭm siame sū ra mumpon irora: 

25Kĭmenūwi ra naveran isen Dēvid levsaū sorūm memokū, Lō sū nilevokevat 
dumarakĭ, mov netevokontū dūmūsepen tarū tarū nendūavū irasie? 

26Ov netevokontū ra nemap mōvun nivūo dūmoltantūok mūsemsimokonda 
pugi Iehōva ĭm Krĭstō isen: 

27ĭtnesog dūmūsemsimokonda pugi Iesū Netum Tumpora, mori kemavūi, 
Herod, ĭm Pontius Pīlat ĭm lō sū nĭlevokevat mōvun net nimi Isrēel, 

28Dumumpi siame sū sugkū nokopmū ĭm tarū sorum yepmenūwi memokū 
wonumpi. 

29Im marima, Novsuromon, okesi ov nimpaleki isenda: movunora ōvun levsaū 
sorum natikesah tamas ĭndowi worotorenūwi sah nam sorum, 

30ugi nokopmū kĭevan menumpi horigives, menumpi ōvun horog mov navlugi 
ugi nin isen Iesū Netum Tumpora. 

31Dūmūafwaki sū, yemugkeri nūrū yūi mori irora dūmūsemsimokonda; 
dūmūvūara ugi Naviat Tumpora mirora dūmūnūwi nam isen Nōbū 
mūtūmemetet. 

32Im semsimak ra irora mori dūmūtavniri dūmūte gi tarū ĭm naviat siteven: ĭm 
tawi sī yemenūwi mokū isen iyi sī se sī ra netevote sū isen; irora dūmokū 
siamesū isenda enirora sū. 

33Ovun apostol ugi horog wokon dūmumpūvsok ugi nevsorasah isen Iesū 
Novsūromon; 

34ĭm nelintugi tamas iranda omwisū. Popōwo tawi sī ra irora yemesenigi 
wokon: ĭt ōveteme mori dūmūtipe ōvun nūrū movnimō isenda dūmandūnevasi 
mūmandūn nevi nipmi ugi imosū, 

35mūmūtipe ūnokorenda ōvun apostol: miroradūmūtevūrah wokonda sugkū ra 
norūmkora isenda. 

36Im Yosef ōvun apostol dūomatov nin mūmokū Barnabas (fan nam neteme 
numpeleves) neteme Livī, iyi yemumprokomol ra Siprus, 

37iyi yemetipe sī nūrū isen, miyi yivasi mempi nipmi muni memetipe 
ūnokorenda ōvun apostol. 

Ovun Apostol 5 

1Kō sī neteme nin isen Ananĭus, ĭm Safīra retepon ūndū iyi yisevasi sī nūrū, 

2miyi yemesiugi nugkon nipmi, ĭm retepon eni yemokili ugi, mempi nugkon 
metipe ūnokoren nowonda ōvun apostol. 

3Im Piter yemenūwi pugi memokū, Ananĭus irasie Sētan ovūwara ūnōwam ma 
kempirigi Naviat Tumpora memasiugi nugkon nĭmpi nūrū mori? 

4Pol sugkū kĭmetūvasi, yemeti sorūm, kū? ĭm pol sugkū kĭmpasi nipmi mori yeti 
sorūm kū? Sie mori kĭk otipe ūnōwam? kĭk otūnūwi namli punora ōveteme kō 
pugi Nōbū. 

5Ananĭus yemorigi imo nam yemumol, yumti nesūmsah: ĭm omwisū mori 
dūmūrigi ugi dūmetet. 

6Mōvun neviarep dūmūtūok mumovsin iyi mūmūriuki ratilat mūmūtĭneme. 

7Penuri imo sugkū aūr endesel retepon eni yivelum ūnisog miyi yetūrigi ugi pe 
mori. 

8Im Piter yemtagkeli memokū, Enūwi po yaū kĭmūvasi nūrū kūvī nipmi omwisū 
mori kū? Miyi yemtamsi memokū, monokowo, omwisū nipmi mori. 



242 

 

NAM NUMPUSOK ITĒVAU ENI IESU KRISTO NOVSUROMON ENUGKOS 
Erromangan New Testament © British and Foreign Bible Society, 1909,1979. 

© 2019 Bible Society in the South Pacific. 
 

 
 

 

9Im Piter yemenūwi pugi memokū, Nokowo imo kĭmi ugi tarū siteven kūmokū 
kwontapmi Naviat eni Novsuromon? origi nowonda isenda mori ūtenemi asūm 
ra nugon nimo mirora wandiugkĭk ratilat. 

10Marimago yumol ra nokoren nowon eni yumti nesūmsah: moviarap mori 
dūmūvelum ūnisog mūmokesi yimas, mirora dūmūriuki ratilat mōmūteneme 
iyi ra nokoren asūwon eni. 

11Im nemtetugi tamas yivelum ra ōvun karestian omwisū mirora sū sugkū mori 
dūmūrĭgi ugi imosū. 

12Mugi nokovenda ōvun apostol dūmūte ovnumpūrak horog movnokesinepūp 
sikat ra netevokontū; mirora dūmūte gi tarū siteven ra mumpon silebok eni 
Solomon: 

13Im tawi sī ra irora metora yimseemeemo woramplesi iranda: kō ov 
netevokontū dūmūvietevisep irora iranda; 

14mōvun tavniri mōmū sikat dūmamplesi iran Novsūromon, ōvun semsimak 
ōveteme movasiven; 

15Mūmūriuki ōvun netromoro ra nokoren selat sū alam mūmūtipe ov nevlok 
mōvun nanum mūmōkū namolin eni Piter umampelum ontiali iran sī kū sī ra 
irora. 

16Mūmūvelum numpūn lō mori dūmne ra ovun sĭti nagkaūugi ra Yerūsalem, 
mūmūriuki ov neturomoro mirora mori dūmūlaswonora ugi ōvun naviatindi; 
memkor horigeves omwisū. 

17Potni sokowar yemtūok, momwisū dal iyi (mori ōvun Sadūsi) mumarakara, 

18mūmūrūleki ōvun apostol momūsumpatamtokonda ūnisog nimo nugkugko. 

19Kō sī nagelo eni Novsūromon itī pelah ōvun buketampet ra nimo nugkugko 
nempugon pūmrok, ĭm pol sugkū yemtorora ilat yenūwi memokū, 

20Uve mūtūrū, menūwi punora netevokontū ūnisog nimo tumpora, mokū ugi 
nam omwisū ugi imo Nomūrep. 

21Mirora dūmūrĭgi mūve ra numtin dan ūnisog nimo tumpora 
mūmūtavsokonda. Miyi potni sokowar yivelum mirora dal iyi, mūmūvro-konda 
ovatemonūk mōveteme talam ra netevokontū Isrēel dūmūsemsimokonda, 
mūmūtamūlora ra nimo nugkugko woretorora. 

22Mōvun nivūo dūvelum dūtokesora ūnisog nimo nugkugko; dūmūtorileki 
mūmūnūwi mūmokū, 

23Ka ke lokesi nimo nugkugko sumpat nigara, mōvum navales dūmūtūr ran tan 
ōvun būketampet; 

24ĭm pol sugkū ka ke litīpelah litokesi sī ūnisog, Im pol sugkū (potni) sokowar, 
ĭm nivūo ra nimō tumpora mōveteme sokowar, dūmūrigi imo nam irora 
dūmefokerarū ugi mūmokū wantepū sie? 

25Im sī yivelum memenūwi punora memokū, irora mori kūmūsumpat ūnisog 
nimo nugkugko irora ūmantūrū ūnisog nimō tumpora momentavsokonda 
netevokontū. 

26Miyi nivūo nūsian movun nivūo dal, dūve memtorora metok; irora 
dūimtitokonda netevokontū mūmokū ma sugkū ūtū wantevora ugi nevat. 

27Im pol sugkū dūmūtorora dūmūtipe ūniminda naūor, ĭm potni sokowar 
yemtagkelora memokū, 

28Kam liwalivat ūnōwami ĭm lokū kūtūontavsokonda ra nin mori kū? Im kĭmi 
kūvūwara Yerūsalem ugi nam tavsogi soremi, ĭm kumagkū kwampulo kam ugi 
de eni neteme mori. 

29Im Piter mōvun apostol mōmū dūmūtamsi mūmūnūwi mūmokū, Ka kim 
lesindiuki ves Nōbū mōmū ra ōveteme. 

30Nōbū isenda ritemendeme soret yeviesorasah Iesū kĭmi kūmūtalugi 
kūmūsakelsvugi ra nē. 

31Iyi mori Narisah ĭm Nēyōwara, Nōbū yemetipe sah ugi nokoven meves eni 
worevunora ōveteme Isrēel nevīeves nowanda, ĭm nefielentugi sat sū. 

32Im kam ōvun numpūvsok eni ugi imō sū, miyi Naviat Tumpora sugkū mori 
Nōbū yovunora ūmesendiukives Iyi. 

33Im pol sugkū irora dūmūrigi yisēgi nōwanda (ugi nakan), mirora dūmaūor 
ugi mūmokū wontara. 

34Kō sī yemetūrū ra naūor, neteme Faresi, nin eni Kamaliel, mori 
yemtavsokonda ra ōvun netiyi tumpora, netevokontū omwisū dūmūsesie ves 
iran, memenūwi memokū wantūratumpene lap ōvun apostol, 

35mo menūwi punora memokū, Oveteme Isrēel, ūfinte kĭmi popōwo ugi 
ōveteme mori mugi imo kūmagkū kwonumpi, 

36Itetūwi Tiūdas yemtuok mori yemesepen nenūwi memokū iyi neteme 
horogsah, ĭm sikat ōveteme, sugkū for-hunder, dūmamplesi iran: dūmūtalugi; 
iyi im omwisū dūmūsendiuki iyi, dūmaseviokonda mūmūvia. 

37Penūri iyi Yūdas neteme Kaleli yemtūok ra nempugon dūotivi ninda 
ōvetemesū woresitū, memtorora ōveteme sikat dal: miyi yimas; mirora 
omwisū mori dūmūsendiuki iyi dūmasiviokonda. 

38Im yakum manūwi pugkūm mēmagkū, Uwi ōveteme mori, mūtenimpe irora, 
popōwo nagkū imo nam tavsogi ĭm numpūrak umamne ra ōveteme, 
wontalepasi: 

39kō nagku umamne ra Nōbū, kĭmi tawi faneteme worēalepasi; kenūwumpi 
navohat iran Iehōva. 

40Mirora dūmūtavnirĭgi iyi: dūmūvrokonda ōvun apostol, mūselatevora 
mūmūnūamwus punora mūmokū irora ūtū wantorenūwi nam ra nin eni Iesu, 
mūsūlora. 

41Mirora dūmūve mūwi irora ra naūor, mūmavosavos mūmokū irora aremī 
worevi narumprum ugi nin eni. 

42Im dan sū ūnisog nimo tumpora, ĭm nimo sū, irora dūtūwi tavsogi kū mūtūwi 
wortorenūwi sah Iesū Kristo. 

Ovun Apostol 6 

1Im ran dan sū mori pol sugkū dūtū tandam sah ovnūrie mori, yetepū 
nenūafokefo enirora ōveteme Helene dūmūtavūntan iranda ōveteme Hibrū 
popōwo ōvun neviampūwi isenda dūmnelesakepon iranda pol sugkū 
dūtūvūrak wokonda nevag. 

2Mirora mori Twelv dūmūsemsimokonda sū ōvun nūrie momūnūwi mūmokū, 
Tawi aremī ka kel owi nam eni Nōbū lentorugat ugi netevūrak nevag, 

3Popōwo imo sugkū wosorugi rapmamsīemi seven sugkū kĭmi ōveteme 
ūmnumpūvsok aremī iranda, mumampwarugi Naviat Tumpora ĭm numpūn 
nelekon ĭm ka ke lantipe irora worumpi imo numpūrak, 

4Im ka kelenatekisah ugi nufwaki ĭm len torenūwi sah nam. 

5Semsimak omwisū dūmokū nam aremi: mirora dūmū tampolora Stifan, 
neteme tavniri ves yemovūwar ugi Naviat Tumpora, ĭm Filip, ĭm Prokorus, ĭm 
Nīkanor, ĭm Sīmon, ĭm Parminas, ĭm Nĭkolas sī nūrie ra Antiok: 

6Mūtipe irora ūniminda ōvun apostol: mirora dūmūfwaki mūtipe nokovenda 
iranda. 

7Im nam eni Nōbū yemteli; movnūrie dūmū tandamsah tamas ra Yerūsalem; ĭm 
sikat ra irora ōveteme sokowar dūmūsendiuki nam tavniri. 

8Im Stifan yovūwarugi tavniri ĭm horog yemumpi ov numpūrak sū navlugi 
horog iranda netevokontū. 

9Kō dūmūtūok nugkon ra semsimak ra nimo tavsogi isenda Libertne ĭm Sirini, 
mōveteme Aleksandria, mōveteme Sīlisia, mōveteme Esia, mori dūmūseloki gi 
nam dal Stifan. 

10Mirora tawi faneteme woretūramtugi nelekon ĭm horog ra nam Stifan 
yemenūwi. 

11Mirora dūmūvi ōveteme mori dūmumpūvsok namli mūmokū, Ka kelorigi iyi 
yemenūwi memokū namli sat iran Mōses ĭm Nōbū. 

12Mirora dūmūsendūkiya ūnōwanda ōvnetevo kontū, mōveteme talam, movun 
Somūl, mūmūvlevelum pugi mūmūlekavi momutori ra naūor, 

13mūmūtipe ōveteme worumpūvsok namli mori dūmūnūwi mūmokū, Imō 
neteme otūm owi woresendūkia ugi imo nūrū tumpora movun netiyi tumpora; 

14ĭt ka kelorigi iyi yemenūwi memokū, Iesu neteme Nasaret ontivavtiti imo 
nūrū mesumpoli memtampnemugi ōvun nam sū ugi entiame mori iyi Mōses 
yemovug kos. 

15Mirora omwisū mori dūmūtesep ra naūor mori dūmūtūpotnemi iran 
dūmokesi nipmi eni sugkū nipmi eni sī nagelo. 

Ovun Apostol 7 

1Potni sokowar itagkeli memokū, Imo sū sugkū kū? 

2Miyi yemenūwi memokū, Urigi, Ravūgeme, Nōbū Nilasilaswi, 
yemetūratumpeni pugi Ebraham itemen e kos pol sugkū iyi ra Mesopotemia 
penūri iyi yemetūtendowi ra Haran, 

3memenūwi pugi memokū, Eve mowi nūrū sorum ĭm rapmisĭeme, ĭm pelum ra 
nūrū ya kosesi punok. 

4Miyi yemowi nūrū isenda ōveteme Kaldia memetĭndowi ra Haran: pol sugkū 
itemen eni yimas Nōbū yemtori marugi nūrū yūi memetipe igko 
kūmantindowiwi: 

5miyi yetū vugi sī nūrū nisekon, tawi nemap woretipe nowon eni; kō yem-
yevūwos memokū ampugi iyi, ĭm mov novsin eni ra nisah ĭm tawi sī netni isen 
ra nempugon mori. 

6Miyi yemenūwi memokū ōvun novsin eni wantendowi ra nūrū tawi isenda 
worumpi irora worelĭvsaū mampiesesat irora nevi sū for hunder. 

7Im Nōbū yōmenūwi memokū, ya onūrian iranda lō mori irora wolivsaū iranda: 
ĭm penūri irora wampe pelah montevita irag ra imo nūrū. 

8Miyi yemovugi nempasiwugi ūnam ugi numpi namon: miyi yivi Isak memumpi 
namon iran ran dan sĭklem mesikĭugi; ĭm Isak yivi Yēkob; miyi Yēkob retĭsme 
enugkos twelv. 

9Im retĭsme mori dūmworemi sat momūvasi Yosef (woreve) ra Ityĭpt: ĭm Nōbū 
ūndū iyi, 

10memeviēyōwara iyi marugi ovnelĭleki isen omwisū mo movugi nelugelugi ves 
ĭm noĭntanwi ūnĭpmi eni Ferō, natemonok ra nūrū Ityĭpt, memetipe iyi nivūo ra 
nūsian ra Ityĭpt im ra nimo omwisū isen. 

11Im temas yivelum ra nūrūsū Ityĭpt ĭm Kēnan sugkū, ĭm sokomūlep: ĭm ritĭsme 
soret dūtūkesi nevag. 

12Im Yēkob yemorigi nam memokū korn ra Ityĭpt, memtamūlora (mampūm) 
ritĭsme soret. 

13Im ra nempugon dūrūgi yemsesi iyi punora ravensieme eni, ĭm Fero 
yemokesora ravinsīeme eni Yosef. 

14Im Yosef yemtamūli (nam) memtori Yēkob itemen eni mov numpunaran isen 
omwisū mori irora sū seventi-fīv. 

15Im Yēkob yemyep ra Ityĭpt momas, iyi, mirora ritĭsma soret; 

16dūmuriuki irora ra Sekem mūmūtenemora ra veli mori Ebraham yivasigi 
muni marokonda ōvun netnime, eni Emor itemen Sekem. 

17Im pol sugkū yemumpotipot nempugon worekompeli sū nievūos nam mori 
Nōbū yepmenūwi nam ūnam memokū ugi pugi Ebraham, netevokontū mori 
dūmūlūgalaū mūmūtendamsah ra Ityĭpt, 

18mafeli nempugon sī mōmū natemonok ra nūsian yivelum mori yetūkili Yosef. 

19Miyi mori yemumpi nimpiri iranda ritĭsme soret, moĭmpĭindi ritĭseme soret 
memumpi irora duasivi ugi ovalalaū ītevaū ma sugkū ūtū arnūrep. 

20Im Moses (ra nempugon mori) yeti numprokomol nalaū numposeti ūnĭpmi 
eni Nōbū, dūmūtinte iyi itĭs endesel ra mumpon nimo eni itemen: 

21Im pol suukū dūmūwi iyi, nitni Itnasiven eni Fero yimpĭ momefinte sugkū 
netni eni. 

22Dūmūtavsogi Moses ugi ov numpon nelekon omwisū enirora ōveteme Ityĭpt; 
miyi yeti horog ugi nam mov numpūrak. 

23Im pol sugkū nevi sū forti iran sī tarū yivelum ūnōwan iyi yemokū 
otopotnemora ravinsīeme eni, ovnitnime ra Isrēel. 

24Yemokesi sī mori yempĭĭndi iyi, miyi semsempari iran, memokorugi iran, 
nisekon mori dūvĭĭndi, yitĭ neteme Ityĭpt: 

25miyi yemokū ravinsīeme eni pūlavenūri ma Nōbū amkorēj ōwara ugi iyi; kō 
irora dūtu kili. 

26Im rat mran iyi yōempelum punora polekū dūmoil, memenūavsokonda 
worēetora memenūwi memokū, Ovragi, kūti rapmime kūmawo nevĭsisat 
irami? 

27Im neteme mori yempĭĭndi numpūnaran isen yemsafeti iyi kitan memtagkeli 
memokū, Mē otipe kĭk natemonok ĭm neteme nūrian iramam? 

28Kĭmagkū wōretalokoyaū sugkū kumpi iran neteme Ityĭpt ninū, kū? 

29Im Moses yemalo ra imo nam memetĭndowi ra nūrū Mĭdian, memeti ov 
nitnime en dūrū. 

30Im pol sugkū nevi sū forti isūma, nagelo eni Iehōva yemetūratumpeni pugi ra 
nuru wokon, ra numpūwo Sĭna, ugi silūamen nom ra nē tobūtovū. 

31Im Moses yemokesi memavlugi ugi nokesi mori: miyi yemumpotipot 
woretopotneme memorigi navian eni Novsūromon yemenūwi pugi memokū, 
Yaū Nōbū enirora ritimime sorum, 

32Nōbū eni Ebraham, ĭm Nōbū eni Isak, ĭm Nōbū Yēkob. Im Moses 
yemevukūrakūra memetū atekisah woresugkelowi. 

33Im Novsūromon yemenūwi pugi memokū, Sūli woravan marugi nowom: 
popōwo nūrū mori kĭk emantūrūwi oti tumpora. 

34Yaū mokesi sokomūlep enirora netevokontū enyaū ra Ityĭpt, ĭm yaū morigi 
nasaū enirora ĭm ya okoyep woreumkorēyōwara: Elum, ya kontamūlok ra 
Ityĭpt. 

35Iyi Moses mori irora dūnūaveni mūmokū, Mē otipe kĭk natemonok ĭm neteme 
nūrian iramam? Nōbū yemtamūli iyi mori narisah ĭm nēyōwara, ugi 
nempasiwugi eni nagelo mori yetūratumpeni pugi ra mumpon nē tobūtovū, 

36Iyi mori yemtorora ratilat memumpi ovnokesinepūp mov numpūrak navlugi 
ra nūrū Ityĭpt ĭm ran tok navilara, ĭm ra nūrū wokon ra nevi sū forti. 

37Iyi Moses mori yemenūwi punora ōvun netnime Isrēel memokū, Nōbū 
enugkimi ontori sī profet nisekomi marokonda rapmisīeme sugkū yaū, kĭmi 
kwampendugugi. 

38Imo iyi mori dal semsimak ra nūrū wokon, mūndū nagelo mori yemenūwi 
pugi ra numpūwo Sīna, ĭm dal retemeneme soret: mori yimpī nam nomūrep 
worevugkos: 

39Im retemeneme dūtū akĭugi woresendiukives iyi kō dūsaveti marokonda, 
mōmūtorileki ugi tarū sū isenda ra Ityĭpt: 

40Mūmūnūwi pugi Eron, Umpi ōv nōbū mori wampūm iramam: popōwo Moses 
mori yetorokos marugi Ityĭpt, ka ke letūm lagkili iyi kowo. 

41Mirora dūmumpi sī kaf ra nempugon mori mūmū sokowar iran safi namlī 
mori momavosavos ugi nūrah mori irora dūumpi. 

42Im Nōbū yemelampia (marokonda) woretivita iranda ōvun tentūrū ūnpōkop, 
sugkū nam yemetiyi ra mumpon netiyi ōvun profet, memokū, Kĭmi lō Isrēel, 

kūmo voyaū ōvun nokolisiranda ōvun nūrah, movun sokowara ra nūrū wokon 
nevi su forti kū? 

43Im kĭmi kūmūriuki sah tent eni Mōlok, Im mosi eni Refan, Enugkimi, ōvun safi 
mori kūmumpi woretivita iranda, Im ya andiugkūm ran tanugkon Babilon. 

44Tent ugi ōvun numpūvsok dal etementeme ra nūrū wokon, sugkū iyi 
yempasiwugi mori yemenūwi pugi Moses memokū iyi onumpi sugkū safi mori 
iyi yemokesi, 

45Mori retementeme soret dūmovunora mori dūmūrora mūmuriuki ĭm pelum 
dal Yosūa ra nūrū isenda ōvnilevōkevat, mori Nōbū yemtelesora marugi 
niminda retementeme mafeli nempugon eni Dēvid; 

46mori Nōbū yemokesi ves iran miyi yemakiugi worokesi isenwi nisekon Nōbū 
eni Yekob. 

47Kō Solomon yimumpi nimō nisekon. 

48Kō yemenūwi memokū iyi Tantevakepe otū mantendowi ra ōvun nimo 
ōveteme dūmuinpi; sugkū profet yemenūwi memokū, 

49Iehōva yemtagkili memokū, Pōkop potnumptowo enyaū, Im nemap woretipe 
nowog; Sie nimo kĭmi kūonumpi nisekūg? Kū nūrū sorug woremendog ia! 

50Nokovūg yemumpi imo sū omwisū kū? 

51Ovun nugkugko, dūtū umpi namon irami, numpindi otum mentipelah nipmi 
ūnisog kĭmi, kū telugomi: sugkū retemime sugkū kĭmi. 

52Mē sī ra irora ōvun profet retemime dūtū muvĭesi sat iran? Mirora 
dūtalokonda mori dūbflm mūmūtorenūwi mūmokū ugi Iyi Tanepo; mori 
yivelum mori marima kĭmi kūmimperigi mūmūtalugi; 

53kūmūvĭ ōvun silinivi nam ugi ōvun agelo ĭm kūtū alekoleki. 

54Pol sugkū irora dūmūrigi imo sū irora dūmolintorugi ugi nakan, mirora 
dūmūvūwarugi ugi naraki tamas. 

55Kō iyi yemovūwarugi ugi Naviat Tumpora, miyi yemtopotneme unpokop 
memokesi nilasilaswi eni Nōbū ĭm Iesū yemetūrū ra nokoren meves eni Nōbū, 

56miyi yemenūwi memokū, Urĭgi, yakum magesi umantūrū pokop tĭpelah im 
Nitni eni Neteme ra nokoren meves eni Nōbū. 

57Mirora dūmuvrugi sah gi navian sah mūmūsumpat telegonda, mūmalo iran 
ugin tarū siteven; Im pol sugkū dūmūtūvileguni nimote, dūmūtevi gi nevat; 

58mōvun numpūvsok dūmūtipe ōv nemas isenda ra nowon eni sī neviarep nin 
eni Sol. 

59Mirora dūmūtevi Stifan ugi nevat, miyi yemovrugi memenūwi memokū, Ah, 
Iesū Novsūromon, vī naviat sorūg. 

60Miyi yemseumpuneterin mo movrugi gi navian sah, memokū, Ah 
Novsuromon, etū tampenĭgi sat isenda. Im pol sugkū iyi yemenūwi imo iyi 
yemaleepo. Im Sol yemenūwi sugkū, memokū wontalugi iyi. 

Ovun Apostol 8 

1Im ra nempugon mori yempĭsesat tamas iranda semsimak ra Yerūsalem; 
dūmaseviokonda sū ra nūrū su Yūdia ĭm Sameria, ōvun apostol dūmūte. 

2Mōveteme aremī dūmūriuki Stifan mūmūtugi tamas. 

3Im Sol yimmokini semsimak mori memtorĭmpe ra ōvun nimo yemyevora 
ōveteme movasiven memsumpat ūnisog nimo nugkugko. 

4Mirora mori dūtin naseviokonda dūmavan ra nūrū sū mū mfitorenūwi sah 
nam navosavos, 

5Im Fĭlĭp yemyep ra sī sĭti Sameria memtorenūwi sah punora memokū ugi 
Krĭstō. 

6Mov numpūn lō (gi tarū siteven) dūmūvendugugi nam mori Fĭlĭp yemenūwi 
pol sugkū dūmūrĭgi mūmokesi ōvnumpūrak horog mori iyi yemumpi. 

7Popōwo ĭt ōvun naviatindi dūmūvelum ilat marokonda sikat mori dūpmūve 
iranda, mūmūvrugi gi navian sah, ĭm sikat mori dūmūte ituromoro mōvnomti 
yemumkor-horigeves. 

8Yeti navosavos tamas ra nimote, mori. 

9Kō sī neteme nin eni Simon, iyi itetūwī ra sĭti mori yemumpi ōvnumpūrak 
navlugi, ĭm lō Sameria dūmavlugi, iyi yemenūwi memokū sī horog wokon: 

10mirora ōvatemonok mōveteme dūmūvendugugi iyi mūmūnūwi mūmokū Iyi 
horog eni Nōbū mori ra nūsian. 

11Mirora omwisū dūmūvendugi iyi, popōwo nempugon tantop iyi yemumpi 
irora worovkoritwi ugi numpūrak navlugi isen. 

12Kō pol sugkū irora dūmūtavnirĭgi Filĭp yemtorenūwi sah memokū ugi lō eni 
Nōbū, ĭm nin eni Iesū Krĭstō, ōveteme movasiven dūmūvī baptisma iranda. 

13Im Sīmon sugkū yemtavnirĭgi mempi baptisma iran yemsari iran Fĭlĭp; ĭm pol 
sukū yemokesi ōv numpūrak horog mōvun safi mori yemumpi iyi 
yemovkoritwi. 

14Im pol sugkū ōvun apostol ra Yerūsalem dūmūrigi nam ma Sameria dūmūvī 
nam eni Nōbū irora dūtamūli Piter ĭm Yōane punora: 

15mori dūmūvelum mūmūfwaki memokū ugi irora ma irora wampī Naviat 
Tumpora: 

16It iyi ra nempugon mori yetūmol iranda: kō irora dūpmūvī baptisma iranda 
ra nin eni Iesū. 

17Miroran dūmūtipe nokovenda iranda mirora dūmūvī Naviat Tumpora. 

18Im pol sugkū Sīmon yemokesi yemovunora Naviat Tumpora pol sugkū ōvun 
apostol dūmūtipe nokovenda iranda, iyi yemetipe muni ūnĭminda memenūwi 
memokū. 

19Ovoyaū sugkū imo horog ma iyi sī kū sī ya kantipe nokovūg iran ampi Naviat 
Tumpora. 

20Im Piter yemtamsi pugi memokū, Okinok ĭm muni sorum, popōwo kĭmokū 
worevasi itemas eni Nōbū ugi muni. Tawi sī sie sī sorum ugi imo numpūrak; 

21popōwo nōwam tawi nugko ūnipmi eni Nōbū. 

22Yīeves nōwam popōwo ugi imo satindi, esenĭgi Nōbū nagkū iyi afielentugkĭk 
tarū ūnōwam. 

23It yakum nelavenuri satindi wokon ūnōwam, umīetok ugi worit ra narekindi. 

24Im Sīmon yemtamsi memenūwi memokū. Ufwaki pugi Novsūromon nisekūg 
mokū tawi sī ra imo sū kūmanūwi ugi ampelum irag. 

25Im pol sugkū dūmumpūvsok ugi mūmūtorenūwi sah nam eni Novsūromon, 
dūmūtorĭleki ra Yerūsalem mūmūtorenūwi sah nam navosavos ra ov nimote 
ūntemne sikat isenda ōveteme Sameria. 

26Nagelo eni Novsūromon, yemenūwi pugi Fĭlĭp memokū, Etūok mavan empak 
ra selat mori umeyep mamne ra Yerūsalem Resa mori nūrū wokon. 

27Miyi yemtūok mempe: im pah sī neteme Etiopia sī yūnok nivūo ra nusian isen 
Kandasi nasimnalam ōveteme Etiopia memefinte noete eni omwisū, yempe ra 
Yerūsalem woretivita; 

28memtorileki memetesep ra kar isen memesepi netiyi eni Isea profet. 

29Naviat Tumpora yemenūwi pugi Fĭlĭp memokū, Eve ĭm wosintorugi kar mori. 

30Miyi Fĭlĭp yemalo pugi memorigi iyi yemesepi netiyi eni Isea profet, 
memtagkeli memokū, kĭk umagkili fan nam mori kĭk emasepi? 

31Miyi yemenūwi memokū, ya agkili nokowo, nagku sī otūontavsokoyaū? Miyi 
yemenūwi pugi Fĭlĭp memokū osuki mantesep ra kar eni ūndū. 

32Miyi yemesepi ra mumpon netiyi imo nam, Sugkū sī pugipugi dūmūtori iyi ra 
nūrū talugi; Im sugkū lam ūnipmi neteme umnovi noviliran umeteteven iyi 
yetūnūwi sī nam. 

33Pol sugkū dūmūvĭindi iran dūmūsiugi tanepo marugi; Im mē anūwi magkū 
ugi palsi isen! Dūmūvi nomūrep eni marugi nemap. 

34Neteme yūnok yemtamsi memenūwi pugi Fĭlĭp memokū, Yakum 
mentagkolok memagkū, profet mori yemenūwi imo nam memokū ugi mē? ugi 
iyi pe iyi, kū ugi sī mōmū neteme? 

35Im Filĭp yemati potni ra imō nam ra mumpon netiyi memtorenūwi nam 
navosavos pugi memokū ugi Iesū. 

36Im polekū irora dūmūve ra selat dūmūvelum ra sī nū; 

37yūnok yemenūwi memokū, Okesi, nū; yakampī baptisma irag kū? Im Fĭlĭp 
yemenūwi memokū, Nagkū kĭk umintavnirĭgi ūnōwam omwisū; miyi 
yemtamsi, memenūwi memokū, ya kum mentavnirĭgi ma Iesū Kristo Netni eni 
Iehōva. 

38Miyi yemenūwi memokū kar antūrū, mirora dūmūyep, Fĭlĭp miyi yūnok, 
miroran dūrū dūmūve worewavyokū ra nū; 

39miyi yumbaptiso iran. Im pol sugkū dūmūvesah marugi nū Naviat eni 
Novsūromon yemuriuki pelah Fĭlĭp; miyi yūnok yetokesi mōmū miyi yemavan 
ra selat eni memavosūwi. 

40Dūmokesi Fĭlĭp ra Asotus: miyi yemavan ra sĭti sū, memtorenūwi sah ra 
omwisū mafeli nempugon iyi yempelum ra Sesaria. 

Ovun Apostol 9 

1Im Sol yemetevigkerora woretalokonda ovnūrie eni Novsūromon, moĭmpe 
pugi potni sokowar. 

2Memesenĭgi ovnetīyi nisekon memokū osesi punora ra ōvun nimō tavsogi 
Damaskus memokū iyi ietora sū mori iyi agesora dūmūtavniri ĭtovatemen 
movasiven. 

3Im polekū iyi yomemavan yemumpotipot Damaskus: sī nilara yemovlūselĭ 
(yemne ra pokop) nagkaūugi iyi. 

4Miyi yumol ra nemap memorigi sī navian yemenūwi pugi memokū, Sol, 

5Sol, irantie kempīesesat yaū? Miyi yemtagkeli, memokū kĭkemē, Novsūromon! 
Miyi Novsūromon yōmenūwi pugi memokū yaū Iesū, kĭk emumpīesesat yaū: 
oti nugkugko iram worowĭ novolĭpmi saū. 

6Miyi yumevekūrekūr memovkorĭtiwi yemtagkeli memenūwi memokū, 
Novsūromon tie kem nakiugi ya onumpi! Miyi Novsūromon yemenūwi pugi 
memokū, Etūok impe ra sĭti ĭm sī anūwi punok sie konumpi. 

7Meveteme dūmavan dal iyi dūmūtūr dūmatepū, dūmūrigi navian kō dūtokesi 
sī neteme. 

8Im Sol yemtūok marugi nemap; ĭm pol sugkū yemelampe yetokesi; mirora 
dumūlekavi nokoven eni niūmūtori sugkū ra Damaskus. 

9Miyi yemete yūi dan desel nimtei, iyi yetūoni metūmoneki. 

10Sī nūrie ra Damaskus nin eni Ananīas; Novsūromon yemenūwi pugi ra 
nilasivovora memokū, Ananīas. Miyi yemenūwi pugi memokū, Okesi yaū igko, 
Novsūromon. 

11Novsūromon yemenūwi pugi memokū etūok mavan ra selat nin Nugko 
ĭmtagkeli sī neteme Sol neteme Tarsus, ra nimo eni Yūdas, ĭt iyi umnufwaki; 

12Miyi yemokesi ugi nilasivrovora sī neteme nin eni Ananīas yivelum ūnisog 
mometipe nokoven iran ma sugkū iyi ampi nelampalam. 

13Im Ananīas yoimtamsi memenūwi memokū, Novsūromon yaū morigi 
marokonda sikat ugi imo neteme ĭm mov neleleki sikat iyi yemumpi iranda 
ōvun tumpora ra Yerūsalem: 

14miyi okevi marokonda ōvun potni sokowar worēetora omwisū igko mori 
umnufwaki iram. 

15Novsūromon yōmenūwi pugi memokū, Eveve ĭt iyi nūrah yaotampoli nisekūg 
woruriuki nin ūnĭminda lōsū, movun natemonok, mōveteme Isrēel sugkū: 

16ĭt ya kosesi pugi tiame sikat iyi ampi nesorū ugi popōwo ugi nin sorūg. 

17Im Ananīas yimpe memtorĭmpc ra nimo memetipe ov nokoven eni iran 
memenūwi pugi memokū, Avūgsī Sol, Novsūromon, Iesū mori yetūratumpeni 
punok ra selat kĭmavanwi, okotamūli yaū punok ma kĭk ōmene lampalam 
mampūarugi Naviat Tumpora. 

18Im marimago yemeserem nūrah sugkū nigeven ra nipmi miyi yōmelampalam 
mōĭmtūok empī baptisma iran. 

19Im pol sugkū iyi yivi nevag yemorigi torugat. Im Sol yemete nugkon dan dal 
ovnūrie ra Damaskus. 

20Marimago iyi yemtorenūwi sah memokū Krĭstō Netni isen Nōbū ra mumpon 
ōvun nimo tavsogi. 

21Kō omwisū mori dūmūrigi dūmavlugi mūmūtagkelora mūmokū, Iyi mori 
yemokinora mori dūmūfwaki ra nin mori ra Yerūsalem, mokovelum ĭgko 
memokū onumpi sugkū, worēeti ĭm torora punora ōvun potni sokowar kū? 

22Kō Sol yemtorugat mōmū mo mumpi sumpelūlya tarū isenda ōveteme Isrēel 
mori dūmetĭndowi Damaskus, memsese punora ĭtnesog, ma iyi mori Krĭstō. 

23Im penūri dan sikat ōveteme Isrēel dūmaūor ugi mūmokū wontalugi iyi: 

24kō Sol yemorigi dūmūsenteri iyi. Mirora dūmavlis ra ōvun puketampet dan 
ĭm pūmrok mūmokū woretalugi iyi: 

25kō ōvun nūrie dūmūvī iyi pūmrok mūmūvkisep ra mumpon woretovi ra 
nokoren novūvent. 

26Im pol sugkū Sol yivelum ra Yerūsalem yemokū iyi onūrie iranda ovnūrie; kō 
irora sū dūmūmtitugi iyi mūtūtavnirĭgi ma iyi sī ra irora ovnūrie. 

27Im Barnabas yivi iyi memtori punora ōvun apostol memenūwi punora 
memokū ugi nokowo iyi yokesi Novsūromon ra selat, mori yemenūwi pugi, ĭm 
nokowo ra Damaskus iyi yemtorenūwi sah nam ra nin eni Iesū. 

28Miyi yempe ūnisog momemetūratumpeni ratilat dal irora ra Yerūsalem, 

29miyi yememūasūmperi nam ra nin eni Iesu Novsūromon: meturamtugi nam 
enirora ōveteme Helene, mirora dūmokū wontalugi iyi. 

30Kō pol sugkū raveneme dūmokili ugi irora dūmūtori ra Sesaria mūmūtamūli 
iyi ra Tarsus. 

31Movun semsimak dūmūte ra ninparata ra nūrū sū Yūdia ĭm Kalĭli ĭm Sameria 
mūmūteli horog. Im pol sugkū dūmavan ra nimtetugi ves Novsūromon ĭm 
nelintugi eni Naviat Tumpora mūmūtendam. 

32Im Piter yemavan ra nūrū sū yemeyep ra Lidapunora ōvun tumpora mori 
dūmūtindowi yūi. 

33Miyi yemokesi yūi sī neteme nin eni Enias mori yemale ra nevlok eni nevi ēt; 
miyi yivi namarat palsi. 

34Im Piter yemenūwi pugi memokū, Enias, Iesū Krĭstō umnumpi kĭk horigeves; 
etūok mēeve nevlok enugkĭk. 

35Marimago iyi yemtūok. Momwisū ra Lida ĭm Saron dūmokesi iyi dūmūsorugi 
Novsūromon. 

36Im sī nūrie ra Yoppa nin eni Tabisa nalig Dorkas, imo navisen yemnumpi ōvun 
numpūrak aremī sikat, mov numpelēves. 

37Metepō ran dan sū mori iyi yivī ratekomisah. Im Lida potipot Yoppa, 
movnūrie dūnamarat momas: 

38dūmūrowugi mūtipe iyi ra silevck mūrigi Piter yūi, mūmūtamūli dūrū 
ōveteme pugi mūmūsenigi worovelum itnum punora. Im Piter yemtūok 
moĭmpe dal irora. 

39Im pol sugkū yivelum dūmūtori musah ra silevok ratekomisah: movun ne 
viumpūwi omwisū dūmūtūr ra nokoren eni mū mageri mūmūsesi ōvun 
simplaūon movun nemas mori Dorkas yemeteri polekū iyi dal irora. 

40Im Piter yemtamūlora sū ratilat, miyi yemseumpūneterin memufwaki, miyi 
yemtopotnemi nokolisiran memen ūwi memokū, Tabisa, Etūok. Miyi 
yemelampe; ĭm pol sugkū yemokesi Piter yemtūok metesep. 

41Miyi yemovugi nokoven memtūki sah iyi; ĭm pol sugkū yemovrokonda ōvun 
tumpora neviumpuwi yemetipe iyi ūniminda nomūrep. 

42Narĭgi yemokompeligi Yoppa omwisū, ĭm sikat dūmūtavnirĭgi iran 
Novsūromon. 

43Miyi yemete dan sikat ra Yoppa, ūndū Simon taner. 

Ovun Apostol 10 

1Sī neteme ra Sesaria nin isen Kornilius sentūrion isenda telien lō mori dūmne 
ra Itali, 

2neteme aremī mori, yemtetugi ves Nōbū mirora sū ramumpon nimo isen 
sugkū miyi yemorun numpeleves iranda netevokontū me mufwaki iran Nōbū 
dan sū. 

3Miyi yemokesi sū ra nilasevrevora ra sī dad poarep sī nagelo eni Nōbū yivelum 
(ūnisog) pugi, mori yemenūwi pugi memokū, Kornilius. 

4Miyi yemtopotnemi iran nemtetugi memtagkeli memokū, Kemagkūo, 
Novsuromon? yemenūwi pugi memokū, ōvun nesenigi movun numpeleves 
sorum ūsah ūnipmi eni Nōbū oti nentemi ugi. 

5Im marima tamūlora ōveteme ra Yoppa tovūni Sīmon, nalĭg eni Piter; 

6iyi umante ūndū Sīmon taner nimo eni ra nakoren tok; iyi anūwi pug kĭk 
nagkūie konumpi. 

7Im pol sugkū nagelo mori yemenūwi pugi Kornilius, yĭmpe, Kornilius, iyi 
yemovrokonda dūrū lĭvsaū isen, ĭm sī ra irora telien lō neteme aremī, irora 
dūmūtorugat iran dan sū; 

8miyi yemenūwi sū punora memtamūlora ra Yoppa. 

9Im rat mran polekū irora dūmavan mūmumpro keve potipot sĭti, Piter, yemete 
ran tan nimo worefwaki, poakas poakas. 

10Miyi yemtemas me makīugi woreni: kō, pol sugkū irora dumworomon 
yemilasivrevora. 

11Miyi yemokesi ĭm pokūp ĭtīpelah ĭm sī nūrah sugkū sēl mēeti ra navlūtni devat 
yetĭnēyep ra nemap ĭm ra mumpon ōvun (nūrah) kwodrūped, 

12movun nurah nagon, movun nūrah ūmentavekarara, movun menok ūn eī. 

13Im sī navian yemenūwi pugi mūmokū, Piter, Etūok; tī meni. 

14Im Piter yemenūwi memokū Narisah. Eyi, tawi sugkū; yaū metūoni sī se sī ūr 
kū nelilūwo. 

15Navian yomenūwi pugi nempugon dūrūgi, memokū, Siame mori Nōbū 
yisindumsi ves, etūnūwi mokū ūr. 

16Yemorūnumpi sugkū nempugon deselugi mōĭmpĭsah nūrah miro ūnpokūp. 

17Im pol sugkū Piter yemefokerarū ugi nokesi sie mori, ōveteme mori Kornilius 
yemtamūl ora dūmū tagkeli nimo Sīmon mūmūtūrū ra nugūn selat. 

18Mirora dūmovrugi mūtagkeli nagku Sīmon Piter yemete yūi. 

19Im polekū Piter yemeveleveli ugi nilasivrevora, Iyi Naviat yemenūwi pugi 
memokū, oveteme desel ūmnesorug kĭk. 

20Etūok yep ĭm pe dal irora metūtavriri ugi sī ĭt ya otamūlora: 

21Im Piter yemyep punora mori Kornilius yemtamūlora pugi, memenūwi 
memokū, yaū, Kūmnesorokayaū: kūvelum kūmagkūo? 

22Mirora dūmūnūwi mūmokū, Kornilius sentūrion, neteme tanepo 
memamtetugi ves Nōbū, mōveteme Isrēel omwisū ūmnumpūvsok iran, sī 
nagelo tumpora Nōbū yemtamūli iyi worenūwi pugi mokū iyi ontamūli tovunok 
worevelum ra nimo eni ma iyi andigi nam sorum. 

23Miyi yemtorora ūnisog memovunora nevag. Im rat mran Piter yempe dal 
irora ĭm nugkon ravinsīeme ra Yoppa dūmūve dal. 

24Im weme dūmūntorimpe ra Sesaria. Kornilius yemtevetūwora, 
mepmovrokonda ravensieme eni movun raveneme. 

25Im pol sugkū Piter yive ūnisog nugūn nimo Kornilius yemevtitran mumol ra 
nowon eni meni tivita iran, 

26Kō Piter yemevietūkesah memenūwi memokū, Etūok, yaū sī neteme. 

27Miyi yemprokam pugi memintor ūnisog memokesora, sikat mori dūmū 
semsimokonda: miyi yemenūwi punora memokū, 

28Kūmagkili nokowo yemenūwali punora ōveteme Isrēel memokū 
ūtūosemsimokonda dal, kū wampe punora ōveteme pelah sī; 

29kō Nōbū okosesi poyaū woretūnūwi magkū sī neteme, neteme wokon kū 
pelah: popōwo imo sugkū, sugkū ya okevelum yaotū onimrū. 

30Im yakum mentagkolokūm, kūm nesorokoyau ugi sie nam? Im Kornilius 
yemenūwi memokū, Nowinag yaū mufwaki mafeli imo nempugon ra dan, ĭm 
poarap yaū mufwaki ūnisog nimo sorūg, 

31memokesi sī neteme yetūrū ūnimtūg yivīugi nemas nesevavtiti, Yemenūwi 
meniokū Kornilius origi, 

32nufwaki sorum mov numpelēves sorum umnetemi ūnĭpmi eni Nōbū. Popōwo 
imo sugkū tamūlora ra Yoppa tovūni Sīmon nalig eni Piter, iyi ra mumpon nimo 
eni Sīmon taner ra nokorin tok, ĭm pol sugkū iyi ampelum anūwi nam pugkĭk. 

33Marimago yaū ĭmtamūli tovūnok; aremī kokovelum. 

34Marima kam sū ĭgko ūnĭmpi eni Nōbū wororigi sū mori Nōbū yempasiwug kĭk 
ugi. Im Piter yemenūwi memokū, 

35Itnesog, yakum magkili ma Nōbū otūmagesi ves iranda nugkon ōveteme 
wokon: Popōwo ra lō sū neteme mori umamtetugi Iyi, meni numpi tanepo, Iyi 
umagesi ves iyi. 

36Nam mori Iyi yemtamūli punora ōveteme Isrēel, memtorūwi sah ugi Iesu 
Kristo (Iyi Novsuromon isenda omwisū)—imo nam kĭmi kemagkili 

37dūmūtorenūwi sah ugi ra nūrū sū Yūdia, mematipotni ra Kalĭli, penūri Yōane 
yemtorenūwi sah nam omwisū ugi baptisma, 

38nokowo Nōbū yemavūi Iesū neteme Nasaret ugi Naviat Tumpora ĭm horog: 
mori yemavan, memnumpi aremī, memumkororĭgives irora mori dūm 
molaswoni ugi sētan; popowo Nōbū ūtidū iyi. 

39Im kam ōvgn numpūvsok ugi siame sū iyi yemumpi ra nūrū sū isenda 
ōveteme Isrēel, ĭm Yerūsalem sugkū; mori dūmūtalugi iyi ra nē ūmparum. 

40Nōbū yemtori sah iyi ran dan deselugi mo meviatūratumpeni iyi. 

41Tawi punora netevokontū omwisū, kō punora ōvun numpūvsok mori Nōbū 
yep memtampolora, kam mori leni ĭm lamoneki dal iyi penūri Iyi yemtūok 
marugi nemap. 

42Miyi yemempasewugkam woretorenūwi sah punora ov netevokontū 
momumpūvsok iran ma Nōbū yemetipe Iyi Natemonok nurian iranda ōvun 
nomūrep movun nemás. 

43Ovun profet omwisū dūmumpūsok iran mūmokū irora mori ūmontavnirĭgi 
afielintugi sat sū isenda ugi nin isen. 

44Polekū Piter yōĭmemenūwi imo nam, Naviat Tumpora yemumol iranda sū 
mori dūmūrigi nam. 

45Moveteme ra Isrēel mori dūmūtavnirĭgi dūmovkpritwi, mori dūmūvelum dal 
Piter, popōwo yemavūora lō sū itemas ves Naviat Tumpora sugkū. 

46It irora dūmūrigora dūmūnūwi ōvun nam sī mō nevietevisep Nōbū. 

47Piter yemtagkeli memokū, Me faneteme worenūali ugi nū woretū baptiso 
iranda mori ūvĭ Naviat Tumpora sugkū kam? 

48Miyi yemempasewokonda memokū wampī baptiso iranda, ra nin eni 
Novsūromon. Mirora dūmosenigi iyi mūmokū iyi antendowi dal irora nugkon 
dan. 

Ovun Apostol 11 

1Movun Apostol ĭm raveteme ra Yūdia dūmūrigi ma irora ōvun nelevōkevat 
dūmūvi nam eni Nōbū. 

2Im pol sugkū Piter yemsah ra Yerūsalem irora mori dūti numpi namon iranda 
dūmūnūwi pugi, 

3Mūmokū, kĭmpo ūnisog punora ōveteme dūtū umpi namon iranda me meni 
dal irora. 

4Kō Piter yemati potni memenūwi sū punora ūtūvinatora, memokū. 

5Yaū ra siti Yoppa mufwaki: Im pol sugkū yaū malepatemas yaū mokesi ra 
nilasivrovora, sī vesel yemyep sugkū sēl horog, yetin yep marugi pōkop ugi 
navlūtni devat, 

6ĭm pelum poyaū: ĭm yaū imtopotnemi, memneveleveli ugi, memokesi ōvun 
kwodrūped ra nemap movun kwodrūped nagon, ĭm nūrah umun tavokorara 
movun menūk ūneī. 

7Im yaū morigi sī navian yemenūwi po yaū, memokū, Etūok, Piter; tī meni. 

8Kō yaū menūwi memokū, Eyi Narisah Tawi sugkū, yaū metūoni sī ūr kū 
nelilūwo. 

9Kō navian mori yōmenūwi po yaū marugi pokop, nempugon dūrigi memokū 
siame mori Nōbū sindumsi ves etūnūwi mokū ūr. 

10Yemorun numpi imo nempugon desel: memorevenisah omwisū ūnpō kop. 

11Marimago ōveteme desel dūmūtūrū ra nugon nimo yūi yaū metewi 
yemtamūlora poyaū dūmne ra Sesaria. 

12Miyi Naviat yemenūwi po yaū memokū ya ampe ĭm tawi metūontavrivri. Im 
iroramo ravensieme soret siks dūmūve dal yaū; ĭm kam lintorĭmpe ra nimo eni 
neteme mori. 

13Miyi yemenūwi pugkam nokowo iyi yemokesi nagelo ūnisog nimo isen 
yemetūrū memenūwi pugi (memokū), Tamūlora ōveteme ra Yoppa tovuni 
Sīmon Piter, 

14iyi anūwi pugkĭk nam ugi pe mori amkĭkēyōwara, kĭk mirora su ra numpon 
nimo sorum sugkū. 

15Im pol sugkū yaū matepotni woram punora, Naviat Tumpora yemumol 
iranda sugkū irant ra nōbūm. 

16Im yaū mentime nam eni Novsūromon, mori iyi yemenūwi memokū, Yōane 
yemumbaptiso ugi nū; kō ambaptiso irami ugi Naviat Tumpora. 

17Im nagku Nōbū yovunora itemas siteven sugkū kos pol sugkū dūtavnirĭgi iran 
(Novsūromon) Iesū Krĭsto Novsūromon yaū mē woreturamtugi Nōbū? 

18Pol sugkū irora dūmūrigi imo dūmūteteven, mū mūvitevisep Nōbū, mūmūkū, 
Im Nōbū yovunora ōvun nilevōkevat nevīeves nowanda worevi nomūrep. 

19Mirora mori dūtin nasiviokonda popōwo ugi nevīesesat penūri dūmūtalugi 
Stifan, dūmavan mafeli ra Fenīse, ĭm Sīprus, ĭm Antiok, mūmprokotorenūwi 
nam punora ōveteme Isrēel wokon. 

20Kō nugkon ra irora mori ōveteme Sīprus ĭm Sīrine, mirora pol sugkū 
dūmūvelum ra Antiok dūnūwi nam navosavos ugi Iesu Novsūromon. 

21Im horog eni Novsūromon dal irora: ĭm sikat dūmūtavnirĭgi mū mūtorileki 
pugi Novsūromon. 

22Narigi imo yempelum ra semsimak ra Yerūsalem ugi irora; mirora dūtamūli 
Barnabas mūmokū ampe mafeli ra Antiok: 

23ĭm pol sugkū yive pelum me mokesi ĭtemas eni Iehōva, yavosavos; 
memenūavsokonda woramplesi iran Novsuromon ugi natekisah: 

24It iyi neteme aremī yovūwarugi Naviat Tumpora ĭm tavniri: ĭm numpun lō 
tamas dūmamplesi iran Novsūromon. 

25Im Barnabas yimpe ra Tarsus woresorugi Sol: 

26ĭm pol sugkū yemokesi iyi yemtori ra Antiok. Mirora dūmūsemsimokonda ra 
sī nevi dal semsimak mūmūtavsokonda. Im ra Antiok mampūm dūmatov ninda 
numpūn lō tamas ōvun nurie mūmokū, ōvun Krĭstian. 

27Im, ran dan sū mori ōvun profet dūmūvelum dūmne ra Yerūsalem ra Antiok. 

28Im nin isen sī ra irora Akabus, iyi yemtūok, memenūwi punora ugi Naviat, 
memokū, temas ampelum ra nūrū sū nūrū sū, mo meti sugkū ran dan sū eni 
Klodius. 

29Movnūrie omwisū dūmūnūwi mūmokū, wōntamuli ōvun itemas woretevūrak 
wokonda isenda ravensieme ra Yūdia sugkū irora dūmūtipe: 

30Irora dwūmpi sugkū mūmūtamūli punora ōveteme talam ugi Barnabas ĭm 
Sol. 

Ovun Apostol 12 

1Ra nempugon mori Herod Natemonok ra nūsian yemeevan memokū 
worevīcsesat nugkon ra irora ra semsimak. 

2Miyi yemtalugi Yēmes avensi eni Yōane ugi sord. 

3Im popōwo iyi yemokesi ōveteme Isrēel dūmavos ugi, iyi yemupi mōmū, 
memokū ampi Piter sugkū, ra nempugon mori dūmoni yōūp, tawi leven iran. 

4Im pol sugkū iyi yemelekavi yemetipe ūnisog nimo nugkugko, memetipe 
ōveteme ūvrami woravles ugi ōvun telien devat; memokū ontori ūniminda 
ovnetevokontū pol sugkū paska isūma. 

5Piter ūnisog nimo nugkugko; kō semsimak dūmūsenigi Nōbū mūmatekisah 
popōwo ugi iyi. 

6Im pol sugkū Herod yemokū ontori ilat, ra pūmrok mori Piter yemaleepo 
ilevoteven ōvun ūvrami metin nēeti ugi tori endūrū ra nevat, movun navlis ran 
tan buketampet dūmūfinte nimo nugkugko. 

7Im sī nagelo eni Novsūromon yemevelum pugi, ĭm nilara yemeselĭ ūnisog nimo 
nugkugko, miyi yateki nokorin Piter moyugi me menūwi memokū, Etūok 
itnum; movun tori ra nevat dūmol marugi nokoven eni. 

8Miyi nagelo yemenūwi pugi memokū, Etoetigi kĭk e pe kĭk, me mēetavsivsi 
woravan sorum; miyi yemumpi sugkū. Miyi yomenūwi pugi memokū, 
Semplaūon nemas sorum iram, mūri yaū. 

9Im pol sugkū yetūratumpen ilat iyi yemūri; me metūkili memamgaiugi pe mori 
nagelo yemumpi iran kō yemokū iyi yemokesi nilasevrevrevora. 

10Im pol sugkū irora dūmavan ilevoteven sĭlevok sī, ĭm dūrū, dūmūvelum ra 
buketampet ra nevat ra nokorin sĭti yimesepen tīpelah iranda; mirora dūmūve 
ilat, mūmavango sī selat alam, marimago nagelo yemowi iyi. 

11Im pol sugkū Piter yemesepen tarū yomenūwi memokū, Marima, yakum 
magkili ugi Novsūromon okatamūli nagelo me sukilekilwi iran marugi nokoven 
eni Herod, ĭm nakiugi isenda ōveteme Isrēel. 

12Im pol sugkū iyi yeumeveleveli ugi yōĭmpe ra nimo eni Mēri dineme eni Yōane 
nalig eni Mark; yūi sem simokonda sikat dūmmūfwaki. 

13Im pol sugkū Piter yemtetī buketampet sī ĭtnumpokon, yive wororigi, nin eni 
Rode. 

14Im pol sugkū iyi yemokili navian eni Piter, yetū tī pelah buketampet popōwo 
ugi navos isen, kō yimalo ūnisog me menūwi punora memokū Piter yemetūrū 
ran tan buketampet. 

15Mirora dūmūnūwi pugi mūmokū kĭkem nĭmpaviag, kō iyi yematekisah 
memenūwi memokū, ĭtnesog. Mirora dūmūnūwi mūmokū, Nagelo isen. 

16Kō Piter yemorūm tetī, ĭm pol sugkū dōmūtĭ pelah mūmokesi dūmugkeritūwi. 

17Miyi yemtenakavokovora yemenūwi punora nokowo Novsūromon yemtori 
iyi ilat marugi nimo nugkugko. Miyi yemenūwi punora, Uve mū tampigi imo 
pugi Yēmes ĭm punora ravetme. 

18Miyi yemowi irora mempe ra nūrū sī. Yemumti dan telien lō ūvrami 
mūmeompeli ugi Piter. 

19Im Herod yemesorugi metokesi, miyi yemorun tagkelora ōvun navlis 
memenūwi memokū wuntalokonda. Miyi yemeyep yemne ra Yūdia ra Sesaria 
memetendowi yūi. 

20Im Herod yemaraki punora ōveteme Tīr ĭm Sīdon: kō irora dūvelum pugi igi 
tarū siteven, ĭm dumumpi Blastus avenda, nivūo ra nusian ra ōvun sĭlevokeves 
worale eni Natemonok mūmūnūwi mūmokū irora wontasiasge, popōwo irora 
dūmūvĭ nevag marugi nurū eni Natemonok. 

21Im sī dan Herod yemevĭugi nemas nilasilaswi memtorenūwi punora. 

22Im lō dūmpasiwali, mūmūnūwi mūmokū, Navian eni nōbū ĭm tawi eni 
neteme. 

23Marimago sī nagelo eni Novsūromon yimtī iyi popōwo iyi yetūvugi Nōbū 
nilasilaswi ugi: movun nilas dūmmolentevi; isūma nesumsak. 

24Im nam eni Nōbū yemteli memalapalam tamas. 

25Im Barnabas ĭm Sol dūmūtorileki dūmūwi Yerūsalem pol sugkū 
dūmūkompeli numpūrak isenda ugi ōvun itemas mori mūmūvī Yōane eni Mark, 
dal irora. 

Ovun Apostol 13 

1Dūmūte ra semsimak mori ra Antiok ōvun profet movun tavsogi, Barnabas, ĭm 
Simion Nakomsū, ĭm Lūsius neteme Sīrinia, ĭm Manaen, ali isen Herod 
Natemonok ra nūsian ĭm Sol. 

2Im polekū irora dūmūtorugat iran Novsūromon mūtovokom, Naviat Tumpora 
yemenūwi memokū, Utipe nisekūg Barnabas ĭm Sol worumpi numpūrah yaū 
movrokonda ugi. 

3Im pol sugkū dūmūtevokom mumūfwaki dūmūtipe nokovenda iranda 
muĭmtamūlora. 

4Mirora, pol sugkū, Naviat Tumpora yimtamulora, dūmūyep ra Selusia, dūmūwi 
nūrū yūi ra lō mūmūve ra Siprus. 

5Dūmūve ra Salamis, mūmūtorenūwi sah nam eni Nōbū ūnisog ōv nimo tavsogi 
eni ōveteme Isrēel. Im Yōane yemtorugat iranda. 

6Im polsugkū irondūmavan tanugkon īland ra Pafos dūmokesi neteme 
taviwara, Isrēel nin Bar-Yesū; 

7Iyi yemetendowi ūndū natemonok Serkius Polus, neteme nointanwi ves. Miyi 
yemtamuli tovūni Barnabas ĭm Pol memakĭugi wororigi nam eni Nōbū. 

8Kō Elīmas neteme taviwara (it imo fan nam nin isen,) yemetūramtokonda, 
memokū ontori nagkaū natemonok marugi tavniri. 

9Kō Sol, nalĭg eni Pol, mori yemovūwarugi Naviat Tumpora yemtopotnemi iran, 
memenūwi memokū, 

10Kĭk emampūarugi nimpiri sū ĭm sat sū, nitni eni sētan, ĭm novsin nakan ra 
siame sū tanepo, kĭk otūawi sep worumpi nagkaū ovun selat nugko eni 
Novsūromon kū? 

11Im marima, nokoven eni Novsūromon oti iram ĭm kĭk anti nimtei kotū 
ōmagesi nĭpminĭn mafeli dan sī. Marimago yumol iran natemovot ĭm 
nĭlevōkevat; miyi yimtĭ selat memesorugi sī worelekavi nokeven worelōri. 

12Miyi natemonok pol sugkū yemokesi mori yetin numpi, yemtavnirĭgi, 
memovkeritūwi ugi nam tavsogi eni Novsūromon. 

13Mirora dal Pol dūmūwi Pafos ra lō mūmūvelum ra Perka ra Pamfilia: kō Yōane 
yemowi irora mōĭmtori leki ra Yerūsalem. 

14Mirora dūmūwi Perka Mūmūve ra Antiok ra Pisidia; mūmūve ūnisog nimo 
tavsogi ran Danemindog mūmūtesep. 

15Im pol sugkū dūmūsepi ōv nempasiwugi movun profet ōv nivūwo ra nimo 
tavsogi dūtamūli nam punora mūmokū, Ravūgeme, nagkū sī nam kūmagkū ugi 
woretavsokonda netevokontū ūnūwi. 

16Im Pol yemtūok yemalep iranda, mo menūwi memokū, Oveteme Isrēel, ĭm 
kĭmi mori umamtetugi Nōbū, ūrĭgi mūvendūgugi. 

17Nōbū isenda imo lō Isrēel yemtampolora retemeneme soret, miyi yempīeves 
tamas lō mori nempugon irora dūmūtendowi ōvun domo ra nūrū Ityĭpt, miyi 
yemtorora marugi nūrū yūi ugi nelepon nokoven horog. 

18Im sugkū nevi sū forti, iyi yete nomolsep ugi numpūrak isenda ra nūrū wokon. 

19Miyi yemtevavtiti ōvun savūta seven ra nūrū Kenan, memetevūrak wokonda 
nūrūsū isenda ugi lot. 

20Penūri imo iyi yemovunora ōvun natemonok nūrian sugkū nevi sū for hunder 
ĭm fifti, mafeli ra nempugon eni Samūel profet. 

21Im penūri irora dūmakīugi, sī natemonok ra nūsian: ĭm Nōbū yemovunora Sol 
nitni eni Kĭs, neteme ra savūta eni Benyomin, nevi su forti, 

22Im pol sugkū yivi pelah iyi yemetipe sah Dēvid woreti Natemonok nūsian 
isenda; memumpūvsok iran memokū, yaū mokesi Dēvid nitni eni Yesi, neteme 
ya umagkū aremī ugi, iyi onekompeli sū tarū enyaū omwisū. 

23Im Nōbū ontori marokonda onvsen ōvun netnindasū eni neteme mori Iesū 
Nēyōwara nisekonda lō Isrēel sugkū iyi yenūīvives punora. 

24Yōane mampum yemtorenūwi sah baptisma ugi nevieves nowan pun ora ov 
netevokontū sū Isrēel nempugon yetuvelum. 

25Im polekū Yōane yemakompeli ovnumpūrak isen, iyi yemtagkel ora memokū, 
Kūmagkū yaū mē? Tawi yaū ko iyi, umampelum penuri yaū, Im yaū tawi aremī 
woresūli woravan ra noen isen. 

26Ovragi, ravūgsĭeme, ōvun nit nime ra mokoponeme eni Ebraham, miyi sī ra 
kĭmi umamtetugi Nōbū otamūli pugkūm nam ugi imo nēyōwara. 

27It irora mori dūmūtendowi ra Yerūsalem mov natemonok dūtūkili iyi mori 
mūtūkili nam isenda ōvun profet mori umandūnesepi danemindog sū, irora 
dūmumpi nampesog popōwo irora dūmūrian iran. 

28Mūtokesi sī sie sī iran ugi nemas, kō dūmusenĭgi Pīlat mūmokū wantalugi iyi. 

29Im pol sugkū dūmokompeli sū siamesū dūmūtīyi ugi iyi, dūmūvī sep marugi 
nē mūmūtipe ra veli. 

30Kō Nōbū yemtorisah marugi nemas. Mirora mori dūmūvesah dal iyi dūmne 
ra Kalĭli ra Yerūsalem 

31dōmūrūn okesi dan sū sikat mirora ōvun numpūvsok iran punora 
netevokontū. 

32Im ka kim lĭntorenūwi sah pugkūm nam navosavos ma Nōbū yemokompeli 
sū nievūwos nam mori. 

33Iyi yemenūwi punora retemendeme yemakompeli sū nisekont ōvun netnimi, 
ĭt iyi yemtori sah Iesū marugi nemas; sugkū yemetiyi, ramumpon Salmo dūrūgi, 
Kĭk nĭtug; ya oti kĭk ire, 

34Ma iyi yemtori sah iyi marugi nemas woretūtoroleki ra vĭleteneme; iyi 
yemenūwi memokū ya ampunok ōvun togesoveli tumpora eni Dēvid. 

35Im popōwo imo sugkū iyi yōmenūwi ra sī mōmū memokū, 

36kĭk otū awi iyi Tumpora sorum worumtĭmti Dēvid yemtorugat iranda ra palsi 
isen sugkū tarū eni Nōbū yimaleēpo, mūmū tipe iyi ra nokorinda retemeneme 
isen miyi yumtimti. 

37Kō iyi mori Nōbū yemtorisah, yētū umtimti. 

38Popōwo imo sugkū ōveteme ravugsieme umtorenuwi sah pugkum 
nefielentugi satsū ugi imo neteme. 

39Mirora sū mori umuntavnirigi iran ūmumpi tanepo ugi iyi, ra siame kĭmi tawi 
faneteme worevi tanepo ugi ōvun nempasewugi sū eni Moses. 

40Ufinte ma otū ampelum arami sugkū dūmūtĭyi ra mumpon ōvun netiyi isenda 
ōvun profet; 

41Okesi, kĭmi mori kūmagesindi, ĭm wavlugi, ĭm eviya: Popōwo ya konumpi sī 
numpūrak ran dan sū soremi, Sī numpūrak kĭmi kūtū ontavnirigi nagku sī 
ontorenūwi magkū ugi pugkum. 

42Im pol sugkū ōveteme Isrēel dūmūtōratumpeni ilat, ōveteme nĭlevōkevat 
dūmūsenĭgi mūmokū wanūwi nam mori punora ran danemindog sī. 

43Im nempugon semsimak dūmūve ilat sikat ra irora ōveteme Isrēel movun 
nūrie nufwaki isenda dūm ampelesi iran Pol ĭm Barnabas: mū mūmūnūwi 
punora mū mūnūavsokonda woretendowi ūnam ra nelintugi eni Nōbū. 

44Im danemindog dūmūsemsimokonda ov netevokontū sū ra sĭti wororigi nam 
eni Nōbū. 

45Kō pol sugkū ōveteme Isrēel dūmokesi ov numpūn lō sū irora dūmarakara 
mū mūtūramtugi nam mori Pol yemenūwi, dūmūtūramtugi mori 
muinūsendoekia. 

46Im Pol ĭm Barnabas dūmūnewi nam dūmūtesūwi nam mūmokū, Dūtorenūwi 
nam eni Nōbū pug kūm mampūm; ko popōwo kūmūntafugi mūmagkū kĭmi tawi 
aremī worevi nomūrep ūvriīni, Urigi ka kĭm lampe punora ōvun nĭlevōkevat. 

47It iyi Novsūroman yempasewug kam memokū sugkū, Yaū metipe kĭk nilara 
nisekonda lōsū nĭlevōkevat, Ma kĭk anti nēyōwara nisekonda ra nūrū sū nūrū 
sū. 

48Mōveteme nĭlevōkevat mori dūmūrigi imo dūroavos ūwi mōmūvietevisep 
nani eni Novsūromon; Mirora mori Nōbū yepmenūwi mokū wampi nomūrep 
ūvrūni dūmutavnirĭgi. 

49Im nam eni Novsūromon yemekompeligi ra nūrū sū yūi. 

50Kō ōveteme Isrēel dūmumpi nesesaū ūnōwanda ovasiven nufwaki ov 
nasimnalam mōveteme horogesah ra sĭti mirora dūmūvĭesesat Pol ĭm 
Barnabas, mūmūtuvilĭgun ora marugi nūrū sū isenda. 

51Mirora dūmugkori navivon marugi nowonda iranda, mūmūve Ikonium. 

52Yemūvwarugi cvnūrie ugi navos ĭm Naviat Tumpora. 

Ovun Apostol 14 

1Miroran dūrū dūmintorimpe ra nimo tavsogi enirora ōveteme Isrēel ra 
Ikonium mū mūnūwi nam sugkū ma sikat, semsimak tamas, ōveteme Isrēel, 
mōveteme Helene dūmūtavnirigi. 

2Kō ōveteme Isrēel mon dūtū tavnirigi dūmorūn nakan punora ōvun 
nĭlevokevat mū mūtipe nakan ūnōwanda punora ravensieme. 

3Im nempugon tantop irora dūmūtendōwi mūmūteseūwī nam ugi Novsūromon 
mori yemampesog nam mori ugi numpeleves eni; miyi yemumpūvsok ugi nam 
nelintugi isen momovun-ora-horog worumpi ovnumpūrak horog 
movnokisenepūp. 

4Kō lō ra sĭti dūmūtavavwara nugkon dal ōveteme Isrēel, ĭm nugkon dal ōvun 
apostol. 

5Im pol sugkū ōvun nĭlevōkovat mōveteme Isrēel movun natemonok isenda, 
dūmūnūwi mūmokū wampī se sat irora mantev ora ugi nevat, 

6irora dūmūrĭgi mūmalō ra ōvun sĭti ra Likaonia, Listra ĭm Derbe, ra nūrū sū 
nagkaū ugi. 

7Im yūi irora dūmūtorenūwi sah nam navosavos. 

8Im sī neteme nōwumti Listra yemetesep, yumprokomolugi ūmrokeri, yetū 
mandakavan. 

9Iyi yemorigi Pol yemenūwi nam mori: yemtopotneme iran, memokesi iyi yivi 
tavniri sugkūworeviēyōwara, 

10memenūwi pugi navian sah memokū, Etūok metūrū ugi nowam. 

11Miyi yemiraū sah mavan. Im pol sugkū ov numpun lō dūmokesi imo mori Pol 
yemumpi irora dūmasora sah mūnūwi ugi nam isenda ōveteme Likaonia, ōvun 
nōbū sugkū sū ōveteme mūyep pugkos. 

12Mirora dūmūnūwi mūmokū Barnabas Yūpiter, ĭm Pol Merkūrius, popōwo iyi 
yōvūm worenūwi nam. 

13Oveteme mori dūm sokowar iran Yūpiter, ra nokorin sĭti yemetipe ōvun 
kūrimataū, mov neat ugi ovnovugon ra nugūn selat memokū, onumpi sokowar 
dal ovnetevokontū. 

14Kō pol sugkū ōvun apostol Barnabas ĭm Pol dūmūrigi irora dūmūtevaseri ov 
nemas mūmalo ilevoteven tentūrū mumageri sah mūmūnūwi mūmoku, Ovragi, 
kĭmi kūmnumpi imo sū, irantie? 

15Kam ōveteme sugkū kĭmi, mū mĭntorenūwi sah nam navosavos mū magkū 
pugkūm kwon torileki pugi Nōbū nomūrep mori yemetipe pokop mūnemap ĭm 
tok ĭm siame sū ra mumpon irora ĭm kwawisep imosū nindūavū: 

16ra palsi sū itetūwi Iyi yemowi lō sū lō sū woravan ra selat sū enirora. 

17Kō iyi yemasepen, numpūvsok iran ĭt iyi yemorūnumpi aremi, iyi yemurūn 
novug kos nevip mori yimne ūnpokop, mov nempugon dūmovūo, me 
movwarugi irant ugi nevag ĭm navosavos. 

18Mirora dūmūnūwi Imo nam punora kō nugkugko iranda woretanti ov 
numpūn lō wcretūumpi sokowar iranda. 

19Mōveteme Isrēel dūmūvelum yūi dūmne Antiok ĭm Ikonium, mirora 
dūmūsĭmpeligesi nam punora ovnumpūn lō mūmūtevi Pol gi nevat dūmūyēvi 
ratilat marugi sĭti mūmokū iyi yimas. 

20Kō ovnūrie dūmūteteliugi miyi yemtūok memtorileki ra sĭti, ĭm rat mran iyi 
yimpe ūndū Barnabas ra Derbe. 

21Mirora dūmūtorenūwi sah nam navosavos punora mūmūtorora 

22ōvun nūrie sikat dūmūtorileki ra Listra ĭm Ikonium, ĭm Antiok, Mūmnumpi 
tavniri worenug ūnowanda ōvnurie mū movravsokonda woretindowi ūnam 
ugi tavniri, mūmūnūwi mūmokū kos kelenin torimpe ra lō eni Nōbū, ugi 
sokomūlep sikat. 

23Im pol sugkū dūmūtampol ora ōveteme talam nisekonda ra ōvun semsimak, 
mū mufwaki ugi ov netevokom, dūmūsenigi Novsūromon ugi irora mori irora 
dūmūtavnirĭgi iran. 

24Im penūri irora dūmnavan ilivoteven Pisidia dūmūvelum ra Pamfilia. 
Dūmūtorenūwi sah nam ra Perka numeyep ra Atalia; 

25mūmūsuki lō yūi mūmūve ra Antiok, 

26yūi mampūm yemetipe, irora itemas eni Nōbū worumpi numpūrak mori irora 
dūmū kompeli sū. 

27Im pol sugkū dūmūvelum mūsemsimokonda ra semsimak mūmūnūwi 
punora mūmokū ugin siame Nōbū yemumpi ugi irora, yemtīpelah buketampet 
ra tavniri punora lōsū nĭlevōkevat. 

28Mirora dūmūte dal irora ōvnūrie yūi dan sū sikat. 

Ovun Apostol 15 

1Im nugkoneme mori dūmūyep dūmne ra Yūdia mū mūtavsokonda ravintsīeme 
mūmūnūwi mūmokū, Nagkū ūtūon numpi namon irami sugkū nam eni Moses, 
oti amkūmēyōwara. 

2Pol ĭm Barnabas dūmūramtugi nam isenda, dūmūnūwi mūmokū aremi Pol ĭm 
Barnabas wosah ra Yerūsalem ĭm nugkon ra irora punora ōvun Apostol 
mōveteme talam ugi imo nam. 

3Sesimak dūmūvlūsentūr, mirora dūmūve ra Fenīse ĭm Samaria mūmokū ugi lō 
sū nĭlevokevat; mori dūmtavnirĭgi mirora dūmumpi navosavos nisekonda 
raventsīeme sū. 

4Im pol sugkū dūmūvelum ra, Yerūsalem semsimak dūmūvĭ irora, movun 
apostol movun tandeko sugkū, mirora dūmūnūwi mūmokū ugi siame sū mori 
Iehōva yemumpi ugi irora. 

5Kō nugkon ra irora ōvun Faresi ōvun tavniri dūmūtūok mūmūnūwi mūmokū 
aremī worumpi namon iranda mōimpasiwokonda woralekoleki ōvun 
nempasiwugi sū eni Mōses. 

6Movun Apostol movun tandeko dūmūsemsimōkonda worokili ugi imo. 

7Im penūri irora dūmeyevora Piter yemtūok memenūwi punora memokū, 
Ovragi ravūgsĭeme, kĭmi kūmagkili nokowo Nōbū nempugon itetūwī 
yemtampoli irant memokū lō sū nĭlevōkevat wandigi nam navosavos ugi 
naverag montavnĭrigi. 

8Im Nōbū mori umagkili nowanda sū yemumpūvsok ugi irora ĭt iyi yōmovunora 
Naviat Tumpora sugkū kos. 

9Miyi yemokū kos mirora sugkū siteven, mem sendumsi ves nōwant sū ugi 
tavniri. 

10Popōwo imo sugkū irantie kōmintapmi Nōbū kūmagkū kwantipe nevar ra 
nowanda ōvun nurie ĭm retemeneme soret ĭm kos tawi fanetemi woruriuki! 

11Kō kos kĭm len tavnirigi amkosēyōwara ugi togesoveli eni Iesū Krĭsto 
Novsūromon sugkū irora. 

12Im semsimak omwisū dūmūteteven mūmū vendagugi Barnabas ĭm Pol mori 
dūmūnūwi punora ugi ov numpūrah horog movun okesĭnepūp Nōbū yemumpi 
ugi irora ra ōvun nĭlevōkevat. 

13Isūma nam enirora Yēmes yemenūwi memokū, Ovragi, ravūgsīeme, Urigi yaū; 

14Sīmon onūwi mokū nokowo ra nōbūm Nōbū yemtametmet lō sū nĭlevōkevat 
woretampoli sī lō ra nin isen. 

15Im nam isenda ōvun profet sugkū mori dumūtiyi mūmokū, 

16Penūri imo yakūmentorileki. Momenumpi tent eni Dēvid mori yumol. Im ya 
komampe tūkesah. Mo mantūki sah. 

17Ma sugkū ōveteme mori wantewi wonesorugi Novsūromon. Im ya komampe 
tūkisah. 

18Novsūromon mori onumpi imo sū yemenūwi sugkū. Nōbū umagkili 
ovnumpūrak sū eni omwisū marugi ra nobūm. 

19Popōwo imo sugkū yakum magkū, aremī kos ke letū wolileki irora 
marokonda ōvun nilevōkevat mori umampelum pugi Nōbū; 

20kō kos kelentĭyi nam punora ĭm lagkū irora wawisep ov numpūrak sū 
iteovuki ugi sokowar ugi ov natemas, im tampalaū, ĭm siame nōrak sū dūmaleki 
wanda, ĭm dē. 

21It Moses marugi palsi sū itnempris yemetipe ōveteme ra siti sū mori 
ūmūntorenūwi sah mūmasepi ōvun netiyi isen ra mumpon ōvun nimo tavsogi 
danemindog sū. 

22Movun apostol movun tandeko ĭm semsimak omwisū dūmokū aremī 
woretampolora ōveteme ra irora montamūlora ra Antiok dal Pol ĭm Barnabas; 
Yūdas nalĭg eni Barnabas, ĭm Silas ōvun nivūo isenda ravinsīeme. 

23Mirora dūmūtaiyi nam mūvunora mūmokū, ōvun Apostol tandeko ĭm 
ravensieme ūmnetiyi nam nisekonda mori ravensieme mori dūmne ra lō sū 
pĭlevōkevat ra Antiok ĭm Siria ĭm Silisia, mūmanūwi mū magkū, kĭmi pau; 

24popōwo ka ke lorigi ma nugkon ōveteme dūwi kam mūyūgurokūm ugi nam 
isenda mōtū vafēgi naviat sū soremi; 

25ĭm ka ke letū vunora sī nempasiwugi; ka ke lokū aremī pol sugkū ka ke 
lesemsimugkos ugi tarū sīte ven, woretamūlora ōvun tandeko soremam 
pugkūm mori kam litampolōra dal Barnabas ĭm Pol. 

26Irora pau ōveteme mori dūtū evēyowara nomurep ra nokolisiranda popōwo 
ugi nin eni Iesū Kriĭsto Novsūromon soret. 

27Im ka ke lentamūlora Yūdas ĭm Silas sugkū mori wanūwi imo nam pugkūm. 

28Popōwo Naviat Tumpora yemokū, aremi, ĭm kam sugkū woretū tipe sī nevar 
numpohentom irami, imo sū wokon aremi kĭmi kwanalekoleki. 

29Kwawisep nevag ūmūsokowora ugi iranda ōvun natemas, ĭm dē, ĭm nūrah sū 
dūmaleki wanda, ĭm tampalaū; nagkū kĭmi kwafinti kĭmi marugi imosū 
kwonumpi aremī; ūte unam, ūte horog, usepen torugat aremī. 

30Dūmūtamūlora mirora dūmūve ra Antiok, ĭm pol sugkū dūmū semsimokonda 
semsimak mōvun ora netiyi mori. 

31Dūmūsepi mūmavosavos popōwo ugi nam navos. 

32Im Yūdas ĭm Sīlas irora ōvun profet sugkū dūmūnūavoskonda ravensieme 
mori ugi nam sikat mū mumpi irora worenug. 

33Mirora dūmorokote yūi dūmūtintenĭmpe irora ra ninparata dal nugkon 
ravensieme woreve punora ōvun apostol. 

34Im Sīlas yemokū aremī woretendowi yūi, 

35im Pol im Barnabas dōmūtĭndowi ra Antiok mūmūtavsokonda mo 
mūtorenūwi sah nam eni Novsūromon, ĭm sikat mōmū sugkū. 

36Penūri nugkon dan sū Pol yemenūwi pugi Barnabas memokū, kos kūōmampe 
montopotnem ora ravinsīeme soret ra sĭti mori kūmūtorenūwi sah nam eni 
Novsūromon nokowo irora. 

37Im Barnabas yemenūwi memokū iyi ampe dal irora Yōane nalĭg eni Mark. 

38Im Pol yemokū tawi aremī wampī iyi dal irora popōwo iyi yemowi irora ra 
Pamfilia metūve dal irora ra numpūrak. 

39Mirora dūmare nowanda dūmūtevafegi, ĭm Barnabas yivī Mark mempe ra lō 
ra Sīprus; 

40ĭm Pol yemtampoli Sīlas nisekon mempe pelah, mirora ravinsīeme 
dūmūsengi Novsūromon ugi irora. 

41Miyi yemavan ilevoteven Siria ĭm Sīlisia, worumpi ōvun semsimak ūnam. 

Ovun Apostol 16 

1Im Pol yempelum ra Derbe ĭm Lĭstra: ĭm sī nūrie yūi nin eni Timote, nitni isen 
sī nasiven ra Isrēel mori yemtavnirigi; kō itemen eni netemi Krik. 

2Ravinsaieme ra Lĭstra ĭm Ikonium dūmumpūvsok aremī ugi. 

3Im Pol yemakiugi iyi ampe ūndū; miyi yempī mumpi namon iran popōwo ugi 
ōveteme Isrēel ra nūrū sū yūi: ĭt irora omwisū dūmokili ma itemen eni neteme 
Krik. 

4Mirora dūmavan ra sĭti sū, mūmūvun ora nam nempasiwugi woralekoleki, 
mori ōvun apostol movun tandeko ra Yerūsalem dūmūmūvī. 

5Movun semsimak dūm nenug ugi tavniri, mo mūtin tandamsah dan sū. 

6Im Pol sugkū irora dūmavan ra nūrū sū Frukia ĭm Kalasia ĭm Naviat Tumpora 
yemenūali punora woram ra Asia; 

7irora dūmūvē ra Mīsia mūtapmi mūmokū wampe ra Bisinia; miyi Naviat 
Tumpora yetū tenimpe irora; 

8mirora dūmavan tagkaū Mīsia mo mēyep ra Troas. 

9Im Pol yemokesi nilasivrovora pumrok: Sī neteme Masedonia yemetūrū 
memesenĭgi memokū. Elum ra Masedonia mavoro kam. 

10Im pol sugkū iyi yemokesi nilasivrivora mori, marimago iyi yemesorugi 
memokū wampe ra Masedonia, ĭt ka kūmōkū Novsuromon yemtamūlo kam 
woretorenūwi sah nam navosavos punora. 

11Im kam lōwi Troas ĭm livelum ra lō ra nugkon nūrū Samōtrasia, ĭm ratmran 
ra Niapolis; 

12penūri ra Filipi sĭti ra nusian ra nugkon Masedonia yūi nugkon ōveteme Rōm 
dūmūtewi: 

13ĭm kam letewi ra imo sĭti nugkon dan sū. Im danemindog kam live ratilat sĭti 
ra nokorin nintelep ra nūrū nufwaki; ĭm kam letesep ĭm lenūwi nam punora 
ovasiven mori semsimak dūmūve yūi. 

14Im sī nasiven mori yivasi (ovenmas) teperesevo nin eni Lida, yemne ra Sīatīra 
memtevita iran Nōbū, iyi yorĭgi nam ĭm Novsūromon yemtīpelah nōwan isen 
miyi evendugugi nam Pol yemenūwi. 

15Im pol sugkū iyi yevī baptiso iran mirora ra mumpon nimo eni sugkū, iyi 
yemesenīgi memokū, Nagku kūmokū itnesog tavniri sorūg iran Novsūromon 
ūvelum ra nimo sorūg mūtewi. Miyi yemifiwaro iramam. 

16Mo metipū pol sugkū kam live worufwaki sī itnumpokon yevetet iramam ĭm 
nagelo sat yive iran moveteme mori iyi isenda dūmūrūnevi noete ugi nam isen. 

17Miyi yemūri Pol ĭm kam mo moren novrugi sah me mokū, Irora imo ōveteme 
mori ōvun livsaū eni Nōbū Tantevakepe, ūmesesi pug kos selat nomūrep. 

18Im iyi yemumpi imo dan sū sikat. Kō Pol yemorigi sat ugi memelagkaū 
memenūwi pugi nagelo sat memokū, Yakum nĭmpasi wug kĭk ra nin eni Iesū 
Krĭsto elum ilat mowi iyi. Marimago yivelum. 

19Im pol sugkū irora iyi isenda dūmokili ūtūampi noete mōmū ugi iyi, irora 
dūmūlekavi Pol ĭm Sīlas mo mūtora punora ōvun natemonok ra nūrū nevasi. 

20Dūmūtipe irora ōniminda ōvun narisah mū mūnūwi mūmokū, ōveteme mori 
ūmūyugūr ora ra sĭti soret irora ōvun Isrēel. 

21Mūmamperavsokonda ōvun netevarū tawi sugkū ōvun nam alam soret 
worevī kū worampi ĭt kos ōveteme Rōm. 

22Im numpūn lō omwisū dūmūtūok iranda; movun narisah dūtevaseri 
parokonda ov nemas isenda mūmūteliel ora woretipe toris iranda ugi ōvun 
telien nē. 

23Mirora dūmūrūn netipe toris sikat iranda mūmūsumpat ūnisog nimo 
nugkugko mumwalivat ūnowan nivūwo ra nimo worefinte irora ūnam. 

24Im popōwo iyi yivi nam sugkū, yemetipe irora ūnisog selevok ĭlevoteven 
memtavri mugi nē ra nowonda. 

25Im ratūnemis pūmrok Pol ĭm Sīlas dūmūfwaki mūmarūfo ves ov numplen 
Nōbū, movun nēeti mōmū ūnisog dūmūrig ora; 

26Marimago sī nomiok tamas yemugkeri pot nowon nimo, marimago ōvun 
buketampet dūtin tīpelah, mov nelegi ra irora omwisū dūtin sūli. 

27Miyi nivūwo yemevsora marugi nalēepo me mokes ora ōvun buketampet tī 
pelah, me mesepen nerevene sah sord isen momokū woresepen talugi iyi, 
popōwo yemokū ōveteme ra mumpon nimo dūmalo. 

28Kō Pol yemovrugi sah iyi memokū, Etusepen numpi nug kugko iram, popōwo 
kam omwisū igko. 

29Miyi yemovrugi tovūni me miraū sah ūnisog, mumevokorokora, me mesepen 
numol ūniminda Pol im Silas. 

30Miyi yemtor ora ratilat, memtagkel ora mekū, Ovnarisah sie ya konumpi 
worovo yaū ēyōwara? Mirora dūtamsi pugi mūmokū, 

31Tavnirigi iran Novsūromon Iesu Krĭsto, am kĭk ēyōwara, kĭk mirora ra 
mumpon nimo sorum sugkū. 

32Mirora dūmūnūwi pugi nam eni Novsūromon, ĭm pun ora sū ra muni pon 
nimo isen. 

33Miyi yivi irora ra nempugon pūmrok mori me morowugi toris iranda, mempi 
baptisma iran, iyi mirora sū isen sugkū, 

34miyi yemtorora ra nimo isen memovun ora nevag me movosūwi, mirora sū 
ra mumpon nimo isen mementavnirĭgi iran Nōbū. 

35Im prūbokom ōvun narisah dūtamūlora ōveteme, mūnōnūwi mūnokū, 
Utenimpe ōveteme mori. 

36Miyi nivūwo yemenūwi nam pugi Pol, memokū Ovun narsah ūtamūli nam 
mokū ontemĭmpe kĭmi; marima popōwo imo sugkū, Uve ra ninparata. 

37Kō Pol yemenūwi pun ora nemokū, Irora dūmūrin netepe toris iramam 
ūnimĭnida ōveteme mūtūnūwi moku sī sat iramam, kam ōveteme Rom, irora 
ūkipe kam ūnisog nimo nugkugko, ĭm marima ūmagkū wonteveligun kam 
mantiumpene; Eyin, tawi, irora wampelum, montoro kam ilat. 

38Mōveteme mori dūmūnūwi imo nam pun ora ōvun narisah, mirora 
dūmūmtitugi pol sugkū dūmūrigi irora ōveteme Rom. 

39Mirora dūmūvelum mu mūsenig ora, mo mūtorora ratilat, mū makīugi irora 
woram sĭti. 

40Mirora dūmūve ratilat morugi nimo nugkugko, mō mūntorimpe ra isenwi 
Lĭda; ĭm pol sugkū irora dūmokesora ravensīeme, dūmūnūavsokonda mōūmpe. 

Ovun Apostol 17 

1Im pol sugkū dūmavan ileboteven Amfipolis ĭm Apolonia dūmūve ra 
Tesalonĭka nimo tavsogi isenda ōveteme Isrēel; 

2ĭm sugkū Pol yemnumpi, iyi yive ūnisog pun ora, me manuasūmperi nam pun 
ora ra mumpon ōvun Netiyi Tumpora danemindog en desel, 

3iyi yemesesi sū pun ora memtesūi nam memokū (Nōbū) ywuokū aremī ma 
Krĭstō amas mo montūok marugi nemas; ĭm iyi mori Krĭstō Iesū ya kum 
mĭntorenūwi sah pug kūm. 

4Im nugkon ra irora dūmūtavnirĭgi mū namplesi iran Pol ĭm Sīlas; mo 
marokonda ōveteme nufwaki ōvun Krik sī samsimak tamas, mo marokond 
ōvun nasimnalam tawi virok, 

5Kō ōveteme Isrēel mori dūtūtavnirĭgi dūmarakara, mūmūtorora ōveteme 
iteobuku mori dūmne ra nūrū sī telienlō mirora dūmūsefī intan lō ra sĭti; mirora 
dūmen ūmenum mūtenem nimo eni Yeson mūmoserokonda mūmokū 
wontorora ilat pun ora netevokontū. 

6Im pol sugkū dūtokesora dūyevi Yeson ĭm nugkon eme ravinsīeme pun ora 
ōvun natemonok ra sĭti, mū movrugi sah mūmokū, Irora mo mori 
dūmūsumpelūlie ugi nūrū sū uvelum igko sugkū. 

7Im Yeson otorora; mirora mo omwisū umnareki nam ōvun netavarū isen Sisar, 
mūmūnūwi mūmokū, sī mōmū Natemonok ra nūsian, Iesū. 

8Mirora dūmfiyugūr ora numpūn lō movun natemonok ra sĭti pol sugkū 
dūmūrigi imo. 

9Im pol sugkū Yeson yemetesūī nam pun ora mōveteme mōmū sugkū irora, 
dūtenimpe irora. 

10Marimago ravĭnsīeme dūtamūli Pol ĭm Sīlas numpugon pūmrok ra Beria, ĭm 
pol sugkū dūmūvelum yūi dūmūntorĭmpe ra nimo tavsogi isenda ōveteme 
Isrēel, 

11Oveteme Beria numposeti mōmū iranda ra Tesalonīka, popōwo irora dūmūvĭ 
nam itnum mūmosorugi ōvun netiyi dan sū worokili nagku imo sū sugū. 

12Popōwo imo sugkū sikat ra irora dūmūtavnirĭgi, ōvun nasemnalum Krik, 
mōveteme tawi virok. 

13Im pol sugkū ōveteme Isrēel ra Tesalonīka dūmūrigi ma Pol yentorenūwi sah 
nam eni Nōbū ra Beria, irora dūmūvelum yūi mo mūyūgūrora ov numpon lō yūi 
sugkū. 

14Marimago ravinsīeme dūtamūli Pol woreve sugkū wan tok; kō Sīlas ĭm 
Tĭmote dūmorokotewi. 

15Mirora mori dūmūvlūsenti Pol dūmūtori ra Atens; ĭm pol sugkū irora dūmūvĭ 
nam mori Pol yemtamūli pugi Sīlas ĭm Tĭmote memokū irora wampelum pugi 
itnum dūmūve. 

16Im Pol yemtevetūwora ra Atens, ĭm naviat eni yemafeafigi ūnisog iyi, 
nempugon iyi yemokisi ĭm nōbū sū namli sikat wokon ra sīti omwisū. 

17Popōwo imo sugkū iyi yemenūasūmperi nam pun ora ōveteme Isrēel ūnisog 
nimo tavsogi, ĭm pun ora ōveteme nufuwaki mori, ĭm pun ora dūmūvtet iran ra 
nūrū sū nevasi dan sū. 

18Nugkon ra irora Epikūrus moveteme Stōa, ōvun numpun nelekonda dūmūvet 
iran. Im nugkon dūmūtagkiliora mūmokū, Sie imo neteme neforefari umagkū 
worenūwi? Im nugkon dūmūnūwi mūmokū, Iyi um entorenuwi tnagkū ugi ov 
nōbū itevaū, kū? popōwo iyi yemtorenūwi sah, nam navosavos ugi Iesū, ĭm 
nevsorasah marugi nemas. 

19Mirora dūmūtori iyi mūve ĭm sah ra Ariopakus mūmūnūwi mūmokū, Kam 
faneteme worokili ugi imo tavsogi itevaū sorum kū? 

20It kĭk umanūwi memagkū ugi ov nōbū itevaū, kū? popōwo iyi 
yemtoreworokili ugi imosū. 

21Oveteme sū Atens, movun domo mori dūmūtewi yūi dūmūrūn dan sū ĭndowi 
nesorugi nam sū ĭtevaū kū woretampigi siame sugkū. 

22Im ra nempugon mori Pol yemetūrū tampūntap Ariopakus me menūwi 
memokū, Ovragi ōveteme Atens, Ya kum magesi kĭmi kūmĭntĭvĭta tamas wokon 
ugi siame sū iranda ōvun nōbū soremi. 

23Popōwo pol sugkū yaū mavan ugo, yaū mokesi tevita soremi ugi ōvun 
sokowar, mokesi sī nefati yemnetīyi ran tan memokū, Iran sī Nōbū Otūkili ugi. 
Se mori kūmintĭvita iran ĭm letū kili ya kum mentorenūwi sah pug kūm. 

24Nōbū mori yemumpi nemap ĭm siame sū ramumpon pe, iyi Nōbū isen pōkop 
ĭm nemap, otum mantendōwi ra mumpon ov nimo ūntam itokobuki tumpora 
ōveteme dumumpi ugi nokoben. 

25Otū mentivita iran ugi nokovenda isenda ōveteme sugkū nagku iyi yemakiugi 
sī se sī eni neteme, ĭt iyi, umampunora sū nomurep, ĭm nesumsah, ĭm siame sū. 

26Miyi yemumpi lō sūugi sī de sīteven woretindōwi ra nūrū sū nūrusū, ra 
nemap miyi yemenūwi ĭtnimpris memokū ugi nūrūsū mov nempugon isenda; 

27Ma irora wonesorugi Novsūromon nagku wonetav ugi iyi magesi, iyi tawi isūt 
marug kos. 

28Popōwo kos kĭm lenomūrep ugi iyi, ĭm lenavan, ĭm lante; ĭm nugkoneme mori 
dūmūtĭyi ōvun narūfo soremi dūmūnūwi sugkū mūmokū kos sugkū ōvun 
nĭtnime eni. 

29Im popōwo kos ovunĭtnĭme eni Nōbū, tawi aremī kos lagkū worokū fan da 
sugkū kold kū silver kū nevat mori oti numpi ugi nelekon ĭm tarū eni neteme. 

30Im Nōbū yemetū tapmet ōvun nempugon pol sugkū dūmumūrīgi, kō marima 
umnempasiwokonda ōveteme omwisū ra nūrūsū worevi eves nowanda. 

31It iyi yemesepen netipe dan ra nempugon pol sugkū iyi onūrian iranda 
ōveteme omwisū ugin tanepo ugi neteme mori Iyi yemenūwi memokū ugi 
netipeiyi, miyi yemesesi pun ora ōvetemeōomwisū ma Iyi onekompeli sū 
popōwo ĭt iyi yemtorisah iyi marugi nemas. 

32Im pol sugkū irora dūmūrigi ugi nivsorasah marugi nemas, nugkon dūmagepī, 
kō nugkon dūmūnūwi mūmokū, Ka ke landugkĭk ugi imo nempugon s…lm Pol 
yemowi irora sugkū. 

33Kō nugkon ōveteme dūmampleni iran, mū mūtavnirigi; 

34ĭm sī ra irora Dīionisius, natemonok nūrian, ĭm sī nasiven nin isen Damaris, 
ĭm mōmū dal irora. 

Ovun Apostol 18 

1Penuri imo sū Pol yemowi Atens mempe ra Korint, 

2Me mokesi sī neteme Isrēel nin isen Akwila yeumprokomol ra Pontus, miyi 
yemumprokovelum yimne ra Itali ūndū (retepon) Prisila, popōwo Klodius 
yemsatevokonda ōveteme Isrēel omwisū marugi Rōm. 

3Im popōwo irora dūmandūnumpi nafiugi siteven Pol yemetindōwi dal irora, ĭt 
irora dūmūteri ōvun tent. 

4Miyi yemenūasūmperi nam ūnisog ōvun nimo tavsogi ran danemindog sū 
memenūafsokonda ōveteme Isrēel mōveteme Krik. 

5Im pol sugkū Sīlas ĭm Timōte dumūvelum dūmne ra Masedonia Pol 
yemumnilasivrovor ūnisog naviat eni munumpūvsok pun ora ōveteme Isrēel, 
memokū Iesū Iyi Krĭstō. 

6Im pol sugkū irora dūmūramtugi iyiiyi mūmūsendoekia iyi yimugkerigkeri 
nemas isen menūwi pun ora memokū, novulokugu de soremi yaū sĭntevives; ya 
kampe marima pun ora ovun nĭlebōkevat. 

7Miyi yemowi nūrū yūi memtorimpe ra nimo isen sī neteme nin isen Yustus, iyi 
yemofwaki iran Nōbū, nimo isen ra nokorin nimo tumpora. 

8Im Krĭspus mori yemafinte nimo tumpora, yemtavnirĭgi iran Novsūromon 
mirora, sū ra mumpon nimo isen; ĭm sikat ōveteme Korint dūmūrigi nam mu 
tavnirigi mūvi baptisma iranda. 

9Novsuromon vemenūwi pugi Pol ra nilasivrovora ra pumrok memokū. 
Etumtetugi. Enūwi nam; metūteteven. 

10Popōwo yaū ūndū kĭk, ĭm tawi sī ampīese sat kĭk; popōwo netevokontū temas 
enyaū ra imo sĭti. 

11Miyi yemetindōwi yūi sī nevi mitis siklĭm memtavsokonda nam isen Nōbū. 

12Kalio natemonok Rōm ra Akia ōveteme Irēel ugi tarū sīteven dūmalo iran Pol, 
mūmūtori ra potnompūtūwo nurian, Mūmūnūwi mūmokū. 

13Imo neteme umanūa sokonda ōveteme woretevĭta iran Nōbū nam alam um 
anūali ugi. 

14Im pol sugkū Pol yemokū worenūwi nam, Kalio yemenūwi pun ora ōveteme 
Isrēel, memokū, Kĭmi ōveteme Isrēel, Nagku sī sīsesī ugi neforugi kū numpi sat 
peti sugkū tanepo ma ya andĭgi sū ugi; 

15Kō nagku ugi ōvun nam kū ōvun nin, kū ōvun alam soremi ipe kūm ĭt ya kotum 
makīugi woreti natemonok mūrian ugi imosū. 

16Miyi yemsatevokonda marugi pot numpūtūwo nūrian. 

17Kō ōveteme sū Krik dūmūlekavi Sosene nivūwo ra nusian ra nimo tavsogi 
mūmūtipe torĭs iran ra nokorin potnumpūtūwo nurian. Im Kalio yemtaseviowi. 

18Im Pol yemete yūi, penūri iyi yempasiwokonda ravensieme mō ĭmpe ra lō ra 
Siria, Prisila ĭm Akwila dal iyi; miyi yemovo numpūn eni ra Kegkria, ĭt iyi 
yepmenūwi sī nam unam. 

19Miyi yive ra Efesus momowi irora yūi; kō iyi yemintorimpe ra nimo tavosgi, 
memenūasūmperi nam pun ora ōveteme Isrēel. 

20Im pol sugkū irora dūmakīugi iyi wororokote lap dal irora, iyi yetūmokū 
sugkū. 

21Iyi yempasiwokonda memenūwi memokū, Otipe irag worefinte narigari mori 
umampelum ra Yerūsalem; kō ya ko mampelum pug kūm, nagku Nōbū magkū 
aremi sugkū. Miyi yemowi Efesus ra sī lō. 

22Im pol sugkū yemsenti ikeri Sesaria, iyi yisah me mempasiwokonda 
semsimak, mo myep ra Antiok. 

23Miyi yemotewi yūi mōĭmpe, memnavan ra nūrū sū Kalasia ĭm Frukia ra 
natora memupi ōvnūrie omwisū worenug. 

24Im sī neteme Isrēel nin isen Apolos, mori yemumprokomol ra Aleksandria, 
neteme tasūmperi nam, yeti tumpora manūatokili yivelum ra Efesus. 

25Miyi horog ugi ōvun yetiyi tumpora yetintavsogi ugi selat eni Novsūromon; 
miyi yemokili wokon ugi baptisma eni Yōane. 

26Miyi yematipotni wortesūwi nam ra mumpon nimo tavsogi metū 
emtetokonda; ĭm Akwila ĭm Prisila dūmūrigi ugi iyi mūmūton iyi, mūmūsesi 
pugi aremī mōmū selat eni Nōbū. 

27Miyi yemokū iyi ampe ra nūrū Akīa ĭm ravinsīeme dūmūtīyi nam pun ora 
ōvnūri mūmūnūwi mokū wampī iyi; ĭm pol sugkū yivelūm yemaverora tamas 
mori dūmūtavnirĭgi popōwo ugi togesoveli. 

28It iyi yemūran tantevake sah iranda ōveteme Isrēel ūniminda ov netevokontū 
memesesi pun ora ugi nam ra mumpon ōvun netiyi tumpora, ma Iesū Iyi Krĭsto. 

Ovun Apostol 19 

1Mo metepū nempugon Apolos yemete ra Korĭnt, Pol yemavango ov numpūo 
ĭmpe ra Efesus; miyi yemokesora ovnurie sī yūi; 

2Memtagkelora memokū, kĭmi kūmūtavnirigi mūvĭ Naviat Tumpora kū? Mirora 
dūmūnūwi pugi mūmokū, Ka ke letūrigi ugi Naviat Tumpora. 

3Miyi yōimtagkeli memokū, Im yem um baptisma irami ra sie? Mirora 
dūmūnūwi mūmokū, Ra baptisma eni Yōane. 

4Im Pol yemenūwi memokū, Itnesog Yōane yemum baptisma iranda ugi 
baptisma ra nevīeves nōwan, memenūwi pun ora netevokontū memokū, kwon 
tavnirigi iran iyi mori ampelum penūri, iyi mori Krĭsto Iesū. 

5Im pol sugkū irora dūmūrigi imo, dūmūvĭ baptisma iranda ra nin eni 
Novsūromon Iesū. 

6Im Pol yemetipe nokoven eni iranda ĭm Naviat Tumpora yempelum iranda. 
Mirora dūmūnūwi ōvun nam sī mū mūvoli nam. 

7Irora sū ōveteme sugkū twelv. 

8Miyi yementorimpe ra nimo tavsogi memtesūī nam itĭs en desel 
memenūasūmperi nam memenūavsokonda ugin siame ugi lō eni Nōbū. 

9Kō nugkon eme dūmūti nugkugko mūmūtavnirigi, mūmūsendoekiye ugi selat 
ūminĭnda ōvun semsimak, iyi yemowi irora, memtorora pelah ōvun nūrie, 
memtesūi nam ra nimo tavsogi isen sī neteme, nin Tiranus. 

10Yemete sugkū imo nevi endūrū; ĭm omwisū mori dūmūtendowi ra Asia 
dūmūrigi nam eni Novsūromon Iesū, ōveteme Isrēel mōveteme Krik. 

11Im Nōbū yemum pi ov numpūiak horog ugi nokoven eni Pol. 

12Dūmuriuki ov nevlugkon nemas marugi nokolisiran pun ora ōvun 
neterumoro mov namarat dūmūwī irora, movun nagelo sat dūmūmlag. 

13Kō nugkon ra lō ĭtovoti, ōveteme taviwara dūmūsepen nokū irora wamperugi 
nin eni Iesū Novsūromon iranda mori ĭm ov nagelo sat dūmūve iranda; mirora 

dūmūnūwi mūmokū, Ka kĭm lanūwi pug kūm ugi Iesu mori Pol umentorenūwi. 
Ovnitni seven eni Siva, neteme Isrēel potnari ōveteme sokowar, mori dūmumpi 
imo. 

14Naviatindi yemtamsi memenūwi memokū, Ya kum magkili Iesū, 

15ĭm ya kum magkili Pol; kō kĭmi me e mē? 

16Im neteme mori naviatindi yive iran, yimeraūesah iranda mūemtantevakepe 
iranda mirora dūmalō marugi nimo mori mū mavan wokon, moveteme Krik, 

17ōveteme sū mori dūmetindōwi ra Efesus dūmokili ugi imo ĭm nimtetugi 
yemamples ora sū, dūmūvisah ugi navos nin eni Iesū Novsromon. 

18Im sikat ra irora dēmūtavnirigi dūmūrūnūvelum nenuatumpeni sat sū 
enirora mov mumpindi. 

19Im sikat ra irora ōveteme taviwara dūmū sensimugi ōvun netiyi sat isenda 
mūmūtni sū ūmminda omwisū; mirora dūmsepi nĭpmi ugi, mū mūkili dūmūti 
silver vilik fife taūsan. Yemteli ugi horog sugkū nam eni Nōbū memtantevake 
sah. 

20Nempugon dūmokompeli sū imo sū Pol yemokū ra naviat iyi onavan 
ileboteven Masedonia ĭm Akia mo ĭmpe ra Yerūsalem, 

21yemenūwi memokū, penūri ĭmo yaū agesi Rōm sugkū yempasewokoyaū. Miyi 
yemtamūlora dūrū ōvun naveri isen, Timote im Erastus, miyi yemore kote ra 
Asia. 

22Im ra nempugon mori yemetepū nesesaū tamas ugi selat mori. 

23Popōwo sī neteme nin isen Demetrius yemumpūrak ugi silver memumpi 
ōvun nimo ūtam vilik vilik ugi silver, 

24isen Artimas mōveteme dūmūmpūrak ugi dūmūvai nĭpmi tamas ugi: Irora, sū 
mori iyi yemsemsimonda mōmū dal mori dūmūmpurak siteven sugkū, 

25memenūwi memokū, Ovragi, kĭmi kūmagkili ma kos kĭm lampī ov nōēti soret 
ugi imo mumpūrak. 

26Im kūmmagesi mū mandigi tawi ra Efesus wokon, kō ra nūrū sū Asia neteme 
mori Pol yemesendavotni me movoli numpūn lō tamas memenūwi memagkū, 
irora tawi ōvun nōbū mori ōveteme umnumpi ugi nokovenda. 

27Im tawi imo wokon netevūrah soret umumpotipot worokesindi; kō 
wagesindi nimo tumpora, isen Nōbū itnasiven horog Artemis sugkū nagkū 
namlī wonaseviugi nilasilaswi isen ĭm lō sū Asia ĭm nūrū sū nūrū sū umintivita 
iran. 

28Mirora dūmūrigi mū arakī tamas mū mūvrugi sah mūmūnūwi mūmokū, 
Artemis ra, nūsian isenda ōveteme Efesus! 

29Dūmūvwūarugi ra sĭti omwisū ugi sūmpelūlya; mirora dūmenumenum ugi 
tarū siteven mūvūwarugi ūnisog nimo semsimak mūmūlekavi Kīus ĭm 
Aristarkus, ōveteme Masedonia mori dūmūsari iran Pol. 

30Im Pol yemokū iyi mampe ūnisog pun ora lō movnūrm dūtūtenĭmpi iyi. 

31Im nugkoneme ra irora ōvun Asiark ravineme em, dūtamūli nam pugi 
mūmūsenegi iyi mūmokū iyi otūampe ūnisog nimo. 

32Im nugkon dūmūvrugi mūmokū ugi sī ĭm nugkon ugi sī popōwo ōvun telienlō 
dūmūsumpelūlia; ĭm nugkon mōmū tamas ra irora sū dūmūtūkili irantie 
dūmūsepen semsimokonda. 

33Mirora dūmūtori Aleksander marugi semsimak, oveteme Isrēel dūmūtipe iyi 
ūniminda. Im Aleksander yemtinokevokev ora, momokū, iyi anūwi pun ora. 

34Kō irora dūmokili iyi neteme Isrēel, momwisū ugi nasora siteven dūmavrugi 
sah sugkū nagkū aūor endūrū, mūmokū, Artemis ra nūsian isenda ōveteme 
Efesus! 

35Im Pol sugkū Nivūwo ra nūsian yemti nessesau isenda numpun iyi yemenūwi 
pun ora memokū, Oveteme Efesus, Mē sī otūmakili ma sĭti Efesus unūmtivita 
iran nōbū ĭtnasiven Artemis ĭm safi eni mori yemumol marugi pokop? 

36Im popōwo imosū sugkū aremī kĭmi kwanteteven mūtūsepen numpi ĭtnum sī 
se sī. 

37Kūmūtor ora ōveteme mori mirora dūtū umprokugi sī sie sī ra nimo sokowar 
mūtūsendoekia iran nōbū ĭtnasiven soremi. 

38Nagkū Demetrius moveteme ĭm numpūrak isenda siteven dal iyi, ūmagkū ugi 
sī se sī worenūwi iran sī neteme, umante kōrt ĭm movun Natemonok Rōm, 
aremī irora worievor ugi irora pe irora. 

39Kō nagkū kĭmi kwonesorugi sī se sī ugi siame mōmū wanūwi nam magkū ugi 
ra kōrt. 

40It nagkū kwanūwi kos kĭm lamp-piĭntan lō ire, ĭt ka ke letū faneteme 
woretams magkū, Irantie imo numpūnlō dūmūsemsimokonda. 

41Iyi yemenūwi imo nam memtamūloira semsimak woreturatumpene ilat. 

Ovun Apostol 20 

1Isūma nesesaū Pol yemovrokonda ovnūrie mempasiwokonda memōwi 
mōĭmpe Masedonia. 

2Miyi yemna van ra nūrū sū yūi memenūavsokonda ugi nam sikat yivelum ra 
nūrū Helas; Miyi yemorokote yūi itĭs en desel. 

3Im nempugon ōveteme Isrēel dūmūsenteri iyi, pol sugkū iyi yemokū iyi ampe 
ra Siria, iyi yōmenūwi memokū isen iyi onterileki ileboteven, Masedonia. 

4Dūmūve dal iyi Asia Sopater neteme Beria, Aristarkus ĭm Sekundus ōveteme 
Teselonika, Kīus, neteme Derbe, ĭm Timote; Tikikus ĭm Trofimus, ōveteme Asia. 

5Mirora dūmūbūm irant mūmūtūvetū kos ra Troas. 

6Im penuri dan sū woreni yōūp wokon kos owi Fĭlĭpī ĭm livelum pun ora ra 
Troas, dan sū fiv; ĭm kos letindowi yūi dan sū seven. 

7Im dan mumpūm ra wik ovnūrie dūmūsemsimokonda worūsevi yōūp ĭm Pol 
yemtesūī nam pun ora, ĭt iyi yemokū iyi ampe rat mran, miyi yemenūwi nam 
mefeli ra tūnemis. 

8Ovun lamp sikat ūnisog silebok ratkomisah yūi dūmūsemsimokonda. 

9Im sī ovunyan yemetesep ra nugon windō nin eni Yutikus, miyi 
yemalepatemas Pol yemenūwi yemtesūī nam nempugon tantop miyi yemumol 
marugi tīen tenme deselugi, dūmūriuki sah miyi yimas. 

10Im Pol yemyep me mumol iran, memtenterugi memenūwi memokū, 
Utūsepen yegurokūm, popōwo nomurep eni ūnisog iyi. 

11Im pol sugkū iyi yoimsah me morūsevi yōūp, moni, mo menūwi tantop nam 
mafeli numtin dan, mōĭmpe pelah sugkū. 

12Mirora dūmūtori sah iyi yomūrep, mirora dūmavos ugi neviarep. 

13Im kam lōbūm ra lō ĭm live Asos, ĭm yūi kam lokū lampī Pol ra lō, ĭt iyi 
yemenūwi sugkū, memokū iyi onavan mafeli nūrū yūi. 

14Im pol sugkū iyi yemavetet iramam ra Asos, kam livī ra lō ĭm live ra Mĭteline. 

15Im kam lowi nūrū yūi ra lō ĭm rat mran livelum lampiete Kīos, ĭm weme kam 
live ra Samos, morokote lap ra nūrū Trokĭlium im winag kam live ra Mĭletus. 

16Popōwo Pol yemokū iyi osenti iyi pe iyi ra Efesus yemokū otuantelap ra Asia; 
ĭt iyi yemovugovag memokū nagku iyi faneteme iyi ra Yesūsalem ran dan 
Pentekost. 

17Miyi yemetelap Mĭletus memtamūli nam worovrokonda ōveteme tavsogi ra 
semsimak ra Efesus. 

18Im pol sugkū irora dūmūvelum pugi iyi yemenūwi pun ora memokū, kĭmi 
kūmagkili nokowo yaū mete dal e kĭmi dan sū marugi nempugon yaū impelum 
ra Asia. 

19Men torugat iran Novsūromon ugi noramal ūnowag, ĭm nūlipmi sikat, movun, 
tapmi mori dūvelum irag popōwo ugi senteri enirora ōveteme Isrēel; 

20Im nokowo yaū metūsiugi sī nugkon nam ugi se sī nokowo aremī nisekomi, 
kō mesesi sū pug kūm, mo ĭm tavsogkūm ūniminda ōveteme sū ĭm ra nimo sū. 

21Mem umpūvsok ugi sū pun ora ōveteme Isrēel ĭm mōveteme Helas, memokū 
ugi nevīeves nōwan ugi Nōbū ĭm tavniri ra Iesū Krĭstō Novsuromon soret. 

22Im marima, ya kum mampe ra Yesūsalem nēeti ugi naviat, ĭm ya kotum 
magkili siamesū wampelum irag yūi; 

23Kō Naviat Tumpora umnumpūvsok ugi ra ōvun sĭti memagkū ōvun tori im 
nelileki wampelum irag. 

24Kō ya kotūm mentarū ugi imosū ĭm ya kotūm masiugi nomūrep sorūg ya 
umagkū ugi magkū worokompeli numpūrak sorūg ugi navos, ĭm torugat mori 
yaumpi marugi Novsūromon Iesū, worumpūvsok ugi nam navosavos, ugi 
nelintugi isen Nōbū. 

25Im marima ūmagkili kĭmi sū mori yaū memnavan memorūntorenūwisah lō 
eni Nōbū unimetemi kūtūowagesi nimtug. 

26Popōwo ĭmo sugkū yakum mintesūwī pugkūm ire pen dan memokū, 
otūampūle yaū ugi de eni sī neteme. 

27It yaū metūatiumpene sī nam, yaū imtorenūwi sū pug kūm nam isen Nōbū. 

28Popōwo imo sugkū, ūfinte kĭmi, ĭm semsimak omwisū mori Naviat Tumpora 
yemetipe kĭmi worafĭnte irora semsimak eni isen Nōbū mori iyi yempasi ugi de 
isen Iyi. 

29It ya kum makili imo, penūri ya kampe ovun wolf iteobuki wonĭntorimpe 
ūnisog pug kūm dal e kĭmi, worokini semsimak mori. 

30Moveteme ra kĭmi wontūok, manūwi nam nagkaū magkū ōvun nurie 
mamplesi iranda. 

31Popōwo sugkū, wavlis, wantemi imo nevi sū en desel yaū metūwi woretipe 
nentemives ūnisog kĭmi nempugon dan im pūmrok ugi nūlipmi. 

32Im marima ravūgsīeme, ya kum magkū kwampe pugi Nōbū ĭm nam ugi 
ĭtemas-e-pau isen mori horog worumpi kĭmi worenug nampug kim nūrū ves 
dal irora mori yemumpi irora sentivives. 

33Yaū metū mandakĭugi kold kū silver, kū nemas isen sī neteme. 

34Im kūmagkili ma imo nokovūg yemtorugat irag miranda dal yaū ugi nevag ĭm 
nemas. 

35Yaū morūn nesesi pug kūm siamesū ugi nokowo kĭmi kwandūn numpūrak 
sugkū worumpeleves iranda ōvun netūrumuro, memninteme nam eni 
Novsūromon Iesū mori iyi yemenūwi memokū, mōmū nevīeves worevugi ra 
imo, worevi. 

36Im pol sugkū iyi yemenūwi sugkū vemsenumpūneteren me mufwaki dal irora 
sū. 

37Mirora sū dūmageri sah, mumol ra nowan isen Pol mūmsūgū iran. 

38Mūmūrigumpūnū mōmū tamas popōwo ugi imo nam mori iyi yemenūwi 
memokū, kĭmi kūtū emagesi nimtūg. Mirora dūmūvlūsenti iyi ra lō. 

Ovun Apostol 21 

1Im kam lempase wokonda ĭm live ĭm lavan nugko ra nūrū Koos ĭm rat mran 
livelum ra Rodes, penūri lefeli ra Patara. 

2Im vūi kam lokesi sī lō umampe ra Ferugi, ĭm kam lesuki ĭm live. 

3Im lokesi Sīprus isūt ĭm lenavango ra nokoren moor lefeli ra Sĭria, mo mesenti 
ikeri ra Tīr, popōwo lō yimowi yūi ovnōēte ra numpon. 

4Im kam leserokonda ovnūrie, ĭm lete yūi dan sū seven; mirora dūmūnūwi pugi 
Pol ugi Naviat, tawi woretūsah ra Yerūsalem. 

5Isūma dan sū mori, kam loĭm lavan; mirora sū dūmuvlūsento kam dal ovasiven 
movalalaū mafeli ratilat sĭti; ĭm kam lisenumpūneteren ikeri ĭm lofwaki. 

6Im kam sū loīmlisuki lō mirora dūmūtorĭleki isendwi. 

7Im kam lōwi Tīr ĭm live ra nūrū Toleme isūma navan ran tok, loĭmlempasi 
wokonda rapmamsīeme soreman ĭm lōrokote lap sī dan dal irora. 

8Im rat mran kam live ra Sesaria ĭm letorimpe ra nimo eni Fĭlĭp neteme 
tasūmperi nam ĭm sī ra irora seven, im lōvokote dal iyi. 

9Ovun netnime isen ĭtnumpokon devat mirora dūmūnūwi nam ugi Naviat 
Tumpora. 

10Im kam lete yūi dansū sikat, ĭm sī neteme yemne ra Yūdia, nin isen Akabus. 

11Yivelum pugkam, miyi yivi netoeti gi eni Pol, me mesepen neēti nowon ĭm 
nokoven isen memenūwi memokū, Naviat Tumpora umanūwi memagkū, 
ōveteme Isrēel ra Yerūsalem wīeti neteme sugku mori emantipe isen imō 
netoetigi, mirora wantipe ra nokovenda isenda lō sū isenda nelebokevat. 

12Im pol sugkū kam lorigi imō sū kam lenūavsogi, kam-mirora ra nūrū yūi, ĭm 
lokū iyi otū osah ra Yerūsalem. 

13Kō Pol yemtamse memenūwi memokū, sie kūmnumpi kūm nageri mūmagkū 
worareki nowag kū? Tawi woreti neēti wokon, kō yaū tavesves ra Yerūsalem 
popōwo ugi nin eni Novsūromon Iesū. 

14Im pol sugkū iyi yetūrĭgi kam, kam Eteteven ĭm lokū umpi tarū isen 
Novūromon. 

15Penūri dan sū mori kam livī ōvun kar sorenam ĭm lisah ra Yerūsalem. 

16Im nugkon ra ovnūrie ra Sesaria dūmne dal kam, mūmūtori sī ĭm lokū kam 
landekote dal iyi neteme Sīprus, nin isen Nason, nūrie nūmpūmetūo. 

17Im kam livelum ra Yerūsalem mirora ravinsīeme dūmūvī kam ugi navos. 

18Im rat mran Pol yive ūnisog dal kam pugi Iakobo; movun tavsogi omwisū 
dūmūvelum sugkū. 

19Miyi yemempasiwokonda me ĭmtampigi pun ora ra nator ugi siame mori 
Nōbū yemumpi ra lō sū nelebokevat ugi torugat isen. 

20Im pol sugkū irora dūmūrigi dūmūarūfoves numplin Novsūromon mirora 
dūmūnūwi pugi mūmokū, kĭk emagesi apmamsī, ūmante ōvun taūsan sikat 
ōveteme Isrēel mori ūmintavnirĭgi, mirora, sū ēmasiugi nam alam. 

21Dūmūnūwi pun ora ugi kĭk mūmokū, kĭk emintavsokonda ōveteme Isrēel 
omwisū mori ūmantindowi ra lō sū ilebokevat worowi Moses, ma ĭm menūwi 
pun ora memokū, ūtū wonumpi namon iranda ov alalaū isenda, kū worumpi 
sugkū ov netavarū. 

22Kemagkū sie? Sī semsimak wosemsimokonda, ĭt irora wandigi kĭk okovelum. 

23Umpi sugkū ka kĭm lenūwi pug kĭk, ōveteme devat igko; dūtūsūlora ugi sī nam 
ūnam isenda; 

24Torora ĭm sindumsi kĭk dal irora, mem pasi siame ra sokowar nisekonda, 
mirora wonovi novlimpūnda; momwisū wagkili ma nam dūmūnūwi pun ora 
ugi kĭk, tawi itnesog; kō kĭk umnavan nugko ugi nam alam. 

25Kam letiyi nam ugi lō sū nĭlebōkevat, umuntavnirigi, ma irora ūtū onalekoleki 
imosū kō wasepen nafinte irora marugin tiame maleki iran, 

26mo marugi tampalaū Rat mran Pol yivi ōveteme mori mem esepen sindumsi 
iyi dal irora momentorimpe ra Tempel dal irora, woresesi pun ora isūma 
nempugon omwisū woresepen sindumsi irora, ĭm popōwo imo sugkū wonumpi 
sokowar nisekonda omwisū. 

27Im pol sugkū dansū seven potipot isūma, ōveteme Isrēel mori dūmne ra Esia 
dūmokesi iyi ūnisog nimo tumpora, mūmupe nakan iranda numpun omwisū 
mfimūlekavi iyi Mūmūvrugi sah mūmokū, 

28Ovragi ōveteme Isrēel, wavore kam Iyi neteme mori emintavsokonda lō sū ra 
nūrū sū iranda netevokontū, ĭm nam alam, ĭm imo nūrū; miyi yemumpi nōmū, 
popōwo iyi yemtorora ōveteme Helas ūnisog tempel igko, memumpi nelĭlūo 
imo nūrū tumpora. 

29It irora dūpmokesi Trofimas neteme Efesus ra sĭti ūndū iyi mirora dūmokū 
Pol yemtori iyi ūnisog tempel. 

30Omwisū ra sĭti dūmūtūok, mōveteme dūmavlis mūmū semsimokonda; 
mirora dūmōvī Pol, momūyevi ratilat marugi tempel; marimago dūmūsumpat 
ōvun buketampet. 

31Im polekū dūmokū wontalugi iyi, Natemonok Hĭliark ra ōvun telienlo ubrami 
yemorigi nam dūmū sumpelūlye omwisū ra Yerūsalem. 

32Marimago iyi yemtorora ōvun talienlō movun sentūrion isenda, mū malo 
iranda; ĭm pol sugkū irora dūmokosora, Hĭliark mōveteme ūbrami dūmūwi 
mūtūtī Pol. 

33Hĭliark yamumpotipot ĭmpī iyi memenūwi mokū wĭeti ugi ĭtyen dūrū, 
memtagkelora me mokū me iyi mō, ĭm sie iyi yemumpi. 

34Im nugkoneme ra ov numpun lō dūmūvrugi sah mūmokū ugi sī, ĭm 
nugkoneme sī; miyi yetūkili aremī popōwo ugi nesesau, memteliel ora woretori 
mūsah ra mumpon nimo horog. 

35Im pol sugkū iyi yisah ra norĭvsaū, yeti nuriuki sah iyi ōvun umpako popowo 
ugi nokopeti tamas isenda ov numpun lō. 

36It sī numpūn lō tamas dūmūri numprokovrugi sah mūmokū, Uvīpelah iyi. 

37Im pol sugkū dūmumpotipot woretori Pol ra mumpon nimo horog, iyi 
yemtagkeli Hĭliark memokū, ya anūwi sī nam punok kū? Miyi yemtagkeli 
memokū, kĭk emagkili nam Krik kū? 

38Im kĭk tawi neteme Ityĭpt mori etūĭ sumpūi lō memtorora oveteme for taōsan 
ra nūrū wokon ōveteme talugi. 

39Pol yemenūwi memokū, yaū neteme Isrēel ra Tarsus, ra Silisia, neteme ra sĭti 
horogesah; ĭm ya kum nesi-nugkĭk, Tenimpe yaū worenūwi pun ora 
netevokontū. 

40Miyi yemokū iyi onumpi sugkū, ĭm Pol yemetūrū ra norĭvsaū mo ĭm 
tinakevokev ora. Im pol sugkū yeti ninparata tamas, iyi yemenūwi pun ora ugi 
nam Hibrū, memokū, 

Ovun Apostol 22 

1Ravūgsĭeme, movateme, Urĭgi nam worare irag. 

2Im pol sugkū irora dūmūrigi ma iyi yemenūwi pun ora ugi nam Hibrū, 
dūmūteteven mōmū, miyi yemenūwi memokū, 

3Itnesog yaū neteme Isrēel, meti numprokomol ra Tarsus ra Silisia, kō yaū 
malam ra imo sĭti ūnowon eni Kamaliel, dūmamperavsoko yaū ugi siame sū ra 
nam alam isenda ritemendeme memnarakara popōwo ugi Nōbū, sugkū kĭmi sū 
ire. 

4Im yaū ĭmpī e se sat ōvun nūrie mori, memtalokonda, yaū meīti ōveteme 
movasiven, memtor ora mo mov ki sep ūnisog ovnimo nugkugko. 

5Potni sokowar umnumpūvsok irag ugi imo, ōveteme talam omwisū, mori 
dūmovo yaū ōvun netiyi pun ora raventsīeme ra Damaskus, yaū ĭmpe memokū 
ampe yūi woretor ora dūtĭn nēetora yūi ra Yerūsalem, woretipe nelileki iranda. 

6Mō metepu nempugon yaū mavan, mumpotipot ra Damaskus, sugkū poakas 
poakas, marimago nilara horog mori yimne ūnpokop yemelingesigi ngkaū 
woko yaū. 

7Im yaū momol ra nemap me morigi sī navian mori yemenūwi po yaū memokū, 
Sol, Sol, kemampīese sat ya irasie? 

8Im yaū memenūwi memokū, Kĭk e me, Novsūromon? Miyi yomenūwi po yaū 
memokū, Yaū Iesū neteme Nasaret, mori kemumpi e se sat yaū. 

9Mirora dal yaū dūmokesi nilara, mumumetemet; kō irora dūtūrĭgi navian eni 
iyi mori yemenūwi po yaū. 

10Im yaū magkeli memokū, Ah! Novsūromon, sie ya onumpi? Miyi Novsūromon 
yemenūwi po yaū memokū, Etūok, ĭmpe ra Damaskus; anūwi punok yūi ugi 
siame yemetipe tovūnok worumpi. 

11Im pol sugkū yaū metokesi popōwo ugi nīenaū ra nilara mori, irora dal yaū 
dūmūtori yaū ugi nokovug ĭm yaū ĭmtorĭmpe sugkū ra Damaskus. 

12Im sī neteme yemetĭndōwi nin isen Ananīas, neteme nufwaki ugi nam alam, 
ōveteme Isrēel omwisū dūmumpūvsok ugi. 

13Iyi yeme velum po yaū me metfirū me menūwi po yaū memokū Avugsi Sol 
elasah Marimago yaū melasah iran. 

14Miyi yemenūwi, memokū, Nōbū isenda ritemeneme soret yepemtampoli kĭk 
worokili tarū isen mo mokesi Iyi mori Tanepoves, memorigi navian marugi 
navian. 

15Kĭk anti numpūvsok isen pun ora ōveteme sū popōwo ugi siame sū kĭm 
mokesi mo mo rĭgi. 

16Im marima kĭk emandūnevelak kō? Etūok, ĭmpī baptisma iram orowugi 
marug kĭk sat sū sorum, movrugi nin esen Novsūromon. 

17Mo metepū nempugon yaū ĭmtorileki ra Yerūsalem, pol sugkū ya mufwaki 
ūnisog tempel, yaū meti nilasrevrevora. 

18Mo mokesi Iyi (Iesū) yemenūwi po yaū memokū, Ovugovag, Eveve marugi 
Yersalem, ĭt irora ūtū wandigi numpūvsok sorum ugi yaū: 

19Im yaū menūwi memokū, Novsūromon irora ūmgkili ma yaū mesumpat 
ūnisog nimo nugkugko, memetipe toris iranda ūnisog ovun nimo tavsogi irora 
mori dūtavnirĭgi iram. 

20Im nempugon dumwosiligi de isen Stifan numpūvsok sorum, yaū memetūrū 
potipot, memokū aremī wontalugi, mafinte ovnemas isenda mori dūtalugi iyi. 

21Miyi yemenūwi po yaū memokū, Eve, ya kontamūlok pun ora lōsū 
nĭlebokevat isūt. 

22Mirora dūniūvendagui mafeli imo nam, mirora dūmasora sah mūmūnūwi 
mūmokū, Vīpelah neteme mori marugi nemap; tawi aremī sī sugkū iyi amūrep. 

23Mirora dūmovrugi sah, mūmūtūvwi nemas marokonda, mo mūtafugi navian 
yimugon sah, 

24Hĭliark yemteliel ora woretori ūnisog nimo nugkugko memenūwi memokū 
wonūrian iran ugi toris ma sugkū wagkili irantie dūmovrugi sah sugkū iran. 

25Im pol sugkū irora dūmūreveni ugi ītyēn, Pol yemtagkeli sentūrion mori 
yemetūrī botipot memokū, sī neteme Rōm mori yetū iran umpi nworepatevi, 
kūmagkū tanepo kwantipe toris iran kū? 

26Sentūrion yemorigi nempe pugi Hĭliark memenūwi memokū, Efinte ugi imo 
kĭm magkū konumpi popōwo iyi neteme Rōm mori. 

27Hĭliark yivelum memenūwi pugi memokū, Enūwi po vaū, kĭk neteme Rōm kū? 
Miyi yemenūwi memokū, Monokowo. 

28Hĭliark yemenūwi memokū, yaū impasi imo nin ugi nĭpmi tamas. Pol 
yemenūwi memokū, Yaū mumprokomol sugkū. 

29Marimago irora mori dūmokū wonūrian iran dūmūwi mūmuve pelah; Hĭliark 
yemtetugi sugkū nempugon yemokili iyi neteme Rōm, ĭm popōwo iyi yemēeti 
iyi. 

30Im rat mran popōwo iyi yemakiugi worokili irantie ōveteme Isrēel 
dūmūtesūwĭ iran, iyi yemsūli mo mū teliel ora ōvun potni sokowar mōveteme 
talam woresemsimokonda, mimtori Pol, ĭm yepmetipe iyi ūniminda. 

Ovun Apostol 23 

1Im Pol yemtopotneme ōveteme naūr memenūwi memokū, Oveteme 
ravūgsĭeme yaū melevsaū iran Nōbū ugi itnesog ūnowag mefeli nempugon 
marima. 

2Im Ananīas potni sokowar yempasiwokonda mori dūmūtūrū ra nokorin isen 
worateki nugon isen. 

3Im Pol yemenūwi memokū, Nōbū ontak moril wa otin nesovoli nesebo; kĭk 
umantesep worūrian irag ugi nam alam mempasiwokonda worateki yaū mem 
nareki nam alam kū? 

4Mirora mori dūmūtūrū potipot dūmūnūwi mūmokū, kĭk emanūwi sat pugi 
potni sokowar eni Nōbū kū? 

5Im Pol yemenūwi memokū, Ravūgsīeme, yatū kili iyi potni sokowar; ĭt 
yemetiyi memenūwi memokū, Kotū anūwi nam sat iran Narisah isenda 
netevokontū sorum. 

6Im Pol yemokili ma nugkon ra irora ōvun Sadūsi, ĭm polsugkū nugkon ōvun 
Faresi iyi yemtorenūwi ūniminda ōveteme naūr memokū, Oveteme, 
ravūgsĭeme, yaū neteme Faresi, ĭm nitni eni neteme Faresi; popōwo ugi 
tametemetugi ĭm nivsorasah marugi nemas ūmnūrian irag. 

7Im pol sugkū iyi yemenūwi imo, ōvun Faresi movun Saddūsi dūmūsepen 
nōūrora; mo metin sumpūora semsimak. 

8Popōwo ovun Sadusi ūmanūwi mūmagkū tawi nevsorasah marugi nemas, tawi 
nagelo tawi naviat; Kō ōvun Faresi ūmanūwi mūmagkū umante dūrū sū, 

9Dūmūtepū nesesaū tamas, movun Somūl ra ōvun Faresi dūmūtūok, 
mūmūnūwi ūnugūnda mūmokū, ka kĭm letūm lagesi sī sat ra imo neteme; kū 
nagkū sī naviat yenūwi pugi, kū sī nagelo aremī kos keletūm len navokat iran 
Nōbū. 

10Yimtelesah neseaū tamas, iyi Hĭliark yemtetugi irora wokintevi Pol, miyi yem 
teliel ora telienlō worivep, mū mūvī iyi parokonda, mō mūtori ūnisog nimo 
horog. 

11Im pūmrok penūri Novsūromon yemetūrū ra nokorin isen memenūwi 
memokū Avosūwi Pol kĭm umpūvsok siamesū ugi yaū ra Yerūsalem, umante 
tovunok worumpūvsak ugi yaū ra Rōm sugkū. 

12Im pol sugkū yumti dan nugkon ōveteme Isrēel dūmūsepen semsimokonda 
mū waveki ugi Pol, mūmūnūwi nam ugi navoret tamas iranda, mūmūnūwi 
mūmokū ūtū oni ūtū amoneki, mafeli nempugon, irora wontalugi Pol. 

13Mirora mori dūmūnūwi punora irora imo nam unam worumpi sugkū mōmū 
ra forte ōveteme. 

14Mirora dūmūvelum pun ora ōvun potni sokowar mōveteme talam, 
mūmūnūwi mūmokū, Ka kelenūwi nam ugi navoret tamas iramam ĭm lokū ka 
keletū oni ka keletū amoneki sī se sī mafeli nempugon ka ke lintalugi Pol; 

15Popōwo imo sugkū, kĭmi mōveteme naūr ūnūwi nam pugi Hĭliark mokū iyi 
ontori iyi mran pugkūm, sugkū nagkū kūmakīugi woromen tagkeli mōmū ugi 
iyi, ĭm pol sugkū iyi amprok umpotipot ka ke lesntalugi iyi. 

16Kō iyi netni eni vivin eni Pol yemorigi nam ugi senteri, mempe ūnisog nimo 
horog mo menūwi pugi Pol. 

17Im Pol yemovrugi sī sentūrion, mo menūwi memokū, Tori imo neviarep pugi 
Hiliark ĭt iyi umagkū worenūwi sī nam pugi. 

18Miyi yivi ĭm tori pugi Hĭliark, memenūwi memokū, Pol neteme nēeti 
yemovrokoyaū, me mesenigi yaū woreori pugkĭk imo neviarep, iyi umagkū 
worenūwi sī nam pugkĭk. 

19Hĭliark Kuvnur yemelekavi nokoven isen memtori ra silivok, memtagkeli 
memokū, sie kĭk emagkū worenūwi po yaū? 

20Miyi yemenūwi memokū, Oveteme Isrēel dūmūsepen enūwi nam pun ora 
irora mūmokū woresenug kĭk woretori sep Pol mran pun ora ra naūor sugkū 
nagkū irora dūmakīugi woromentagkeli mōmū ugi. 

21Popōwo imo sugkū, etūumpi sugkū popōwo mōmū ra forte ōveteme Asepen 
enūwi nam ugi navoret tamas iranda, tawi woreni nevag kū woremoneki mafeli 
nempugon irora wontalugi iyi; ūmuntevetwi nam neevūos nam sorum. 

22Miyi Hĭliark yemtenimpe neviarep mori, meni walivat ūnowan memokū iyi 
otū anūwi pugi sī ma iyi yemesesi imosū pugi. 

23Miyi yemovrokonda dūrū sentūrion memenūwi memokū, Uteveseves ōvun 
telienlō tū hunder woreve mafeli ra Sesaria, mōveteme woresuki tan hors 
seventi, mōveteme ugi saū tū hunder, ra nugkon pūmrok ilevoteven deselugi. 

24Utaveseves ov nūrah woretipe Pol ran tan, ma sugkū wontori aremī pugi 
Filĭks kuvnur. 

25Miyi yemetiyi nam memokū: 

26Klodius Lĭsias pugi Filĭks kuvnur, numposeti kĭk e paū. 

27Neteme mori, ōveteme Isrēel dūmūrūleki, mūmokū wontalugi, ĭm ya 
okovelum dal ōvun telienlō, worsukilikiliwi iran, popōwo yaū morĭgi ma iyi 
neteme Rōom. 

28Im yaū mokū ya agkili irasie irora dūmūvievri iyi, ya ĭm tori ra nxor isenda: 

29Memokili dūmūvievri popōwo ugi ōvun nam alam isenda, yetū umpi sī se sī 
woretampnigi iran ugi nemas kū nēeti. 

30Im nempugon yemenūwi po yaū ma irora dūmūsenteri neteme mori, 
marimago ya okotamūli pugkĭk, mō manūwi pun ora mori omontesūwī iran 
worenūwi ūnimtum sie irora dokesi iran (isūma). Kĭk e paū. 

31Mōvun telienlō dūmumpi sugkū yempasiwokonda dūmūvī Pol mū mūtori 
pūmrok mafeli ra Antipatris. 

32Im rat mran dūmūwi ōveteme dūmūsuki tan hors woreve dal iyi, 
mūmūtorileki ra nimo horog 

33Mirora dūmūvelum ra Sesaria mūmūvugi kuvnur netiyi, mūmōtipe Pol 
ūnĭpmi isen. 

34Miyi yemesepi netiyi, memtagkeli iyi memokū, kin eteme ia? Memokili yemne 
ra Silisia memenūwi memokū, 

35Ya kandug kĭk nempugon ōveteme mori dūmūvreyorok wampelum. Miyi 
yemenūwi memokū irora wafinte iyi ra mumpon nimo horog isen Herod. 

Ovun Apostol 24 

1Penūri dan sūkrim Ananīas potni sokowar yemeyep dal ōveteme talam ĭm 
Tertulus sī neteme tasūmperi nam alam; mirora dūmūnūwi pugi kuvnur iran 
Pol. 

2Yem movrugi ĭm Tertulus yimati potni worevriuri, memenūwi memokū, Felĭks 
numposeti, ka kem lampī ninparata ves ugi kĭk, kemandūn numpi ōvnumpūrak 
ves nisekon imo lō ugi nointanwi ves sorum; 

3Ka kĭm lanroī nempugon sū, ĭm ra nūrū sū ĭm len umpalugi. 

4Kō ma ya otū yugūrok ugi nam, ya kum nesinugkĭk worevandagugkam ugi 
potikon nam, ugi tanepo ves sorum. 

5Popōwo kam lokesi imo neteme navoret, memamsi pī en tan lō ra ōveteme 
Isrēel ra nūrū sū nūrū sū, ĭm sī natemonok isenda umnari neteme Nasaret. 

6Miyi yemokū worugkini nimo tumpora, ĭm kam livī iyi, ĭm lokū worūrian iran 
ugi nam alam soremam, 

7Kō Lisias Hĭliark yivelum iramam mempi iyi parugkam ugi nugkugko, 

8Mempasewokonda mori dūmūvievri iyi worevelum pugkĭk; ĭm pol sugkū kĭk 
onūrian kagkili ugi imo sū mori ka kĭm lamperi iran. 

9Oveteme Isrēel dūmūteeūī, mūmokū, imo sū sugkū. 

10Im Pol nempugon kuvnur yemtenevokeve iyi memokū iyi anūwi, yemtamsi 
memenūwi memokū, ya kum magkili ma kĭk natemonok nurian isenda imo lō 
sikat, ya umnavos ugi memesepen arē irag. 

11Kemagkili, dan sū twelv wokon marugi nempugon yaū nisah ra Yerūsalem 
woretivita. 

12Mirora dūtokesi yaū mesemsi sī neteme, kū mūsumpūwi lō ūnisog nimo, 
tumpora, kū ra nimo tavsogi, kū ra sĭti. 

13Mirora tawi faneteme woresesūī nam ĭmo sū mori irora ūmampievri ugi yaū. 

14Ko ya kum mentesūī imo pug kĭk memagkū, ya kum mentivita iran Nōbū 
isenda ritemendemi ugi selat mori irora ūmanūwi magkū semsimak sī, 
mementavnirĭgi siame ra mumpon namalam mōvun profet. 

15Im ya kum mentametemetugi ra Nōbū, mirora ūmentevetūī sugkū, 
mumampelum nivsorasah marugi nemas, mōveteme tanepo, mōvun nareki sat 
wontūok. 

16Im ya kum andūn umpi imo, ya umnavles ugi tarū sū ūnōwag ugi siame sū 
worefinte sū aremī ūnĭmpi eni Nōbū mōveteme. 

17Penūri nevi sikat ya okovelum woruriuki ov numpeleves ĭm ōvun itemas pun 
ora lō sorug. 

18Mugi imo sū nugkon ōveteme Isrēel mori dūmne Esia dokesi yaū setevives 
ūnisog nimo tumpora, tawi dal sī numpūnlō, ku ugi nesesaū, 

19Aremī irora pūvelum ūnimtum mūvievri nagkū dōkū ugi sī se sī irag. 

20Kū irora mo igko marima aremī irora ūmanūwi nagkū dokesi sī sat irag 
nempugon yaū metūrū ūniminda ra naūor. 

21Kū en tawi ugi imo nam siteven mori yaū menūwi sah nempugon yaū metūrū 
dal irora, Kūmnūrian irag ire popōwo ugi nivsorasah marugi nemas. 

22Feliks yemorĭgi imo sū ĭm popōwo iyi yemokili ugi selat mori, iyi 
yememenūwi ugi dan sī memokū, nempugon Lisias Hĭliark iyep, ya agkili sū ugi 
imo sū ugi kĭmi. 

23Miyi yemtelieli sentūrion worefinte Pol, metū ēeti iyi, metūnūali pun ora 
ravineme isen woretorugat iran, kū woretapmetūives iran. 

24Penūri nugkon dan Feliks yivelum ūndū Drusila retepon isen, nasiven Isrēel, 
iyi yemorigi Pol me morĭgi nam ugi tavniri iran Krĭsto. 

25Im nempugon Pol yemasūmperi ugin tanepo, ĭm nilasiven ves, ĭm nūrian 
umampelum, Feliks yememtetugi, memenūwi memokū, Elakeve, Isūma 
marima, nempugon sī ya ōmamperug kĭk. 

26Miyi yemesepen nakiugi magkū Pol ampugi muni, ma iyi osūli iyi; popōwo 
imo sugkū iyi yemorun ovrugi, memtampi ūndū. 

27Penūri nevi endūrū Porsius-Festus yemtamnemug Feliks; ĭm popōwo Feliks 
yemokū iyi onumpi navos nisekonda ōveteme Isrēel iyi yemowi Pol nēeti. 

Ovun Apostol 25 

1Im popōwo imo sugku Festus yivelum ra nūrū mori, ĭm penūri dan desel 
yemsah ra Yerūsalem memne ra Sesaria. 

2Potni sokowar mōveteme horogesah ra Isrēel dūmūsesi pugi ugi Pol, 
mūmusenigi iyi iran, 

3mū makīugi numpeleves, mūmokū iyi ontamūii montori ra Yerūsalem, mirora 
dūmokū wosenteri iyi ra selat montalugi. 

4Im Festus yemenūwi memokū, Pol antĭndowi ra Sesaria, miyi pe iyi ampe yūi. 

5Irora ra kĭmi, horog esah, wīyep dal (yaū) mampievri imo neteme, nagkū sī se 
sī iran. 

6Miyi yemorokotewi dan narolim dal irora, miyep ra Sesaria; ĭm rat mran 
yemetesep ra potnumpūtūwo nūrian memenūwi memokū wontori Pol. 

7Miyi yivelum, mōveteme Isrēel mori dūmyep ra. Yerūsalem dūmūteteliugi, 
mūmūnūwi mūmokū ugi sikat nugkugko iran Pol, kō irora dūtū faneteme 
worampesog nam isenda. 

8Miyi yemtamsi memenūwi memokū yaū metū umpi sī sat iran ugi nam alam 
isenda ōveteme Isrēel, kū tempel, kū ra Sesaria. 

9Kō Festus yemokū iyi onumpi navos nisekonda ōveteme Isrēel memtagkeli Pol 
memokū, kĭk umagkū aremī kosah ra Yerūsalem ĭm yūi woreti nūrian iram ugi 
imo bū ūnimtūg kū? 

10Pol yemtamsi memenūwi memokū, ya kum mantūrū ra nokorin 
potnumpūtūwo nūrian isen Sisar, ugi tanepo worūrian ĭgko: yaū metū umpi sī 
se sī iranda ōveteme Isrēel ĭm kĭk emagkili imo sugkū. 

11Nagkū yaū narekindi, nagkū yaū noworepateve tovuni nemas ya kotū asiugi 
nomūrep sorūg; kō nagkū tawi sī fan ugi imo sū irora ūmanūwi irag, tawi sī 
faneteme woretalokoyaū; ya kum nesenigi Sisar. 

12Festus yemenūwi nam dal ōveteme ra naūor isen memenūwi memokū, 
Kosenigi Sisar, kĭk ampe pugi Sisar. 

13Penūri nugkon dan Akripa Natemonok ra nusian, im Bernīse dūmūvelum ra 
Sesaria worempasiwugi Festus. 

14Irora dūmūtewi yūi, ĭm Festus yemenūwi pugi Natemonok ugi Pol, memokū, 
sī neteme mori Feliks yemowi nēeti; 

15Im nempugon yaū ra Yerūsalem, ōvun potni sokowar, mōveteme talam ra 
Isrēel dūnūwi ugi, mūmūsengi gi nam nurian iran. 

16Im yaū mtamsi memenūwi pun ora memokū, ōveteme Rōm ūtūmmun 
tenimpe sī neteme ra nemas nagkū irora mori dūmūvievri iran dūtūvelum 
ūnipmi isen miyi ūnimint, ma osemsempari iran marugi nevievri. 

17Sugkū mirora dūmūvelum igko marimago rat mran yaūmetesep ra 
potnurapūtūwo nurian memenūwi memokū, wontori neteme mori. 

18Mirora mori dūmūvievri iyi dūmūtūok, mūmūnūwi ugi siame sugkū yaū metū 
memokū ugi; 

19Irora dūmokū ugi siame ugi tevita isenda, mugi sī neteme nin Isen Iesū, mori 
yimas, kō Pol yemtesūi memokū, iyi umnomūrep Kō yaū tavrivri ugi imo sū, 

20me imtagkeli nagkū iyi ampe ra Yerūsalem, mō men nūrian iran ugi imo sū 
yūi. 

21Kō Pol yemesengi morefĭnte iyi ma iyi Akustus onūrian iran, yaū menūwi 
memokū wafĭnte iyi mafeli nempugon ya ontamūli pugi Sisar. 

22Im Akripa yemenūwi pugi Festus memokū, Yakum nakiugi wororigi neteme 
mori. Miyi yemenūwi pugi memokū, Mran kĭk andigi. 

23Im rat mran, pol sugkū Akripa ĭm Bernise dūmūvelum ugi nilaswi tamas 
isenda mū mūvelum ūnisog silebokeves nūrian, dal ōvun hĭliark, mōveteme 
horogesah ra sĭti; Festus yempasiwugi mūmūtori Pol ūniminda. 

24Im Festus yemenūwi memokū, Akripa Natemonok ra nūsian, mōveteme 
omwisū igko marima dal kam, kĭmi kūmagesi imo neteme, mori oveteme sū 
Isrēel dūmūnūwi po yaū mūmokū ugi, ra Yerūsalem ĭm ra nūrū igko dūmūvrugi 
sah mūmokū tawi aremi iyi amūrep, 

25Kō yaū metokesi iyi umnoworepatevi tovuni nemas, miyi yemesenigi 
Akustus, ĭm yaū mokū ya ontamūli iyi pugi. 

26Im popōwo ya otū-magkili sī nam woretīyi ugi iyi, pugi Natemonok ya otori 
iyi ire ūnimetemi, mūnimtum kĭk Akripa Natemonok ra nusian, mokū, penūri 
nurian, ya agkili nam woretīyi. 

27Popōwo yaū mokū sempia woretampi sī neteme nēeti, metū anūwi ugi mori 
dūmūnūwi iran. 

Ovun Apostol 26 

1Im Akripa yemenūwi pugi Pol memokū, Kĭk anūwi marima magkū ugi kĭk. Im 
Pol yemaven, me mesepen are iran, 

2Memokū, Akripa Natemonok ranūsian, ya umnavos popōwo ya osepen arē irag 
ūnimtug ire ugin siame sū ōveteme Isrēel dūmūvievri. 

3Popōwo ya umagkili ma kĭk emagkili siame sū ugi netēvarūsū ĭm ra oveteme 
Isrēel: popōwo imo sugkū ya kum nesenug kĭk orĭgi yaū ugi nemolesep. 

4Oveteme Isrēel omwisū umagkili ugi yaū marugi nempugon yaū virok, nagku 
irora wonumpūvsok ugi, mori yemati potni ra lō sorūg ĭm ra Yerūsalem, 

5ma yaū mamūrep sī Faresi mirora ra semsimak mori dūmūfinte sū ōvun nam 
alam omwisū. 

6Im marima yakum mantūrū muni nūrian irag popōwo ugi fan ra nievūos nam 
mori Nōbū yemovunora ritemendeme soret: 

7Im popōwo ugi imo ōvun savūta twelv soret ūmintprugat iran Nōbū 
nempugon dan ĭm pūmrok umantemetugi worevi; Im popōwo ugi 
nemetemetugi mori ōveteme Isrēel dūmūvievri. 

8Kūmūtū mun tavnirĭgi ma Nōbū umen torisah ōvun nemas kū? 

9Yaū mesepen mokū nowag aremī ya ampīese sat ugi siame sikat nin isen Iesū 
neteme Nasaret. 

10Mori yaū mumpi ra Yerūsalem ĭm yaū mesumpat ūnisog nimo nugkugko sikat 
ra irora ōvun tumpora mempi nempasewugi sugkū morokonda ōvun potni 
sokowar, ĭm pol sugkū dūmūtalokonda yaū menūwi memokū aremī sugkū. 

11Im yaū metipe nelileki iranda nempugon sikat ūnisog ōvun nimo tavsogi, yaū 
mumpi irora woresendoekia iran nin isen, ĭm popōwo yaū memlū ugi naraki 
iranda, yaū ĭmpīesesat irora mafeli ōvun sĭti isenda ōvun domo. 

12Mugi imosū yaū ĭmpe ra Damaskus ugi nempasewugi, ĭm netiyi morokonda 
ōvun potni sokowar, 

13Ra nempugon poakas poakas, Ah Natemonok, yaū mokesi ūse-lat sī nilara 
mori yemne unpokop, mōmū horog ra nilara nĭpminin, yemiliegisgi 
nagkaūwokoyaū miranda mori dūmavan dal yaū. 

14Kam sū ĭomol ra nemap, ĭm yaū morigi navian yemenūwi po yaū memokū, ra 
nam Hibrū, Sol, Sol, kĭk emampĭese sat yaū irasie? nugkugko iram worowĭ ōvun 
novlipmi (saū.) 

15Im yaū ĭmtagkeli memokū, Kĭk e me Novsūromon? Miyi yemenūwi memokū, 
Yaū Iesū mori kĭk emampīesesat yaū. 

16Kō etūok, metūrū ra nowom; popōwo ugi imo yaū otūratumpeni punok, 
worumpi kĭk sī neteme torugat ĭm numpūvsok ugi sū mori kĭk okesi, mugi 
siame sū mori yaū onatūratumpeni pug kĭk ugi; mosemsempare iram 
marokonda netevokontū, 

17ĭm lōsū nĭlebokevat, mori yakumentamūlok pun ora marima. 

18Woretīpelah niminda, worevoli marugi nĭlebokevat ra nilara, marugi horog 
eni Sētan ra Nōbū, mampi nefielentugi sat sū, ĭm nūrū dal irora mori dūmnumpi 
irora tumpora ugi tavniri ra yaū. 

19Popōwo sugkū Ah Akripa Natemonok ra nūsian yaū metū mentaseviowi 
nilasivrevora marugi ūnpokop; 

20Kō mesesi mampūm pun ora ra Damaskus, ĭm Yerūsalem ĭm ra nūrū sū Yūdia, 
ĭm lōsū ōvun nĭlebokevat, yaū ĭm torenūwi sah pun ora memokū wampīeves 

nowanda mōmentorileki pugi Nōbū, memumpi ov numpūrak ugi nowanda 
ĭtevaū. 

21Popōwo ugi imo teme Isrēel dokesi yaū ūnisog nimo tumpora mūmokū 
woretalugi yaū. 

22Kō Nōbū yemesitū irag, ĭm ya kum mante mefeli imo dan, umnumpūvsok 
iranda punora ōveteme horogesah mirora virok, memenūwi imosū wokon mori 
irora ōvun profet ĭs Moses dūp mūnūwi mūmokū umampelum. 

23Ma Krĭstō amas miyi mampūm ontūok marugi nemas montorenūwr sah 
magkū ugi nilara pun ora netevokontū ĭm lōsū ĭlebokevat. 

24Iyi yemenūwi imosū woresepen arē iran ĭm Festus yemenūwi ugi navian e 
sah, memokū, Pol kĭk emnumpaviag: numpūn nelekon tamas numpi kĭk 
nempaviag. 

25Kō iyi yemenūwi memokū, Festus numposeti ya otum numpaviag; kō ya kum 
mentesūī nam ĭtnesog ĭm nelekon: 

26Iyi Natemonok ra nūsian umagkili ugi imo sū, ĭm ya kum mentesūī nam 
ūnĭpmi isen: ĭt ya kum magkili ma tawi sī ra imo sū wampeni ūnĭpmi eni; 

27popōwo yetū umpi imō mantiumpeni. Natemonok ra nūsian Akripa kĭk 
emantavnirigi ōvun profet kū? ya kum magkili ma kĭk ementavnirĭgi. 

28Im Akripa yemenūwi pugi Pol memokū, Kĭk kemesendavotni yaū woreti 
neteme isen Krĭstō. 

29Im Pol yemenūwi memokū, Ya kum nesenigi Nōbū ma kĭk mirora sū mori 
umandigi yaū ire, tawi ugi virok ugin siame sū sugkū yaū, kō tawi ugi imo nēeti 
(irag). 

30Iyi yemenūwi imo sū, ĭm Natemonok yemtūok, ĭm kuvnur, ĭm Bernĭmse, 
mirora mori dūmūtesep dal irora. 

31Mirora dūmūve pelah sī, mūmūsepen enūwi nam pun ora mūmokū, noteme 
mori yetū umpi sī ma sugkū ontalugi, kū leti. 

32Im Akripa yemenūwi pugi Festus memokū, Pesūli neteme mori nagkū iyi petū 
mesenigi Sisar. 

Ovun Apostol 27 

1Im nempugon dūmokū ka ke lampe Italia ra lō, dūmūvugi hĭliark, nin isen 
Yūleus, ra telien lō isen Okustus. 

2Pol mōveteme nēeti mōmū. Im kam lisūki lō mori yimne ra Adramitum, ĭm 
lokū lenavan go ra nokoren Esia; ĭm Aristarkus, neteme ra Masedonia 
Tesealonĭka, dal kam. 

3Im dan penūri kam livelum ra Sīdon. Im Yūleus yemumpeleves iran Pol 
yemokū ampelah pun ora ravineme isen woretapmet ves. 

4Im kam lawi nūrū yūi, ĭm live potipot Sĭprus, popōwo lise nipmi nimetagi. 

5Lavan ran tan tok ra Silisia ĭm Pamfilia ĭm livelum ra Mīra ra Lisia. 

6Hĭliark yemokesi yūi sī lō ra Aleksandria yive woreve ra Italia; memetipe kam 
ra mumpon. 

7Im pol sugkū kam lavan ilepalam ūremis sikat en dan, ĭm yetuvelum potipot 
Nīdus, popōwo nimetagi ūr, kam lavan ra nokoren Krit ampiete Salmone. 

8Im kam liseleūwigi ugi nugkugko ĭm livelum ra sī nūrū nin, Novasap Aremī 
potipot sĭti Lasīa. 

9Penūri nempugon tantop ĭm isūma nemorinū (ĭm popōwo nempugon 
netevokom isūma), Pol yemenūavsokonda, 

10memokū, Ovragi, ya kum magkū navan soret anti ugi nesorū ĭm nokimi tamas 
ra lo, ĭm nōeti ra mumpon, mirant naviat sū soret. 

11Kō hĭliark yemtavnirigi nam eni kapen, ĭm neteme isen lō, mōmū ra nam mori 
Pol yemenūwi. 

12Im popōwo Novasap vilik woretĭndowi ūnisog ra nakas, nugkoneme mōmū 
tamas dūmūnūwi mūmokū wawi nūrū yūi, monagalaū mampe mafeli ra Fenīke 
worete yūi ra nakas sī novasap ra nūrū Krit, mori devse empak ĭm natūga. 

13Natūga yemelimsi ūremis miroran dūmokū ovĭ nakiugi isenda, mumamsi 
agkur mumavan potipotūgo Krit. 

14Kō nempugon lap yivelum noroetū nūsian, yemelekavi lō, 

15mori tawi faneteme waravango ĭm se nimetagi, kam lintenĭmpe. 

16Im lenalō ĭm livelum ra nokorin sī īland vilik nin Kloda; ĭm kam lenatekisah 
agalaū worefinte bōt, mori dūmūriuki sah ra mumpon lō, 

17mumūvī ōvun rōp mū mūiti lō nagkaū ugi ratilat; dūmamtetugi wamol ra 
ekeri ūr, dūmūvīsep sel ĭmīlūo mūmalo Bugkū. 

18Im dan penūri tok yem tōkintan tamas iramam mirora dūmumpi lō 
narevareve mōmū. 

19Im dan desel kam lintafugi ugi nokobmam ov nūrah ra lō. 

20Nipminin kū mosi yetūratumpeni dan mōmū, ĭm tamas simpesimpe, dūmokū 
ka kelamas. 

21Penūri netevokom nempugon tantop Pol yemtūok ileboteven irora 
memenūwi memokū, Ovragi, aremī kipū sendiuki yaū, ĭm kūtūwi Krit, petūtepū 
irami imō nesorū ĭm nōēti ugi netivavtiti. 

22Marima, ya umamavsog kūm memagkū wavosūwi, popōwo tawi sī ra kĭmi 
ampiugki nomūrep isen, kō lō wokon. 

23Popōwo yemetūrū ra nakorig pūmrok sī nagelo isen Nōbū mori yaū isen ĭm 
ya kum mintorugat iran, 

24memenūwi po yaū memokū Etumtetugi Pol; wontori ūnĭpmi isen Sisar; 
morigi, Nōbū ovunok irora sū ra lō dal kĭk. 

25Popōwo imo sugkū, ovragi, wavosūwi; popōwo ya kum mintavnirĭgi Nōbū ma 
anti sugkū onūwi po yaū. 

26Kō lintorimpiugkos ra sī iland. 

27Im pūmrok fortin, letin telesokam movolagkaū ran tan tok Adria sugkū, 
ratūnemis ōvun lĭvsaū ra lō dūmokū dūmpotipot ra sī nūrū; 

28mirora dū mategap mū mokili twenti fadom; dūmūve virok mōmū, 
dūmategap mū mokili fĭftin fadom. 

29Mirora dūmtetugi wororkūve numpun nētokū, mū mūvkisep agkur devat 
kitanlō, mū makīugi dan. 

30Ovun lĭvsaū dūmokū wonalo mawi lō mū mūtesep bōt ran tok, sugkū nagkū 
dūmokū worovkisep ōvun agkur ra nete lale; 

31Pol yemenūwi pugi hĭliark, ĭm pun ora ōvun telienlō memokū, ūtūamkūm 
mēyōwara nagkū iroramo mawi lō. 

32Movun telien lō dūtantevi rōp ra bōt, ĭm bōt yemorokī. 

33Im nempugon dan yetuvelum Pol yemesenigora memokū woneni nevag, 
memunūwi memokū, Ire dan sū fortin kūmante wumkūmetovokorn, kūm ūtū 
oni. 

34Popōwo imo sugkū ya kum manūwi pug kūm memagkū, kwoneni; popōwo 
aremī nisekomi; otū amol sī novli numpūmi ra kĭmi. 

35Im pol sugkū iyi yemenūwi imo,, iyi yivi yoūp, memupalug iran Nōbū 
ūniminda sū, memorūsevi, me mati potni woreni. 

36Im omwisū dūmavos mirora sū dūmūvĭ nevag sugkū: 

37Im kam omwisū tū hunder ĭm sevente-siks ra lō (mori). 

38Im pol sugkū yemtalira dūmumpi lō narevareve mū mūtafugi whit rantok. 

39Im prubokom, dūmūtūkili nūrū, kō dūmokesi novasap vilik, mirora 
dūmūnūwi mūmokū, nagkū irora faneteme wantipe ikeri lō. 

40Mirora dūmūtantevi ōvun rōp ra agkur, dōtenimpe ran tok mūmūsūli rōp 
worēeti nivūwo worevi lō, mō mūreveni sah mēn-sēl ra nimetagi mūsenti ikeri. 

41Im lō yive ra nūrū ra token tan yemavitit mirora dūtipe lō ra ikeri, numpūn 
nugon ra nete nale metū mēeliel, mō metindowi ūnam, kō lō kitan yetin 
neravlugi ugi nimpiaū horog. 

42Ovun telienlō dūmūnūwi mūmokū wontalokonda ōveteme nēeti, kū nugkon 
ra irora wandokī, mō menalō. 

43Kō hĭliark yemakiugi woreviēyōwara Pol, yemenūamwūs pun ora; 
mempasiwo konda mori dūmūkili nōrōkī, workepe ran tok wampūm mosah 
ikeri: 

44mirora mōmū, nugkon ra ovlugkon bōrd, ĭm nugon ra nivlugkon lō. Mirora sū 
dūmūtavtūrū ikeri sugkū, mō momūrip omwisū. 

Ovun Apostol 28 

1Im nempugon vemumkorēyōwara irora dūmūkili iland nin Melita. 

2Mōveteme domo yūi dūmūrūn umpelevis iramam, ĭt irora dūtovni nom mo 
muvi kam omwisū, 

3popōwo ugi nebib ĭm neteponta. Im pol sugkū Pol yemarōkĭ mō metipe ra nom, 
sī neskil, iteobuki yimne ra nom me mamplet ra nokoven isen. 

4Movun domo yūi dūmokesi nūrah mamplet ra nokoven, mūmūsepen enūwi 
pun ora mūmokū, itnesog iyi mori neteme talugi, vetūmas ran tok, kō 
umetampenigi iran ugi tanepo woretō omūrep. 

5Miyi yemugkeri nurah ra nom, metūvī nesorū ugi. 

6Kō irora dūmūtevetūwi mūmokū iyi onalam, kū amol itnum mamas; 
dūmūtevetūwi nempugon tantop, mōtokesi sī yivelum iran dūmovoli tarū 
isenda mūmūnūwi mūmokū iyi sī nōbū. 

7Im potipot yūi esenwi ĭm nūrū isen neteme isenda nin eni Puplius; miyi 
yemtoro kam mamafinte aremī dan desel. 

8Itemen Puplius yemale yamarat ugi mamri mūnisog ugi de ĭm Pol yive ūnisog 
nimo pugi, memufwaki memetipe nokoven isen iran, memumpi horigeves; 

9Penūri yemumpi imo, mōmū sugkū mori dūvī ōvun namarat iranda ra iland, 
dūvelum mū mōvī horigeves; 

10Mirora dūmūvīkaves nempugon sikat mūmō sesi e ves ugi kam; ĭm pol sugkū 
kam live, dūmūvugkam siame sū aremī nisekomam. 

11Penūri itīs en desel kam live ra sī lō ra Aleksandria mori yemete ra ĭland ra 
nakas, safi lō mori, Dios-kūre. 

12Im kam lisah ikeri Sīrakūsa mū morokote dan desel. 

13Im kam lowi nūrū yūi ĭm lenagkaū ra Rekium; ĭm penūri sī dan natūga 
yemelimse ĭm kam live dūrūgi ra Potiolĭs. 

14Im kam lokesi ravinsīeme yūi mori dūmūtantokam worete dal irora dan 
seven: Im kam live ra Rōm. 

15Ravinsīeme yūi dūmūrĭgi ugi kam dūmne yūi mūmūvelum (worevtit iramam) 
mefeli nūrū Apii Kotum, ĭm Tres Taberūa; ĭm pol sugkū Pol yemokesora 
yemumpalugi iran Nōbū memtorugat ugi naviat eni. 

16Im nempugon kam live Rōm sentūrion yemovugi Natemonok ōvun telienlō, 
ōveteme nēeti; kō yemenūwi magkū, Pol antindowi wokon, kō sī ūndū neteme 
ūbrami mori yemaveles iran. 

17Im penūri dan desel Pol yemovrokonda ov natemonok isenda ōveteme Isrēel, 
ĭm nempugon irora dūmūsemsimokonda, iyi yemenūwi pun ora memokū, 
Oveteme ravūgsīeme, yaū metū umpi sī se sī iranda ovnetevokontū, kū ov 
netevarū isenda ritemendemi soret, mūmūtipe yaū nēeti ra nokovenda 
ōveteme Rom ra Jerūsalem. 

18Im nempugon dūmūrian irag dūmakiugi woresuli yaū, popōwo yaū metū 
worepatevi tovuni nemas; 

19Kō popōwo ōveteme Isrēel dūmūtīepe nam, dūmūmpi yaū woresenigi Sisar; 
kō tawi sugkū nagkū yaū mevrievri lō sorūg ugi sī se sī. 

20Popōwo ugi imo ya kovrug kūm, worokos kūm, manūwi pug kūm, popōwo ugi 
netemetemeugi ves isenda ōveteme Isrēel nēeti ugi imo ĭtyēn. 

21Mirora dūmūnūwi pugi memokū, kam letūvī ōvun netiyi marugi Yūdia ugi kĭk, 
ĭm ravinsīeme mori dūmūvelum dūtūnūwi sī sat iram, kū sī nam ugi kĭk. 

22Kō ka kĭm lagkū aremi wororug kĭk, ĭm lagkili tarū sorum ugi semsimak mori; 
popōwo ka kĭm lagkili ōveteme ra nūrū sū ūtūmanūwi aremi ugi. 

23Mirora dūmūnūwi mūmokū ugi sī dan, worevelum pugi, mimora dūmūvelum 
pugi ĭm mōmū dal ra nimo isen, Miyi yemenūasūmperi nampunoramōĭmtesūĭ 
sū ugi lō eni Nōbū, momentavsokonda ugi siame isen Iesu, ra mumpon nam 
alam eni Mōses, movun profet marugi prūbrokom mafeli poarap. 

24Im nugkon dūmūtavnirigi nam iyi yemenūwi, kō nugkon dūtū tavnirigi. 

25Im pol sugkū dūtū mokū ugi tarū siteven, dūmūve pelah, ĭm Pol yemenūwi 
aveni memokū, Naviat Tumpora yemenūwi ves ugi Iseya profet pun ora 
retemindeme, 

26Me mokū, Eve pun ora imo lō menūwi mokū, Kĭmi kwandigi ugi telegomi 
mūtūwagkili; kĭmi kwagesi ugi nimetemi kūmūtū onelavenūri; 

27It nowanda imo netevokontū oti nugkugko, mugi telegonda dūmūmgol, 
mirora dūmūsumpat niminda, ma sugkū ūtū wagisi ugi niminda, mūtū mandigi 
ugi telegonda, magkili ūnōwanda, mū mūvoli irora, ĭm ya am kororigives. 

28Popōwo imō sugkū ūkili manēyōwaraeni Nōbū umen tamūli pun ora lō sū 
nĭlebokevat mirora wandigi. 

29Iyi yemenūwi imo sū mōveteme Isrēel dūmūve, mū mūsepen enūwi nam 
tamas pun ora. 

30Im Pol yemetĭndōwi nevi en dūrū ra nimo isen mori iyi yivasi lap nisekon, mo 
mūvĭ irora sū mori dūmūvelum pugi. 

31Memenūwi sah memokū ugi lō eni Nōbū, mō imtavsokonda ugi horog 
siamesū ugi (Iesū Krĭstō) Novsūromon, ĭm tawi sī yemenūali pugi. 

Rom 

Rom 1 

1Pol sī lĭvsaū eni Iesu Krĭstō, dūmovrugi woreti sī apostol, dūmūtampoli ugi 
nam navosavos eni Nōbū, 

2mori yeviwos ugi ōvun profet isen ra mumpon nam tumpora, 

3memokū, Netni eni, mori yemumprokomol ugi novsin eni Dēvid ra nokolisiran, 

4yetin enūwi ugi memokū, Netni eni Nōbū ugi horog, ugi fan ra tanepoves, ugi 
nivsorasah marugi nemas; 

5iyi Iesū Krĭstō Novsūromon, mugi iyi dūmumpi kos ōvun apostol, 

6ugi sendiokives ra tavniri dal irora lō sū popōwo ugi nin eni: kĭmi dal irora, 
dūmovrugkūm woreti isen Iesū Krĭstō: 

7punora omwisū ra Rom, ōvun nĭlentugi eni Nōbū, dūmū tampolekūm woreti 
ōvun tanepo: Nelugelugeves pugkūm ĭm ninparata marugi Nōbū Itement ĭm 
Novsūromon Iesū Krĭstō. 

8Ya magkū mampum, ya ampalugi iran Nōbū sorūg ra Iesū Krĭstō ugi kĭmi 
omwisū, ma omanūwi ra nemap omwisū tavniri enugkimi. 

9Im Nōbū umagkili, ĭm yakum torugat iran ugi nowag ra nam navosavos eni 
Netni, ma dan sū ya ummanūwi ugi kĭmi, 

10mō mesenigi ra ōvun nofwaki enyaū magkū nagkū sugkū marima nagkū 
faneteme ugi naloves eni Nōbū ma ya ampelah pugkūm. 

11Popōwo ĭtnesog ya um nakiugi worokosekūm, ma sugkū ya ampugkūm se sī 
aremi nimsin nōwami ma kwantindowi kĭmi ūnam; 

12mokū, ma ya ampi kos dal yaū navos enugkimi yaū ĭm kĭmi ugi tavniri sī ĭm sī 
soret enugkimi yaū. 

13Im ya otū akiugi ma kĭmi kwamnīugi ravūgsīeme ma nempugon sikat yaū 
mokū ya ampelum pugkūm kō nugkugko mafeli marima, ma ya ampī nugkon 
novwan ra kĭmi, sugkū ra irora nugkon ōvun iō pelah sī. 

14It yaū lĭvsaū enirora ōvun Krik menirora ōvun Numgī punora ōvun nelekon, 
ĭm ōvun netūkili sugkū. Im popōwo yakum nakīugi sugkū faneteme omwisū 
nisekūg, 

15ma ya antorenūwisah nam navos-avos pugkūm kūmante ra Rōm. 

16It voatūm narumprum ugi nam navos-avos ĭt iyi horog eni Nōbū 
worumkorēyōwara omwisū umentavnirigi; nisekonda lō Yūda, ĭm nisekonda, 
lō Krik sugkū. 

17It omanūatumpeni naraki eni Nōbū marugi eni Nōbū ra tavniri pugi tavniri: 
sugkū umetīyi ugi, Kō ōvun tanepo wamūrep ugi tavniri. 

18Popōwo umanūatumpeni naraki eni Nōbū marugi pōkop iranda ūtūm 
mosesie iran mugi satindi enirora mori umampi ugi nimpiri nam alam; 

19popōwo siame worokili ugi Nōbū umagesi iranda, ĭt iyi Nōbū 
yemenūatumpeni punora. 

20Popōwo siame isen dūmūseni marugi natipotni nemap umagesi aremī, 
umagkilora ugi siame ūmnumpi, 

21mori Nōbū isen ĭm horog tantevakepe indowi; ma irofa tawi faneteme 
woreseni: ĭt irora dūmūkili Nōbū, kō dūtū umpi nilasilaswi iran sugkū Nōbū, 
dūtū umpalugi; kō dūmaūwar ugi nam sugkū nagkū irora ōvun nelekon, ĭm 
nowanda numgī yeti nelevokevat wokon. 

22Dūmokū irora ōvun noĭntanwi, dūtūpū ōvun numgī, 

23dūmū sompoli nilasilaswi eni Nōbū naviat amūrep unam ra molin sugkū safi 
neteme wokon avetar, ĭm menūk, ĭm ōvun kwadrūpet, mōvun nūrah 
ūmentetevekarara. 

24Popōwo pe Nōbū yemtinepe irora pugi ōvun nilasivian sat ūnōwanda ra 
nililūo, ma sugkū wonumpi narumprum ra nokolisiranda dal irora: 

25dūmū tampoli nam ĭtnesog eni Nōbū ra namte, mirora dūmūtivita ĭm torugat 
iranda siame ugi nakiugi ra nokolisiran ra nemap mōmōwi Iyi yemumpi 
tiamesū, mori nevieves ĭndowi. Amen. 

26Im popōwo pe ugi imo Nōbū yemtinepe irora ra ōvun nakiugi nilasivian sat: 
it irora ovasiven enirora dūmūwisep siame ugi nokolisiran sugkū yemetepū 
tawi nagku ugi momumpi siame tawi sugkū: 

27ĭm ōvatemen sugkū, dūmūwi nasiven, yemetepū nakiugi nililūō punora irora 
pe irora, ĭtovateman dūmumpi iranda ĭtovateman numpūrak narumprum, 
mirora dūmūvi ugi imo nĭpmi nūrian ra nokolisiranda sugkū nampon tanepo 
ugi nūmpūrakĭndi enirora. 

28Im sugkū popōwo irora dūtōakĭugi worokili Nōbū ūnōwanda, Nōbū 
yemtinepe irora ra sendūekie ūnōwanda, 

29worumpi ōvun siame tawi aremī worumpi, dūmūvwarugi ōvun nagkaū 
omwisū, sat, nakiugi noete nakan okini; ūvwara ugi narakīwi, talugi, nesesaū 
nimpiri, nakan tavtiti; 

30nam tavuntan ugi neseni, ōvun tavūntan, nakan iran Nōbū, nam tawi sesie, 
nugkugko, ūmanūwi sah narigi enirora, ūmnesorugi memumpi siame ūr, 

31ūmareki nam isen itemen ĭm dineme enirora tawi sī nointanwi, ōvun nareki 
nam ūnam, tawi sī nelintugi nisekonda numpūnaranda, umwi nilentugi ĭm tawi 

nemolsep enirora iranda sī, kū ra sie sī tawi: mori irora dūmūkili nam alam eni 
Nōbū, 

32ma irora mori ūmnumpi imo entiame nowarepatevi toveni némas, irora 
otumnumpi irora pe irora wokon, kō umnavos iranda mori ūmnumpi sugkū. 

Rom 2 

1Popōwo pe kokili sū ko suli nokowo, Ah, kĭk, neteme me mē sī iranda kim 
ūrian: kĭm ūrian iram sugkū, popōwo kĭk umnūiian ugi siame ĭm kĭk umnumpi 
sugkū. 

2Kō kokĭm lagkili, memagkū ma nūrian eni Nōbū oti nugko ĭm itnesog iranda 
mori ūmnumpi imo siame: 

3Im kĭm magkūwo, Ah kĭk mē sī, kĭm ūrian iranda umnumpi imo siame, ĭm kĭk 
umnumpi sugkū ma kante wokon melani nūrian eni Nōbū? 

4Kū kokesisat nelintugi horog nūsian aremī eni ĭm nefielitugi ĭm nemolsep 
tantop, metūkili memagkū nelintugi eni Nōbū umentorok worotorileki 
ūnōwan? 

5kō sugkū nugkugko ĭm netū tavnirĭgi nowan kĭm tavenepon naraki nisekom 
ran dan naraki nagkū anūatumpene nūrian tanepo isen Nōbū; 

6mampunora oveteme amwisū sugkū numpūrak enirora: 

7punora ūmnatekisah ugi natekisah nemolsep ra numpi isenda memesorugi 
nilasilaswi ĭm sesie ĭm otū avtar, nomūrep ūvrūni: 

8kō nisekonda sendokie metū alekoleki nam ĭtnesog, kō umalekoleki satindi; 

9umante nisekonda naraki, norigumpūnū, nesorūves, iranda ūnōwanda 
ōveteme omwisū ūmnumpi satindi, ra irora lō Yūdia ĭm lō Kris sugkū; 

10kō nilasilaswi ĭm sesie ĭm ninparata punora omwisū umnumpi aremī pugi ugi 
sī neteme Yūdia, ĭm pugi iyi sī neteme Kris sugku: 

11ĭt iyi Nōbū otū tampolora oveteme. 

12Irora sū mori dumumpi dūtūrigi nam alam wonūrian iranda kō tawi ugi nam 
alam: mirora sū dūmpi sat dūmūrĭgi sū nam alam wonūrian iranda ugi nam 
alam; 

13tawi irora ōvun tanepo ūnĭpmi eni Nōbū mori ūmandĭgi wokon nam alam, kō 
irora mori umnumpi sugkū nam alam irora wante tanepo: 

14popōwo pol sugkū ōvun nĭlevokevat mori dūtūvī nam umnumpi sugkū nam 
alam ugi nesepen nokili enirora, iroromo, dūtūvī namalam, irora sī nam alam 
nisekonda irora pe irora; 

15ugi imo ĭt irora ūmesesi numpūrak dūmūtīyi ūnowanda, ĭm imo ūnūwames 
ūnōwan umnumpūvsok ugi sū, ĭm ōvun tarū ūnowanda tavsimugi umnūrianda 
kū umesōli iranda; 

16ran dan mori polekū Nōbū onesorugi ōvun neseni enirora oveteme, ugi nam 
navosavos enyaū ra Iesū Krĭsto. 

17Nagkū dūmatovninkĭk memagkū neteme Yūdia, ĭm ko tesūwo ra nam alam, 
mōmenūwi nam horog ugi Nōbū, 

18mūkili nam isen, momentarū ves ugi ōvun entiame aremī, dūmūtavsogkĭk 
marugi nam alam, 

19magkili sū ma kĭk sī woretora ōvun nĭmte nilar nisekonda ūmante ra 
nĭlevokevat, 

20woresūli punora ōvun numgĭ, tavsogi nisekonda ōvalalau, ĭm umante 
tovunok safi ra fan ugi ōvun nokili mugi nam itnesog ra nam alam; 

21kĭm tavsogi neteme sī, kotū tavsogkĭk pe kĭk? kĭm tavsogi memokū tawi 
numprok, komprok kū? 

22kĭm magkū etū umpi tempogon, kumpi tempogon kū? kĭk emagesi sat ōvun 
safi namlī natemas, ĭm kĭmemnumprok siame tumpora? 

23kĭk umanuwi nam horog ugi nam alam, mugi nareki nam alam kumpi iran 
Nōbū kū? 

24Popōwo pe ugi kĭmi ōvun nĭlevokevat ūmampīĭndi nin eni Nōbū, sugkū 
dūmūtĭyi ugi. 

25It aremī worumpi namon nagkū kalekoleki nam alam: kō nagkū kareki kō 
kĭkonareki nam alam, numpi namon enugkĭk tawi ĭtnesog. 

26Popōwo pe sugkū nagkū irora mori dūtū umpi namon iranda kō ūmafinte 
nam alam, wanūwi ugi irora mori dūtū vī namon iranda memagkū irora sugkū 
dūmumpi namon iranda pe nokowo? 

27ĭm nagkū irora mori dūtū vī namon iranda popōwo ugi netevani enirora, 
nagkū akompeli nam alam ugi pe, onūrian iram, ĭt umante tovonok nam alam 
ĭm numpi namon kō kĭk emareki nam alam? 

28Tawi iyi neteme Yūdia, popōwo iyi sī sugkū ratilat; ĭm tawi numpi namon 
mori umnumpi ratilat ra nokolisiran: 

29kō iyi neteme Yūdia mori oti sugkū ūnōwan eni; ĭm imo numpi namon itnesog 
mori ūnōwan, ugi naviat, tawi ugi nokolisiran; ĭm narigi ugi imo otū mamne 
marugi neteme, kō marugi Nōbū. 

Rom 3 

1Nagkū sugkū neteme Yūdia mōmū aremī ugi sie? ĭm sie nesitū ugi numpi 
namon? 

2Kō mōmū tamas aremī omwisū: mori mampum dūmūvun ora ōvun netiyi 
tumpora worefinte. 

3Kō nagkū nugkon dūtū vī tavniri, netūtavnirĭgi enirora osompat naloves 
tavniri isen Nōbū kū? 

4Eyin tawi: aremī kanti ĭtnesog Nōbū, kō wante namli oveteme; sugkū yemetiyi, 
Ma kante tanepo ra ōvun nam enugkĭk 

5Im kontantevakepe nagkū irora wonesorugi netevani enugkĭk. Kō nagkū 
popōwo ugi netū tanepo enugkos ko kelesesi tanepo eni Nōbū, kol lanūwi sie? 
Nōbū tawi tanepo mori umnūrian ugi naraki kū? (Yakum manūwi sugkū 
neteme.) 

6Eyi tawi: popōwo nagkū sugkū Nōbū onūrian iranda oveteme ra nemap 
nokowo? 

7nagkū nam itnesog eni Nōbū popōwo ugi namli enyaū umnumpi mōmū 
nilasilaswi eni, irasie umanuwi ĭndowi memagkū yaū neteme narekisat? 

8mirasie ko kel letūm lanūwi (sugkū umantipe irant, nugkon ra irora ugi namlī 
enirora) ko kel umpi ūr ma siame aremi ampelum ugi pe? mimo nūrian 
nisekonda nūrian tanepo. 

9Im sie mōmū, anti mōmū ūr irant mōmū iranda kū? Tawi; tawi ĭndowi: popōwo 
ko kĭm lenūwi ĭm loko iranda memokū irora sū ōvun satindi, oveteme Yūdia 
moveteme Kris sugkū: 

10sugkū dūmūtīyi memokū, Tawi sī tanepo, eyi tawi sī; 

11Tawi sī umnelavenūri, ĭm tawi sī umnesorugi Nōbū; 

12Dūmūtorileki irora sū, irora siteven netevarū enirora tawi nesitū ugi; Tawi sī 
umnumpi aremī, eyi tawi siteven: 

13Nowanda sugkū nokol ra hēdes umnovag; Ugi nelūwamend irora dūmumpi 
nimpiri: Umante ra mumpon nokolugonda poison isenda ōvun niskil: 

14It ūvwarugi nugonda ugi nam sat ĭm nakan 

15Irora ūmnalo ĭtnum woresiligi de eni neteme; 

16Navan enirora ūmnumpi ūr ĭm nurū wokon ugi netevarū isenda; 

17Dūmūtukili selat ninparata: 

18Tawi sī nemtitugi enirora ūnĭpmi eni Nōbū. 

19Im ko kĭm lagkili ma siame nam alam umanuwi, umanuwi punora mori dūvĭ 
nam alam: ma wosumpat nugonda omwisū isenda, ma sugkū wante ra munipon 
nurian eni Nōbū oveteme omwisū ra nemap: 

20popōwo otū ante tanepo ūnĭpmi eni Nōbū sī kō sī ne teme popōwo iyi 
yemalekoleki sū nam alam wokon; popōwo nelavenūri sat okovelum popōwo 
ugi nam alam. 

21Kō marima umesesi sī tanepo eni Nōbū iranda oveteme kō tawi popōwo ugi 
nam alam, dūmūvī ugi nam alam mōvun profet; 

22mori tanepoves eni Nōbū ugi tavniri iran Iesū Krĭstō punora sū wontavnirĭgi; 

23popōwo tawi tampoli; popōwo dumumpindi ōveteme sū, mirora dūtū umpi 
nilasilaswi nisekon iran Nōbū; 

24dūmumpi irora tanepo ugi itemas paū isen popōwo ugi nēyōwara umante 
tovune Iesū Krĭstō iyi mori Nōbū yemetipe woreti nĭpmi tampenum, 

25ra tavniri, ugi de isen nisekont, woresesi tanepoves eni, popōwo dūtū vī 
nūrian iranda ugi sat sū dūmumpi etūwī, ugi nefielintugi eni Nōbū; 

26woresesi, ya magkū, ōvun tanepo isen ra nempugon marima: ma iyi pe iyi 
ante tanepo, momumpi tanepoves iyi mori okevī tavniri ra Iesū. 

27Popōwo pe mē faneteme woresepen enūwi narigi eni? Eyi umesomepat nam 
sugkū sū. Ugi mē nam alam? numpūrak? Tawi: kō ugi nam alam sī mori tavniri. 

28Popōwo pe ka kem lagkūma neteme anti tanepo ugi tavniri wokon pelah sī 
tawi, ugi nesitū ra nam alam. 

29It iyi Nōbū, Nōbū isenda oveteme Yudia wokon kū? kū Nōbū isenda ōvūn lō 
ĭtepelah sugkū? Aremi, Nōbū isenda lō pelah sugkū: 

30Popōwo pe ĭt Nōbū mori sīteven onumpi tanepo irora mori dūmumpi namon 
iranda ra tavniri enirora, ĭm irora mori dūtū umpi namon iranda ugi tavniri 
enirora. 

31Im ugi tavniri enugkos ko kem numpi nam wokon nam alam kū? Eyin tawi: 
kō itnesog ko kem numpi ūnam nam alam. 

Rom 4 

1Tie mōmū ko kelanūwi ugi, ma Ebraham itement, ra netevarū ugi nokolisiran, 
yivi? 

2Pot nagkū Ebraham yeti tanepo ugi nalekoleki nam alam, umante tovuni narigi 
eni ugi; kō tawi ūnipmi eni Nōbū. 

3Umagkū sie netiyi yemetiyi ugi imo? Im Ebraham yemtavniri iran Nōbū, 
dūmokū iyi yeti tanepo ugi imo. 

4Kō otū magkō nipmi itemas nisekon iyi mori umnalekoleki nam alam, kō sugkū 
yetū tampenĭgi. 

5Kō iyi mori otū umpi sugkū nam alam, kō umentavnirigi iran iyi mori umnumpi 
tanepo ōvun narekisat ūmagkū tavniri isen umnumpi iyi tanepo ugi. 

6Sugkū Dēvid yemenūwi ōvun nevieves iran iyi mori, Nōbū yemokū ugi tanepo, 

7ĭm tawi ugi nesitū nam alam, yemokū, Nevieves irora mori otū menūrian 
satindi enirora, Im irora ūm eyekoieki sat sū enirora. 

8Nevīēves iyi mori Iēhōva otū anūwi iran, ugi satindi isen. 

9Umanūwi imo nevieves iranda wokon dūmūmpi namon iranda, kū umanūwi 
iranda sugkū mori dūtū vī namon iranda? popōwo ka kĭm lanūwi ĭm lagkū, 
Dūmokū ugi tavniri eni Ebraham memagkū tanepo nisekon. 

10Im nokowo im nigĭ dūmokū iyi tanepo ugi? pol sugkū yivi namon iran, kū 
nimpugon pol sugkū yetū vī namon iran? Tawi pol sugkū yeti ugi namon iran, 
kō pol sugkū tawi namon iran: ĭm yivi numpi namon iran sugkū safi, 

11worumpi ūnam tanepoves ugi tavniri isen ra nimpugon yetū vī surkumsisen: 
ma iyi ante itemenda omwisū dūtū vī surkumsisen, kō dūmū tavnirĭgi; 

12ma wanūwi memagkū nogko netevarū enirora, ĭm itemenda surkumsisen 
pun Ora mori ōvun surkumsisen, kō ūmnavan ra nampon ra tavniri mori isen 
Ebraham itement yemete isen pol sugkū tawi surkumsisen iran. 

13Popōwo dūtūnūwi pugi Ebraham, kū pun ora ōvun novsen isen, ma imo ante 
isen popōwo ugi nam alam, kō ugi tanepoves eni tavniri. 

14Popōwo nagkū isenda mori ūmentasūwĭ ra nam alam, umnumpi tavniri nam 
wokon, ĭm otū nekompelĭgi nam ūpmūnūwi. 

15Popōwo nam alam umnumpi nūrian; kō yei tawi nam alam, tawi nareki nam 
alam. 

16Popōwo pe ĭt enirora ugi tavniri, ma ante sugkū, ĭtemas; ma sugkū nievūwos 
ante unam pun ora ōvun novsen omwisū; tawi pun ora wokon ūmentesūwi ra 
nam alam, kō pun ora sugkū mori dūmūvī tavniri sugkū tavniri isen Ebraham, 

17mori ĭtemen enugkos omwisū (sugkū dūmūtĭyi, Ya kumpi kĭk ĭtemenda ōvun 
lō sikat) ūnĭpmi eni mori yetūnūwi iran, iyi Nōbū, mori umnumpi nomurep 
ōvun nemas, mō menūwi nam ugi siame umanteumpeni sugkū nagkū dūrnūvī 
ateumpeni. 

18Iyi mori yematekisah mimtavnirĭgi isūtitūgo ugi nakiugi isen, ma iyi ante 
ĭtemenda ōvun lō sikat, sugkū dūmūtīyi ugi memokū, Ante sugkū novsen 
sorum. 

19Iyi yemo kili ma nokolisiran tawi torugat kō imo yeti faneteme worumpi 
netromoro tavniri eni (yeti nevisū iran sugkū wan hunder) kū ugi Sēra, ma iyi 
yetū umlat kō yemtavetūwi nam nievūwoe eni Nōbū, 

20yeti tavrivri ugi netū tavnirigi, kō popōwo ugi tavniri yematekisah ugi horog, 

21memumpi nilasilaswi iran Nōbū, memokili ves ma iyi faneteme worumpi 
siame mori yemyeviwos ugi. 

22Popōwo pe dūmokū nugko netevani isen popōwo ugi tavniri eni. 

23Im dūtūnūwī imo nam nisekon iyi wokon, memokū yeti nugko netevarū isen 
iyi; 

24kō nisekont sugkū, wanūwi magkū nugko netevarū enugkos mori ūmintavniri 
iran iyi mori yemtori Iesū Novsūromon enugkos marugi nemas, 

25iyi mori dūmū tinimpe sokomulep tīwi ugi sat sū enugkos, ĭm dūmūtori 
marugi nemas ma kos kel et tanepoyes ugi. 

Rom 5 

1Im popōwo umagkū kos ōvun tanepo ugi tavniri, aremī ko kel umpi irant 
nĭnparta eni Nōbū ugi Iesū Kristo Novsūromon enugkos; 

2mugi iyi ko kel lentorĭmpe ugi tavniri ra itemas mori ko kel evī, memavos 
memtavetūwi ugi nilasilaswi eni Nōbū. 

3Im tawi imo wokon, kō aremi ko kel lenavos ūg norĭgumpūnū enugkos, 
popōwo ko kem lagkili ma norĭgumpūnū umnumpi nemolsep: 

4ĭm nemolsep nokili; ĭm nokili tevetūwi nakiugi: 

5ĭm tawi otū ampī narumprum ugi tevetūwi; popōwo nowant ūmovwarugi 
naviat eni Nōbū ugi Naviat Tumpora dūmūvugkos. 

6Popōwo pol sugkū kos kem leti ōvun netromoro itnesog Krĭstō yimas, ra 
nempugon dūmūnūwi ugi, nisekonda ōvun narekisat. 

7Tawi sī umagkū iyi amas woretampenum iran neteme mori tanepo netevani 
isen: kō nĭgī nisekon neteme aremī nugkon sī ontapmi woreti nemas woresitū 
iran. 

8Kō Nōbū yemsesi nilentugi isen iyi pugkos, memagkū (ugi imo), pol sugkū kos 
kem leti ōvun narekisat, Krĭstō yimas nisekont. 

9Im ĭtnesog sugkū, nagku marima kos ōvun tanepo popōwo ugi de isen, anti 
semsempari irant marugi naraki eni Nōbū ugi iyi. 

10Im nagku, pol sugkū kos kem leti novsin nakan, yetin toro kos pugi Nōbū ugi 
nemas eni Netni isen, mōmūgo sugkū, nagkū yemtoro kos, wumkosēyōwara ugi 
nomurep isen; 

11ĭm tawi imo wokon, kō kos kem linavos ra Nōbū ugi Iesū Krĭstō Novsūromon 
soret, mori kos kem levī marugi iyi mori imo nemolsep (tovūne Nōbū). 

12Im popōwo pe sugkū, nemas yivelum ra nemap ugi neteme siteven, ĭm nemas 
popōwo ugi sat; ĭm sugkū, nemas yemekopelĭgi ōveteme omwisū, popōwo 
omwisū dūmumpi sat:—popōwo mafeli nam alam sat yemeti ra nemap: 

13kō otū asepi sat nagkū tawi nam alam. 

14Kō nemas yimne mafeli ra Adam mafeli ra Moses, miranda mori sugkū dūtū 
umpi sat sugkū sendoi ye eni Adam, mori sī safi eni iyi dūmokū ampelum. 

15Kō tawi sugkū sat mori, sugkū Itemas paū. Pot nagku ugi sat eni neteme 
siteven dūmas ōveteme sikat, mōmūgo tamas ĭtemas paū eni Nōbū ĭm nelintugi 
ugi ĭtemas paū eni neteme siteven, Iesū Krĭstō, okampelĭgi iranda ōveteme 
sikat. 

16Im tawi sugkū ugi neteme sīteven yemumpi sat, sugkū yivelum ĭtemas paū: 
popōwo nūrian yivelum ugi neteme sīteven pugi noworepatevi, kō itemas paū 
yivelum ugi sat sū sikat ma otū onūrian. 

17Pot nagku, ugi sat eni sī, yemyetĭndowi nemas popōwo ugi sī; mōmūgo 
nisekonda umampi ĭtemas paū horog ĭm ĭtemas paū tanepo ugi wamūrep aremi 
ugi sī, mori Iesū Krĭstō. 

18Popōwo pe sugkū ugi sat siteven nūrian yivelum iranda ōveteme omwisū 
tcvūne nowarepatevi; ĭm sugkū ugi numpūrak sĭteven tanepoves ĭtemas paū 
yivelum pun ora oveteme omwisū tovūne tanepoves ra nomurep. 

19Im popōwo ugi sendoeke eni neteme sīteven satĭndi yemekopelĭgi oveteme 
sikat, ĭm sugkū ugi nalekoleki eni neteme sīteven wanti tanepo ōveteme sikat. 

20Im nam alam yivelum, ma sat ante sikat; kō yei sat yemtandamsah, ĭtemas pau 
mōmū tamas nusian: 

21ma sugkū sat yemtantevakepe ra nemas sugkū ontantevakepe itemas paū ugi 
tanepoves nomurep ūbrūni ra Iesū Krĭsto Novsuromon enugkos. 

Rom 6 

1Ko kel anūwi sie? Ko kel antindowi ra sat, ma ante nusian nelintugi? Eyitawi 
sugkū. 

2Nagkū sat yimas ūndū kos, kos kel antĭndowi mōmū iran nokowo? 

3Kū kūmūtū kili kĭmi ma nugkon ra kos mori dūmūbaptiso iranda ra Iesū Krĭstō 
dūmubaptiso iranda ra nemas isen? 

4Dūmūteneme kos ra baptisma irant ra nemas: ma sugkū yemevsorasah marugi 
nemas ugi nilasewi eni Itemen, kos sugkū ko kel avan ra nomūrep ĭtevaū. 

5Im nagkū kos siteven ūndū iyi ugi safi nemas isen, 

6ko kel ante sugkū ugi safi nevsorasah isen; kos kem lagkili imo, ma nōwant 
nugkugko etūwi yimas ūndū iyi ra ne ūmparum, ma ampia nowan sat, ma kos 
keletū onelivsaū mōmū ra sat; 

7popōwo iyi mori yimas otin sūli marugi sat. 

8Im nagkū kos kĭm lamas ūndū Krĭstō, kos kĭm lentavnirĭgi ma kos kel amūrep 
ūndū iyi sugkū; 

9ĭm kos kĭm lagkili ma Krĭsto yevsorasah marugi nemas ĭm popōwo iyi otū amas 
mōmū; nemas otū ontantevakepe mōmū iran. 

10Nemas mori yemumpi, yemumpi nempugon siteven ugi sat: kō nomūrep mori 
iyi umnumpi, iyi umnumpi pugi Nōbū. 

11Popōwo pe sugkū ūtokū kĭmi kwante mōmū ra sat, kō wamūrep pugi Nōbū ra 
Iesū Krĭstō. 

12Popōwo pe otū antindowi sat ra nokolisirami, ma kwanalekoleki kĭmi ōvun 
nilassĭvian isen: 

13ūtū tĭnepe ōvun nugkon nokolisirami pugi sat woreti nūrah nimsin 
netūtanepo; kō ūtĭnepe kĭmi pugi Nōbū, sugkū nomūrep marugi nemas, ĭm 
ōvun nivlugkon nokolisirami woreti nūrah nĭsin ra tanepo pugi Nōbū. 

14Im sat otū onarisah irami: popōwo kĭmi tawi ra mumpon nam alam, kō ra 
mumpon itemas isen Nōbū. 

15Kūmagkū sie? kos kel umpi sat, popōwo kos tawi ra mumpon nam alam, kō 
ra mumpon ĭtemas eni Nōbū? Eyi, tawi sugkū. 

16Kūmūtūkili kĭmi ma mē mori kimi kūmūtinepe kĭmi pugi woreti ōvun lĭvsaū 
isen ugi nalekoleki, kūmūte kĭmi ōvun lĭvsaū isen mori kĭmi kūmalekoleki; 
nagkū ra sat pugi nemas, kū pe ugi Malekoleki pugi tanepoves? Kō kompalugi 
ra Nōbū, ma popōwo pol 

17sugkū kūmūte ōvun lĭvsaū ra sat, kūmūvī umnalekoleki ūnōwami netevarū 
nam tavsogi mori dūmūtipe kĭmi ugi; ĭm polekū dūmūfiorekūm marugi sat, 

18kūmūte ōvun livsaū ra tanepoves. 

19Yakum manūwi sugkū netevarū neteme popōwo ugi netromoro ra 
nokolisirami popōwo pe kĭmi kūtĭnepe ōvun nivlugkon nokolisirami 
wotrelĭvsaū ra nililūo ĭm ra sendoikie pugi sendoikie, sugkū marima aremi 

ūtĭnepe ōvun nĭvlugkon enugkimi omwisū worelĭvsaū ra tanepoves ma wanti 
aremī ugi. 

20Pol sugkū kūmūte (ugi nakīugi enugkimi) ōvun lĭvsaū ra sat, kĭmi kūmūtūte 
ra mumpon tanepoves (popōwo tawi nakīugi enugkimi). 

21Sie novwan kūmūvī ra nempugon mori ra siame mori marima kĭmi kūm 
narumprum ugi? popōwo itnesog nipmi imo siame oti nemas ra sokomulep 
indowi. 

22Kō marima popōwo dūmū tĭnepe kĭmi marugi sat, ĭm kūmūte ōvun lĭvsau eni 
Nōbū, kūmūvī novwan mori umnumpi aremī ugi, ĭm ra nisah nomūrep ūbrūni. 

23Popōwo nipmi sat oti nemas; kō ĭtemas paū eni Nōbū oti nomūrep ūbrūni ra 
Iesū Krĭsto Novsūromon enugkos. 

Rom 7 

1Kō kūmūtūk i i ravūgeme (ĭt ya ka manūwi) punora ūmagkili nam adam, ma 
nam alam umante iran neteme dan sū nomūrep eni? 

2Popōwo nagkū sī nasiven okevi asūon nugkugko iran woresūli iyi marugi 
popōwo ugi nam alam mafeli nemas eni asūon; kō nagkū asūon okomas, 
umesūli iyi marugi nani alam ugi asūon. 

3Popōwo pe nagkū pol sugkū asūon umante iyi umampelesi iran nateman sī, 
wonatovnin memagkū nasiven tampalaū; kō nagkū okemas asūon, otin sūli iyi 
marugi nam alam, ĭm sugkū pe iyi tawi nasiven tampalaū popōwo nagkū yoĭmpī 
asūon sī mōmū. 

4Im sugkū ravūgeme dūmūmpi kĭmi nemas (sugkū nemas eni Iesū Krĭstō 
yivīpelah nūrian ra nam alam) ūndū nam alam ugi nokolisiran eni Kristo; ma 
kwanampelesi kĭmi iran sī mōmū, iran iyi mori dūmūvĭsah marugi nemas, ma 
ka kel ampi novwan pugi Nōbū. 

5Ra nempugon pol sugkū kokĭm lete ra netevarū ra nokolisiran, ōvun nĭlasĭvian 
satindi, dūmne ugi nam alam, dūmumpi numpūrak ra nokolĭsirant worevī 
novwan tovūni nemas. 

6Kō marima dūmūtĭnepe kos marugi nam alam, yimas nakiugi (satindi) mori 
ūnōwant yemete kos (ugi); ĭm popōwo kos kem len torugat ra naviat ĭtevaū, ĭm 
tawi ugi nam etūwi ratilat wokon. 

7Im kos kel anūwi sie ugi imo?—It sat nam alam ku? Eyi tawi, tawi sugkū, Kō 
nagkū, tawi nam alam yaū petūkili ugi sat popōwo yaū petūkili nĭlasĭvian 
nakīugi nagku nam alam yetūnūwi (memokū), 

8Kotū nĭlasĭvian: kō sat, yokosiwi yemumpi irag ugi nam alam ōvun nakīugi 
norĭgi sat omwisū: popōwo nagkū yetūvelum nam alam pimas netevarū ra sat. 

9Im pol sugkū nam alam yetuvelum ĭtetūwī yaū mete nomūrep: kō pol sugkū 
nam alam yivelum, sat yivsorasah, ĭm ya omaswi; 

10ĭm iyi nam alam, mori umnomūrep ugi, 

11mimo yaū morigi sugkū nemas ugi: popōwo sat, yemokesi tanepugon, ugi 
nam alam yempiriwokoyaū, mugi iyi vitalokugiyaū. 

12Popōwo pe nam alam oti tumpora, ĭm selnivi nam oti tumpora, ĭm tanepo, ĭm 
aremi. 

13Im imo nurah mori aremi yem mas nūsek ūg kū? Eyin tawi. Kō sat, ma wantin 
sesi memagkū sat ĭtnesog, ugi numpūrak isen umnumpi nemas irag ugi imo 
mori aremī; —memagkū ma ugi nam alam sat anti satindi wokon. 

14Popōwo kos kĭm lagkili ma iyi nam alam oti ugi fan ra naviat ūnisog: kō yaū 
sugkū netevarū nokolisiran, dūmūsevasi yaū worelĭvsaū ra sat. 

15Im imo ya um numpi ya otū kili ugi: popōwo siame ya um numpi, ya otū 
akiugi; kō yakum numpi imo siame mori yakum nakan pugi. 

16Kō nagkū imo mori ya otū akiugi, yakum numpi, ya magkū ugi nam alam ma 
iyi aremī. 

17Im popōwo pe ĭt tawi yaū pe yaū umnumpi, kō sat mori umantendowi ūnisog 
yaū. 

18Popōwo yakum magkili ma ūnisog, mori, ra nokolisiran, (otū mante) tawi sī 
sie sī aremī: yakum nakīugi pe, kō worumpi ōvun numpūrak aremī yaū tawi 
faneteme. 

19Popōwo siame aremī mori yakum nakiugi, ya otūm numpi: kō siame ūr mori 
ya otūm nakiugi, yakum numpi. 

20Ko nagku imo mori ya otū akiugi, yakum numpi, ĭt tawi momū yaū pe yaū 
umnumpi, kō sat (mori) umantĭndowi ūnisog yaū. 

21Im sugkū yakum mandigi irag, ma, pol sugkū ya magkū worumpi aremī, sat 
umante ūndū yaū. 

22Popōwo ūnōwag yakum navos ugi nam alam: 

23kō yakum magesi sī taiū sī pe ra nokolisirag, umnavokat ra nam alam ūnōwag 
memakīugi woretori yaū worelĭvsaū ra nakīugi satindi mori umante ra 
nokolisirag. 

24Pah yaū paū yakum mandigi sat tamas! mē osemsempari irag marugi imo 
nokolisiran nemas? 

25Yakum ompalugi iran Nōbū ra Iesū Krĭsto Novsūromon. Popōwo pe yaū 
ūnōwag yakum torugat ra nam alam eni Nōbū; kō ra nokolisirag netevarū ugi 
sat. 

Rom 8 

1Popōwo pe sugkū tawi sī murian iranda umante ūndū Iesū Krĭsto. 

2Popōwo nam alam isen Naviat ra Iesū Krĭsto yemsūli yaū marugi nam ugi sat 
im nemas. 

3Im imo mori nam alam yetū faneteme worumpi popōwo ugi netromori ra 
nokolisiran, Nōbū yemtamuli Netni eni ra safi nokolisirant sat woreti nĭmsĭn 
sokowar ugi sat, yemenūwali sat ra nokolisirant: 

4ma netevarū ra nam alam antĭnakompeli ugi irant, mori ūtū avan sugkū 
netevarū ra nokolisiran kō sugkū ra naviat. 

5Irora mon ūmnakīugi siame ra nokolisiran ūmnumpi sugkū nokolisiran; kō 
irora mori ūmnakīugi siame ra naviat ūmnumpi sugkū naviat. 

6Ovun nakiugi ūnōwag, etūwi oti nemas, kō nakīugi siame isen Naviat Aremi oti 
nomūrep ĭm ninparata: 

7popōwo imo nakiugi ra nokolisiran oti nakan pugi Nōbū; otū akīugi worumpi 
sugkū nam eni Nōbū, mitnesog tawi faneteme worumpi sugkū; 

8ĭm irora mori umante ugi tarū ra nokolissiran tawi faneteme worumpi sugkū 
aremī ūnĭpmi eni Nōbū. 

9Kō kĭmi kūmūte tawi ra tarū ra nokolisiran ko ra Naviat Aremī, nagkū itnesog. 
Naviat eni Nōbū umantindowi ūnisog kĭmi. Iyi mori neteme sī kū sī yetūvī 
Naviat eni Krĭstō, tawi iyi isen. 

10Im nagkū Krĭsto ūnisog kĭmi, okemas nokolisiran popōwo ugi sat; kō nōwami 
umamūrep popōwo ugi tanepoves. 

11Ko nagkū umantindowi iram Naviat eni iyi mori yemtori Iesū marugi nemas, 
iyi mori yemtori Iesū Krĭstō marugi nemas, onumpi nokolisirami netromoro 
nomūrep sugkū ugi Naviat mori umantĭndowi ūnisog kĭmi. 

12Popōwo pe sugkū, ravūgeme, ūtū magkū kos kelentorugat iranda nōwant 
nugkugko, worumpi sugkū: netevarū ra nokolisiran: 

13popōwo nagkū kĭmi kwonumpi sugkū tarū ra nokolisiran, kĭmi kwamas 
itnesog; kō nagkū kwontar ōvun netevarū ra nokolisirami kwamūrep kĭmi. 

14Popōwo irora sū mori ūmnūri ugi Naviateni Nōbū, ĭt irora ōvun netnime eni 
Nōbū. 

15Popōwo kūmūtū vī naviat nagalaū nugkugko ra nemetet; ko kūmū vī naviat 
nemolsep sugkū umentorora, ōvala laū memagkū kos kel anūwi ĭm lagkū, Aba, 
Etemen kam. 

16It nowanda ūmagkili ugi Naviat eni Nōbū ma kos ōvun netni eni Nōbū: 

17ĭm nagkū kos ōvun netnime, kos ōvun nevi; worevi siame eni Nōbū kel 
andiuki nesorū ūndū iyi, ma kos kel ampi ōndū moĭmpi narigi ugi ūndū Krĭstō; 
nagkū ĭtnesog kos kelampī ūndū iyi nilasilswi. 

18Popōwo yakum manūwi memagkū ĭt irora ōvun norĭgumpūnū marima 
nĭndewavū wokon ĭm tawi worenūwi ugi irora popōwo ugi nilasilaswi mori 
umanūatumpene pugkos. 

19Popōwo lō sū lō sū ūmentevetuwi ugi nakiugi nūsian siame sū aremi ōvun 
netnime eni Nōbū wanūtumpene. 

20Dumumpi siame sū omwisū memokū nĭndewavū, tawi ugi nakiugi isen, kō 
popōwo ugi iyi mori yemetipe irora sugkū, 

21ma sugkū wantavetūwi nempugon wantin tĭnepe irora sū losū omwisū sugkū 
marugi nugkugko ra nokolisiran avetar mo mĭntorora ra nemolsep ĭm navos 
isenda ōvun netnime eni Nōbū. 

22Kos kem lagkili ma nemap omwisū yemete ugi nesorū nilasewoni ĭm 
norĭgumpūnū mafeli marima. 

23Im tawi imo wokon, kō kos pe kos kĭm lagkili sugkū, mori koskĭm livĭ 
novūwan ĭt mampūm isen Naviat, kos pe kos, kos kĭm landĭgumpūnū ūnowant 
pe mori, 

24nēyōwara nokolisirant. Popōwo worate vetūwi umumkosēyōwara irant ugi: 
kō nagku uvi sū tawi tevetūwi mōmū popōwo mē umen tevetūwi sie mori 
yemokesi sū? 

25Kō nagkū kos kilentevetūwi nimsin ima mori kos kĭmletokesi, kos kĭm 
lentevetūwi ugi, nemolsep. 

26Im sugkū umnesitū irant Naviat Aremi popōwo ugi netromoro enugkos: 
popōwo kos kĭm letūkili worefwaki sugkū aremī; kō iyi Naviat umesenigi 
nisekont ugi natekisah horog wokon nugkugko worenūwi; 

27ĭm iyi mori umnesorugi tarū ūnowanda oveteme umagkili nakiugi isen Naviat 
Aremī, popōwo iyi umnesenigi nisekonda ōveteme aremī sugkū nam alam eni 
Nōbū. 

28Im kos kim lagkili ma siame umnumpi aremī ugi nisekonda mori ūmnelĭntugi 
Nōbū, nesekonda pe dūmūvronkonda sugkū nesepentarū eni. 

29Im irora mori yemesepen okilora, yepimtampolora woreta ūnōwanda sugkū 
sū safi eni iyi pe iyi Netni isen, ma iyi ante ĭtnetemefi iranda raveneme sikat: 

30ĭm irora mori yemĭmtamūlora, yemovrokonda sugkū: ĭm irora mori 
yemovrokonda, yemenūwi tanepo isenda: mirora yemenūwi tanepoves, 
yemovun ora sugkū nūrū ves nilasewi. 

31Sie momu ko kel anūwi ugi imo siamei? Nagkū Nōbū dal kos, mē novsĭn nakan 
irant? 

32Iyi mori yetū siugi Netni isen iyi, kō yemtenimpe iyi nisekont omwisū, kō 
ampugkos ūndū iyi siame omwisū: 

33Me anūwi sī sie sī iranda mori Nōbū yemtampol ora? 

34It iyi Nōbū yemokū kos tanepo; mē iyi mori anūwi memagkū noworepatevi 
(irant)? Iyi Iesū Krĭstō yimas, kō mōmū, dūmūtori sah marugi nemas, mori 
umante ra nokoven mevis eni Nōbū, miyi umnesenigi sugkū nisekont. 

35Mē osampat amtugkos marugi nelintugi eni Krĭstō? norĭgumpūnū, kū 
norĭgisat, kū nesisaū, kū temas, kū norumkor, kū nemtitugi, kū ūvrami? 

36Sugkū dūmūtīyi ugi memokū, Irora ūmentalugkam ran dan sū omwisē 
popōwo ugi nin enugkĭk; Umagkū ugi kos memagkū ōvun pugipugi nimsin 
talugi. 

37Kō kos faneteme, ĭm kos kelen tantevakepe ra imo sū siame omwisū ugi iyi 
yemelĭntugkos. 

38It yakum magkili mĭntavniri, ma tawi nemas, tawi nomūrep, tawi ōvun 
nagelo, tawi netevokontū fan lō, tawi siame ra nemap marima, tawi siame 
ampelum, kū ōvun siame lō horog, kū siame imelūo ūnēī, 

39kū nompōū ĭmpwap, kū sī sie sī omwisū wante faneteme woresompat 
amtugkos marugi nelintugi eni Nōbū, mori umante ra Iseū Krĭstō Novsūromon 
enugkos. 

Rom 9 

1Yakum manūwi nam itnesog ra Krĭstō, ya otū manūwi namli, ĭm nōwug 
amumpūvsok irag ugi Naviat Tumpora, 

2ma yakum mandegi norĭgumpūnū horog ĭm nesorū dan sū ūnowag. 

3Popōwo ya magkū aremī anti neworapatevi irag popōwo ugi nelintugi enyaū 
nisekonda ravugsieme, ōvun numpūnarag ra nokolisirag: irora oveteme Isrēel; 

4ōvun netnime eni Nōbū, umante tovun ora nilara, im netiyi tumpora, ĭm nam 
alam dūmūvun ora, ĭm nufwaki iran, ĭm nam neyeviwos; 

5dūmūvelum morokonda ōvun ĭtīseme, ĭm iyi Krĭstō yemne iranda ugi 
nokolisiran, iyi mori umentantevakepe ra siame omwisū, Nōbū itnesog 
nevīevēs ūvum nevi sū ĭndowi. Amen. 

6Kō tawi sugkū nagkū nam eni Nōbū yemyevia. Popōwo tawi irora ōvun Isrēel, 
mori dūmne ra Isrēel: 

7ĭm tawi irora sū ōvun netnime eni Ebraham mori dūmne ra iyi: kō, yetūnūwi 
memokū, Wanatovninda ōvun netnime ra Isak. 

8Im tawi irora ōvun netnime eni Nōbū dūmumprokomol ugi fanda ra sī; kō 
umagkū irora ōvun novsin mori dūmūyeviwos ugi irora. 

9Im nam niyeviwos oti imo, Sugkū ra nempugon dūmūtipe ya ampelum, ĭm Sēra 
ampi netni ĭtnateman. 

10Im tawi imo wokon; kō Rebeka wontantekompo ugi Isak pe nokowo ĭtement 
—— 

11popōwo pol sugkū ovunyan dūtū umprokomol lap, ĭm tawi dūtū umpi sī sie sī 
aremī ku ūr, ma tarū eni Nōbū ante ūnam ugi tampoli isen, 

12tawi ugi numpūrak, kō ugi iyi yemovrokonda ugi tampoli, yetin enūwi pugi. 
Itnetemefi ontorgat iran ĭtevirok. 

13Sugkū dūmūtĭyi, yaum nelintugi Yēkob, kō ya okesi sat Iso. 

14Kos kel anūwi sie? Sī sie sī eni Nōbū tawi tanepo kū? 

15Eyi tawi sugkū. Popōwo vemenūwi pugi Moses, ya osemsempari iran iyi mori 
ya magkū ya osemsempari iran, ĭm ya onelĭntugi iran iyi mori ya magkū ya 
onelintugi. 

16Popōwo pe tawi ugi iyi mori umnakĭugi, kū ugi iyi umnaloves, kō ugi Nōbū 
yemelintugi. 

17Im dūmūtiyi pugi Fēro, yaū ya okotorok ugi imo wokon, ma ya osesi ugi iram 
horog enyaū, ĭm ma atĭn torenūwi nin enyaū ra nemap omwisū. 

18Popōwo pe iyi umnelĭntugi mē mē iyi umagkū ugi, 

19ĭm iyi unumpi nugkugko nowan eni mē mē iyi umagkū ugi. 

20Kĭk anūwi poyaū ugi imo, Irasie iyi umiveyi sī? Popōwo mē umesompat nam 
isen? Eyi atepū kĭk neteme. Kĭk mē sī ko tamsie pugi Nōbū? 

21Nūrah mori dūmumpi anūwi pugi iyi yemumpi memokū, Irasie kĭm mumpi 
yaū sugkū imo? Kū neteme mori umnumpi ōvun pot kū sī ōvun vesel ugi 
nĭvlugkon nemap siteven, tawi tantevakepe ra navivon tan nemap worumpi sī 
nurah aremī, ĭm sī nurah ūr? 

22Im nagku Nōbū yemokū iyi osesi naraki isen iyi, ĭm worenūatumpeni horog 
isen, yemelintugi nempugon tantop iranda ōvun nūrah (vesel) umnakan pun 
ora dūmūtipe irora nimsin woretavtiti: 

23ĭm ma iyi anūatumpeni siame horog nilasewi aremī wokon isen iranda ōvun 
nurah yemelintugi, mori yipmovūm mumpi nimsin nilasewi, kos pe nokowo, 

24mri yemovrugkos sugkū, tawi marugi ōveteme Yūdia wokon, kō morokonda 
ōvun Yentīĭlĭs? 

25Sugkū yemetiyi ra Hosea, Ya anūwora oveteme enyaū, mori dūtūte oveteme 
enyaū. Im iyi mori umnelintugi ugi, mori yetūte nelintugi. Im ya nelintugi iyi 
Nasiven, mori yaū metū elintugi. 

26Im anti sugkū, ma ra nūrū mori dūmūnūwi pun ora. Kĭmi tawi oveteme enyaū, 
Yūi wonatovninda ōvun netni ĭtnateman, isen Nōbū nomūrep. 

27Im Isea yemenūwi ugi irora lō Isrēel memokū, Nagkū wasepi netnime Isrēel 
tamas sugkū narevin ran telugon tok kō wamkorēyōwara nilpon sī vilek wokon, 
tawi sikat: 

28popōwo onakompeli imo numpūrak itnum, moĭmsompat marimago ugi 
tanepo: popōwo Iēhōva onūrian iran nemap ire ugi nugkugko domo. 

29Im sugkū Isēa yepmenūwi memokū, Nagkū Novsūromon Tantevakepe yetūwi 
nugkon novsin soret nisekont, Petepū irant sugkū Sodom, mūmūte nisekont 
sugkū yetepū ra Komora. 

30Kos kel anūwi sie ugi imo? Ma ōvun nelebokevat, mori dūtūri tanepo ra 
netevarū enirora, kō dūmūvĭ tanepo iranda, pe tanepo mori ra tavniri: 

31kō lō Isrēel, dūmokū worūri nam alam tanepo worevi tanepo ugi, dūtūvī. Im 
popōwo irasie? 

32Popōwo dūtūesorugi ugi tavniri, kō sugkū sū ugi ōvun numpi enirora ra nam 
alam popōwo dūmūtakeli ra imo nevat ĭtakeli; 

33sugkū dūmūtĭyi memokū, Pah yakum mantine ra Sīon sī nevat ĭtakeli ĭm 
vetūnam okosĭndi: Im sī kū sī mori ontavnirigi iran otū onarumprum. 

Rom 10 

1Ravūgeme, nesenigi enyau ra Nōbū ĭm nakiugi ūnōwag nisekonda lō Isrēel oti 
imo, ma irora wampi neyūwara iranda. 

2Popōwo ya magkili itnesog irora umatekisah iran Nōbū, kō tawi sugkū 
nelekon. 

3Popōwo irora ōmamgĭugi tanepo eni Nōbū kō ūmatekisah woretipesah tanepo 
enirora dūtū mōkū worevi ugi nemolsep tanepo eni Nōbū. 

4It iyi Kristo yemekompeli omwisū nam alam ra tanepo nisekonda omwisū 
wontavnirigi. 

5Popōwo Moses yemetiyi memokū, iyi mori onumpi sugkū tanepo ra nam alam 
amūrep ugi. 

6Kō tanepo mori ugi tavniri umagkū sugkū imo, Etūnūwi ūnōwam, Mē okesah 
ra pokop? (memagkū, worevīsep Kristo:) 

7kū, Mē okoyep ra mumpon nompoū? (memagkū, woretorisah Krĭstō marugi 
nemas). 

8Kō umagkū sie? Nam umpotipot iram, ūnugom, ĭm ūnōwam: mori nam ugi 
tavniri, mori ka kim lintorrenūwi: 

9popōwo nagkū kanūwatumpeni ugi nugom Iesū Narisah, ĭm tavniri ūnōwam 
ma Nōbū yemtori iyi marugi nemas, kĭk anti nevīeves: 

10popōwo neteme umentavnirigi ūnōwan pugi tanepoves; ĭm umanua tumpeni 
ugi nugon worēviyōwara ugi. 

11It oti netīyi, mori sī kū sī ontavnirigi iran otū narumprum. 

12Popōwo tawi sī tampoli iranda neteme Yūdia kū neteme Krik: popōwo 
Narisah sīteven Narisah iranda sū, miyi umentamūli siame nevīeves nisekonda 
omwisū mori ūmentorugi iran popōwo, 

13Irora sū mori wamperugi nin eni Novsūromon ampēyōwara. 

14Ko irora amperugi nokowo iran mori irora dūtū tavnirigi? ĭm nokowo irora 
wontavnirigi iran iyi mori dūtūrĭgi ugi? ĭm nokowo irora wandigi nagkū tawi sī 
woretorenūwi? ĭm ontorenūwi nokowo punora nagkū ūtū tamūlora? 

15sugkū yetin netiyi, Sugkū sie nilasewi nowanda mori ūmūrioki impelum 
namnavosavos ra siame aremī! 

16Kō nugkon oveteme dūtūrĭgi aremī nam navosavos. Popōwo Isēa yemenūwi 
memokū, Ah, Novsūromon, mē dūmūrĭgi nam tempĭgi enugkam? 

17Popōwo tavniri umampelum ugi norĭgi, ĭm norĭgi ra nam eni Kristo. 

18Kō ya magkū, Irora dūtūrĭgi kō? Kō ĭtnesog, Navianda, yivesū ra nūrū sū nūrū 
su, Im ōvun nam enirora mafeli navlūtni nemap. 

19Kō ya magkū, Isrēel yetūkili kū? Moses yōvūm menūwi, Yakum numpi kĭmi 
worarakara, iranda mori lō wokon ĭm tawi irora sī netevokontū, Im kĭmi 
kwonakan punora netevokontū mori ōvun numgī, mori ōvun sempia. 

20Im Isēa yemenūwi ugi horog isen, memokū, Dūmokesi yaū ovragi mori dūtū 
osorokoyaū; Dūmūsesi ves yaū punora dūtū tagkili ugi yaū. 

21Kō ugi Isrēel pe iyi umagkū, Dan omwisū ya emēvan nokovūg dūrū sū punora 
oveteme ōvun nareki mōvun sendokiye. 

Rom 11 

1Im popōwo yakum magkū, It Nōbū yemtafugi ōveteme isen kū? Eyin tawi. It 
yaū, yaū sugkū neteme Isrēel, ugi novsen eni Ebraham, ĭm savūtasū isen 
Benyōmen. 

2Nōbū yetū tafogi ōveteme isen mori yepmovūm mūkilora. Kū kūmūtū kili kĭmi 
nam mori dūmūtīyi ugi Elīya? mori nokowo iyi yemesenigi Nōbū iranda lō 
Isrēel, memokū, 

3Pah Novsūromon, irora dūmūtalokonda ōvun profet, dūmokeli talepasi ōvun 
nefate tumpora enugkĭk: ĭm ya umante, yaū ko sī, mirora ūmagkū 
woretalokoyaū. 

4Kō Nōbū umentamsi pugi memagkū sie? Ya otipe, mori umante nisekūg seven 
taūsen oveteme, mori dūtū sumpūneterin pugi Bēel. 

5Im popōwo pe sugkū ra imo nĭmpugon marima umante nugkon virok yetin 
tampolora ugi ĭtemas paū. 

6Kō nagkū ugi ĭtemas pau, ĭt tawi mōmū ugi ōvun numpūrak: kū entawi ĭtemas 
paū tawi mōmū ĭtemas paū. 

7Nagkū sie? Sie mori lō Isrēel dūmosorugi, dūtūvī tawi; 

8kō ōvun tampoli dūmūvī, ĭm nugkon dūte nugkugko: sugkū yetin netiyi, Nōbū 
yemovunora naviat numgol; niminda kō dūtokesi, telugonda kō dūtūrĭgi, mafeli 
imon dan. 

9Im Dēvĭd yemokū, Aremī tēbel enirora ante snēr, ĭm trap, Im sugkū netakeli, 
ĭm tampenigi iranda: 

10Aremī ante nēi niminda, ma sugkū irora ūtū wagesi, Im kumpi nagkaū tanda 
indowi. 

11Im yakum magkū, Irora dūmūtakeli ma sugkū irora wamol? Eyin tawi sugkū: 
kō ugi nomol enirora nēyōwara okovelum punora lō sū pelah sī, worumpi 
nowanda naraki ugi. 

12Im nagkū oveteme ra nemap wampi noete ugi nomol enirora, ĭm okeni 
enirora nimsin noete enirora lō pelah sī; mōmū tamas mōmū nevi omwisū 
enirora? 

13Kō yakum manūwi pugkum, kĭmi mori lō pelah sī. Popōwo ĭt yaū sī apostol 
isenda lō pelah sī, ĭm ya amnavos ugi imo torugat enyaū: 

14nagkū ugi natekisah horog ya anoiokonda ōvun numpūnarag mō 
mampēyōwara nugkon ra irora. 

15It popōwo nagkū wosatevokonda ugi oti sugkū nemolsep ūnowanda lō sū lō 
sū, ante sugkū sie netovorugi, nomūrep ma vugi nemas pe nokowo? 

16Im nagkū oti tumpora novwan yovum, fan omwisū oti tumpora sugkū: ĭm 
nagkū ĭt tumpora noatnin, ōvun dugon tumpora sugkū. 

17Kō nagkū dūmūtantevisep nugkon ōvun dugon, ĭm kĭm eti olev nagon, kĭk, 
dūmūtūte iram dal iranda, ĭm kĭm pī dal irora marugi noatnin ĭm dumponves 
ra ne olev; etū avos ugi nakan enugkĭk ugi ōvun dugon: 

18kō nagku kon avosavos, ĭt tawi kĭm evī noatnin, kō noatnin yivi kĭk. 

19Kō kagkū, Dūmareki ōvun dugon marugi, ma antūte yaū iran tevtev. 

20Aremī; popōwo ugi netū tavnirĭgi enirora dūmareki—wokonda, ĭm kĭm ante 
ugi tavniri enugkĭk. Etūte ugi nugkugko ūnōwam, kō emtetugi kĭk: 

21popōwo nagkū Nōbū yetū umkorēyōwara ōvun dugon itnesog (Isrēelĭ, iyi) 
otū umkumēyōywar sugkū. 

22Okesi nelintugi ĭm nugkugko eni Nōbū: punora dūmumol, nugkugko; kō 
tovunok, nelintugi nevīeves eni Nōbū, nagkū kante ūnam ra nelintugi isen: 
nagkū tawi, kĭk antin tantevi sep. 

23Im irora sugkū nagkū irora ūtū wantĭndowi ra netū tavnirigi enirora, wantin 
netūti irora tevtev: popōwo Nōbū faneteme woromen netūte irora. 

24Im nagkū dūmorovok marugi imo oti ugi netevarū isen ne olev nagon, ĭm 
dūmūtūte kĭk tawi sugkū netevarū ugi numpi isen ra sī ne olev aremī: mōmū 
tamas mōmū wantin netūte irora, mori ōvun dugon itnesog, iran nē olev 
enirora? 

25Popōwo ravūgsīeme, ya otū akīugi ma kwamnīugi imo umesesĭgi ugi, kū 
entawi kum magkū kĭmi ōvun nelekon, memagkū nugkugko mōmūgo 
okovelum iranda lō Isrēel, mafeli wantin torora omwisū lō sū pelah sī; ĭm sugkū 
lō Isrēel antin nēyōwara: 

26sugkū yetin letiyi, Amne marugi Sīon Neteme semsempari, Iyi osumpat 
numpindi isenda savūta Yēkob morokonda: 

27Im imo nam unam enyaū punora, Pol sugkū ya ampī pelah ōvun satindi 
enirora. 

28Popōwo ugi nam navosavos, irora novsin popōwo ugi kĭmi: kō ugi tampoli 
ugi, irora ōvun nelintugi popōwo ugi itemend. 

29Popōwo Nōbū otū mentarū tarū ugi ōvun itemas paū isen ĭm ōvun novrugi 
iranda ōveteme. 

30Im popōwo etūwĭ kĭmi kūmūtū sendiokives Nōbū, kō marima kĭmi kūmūvī 
togesoveli popōwo ugi irora dūtū sendiokives, 

31memagkū popōwo ugi togesoveli irami irora sugkū wampī marima 
togesoveli. 

32It iyi Nōbū yemsompat omwisū ra nugkugko a sendūkiye, ma iyi 
ontogesovelora omwisū. 

33Pah! sugkū sie nūsian aremi noĭntanwi ĭm nelekon isen Nōbū! nagkū 
wonesorugi nūrian nelekon isen wagkili sugkū sie, nugkugko, ĭm mē faneteme 
worokili netevarū isen! 

34Im mē yemokili nowan eni Iehōva? ĭm mē mē yemtampigi, me yem maūor 
ūndū? 

35kū mē yemovum movugi sie, ĭm antin tampenūm iran penūri tevtev? 

36Popōwo marugi iyi, ĭm ugi iyi, ĭm ran iyi umante siame sū. Wumpi nilasewi 
nisekon ivūm nevi sū. Amen. 

Rom 12 

1Im popōwo pe ya umneserugkūm, ravūgsīeme, ugi ōvun nelĭntugi eni Nōbū, 
memagkū utenimpe nokolisirami, sokowara amūrepwi tumpora, aremī ugi 
nisekon Nōbū, mori ĭtnesog umante irami worumpi. 

2Utūte kĭmi ra netevarū sugkū lō ra nemap: kō ūte kĭmi sī ugi nōwami ĭtevaū, 
ma kĭmi wagkili tarū eni Nōbū, mori siame aremī ĭm nugko ĭm tanepoves 
ūnĭpmi eni. 

3Im ya amagkū pugkūm kĭmi sū, ugi ĭtemas paū yemovoyaū, woretū tarugi 
iran iyi ma iyi sī horog momūgo; kō woretarū sugkū tarū nemolsep, sugkū 
Nōbū yemovunora oveteme sītevengo tavniri. 

4Popōwo ĭt sikat nĭvlugkon nokolisiran ra sī irant ĭm irora tawi ugi numpūrak 
siteven: 

5ĭm sugkū kos, kos sikat mori kos sugkū nokolisirant siteven ra Krĭstō, ĭm kos 
sikat, kō sugkū siteven nisekont kos. 

6Im kos kel evī sī ĭm sī sugkū horog ĭm ĭtemas dūmōvugkos, nagkū 
anūatumpene nam, aremī kos kel anūatumpeni sugkū tavniri enugkos; 

7kū torugat torenūwi aremī kos kel enelekavi torugat enugkos ugi natekisah 
ĭtnesog; kū mē mori tavsogi aremī iyi onatekisah woretavsogi, imo numpūrak 
isen; 



319 

 

NAM NUMPUSOK ITĒVAU ENI IESU KRISTO NOVSUROMON ENUGKOS 
Erromangan New Testament © British and Foreign Bible Society, 1909,1979. 

© 2019 Bible Society in the South Pacific. 
 

 
 

 

8iyi mori umesuki ves pun ora woreti nowanda, aremi iyi ante mafinte aremī 
imo numpūrak isen: iyi umnumpi ĭtemas, aremī iyi unumpi ugi nowan ūnisog 
itnesog; iyi mori umafinte ōveteme sugkū numpūnda, aremī iyi onumpi imo 
ugi natekisah dan sū; iyi mori umentogesovolora, aremī iyi onumpi imo ugi 
nowan navosavos. 

9Utū elintugi ugi nimpiri. Ukesi sat siame ūr kĭmi, Ute unam ra siame aremī. 

10Ufielintugkūm kĭmi sū sugkū ravūgsĭeme; 

11mū sesieves irami: ūtūte netromoro ra numpūrak; watekisah ugi ūnowami; 
mōimtorugat iran Novsuromon; 

12ūratevetūwi ugi navosavos; ūte ugi nemolsep ra nesorū norĭgumpūnū; 
wofwaki ĭndowi; 

13ūvun ora ōvun tavniri norumkora; ūte horog kĭmi ugi navūgonora oveteme 
dan sū. 

14Uvīeves iranda mori umnumpi nugkugko irami; ūvīeves, ūtūvīĭndi. 

15Wavos dal irora ūmnavosē wageri dal irora ūmnageri. 

16Ute ugi tarū siteven pugkūm kĭmi. Utūte neyompeli ugi siame horogsah, kō 
ūtarū kĭmi ugi siame nemolsep. Utoko kĭmi memagkū kĭmi ōvun nelekon. 

17Utū umpi nampon ra sat eni sī neteme pugi. Wumpi mūtarūgi siame aremi 
ūnemĭnda ōveteme omwisū. 

18Nagkū kĭmi faneteme ugi, ūte ugi ninparata dal oveteme omwisū. 

19Ravūgsīeme, ūtū umpi nampon ra sat irami, kō ūtaseveōa narakī: popōwo 
Iehōva yemenūwi memokū, Enyaū naraki; Yaū, ya onūrian. 

20Kō nagkū mentemas novsin nakan enugkĭk, avūguni; nagkū umampiumnū, 
avugi nū woromoneki: popōwo nagkū kwonumpi sugkū kĭmi kwumpi 
nelintugi tamas aremī iran. 

21Utū wantantevakepe sat, kō ūtantevakepe kĭmi ra sat ugi ōvun numpi aremī 
enugkimi. 

Rom 13 

1Aremī oveteme omwisū wosendiokives ōveteme umnare iranda: popōwo 
ūmante ovatemonok ugi Nōbū wokon; 

2ĭm Nōbū yemetipe ōvun horog mōvun lō. Iyi mori umsendoeki ōvun 
natemonok, umsendoeki nam alam eni Nōbū: ĭm irora mori ūmsendoeki wampī 
nurian iranda. 

3Popōwo ōvun natemonok nurian ūmnūrian ra siame sat, tawi ra siame aremi. 
Im nagkū kem nakiugi woretūūmtetokonda ōvun natemonok? 

4umpi aremī, ĭm kampi narĭgives ugi pe: po pōwo imo sugkū lĭvsaū eni Nōbū 
worumpi aremī nisekom. Kō nagkū kumpi siame ūr, emtetugi; popōwo ĭt iyi 
lĭvsaū eni Nōbū, ĭm worumpi nampon ra naraki iran iyi umnumpi ūr. 

5Im popōwo pe aremī kwanteteven momandegora kĭmi, tawi popōwo ugi 
naraki mori, kō popōwo ugi tarūves ūnōwami sugkū. 

6Popōwo pe sugkū kwampun ora woresitu; popōwo irora ōvun lĭvsaū eni Nōbū, 
mirora umentorugat ra imo siame ĭndowi. 

7Uvun ora ōveteme sū enirora ugi tanepo: nesitū punora ĭt isenda ugi itnesog 
nesitū, nugkon ra siame punora sugkū ĭt enirora ugi netevarū; emtetugi iranda 
ūmagkū kwamtetokonda; sesie pun ora ūmagkū kwoses eves iranda. 

8Utū vī wokon lap sie eni sī neteme kō okompeli, kō ūfielĭntugkūm kĭmi: iyi mori 
umnelintugi neteme sī umenekompeli aremī nam alam eni Nōbū. 

9Popōwo pe ugi imo, Kotū omĭntampalaū, Kotū omĭntalugi, Kōtū omĭnumprok, 
Kotū akīugi ugi norĭgisat sie, ĭm nagkū umante sī kū sī mōmū nam alam, fan ugi 
sīteven botibot sugkū imo, memagkū, Konelintugi numpūnaram sugkū kĭk pe 
kĭk. 

10Imo nelintugi otū onumpi ūr iran numpūnaram: popōwo pe worelintugi oti 
nekompelĭgi nam alam. 

11Im sī imo, kĭmi kūmagkili otanepugon sū marima ma kwontūok kĭmi marugi 
nalēpo: popōwo nēyōwara mo mū botibot ra nĭmpūgon kos kĭmumproko 
tavnirigi. 

12Yivia sū pūmrok, umrokorag marima: popōwo pe sugkū aremī kos kelen 
tafugi ōvun numpūrak nilevokevat, ĭm lĭvakosugi siame tavesves ra nilara. 

13Aremī kos kelenavan ra tanepo, sugkū ra navan pūakas; tawi ugi neyompele 
ĭm namoneki, tawi ugi nilasĭvian ĭm tampalaū, ĭm tawi ra nesesaū ĭm nakiugi 
norĭgisat. 

14Kō ūvakūmugi ra Iesū Krĭstō Novsūromon, ĭm kotū mĭntarūgi siame ūnōwami 
ūr etūwi. 

Rom 14 

1Uvī iyi mori mōmū virok lap tavniri isen, kō ūtū vī ma iyi anūwi nam ra ōvun 
nam mori umentarūtarū ugi. 

2Sī neteme ūmagkū aremī ōvun nevag omwisū; kō sī umandromoro ugi ōvun 
nevag kō umneni wokon tampele mōvun nugkelin nē umnumpūteugi. 

3Iyi mori umneni otū agesi sat iyi mori otūmneni; ĭm iyi mori otūmneni iyi otū 
tarū tarū iran iyi mori umneni: popōwo Nōbū yivi sū iyi. 

4Kĭk mē kĭm nūrian iran lĭvsaū ra nimo neteme sī? iyi pe iyi natemonok isen 
worenūwi ves iran kū woreyevi. Itnesog, onesesewok iran; popōwo Nōbū 
fanteme woresitū iran woretūr ūnam. 

5Sī neteme umagkū sī dan mōmū aremī (tompora) ran dan sī: kō sīmōmū 
umagkū aremī ōvun dan omwisū siteven. Aremī oveteme omwisū wagkili 
aremī ūnōwanda mū tavnirigi. 

6Iyi mori umentarū worevi tompora sī dan, umentarūgi ugi pugi Novsūromon: 
iyi mori umneni, umneni pugi Novsūromon, popōwo iyi umumpalugi ra Nōbū; 
ĭm iyi otūmneni, otūm neni popōwo ugi Novsūromon, miyi umumpalugi ra 
Nōbū ugi. 

7Tawi sī neteme amūrep ugi iyi pe iyi, ĭm tawi sī anūwi magkū isen iyi nemas 
isen. 

8Popōwo pol sugkū kos kel amūrep, kos kel amūrep pugi Narisah; kū kos kel 
amas, kos kel amas pugi Narisah; ĭm popōwo pe nagkū kos kel amūrep, kū kos 
kel amas, kos isen Narisah. 

9Popōwo ugi imo pe Kristo, yimas, mōmōmūrep, ma iyi ante Narisah enirora 
ōvun nemas mōvun nomūrep sugkū. 

10Kō kĭk, irasie kĭk umnūrian apmisī? ĭm irasie kem agesi sat apmisi? popōwo 
kos sū kos kel antūr ra potnumpūtūo nūrian eni Nōbū. 

11Popōwo umetiyi, Novsūromon yemenūwi memokū, sugkū nomūrep enyaū, 
itnesog wonumpūneteren poyaū oveteme omwisū ra nūrū sū, Im irora sū 
omwisū wanūwi nin eni Nōbū. 

12Im popōwo pe sugkū kos kelanūatumpeni sat sū enugkos pugi Nōbū, kos sū, 

13Aremai kos keletū ūrian irant ūnōwant mōmū indowi: kō mōmū aremai kos 
kelen tarū memagkū, ma tawi sai neteme antipe woretakeli ra selat eni avin sai 
isen, 

14kū sie sai woretori naugkū iyi. Yakūm magkili aremai ūnōwag ra Iesū 
Novsūromon, magkū tawi nililūwo sie sai iyi pe iyi: kō pugi iyi mori wokon 
umagkū ugi memagkū, it ūr sie sai sai, 

15ĭtnesog it oti nililūwo nisekon iyi pe iyi. Popōwo nagku apmi sai umnesorū 
ūnōwan ugi sai nevag kĭk umneni, itnesog tawi nelintugi enugkĭk. Etū umpi 
woretori naugkū sai mē sai ugi nevag kĭk umneni, 

16iyi mori Krĭstō yimas nisekon. Aremai efinte ma ūtū faneteme woretavūntan 
ra numpūrak aremai enugkĭk: 

17popōwo tanepo eni lō eni Nōbū tawi woreni (nevag) ĭm woremoneki, kō 
tanepoves ĭm ninparata ĭm navosavos ra Naviat Tumpora. 

18Popōwo iyi mori umentorugat iran Krĭstō sugkū imo ūnipalug ūnipmi Nōbū, 
ĭm umanuwi aremai ugi oveteme. 

19Popōwo pe aremai kos kelenumpi tiame imo sū umnumpi ninparata ugi, 

20ĭm tiame mori ūmnesitū nōwant kos pe kos. Utū talepasi ōvun numpūrak eni 
Nōbū popōwo ugi nevag isenda oveteme. Tiame sū oti sentevives; kō itnesog ĭt 
ūr nisekon iyi mori umneni memokesi sat ugi. 

21It aremai iram woretū oni nelat, kū 

22woremoneki wain nagkū kim mumpi woretakeli iran apmi sai. Tavniri mori 
kĭk okevai, aremai afinte nisekom kĭk ūnipmi Nōbū. Aremai nisekon iyi mori 
otūm nūrian iran iyi pe iyi ugi imo mori iyi umagkū ugi umagkū, aremai. 

23Kō iyi mori umneni sie sai mō menūrian iran iyi ugi tarū tarū 
umnoworepatevi, popōwo yetū oni ugi tavniri: ĭm tiame sū mori tawi ugi tavniri 
oti sat. 

Rom 15 

1Aremai kos ōvun torugat wontarū nisekonda ōvun netromora, metū tarū ugi 
kos pe kos. 

2Aremai ma kos sū kos kelen umpalug iranda ōvun numpūnarant ugi imo mori 
aremai, 

3ĭm umnumpi aremai ugi pe. Popōwo Kristo sugkū yetū tarū nisekon iyi pe iyi: 
kō, sugkū umnetaiyi ugi, memagkū, Ovun tavūntan sat enirora dūmūtavūntan 
iram dūmūte irag yaū. 

4Popōwo tiame sū dūmūtaiyi ĭtetūwai dūmūtaiyi nimsin woretavsogkos, ma 
nagkū ugi nemolsep ra nakaiugi ĭm nelugelugives ugi ōvun netaiyi tumpora, kos 
kwampai ratevet ūwi ūnōwant. 

5Im aremai ma iyi Nōbū nelintugi ĭm nelugelugives ampūgkūm woretarū tarū 
saiteven pugkūm kĭmigo sugkū ugi Iesū Kristo: 

6memagkū kĭmi ugi nōwami saiteven ugi nogumi saiteven umpi nilasilasewi 
Nōbū 

7Itemen eni Novsūromon Iesū Kristo enugkos. Popōwo pe ūvai kĭmi ūnōwami 
kĭmigo, sugkū Krĭsto yemevai kĭmi, sugkū pugi nilasilasewi eni Nōbū. 

8Popōwo ya magkū yemumpi Kristo lĭvsaū ra surkumsion popōwo ugi nam 
itnesog eni Nōbū, magkū ugi nam ĭtnesog eni Nōbū, magkū iyi onumpi ūnam 
ōvun nam dūmūnūatumpeni pun ora ōvun retaiseme, 

9ĭm ma ōvun lō pelah wonumpi nilasilasewi iran Nōbū popōwo ugi togesoveli 
isen; sugkū dūmūtaiyi, memagkū, Popōwo pe ya onumpalugi iram pun ora ōvun 
lō pelah, Im ya onesemsi numplin nin enugkĭk. 

10Im iyi ūmagkū mōmū memagkū, Wavos kĭmi, ōvun Ityentail, ūndū lō isen. 

11Im sai mōmū, Wumpalug iran Novsūromon, kĭmi sū Lō Ityentail; Im 
wonumpalugi iran oveteme omwisū wonumpalug iran. 

12Im, Iaisēah ūmagkū Wante noatnin eni Jesse, Im iyi mori umentūōk worare 
iranda ōvun Ityentail; Iran iyi ōvun Ityentail wontesūwai. 

13Im Nōbū ugi ratevetūwi umpi ūvūwarugi nōwami ugi navosavos ĭm ninparata 
ra tavnirigi, ma kwon nenum ugi ratevetūwi, ra horog eni Naviat Tumpora. 

14Im yaū pe yaū sugkū yakum magkili ugi kĭmi, ravūgsaieme, ma kĭmi pe kĭmi 
oti ūvwarugi numpeleves, ūvwarugi ōvun nelekon omwisū, ĭm faneteme 
woresitū irami kĭmi ugi nam aremai. 

15Kō yakum netaiyi mōmū horog pugkūm mōmūgo, sugkū ma kĭmi kwon 
enteme kĭmi, popōwo ugi ĭtemas paū mori Nōbū yemovoyaū, 

16ma ya ante lĭvsaū eni Iesū Kristo pun ora lō Ityentail, worenūatokeli nam 
navosavos eni Nōbū, ma sakrefais—memagkū Ityentail—ante aremai, popōwo 
ugi numpūrak eni Naviat Tumpora. 

17Im popōwo pe sugkū ya okevai nilasilaswi enyaū ra Iesū Kristo ugi tiame isen 
Nōbū. 

18Popōwo ya otū atekisah worenūwi ugi siame sie sai kō pe imosū mori Kristo 
yemupi ugi numpūrak mori yakum numpi, nimsin tavniri isenda ōvun lō pelah 
sai, ugi torenūwi pe nam, 

19ĭm numpūrak, ugi horog ra ōvun safi ĭm navlugi, ra horog eni Naviat Tumpora; 
ma sugkū marugi Yerūsalem, ĭm magkaū ugi Illerikum, yoim torenūwi sū nam 
navosavos eni Krĭstō; 

20aremai, yaū ĭm atekisah woretorenūwisah nam navos, tawi iye mori dūmūrigi 
ugi nin eni Krĭstō, ma ya otū umpi nimo ra nokolugi nimo mori mē sai neteme 
yemumpi; 

21kō sugkū umnetaiyi, Irora wagesi, mori yetuvelum pon ora nam ugi iyi. Im 
irora mori dūturigi mafeli marima wonelav-enūri. 

22Im popōwo pe itnesog ugi imo yeti nugkugko irag worevelum pugkūm: kō 
marima, 

23popōwo tawi saimomū nūrū nisekūg ra nūrū sū imo sū, ĭm popōwo ugi 
nakaiugi tamas enyaū ra imosū nevisū worevelum pugkūm, 

24ra nempugon mori ya ampe Spēen (popōwo ya magkū ya agkosekūm ra 
navan enyaū, ĭm ma kwontori yaū ra selat kĭmi, nagku mam-pūm ya amdigi 
aremai ugi netevarū enugkimi ra 

25selat)—kō marima, ya magkū, ya ampe Yerūsalem, woretorugat iranda ōvun 
tanepo. 

26Popōwo ōveteme Masedonea ĭm Akea dūmakaiugi woresemsi sai nelintugi 
nisekonda ōvun norumkora mori ūmante dalirora ovun tanepo ra Yerūsalem. 
Im itnesog, irora dūmakaiugi worumpi sugkū; 

27ĭm irora dūmokū irora ūmuntampenum ugi pe. Popōwo nagkū ōvun lō pelah 
dūmūvai ōvun tiame nimsin nomurep naviat dal irora, ĭt oti aremai ma irora 
worelintokonda ugi ōvun sie ra nemap. 

28Im popōwo pe polsugkū yakum okompli sū imo su, mō mumpi ūnam imo 
nelintugi ya ampelum pugkūm, penūri ya ampe Spēen. 

29Im yakum magkili polsugkū ya ampelum pugkum, ya ampelum ra horog ra 
nevaieves eni Kristo. 

30Im yakum nesenugkūm, ravūgsaiēme ra Iesū Krĭstō Novsūromon enugkos, ĭm 
ugi nelintugi eni Naviat, 

31ma kwonesitū iragkĭmi ra nosenug enugkĭmi pugi Nōbū; memagkū 
osemsempari yaū morokonda ra Yūdia mori ūtūm mentavnirigi, ĭm ma 
numpūrak imo enyaū nisekon Yerūsalem ante 

32aremai ūniminda ōvun tanepo ma ya ampelum pugkum ra navos ugi tarū eni 
Nōbū, ĭm ma dal kĭmi ya ampai nemindog. 

33Antemante dal kĭmi omwisū ninparata eni Nōbū. Amen. 

Rom 16 

1Yakum manūwi aremai iran Fibi vevent pumkūm, 

2ĭt iyi lĭvsaū ra nilepon sai lō mori ra Senkria: ma kĭmi kwampai iyi ra 
Novsūromon, sugkū aremai ugi irora ōvun tanepo, ĭm ma kwonesitū iran kĭmi 
ra siame omwisū mori umagkū kwon esitū iran ugi: popōwo iyi pe iyi yemesitū 
iranda oveteme sikat, ĭm yemesitū irag yaū pe sugkū. 

3Unūwi kĭmi nam paū nempasewugi pugi Prĭsilla ĭm Akwila ōvun torugat dal 
yaū ra Iesū Krĭstō, 

4popōwo ugi nomūrep enyaū dūmokū woretasevivoa nomūrep enirora yakum 
umpalug iranda ĭm ōvun nilepon sai lō tumpora Ityentail sugkū ūmumpalug 
nisekonda: 

5im irora paū nilepon sai lō tumpora mori ran temne enirora. Iyi paū Epinetus 
avūg sai paū, mori novwan ĭtmampūm ra Esia isen Krĭstō. 

6Iyi paū Mēre: mori yemtorugat tamas nisekomi. 

7Iyi paū Andronaikus imo Jūnya, ōvun numpūnarig yaū, mori dūmūte ūndū yaū 
ra mumpon nimo naugkugko, irora ōvun horog, dal ōvun apostol, ĭm irora 
dūmūte ūndū Krĭstō ugi tavnirigi opmovūm irag. 

8Iyi pau Ampliētus, mori umesitū iramam ra Krĭstō, 

9ĭm Stēkis avug sai paū sorūg. 

10Iyi paū Apelles, umagkū iyi aremai ra Krĭstō. Irora paū mori ran temne eni 
Aristobulus. 

11Iyi paū Herodion numpūnarig. Irora paū ran temne eni Narsissus, irora 
ūmante ra Novsūromon. 

12Iyi paū Traifina ĭm Traifosa, mori dūmūtorugat ra Novsūromon. Iyi paū 
Persis, mori vevenūg aremai, mori yemtorugat tamas ra Novsūromon dan sū. 

13Iyi paū Rūfus, ĭt iyi tampoli eni Novsūromon, ĭm dineme isen ĭm enyaū sugkū. 

14Iyi paū Arsinkritus, ĭm Flikon, ĭm Hermas, ĭm Patrobes, ĭm Hermas, ĭm 
ravitsaieme ūmante dal irora. 

15Iyi paū Filolokus, ĭm Jūlia, ĭm Nereus, ĭm veven eni, ĭm Olimpas, ĭm irora sū 
omwisū ōvun tanepo ūmante dal irora. 

16Ufielintugkūm kĭmi ugi sūgū tanepo. Ovun nilepon Sai lō eni Krĭstō omwisū 
ūmagkū kĭmi paū. 

17Im, ravūgsaieme, yakum nesenugkūm, ufinte netevarū enirora mori ūmnupi 
sendūekia ĭm tarū sikat ĭm nitakeli, ĭm tawi sugkū nam mori kum urigi mūvai: 
ĭm torileki morokonda kĭmi. 

18Popōwo irora mori umnumpi sugkū ūtūm torugat iran Krĭstō Novsūromon 
enugkos, kō irora ūmuntorugat ra netnint enirora, wokon: ĭm popōwo nam 
nemolsep nimpiri enirora ūmumpiriwokona nowanda ōvun nemlū. 

19Popōwo tavnirigi enugkimi umevsor ūniminda ōveteme omwisū. Im popōwo 
ugi imo yakum avos tamas ugi kĭmi: kō yakum nakaiugi ma kwante nointanwi 
kĭmi ugi ima mori tiame aremai, kō ōvun nemlū netūkili pugi siame ūr. 

20Im Nōbū ninparata ontasoso Sētan marima ra mumpon nowomi kĭmi. Itemas 
paū eni Iesū Krĭstō Novsūromon ante mante dal kĭmi. 

21Timote mori umentorugat ūndū yaū, emagkū, kĭmi paū; ĭm Lūsyus, ĭm Jēson, 
ĭm Sosipater ōvun numpūnarig. 

22Yaū Tertius, yaū mori yakum netaiyi imo netaiyi, ya magkū kĭmi paū ra 
Novsūromon. 

23Kēus mori umafinte yaū ugi nevag ĭm umfinte sugkū ugi nevag nilepon sai lō 
tumpora omwisū, emagkū, kĭmi paū. Erastus, mori tresurer ra Sĭti, emagkū, 
kĭmi paū, ĭm Kwartus avitsai sugkū. 

24Wante mante dal kĭmi omwisū ĭtemas paū eni Iesū Krĭstō Novsūromon 
enugkos. Amen. 

25Im pugi iyi mori faneteme worumpi kĭmi ūnam sugkū nam navosavos enyaū 
ĭm nam umumtorenū-wisah eni Iesū Krĭstō, sugkū ugi nenuatumpeni ra 
atiumpeni mori yetin afinte ugi neseni natepū ugi ra ōvun nempugon indowi, 

26kō ra nempugon marima umantūratumpeni, ĭm ugi netaiyi tumpora enirora 
ōvun profet, sugkū ugi nam alam isen Nōbū ūnam indowi, ĭm otin sūli pun ora 
ōvun lō sū omwisū, pugi nalekoleki ra tavnirigi; pugi iyi Nōbū nelekon saiteven 
wokon, marugi Iesū Krĭstō, pugi iyi ante mante nilasilasewi ūvūm nevisū. 
Amen. 

I. Korint 

I. Korint 1 

1Yaū Pol, dūmovrokoyaū woreti sī apostol eni Iesu Krĭsto ugi nakiugi eni, 

2Nōbū ĭm Sosetens avĭt sī, pun ora nilpon sī lō tumpora eni Nōbū ra Korint, 
iroromo ōveteme aremī ra Iesū Krĭstō, dūmūtampolora ōvun tanepo, dal irora 
sū ra nūrū sū mori umprugi nin eni Iesū Krĭstō Novsūromon enugkos, 
Novsūromon enirora menugkos: 

3Itemas paū pugkūm im ninparata marugi Nōbū Itementĭm Iesū Krĭsto 
Novsūromon. 

4Ya ampalugi iran Nōbū enyau indowi nisekomi, ugi ĭtemas paū eni Nōbū 
dūmūvugkūnt ra Iesū Kristo; 

5Popōwo ugi iyi kūmūvī siame sū aremī omwisū, ugi nesūli ves nam omwisū, 

6mugi nelekon omwisū; sugkū dūmumpi ūnam nam eni Krĭsto irami: 

7Popōwo ĭt kĭmi tawi ra nisah ugi sī itemas wokon; ĭm kĭmi kūmūtūvetūwi 
nenūatumpene eni Iesū Kristo Novsūromon enugkos; 

8mori onumpi kĭmi ūnam ran dan sū, ma otū anti sĭentie sī worūrian irami ran 
dan eni Iesū Kristo Novsūromon enugkos. 

9It iyi Nōbū ĭtnesog, ugi iyi dūmovrugkūm worete dal Netni isen, Iesū Krĭsto 
Novsūromon enugkos. 

10Yakum nesenugkūm, ravūgsĭme, ugi nin eni Iesū Krĭsto Novsūromon 
enugkos, ma kwanūwi kĭmi omwisū nam siteven, ūtū wakan pugkūm kĭmi; kō 
ūte ūnūwami siteven ĭm ugi tarū siteven. 

11Popōwo ravūgsieme, dūmūnūwi poyaū, ōveteme ūntemna isen Kloyi, 
memagkū kūmante ugi nesesaū pugkūm kĭmi. 

12Yakum manūwi memagkū, sī irami umagkū, yaū neteme isen Pol ĭm sī 
umagkū, yaū neteme eni Apollos; ĭm sī umagkū, yaū neteme eni Sifas; ĭm sī 
umagkū, yaū netemeoeni Krĭsto. 

13Tarū tarū eni Krĭsto kū? dūmūtalugi Pol ra nē ūmparum nisekomi kū? 

14kū dūm umbaptiso irami ra nin eni Pol? Yakum umpalugi ra Nōbū ma yaū 
metū baptiso iran sī irami, kō Krispus ĭm Keus wokon; kū entawi sī penūwi ma 
dūmū baptiso irami ra nin enyaū. 

15Im yaū ĭm baptiso iran Stefanas ĭm iranda ra mumpon nimo isen: 

16kō nigoi isūma, kū pe sī mōmū, kō ya otum nenteme sī. 



328 

 

NAM NUMPUSOK ITĒVAU ENI IESU KRISTO NOVSUROMON ENUGKOS 
Erromangan New Testament © British and Foreign Bible Society, 1909,1979. 

© 2019 Bible Society in the South Pacific. 
 

 
 

 

17Popōwo Kristo yetū tamūli yaū worumbaptiso, kō woretorenūwi nam 
navosavos: ko tawi ugi nam nelekon kū entawi onumpi sugkū nam wokon nē 
ūmparum eni Krĭstō. 

18Popōwo nam ugi nē ūmparum sugkū sebetnam pon ora wontafugi irora; kō 
horog eni Nōbū pugkos umumkosēyōwara ugi. 

19Popōwo dūmūtīyi, Ya ontavtiti nointanwi isenda ōvun nelekon, Im ya otū 
ampi nurapūn nelekon enirora ōvun nelekon. 

20Neteme nelekon iya? neteme tavsogi iya? neteme horog ra imo nemap 
woramtugi nam iya? ĭt Nōbū yemumpi sebet nam nelekon ra nemap kū? 

21Im popōwo ugi nelekon eni Nōbū ōveteme ra nemap dūtūkili Nōbū ugi 
nelekon enirora, kō yeti aremī ugi Nōbū woresemsempari iranda mori 
umentavniri ugi torenūwi nam, mori ūmagkū ugi memokū nĭndewavū. 

22Itnesog ōveteme Yūdia ūmesenigi ōvun safi, ĭm ōveteme Krik ūmnesorugi 
nelekon; 

23ko ya kem lentorenūwi Krĭsto dūmūtalugi ra ne umparum pun ora ōveteme 
Yūdia netakeli, ĭm pun ora ōveteme lō pelah sī sebetnam; 

24kō pun ora dūmovrokonda, pun ora lō Yūdia ĭm lō Krik, Krĭsto horog eni Nōbū, 
ĭm nelekon Nōbū. 

25Popōwo numgĭ eni Nōbū mōmū nelekon ra ōvun nelekon eni neteme, ĭm 
netromoro eni Nōbū umentantevakepe ra horog eni neteme. 

26Im okesi netevarū umentorugkūm ugi, ravūgsĭeme, ma tawi sikat ōvun 
nointanwi sugkū ugi netevarū ra nemap, tawi sikat ōvun horog, tawi sikat ra 
ōvun fan lō, dūmūtampolokūm: 

27kō Nōbū yemtampolora ōvun numgĭ ra nemap, ma iyi onumpi narumprum 
iranda ōvun horog; 

28ĭm Nōbū yemtampoli ōvun netromoro ra nemap, ma iyi onumpi narumprum 
iranda ōvun torugat; yemtampol ora ōvun nurumkora ra nemap, ĭm irora mori 
umagesi sat iranda, Nōbū yemtampol ora, ĭm ĭtnesog siame mori nĭndewavū, 
ma iyi onumpi nĭndewavū siame horogsah; 

29ma tawi sī anūwi narigi neteme ūnĭpmi eni Nōbū. 

30It kĭmi kūmante ra Iesu Krĭstō ugi Nōbū, yemete nisekont nointanwi marugi 
Nōbū, ĭm tanepoves, ĭm nelugelugeves, ĭm nēyōwareves; 

31ma, sugkū dūmūtīyi, Iyi mori anūwi nam horog, aremī iyi anūwi ugi ra 
Novsūromon. 

I. Korint 2 

1Im yaū, ravugsieme, pol sugkū yo okevelum pugkūm, yaūmetū velum ugi nam 
nenūwiveskū nelekon woretorenūwisah pugkūm nam numpūvsok atiumpene 
eni Nōbū. 

2Popōwo ya onūwi unōwag ugi naviat sorūg omwisū ma ya otūm nakiugi 
worekili sī entie sī dal kĭmi, Iesū Krĭsto wokon, ĭm nemas isen ra neumparum. 

3Im yaū mete dal kĭmi ugi netromoro, ĭm nemetet, ĭm nevikūrekūr tamas. 

4Im ōvun nam enyaū, ĭm torenūwi enyaū tawi irora ugi ōvun nam nesūlives ugi 
nelekon, kō ugi pe nenūatumpene eni Naviat, 

5ĭm horog: ma tavniri enugkimi otū ante ra nelekon enirora ōveteme, kō ra 
horog eni Nōbū. 

6Ka kem lanūwi nelekon pun ora ōveteme talam ōvun nelekon; kō taviōa 
nelekon ra imo nemap, kū enirora ōvun talalam ōvun horog ra imo nemap, mori 
wamampia; 

7kō ka kem lanūwi nelekon eni Nōbū ra nam nesenĭgi, nelekon pe mori yetĭn 
senĭgi, mori Nōbū yepmenūwi sū ugi pol sugkū tawi nemap ugi nilaslaswi 
nisekont; 

8ĭm tawi ōvun fan lō ra nemap dūmūkili imo siame; popōwo nagku irora pūkili 
ugi, irora pūtū talugi Narisah nilaswi; 

9kō sugkū yetin netīyi, Siame dūtokesi ugi nĭmĭnda, ĭm telegunda dūtūrīgi, Im 
yetūtorĭmpe ūnōwan neteme, Ovun siame sū Nōbū yemsiman nisekonda mori 
umnelintugi iyi. 

10Kō Nōbū yemenūatumpene irora pugkos ugi Naviat Tumpora: popōwo iyi 
Naviat ūmnesorugi tiame sū, monokowo, siame atiumpene eni Nōbū. 

11Popōwo mē umagkili siame eni neteme, kō naviat isen wokon umespun okili 
mori umante ūnisog iyi? ĭm sugkū siame eni Nōbū tawi sī umagkili, kō iyi wokon 
Naviat eni Nōbū. 

12Kō kos kel etū vī ūnōwant, tarū ra nemap, kō pe tarū mori umamne ra Nōbū; 
ma kos kel agkili siame itemas wokon mori Nōbū yemevugkos. 

13Im kos kel letum lanūwi imo siame ugi tavsogi eni neteme, kō ugi tavsogi eni 
Naviat Tumpora; woresūli siame tawi ugi nowan neteme ra tarū netūtavniri; 
kō pun ora ra nowan ĭtevaū. 

14Neteme ugi nowan isen ĭt sugkū tawi faneteme worevi siame mori isen Naviat 
eni Nōbū: popōwo irora sebet nam nisekon; miyi tawi faneteme worokili ugi 
irora, popōwi umneserokonda ugi naviat wokon. 

15Umagkili siame sū omwisū neteme mori Naviat Tumpora ūnisog iyi kō tawi 
sī neteme umentarū tarū iran iyi. 

16Neteme mē mori yemokili naviateni Iēhōva, ma iyi ontavsogi iyi kō umante 
iramam navaviat eni Krĭstō. 

I. Korint 3 

1Im ravūgsīeme, yeti nugkugko irag worenūwi pugkūm sugkū ugi pun ora 
ūnōwanda ĭtevaū, kō sugkū pun ora ūnōwand ĭtūwī, sugkū pun ora ovelalaū ra 
Krĭstō. 

2Yaū mavunekūm ugi milk, tawi ugi nevag ĭm sugkū marima, kĭmi tawi 
faneteme worevi; 

3ĭm sugkū marima, kĭmi tawi faneteme worevi; popōwo kūmante ugi nōwami 
nugkugko kĭmi, popōwo pe pol sugkū ĭtnesog umante dal kĭmi narakara ĭm 
nesesaū, kūmante kĭmi kū entawi ugi nugkugko, ĭm kūm avan sugkū ra 
netevarū en ōveteme kū? 

4Pol sugkū sī umagkū, yaū neteme eni Pol; ĭm sī umagkū, yaū neteme eni 
Apollos; kĭmi ōveteme wokon. 

5Mē mori Apollos? ĭm mē mori Pol? Kam ōvun lĭvsaū wokon ĭm kĭmi 
kūmūtavnirĭgi ugi tavsogi enugkam; sugkū Narisah yemevugkam sī ĭm sī. 

6Yaū mowi, Apollos yemavwi; kō yemteli ugi Nōbū. 

7Im popōwo pe iyi mori yemowi tawi faneteme, ĭm iyi mori yemavwi sugkū; kō 
Nōbū mori yemumpi woreteli. 

8Iyi mori yemowi miyi mori yemavwi irora siteven: kō irora wampi nipmi sī ĭm 
sī sugkū torugat enirora. 

9Kam ōvun torugat dal Nōbū: kĭmi denūok eni Nōbū, ĭm nimo eni Nōbū. 

10Sugkū nelintugi eni Nōbū yemovoyaū, sugkū; ĭm sī mōmū neteme um numpi 
nimo yaū mokolugi. Kō aremī ōveteme wontarū ves nokowo irora wonumpi 
nimo mori okolugi sū. 

11Popōwo tawi sī neteme faneteme worokolugi sīmōmū nimo, pe sī mori 
okolugi sū, mori Iesu Krĭstō. 

12Pot nagkū sī ku sī neteme umpi mōmūgo ra nimo mori ugi kold, kū sĭlver ōvūn 
nevat tamas aremī, nē, nelimindi, potni, deniug; 

13ōvun tapmi ōvun numpūrak isenda ōveteme sī ĭm sī: popōwo antin 
nenūatumpene ran dan mori, popōwo anūatumpene ugi nom; ĭm woresuli ugi 
numpūrak enirora ōveteme sī ĭm sī worokili sugkū sie numpūrak mori 
yemumpi. 

14Nagku ante unam numpūrak eni sī neteme mori iyi onumpi ra nimo mori, iyi 
ampi nĭmpi. 

15Nagkū numpūrak eni fū neteme, iyi, otū ampī nipmi: kō ampēyōwara iyi pe 
iyi; kō sugkū neteme nagkū ampūwara iran ugi nom. 

16Kūmūtū kili ma kĭmi sū nimo tumpora eni Nōbū, ĭm iyi Naviat eni Nōbū 
umantindowi ūnisog kĭmi? 

17Nagkū sī ontavtiti nimo tumpora eni Nōbū, Nōbū ontavtiti iyi; popōwo oti 
tumpora nimo tumpora eni Nōbū, ĭt kĭmi sugkū tumpora. 

18Sī neteme otū nemperĭgi iran iyi pe iyi. Nagkū sī kū sī neteme umagkū iyi sī 
nelekon dal kĭmi ra imo nempūgon, aremī iyi ante sī numgī ma sugkū dan sī iyi 
ampi nelekon. 

19Popōwo nelekon ra nemap oti sebet nam ūnĭpmi eni Nōbū. Popōwo yemetiyi, 
Iyi mori onelekavi ōvun nelekon ra nimpiri enirora: 

20ĭm sīmōmū, Iyi Narisah umagkili ōvun naūar enirora ōvun nelekon, ma irora 
sebet nam wokon. 

21Popōwo pe sugkū otū onavosavos sī popōwo ugi neteme. 

22Popōwo it enugkimi siame sū, nagkū pe Pol, kū Apollos, kū Sifas, kū nemap, 
kū nomurep, kū nemas, kū siame marima, kū siame ampelum; omwisū 
enugkimi; 

23ĭm kĭmi isen Kristo; ĭm iyi Kristo isen Nōbū. 

I. Korint 4 

1Aremī wontarū iramam sugkū iranda ōvun lĭvsaū eni Krĭstō ĭm sugkū iranda 
mori umafinte siame antiumpene eni Nōbū. 

2Im wonesorugi netevarū isenda ōvun nefĭnte memagkū irora tanepo. 

3Kō ya otum magkū wororigi sat ugi nesorugi enugkimi irag, kū ugi nesorugi 
eni sī neteme irag: ĭtnesog ya otū esorugi yaū pe yaū irag. Im ya otū magkili sū 
nagkaū irag; kō imo otū wonumpi yaū tanepo: kō iyi mori umnesorugi irag 
Narisah. 

5Popōwo pe ūtū ratevetūwi woresorugi sī isen neteme, afeli Narisah ampelum, 
mori anūatumpene siame umūseni ra nelebokevat, mōĭm sūli ves tarūsū 
ūnōwanda ōveteme, ĭm Nōbū anūwi ugi tanepo nilasilaswi en ōveteme. 

6Ravūgsĭme yakum manūwi imo siame ugi nam nagkaūĭntan irag ĭm Apollos, 
popōwo ugi kĭmi; memagkū kwagesi iramam ma sugkū ūtū woselewugi kĭmi 
siame dūmūtīyi; ma tawi sī irami umagkū iyi sī horog mōmokesĭndi iran sī. 

7Popōwo mē yemumpi; kĭk pe sī? ĭm sie enugkĭk kĭmetū vī? ĭm nagku ko vī 
irasie kim manūwi narigi enugkĭk sugkū kip et vī? 

8Otĭn talekūm kūmūte ōveteme noete, kĭmi kum are pe kĭmi metūm magkū ugi 
kam: kō ĭtnesog yakum nakiugi ma kwon are kĭmi ma ka kwonari dal kĭmi 
sugkū. 

9Ya magkū nigoi, Nōbū yemetipe kam ōvun apostol, sugkū ōveteme wokon, ĭm 
nimsin nemas: popōwo ĭt kam sugkū sebet nam ra nemap, ĭm pun ora ōvun 
nagelo ĭm ōveteme. 

10Kam ōvun numgĭ popōwo ugi Krĭsto, kō kūmūte ōvun nelekon kĭmi ra Krĭsto; 
kam ōvun netromoro, kō kĭmi ōvun torugat; kūmūvī nilasilaswi morokonda ka 
kim livī narumprum. 

11Ndan sū ka kĭm lentemas mampiumnūk, mavan wokon, ūmūtakakam, ĭm tawi 
sī nimote sorumamwi; 

12ĭm ka kim agelaū, ĭm torugat ugi nokupmam: ōmentavūtan sat iramam, kō ka 
kĭm lanūwi nevīēves; umtelesokam, ka, kĭm latepū; 

13ūmampĭĭndi iramam, ka kĭm nesenug iranda: ūmnumpi kam nĭlĭlūo ra nemap, 
ĭm sugkū nĭmpilior sat ra siame sū, mafeli nempugon marima. 

14Ya otū umetiyi imo siame ma sugkū kwon narumprum kĭmi, kō woreyevekūm 
sugkū ovunyan paū sorug. 

15Popōwo nagkū ūmantĭndowi dal kĭmi ten taūsan ōveteme tavsogi ra Krĭsto, 
kō tawi sikat etemen ekūm: ĭt yaū meti kĭmi ra Krĭsto ugi nam navosavos. 

16Popōwo pe sugkū, ūri nampon nowon enyaū kĭmi. 

17It popōwo ugi imo ya otamūli Timote pugkūm, ĭt iyi netūg paū ĭm tanepo ra 
Narisah, miyi onesūli ves pugkūm ugi ōvun netevarū enyaū ra Krĭsto, sugkū ya 
umentavsokonda nelepon sī lō tumpora ra nūrū sū nuru sū. 

18Kō nugkon ōveteme ūmavos ūnōwanda nugkugko, umagkū ya otū ampelum 
pugkūm. 

19Kō ya ampelum pugkūm marima, nagku aremī iran Narisah; ĭm ya agkili, 
tavioape nam enirora mori umanuwi ugi nowanda nugkugko, kō pe horog. 

20Popōwo lō eni Nōbū tawi ugi nam wokon, kō ugi horog. 

21Kĭmi kūm akiugi sie? Ya ampelum pugkūm ugi netevane, kū ugi nelintugi, ĭm 
ra nowag nemolsep? 

I. Korint 5 

1Irora sū omwisū ūmagkū umante tumpugon dal kĭmi, ĭm tumpugon sugkū sie 
ūtū manūwi ugi ōvun nelebokevat, ma sī ampi retepon eni ĭtemen isen. 

2Im kūm mante ugi nugkugko, ĭm kĭmi kūm etūrĭgi sat ugi, ma umpīpelah iyi 
mori yemumpi imo numpūrak. 

3Tawi yaū dal kĭmi ugi nokolisirag, kō ugi naviat wokon, kō ĭtnesog ya 
umnūrian, sugkū nagkū yaū dal kĭmi, iran iyi mori yemumpi imo numpūrak, 

4ra nin eni Iesū Krĭstō Novsūromon enugkos, pol sugkū kwosemsimugkūm 
siteven, ĭm naviat sorug, 

5ugi horog eni Iesū Kristo Novsūromon enugkos, woretafugi sī sugkū sū pugi 
Sētan worokini nokolisiran, ma antin semsempari naviat ran dan eni Iesu 
Krĭstō. 

6Nam enugkimi horogesah tawi aremī. Kūmūtū kili ma leven vilik umnumpi 
omwisū sugkū leven kū? 

7Sendumsi leven etūwī ma kĭmi kwante nilpon sī ĭtevaū, popōwo tawi leven 
enugkimi. Itnesog dūmūtalūgi Krĭstō nisekont, paska enugkos: 

8Popōwo pe aremī kos kel afinte narigari tawi ugi leven etūwi, tawi ugi nakan, 
ĭm satindi sugkū leven etūwi, kō ugi netevarū aremī, ĭm netevarū tanepo sugkū 
yōūp tawi leven iran. 

9Ya otīyi pugkūm ra netiyi enyaū ma ūtūte kĭmi dal ōvun tumpugon, tawi 
indowi; 

10tawi ugi irora ōvun tumpugon lō ra nemap, ĭm ōvun norĭgisat noete mōvun 
neforugi, ĭm ōvun sokowar; kū entawi pūwi nemap kĭmi worelan ora: 

11kō ya otīyi sugkū imo pugkūm ma ūtūve kĭmi dal sī nagkū iyi neteme tavniri 
miyi sī tumpugon, kū norĭgisat noete, kū sokowar, kū tavūntan sat, kū 
nomoneki, kū neforugi; dal sī neteme sugkū, tawi, ūtūte, ūtū oni nevag ūn dū. 

12Ya amsugi worūrian iranda ōveteme ilat? tawi yaū nĭmsĭn. Kĭmi kūmūrianda 
ōveteme ūnisog kū, kō irora mori ilat Nōbū umnūrian iranda? 

13ūsatevugi neteme numpĭndi mori marukgūm kĭmi. 

I. Korint 6 

1Nagkū sī naūor eni sī irami ūndū netemakesi, umampe worūrian iranda 
ūnĭmĭnda ōvun nareki sat, ĭm tawi ūnĭmĭnda ōvun tavniri ves kū? 

2Kū kūmūtū kili ma ōvun tanepo wonūrian iran imo nemap? ĭm nagkū kĭmi 
kwonūrian nemap omwisū, ĭm kĭmi tawi faneteme worūrian ra siame virok kū. 

3Kūmūtū kili kwonūrian iranda ōvun nagelo kĭmi? ĭm sugkū mōmūgo ōvūn 
siame nĭmsĭn imo nemap kū? 

4Potnagkū kĭmi kūmnūrian ra ōvun naūor ugi ōvun siame nĭmsĭn imo nemap, 
kūmūtipe ovragi ōvun mē sī ōvun netromoro ra kalesia worūrian iranda ōvun 
kalesia ra nilepon sī lō? 

5Ya kum manūwi imo ma kĭmi kwonarumprum ugi. Itnesog kū, ma tawi sī 
neteme nelekon nointanwi dal kĭmi, faneteme woretaseasie nesesaū enirora 
ravĭnsieme isen, 

6kō sī avin umĭntōri avin isen worūrian iran ūndū ĭm ūnimĭnda ōvun netū 
tavniri? 

7Imo sī enugkimi tawi aremī indowi ĭm okeni nisekomi, memagkū ūmante 
naūor enugkimi kĭmi go irami ūnĭminda ōvun nurian. Irasie kūmnatepū kĭmi? 
irasie ūtūtaseveowi ugi nemolsep nagkū ūmneforugi siame nōēte enugkimi? 

8Kō ĭtnesog, kĭmi pe kĭmi kūm mumpi tawi tanepo, kūm nefarugi ĭm parokonda 
raveveneme pe nokowo. 

9Kū kūmtū magkili ma ōvun netūtanepo ūtū wampi lō eni Nōbū kū? Utū wan 
impiriwugkūm ūtū wampi lō eni Nōbū ōvun tampalaū, kū ōvun sokowar, kū 
ōveteme umnumpi ūr iranda irora pe irora, 

10kū ōveteme ūmnumpi sat norumprom dal irora kū ōvun numprok, kū ōvun 
norĭgi sat ugi nōēte, kū ōvun namoneki, kū ōvun tavuntan sat, kū ōvun neforugi, 
tawi. 

11Im kūmūte sugkū nugkon kĭmi: kō dūmūsendumsi kĭmi, ĭm dūmumpi kĭmi 
aremī, ĭm dūmumpi kĭmi tanepo ra nin eni Iesū Krĭstō Novsūromon, ĭm ugi 
Naviat eni Nōbū enugkos. 

12Dūtū ūnūwali siame sū nisekūg; kō nugkon siame tawi aremī worumpi. 
Siamsū omwisū dūtū ūnūwali nisekūg; kō tawi sī ra irora wontantevakepe irag. 

13Dūmūtipe nevag nĭmsĭn netnin, ĭm netnin neteme nĭmsĭn nevag: kō Nōbū 
ontavtiti imo siame sī ĭm sī. Kō dūtūtipe nokolisiran neteme nĭmsĭn tampalaū, 
kō nisekon Novsūromon; ĭm Novsūromon nisekon nokolisiran neteme: 

14ĭm Nōbū yemtorisah Novsūromon marugi nemas, miyi ontorokos sugkū ugi 
horog isen. 

15Kūmūtūkili kĭmi ma nokolisirami oti nĭvlugkon nokolisiran eni Krĭstō? ya 
ampi nĭvlugkon nokolisiran Krĭsto memumpi irora nĭvlugkon nokolisiran 
nasiven tori kū? 

16Eyi tawi ĭndowi. Kū kūmūtū kili ĭmlaū ma iyi mori umampelesi iran nasiven 
tori nokolisiran sīteven ūndū kū? popōwo, iyi umagkū, Irora ndūrū wante fan 
siteven. 

17Kō iyi mori umampelesi iran Novsūromon oti naviat sīteven ūndū iyi. 

18Walō marugi tampalaū kĭmi. Ovun sat sū neteme umnumpi otū atĭndowi ra 
nokolisiran; kō iyi mori umnumpi tampalaū umnumpi sat ra nokolisiran eni iyi. 

19Kū kūmūtūkili ma nokolisirami oti nimo eni Naviat Tumpora mori umante 
ūnisog kĭmi, mori kūmūvī marugi Nōbū? ĭm kĭmi tawi enugkimi; 

20popōwo dūmūvasi kĭmi ugi nĭpmi: popōwo pe sugkū wumpi nilasilaswi 
nisekon Nōbū ra nokolisirami kĭmi. 

I. Korint 7 

1Im ugi siame mori kūmūtĭyi netiyi ugi: 

2Tawi aremi nateman ante ūndū nasiven. Kō popōwo ugi tampalaū mōmū 
aremī neteme ampi retepon isen mantĭndowi ūndū iyi, ĭm nasiven ampi asūon 
isen sugkū mantĭndowi ūndū iyi. 

3Asūon onumpi aremī nisekon retepon sugkū umanuwi ugi; ĭm retepon nisekon 
asūon sugkū. 

4Itnasiven tawi isen iyi, kō isen asūon: ĭm sugkū sū asūon tawi isen iyi, kō isen 
retepon. 

5Utūte sī ĭm sī pelah marugkūm kĭmi, kū pe nagkū ugi nam siteven enugkimi 
lap, ma kwontenimpe kĭmi ra nufwaki, penūri kwonavremugkūm sīteven ma 
otū onĭmpiri wugkūm Sētan popōwo ugi netromoro enugkimi. 

6Kō ya otū manūwi imo ugi nam alam, kō sugkū ugi yaū pe yaū ugi nemolsep 
poyaū nĭmsĭn. 

7Kō yakum nakiugi ma ōveteme omwisū wante sugkū yaū. Kō Nōbū yemevon 
ora ōveteme sugkū aremi nisekonda, sī ugi nilepon sī, ĭm sī ugi nilepon sī sī. 

8Kō ya magkū pun ora ōvun nefi ĭm ōvun neviumpūwi, Aremī irora wante sugkū 
ya umante. 

9Pot nagkū nugkugko iranda woretindowi sentevives, aremī irora wontūok: 
popōwo mōmū aremī worotovrugi, kō ĭtokoveki nĭlasĭvevian sat. 

10Kō yakum magkū punora dūmūtūok sū, kō tawi nam enyaū, kō eni 
Novsūromon,, Magkū retepon otū owi asūon isen (potnagkū iyi umampe, aremi 
iyi anti nefi, 

11kū oiti iyi ūndū asūon): ĭm asūon otū owi retepon isen. 

12Kō pun ora ōveteme omwisū ra nilepon sī ya magkū, kō tawi nam eni 
Novsuromon: Nagkū sī ra ravĭnsīeme yivi retepon, netūtavniri, ĭm iyi umagkū 
woretindowi ūndū iyi, aremī iyi otū owi. 

13Im nasiven mori yivi asūon netūtavniri ĭm iyi umagkū woretindowi ūndū iyi, 
aremi iyi otū owi asūon sugkū. 

14Popōwo umesesi aremī pugi asūon netūtavniri retepon, ĭm umesesi aremi 
pugi retepon netūtavniri asūon: kū pe ĭntawi ovunyan enugkimi ōvun nagkaū; 
kō irora ōvun tanepo. 

15Kō nagkū netūtavniri umampe, owi sugkū aremī iyi umampe: otū ante ugi 
nugkugko sī nateman tavniri kū itnasiven tavniri nagkū antepū sugkū: kō Nōbū 
yemovrugkos ugi ninparata. 

16Pah itnasiven kĭk otū magkili nigoi kosemsempari asūom kū? Pah nateman, 
kĭk otū magkili nĭgoi kosemsempari ratepmi? 

17Aremī wonavan ōveteme sugkū Novsūromon yemetevūrak nisekonda sī ĭm 
sī, ĭm sugkū Nōbū yemovrokonda. Im sugkū nam alam enyaū pun ora ōvun 
nilepon sī lō tumpora omwisū. 

18Nagkū dūmūvrugi sī mori dumumpi namon iran? aremī iyi otū pĭpelah namon 
iran. Nagkū dūmūvrugi sī mori dūtū umpi namon iran? aremi iyi otū umpi 
namon iran. 

19Worumpi namon nĭndevavū, ĭm woretū umpi namon nĭndewavo; kō aremī pe 
woralekoleki nam eni Nōbū. 

20Aremi neteme antindowi ra numpūrak mori dūmovrugi iyi nimsin. 

21Nagkū dūmūvrugkĭk pol sugkū kĭm lĭvsaū wokon nisekon sī, etūrĭgi sat ugi: 
potnagkū faneteme woresūlok, aremī esūlok. 

22Popōwo iyi mori dūmovrugi ra Novsūromon pol sugkū yemelĭvsaū wokon, ĭt 
iyi sī nesūli ves eni Novsūromon: ĭm sugkū iyi mori dūmūvrugi polekū yemete 
wokon nesūli, iyi oti lĭvsaū wokon eni Kristo. 

23Dūmūvasi kĭmi; ūtū walĭvsaū wokon enirora ōveteme. 

24Ravūgsīme, aremī ōveteme wantĭndowi ra imo mori dūmovrokonda ugi, 
ūndū Nōbū. 

25Im marima ugi ōvun itnumpokon yaū metūvī sī nam alam marugi 
Novsūromon: kō ya magkū ugi tarū sorug, sugkū sī yivi nelintugi marugi 
Novsūromon woreti tanepo. 

26Im va magkū imo aremī popōwo Ugi imo norĭgumpūnū marima, momagkū 
aremī neteme ante wokon sugkū iyi umante. 

27Nagkū retepmi etū magkū woresūlok marugi. Nagkū tawi retepmi etū sorūgi 
sī retepmi. 

28Nagkū kwontūok, imo tawi sat nisekom; ĭm nagkū ĭtnumpūkon ontūok, imo 
tawi sat nisekon. Kō irora mo wampi norĭgumpūnū ra nokolisiranda: imo 
yakum nakiugi woresemsempari irami marugi. 

29Kō ya umagkū pugkūm, ravūgsīme umbotibot nempugon, ma ran dan sū irora 
mori dūmūvĭ ōvun reteponda wanti sugkū nagkū tawi reteponda; 

30ĭm irora mori ūmnageri, wante sugkū nagkū dūtū ageri; ĭm irora mori 
ūmnavos, wanti sugkū dūtū avos ĭm irora mori ūmsevasi, wanti sugkū nagkū 
dūtū sevasi; 

31ĭm irora mori ūmante nisekonda, siame ranemap kō ūtū neyōmpelĭgi ugi: 
popōwo netevani ra imo nemap umampia. 

32Kō ya umnakĭugi nemolsep nisekomi marugi tarū indowi ugi siame nagelaū 
ra nemap. Iyi mori umante nefi umentarū ugi siame isen Novsūromon, ma iyi 
onumpi aremī nisekon Novsuromon: 

33kō iyi mori yementevintorugi okevi retepon umentarū siame ra nemap, ma 
iyi onumpi aremī nisekon retepon isen. 

34Im retepon neteme tawi sugkū sī ĭtnumpūkon, kō irora sī ĭm sī. Iyi mori 
ĭtnumpūkon umĭntarū ugi siame eni Novsūromon, ma iyi ante tumpora ra 
nokolisiran ĭm ra naviat: kō iyi mori yivi asūon umĭntarū ugi siame ra nemap, 
ma iyi onumpi aremī nisekon asūon isen. 

35Im ya umanūwi imo popōwo ĭt aremī nisekomi kimi; tawi ma ya onumpi 
sugkū netakeli irami, kō popōwo ugi imo siame netevarū aremī ĭm ma 
kwontorugat kĭmi ra Novsūromon wokon ĭm tawi ugi tarū tarū. 

36Kō nagkū sī neteme umĭntarū memagkū iyi umnumpi tawi aremī nisekon 
netni itnasiven ĭm nagkū iyi neteme talam, ĭm nagkū nugkugko woreti tanepo, 
aremī iyi onumpi nisekon sugkū iyi umnakĭugi; imo tawi nagkaū isen; aremī iyi 
ampugi sī asūon nisekon. 

37Kō iyi mori umante ūnam ūnō wan isen, ĭm tawi nugkugko nisekon sugkū, kō 
faneteme woretindowi tanepo, miyi umagkū ma nitni ĭtnasiven antindowi nefi 
indowi iyi umnumpi aremī. 

38Popōwo pe sugkū iyi mori otĭnĭmpe netni woretūok wampi sī asūon 
umnumpi aremī; kō iyi mori otū omentrnĭmpe netni woretūok ĭmpī sī asūon 
umnumpi aremī mōmūgū. 

39Nugkugko iran sī nasiven worūwi asūon pol sugkū asūon umamūrep; kō 
nagkū imas asūon, umesūli iyi, miyi faneteme ugi tanepo worevi sī mōmū asūon 
sugkū tampoli isen; kō ra Novsūromon wokon. 

40Kō ya magkū ugi tarū enyau mōmū aremī iyi antindowi sugkū neviumpūwi: 
ĭm ya umagkū umante ūndū yaū Naviat eni Nōbū. 

I. Korint 8 

1Im ugi siame nevag umampunora ōvun natamas: Kos kimlagkili sū memagkū 
kos ōvun nelekon. Nelekon umnumpi nugkugko nowan, kō nelintugi umnumpi 
aremī. 

2Nagkū sī umagkū iyi umagkili sie sī, kō iyi otū magkili sugkū aremī nisekon 
worokili; 

3kō nagkū sī umnelintugi Nōbū, Nōbū umagkili iyi. 

4Im woreni nevag mori umsokowar ugi pugi natamas, kos kĭm lagkili magkū 
ōvun natamas ra nemap nĭn-dewavū wokon, kō Nōbū siteven ĭm tawi sī 
mōmū. 

5Im nagkū umante mori ūmatovninda memagkū ōvun nōbū, ūnpokop kū ra 
nemap; sugkū ūmante sikat nōbū, ĭm sikat narisah; 

6kō umante nisekont Nōbū siteven wokon, mori Itement, marugi umamne 
siame sū ugi iyi, ĭm kos ugi iyi. 

7Kō ōveteme omwisū otū magkili imo siame: kō nugkon popōwo ugi netevarū 
enirora ugi natamas mafeli marima keleneni siame nevag dūmūsokowar 
mokili ugi sugkū ĭm ūmnumpi ūr nowanda netromoro ugi. 

8Nevag otū onumpi kos aremi ūnĭpmi eni Nōbū: ĭm sugkū, nagkū kos kel etū 
eni nevag, kos tawi mōmū ūr ugi imo; kū, nagkū kos keleni nevagukos tawi 
aremī mōmū ugi imo. 

9Kō ūfinte kĭmi ma imo faneteme enugkimi otū ante nūrah ĭtahkeli iranda 
ōvun netromoro. 

10Im kĭk neteme nelekon, nagkū sī agesok ampag ūnisog nimo nĭmsĭn 
natamas, otū onumpi iyi, nagkū iyi netromoro, woretapmi woreni nevag 
dūmūsokowar pugi ōvun natamas ĭm laūwo. 

11Im popōwo ugi numpi enugkĭk, kĭk sī nelekon, kumpi worokini tavniri eni 
apmi sī, mori Krĭstō yimas nisekon. 

12Im sugkū, pol sugkū kum numpi imo satindi iranda ravinsime, momumpi 
nesorū ūnōwanda ōvun netromoro, kĭmi kūmnumpi sat iran Krĭsto. 

13Popōwo pe sugkū, nagkū nevag umnumpi avug sī woretahkeli, ya otū oneni 
nelat indowi, ma ya otū onumpi avugsi woretahkeli. 

I. Korint 9 

1Yakum mante ugi nemolsep kū entawi? tawi yaū sī apostol kū? yaū metokesi 
Iesū Novsuromon enugkos kū? kĭmi ōvun numpūrak sorug ra Novsūromon ĭm 
laūwo? 

2Nagkū tawi yaū apostol pun ora nugkon ōveteme, kō ĭtnesog pugkūm yaū sī 
apostol: ĭt kĭmi safi ra Narisah nisekūg memagkū yaū apostol. 

3Nam ugi nesūli ves enyau pun ora mori ūmentagkoleyaū ugi oti imo. 

4Tawi nareki nam ma ka kwoneni memoneki. 

5Im kam faneteme woretorora retepemame enugkam ōvun tavniri, sugkū 
irora ōvun apostol mōmū, ravĭnsīme eni Novsūromon, ĭm Sifas. 

6Im yaū ĭm Barnabas kam faneteme sugkū worūwi nagelaū numpūrak wokon. 

7Mē sī neteme ūvrami umentorugat wokon ĭm tawi nĭmpi? mē umentorugat 
ran denuok ĭm metū oni nugkon novwan? kū me umafinte sī semsimak ūvun 
nūrah, metūm moneki nugkon milk? 

8Ya um manūwi imo siame sugkū ugi netevarū enirora ōveteme? kū nam alam 
otūm manūwi sugkū? 

9Dūmūtīyi ra nam alam eni Moses memokū, Etū oiti nugūn okes pol sugkū iyi 
umokowī wit. Nōbū umentarū iranda ōvun okes, kū iyi umanuwi imo popōwo 
ugi kos wokon? 

10Nisekont pe nokowo dūmūtīyi ugi imo: popōwo aremī iyi mori umokili 
nemap unumpi ratevetwi, ĭm iyi mori umĭntī wit, woreti ugi ratevetwi woreni 
nugkon. 

11Nagkū kam laseviugi nisekomi siame nēyōwara nĭmsĭn nowami, kĭmi 
kūmnumpi tamas nagkū kwampugkam nugkon siame ra nemap kū? 

12Nagkū ūmante isenda nugkon ūmnari irami ugi ime kam mōmūgo kū? Kō ka 
kūtū atekisah ugi imo siame enugkam ugi tanepo; kō ka kim letūnūwi nam 
iran sī kam, ma sugkū ka kel etū sompat nam navosavos eni Krĭsto. 

13Kūmūtū magkili kĭmi ma irora mori ūmentorugat ra siame tumpora ūmneni 
siame ra nimo tumpora, ĭm irora mori ūmafinte nefati ūmneni nugkon ūmante 
ra nefati kū? 

14Aremī sugkū sū, Novsūromon yemsūlives mo mumpi unam memokū 
wonavugora mori umentorugat ra nam navosavos, irora mori ūmentorenūwi 
nam navosavos pun ora pe nokowo. 

15Kō yaū metū vī metum numpi imo ōvun siame aremī ĭm tanepo nisekūg: ĭm 
ya otū otĭyi imo siame ma wonumpi sugkū nisekūg yaū: popōwo momu aremī 
ya amas ma nagkū sī otū umpi sugkū nam wokon nam horog enyaū. 

16Pot nagkū ya ontorenūwi nam navosavos tawi sī sie sī enyaū ugi imo 
worelasewi irag ugi; popōwo umantipe ugi nugkugko irag; ĭm popōwo owi 
irag, nagkū ya otū torenūwi nam navosavos. 

17Popōwo nagkū ya onumpi imo ugi nesepen tarū enyaū, ya ampi nipmi ugi: 
kō nagkū tawi ugi nesepen tarū enyaū, umantipe irag nivūwo ma ya afinte ves. 
Im popōwo pe sie mori nipmi ya ampi? 

18Magkū, imo pe nokowo polekū ya ontorenūwi nam navosavos ya otū ampi 
nĭmpi ugi, ma sugkū ya otū ampi ugi omwisū enyaū ugi ĭtnesog ra nam 
navosavos. 

19Popōwo yaū mete nesūli yaū marokonda ōveteme omwisū, yaū mumpi yaū 
worelĭvsaū wokon nisekonda omwisū, ma ya onto rora mōmū sikat. 

20Yaū mete sugkū neteme Yūdia pun ora ōveteme Yūdia ma ya entor ora 
ōveteme Yūdia; ĭm pun ora dūmūte ra mumpon nam alam, sugkū sī ra 
mumpon nam alam, ĭm yaū metūte ra mumpon nam alam yaū, ma ya ampi 
irora mori dūmūte ra mumpon nam alam; 

21ĭm pun ora dūtūte ra mumpon nam alam, sugkū sī tawi ra mumpon nam 
alam, yaū tawi neteme otū mante ra mumpon nam alam pugi Nōbū, kō yokōvī 
nalekoleki nam alam pugi Krĭstō, ma ya ampi irora mori tawi ra mumpon nam 
alam. 

22Yaū mete sugkū neteme netromoro pun ora ōvun netromoro, ma ya 
ontorora ōvun netromoro: ĭm yaū sugkū ōvun siame sū imiloklo omwisū, ma 
ugi imo netevarū omwisū ya ontorora nugkon. 

23Im ya umnumpi siame sū omwisū ugi nam navosavos wokon, ma ya ampi 
sugkū dal kos ugi. 

24Kūmūtū kili kū ma irora mori umnalo ra selat (rēs) nĭmsĭn woretapmi 
umnalo omwisū, kō siteven wokon ampi nĭpmi? Walōves sugkū kĭmi ma 
kwampi nĭpmi. 

25Im ōveteme omwisū mori ūmagkū ontantevakepe ra ōvun nalō ves mori 
umafinte aremī nokolisiranda mometū sompeli nevag mamoneki. Im irora 
Emnumpi imo worevi kraūan mori ametū; kō kos kem lumpi worevi kraūan 
otū ametū indowi. 

26Im popōwo pe sugkū ya umaloves sugkū, tawi ugi taru-taru; ya umnavūkat 
aremi sugkū sū, tawi ugi tī nemetagi wokon: 

27kō yaum mentī nokolisirag, moĭmtantevakepe iran iyi (nokolisirag) 
worelĭvsaū wokon: kū pe entawi ugi sī sie sī, pol sugkū ya otorenūwi pe sū 
nam navosavos pun ora ōveteme, antin tafugi yaū pe yaū ilat. 

I. Korint 10 

1Im ya um nakiugi, ravūgsieme, ma kwagkili kĭmi, memagkū retemĭnteme 
omwisū mori dūmūte ra netekon nakoūp, mirorasū dūmavan ran tok; 

2ĭm dūmūvi baptiso iranda pugi Moses ĭm ra nakoūp ĭm ran tok sugkū; 

3ĭm irora sū, dūmoni nevag siteven mori Nōbū yemavugonora ugi; 

4ĭm irora sū dūmone ki nū siteven mori Nōbū yemtalug pun ora: popōwo irora 
dūmoneki marugi vetūnam mori yemūrora, mori Nōbū yemovunora: ĭm 
vetūnam mori yeti Krĭsto. 

5Kō Nōbū yemaraki iranda nugkon sikat ra irora: miyi yemtafugi irora ra nūrū 
wokon. 

6Dūmūtĭyi imo siame safi nisekomi ma kos keletū nilasivian sat sugkū irora 
dūmūlasivian ugi. 

7Utū tivita ra ōvun natmas kĭmi sugkū nugkon ra irora sugkū yetin netiyi. 
Netevokontū dūmūtisep woreni ĭm woremoneki, momūtūok worevovowi. 

8Im tawi kos kel etū wumpi tampalaū, sugkū nugkon ra irora dūmumpi, ĭm mas 
ra irora ran dan siteven twenti-tri taūsan ōveteme. 

9Im kos keletū tapmi Krĭsto sugkū, nugkon ra irora dūmūtapmi iyi, ĭm niskel 
dūmūtalokonda. 

10Im kos keletū tavuntan, sugkū nugkon ra irora dūmūtavūnan, ĭm nagelo talugi 
yemtetokonda. 

11Im yemetepū siamesū imosū sugkū safi nisekonda; ĭm dūmūtĭyi imo siame 
woretavsugkos, mori kos kĭm lante ra ōvun dan sū ra nisah marima. 

12Popōwo pe sugkū aremi iyi mori umagkū iyi umantūr ūnam, afinte ma iyi otū 
amol. 

13Ovun tapmi sū dūmuvelum irami dūmūvelum iranda ōveteme sū sugkū: kō 
Nōbū tanepoves, miyi otū owi kĭmi nagkū tapmi ampelum irami; kō pol sugkū 
tapmi ampelum iyi onumpi selat woralō, ma kĭmi kwontantevakepe ugi. 

14Popōwo pe sugkū, ali ravugsieme aremi, kalo marugi nufwaki iranda ōvun 
natmas. 

15Ya umanuwi nam pugkūm sugkū pun ora ōveteme nelekon; ūtarū kĭmi 
nokowo nam enyaū. 

16Kup imo mori nevieves kos kem lenūwi nevieves ugi, imo oti de eni Krĭsto 
nisekont pe nokowo? Yōūp imo mori kos kĭmlandūsevi, 

17imo oti nokolisiran eni Krĭstō nisekont pe nokowo? yōūp pe siteven, kos sikat, 
kos yōūp siteven, nokolisirant siteven: popōwo kos kĭm leni yōūp siteven. 

18Ukosora lō Isrēel ugi nokolisiran: ĭt nisekonda sugkū nefate, mori ovragi mori 
ūmneni pe nevag, ūmesokowara ugi ra nefate kū? 

19Ya anūwi sie? ma sī sie sī mori umnesokowara ugi pugi natmas oti ĭtnesog, kū 
ma natmas oti ĭtnesog? 

20Kō yaū manūwi memagkū, ma siame mori ōvun nilebokevat ūmūsokowarugi 
irora ūmūsokowar ugi iranda ōvun nimo sevasi, ūtū tagkelĭgi ugi popōwo ugi 
nakiugi ma kĭmi kwonavremugi dal ōvun naviatindi. 

21Nugkugko irami woremoneki ra kup eni Novsūromon ĭm ra kup enirora ōvun 
naviatindi: nugkugko irami woreni ra nevlok eni Novsuromon, ĭm ra nevlok 
enirora ōvun naviatindi. 

22Kos kelentapmi Novsūromon worarakar irant kū? kos mōniū horog iran iyi 
kū? 

23Tawi dūtūnūwali siame sū; kō tawi aremī worumpi siame sū. Dūtū ūnūwali 
siame sū; kō siame sū otū umpi aremī ugi nesitū, tawi. 

24Tawi aremī nagku sī neteme umnesorugi tiame aremī nisekon iyi wokon, kō 
aremī iyi onesorugi siame aremī nisekonda ōveteme omwisū. 

25Woni siame sū mori umsevasi ra ōvun nimo sevasi, ūtū tagkelĭgi ugi popōwo 
ugi nōwami; 

26popōwo nemap isen Novsūromon, ĭm siame sū omwisū iran. 

27Nagkū sī nelebokevat osenugkūm worampag ūndū iyi, ĭm nagkū kūmagkū 
kwampe sugkū; kwoneni siame nevag umantipe ūnĭmetemi, ūtū tagkelĭgi ugi sī 
popōwo ugi nōwami. 

28Kō nagkū sī neteme anūwi pugkūm memokū, Dūmūsokowar ugi imo iranda 
ōvun natmas, ūtūwoni, popōwo ugi iyi yemesesi sū pugkūm, ĭm ugi nowan: 

29ya otū magkū popōwo ugi nōwam kō popōwo ugi nowan isen sī; popōwo 
irasie sī umentarū sat irag ūnōwan ugi imo siame tawi nagkaū nisekūg? 

30Potnagkū ya ampi umnumpalugi ugi, irasi umentavūntan irag popōwo ugi 
ima mori ya umpalugi ugi? 

31Im popōwo pe sugkū kĭmi kwoneni, kū kwomoneki, kū sie sī kĭmi kūm umpi, 
wumpi omwisū ugi nĭlasĭlaswe ra Nōbū. 

32Utūtipe nitakeli iran sī tawi iran neteme Yūdia, ĭm tawi iran neteme Krik, 

33ĭm tawi iran, nilepon sī lō tumpora eni Nōbū: sugkū ya umnumpi netevarū 
mori aremī nisekonda ōveteme sū ugi siame sū omwisū, ĭm ya otum magkū ugi 
siame aremī nisekūg, kō siame aremī nisekonda ōveteme sikat, ma irora, 
wampī nēyōwara. 

I. Korint 11 

1Uri kĭmi sugkū numpi enyaū, sugkū ya um nūri Krĭsto. 

2Im yaum navos ugi kĭmi popōwo kĭmi kūm nenteme yaū ra ōvun siame sū, ĭm 
popōwo kĭmi kūmelekavi ugi noravsivsi netevarū omwisū, sugkū yo otĭnepe 
irora pugkūm. 

3Kō yakum nakiugi ma kĭmi kwagkili memagkū, Krĭstō oti numpun ōveteme 
omwisū; ĭm nateman numpūn nasiven; ĭm Nōbū numpūn Kristo. 

4Nagkū neteme sī kū sī umnufwaki kū umentorenūwi nam, memevīugi numpūn 
iyi umnumpi narumprum ra numpūn. 

5Kō nagkū nasiven sī kū sī umnufwaki kū umentorenūwi nam metū seni pe 
numpūn iyi umnumpi narumprum ra numpūn: popōwo imo sugkū nagkū iyi 
otavelĭmpū numpūn. 

6Pot nagkū nasiven otū seni numpūn, aremī ontavlimpū numpūn: kō nagkū 
narumprum iran nasiven wortavlimpū numpūn, aremī iyi oseni numpūn. 

7Kō tawi aremī nagkū nateman oseni numpūn popōwo iyi safi ĭm nilasilaswi eni 
Nōbū kō nasiven oti nilasilaswi eni nateman. 

8Popōwo nateman yetūmne marugi nasiven; kō nasiven yemne marugi 
nateman; 

9ĭm sugkū dūtū umpi nateman nisekon nasiven; kō nasiven nisekon nateman: 

10popōwo pe sugkū ĭt oti aremī ma nasiven onevīugi numpūn safi horog isen, 
popōwo uri ōvun nagelo. 

11Kō ĭtnesog nasiven yetūspen nete kō irora ūndū nateman, ĭm sugkū nateman, 
yetūspen nete kō ūndū nasiven, ra Novsūromon. 

12Im popōwo nasiven yemne ra nateman sugkū nateman yeti popōwo ugi 
nasiven; kō siame sū omwisū yemne ra Nōbū. 

13Utarūgi kĭmi dal kĭmi: aremī kū memagkū nasiven umnufwaki pugi Nōbū 
metū meseni numpūn omwisū ugi nemas? 

14Netevarū ra nemap omentaysogkam, ma nagkū tantop novlin numpun 
nateman imo narumprum nisekon? 

15Kō nagkū tantop novlĭn numpun nasiven, imo nilasilaswi nisekon; popōwo 
yetin avugi novlin numpūn nimsin worevūgi iyi. 

16Kō nagkū sī kū sī neteme osendoekeye ugi, owi sugkū, tawi sī netevani 
enugkam sugkū, ĭm tawi sī sugkū enirora ōvun nilpon sī lō tumpora eni Nōbū. 

17Im ra imo nimpasewugi enyaū pugkūm, ya otū anūwi narigi netevarū 
soremwi ĭt kĭmi pol sugkū kū-mūsemsemugkūm kūmūtūteli ugi netevarū 
mōmū aremī ugi kō kūmūteli ugi netevarū mōmū ūr kĭmi. 

18Popōwo pol sugkū kĭmi kūmūsemsimugūm worufwaki, ya umandegi 
memagkū umante nesesau enugkimi dal kĭmi; ĭm ya magkū nigoi ĭtnesog siame, 
enugkimi. 

19Kō ĭtnesog wanti nugkon sendūkaye dal kĭmi memagkū wanturatumpeni 
irora mori ōveteme ūmnumpūvsok aremī ugi irora dal kĭmi 

20Im nagkū pol sugkū kĭmi kūmūsemsimugkūm, tawi sugkū narĭgari eni 
Novsūromon: 

21popōwo pol sugkū kĭmi kūmneni nevag kūmneni mampūm sī eniwe nevag 
isen ĭm sī sugkū ĭm omwisū sugkū; ĭm nugkon umentemas ĭm nugkon 
umnemoneki menaūterĭmlū. 

22Sie imo? tawi ōvun nimo enugkĭmi woreni nevag ĭm woromoneki? kū 
kūmagkū nindiwavū semsimak eni Nōbū, mo mumpi narumprum iranda ōvun 
norumkora? Sie ya anwi pugkūm? Ya, anūwi narigi enugkĭmi popōwo ugi imo? 
Ya otū anūwi narigi enugkĭmi. 

23Popōwo ya okevi marugi Novsūromon imo mori ya mempasewugkūm ugi, 
memagkū Iesū Novsūromon rapūmrok mori dūmempirigi yivi yōūp; 

24memumpalugi memorūsevi, memenūwi memokū, Imo oti nokolisirag, yetin 
sateri nisekomi: wumpi imo worentemeyaū. 

25Im pol sugkū yemen iyivĭ kup sugkū, memenwi memokū, Imo kup oti nam 
ūnam ĭtevaū ra de enyaū: wumpi imo kĭmi, pol sugkū kĭmi kwamoneki ugi, 
worenteme yaū. 

26Popōwo pol sugkū kĭmi kwoneni imo yōūp mamoneki marugi imo kup, kĭmi 
kūoseei nemas eni Novsūromon afeli nimpugon iyi omĭn torileki. 

27Im popōwo pe sugkū iyi sī mori umneni imo yōūp mamoneki marugi imo kup, 
ĭm tawi aremī iyi ante nowarepatevi ugi nokolisiran ĭm de eni Novsuromon. 

28Kō aremī neteme onesorugi nowan isen nokowo iyi, penūri aremī iyi oneni 
imo yoūp mamoneki marugi imo kup. 

29Popōwo pe iyi mori umneni mamoneki iyi umneni mamoneki nurian iran iyi, 
nagkū yetū tarūves ugi nokolisiran Novsūromon. 

30Im popōwo ugi imo ūmandromora ōveteme sikat irami moĭm namarat, ĭm 
sikat ūmnalēepo. 

31Pot nagkū kos kelenesorugi aremī nowant, petū ūrian irant. 

32Kō pol sugkū ūmnūrian irant, ūmenūwali numpūrak ūr enugkos 
Novsūromon, ma sugkū kos keletū lampī naraki dal ōveteme ra nemap. 

33Popōwo pe sugkū pol sugkū kĭmi kūmūsemsimugkūm woreni nevag, ah 
ravugsieme, ūratevetūkūm kĭmi. 

34Im nagkū sī umentemas, aremī iyi oneni ran temne eni; ma kĭmi ūtū 
semsimugkūm mūvī nurian ugi. Im pol sugkū ya ampelum ya onumpi aremī ra 
nator siame sū nugkon omwisū. 

I. Korint 12 

1Im ugi itemas paū eni Naviat Tumpora, ravūgsĭme ya umnakīugi ma kwagkili 
ugi kĭmi. 

2Kĭmi kimlagkili ma pol sugkū kūmūte ōvun nelebokevat dūmūtorokūm pelah 
pun ora ōvun natmas natepū ia ĭm ia. 

3Im popōwo pe ya umesūli aremī imo siame pugkūm, memagkū, nagkū sī kū sī 
umanuwi nam ugi Naviat eni Nōbū, iyi otū magkū Iesū nowarepatevi tawi; ĭm 
tawi sī faneteme worenūwi memagkū, Iesū oti Novsūromon, kō ugi Naviat 
Tumpora. 

4Umentevūrakugi nilpon sī ĭm sī itemas paū, kō Naviat pe siteven. Im ūmante 
ōvun torugat sī ĭm sī worenūatumpeni na niēvūos, kō Narisah saiteven. 

5Im umnumpiugi numpūrak sī ĭm sī kō Nōbū eiteven, mori umnumpi tiame sū 
omwisū irora sū. 

6Kō umentalug pun ora sī ĭm sī numpūrak eni Naviat Tumpora worumpi aremai 
omwisū ugi. 

7Popōwo umpugi sī ugi Naviat Tumpora nam nelekon; 

8ĭm pugi nointanwi, sugkū ugi Naviat siteven: ĭm pugi sī tavniri, ra naviat 
siteven; 

9ĭm pugi sī worumpi torugat ōvun namarat ugi itemas paū, ra Naviat siteven; 

10ĭm pugi sī worumpi numpūrak navlugi; ĭm pugi sī worenūatokeli. Nam 
yemeteumpeni; ĭm pugi sī worokili nōwanda ōvun naviat: ĭm pugi sī worokili 
navianda ōveteme sikat; ĭm pugi sī mōmū woresuli vesfan ra ōvun nam sikat: 

11kō Naviat siteven mori umnumpi imo sū ōvun numpūrak omwisū, mo 
metevūrah sī ĭm sī pun ora ōveteme sugkū iyi umagkū ugi. 

12Nokolisiran siteven, ĭm sikat nĭvlugkon, ĭm nĭvlugkon nokolisiran, mori sikat, 
kō pe nokolisiran siteven wokon; ĭm iyi Krĭstō sugkū. 

13Yembaptiso irant omwisū Naviat Tumpora siteven, ra nokolisiran sīteven, 
ōveteme Yūdia kū ōveteme Kris, ōveteme ūmnagelaū wokon kū ōveteme 
ūmante wokon; ĭt siteven wokon Naviat mori kos kĭm lomoneki marugi, kos sū. 

14Popōwo tawi nĭvlugkon siteven nokolisiran eni sī neteme, kō sikat. 

15Nagkū nowon umagkū, Popōwo yaū tawi nokoven, yaū tawi nĭvlugkon 
nokolisiran; kō imo nam wokon popōwo ĭtnesog iyi sugkū nĭvlugkon 
nokolisiran. 

16Im nagkū telugon umagkū, Popōwo yaū tawi nĭpmi, yaū tawi nĭvlugkon 
nokolisiran; kō imo tawi ĭtnesog popōwo iyi sī nĭvlugkon sugkū. 

17Nagkū nokolisirant nĭmĭnt wokon, ĭm kos kelorigi nam nokowo? Im nagkū 
nokolisirant telugont wokon ĭm kos kel andigi nampen siame nokowo? 

18Kō ĭtnesog Nōbū yemetipe ōvun nĭvlugkon sī ĭm sī ra nokolisiran sugkū 
yemokū aremi ugi. 

19It nagkū ōvun nĭvlugkon pe siteven, ĭm yei pe nokolisiran? 

20Kō irora ōvun nĭvlugkon sikat, kō nokolisiran siteven. 

21Nugkugko iran nipmi worenūwi pugi nokoven kĭk nĭmsĭnse irag? kū numpūn 
worenūwi pun ora nowon isen kĭmi nĭmsĭnse irag? 

22Kō mōmū ĭtnesog mōmū, ōvun nĭvlugkon nokolisirant mori kos kĭm lagkū 
irora mōmū netromoro, kō irora aremi nisekont: 

23ĭm kos kĭm lenetovtam mōmū iranda ōvun nĭvlugkon nokolisirant mori kos 
kĭm lagkū irora mōmū nindewavo: ĭm ōvun nĭvlugkon kos mori tawi iyalepi 
wokon kō kos kemlenumpi aremi mōmū iranda mori; 

24kō kos kelenumpi aremī nokowo ōvun nĭvlugkon aremī ra nokolisirant? ĭt 
irora aremī sū: kō Nōbū yemumpi aremī omwisū nokolisirant, miyi 
yemetovtam mōmū aremi nĭvlugkon nokolisirant mori tawi aremī wokon; 

25memagkū otū onaūor ōvun nĭvlugkon nokolisirant kō ma irora wante mafinte 
irora irora sū. 

26Nagkū nesorū ra sī nĭvlugkon omwisū umandigi pe ūndū iyi; kū nagkū anūwi 
narigi aremī sī nĭvlugkon, ovun nĭvlugkon omwisū ūmnavos ūndū iyi sugkū. 

27Kĭmi nokolisiran Kristo, ĭm kĭmi sī ĭm sī ōvun nĭvlugkon nokolisiran iyi. 

28Im Nōbū yemetipe ra kalesia nugkon, mori irora mampūm ōvun apostol 
penūri ōvun profet, penūri ōvun tavsogi, penūri ōvun nointanwi, penūri ōvun 
nevīpelah namarat, ōvun torugat, ōvun nelekon, ra nam paū, ĭm ōveteme 
worokili navianda lōsū lō sū. 

29Omwisū ōvun apostol kū? omwisū ōvun profet kū? omwisū ōvun tavsogi kū? 

30omwisū nointanwi kū? omwisū ōvun nevīpelah namarat kū? omwisū 
faneteme worokili ōvun nam ra nūrū sū nūrn sū kū irorasū ūmesūli fan nam 
kū? 

31Kō ūsorugi tamas kĭmi ōvun ĭtemas paū ra nūsian aremi. It ya ontavsogkūm 
netevarū aremī tantevakepe mōmū. 

I. Korint 13 

1Nagkū ya onam ra nam sū enōvcteme ĭm ra nam enirora ōvun nagelo, ĭm tawi 
nelintugi enyaū, ya ante sugkū tovū bras, kū sugkū sĭmbal nĭmsĭn narūfo. 

2Im nagkū yaū sugkū profet magkili sū ōvun siame umatiumpene ĭm ōvun 
siame nointanwi; ĭm nagkū ya okevi tavniri omwisū, sugkū ĭtepelum irag 
worevīpelah ōvun numpūo, ĭm tawi nelintugi sorug, yaū sugkū nendewavū 
wokon. 

3Im nagkū ya ontalokugi ōvun nēēte omwisū sorug nimsin woravugunora 
ōvun norumkor, ĭm nagkū ya ontinĭmpe nokolisirag nĭmsĭn woratni ugi, ĭm 
tawi nelintugi sorūg nĭndewavū wokon nisekūg. 

4Nelĭntugi umafielĭntorenda ōveteme, nelintugi oti nemolsep; nelintugi otum 
mandigi sat ugi siame isenda ōveteme; nelĭntugi otūm magkū ugi narigi iyi, 

5nowan isen nelintugi tawi nugkugko, tawi sī nēyōĭmpeli isen nelintugi, otūm 
magkū ugi siame nisekon iyi tawi nakan isen, otūm numpi nampon nugkugko 
iran; 

6otūm navos ugi siame ūr, kō umnavos ra siame aremī ĭm tanepō; 

7umnatekisah ĭndowi ra nowan nemolsep, umeravsĭvsi ōvun nam paū iranda 
ōveteme, umentarū aremī ugi tavniri indowi siame sū umandeokives ōvun 
norĭgumpūnū omwisū. 

8Nelintugi umante ūnam: kō otū antindowi numpūrak isenda ōvun profet; otū 
anūwi ĭndowi ōvun nam ra nitni sū; otū antĭndowi nointanwi. 

9It kos kĭm lagkili nugkon wokon, ĭm kos kem lintavsogi nugkon wokon: 

10kō pol sugkū ampelum nimpugon aremī, nointanwi ugi nugkon wokon 
ampia, ĭm nointanwi horog ampelum irant. 

11Pol sugkū yaū nalaū, ya onūwi sugkū nalaū, yaū morigi sugkū nalaū, ya otarū 
sugkū nalaū: kō marima yaū neteme talam, ya tafugi sū siame nindewavū 
enirora ōvalalaū. 

12Im marima kos kĭm lagesi ra miror sugkū nakoūp tawi aremī; kō ra 
nimpugon sī kos kel agesi ves sugkū kos ūnĭminit: ya magkili nugkon marima; 
kō ra nempugon mori va agkili omwisū sugkū ūmagkili yaū. 

13Kō marima umante tavniri, umĭntevetūwi, nelĭntugi, irora desel; kō nelintugi 
siteven umentantevakepe iranda. 

I. Korint 14 

1Uri kĭmi indowi nelintugi kō ūsorugi ugi natekisah itemas paū ra naviat, ma 
sugkū kwontavsogi aremī kĭmi. 

2Popōwo iyi mori umanūwi ra nam nūrū sī otū manūwi pun ora ōveteme, kō 
pugi Nōbū; popōwo tawi sī umnelavenūri; kō ra naviat iyi umanūwi nam 
atiumpeni wokon. 

3Kō iyi mori umesūli ves nam umentavsokonda, ōveteme aremī, mō menavrora, 
memumpi nemolsep nowanda. 

4Iyi mori umanūwi ra nam nūrū sī umentavsogi iyi wokon; kō iyi mori umesūli 
ves nam umentavsogi nilpon sī, lō. 

5Ya umnakīugi memagkū kwanūwi nam ra ōvun nūrū sī kĭmi; kō yakum nakiugi 
mōmū memagkū kwontavsokonda kĭmi: iyi mori umentavsogi iyi mōmū horog 
iran sī mori umanūwi nam ra ōvun nūrū sī, nagkū iyi otū sūli aremī nam iyi 
umanūwi, ma sugkū ontavsokonda nilpon sī lō. 

6Ravūgsīeme, nagkū ya ampelum pugkūm manūwi nam ra ōvun nūrū sī, ya 
onumpi aremī nisekomi ugi sie nagkū ya otū anūwi sī sesi nam pugkūm, kū nam 
noĭntanwi, kū nam sūli, kū tavsogi? 

7Sugkū siame mori tawi nomurep enirora, nagkū sī navianda, pe naūrugis kū 
nelal, nagkū tawi navianda sī ĭm sī, agkili nokowo memagkū navian naūrugis 
mori kū nelal? 

8Popōwo nagkū loga otū anūwi ĭtnesog navian isen iyi, mē faneteme 
woretavēsves ugi navokat? 

9Im sugkū kĭmi, nagku kūtūm manūwi ugi nugome nam mori ĭtmelepon 
worokili, agkili nokowo nam mori ūmanūwi? popōwo nam enugkimi sugkū 
pugi nemetagi wokon. 

10Nam sikat ra nemap, ĭm sī ĭm sī ne, ĭm navianda tawi siteven, kō sikat ĭm 
omwisū sugkū. 

11Im nagkū ya otū magkili fan nam ugi ya ante sugkū neteme ra nūrū sī pugi iyi 
mori umanuwi nam, ĭm iyi mori umanūwi nam ante sugkū neteme ra nūrū sī 
ūnĭmtug. 

12Kĭmi kūmnakīugi tamas ōvun siame ĭtemas pau eni Naviat Tumpora, aremī 
sugkū, ūsorugi tamas horog irami ma sugkū kĭmi kwontavsokonda aremī 
nilpon sī lō tumpora. 

13Popōwo pe iyi mori umanūwi nam nūrū sī aremī iyi osenigi ma iyi faneteme 
woresūli fan nam. 

14It nagkū ya umnufwaki ra nam nūrū sī, ya umnufwaki ra naviat sorūg, kō 
nelekon enyaū otū onumpi nam woreteli. 

15Im se imo sī? Ya onūfwaki ugi naviat, ĭm ya onūfwaki ugi nelekon sugkū: ya 
onesemsi narūfo ugi naviat, ĭm ya onesemsi ugi nelekon sugkū. 

16Popōwo pe pol sugkū kĭk anūwi nevĭēves ugi naviat, ugi mori sī numgi anūwi 
memagkū Amen nokowo pol sugkū umnumpalugi, popōwo iyi otū magkili fan 
nam ra nam enugkĭk? 

17Kĭm umpalugi aremī, kō nagkū oragi sī mori umamgīugi metūvī sī. 

18Ya umnumpalugi iran Nōbū popōwo ya magkili ōvun nam nūrū sī mōmū sikat 
irami omwisū: 

19kō pun ora semsimak ra nam ya umnakĭugi worenūwi nam botibot wokon ugi 
nelekon ūnōwan, ma sugkū ya ontavsokonda ōveteme aremī, mōmū ra nam 
tantop wokon ra nam dūtūkili ugi. 

20Ravugsieme, ūtūte sugkū ōvalalaū kĭmi ugi nelekon ūnowami: ūte tanepo 
marugi sat sugkū ōvalalaū wokon, kō ugi nointanwi ūnōwami ūte kĭmi horog 
sugkū ōveteme talam. 

21Dūmūtiyi ra nam alam memokū, Iēhōva umagkū, ugi ōveteme ūmanūwi ōvun 
nam nūrū sī ĭm ugi nogūnda ōvun domo ya anūwi nam pun ora imo 
netevokontū; ĭm ya magkū tawi ugi imo sugkū irora otū wandegi yaū. 

22Popōwo pe sugkū ōvun nam ra ōvun nūrū sī umante sugkū safi nisekonda 
ōvun netū tavnirigi, kō tawi nisekonda ōvun tavnirigi: ĭm nam nievūos emesitū 
iranda mori ūmĭntavnirĭgi, kō tawi iranda netū tavnirigi. 

23Im popōwo pe nagkū nilpon sī lō tumpora omwisū osemsimokonda ūntemne 
sīteven, ĭm omwisū wanūwi ugi ōvun nam ra ōvun nūrū sī, ĭm wontorĭmpe irora 
mori ōvun numgi, kū ōvun netū tavnirigi, irora wanūwi memagkū kĭmi ōvun 
nemlū wokon. 

24Kō nagkū omwisū wanūwi nam nievūos, ĭm sī netū tavnirigi, kū numgĭ 
ontorĭmpewe, nam enirora sō umentavsogi nowan isen, ĭm iyi umandegi pe 
nam nesūli ves enirora; 

25ĭm sugkū umesesi siame umeseni ūnōwan eni, ĭm iyi amol ra nipmi isen 
ontĭvita ra Nōbū, miyi anūwi memagkū, Nōbū dale kĭmi ĭtnesog. 

26Irasie imo, ravugsieme? Pol sugkū kĭmi kūmesem simugkūm, sī umagkū iyi 
osemsi narūfo, sī umagkū iyi ontavsogi nam, sī umagkū iyi anūwi ra nam nūrū 
sī, sī umagkū iyi anūwi nam sesi, sī umagkū iyi osūli fan nam. Aremī wumpi 
siame sū omwisū sugkū woretavsokonda ūnōwanda ōveteme. 

27Nagkū sī umagkū worenūwi ra nam nūrū sī, aremī ōveteme dūrū wokon, kū 
desel, tawi mōmū, ĭm ugi nator; ĭm aremī sī osūli ves fan nam; 

28kō nagkū tawi sī woresuli fan nam, aremī iyi atepū ūnisog nimo tumpora; ĭm 
aremī iyi anūwi pugi iyi pe iyi, ĭm pugi Nōbū. 

29Aremī ōvun profet endūrū kū endesel anūwi nam, ĭm aremī raveneme otarū 
nam umanūwi. 

30Nagkū umesesi sie sī pugi sī umetesep, aremī sī mori yobūm mam atepū. 

31Popōwo aremī wanūwi nam niēvūos kĭmi sū ugi nator, ma sugkū 
ontavsokonda ōveteme omwisū, ĭm ma omwisū wandegi nemolsep ūnōwanda 
ugi; 

32ĭm naviat isenda ōvun profet ōmandegi nam isenda ōvun profet; 

33popōwo otum mamne ra Nōbū nesesau, kō ninparata; sugkū ra irora ōvun 
semsimak omwisū isenda ōvfun tumpora. 

34Tawi aremī ovasiven wanūwi nam ra ōvun nimo tumpora: dūtū timĭmpe irora 
worenūwi; kō umanūwi pun ora woralekoleki pe, ĭt nam alam umanūwi sugkū. 

35Im nagkū irora ūmagkū worokili sie fan nam, aremī irora wontagkel ora 
asūonda ra ōvun, nimo enirora: popōwo narumprum iranda ovasiven 
worenūwi nam ra nimo, tumpora. 

36Nam eni Nōbū yetūvelum marugkūm, ĭm yetūvelum nisekomi wokon. 

37Nagkū sī neteme umagkū iyi sī profet, kū magkū umante ūnōwan Naviat 
Tumpora, aremī iyi ontarū ves ugi ōvun siame ya umnetīyi ugi pugkūm, ma 
irora nani alam eni Novsūromon. 

38Kō nagkū sī neteme otū kili sī entie sī, owi sugkū aremi iyi anti, numgĭ. 

39Popōwo pe sugkū, ravūgsīme, ūsorugi tamas woresuli ves fan nam kĭmi, ĭm 
ūtūnūwali worenūwi ugi ōvun nam ra ōvun nuru sī kĭmi. 

40Kō aremī wumpi siame sū ugi netevarū aremī ĭm nugko. 

I. Korint 15 

1Ya umanuwi pugkum, ravūgeme, nam navosavos mori ya otorenūwi pugkūm, 
mori kūmūvĭ, ĭm kūmante ugi ūnam, ĭm kūm ūmkūmēyōwara ugi; 

2yaū, ya magkū ugi pe nam nokowo mori yaū menūwi ugi pugkūm imo nam, 
nagkū kwoneravsivsi kĭmi, kū entawi kūmū tavniri wokon. 

3Popōwo ya onūwi pugkūm opmovūm imo mori ya okevi, memokū Krĭsto 
yimas ugi sat sū enugkos sugkū dūmūtīyi; dūmūteneme; 

4yemevsorasah ran dan deselugi sugkū dūmūtīyi; 

5yemetūratumpeni pugi Sifas, penūri punora twelv mori; 

6ĭm penūri yemetūratumpeni pun ora ōvun reveveneme fīv hunder mōmūgo ra 
nempugon siteven; nugkon tamas ra irora ūmante mafeli marima, kō nugkon 
ūmalēepo; 

7nenūri yemetūratumpeni pugi Yakobo; penuri pun ora ōvun apostol omwisū; 

8ĭm ra nisah indowi, sugkū pugi sī yemumprokomol ra nempugon sī pelah sī, 
yemetūrateumpeni po yaū sugkū. 

9Popōwo yaū mōmū nĭndewavo iranda ōvun apostol, ĭm tawi aremī woratovnin 
yaū memagkū apostol popōwo ya umpi nugkugko iran nilepon sī lō tumpora 
eni Nōbū. 

10Kō itemas eni Nōbū yemumpi aremī ūnōwag woreti sugkū, ya umante: ĭm 
itemas isen yemevoyaū, yaū metū vī wokon: kō yaū mumpūrak mōmū tamas 
iranda omwisū: kō tawi yaū, kō pe ĭtemas eni Nōbū yemetĭndowi ūndū yaū. 

11Im nagkū ya umtorenūwi nam, kū irora, kō nam enugkam siteven, ĭm tavniri 
enugkĭmi sugkū siteven. 

12Im nagkū umentorenūwi memagkū Krĭstō yemevsorasah marugi nemas, 
irasie nugkon ra kĭmi ūmagkū, tawi nivsorasah enirora ōvun nemas? 

13Popōwo nagkū tawi nivsorasah ōvun nemas, Krĭstō yetū sorasah sugkū: 

14ĭm nagkū Krĭsto yetū sorasah, nam ka kĭm lentorenūwi nam wokon, ĭm tavniri 
enugkĭmi nindewavo sugkū. 

15Im irora magkū ma kam ōvun numpūvsok namli iran Nōbū; popōwo kam 
lumpūvsok iran memagkū iyi yimevsorasah Krĭsto: kō yetū evsorasah iyi, 
nagkū ĭtnessog sugkū ōvun nemas tawi nivsorasah. 

16Popōwo nagkū ūtū ūmsoresah ōvun nemas, yetū evsorasah Kristo sugkū, 

17ĭm nagkū yetū evsorasah Kristo, ĭt nindewavo tavniri enugkimi; kūmante ra 
sat sū enugkimi kĭmi. 

18Im irora sugkū mori dūmalēepo ra Kristo ūmante ra nēowarapatevi. 

19It nagkū ugi imo nomūrep ra nemap wokon kos kĭm lĭn tesūwī ra Krĭsto, kos 
ōvun norumkora mōmū iranda ōveteme omwisū. 

20Kō ĭtnesog yetin nivsorasah Kristo marugi nemas, miyi novwan opmovūm 
iranda ūmalēepo. 

21Popōwo nemas yivelum ugi neteme, nevsorasah ōvun nemas yivelum sugkū 
popōwo ugi neteme. 

22Im popōwo ugi Adam ōveteme omwisū dūmas, sugkū ugi Krĭsto ōveteme 
omwisū wamūrep. 

23Kō wamsorasah ōveteme sū ra nator enirora: Krĭsto novwan mampūm, 
penūri imo irora mori isen Krĭsto ra nempugon livelum isen. 

24Penūri nelehūvan pol sugkū iyi atinimpe lō eni pugi Nōbū, mori Itemen; kō 
mampūm iyi ampĭpelah ovatemonok omwisū, ĭm ōvun horog omwisū, ĭm ōvun 
narigi sū. 

25Popōwo ĭtnesog iyi onari mafeli iyi antipe ōvun novsin nakan omwisū ra 
netekon nowon isen. 

26Im ra nisah aveni ontavtiti novsin nakan mori nemas. 

27Popōwo yemetipe siame sū omwisū ra mumpon nowon. Kō pol sugkū iyi 
yemenūwi, Dūmūtinimpe pugi siame sū, irora ūmagkili memagkū dūmūtipe iyi, 
mori yemetipe siame sū ra mumpon nowon isen iyi. 

28Im pol sugkū antin tenimpe siame sū omwisū pugi, penūri antin tenimpe 
Netni sugkū pugi iyi mori yemetinimpe siame sū pugi, ma Nōbū anti horogsah 
wokon ĭndowi. 

29It nagkū entawi wamsokonda mori dūmūvī baptiso iranda ugi nemas Nagkū 
ūtū wamsorasah ōvun nemas ĭndowi, 

30irasie irora umapī baptiso iranda ugi irora? irasie ka kĭm lampinorĭgumpūnū 
dan sū? 

31Ya magkū ugi navosavos enyaū irami, ravūgsīeme, mori yimne ra Iesū Krĭsto 
Novsūromon enugkos, ya mamas dan sū? 

32Im nagkū yaū mavokat dal ōvun nūrah nakan ra Efesus sugkū netevarū isenda 
ōveteme, se imo aremī nisekūg? Nagkū ūtū ūmasorsah ōvun nemas, aremī kos 
keleni memoneki, ĭt kos kĭl amas mran. 

33Utarūgi aremī kĭmi: Netevarū mori umnumpi ūr netevarū aremī enugkimi oti 
imo, woreti ĭm worevovo dal ōvun nareki sat. 

34Uvsor kĭmi marugi nalēepo, ĭm wumpi aremī, ūtū wumpi sat; nugkon ra kĭmi 
ūtū magkili sī sie sī ugi Nōbū: yakum manūwi imo, worumpi narumprum irami. 

35Kō nigoi sī anūwi magkū, Wonevsorasah ōvun nemas nokowo? ĭm irora 
wampelum ugi nokolisiran sugkū sie? 

36Kĭk sī numgĭ, nagkū otū umtimti novsin mori kĭm owi nugkugko woreteli; 

37ĭm imo mori kĭk emnowi, kĭk otum nowi fan mori anti isen dan sī, 

38kō novsin wokon, nigoi wit, kū nilepon pe sī; kō Nōbū ampugi fan sugkū 
nesepen tarū isen, ĭm pugi ōvun novsin omwisū sī fan sī ĭm sī isen. 

39Fand omwisū tawi sīteven pe: kō sī fan en ōveteme, ĭm fan enirora, ōvun 
nurah, ĭm sī fan enirora ōvun menūōk, ĭm sī fan enirora ōvun nomū. 

40Umante nokolisiran ūnpokop, ĭm umante nokolisiran ūnemap: kō nilaswi 
nokolisiran ūnpokop sī, ĭm nokolisiran ūnemap sī pe. 

41Sī nilaswi eni nipminen ĭm sī nilaswi isen ĭtis ĭm sī nilaswi enirora ōvun mosi; 
popōwo nilaswi tawi sīteven enirora ōvun mosi omwisū, kō sī ĭm sī. 

42Im sugkū nivsorasah teme marugi nemas isenda. Dūmowi siame yomtimte; 

43amsorasah siame otū amtimte: dūmowi siame umnarumprum ugi; 
amsorasah siame ūnarĭgi ugi: 

44umnowi netromoro ugi; amsorasah ugi horog: umnowi nokolisiran wokon; 
amsorasah nokolisiran-naviat. Im nagkū oti nokolisiran wokon, oti nokolisiran-
naviat sugkū. 

45Yetin netiyi sugkū memokū, Adam mampum yemotepū neteme naviat 
nomūrep. Adam ra nisah yeti miyi yemtalokugi naviat-nomurep punora 
ōveteme. 

46Kō nokolisiran-naviat tawi mampūm, kō mori nokolisiran wokon; penūri imo 
mori nokolisiran-naviat. 

47Neteme mampūm oti ugi nemap, nemap pe: neteme dūrūgi oti ugi pokop. 

48Irora ra nemap, sugkū iyi mori yemne ra nemap: ĭm irora ūnpokop sugkū iyi 
mori yemne ra pokop. 

49Kos kĭm livī safi neteme mori yemne ra nemap aremī kos kelevī sugkū safi 
mori yemne ra pokop. 

50Im yakum magkū, ravūgsĭme, memagkū, nugkugke irand nokolisirant 
woretindowi ra lō eni Nōbū; ĭm nugkugko sugkū ugi siame amtimte 
woretindowi ra nūrū mori siame amtimte otū antindowi īra. 

51Pan, ya anūwi pugkūm sie sī yematiumpeni: Kos kel etū alēepo, kos sū, kō 
onampi nokolisira pe sī, 

52ra nimpugon marimago, sugkū ugi talimet neteme, pol sugkū ra nisah: 
popōwo onelĭntovwi ĭm wamsorasah ōvun nemas tawi umtīmte mōmū, ĭm 
nokolisirant omwisū wantin sompoli sī. 

53Popōwo ūmagkū onevīugi siame amtimte ugi siame otū amtimte, ĭm onevīugi 
siame nemas ugi siame amūrep indowi. 

54Kō pol sugkū imo mori amtimte onevī ugi ima mori otū amtimte, ĭm imo mori 
nemas cnevī ugi nomūrep ūvrūni, penūri onampesog nam mori yetin netiyi ugi 
memagkū, umentelugi nemas ugi tantevakepe. Ah nemas yei pe tantevakepe 
enugkĭk? 

55Ah, nemas yei pe nugūm nelatop enugkĭk? 

56Nugūn nelatop eni nemas oti sat; 

57ĭm horog eni sat oti nam alam: kō kompalugi pugi Nōbū ĭt iyi yemevugkos 
woretante-vakepe ugi Iesū Krĭstō Novsūromon enugkos. 

58Popōwo pe sugku, ravūgsīeme paū aremī, ūte nugkugko, ūte ūnam, ūtin 
tandamsah indowi kĭmi ra ōvun numpūrak eni Novsūromon, popōwo kĭmi 
kūmagkili ma numpūrak enugkĭmi tawi nĭndewavo ra Novsuromon. 

I. Korint 16 

1Im marima ugi muni koleksen mori ūmesemsimugi nisekonda ōveteme aremī, 
sugkū yaū menūwi pun ora ōvun nilpon sī lō tumpora ra nūrū Kalesia, wumpi 
sugkū kĭmi. 

2Ran dan nōbūm ra wik ūtipe muni kĭmi sū omwisū nimsin sugkū Nōbū 
umampugkūm siame sū, ma sugkū otū wumpi sī koleksen ra nempugon ya 
ampelum. 

3Im pol sugkū ya ampelum, ya onetīyi netīyi ĭm tamūl ora, mori kĭmi kwon 
tampol ora ugi wororiuki itemas enugkĭmi ra Yarūselem: 

4ĭm nagkū aremī ma ya ampe sugkū, irora wampe dal yaū. 

5Kō ya ampelum pugkūm, pol sugkū ya ampelūve Masedonia; popōwo ĭtnesog 
ya onavan ra Masedonia nĭgoi ya ante lap virok dal kĭmi 

6kū kos dal yaū ra nakas omwisū, ma sugkū kĭmi kwontori yaū ra imo navan 
enyaū yakum ampewe. 

7Ya otū akīugi worokosekūm ūselat ra imo navan; popōwo dan sī ya antilap dal 
kimi, nagkū aremī ugi Novsūromon. 

8Kō ya antindowi ra Efesus mafeli dan Pentekost; 

9popōwo marima umentipelah boketampent nusian nisekūg ĭm nūgūn selat 
horog ĭm tamas aremī ugi imo nam, kō umante sikat novsin nakan. 

10Im pol sugkū Timote ampelum ūvī iyi mūmūte dal ūtū tarū tarū iran; ĭt iyi 
umnumpi numpūrak eni Novsūromon, sugkū ya umnumpi: 

11popōwo pe sugkū ūtū okesi sat iyi sī neteme. Kō ūsente iyi ra navan isen ugi 
ninparata, ma iyi ampelum po yaū: popōwo yakum tevetūwi ndal ravitsieme. 

12Im ugi Apollos mori avūg sī, ya osenigi, tamas worevelum pugkum dal 
ravitsieme: kō yetū akiugi worevelum marima; kō ĭyi ampelum ra nempugon 
nemolsep iran. 

13Wavlis irami kĭmi, ūte ūnam ra tavniri enugkimi, ūtavesves kĭmi sugkū ōvun 
torugat aremī, ūte ugi nugkugko. 

14Wumpi ōvun numpūrak omwisū enugkimi ugi nōwami nelintugi. 

15Ravugsieme (kūmūkil ora ran temne eni Stefanas kĭmi, ma irora novwan 
ūpmovūm ra Akia, ĭm mirora 

16dūmūspunelintokonda ōveteme aremī) yakum nesehugkūm ugi tamas ma 
kwon alekoleki kĭmi nani enirora imo ovragi, ĭm enirora sū omwisū mori 
umesitū ra imo numpūrak, 

17mōīm torugat. Im yakum navos ugi, nivelum enirora Stefanas ĭm Fortūnetus, 
im Akīkus: popōwo imo mori kūmūtū kompeli kĭmi irora dūmū kompeli sū. 

18Popōwo irora dūmumpi torugat naviat enyaū, menugkĭmi sugkū: ūvī aremī 
irormo omwisū sugkū. 

19Ovun nilepon sī lō tumpora ra Esia ūmagkū kĭmi paū. Akwila ĭm Priska 
ūmagkū kĭmi tamas ra Novsūromon, dal irora ōvun kalesia mori ūmante ran 
temne enirora. 

20Ravitsieme omwisū umagkū kĭmi yaū. Ulintugkūm ugi sūgū tanepo kĭmi. 

21Nimpasewugi imo enyaū Pol ya otīyi ugi nokvūg yaū pe yaū. 

22Nagkū, sī kū sī neteme otūm nelĭntugi Novsūromon anti neworapatevi iyi. 

23Novsuromon soret ampelum Itemas pau eni Iesū Krĭstō Novsūromon ante 
mante dal kĭmi. 

24Yakum nelni tugkūm omwisū ra Iesū Kristo. Amen. 

II. Korint 

II. Korint 1 

1Pol Apostol oni Iesū Krĭstō ugi tarū eni Nōbū, ĭm Timote avit sī, punora nilpon 
sī lō tumpora eni Nōbū Korint, ĭm punora ōveteme aremī omwisū umante ra 
nuru sū Akia: 

2Itemas paū eni Nōbū Itement, ĭm Iesū Krĭstō Novsūromon pugkūm. 

3Nevīēves iran Nōbū, Itemen eni Iesū Kristo Novsūromon enugkos, ĭm Itement 
mori umamne iran ōvun siame ĭtemas paū, 

4ĭm Nōbū mori umamne iran nemolsep omwisū; iyi mori umnumpi nemolsep 
irag ra ōvun norĭgumpūnū omwisū enyaū, ma yaū faneteme worumpi 
nemolsep iranda mori ōvun norĭgumpūnū, ugi nemolsep mori Nōbū umnumpi 
nemolsep irag. 

5Popōwo umante irag norĭgumpūnū horog ugi Krĭsto, ĭm sugkū umante nisekūg 
nemolsep horog popōwo ugi Kristo. 

6Im nagkū ya ampi norĭgumpūnū, ya ampī ma kimi kwampi nomolsep ĭm 
nēyōwara irami; ĭm nagkū ya ampi nemolsep irag ya ampi ma kĭmi kwampi 
nemolsep nisekomi, mori ūmnumpi natekisah ugi netetevin ūnōwami ra 
norĭgumpūnū sugkū sū noiĭgumpūnū umante irag: 

7ĭm tarū ves irami enyaū umante ūnam; ĭm ya umagkili, ma sugkū kūmūvī 
norĭgumpūnū, kĭmi kūmūvi sugkū nemolsep. 

8Popōwo, ravūgsĭme, ya otum nakiugi ma kĭmi kwontavrivri ugi norĭgumpūnū 
yivelum irag Esia, ya ovī norīgumpūnū horog ĭm netromoro, ĭm popōwo pe yaū 
mokū ya amas: 

9ĭm itnesog yaū morigi sugkū nemas irag, ma sugkū ya otū magkū ugi vaū, kō 
woretavnirī iran Nōbū yemevsorasah ōvun nemas: 

10iyi mori yemtori yaū marugi nemas nugkugko mori, miyi ontori yaū sugkū: ya 
umtesūwī iran memagkū iyi osemsempari irag dan sū; 

11ĭm ugi nesenigi enugkimi nisekūg ra nufwaki; ma, wonumpalug ōveteme sikat 
ugi ĭtemas paū mori ya ovī popōwo ugi nufwaki isenda ōveteme tamas. 

12Im navos enyau imo, mori numpūvsok ūnōwag, ma ugi tumpora ves ĭm 
tanepo ves ūnipmi Nōbū, tawi ugi nelekon sorug, kō ugi itemas paū isen Nōbū, 
yaū mete ra netevarū aremī, ĭm tamas mōmū popōwo ugi kĭmi. 

13Popōwo ya umnetīyi pugkūm imo sū wokon kūmūspi mūkili ugi, ĭm yakum 
nakiugi ma kĭmi kwagkil ora ĭndowi mafeli ra nisah: 

14kūmūkili sū yaū nugkon kĭmi, ma yaū nĭmsĭn navosavos enugkĭmi, sugkū kĭmi 
navosavos enyaū, ran dan mori eni Iesū Novsuromon enugkos. 

15Im ugi imo tesūwī enyau yaū mokū ya ampelum pugkūm ĭtetūwī mōmū, ma 
kĭmi kwampi imo itemas dūrūgi; 

16ĭm woreselūwugkūm ĭm pe Masedonia, ĭm marugi Masedonia worevelum 
pugkum, ĭm ma kĭmi wam plū tori yaū ra navan sorūg Yūdia. 

17Im polekū yaū mokū sugkū, ya onūwi ugi tarū tarū kū? kū siame yaū mokū ya 
onumpi, yaū menūwi sugkū tarū eni neteme wokon kū? ma sugkū yaū penūwi 
nam dūrū, menokowo menokowo, tawi tawi kū? 

18Kō sugkū Nōbū oti tanepo, ĭm sugkū nam enyaū pugkūm tawi dūrū kō sīteven. 

19Popōwo Netni eni Nōbū, Iesū Krĭstō, mori kam litorenūwi pugkūm, mori yaū 
ĭm Silvanus ĭm Timotius, tawi dūrū, kō sīteven ugi iyi. 

20Sikat pe nam yeviwos eni Nōbū, kō nam fan ra fan mitnesog ugi iyi: ĭm Amen 
sugkū ra irora ōvun nam isen ugi iyi, ra nilasilaswi pugi Nōbū ugi kam. 

21Im iyi mori yemumpi kam worete ūnam ūnōwamam dal kĭmi iran Krĭstō, 

22mōĭm tampolokam ugi, oti Nōbū: yemumpi tavniri ūnōwant ūnam ĭndowi, 
miyi yemevugkos woretevetūwi Naviat ūnōwant. 

23Kō ya umanūwi ugi nam ūnam ĭtnesog ra naviat enyaū, ĭm Nōbū numpūvsok 
ugi, ma ya osielin tugkūm metū velum Korint pugkūm. 

24Im tawi sugkū ma kam mōmū horog irami ra tavniri enugkĭmi worūrian, kō 
ma ka kel avorokūm ra navosavos enugkĭmi; popōwo ugi tavniri kūmante 
ūnam. 

II. Korint 2 

1Kō yaū menūwi ūnōwag, ma ya otū ampelum mōmū pugkūm ra norĭgumpūnū. 

2Nagkū ya umnumpi kĭmi wororĭgumpūnū, mē mori umnumpi yaū woravos? 
iyi mori yaū mumpi norĭgumpūnū iran. 

3Yaū metīyi imo pe nam, ma nagkū pol sugkū ya ampelum, ya otū ampi 
noiĭgumpūnū morokonda mori it aremi ma ya ampi navos ugi irora; ya um 
tesūwī irami kĭmi sū, ma navos enyau navos enugkimi omwisū. 

4Popōwo ugi norĭgumpūnū ĭm nesorū ūnōwag ĭm nageri tamas yaū metīyi pug 
kūm; tawi ma kimi kwampi norĭgumpūnū, kō ma kĭmi kwagkili nelintugi nusian 
enyau nisekomi. 

5Im nagku sī yemumpi norĭgumpūnū yemumpi norigumpūnū tawi irag wokon, 
kō irami nugkon sugkū. 

6Oti nugko aveni nūrian nisekon neteme mori dūmūtipe iran ōveteme sikat; 

7popōwo mōmū aremī efielintugi iyi kĭmi mo mampīeves iran, kū entawi 
onelasewoni wokon norĭgumpūnū isen. 

8Popōwo pe yakum nesenugkūm worumpi ūnam nelintugi enugkimi nisekon. 

9Popōwo pe ugi imo yaū metīyi, ma ya agkili numpūvsok ugi kĭmi, memagkū 
kĭmi umalekoleki ra siame sū kū. 

10Me mori kūmafielĭntugi sie sī, yaū mafielintugi sugkū: popōwo siame ya 
afielintugi sū, nagkū yaū mafielintugi sie sī, yaū nefielintugi popōwo ugi kĭmi 
ūnĭpmi eni Krĭstō; ma sētan otū ontantevakepe irant ugi sū: 

11ĭt kos kĭm lagkili ōvun nimpiri isen. 

12Pol ya ovelum ra Troas ugi nam navosavos eni Krĭstō, ĭm yemsūli selat nsekūg 
Novsuromon, 

13yaū metū vī sī nemolsep ūnōwag, popōwo yaū metokesi Tītus avūg sī: kō yaū 
mempasiwokonda, ĭm pe Masedonia. 

14Kō kompalugi iran Nōbū, It iyi umĭntorokas ĭndowi wontantevakepe ugi 
Krĭstō, miyi umnumpūvsok ugi kam nempeneves ugi nokili iyi ra nūrū sū. 

15Popōwo kam sī nempeneves eni Krĭstō ra Nōbū, nisekonda mori 
ūmankorēyōwara, ĭm nisekonda mori ūmentavtiti irora; 

16punora nilpon sī nempeneves marugi nemas pugi nemas; punora nilpon sī 
nempeneves marugi nomūrep pugi nomūrep. Kō mē faneteme worumpi imo 
siame? 

17Popōwo tawi yaū sugkū sikat ōveteme, mori umanuwi ugi nimpiri nam eni 
Nōbū: kō ka kem lanūwi ugi itnesog, sugkū ugi Nōbū, ka kem lanūwi ūnĭpmi eni 
Nōbū ra Krĭsto. 

II. Korint 3 

1Ka kĭm laudūnenūwi narigi enugkam kū? kū kim lenakĭugi ōvun netiyi 
worenūwi narigi enugkam pugkūm, kū marugkūm? 

2Kĭmi netiyi enugkam, umnetīyi ūnōwamam, ūmagkili sū ĭm umasepi sū 
ōveteme omwisū; 

3umesesi irami ma kĭmi netiyi eni Krĭstō, ugi numpūrak enyau dūtūtīyi ugi igk, 
kō ugi Naviat eni Nōbū nomūrep; dūtūtĭ ra nevat, kō ra nowami nemelokelok. 

4Im umante imo tavniri ĭtnesog enugkam ugi Krĭstō ra Nōbū: 

5tawi ma kam faneteme kam pe kam, worenūwi sī sie sī popōwo ugi kam kō 
faneteme enugkam umamne ra Nōbū; 

6iyi mori yemumpi kam faneteme woretorugat ra nam alam itevaū; tawi ugi 
nam wokon ratilat, kō ugi naviat: popōwo nam wokon ratilat umentelugi, kō 
fan nam ra naviat umnumpi nomūrep ugi. 

7Im nagkū yeti aremī torugat mori dūmas ugi, dūmūtiyi mo mumpi nampon ra 
nevat, ma sugkū nugkugko iranda lō Isrēel woretopotneme nipmi Moses 
popōwo ugi nilasilaswi nipmi isen; ĭm nilasewi mori yemyevia: wanti sugkū sie 
nilasilaswi eni naviat? 

8Im nagkū nūrian numpūrakĭndi oti nilasilaswi momu 

9nūsian aremī nilasilaswi eni torugat tanepo. Popōwo ĭtnesog imo mori yetin 
numpi nilasilaswi ugi imo, 

10popōwo ugi nilasilaswi torugat tamas aremī. 

11Popōwo nagkū ima mori umapia yeti ugi nilasilaswi, antin tamas nilasilaswi 
ima mori umantĭndowi. 

12Im Itnesog ya umentesūwĭ ra imo siame, ĭm popōwo pe ya umanuwi ugi nam 
horog, 

13ĭm tawi sugkū Moses, mori yimseni nipmi eni, ma lō Isrēel ūtū ontopotnemi 
ra nakompeli eni siame mori yevia: 

14kō yeti nugkugko nowanda: popōwo mafeli nempūgon ĭtnimpris marima, pol 
sugkū ūmaspi netiyi tumpora umantindowi iranda woreseni mori; 

15kō imo woreseni ovīpelah popōwo ugi Kristo. Kō mafeli ire pol sugkū umaspi 
netiyi eni Moses umante woreseni ra nōwanda. 

16Kō pol sugkū sī ontorileki pugi Novsūromon, ampīpelah woreseni mori. 

17Im Novsūromon oti Naviat mori: ĭm yūi umante Naviat eni Novsūromon, 
umante sugkū nemolsep aremī nisekonda ōveteme. 

18Kō kos omwisū kos kĭm lagesi aremī sugkū ra klas nilasilaswi eni 
Novsūromon, ĭm umnumpi kos ĭtevaū ra safi siteven ugi nilasilaswi ra 
nilasilaswi, sugkū marugi Novsuromon mori Naviat. 

II. Korint 4 

1Popōwo pe umante irag imo numpūrak sugkū ya okevī ĭtemas paū, tawi 
netromoro irag: 

2kō ya ya otum navan ra nagkaū, ya otūm mesūli ugi nimpiri nam eni Nōbū; kō 
ya umsūli ves nam itnesog umanūatumpeni yaū ugi tanepo punora nowanda 
isenda ōveteme omwisū ūnipmi eni Nōbū. 

3Kō nagkū umeseni nam aremī sorūg, umeseni iranda mori ōvun okeni: 

4iranda mori nōbū ra imo nemap yemseni tarū sū isenda ōvun netū tavniri, ma 
nilara nam navosavos nilasilaswi eni Kristo, iyi mori safi eni Nōbū, otū oselī 
iranda. 

5Popōwo ya otū torenūwi yaū, kō Iesū Krĭstō Novsūromon, ĭm yaū sugkū lĭvsaū 
wokon enugkimi popōwo ugi Iesū. 

6It iyi Nōbū pe yemokū, Oneselī nilara marugi nelebokevat yemselī ūnōwag, 
worevugi nilara, noĭntanwi nilasilaswi isen Nōbū ūnĭpmi eni Iesū Krĭsto. 

7Kō yakum mandeoki imo siame tamas aremī ra nurah ra nemap, memagkū 
amne ra Nōbū horog nusian tantevakepe, ĭm tayi ugi yaū; 

8ya um norĭgumpūnū ra siame sū omwisū, kō tawi netromoro irag; 

9norĭgisat ūnōwag, kō yakum natekisah; umenteles yaū, kō otūwi yaū kitan; 
umintī yaū, kō otū taloko yaū; 

10yakum mandeoki indowi ra nokolisirag nemas eni Iesū, ma osesi sugkū 
nomūrep eni Iesū ra nokolisirag. 

11Im yaū mori ya um nomūrep umetinĭmpe yaū toveni nemas indowi dan sū 
popōwo ugi Iesū, ma sugkū osesi nomūrep eni Iesū ra nokolisirag netromoro. 

12Popōwo pe sugkū umnumpi nemas nokilisirag ugi namarat irag, kō umnumpi 
nomūrep nisekomi kĭmi. 

13Kō umante tovun yaū fan ra tavniri sīteven, sugkū dūmūtīyi memokū, yaū 
mintavniri, ĭm popōwo pe yaū menūwi; ĭm sugkū ya umtavniri, ĭm popōwo 
yakum manūwi; 

14ya umagkili ma iyi mori yemevsorasah Novsūromon Iesū onevsorasah yaū 
sugkū ūndū Iesū, mō mantipe yaū dal kĭmi. 

15Umante siame sū nisekomi kĭmi, ma ĭtemas paū, umintandamsah popōwo ugi 
sikat, umumpalug horogsah toveni nilasilaswi eni Nōbū. 

16Popōwo pe sugkū ya otūm mandoromoro; ĭm nagkū namarat nelug 
nokolisirag wokon, kō naviat enyaū umentorugat dan sū dan sū. 

17It virok ĭm botibot norĭgumpūnū enugkos, umnumpi nisekont tamas mōmū 
navosavos ūvūm nevi sū indowi; 

18pol sugkū kos kel etū Imtopotnemi iranda siame mori ūmagesi, kō iranda 
siame mori ūtūm magesi: popōwo siame mori umagesi ūmampia, kō siame 
mori ūtūm magesi umantindowi ūnam. 

II. Korint 5 

1Kos kim lagkili ma nagku wontalepasi nimo noko lisirant, umante nisekont 
nimo marugi Nōbū, nimo ūtūni numpi ugi nokovenda ōveteme, ūnam indowi, 
unpokop. 

2Popōwo ĭtnesog kos kim lenavan igko morigi sat ugi imo nokolisiran, mō 
makīugi tamas 

3worevakosugi nokolisirant mori umamne unpokop it nagkū kos kelen 
nevakosugi ūtū wagkos kos navan wokon. 

4Popōwo kos kim lenavan lenimrū, morigi sat ra imo ūvrok; tawi ma 
wampīpelah worevakosugi; kō memagkū wonevakosugi pe, ma siame nomūrep 
atogoli siame nemas. 

5Iyi mori yemumpi aremī kos ugi imo siame oti Nōbū, miyi yemevugkos Naviat 
woreti safi nisekont. 

6Popōwo pe sugkū kos kim lenatekisah indowi popōwo kos kim lagkili ma 
nagku kos kim lante ra imo ūvrok, kos kim lante 

7isūt marugi Novsūromon (popōwo kos kim lenavan ugi tavniri, tawi ugi 
nokesi); 

8kos kim lenatekisah, ĭm kos kĭm lenakĭugi woretinĭmpe imo ūvrok, ĭm 
lantĭndowi ūndū Novsūromon. 

9Popōwo pe nagku kos kĭm lante ra nokolisirant, kū tawi ra nokolisĭrant, 

10kos kim lenakĭugi worete aremī ra Novsuromon. Popōwo ĭtnesog kos omwisū 
kos kel antūratumpene ra potnumpūtūo eni Krĭsto; ma wampi omwisū nurian, 
sī ĭm sī sugkū yemumpi ra nokolisiran, sugkū netevarū aremī kū netevarū ūr 
enirora. 

11Ya magkili nemtetugi Novsūromon, popōwo pe sugkū ya um yevi ōveteme, kō 
Nōbū umagkili yaū; ĭm ya magkū kĭmi kūmagkili yaū ūnōwami kĭmi. 

12Ya otō magkū ya anūwi mōmū narigi nisekūg pugkūm kō yaumnatipotni 
woranūwi kĭmi narigi nisekūg yaū ma kĭmi kwante faneteme worenūwi nam 
punora mori ūmnumpi navos ratilat kō tawi itnesog. 

13Nagku nemlū irag, yaum memlū pugi Nōbū; kū nagkū ya umante nelekon imo 
yeti nisekomi. 

14Popōwo nelintugi eni Kristo umĭntorokoyaū, popōwo ya magkū nagkū 
neteme siteven yimas nisekonda ōveteme omwisū, ĭtnesog omwisū dūpmas; 

15ĭm iyi yimas nisekonda omwisū, ma irora mori ūmamūrep ūtū wamūrep 
nisekonda irora, kō pugi iyi mori yimas nisekonda mō mevsoresah. 

16Popōwo pe ya otū magkili mōmū sī neteme ugi ōvun siame ra nemap ĭm 
nagku yaū mokili Krĭsto ugi ōvun siame ra nemap, ko marima ya otū magkili iyi 
sugkū nempugon sī momu indowi. 

17Popōwo pe magkū sī neteme antindowi ra Krĭsto, iyi neteme ĭtevaū: umampia 
ōvun siame ĭtnempris; pah, marima umante ōvun siame ĭtevaū Siame omwisū 
umamne ra Nōbū, 

18yemumpi aremī nowant pugi iyi ugi Krĭsto, mō metipe kam woresuli nam 
nelintugi tasiasie; memagkū. 

19Nōbū yemumpi ninparata ra nemap ugi Krĭsto pugi iyi, memagkū otū onūrian 
iranda, ōveteme sat sū enirora, mō metipe kam ma ka kelosūli nam tasiasie 
muparata-nelintugi torileki ves pugi iyi. 

20Im kam ōvun livsaū isen Krĭstō, sugkū Nōbū umuosenugkūm ugi kam ka kem 
tampenum iran Krĭstō ĭm lesenugkūm worōtorileki ūnōwami pugi Nōbū, 

21Iyi mori yetūkili sat yemetipe iyi woreti sokowar ugi sat enugkos; ma kos 
kelante tanepo eni Nōbū ugi iyi. 

II. Korint 6 

1Im ya magkū va anūwi pugkum, yau neteme undū iyi, ma ūtū vī wokon itemas 
paū eni Nōbū kĭmi (popōwo iyi umagkū, 

2Ra nempugon aremī yaū morĭgok, Im ra nēyōwarayaū mcsitū iram: pah, 
marima oti nempugon aremī; pah marima oti nempugon nēyōwara); 

3ya otūm numpi sī entie sī nagkaū worumpi netakeli ūnōwanda ōveteme, ma 
ūtū wanūwi ūr ugi torugat enyaū; 

4kō ya umnumpi siame sugkū umnavos ugi dan sū, sugkū lĭvsaū eni Nōbū, ra 
netevarū nemolsep tamas, ra norĭgumpūnū, ra norumkora enyau, ra nugkugko 
irag, ra selatevi irag, 

5ra nimo nugkugko, ra nesesaū, ra numpūrak nagelaū, ra ōvun nefinte tawi 
nalēepo, ra ōvun temas matmas ugi; 

6ra sentevives ūnōwag, ra nelekon, ra nelintugi, ra itemas paū ugi Naviat 
Tumpora, ra nelintugi anōwag tawi nĭmpiri, 

7ra nam ĭtnesog, ra horog eni Nōbū; ra siame nugko ra mevis ĭm mor, 

8ra norĭgi ves irag ĭm namlī irag, ra nam aremī ĭm nam ūr irag; sugkū neteme 
nimpiri, kō ĭtnesog; 

9sugkū neteme rūtūkili iyi, kō umagkili aremī; sugkū neteme okemasewi, ko ya 
umamūrep; 

10sugkū neteme ūmeselatevi iyi, kō dūtū talokoyaū; sugkū neteme 
norĭgumpūnū, kō yakum navos dan sū; sugkū neteme norumkora, kō dūvl 
nōēte ōveteme sikat popōwo ugi yaū; sugkū neteme tawi noete isen, kō siame 
nōēte omwisū sorūg yaū. 

11Pah ōveteme Korint, umnovag nogūg nisekomi, ĭm nowag umnelintugkūm 
tamas. 

12Nelintugi ūnōwag nisekomi tawi virok, kō nelintugi ūnowami nisekūg oti 
virok. 

13Im marima wumpi sugkū nisekūg (ya umanūwi sugkū punora ōvun sorug) 
wumpi nelin tugi tamas sugkū kĭmi. 

14Utūte kĭmi siteven dal irora ōvun netū tavniri: popōwo tanepo ĭm satindi 
irora nilpon sī ĭm sī, ĭm nilara otū ante dal nelebokevat. 

15Im Krĭstō antindowi nandū Bēlial sugkū sie? ĭm sī neteme tavniri ĭm sī 
nelebokevat wavan mampag sīteven sugkū sie? 

16Im irora ūtū wantipe ōvun sokowara natemas ra nimo tumpora eni Nōbū, 
popōwo ĭt nimo tumpora eni Nōbū nomūrep kĭmi; sugkū Nōbū yemenūwi, 
memokū, ya antindowi dal irora, ĭm ya onūr ora; ĭm ya ante Nōbū enirora, ĭm 
irora wante ōveteme enyaū. 

17Popōwo pe Novsūromon umagkū, Uvelum marokonda kĭmi, mō mūte isūt 
pelah sī morokonda kĭmi, iyi Novsuromon mori Tantevakepe umagkū, Utū 
sugkori sī entie sī nelilūo kĭmi 

18Im ya ampi kĭmi Im ya ante Nate nisekomi, Im kĭmi kwante nisekūg ōvun 
ĭtōvateman mĭtōvasiven. 

II. Korint 7 

1Ravugsieme, umante tovunekos imo sū ōvun nam dūmūnūatumpene, popōwo 
pe sugkū aremī kos kele sendumsi ves irant marugi ōvun neliūo omwisū ra 
nokolisirant ĭm naviat enugkos, mō mumpi netevarū aremī indowi memtetugi 
ves Nōbū. 

2Uvi yaū kĭmi: itnesog yaū metū umpi sat iran sī neteme, ĭm yaū metū umpi ūr 
nowan sī neteme, ĭm yaū metū umpi nimpiri iran sī neteme. 

3Ya otū anūwi imo worūrian irami: popōwo yaū mepmenūwi, magkū kĭmi 
ūnōwag, ma ya amas ĭm ya amūrep dal kĭmi. 

4Yakum manūwi nam horog pugkūm, ĭm ya umanūwi narigi horog enugkimi, ya 
umovwar ugi nemolsep irag, 

5ĭm ya umnavos tamas wokon ra ōvun norĭgumpunū enyaū. Popōwo pol sugku 
ya ovelum sū Masedonia, tawi sī nemolsep marugi nesorū irag, dūramtokoyaū 
mūtī yaū; dūmūtī nokolisirag, ĭm yaū morigi sat ūnōwag. 

6Kō iyi mori umnumpi ninparata nisekonda ōvun nemolsep ūnōwanda, mori 
Nōbū, yemumpi navos nisekūg ugi hivelum eni Tītus; 

7ĭm tawi ugi nivelum isen wokon, kō ugi nemolsep mori kim mumpi nisekon iyi, 
pol sugkū yemenūwi po yaū nakiugi horog enugkĭmi, ĭm nageri enugkimi, ĭm 
nelintugi enugkimi nisekūg; ĭm popōwo pe sugkū yaū mavos tamas. 

8Itnesog ya mumpi norĭgumpūnū irami ugi netiyi mori enyaū ĭm yaū morigi sat 
ugi, kō marima ya otum mandegi sat ugi; popōwo ya magkili norĭgumpūnū mori 
enugkĭmi, yeti botibot wokon. 

9Marima ya umnavos, tawi popōwo ugi norĭgumpūnū mori enugkĭmi, kō 
popōwo norĭgumpūnū enugkĭmi yemumpi kĭmi worenūatumpeni sat sū 
enugkĭmi: popōwo norĭgumpūnū mori yeti norĭgumpūnū tamas aremi 
ūnōwami pugi Nōbū, ma ya otū pīsesat kĭmi ugi sie sī. 

10Norĭgumpūnū mori ūnōwan neteme uni numpi nenūatumpeni sat sū pugi 
Nōbū ra nēyōwara, norĭgumpūnū mori otū ampi nesorū ugi: kō norĭgumpūnu 
ugi siame ra nemap umnumpi nemas. 

11Kĭmi kūmagkili, memagkū, pol sugkū kūmūvi norĭgumpūnū mori yimne ra 
Nōbū, yeti aremi ōvun tarū enugkĭmi, ĭm sūli ves enugkĭmi nam ugi netevarū 
enugkimi, ĭm nugkugko, ĭm nemetet, ĭm nakiugi, ĭm natekisah, ĭm tampenūm 
tīwi! Ra ōvun nam sū enugkĭmi kĭm sūli ves memagkū kĭmi kūmante sentevives 
ra imo siame. 

12Im popōwo pe, pol sugkū yaū metīyi netiyi nisekomi, yaū metū otīyi popōwo 
ugi iyi yemumpi sat, ĭm tawi ugi iyi mori dūmumpi sat iran, kū memagkū tarū 
enugkĭmi nisekūg amsok pugkūm ūnĭpmi eni Nōbū. 

13Im popōwo pe yakum nemolsep: ĭm ra nemolsep envaū yakum navos tamas 
wokon, popōwo ugi navos eni Tītus, popōwo naviat isen yorĭgives ugi kĭmi 
omwisū. 

14Nagkū ya onūwi narigi ves ugi sī se sī enugkĭmi pugi, yaū metūvī narumprum 
ugi; kō sugkū yaū menūwi ugi ĭtnesog siame sū pugkūm, ĭm sugkū narigi mori 
yaū menūwi ūnĭpmi Tītus, yeti ĭtnesog. 

15Im iyi umnelĭntugkūm tamas mōmū kĭmi, popōwo iyi umnenteme nokowo 
nalekoleki enugkimi omwisū, ma ugi nemtetugi ĭm nevekūrokur kĭmi kūmūvi 
iyi. 

16Ya umnavos popōwo ugi siame sū omwisū ra kimi nowag umentorugat. 

II. Korint 8 

1Ravūgsieme, yaū manūwi pugkum itemas pau eni Nōbū dūmūvunora ōvun 
kalesia. 

2Masedonia; ma ugi numpūvsok tamas ra nesesau iranda yemovūar navosavos 
ĭm norumkor tamas enirora ra nūsian nelĭntugi ĭm itemas pau isenda. 

3Im ya umnumpūvsok iranda, ma sugkū faneteme enirora, ĭm mōmū ra 
faneteme enirora, 

4dūmūsūpen nesitū, mō mūsonĭgi yaū worevi imo ĭtemas paū ĭm nesitū enirora 
nisekonda ōvun tavniri ves; 

5irora, dumumpi sugkū sū imo, ko tawi sugkū yaū mokū wonumpi, mampum 
irora dūmūtinimpe irora pe irora pugi Novsūromon, penūri po yaū, sugkū nam 
eni Nōbū. 

6Popōwo pe sugkū ya esenigi Tītus, ma sugkū yematipotni, iyi onekompeli imo 
nelintugi pugkūm. 

7Im sugkū kĭmi kūm atekisah ra siame omwisū, ra tavniri, ĭm nam, ĭm nelekon 
ĭm torugat ugi nakīugi ĭm nelintugi ūnōwami po yaū, watekisah kĭmi, ra imo 
nelintugi sugkū. 

8Ya otū manūwi sugkū nam alam, kō sugkū worumpūvsok natekisah isenda 
ōveteme nilpon sī, ma nelĭntugi enugkimi itnesog kū? 

9Popōwo kĭmi kūmagkili Itemas paū eni Novsūromon Iesū Kristo, ma, iyi yeti 
neteme nōēte, kō yemyeti neteme norumkor popōwo ugi kĭmi, ma kĭmi kwante 
ōveteme nōēte popōwo ugi norumkor isen. 

10Im yakum manūwi tarū enyaū ugi imo siame: magkū ĭt mōmū aremī irami, 
kĭmi mori kūm obūm ra nevi sī, tawi worumpi sugkū wokon, kō warokīugi 
worumpi. 

11Im marima wumpi aveni sugkū; ma sugkū yeti nakiugi pe, wante nekompelĭgi 
sugkū faneteme enugkimi. 

12Im umagkū aremī iran neteme, nagku iyi umnakīugi wosesitū, ĭm tawi ugi imo 
siame nugkugko iran worevi, kō ugi imo isen. 

13Kō ya otū magkū ma nugkon ōveteme wonesitū ugi virok, ĭm kwonagelaū 
kĭmi; 

14kō ma sugkū sū siteven omwisū; nōēte horog enugkimi onesitū ra norumkor 
enirora marima, ĭm ma nōēte horog enirora onesitū dan sī ra norumkor 
enugkimi; 

15sugkū sītevengo; sugkū dūmūtīyi, memokū, Iyi mori yisemsimugi tamas tawi 
sī yemetor nisekon; ĭm iyi mori yisemsimugi virok tawi norumkor isen. 

16Kō umpalugi iran Nōbū, it iyi yemetipe nelintugi horog ūnōwan Tītus sugkū 
nisekomi. 

17Popōwo ĭtnesog yemorīgi nam enyaū; kō popōwo yemespun akīugi tamas 
yemevugevag woreve pugkūm. 

18Im ya umtamūli dal iyi avit mori umanūwi narigi isen ra nam navosavos ōvun 
kalesia omwisū; 

19ĭm tawi imo wokon, kō ōvun kalesia dūmūtainpoli iyi worūn yaū woroioki 
Itemas paū mori yakum mantevūrak ra nilasilaswi eni Novsūromon, ĭm 
woresesi nakīugi ūnōwaman; 

20ĭm ya umafinte yaū ugi imo siame, ma tawi sī neteme anūwi nam irag ugi imo 
Itemas wokon horog yakum mantevūrak: 

21popōwo yakum numpi tanepo, tawi ūnĭpmi eni Novsūromon wokon kō 
ūnĭmĭnda ōveteme sugkū. 

22Im ya umtamūli avūgsī worūrora, mori yaū morun okili tarū isen ra siame 
sikat, ĭm marima tarū isen ugi kĭmi oti tamas mōmū popōwo ugi tavniri eni 
irami. 

23Nagkū sī ontagkeli ugi Tītus kō iyi nandū yaū miyi umnavoroyaū nisekomi; 
ĭm nagku wontagkeli ugi ravugsieme dūrū, kō irora ōvun apostol enirora ōvun 
kalesia, ĭm nimsin nilasilaswi eni Kristo. 

24Popōwo pe sugkū ūsesi punora kĭmi ūnĭmĭnda ōvun kalesia numpūvsok ra 
nelĭntugi enugkimi, ĭm nam navos enyaū ugi natekisah enugkimi. 

II. Korint 9 

1Im ya ctū anūwi ra netiyi pugkūm ugi itemas paū enugkimi mori nisekonda 
ōveteme tavniri: 

2popōwo ya umagkili nakiugi ūnōwami, mori ya onūwi ugi horog punora 
ōveteme Masedonia, meinokū ōveteme Akea dūmūsemsimugi ĭtemas nesitū 
enirora mūkumpeli sū etūwī sugkū sī nevi; ĭm natekisah enugkimi 
yemoiokonda ōveteme sikat ra irora. 

3Kō ya otamūl, pugkūm nugkon ravūgsīeme, ma nam horog sorūg ugi kĭmi otū 
anti nam wokon ugi imo siame; ma, sugkū ya onūwi pe, kwontavesves sū kimi: 

4kū nagkū pe tawi, nagkū wonūri yaū nugkon ra irora Masedonia nigoi irora 
wagesi kūmūtū tavesves, yaū (ma ya otū magkū kĭmi) ya ampi narumprum ugi 
nam narigi enyaū mori ugi kĭmi. 

5Popōwo pe sugkū yaū mokū ya osenĭgora ovragi ravūgsīeme mori, ma irora 
wampūm mesemsimugi nelĭntugi mori kĭm ūnūwi, ma imo ante sugkū nelintugi 
itnesog enugkimi, ĭm tawi sugkū ugi niyevi masiugi. 

6Kō ya magkū, Iyi mori onōwi virok siame onesem-simugi virok sugku; ĭm iyi 
mori onasĭviugi horog onesemsimugi horog sugkū. 

7Aremī ōveteme omwisū wonumpi ĭtemas ugi tarū ūnōwanda; tawi ugi asiugi 
ĭm tawi ugi nugkugko: umante nelĭntugi eni Nōbū iran iyi mori umnumpi 
ĭtemas ugi itnesog ūnōwan. 

8It Nōbū faneteme worumpi worenug pugkūm ōvun itemas omwisū; ma kĭmi 
faneteme ra siame sū, ĭm worenug ra ōvun numpūrakves enugkĭmi omwisū; 
sugkū dūmūtiyi, 

9Iyi naseviugi siame sū, iyi umnelĭnto konda ōvun norumkor; Umantindowi 
tanepoves isen ūnam indowi. 

10Im iyi mori umentalug pugi neteme naseviugi novsin ĭm nevag nisekonda 
ōveteme, onumpi woralam novsin nisekomi worowi, ĭm onumpi woralam fan 
ra ōvun numpūrak tanepo enugkimi: 

11ĭt kĭmi kūmūvī nōēte tamas ra siame sū woretalug, ĭm imo umnumpi iramam 
worumpalugi pugi Nōbū. 

12Popōwo ime talug ra imo numpūrak otūm numpi wokon woresitū iranda 
ōvun norumkor, ōveteme aremī, kō umnumpi horog sikat umpalugi pugi Nōbū; 

13popōwo ugi numpūvsok irami ugi imo numpūrakeves enugkĭmi irora 
ūmnumpi nilasilaswi iran Nōbū popōwo ugi sendiokives tavnirigi ugi 
navosavos eni Krĭsto, ĭm popōwo ugi itemas paū horog enugkimi punora, ĭm 
punora ōveteme omwisū; 

14pol sugkū irora pe irora sugkū, ugi nesenigi nisekomi, ūmnelintugkūm tamas 
popōwo ugi itemas paū eni Nōbū ūnōwami. 

15Kompalugi iran Nōbū popōwo ugi ĭtemas paū nusian tamas isen. 

II. Korint 10 

1Im yaū Pol yaum manūwi pugkūm ugi nemolsep ĭm ninparata eni Kristo, yaū 
mori neteme norumkor ra nokolisirag ūnĭmetemi, 

2kō pol sugkū yaū isūt ya umnatekisah nisekomi: ĭtnesog, ya umnesenugkūm, 
ma ya otū anūwi nam nugkugko ūnĭmetemi sugkū ya magkū worenūwi 
iranda, mori, ūmanūwi iramam ma ka kim numpi sugkū siame ra nemap. 

3Ka kim lante ra nemap ugi nokolisiran, kō ka kĭm letūavakat ugi siame ra 
nokolisiran 

4(popōwo siame ra ūvrami enugkam tawi sugkū ra nemap, 

5kō horog ūnipmi eni Nōbū woro talepasi siame nugkugkoi); ka kim 
lentalepasi ōvun tarū tarū enirora oveteme, ĭm ōvun nugkugko ūnōwanda 
mori umesompat nilara eni Nōbū ĭm ka kim lentorora ōvun tarū woretorugat 
iran Kristo; 

6ĭm ka kim lintavesves worūrian iranda sendokia omwisū, pol sugkū 
onekompeli aveni nalekoleki enugkimi. Itnesog kimi kūmagesi siame sugkū 
umagesi. 

7Nagkū umagkū iyi sī lĭvsaū eni Krĭsto, aremi iyi aspen tarū ūnōwan isen, 
magkū, sugkū iyi lĭvsaū eni Krĭsto, yaū sugkū lĭvsaū isen. 

8Popōwo nagkū ya anūwi tamas ugi imo horog enyau (mori Novsuromon 
yemoyeyaū woresitu irami, ĭm tawi worokeni kimi) ya otū onarumprum ugi: 

9ma sugkū kimi ūtū wagkū ya umnetīyi ōvun netīyi enyaū worumpi nemetet 
irami. Popōwo sī umagkū. 

10Itnesog irora horog tamas ōvun netiyi isen; kō nokolisiran tawi aremī ĭm 
nam isen nindewavū wokon. 

11Aremī sī sugkū agkili imo memagkū, ōvun netiyi enyaū pugkūm pol sugkū 
yaū isūt, sugkū netevarū enyaū polekū ya ampelum. 

12Ya otū agkū ya anūwi yaū dal irora mori ūmanūwi narĭgi enirora: kō pol 
sugkū irora ūmanūwi narigi enirora, magkū nugkon ra irora mōmū aremi 
iranda nugkon ra irora, irora tawi nelekon. 

13Kō ya otū narigi ugi numpūrak dūtūtipe nisekūg, kō ugi imo numpūrak 
wokon, mori Nōbū yemetipe nisekūg, ĭm nugkon imo numpūrak umampe 
mafeli kimi. 

14Popōwo pol sugkū ya ampelum pugkūm, ya otū magkū ugi imo mori 
dūmūtipe nisekūg: 

15kō yaū menūwi mopmobūm nam navosavos eni Krĭsto pugkūm: ya otū 
anūwi tamas ugi yaū magkū ugi numpūrak oveteme nilpon sī dūmumpi, tawi 
yaū: kō ya magkū, pol sugkū onalam tavniri enugkimi, ya onatekisah tamas 
wokon nisekomi ra nūrū mori dūmūtipe nisekūg, 

16worenūwi nam navosavos ra ovun nūrū pe sī isūt parugkūm, ĭm tawi 
worenūwi narĭgi enyaū ugi numpūrak eni neteme sī iyi yobum yemumpi 
aremī nisekūg. 

17Kō iyi mori umanūwi horog narigi aremī iyi anūwi ugi Novsūromon wokon. 

18Popōwo tawi iyi mori umaspen enūwi narigi isen irora ūmanūwi aremi ugi, 
kō iyi mori Novsūromon umanūwi narigi iyi. 

II. Korint 11 

1Pah wumpi nemolsep irag lap virok ugi neyōĭmpele enyaū: ĭtnesog ya 
umnesenugkūm ūte nemolsep irag ugi. 

2Popōwo ya umnarakar ugi Kĭmi sugkū Nōbū umnarakar ugi: ya onuūwi Kĭmi 
nisekon asūon siteven, ma ya ontorokūm sugkū ĭtnumpokon sentevives, pugi 
Krĭstō. 

3Kō ya um amtītugi, kū entawi sī unumpi ūr nowami worūwi netevarū ĭtnesog 
enugkimi ugi Krĭstō, sugkū neskil yemimpirigi Iv. 

4Nagku si ontorenūwi Iesū pe sī, ka kĭm letū torenūwi iyi kam, kū nagkū kĭmi 
kwampi naviat, pe sī, mori kūmūtūvī, kū nam navosavos sī, mori kūmūtūvi, ĭt 
otiaremī ma kwonumpi nemolsep kĭmi nisekon iyi. 

5Kō ya magkū yaū tawi mōmū virok iranda, omwisū ōvun apostol aremi. 

6Nagkū tawi yaū faneteme worenūwi aremī fan nam, kō ya umagkili ves siame; 
ĭtnesog kĭmi kūmagkili yaū ves ra siame sū omwisū ūniminda ōveteme omwisū. 

7Yaū metū umpi sat, yaū mumpi netevarū nemolsep ma kĭmi kwante horogsah, 
pol sugkū yaū menūwi pugkūm nam navosavos im tawi nipmi nisekūg. 

8Yaū meforugi ōvun Kalesia nilpon sī, īmpi nĭpmi morokonda ma sugkū ya 
ontorugat, irami; ĭm pol sugkū yaū mete dal kimi im norumkor irag, 

9yaū metūte numpūkontum iran sī neteme; popōwo raveteme pol sugkū irora 
dūmne Masedonia mūvelum dūmūsitū irag ugi norumkor sorūg, ĭm ra siame sū 
ya mafinte yaū woretūtipe nugkugko irami, ĭm ya onafĭnte yaū sugkū. 

10It umante ūnōwag siame ĭtnesog eni Krĭstō, ĭm tawi sī osompat imo nam 
horog enyaū ra nūrū sū nūrū sū Akea-Irasie? 

11popōwo ya otūm nelĭntugkūm kū? Nōbū umagkili. 

12Kō imo ya umnumpi, ya onumpi, ma ya osompat nam sat enirora mori 
ūmnakīugi nam sat; memagkū irora wante sugkū yaū, ra siame sū mori irora 
ūmanūwi nam tamas ugi. 

13Irora ōvun apostol namli ovragi mori, ōvun torugat nimpiri, ūmagkū irora 
ōvun apostol isen Kristo. 

14Im mē onavlugi ugi imo? popōwo oragi Sētan umagkū iyi sī nagelo nilara. 

15Im nagkū sugkū imo tawi sie sī woravlugi horog ugi nagkū ōvun torugat isen 
ūmagkū irora ōvun torugat ra netevarū aremī; kō onūrian iranda sugkū 
numpūrak enirora. 

16Im ya umanuwi memagkū, otū magkū sī irag ma yaū neyoĭmpeli; kō nagku 
tawi sugkū, ūvī yaū kĭmi sugkū neteme neyoĭmpelĭgi, ma ya anūwi mōmūgo ugi 
horog. 

17Ya otū anūwi imo sugkū netevarū eni Novsuromon, kō sugkū nam numgi 
enyaū, ra netevani tesūwĭ ugi nam horog. 

18Popōwo oveteme sikat ūmanūwi tamas ugi ōvun siame ra nemap, yaū sugkū 
ya anūwi horog sugkū. 

19Kūmante nemolsep punora mūtokesi iranda ōvun numgī, popōwo kĭmi ōvun 
nelekon kĭmi. 

20Kūmūlĭntugi neteme nagkū iyi unumpi nugkugko irami woretorugat wokon, 
kū iyi onefarugi siame enugkimi, kū ontorokūm ugi nugkugko, kū 
ontantevakepe irami, kū ontī nūgon sī neteme. 

21Ya umanūwi ra imo siame mori umnarumprum ugi, ĭm sugkū neteme 
netromoro. Kō nagkū sī neteme anūwi nam horog ra sī entie sī (ya umanūwi 
neōĭmpelĭgi), ya anūwi horog sugkū. 

22Irora ōvun Hibrū? yaū sugkū. Irora lō Isrēel? yaū sugkū. Irora novsin eni 
Ebraham? yaū sugkū. 

23Irora ōvun torugat eni Krĭstō (ya umanūwi sugkū sī uemlū) yaū nōmūgo; yaū 
emtorugat tamas, yaū mete nempugon sikat ra ōvun nimo nugkugko, 
dūmūselatevi yaū nempugon sikat wokon, ĭm mas sikat irag. 

24Ra nempugon fiv oveteme Yūdia dūmūselatevi yaū ra selatevi tūrtinĭn irag. 

25Ra nempugon desel dūmūselatevi yaū ugi teleĭnē, nempugon siteven 
dūmūtoviyaū gi nevat, ĭm ran tok lō yemtavtiti nempugon desel ĭm yaū ra 
mumpon, yaū mete ran tok wokon būmrok siteven ĭm dan sīteven; 

26yaū mavan ūselat nempugon sikat, im yembotpot nemas irag ra ōvun nū, ĭm 
nugkugko irag ugi ōvun numprok, ĭm morokonda ōveteme ra nūrū sorug, ĭm 
morokonda ōvun domo, ĭm ra siti, ĭm ra nūrū wokon, ĭm ran tok, ĭm morokonda 
raveteme nimpiri; ĭm sikat torugat irag ĭm norĭgumpūnū, 

27ĭm tawi nalēepo ra ōvun būmrok sikat, yaū mampiumnū ĭm tawi nevag, ĭm 
matmas irag ra nempugon sikat, ĭm netepont domo irag ĭm tawi nemas sorūg. 

28Im tampelegonda imo siame ratilat, umante ra nowag dan sū tarū 
numpoūĭntom ugi ōvun nilpon sī lō tumpora omwisū. 

29Nagkū sī umandromoro, yaū sugkū ya umandromoro, nagkū sī umamol ran 
tapmi, ya umandigi sat ugi. 

30Nagkū ya anūwi tamas ugi sie sī irag, ya anūwi ugi siame ra netromoro enyaū. 

31Nōbū Itemen Novsūromon Iesū, umnumpi nilasilasewi iran indowi, umagkili 
ya otum manūwi namli. 

32Ra Damaskus neteme horog mori Aretas natemonok, yemetipe iyi, yemavlis 
ugi ōvun navlis siti isenda, worevi yaū: 

33ĭm ra naviran windo ra nokorin nimo dūmūtesep yaū ra mumpon woretovi, 
ĭm yaū malōves marugi nokoven. 

II. Korint 12 

1Tawi aremi irag worenūwi nam horog, kō dan sī ya agesi ōvun sesi, ĭm siame 
yemetūratumpeni Narisah ugi. 

2Yaū mokili sī neteme isen Kristo, etūwi sugkū fotin nevi (kīyei yemete ra 
nokolisiran, kū yetūte ra nokolisiran, ya otū magkili: Nōbū umagkili), 
dūmūrevenisah iyi unpokop ĭmelūo wokon. 

3Im yaū magkili neteme mori (nokū ra nokolisiran, ku tawi ra nokolisiran, ya 
otū magkili: 

4Nōbū umagkili), nokowo dūmūreveni sah iyi ra Paradīs, yemorigi nam nilpon 
sī nugkugko woresūli, ĭm tawi aremī iran sī neteme worenūwi. 

5Ya anūwi horog ugi neteme mori: kō ya otū anūwi horog irag yaū, kō ya anūwi 
wokon ugi netromoro enyaū. 

6Nagkū ya magkū ya anūwi ugi horog, ya otū anti neteme nemlū: ya anūwi nam 
itnesog: kō ya otū anūwi sī yaū, kū entawi sī ontarū ves irag mōmū ra imo mori 
iyi umagesi irag, kū iyi umandigi nam enyaū ugi pe. 

7Im ma ya otū ontarū ūnōwag magkū yaū sī horog, ugi siame sesi sikat, 
dūmūtipe nisekūg nagesaū ra nokolisirag, lĭvsaū eni Sētan woretī yaū, ma ya 
otū ontarū horog ūnōwag. 

8Yaū mesenigi Novsūromon nempugon desel ma imo norĭgumpūnū owi yaū. 

9Im iyi yemenūwi poyaū memokū, It tamas nelintugi sorug nisekom: popōwo 
horog enyaū faneteme ra netromoro. Popōwo pe sugkū ya onavos tamas ra 
netromoro enyau, ma faneteme eni Krĭsto antindowi irag. 

10Popōwo pe ya umnavos ra ōvun netromoro enyaū, ĭm ra ōvun nam irag, im ra 
ōvun norumkor sorūg, ĭm ra ōvun nesesaū irag, ĭm ōvun norĭgumpūnū enyaū, 
popōwo ugi Krĭstō: popōwo ra nempugon ya um mandromoro, ra um faneteme. 

11Ya um mamlū popōwo ugi nam horog sorūg: kō yeti nugkugko irag 
woreteteven popōwo ugi netevani enugkimi; mōmū aremī irami worenūwi 
nam paū horog nisekūg: popōwo tawi yaū mōmū yirok iranda ōvun aspostol 
horog wokon, kō itnesog yaū nĭndewavū wokon. 

12Itnesog yemetēpū ūnemetemi numpūvsok isen apostol dal kĭmi ugi nemolsep 
omwisū, ugi ōvun safi ĭm ōvun navlugi, ĭm ōvun torugat nugkugko. 

13Ugi sie mori dumumpi kimi mōmū virok iranda ōvun kalesia ra nilpon sī, kū 
entawi imo ma yaū metūtipe nugkugko irami worefinte yaū? efielĭntokoyaū 
imo nagkū sorūg. 

14Ya magkū, ya ampelum marimago pugkūm nempugon deselugi; kō ya otū 
antipe numpūkontom irami worefinte yaū: popōwo ya otū magkū ugi siame 
soremi, kō ya um nesorugkūm kĭmi: popōwo mōmū aremī ōvun ĭtemenda 
woutavĭnepon noete nisekonda ōvunyan, kō tawi ovunyan nisekonda ōvun 
ĭtemenda. 

15Im ya um nakīugi woretevūrak ĭm woretorugat nisekon naviat enugkimi. Kō 
pol sugkū ya um nelintugkūm mōmū tamas, kĭmi kūm nelĭntokoyaū mōmū 
virok mōmū. 

16Kō owi sugkū yaū metūtipe numpūkontom irami nisekūg yaū; kō ugi 
nointanwi enyaū, yaū melekavi kĭmi ugi nimpiri. 

17Yaū metūvī sī entie sī enugkimi nisekonda ovragi desel yaū im tamūli 
pugkūm. 

18Yau ĭm senĭgi Tītus, ĭm yaū ĭm tamūli avūgsī mori. Tītus yetūvī sī entie sī 
enugkĭmi: ĭt kam lavan ūnōwamam sīteven, ĭm ra netevarū sīteven. 

19Utūkū ūnōwami kĭmi, ma ya umaspen enūwi nam pugkūm. Ya um manūwi 
ūnīpmi eni Nōbū ugi Krĭstō. Kō siame omwisū, ravugsīme, oti woretavsugkūm 
aremī. 

20Popōwo ya um amtitugi, ma nagkū pol sugkū, ya umpelum, ya agkosekūm 
tawi sugkū ya umnakīugi, ĭm kimi kwagesi irag tawi sugkū kūm nakiugi; kū 
entawi ugi sie wante dal kĭmi nescsaū, ĭm narakar, ĭm nakan, ĭm taru tarū, ĭm 
sebet nam, ĭm nam nugkugko, ĭm navakat; 

21kū entawi, pol sugkū ya ampelum Nōbū enyaū onumpi yaū naruprom 
ūnemetemi, ĭm ya onageri iranda oveteme sikat dumumpi sat, mūtūrĭgi nesorū 
ĭm norĭgumpūnū ūnōwanda ugi nililūo ĭm tampalaū im nilasivien sat mori irora 
dumumpi. 

II. Korint 13 

1Nempugon deselugi imo ya ampelum pugkum. Ugi numpūvsok isenda 
oveteme ndūrū kū ndesel wante unam nam omwisū. 

2Ya onūwi sū pugkūm ūtendowi kĭmi; ūte ugi nemolsep: ūte ugi tarū ya 
umanūwi ves pugkūm, sugkū yaū mete dal kĭmi nimpugon dūrū, sugkū marima, 
ya umante isūt, punora ovragi mori dūmumpi sat, ĭm punora nugkon omwisū, 
memagkū, nagkū ya omampelum, ya otū anūwi ugi nemolsep pugkūm: 

3ĭtnesog kĭmi kū akiugi safi memagkū Krĭstō umanūwi ra yaū, popōwo iyi tawi 
netromoro pugkūm, kō horog ūnisog kĭmi: 

4popōwo dūmūtalugi iyi ra ne ūmparum ugi netromoro isen, kō iyi umamūrep 
ugi horog eni Nōbū. Ya umandromoro ra iyi, kō ya amūrep dal iyi ugi horog eni 
Nōbū pugkūm. 

5Usorugi nowami kĭmi, nagkū kĭmi kūmūntavnirĭgi; ūkilekum kĭmi kūmūtūkili 
ugi kĭmigo, ma iyi Iesu Kristo ūnowami? kū entawi kĭmi ōvun nareki sat. 

6Kō ya magkū kwagkili kĭmi ma yaū tawi nimpiri. 

7Ya umnesenigi Nōbū ma ūtū umpi sī sie sī sat kĭmi; tawi ma kĭmi kwontarū ves 
irag, kō ya umnakīugi memagkū kwonumpi aremī kĭmi, nagkū pe yaū sugkū 
neteme nimpiri. 

8Popōwo nugkugko irag worumpi sie sī novson-akan ra nam aremī, kō woresitu 
ra nam. 

9Ya um navos, pol sugkū ya umandromoro, ĭm kĭmi ōvun torugat: ĭm ya 
umnakīugi imo, memagkū, ma kimi kwanti aremī ĭndowi. 

10Im popōwo pe sugkū ya um netiyi imo siame pol sugkū yaū isūt, ma ya otū 
onumpi nugkugko pol sugkū yaū dal kĭmi, sugkū horog mori Novsūromon 
yemovoyaū worumpi horog oveteme, Im tawi worokinora. 

11Im marima, ravūgsĭme, kĭmi paū. Wumpi aremī sīteven kĭmi; ūte ra ninparata: 
ĭm Nōbū mori oti ninparata ante mante dal kĭmi. 

12Umpasewugkūm kĭmi ĭm sūgū aremī irami. 

13Oveteme aremi omwisū ūmagkū kĭmi paū. 

14Itemas paū eni Novsūromon Iesu Krĭstō ĭm nelintugi eni Nōbū, ĭm navos 
ūnōwami ra Naviat Tumpora ante mante dal kĭmi. Amen. 

Kalesia 

Kalesia 1 

1Ya magkū, yaū Pol apostol (tawi morokonda ōveteme, tawi ugi ōveteme, ko ugi 
Iesū Kristo ĭm Nōbū Itamen, mori yemevsorasah iyi marugi nemas), 

2ĭm raveteme omwisū mori ūnuū yaū, ūmagkū punora nōvu nilpon sī lō 
tumpora Kaletia: 

3Kĭmi pau ĭm ninparata marugi Nōbū Itamen, ĭm Iesu Krĭstō Novsuromon soret, 

4mori vemespen tenipe iyi ugi sat sū enugkos, ma iyi osemsempari irant marugi 
netevarū ra imo nemap sat, sugkū ugi tarū eni Nōbū Itament: 

5nilasilaswi ante mante pugi indowi indowi. Amen. 

6Ya um navlugi popōwo kĭmi kūmūwi itnum iyi mori yemovrugkūm ugi ĭtemas 
paū eni Krĭstō ra nam navosavos sī; 

7kō ĭtnesog imo tawi nam navosavos pe sī: ko nugkon ōveteme ūnmakīugi 
woreyompelĭgi nōwami momumpi nagkaū nam navosavos eni Kristo. 

8Kō nagkū ka kwanūwi nam navosavos, kū sī nagelo marugi pokop, ĭm tawi nam 
navosavos sugkū mori ka īuūnūwi sū pugkūm, nevīĭndi iran. 

9Im sugkū ka mūnūwi sū pugkūm, ĭm ya omemanūwi, nagkū sī entorenuwi nam 
navosavos pe sī ĭm tawi imo mori kūmūvī, antin nevīĭndi iran. 

10Ya otūm nakiugi nani nemolsep eni neteme, kō isen Nōbū wokon: ya otum 
nakiugi narigi isen neteme; nagkū ya umnumpi ĭndowi irag nam paū eni 
neteme, tawi yaū lĭvsaū eni Kristo. 

11Yakum manūwi pugkum, ravūgsīme, memagkū, yetūmne ra neteme nam 
navosavos mori yaū menūwi. 

12Popōwo ĭtnesog yaū metūvī marugi neteme, ĭm tawi sī yetūtavsokoyaū, kō 
yivelum po yaū ugi sesi eni Iesū Krĭstō. 

13Im kĭmūrgi netevarū sorug etūwi pol sugkū yaū mete ra nofwaki isenda 
ōveteme Yūdia, ma yaū matekisah tamas ugi nesesaū iranda nelpon sī lo eni 
Nōbū mō mokinora: 

14ĭm yaū ĭm tantevakepe iranda sikat mōmū ra lō sorug ra nofwaki isenda 
ōveteme Yūdia, ĭm yaū matekisah tamas wokon ugi nam alam isenda ōvun ĭtīs 
sorūg. 

15Kō pol sugkū yeti aremī iran Nōbū, mori yemtampoli yaū, marugi nempugon 
nomprokomol enyaū, 

16memovrokoyaū ugi ĭtemas paū isen, woresesi Netni isen po yaū, ma ya 
ontorenūwisah iyi punora lō sū lō sū; marimago yaū metoko ugi sī neteme: 

17ĭm yaū metūve Yerūsalem punora mori dūmūte ōvun opmovūm irag: kō yaū 
ĭmpe Arebia; moĭmtorileki Damaskus. 

18Im penuri nevi endesel yaū ĭmsah Yerūsalem woratneme Sifas, ĭm yaū mete 
nandūdan fiftin. 

19Kō yaū metūkosora mōmū ōvun apostol, kō Yakobo wokon avensi 
Novsūromon. 

20Im ugi siame ya umnetīyi sū pugkūm, ĭtnesog, ūnipmi Nōbū, ya otū manūwi 
namlī ugi. 

21Penūri imo sū ya okove ra nūrū sū Siria ĭm Silisia. Dūtūkili nĭmtūg ōvun nilpon 
sī lō, 

22mori dūmūtavnirĭgi ra Krĭstō: kō irora dūmūrigi wokon, 

23memokū, Oragi mori yemumpi nugkugko irant, marima iyi umesūli ves nam 
tavniri mori yemokeni etūwī; 

24ĭm irora dūmumpi nilasilaswi iran Nōbū ugi yaū. 

Kalesia 2 

1Im nagkū isūma nevisū fortin yaū moĭmpe Yerūsalem dal Barnabas ĭm yaū ĭm 
tori Tītus dal yaū. 

2Yaū ĭm sah popōwo ugi sesi poyaū; ĭm yaū msūli punora nam navosavos mori 
yaū msūli punora, lō pelah sī, kō yaū ĭm sūli metūk mampum punora ōveteme 
aremī, ma nagkū otū ante nindewavū numpūrak mori yaū mumpi, kū imo ya 
umnumpi. 

3Im dūtokū ma Tītus neteme Krik, mori yemūri yaū, ampi namon iran: 

4ĭm imo yeti popōwo ugi raveteme nimpiri dūmūvelum pugkam, kō kam 
letūkilora, dūmūtesūo iramam, kō tawi ĭtnesog, worokesi navan aremī 
enugkam ra Iesū Krĭstō, ma irora wantipe numpukontom iramam: 

5kō kam letūrĭgora kū nugkugko iramam isenda, tawi, tawi ugi nempugon 
sīteven; ma antĭndowi dal kĭmi nam ĭtnesog ra nam navosavos. 

6Ko marokonda ōveteme mori dūmūnūwi mūmokū irora ōvun horog—kō ya 
otū kili ugi irora ĭm ya otū mandegi sat ugi irora: Nōbū otū mentampolora 
ōveteme —ya magkū irora, mori ōvun horog dūtū tavsokoyaū sī sie sī, 

7kō pol sugkū irora dūmokesi ma dūmūvoyaū nam navosavos nisekonda 
ōveteme dūtū umpi namon iranda, sugkū dūmūvrugi Piter ugi nam navosavos 
nisekonda ōveteme dūmumpi namon iranda, 

8(iyi mori yemovugi Piter horog woretorugat iranda ōveteme mori dūmumpi 
namon iranda, yemovoyaū torugat woretavsokonda ōvun lō pelah ra nūrū sū 
nūrū sū); 

9ĭm pol sugkū irora dūmūkesi ĭtemas paū dūmovoyaū, irora mori dūmokū ugi 
irora ma irora ōvun horogesah, irora Yakobo ĭm Sifas, ĭm Yōane, mori dūmokū 
ōvun horog ra nilpon sī lō tumpora, dūmugkeri nokovūg ĭm nokoven Barnabas 
ugi nokovenda mevis enirora ugi ĭtnesog ma ka kelampe punora, ōvun lō pelah 
ĭm irora punora lō Isrēel; 

10kō irora dūmakĭugi ma ka kelentarū wokonda ōvun norumkora; kō imo yaū 
mentarugi dan sū. 

11Kō pol sugkū Sifas yivelum Antiok, yaū ĭmyevi ūnipmi popōwo ugi netevarū 
nagkaū isen. 

12Popōwo pol sugkū nugkon ōveteme marugi Yakobo dūtū velum lap, yemeni 
dal ōvun lō pelah, ko pol sugkū irora dūvelum, yemowi lō pelah metūve punora, 
it iyi yememtitokonda mori dūmumpi namon iranda. 

13Im lō Yūdiaomwisū mori dūmūri iyi ra imo nimpiri; ĭm ugi imo netevarū ūr 
isenda dūmūtori nagkaū Barnabas sugkū. 

14Kō pol sugkū yaū mokesi ma, irora dūmavan nagkaū, ĭm tawi sugkū netevarū 
aremī ra nam navosavos, yaū menūwi pugi Sifas ūnĭmĭnda omwisū memokū, 
Nagkū kĭk neteme Yūdia kotūm numpi sugkū ōveteme Yūdia, irasie kĭm magkū 
irora lō pelah wonumpi sugkū ōveteme Yūdia? 

15Kos mori netnime Yūdia ugi fan, ĭm tawi netnime lō pelah ugi fan, ĭm lō 
nelebokevat, 

16ĭm kos kim lagkili ma irora ūtū magkū ĭt nogko navan eni neteme popōwo ugi 
nam alam, kō ugi tesūwi iran Iesū Krĭstō wokon, kos kĭm lentesūwi iran Iesū 
Krĭstō, memagkū irora wanūwi ĭt nogko navan soret popōwo ugi tesūwi 
enugkos iran Iesū Krĭstō, kū tawi ugi nalekoleki nam alam: otū magkū ĭt nogko 
navan eni sī neteme popōwo ugi nam alam. 

17Kō nagkū pol sugkū kos kim lenesorugi memagkū wanūwi magkū it nogko 
netevarū enugkos ugi Krĭstō, ĭm kos kĭm lumpi sat, ĭt iyi Krĭstō lĭvsaū ra sat kū? 
Tawi sugkū, tawi ĭndowi. 

18It nagkū yakum mentūkisah siame yaū mentasi, yaū magkū yaū neteme 
sendūekia. 

19Popōwo ugi nam alam yaū mas ra nam alam, ma ya amūrep pugi Nōbū. 

20Yaū mepmas ra nē umparum ūndū Krĭsto; ĭm ya umamūrep: ĭm tawi yaū mori 
umamūrep, kō Krĭstō umamūrep ūndū yaū: ĭm imo nomūrep mori yakum 

nomūrepwi marima ra nemap ya um amūrep ra tavniri, tavniri mori iran Netni 
eni Nōbū, mori yemelĭntokoyaū, ĭm yem espen tenimpe iyi nisekūg. 

21Ya otū sendūekia ĭtemas eni Nōbū popōwo nagkū ĭt nogko ĭm tanepo 
netevarū isenda ōveteme popōwo ugi nam alam, yimas wokon Krĭsto. 

Kalesia 3 

1Ah ōveteme Kalesia nemlū, mē yemumpi kĭmi neyoĭmpelĭgi, memagkū kĭmi 
kūtū alekoleki nam ĭtnesog mori yemsesi aremī Iesū Krĭstō ūnĭmetemi, 
dūmūtalugi iyi ra nē ūmparum, yūi enugkĭmiwi? 

2Ya umnakīugi ya agkili sie sī siteven marugkūm, kumūvī Naviat Tumpora ugi 
nalekoleki nam alam, kū ugi tavsogi ra tesūwo iran Iesū? 

3Itnesog kum memlū kĭmi; kūm atipotni ra Naviat Tumpora, kō kĭmi kūm 
magkū Nōbū onekompeli kĭmi aremī ugi netevarū ra nemap kū? 

4Itnesog kūmūvī norĭgumpūnū sikat kĭmi, kō imosū nindewavū, nindewavū 
wokon. 

5Iyi mori yemovugkūm Naviat Tumpora, memumpi ōvun numpūrak tamas 
aremi dal kĭmi, yemumpi ugi nalekoleki nam alam, kū ugi tavsogi ran tesūwo 
iran Iesū? 

6Sugkū Ebraham yemtavniri iran Nōbū ĭm popōwo pe dūmūnūwi memokū 
yetin tanepo numpūrak isen ugi. 

7Kūmagkili ma irora mori ōvun tavniri iroromo ōvun netnime eni Ebraham. 

8Dūpmūkili ugi netiyi tumpora mori dūmūtiyi, memokū, Nōbū umagkū antin 
tanepo netevarū isenda lō sū lō sū ra nūrū sū nūrū sū ugi tavniri isenda, 
dūpmūnūwi pugi Ebraham nam navosavos mūmūkū, Umūntorleki navosavos 
lō sū lō sū omwisū popōwo ugi kĭk. 

9Popōwo pe sugkū wampīeves irora mori ōvun tavniri ūndū Ebraham neteme 
tavniri ves. 

10Wonūrian iranda, omwisū mori ūmentosūwī ra nalekoleki nam alam: 
popōwo dūmūtīyi, mūmūkū, Nevīĭndi iranda ōveteme omwisū mori nagkū 
irora ūtū umpi siame sū omwisū dūmūtīyi ra netiyi nam alam, worekompeli sū. 

11Itnesog ūmagkili ves, memokū, otū anti tanepo ūnĭpmi eni Nōbū sī neteme 
popōwo ugi numpūrak ra nani alam: popōwo, Wamūrep ōveteme ĭt nogko 
numpūrak isenda ugi tavniri isenda; 

12ĭm nam alam tawi ugi tavniri; kō, Neteme mori umalekoleki imo tiame 
amūrep iranda. 

13Krĭstō yivasi kos marugi peviĭndi ra nam alam, popōwo yetĭn nevīĭndi 
nisekont: popōwo dūmūtīyi mūmokū, Nevīĭndi iranda omwisū ūmnataū ra nē-
ūmparum: 

14ma ampelum iranda ōvun lō pelah sī omwisū nevieves dūmūnūwi pugi 
Ebraham ra Iesu Krĭstō; ma kos kelampī Naviat Tumpora sugkū yepmenūwi, 
ugi tavniri. 

15Ravugsieme, yakum manūwi sugkū netevarū isenda ōveteme: Nagkū ante sī 
nam unam eni neteme wokon, ĭm nagkū umnumpi nugkugko ugi numpūvsok, 
otū wonareki sī, kū onumpi mōmūgo. 

16Im dūmūnūwi nam mori dūpmūnūwi pugi Ebraham, ĭm punora novsin isen. 
Iyi yetūnūwi, Im punora ōvun novsin, sugkū nagkū irora dūmne marugi 
ōveteme sikat; kō yemokū, Im punora novsin isen, sugkū nagkū irora dūmne 
marugi neteme sīteven, Im pugi novsin sorum mori (iyi) Krĭstō. 

17Im ya umanūwi memagkū ma nam ūnam etūwi mori Nōbū yemumpi 
nugkugko, nam alam, mori yivelum penuri nevi sū for hunder ĭm terti ra nisah, 
tawi faneteme worevĭpelah, sugkū worumpi nam ūnam mori dūpmūhūwi 
itetūwi sugkū nam wokon. 

18Popōwo nagkū tampenum oti popōwo ugi nam alam, iyi tawi mōmū ugi nam 
ūnam dūpmūnūwi itetūwi: kō Nōbū yemovugi Ebraham siame mori ugi nam 
unam mori iyi yepmenūwi ugi. 

19Dūmūnūwi nam alam irasie? Dūmūtipe popōwo ugi sat eni neteme, memagkū 
iyi antindowi mafeli nīmpugon mori ampelum novsin mori dūpmūnūwi nam 
ūnam itetūwĭ mori nisekonda; ĭm dūmūtipe ugi ōvun nagelo ra nokoven 
neteme woreti ūnam ĭndowi. 

20Ko neteme mori worumpi ninparata nisekon neteme tawi nisekon siteven: 

21kō Nōbū oti siteven. It okeni nam niyeviwos nam Nōbū yĭpmenūwi nam alam 
kū! Tawi sugku: popōwo nagku pepmumpi nam alam faneteme worumpi 
nomurep, ĭtnesog pepmumpi tanepo netevarū eni neteme popōwo ugi nam 
alam. 

22Kō dūmokū ra netiyi mūmokū ōveteme omwisū ōvun narekisat, ma 
ampunora ūmintavnirĭgi nam niyeviwos nam mori umintesūwo ra Iesu Krĭsto. 

23Polekū yetuvelum lap tavniri, dūmūsompat amtugkam ra mumpon nam alam, 
ĭm kam litevetūwi tavniri mori wanūatokeli dan sī penūri. 

24Im popōwo pe sugkū nam alam yeti sugkū tavsogi enugkam woretorokam 
pugi Krĭsto, ma netevarū enugkam tanepo popōwo ugi tavniri enugkam. 

25Kō marima popōwo tavniri okovelum sū, ĭt nam alam tawi mōmū tavsogi 
enugkam. 

26Im kĭmi sū ōvun netnime eni Nōbū, popōwo ugi tavniri enugkimi ra Iesū 
Kristo. 

27Popōwo kĭmi sū mori kūmūvakūmugi Krĭstō mori kūmūvi baptiso tovuni 
Krĭstō kĭmi. 

28Im tawi mōmū sī ĭm sī ōveteme Yūdia ĭm ōveteme Krik, ĭm tawi mōmū sī ĭm 
sī lĭvsaū torugat ĭm neteme narisah, kū nateman kū nasiven: popōwo marima 
kĭmi sū omwisū siteven ra Iesū Kristo enugkimi. 

29Im nagku kĭmi isen Kristo, ĭtnesog kĭmi ōvun netnime eni Ebraham, ĭm ōvun 
tampenum siame sugkū nam niyeviwos. 

Kalesia 4 

1Kō ya magkū pol sugkū neteme tanepo umante nalaū lap, iyi tawi mōmū sī iran 
lĭvsaū torugat, 

2kō ĭtnesog ĭt isen iyi ōvun sie omwisū; kō iyi umante ra mumpon nokovenda 
ōvun tavsogi ĭm ōvun nefinte siame isen mafeli nempugon mori yepmenūwi 
itemen. 

3Im sugkū kos kĭm lagalaū ra tavsogi mampūm ra nemap, ra nempugon mori 
kos kĭm lete ōvalalaū: 

4kō pol sugkū yemokompeligi nempugon isen Nōbū yemtamūli Netni isen, 
yemomprokomol ugi nasiven, 

5yemete ra mumpon nam alam, ma iyi oneviēyōwara iranda dūmūte ra 
mumpon nam alam, ma kos kel ante ōvun netnime isen. 

6Im popōwo kĭmi ōvun netnime isen Nōbū yemetipe Naviat eni Netni isen 
ūnōwami, umnasorasah, memagkū Nate, Itemen. 

7Popōwo pe kĭk tawi lĭvsafi mōmū, kō netni; ĭm nagku kĭk netni, kĭk tampenum 
siame popōwo ugi Nōbū. 

8Kō ra nempugon mori, popōwo kĭmi kūmūtūkili Nōbū, kĭmi kūmagelaū iranda 
mori ĭt irora tawi nōbū: 

9kō marima popōwo kĭmi kūmagkili Nōbū, kō mōmū Nōbū umagkilekūm, irasie 
kūmūtorileki kĭmi ra tavsogi siame ūr ĭm nindewavū wokon, mori kĭmi 
kūmakĭugi worotorileki worelĭvsaū iranda? 

10Kūmafinte ōvun dan, ĭm ōvun ĭtis, mōvun nevi, ĭm ōvunnempugcn. 

11Ya um mandigi sat popōwo ugi kĭmi, kū entawi yaū memagelaū wokon irami 
ĭm tawi fan. 

12Yakum nesenugkūm, ravugsieme, ūte sugkū yaū, popōwo yaū sugkū kĭmi. 

13Kum mūtū umpi ūr irag ugi sī entie sī kĭmi: kūmagkili kĭmi magkū nokolisirag 
yeti ūr ra nempugon mampūm yaū ĭm torenūwi nam navosavos pugkūm: 

14ĭm kūmūtokesyaū sat popōwo ugi mori ra nokolisirag, ĭm kĭmi kūmūtūwi yaū; 
kō kūmūvī yaū sugkū nagelo eni Nōbū, ĭm sugkū Iesū Kristo. 

15Navos mori enugkĭmi ugi kĭmi ive? popōwo itnesog yaū magkili memagkū 
nagkū tawi nugkugko kĭmi pūmūvsi nemetemi mūmōvoyaū. 

16Im yaū novsin nakan enugkĭmi, popōwo yaū ĭmsūli ves pugkūm nam itnesog 
ugi kĭmi kū? 

17Irora ūmnatekisah irami kō tawi ugi aremi, ĭtnesog irora 
ūmesompatamtugkūm ratilat, memagkū kĭmi kwonesorokonda wokon. 

18Kō ĭt oti aremī woretorugat ugi natekisah ra siame aremī ran dan sū, ĭm tawi 
wokon ra nempugon yaū dal kĭmi. 

19Ovunyan enyau, yakum mōĭm nagelaū nisekomi mafeli Krĭstō antūratumpene 
ūnōwami, 

20ĭtnesog yakum nakiugi woretindowi dal kĭmi marima, ĭm lagkū ante pe sī nam 
enyau: popōwo: yakum mandegi nesorū ugi kĭmi. 

21Unūwi pe poyaū, kĭmi mori kūmnakīugi woretindowi ra mumpon nam alam, 
kūtū mandegi nam alam kū? 

22Popōwo dūmūtĭyi mūmokū yemete dūrū ōvun netnime eni Ebraham, sī ugi 
nasiven torugat isen, ĭm sī ugi nasiven nasimnalam. 

23Kō iyi mori netni yemne marugi nasiven torugat yemumprokomol sugkū 
netevarū ra nemap; kō netni mori yemne marugi nasiven nasimnalam 
yemumprokomol sugkū nam niyeviwos. 

24Im sī nam nagkaūĭntan ra mumpon imo: ĭt irora ōvasiven dūrū mori sugkū 
nam unam endūrū; sī marugi numpūo Sīnī, umampī ovunyan pugi torugat 
nagalau wokon, mori oti Hēkar. 

25Im imo Hēkar oti numpūo Sīnī ra Arebia, ĭm sugkū sū Yerūsalem ra imo 
nempugon: popōwo iyi umante ra nagelaū nugkugko wokon dal ōvunyan isen. 

26Kō sugkū nasiven nasimnalam Yerūsalem mori nnelūo, iyi dinement kos sū. 

27Popōwo umnetīyi memagkū, Avos, kĭk mori umlat kĭmetūvi sī nalaū; 
Avokotekat ĭm asorasah, kĭk mori kĭmetūrĭgi nasaū ugi nevi ōvunyan sorum: 
Popōwo mōmū ovunyan isen, iyi mori nefi iran iyi mori yivi asūon. 

28Ravugsieme, kos ōveteme, mori dūmumprokomol ra nam niyeviwos, sugkū 
Isak. 



381 

 

NAM NUMPUSOK ITĒVAU ENI IESU KRISTO NOVSUROMON ENUGKOS 
Erromangan New Testament © British and Foreign Bible Society, 1909,1979. 

© 2019 Bible Society in the South Pacific. 
 

 
 

 

29Im sugkū iyi mori yemumprokomol ugi netevarō ra nemap yemumpi nesesaū 
iran iyi mori yemumprokomol ra nam isen Naviat Tumpora ra nempugon mori, 
ĭm sugkū marima. 

30Kō netiyi tumpora umagkū sie? Satevugi nasiven torugat ĭm netni isen: 
popōwo netni nasiven torugat otū ampi tampenum nandū netni nasiven 
nasimnalam. 

31Popōwo pe ravugsieme, kos tawi ōvun netnime isen nasiven torugat, kō kos 
ōvun netnime isen nasiven nasimnalam mori. 

Kalesia 5 

1Ute kĭmi ūnam ra nemolsep mori Kristo yemumpi nisekomi, mūtū torileki kĭmi 
mōmū ra nagelaū nugkugko. 

2Pah, yaū Pol yakum manūwi pugkūm, memagkū, nagkū kĭmi kwampi namon 
irami, otū ante aremī nisekomi Krĭsto. 

3Im yakum manūwi imo mōmū punora omwusū mori ūmampī namon iranda, 
memagkū otū sūlora marugi selnivi nam, kō irora wonekompeli omwisū. 

4Usūlūkūm kĭmi marugi Krĭstō, kĭmi mori kūmagkū kwonumpi kĭmi tanepo 
popōwo ugi nam alam; kĭmi kum mumol marugi itemas paū. 

5Popōwo kos kĭm lintevetūwi tanepo ves ugi Naviat ra tavniri enugkos. Im ra 
Iesū Krĭstō namon nisekon neteme nindewavū, 

6ĭm nindewavū sugkū woretūvī namon; kō pe tavniri umnumpi aremī ugi 
nelintugi. 

7Kĭmi kūmalovee; me yemsompat amtugkūm ma kim ūtū alekoleki nam 
ĭtnesog? 

8Imo siame tavsogi yetūmne marugi iyi yemtorugkūm. 

9Sī leven virok umnumpi leven ra yōūp omwisū. 

10Yakum mintesūwo irami ra Novsūromon, memagkū kūtū ampi si momu tarū 
ūnōwami kĭmi: kō iyi sī kū sī mori onumpi nēyōĭmpeli ra tairū enugkimi ampī 
nūrian iran iyi. 

11Ravūgsīeme, nagkū ya um magkū ōveteme wampī namon iranda, irasie 
umnumpi nesesaū irag? nagkū tawi nakan iran nē umparum. 

12Yakum nakiugi wontafugi irora, irora pe irora mori umnumpi tarū tarū 
ūnōwami. 

13Dūmūtorokūm, ravugsieme, ra nemolsep; kō ūtū wumpi netevarū sugkū 
etūwi ra nemolsep, kō ugi nelintugi ūnōwami ūtorugat irami kĭmi. 

14Popōwo umalekoleki selnivi nam omwisū ra nam sīteven wokon, sugkū imo; 
Elintugi numpūnaram sugkū kĭmnelintugkĭk. 

15Kō nagkū kwonelatop monenekūm kĭmi, ūfĭnte kĭmi kū entawi kwagkinekūm 
kĭmi pe kĭmi. 

16Kō yakum manūwi pugkūm, memagkū, Wavan kĭmi ra Naviat Tumpora ĭm 
kūtū onumpi tarū nilasivian nokolisirami. 

17Nakiugi ūnōwant pe sī, kō nakiugi eni Naviat pe sī; ĭm imo endūrū sugkū sī ĭm 
sī; popōwo pe sugkū ūtū umpi imosū kūmnakīugi worumpi kĭmi. 

18Kō nagkū Naviat Tumpora outorokūm, kūtū wante kĭmi ra mumpon nam 
alam. 

19Umagkili numpūrak ūnōwant etūwi, iroromo imosū; tampalaū, nililūo, 
nilisivian sat, tevita ra natemas, natemasevī, ōvun nakan, nesesaū, norĭgi sat, 

20narakī, novsen nakan, tarū tarū, sendūekiya, neworemesat, namoneki, 
neyompeli, 

21ĭm siame sugkū sū: yakum manūwi pugkūm ugi imo sū, sugkū yaū menūwi pe 
sū pugkūm, memokū, ūtū ampi lō eni Nōbū irora sū ūmnumpi imo siame. 

22Kō novwan ugi Naviat Tumpora oti imo; nelintugi, navos, ninparata, 
natekisah indowi, numpeleves dan sū iranda ōveteme, nowan aremī, 
tanepoves, 

23nemolsep, neteteven: ĭm iranda sugkū imosū itnesog tawi nam alam, 

24Irora mori isen Iesu Krĭstō dūmūtalugi ra nēūmparum nowanda etūwi, ĭm 
nilasivian ĭm sat ra nokolisiranda. 

25Nagku kos kim lamūrep ugi Naviat Tumpora aremī kos kelenūri Naviat 
Tumpora. 

26Im aremī kos keletūon tarū nugkugko ūnōwant, worumpi nesorū irant pe kos, 
ĭm neworemesat. 

Kalesia 6 

1Ravugsieme, nagku sī neteme umnumpi sie sī ūr kū sat watekisah woretori iyi 
kĭmi mori kūmante ra Naviat Tumpora; nefinte kĭk kū entawi ontapmi kĭk 
sugkū. 

2Uvorokūm kĭmi ra ōvun nesorū mōvun numpokentum enugkĭmi, ma sugkū 
kwonalekoleki nam alam eni Krĭstō kĭmi. 

3Popōwo nagku umentarū narĭgi isen magkū iyi sī, ĭm iyi nindewavū, iyi 
umnempiriwugi iyi. 

4Kō aremī ōveteme omwisū wonampesog ōvun numpūrak isenda ma irora 
wonavos ugi irora pe irora, ĭm tawi ugi ōveteme nilpon sī. 

5Popōwo ōveteme wampi nurian enirora sī ĭm sī. 

6Aremī iyi mori nelekon ra nam onaveri iyi mori umentavsogi ra siame aremī 
omwisū. 

7Utū yōmpeie mūtū wompiriwugkūm: nugkugko worempiriwugi Nōbū: 
popōwo neteme onalekon semsimugi sugkū yemowi. 

8Iyi mori onōwi ugi nowan etūwī onalekon siame ūr iran ugi nowan etūwi; kō 
iyi mori onowi pugi Naviat Tumpora onalekon nomurep ūvrūni ugi Naviat 
Tumpora. 

9Aremī kos keletū wandromoro ra numpūrak aremī: popōwo dan sī kos kelen 
alekon semsimugi, nagkū kos kelen atekisah ĭndowi. 

10Popōwo pe aremī kos kelen atekisah ra ōvun nempugon aremī enugkos 
worumpi ōvun numpūrak aremī nisekonda ōveteme omwisū, kō tamas 
nisekonda ōvun tavniri. 

11Ukesi netiyi ya umnumpi ugi ōvun leter horog pugkūm ugi nokovūg. 

12Irora mori ūmnakīugi worumpi ratilat wokon sugkū ōveteme aremī 
ūnĭmĭnda ōveteme aremī, ūmnatekisah ma kĭmi kwampi namon irami; ugi imo 
wokon memagkū irora ūtū wampi nesesaū ugi nēūmparum eni Krĭstō. 

13Im iroromo mori dūmūvī namon iranda irora ūtūm nalekoleki nam alam; kō 
irora ūmnakĭugi ma kĭmi kwampī namon irami memagkū irora wanūwi narĭgi 
enirora ugi nokolisirami. 

14Kō ya otū onarĭgi ugi sī entie sī, kō ugi nē umparum wokon eni Iesu Krĭstō 
Novsūromon enugkos, ĭt sugkū nemas nisekūg siame ra nemap ugi iyi, ĭm sugkū 
nemas enyau toveni nemap. 

15Worevi namon oti nindewavū, ĭm woretūvĭ namon nindewavū sugkū, kō sie 
sī sīteven aremī mori nowan ĭtevaū. 

16Im nevieves ĭm ninparata iranda omwisū mori wonalekoleki imo nani alam, 
im iranda lō Isrēel eni Nōbū. 

17Im marima ūtū yōmpele sī mōmū irag sī neteme: popōwo ya okevi nampon 
nugkugko ra nokolisirag ra Iesū. 

18Ravūgsīeme, ante mante ūnōwami itemas pau em Iesū Krĭstō Novsuromon 
enugkos. Amen. 

Efesus 

Efesus 1 

1Yaū Pol, apostol eni Iesū Krĭstō ugi nam eni Nōbū, ya magkū, itemas paū ĭm 
nĭmparata marugi Nōbū Itement, ĭm marugi Iesū Krĭstō Novsuromon pugkum 
ōveteme aremī ra Efesus ĭm ōvun tavniri ra Iesū Kristo. 

2Nevieves iran Nōbū ĭm Itemen eni Iesū Krĭstō Novsūromon enugkos, 

3yempīeves irant ugi siame sū aremī marugi pokop ugi Naviat Tumpora ra 
Krĭstō: 

4sugkū yemtampolokos ra iyi ra nĭmpugon tawi nemap, ma kos kel ante 
tumpora ĭm tawi sī ūr irant ūnipmi iyi ra nelintugi: yovum torokos 
mōmemumpi kos ovunyan isen ra Iesū Krĭstō pugi iyi, 

5sugkū tarū ves isen, ra narigi ugi nilasilaswi ra itemas paū isen, 

6mori yemevugkos tamas ra Netni paū isen: 

7iyi mori yempasi kos ugi de isen, memagkū worevīpelah sat sū enugkos, ugi 
ĭtemas paū isen, 

8ĭtemas mori yemumpi worenug pugkos ra nointanwi omwisū ĭm nelekon 
omwisū, 

9memsūli pugkos siame atiumpene ran tarū isen, sugkū ugi tarū ves isen mori 
yepmespen okū ra iyi ugi numpūrak mori yemokompeli ōvun nimpugon ugi, 

10memagkū wosemsimokonda sīteven pugi Krĭsto siame omwisū, siame 
unpokop, ĭm siame ra nemap; dūmūtipe kos ma kos kel ante isen, 

11yepmovūm meniwi irant sugkū tarū eni iyi mori umnumpi siame sū sugkū 
tarū nointanwi isen; 

12memagkū kos kel ante narigi ĭm nilasilaswi nisekon, kos mori kos kĭm ĭm 
lampelesi iran Krĭstō: 

13ra iyi kĭmi sugkū, kūmūrĭgi nam tanepo, mori nam navosavos ranēyōwara 
enugkimi,—ra iyi, kĭmi kūmū tavnirigi, kūm ampelesi iran ra Naviat Tumpora 
ugi ratevetūwi, 

14mori oti natipotni ugi nevīkos ugi, pugi sevasi ra siami eni iyi pe iyi Nōbū, ra 
narigi ugi nilasilaswi isen. 

15Im popōwo pe, pol sugkū yaū morigi ugi tavniri enugkimi ra Iesū Kristo, ĭm 
nelintugi enugkimi punora ōveteme aremī omwisū, 

16yaū metūwi worumpalug ugi kĭmi mematovninekūm ra ōvun nesenug enyau; 

17ma Nōbū eni Novsūromon Iesū Krĭsto enugkos, Itement nilasilaswi, 
ampugkūm naviat nointanwi ĭm sesi worokili ugi iyi; 

18woretīpelah ves nĭpmi naviat enugkimi, ma kĭmi kwagkili nokowo 
yemtorugkūm ugi woretevetūwi, 

19sie noeteves ra nilasilaswi eni ugi ōveteme aremī it irora isen, ĭm sie nūsian 
aremī horog isen pugkos mori ūmentavniri sugkū numpi mori horog faneteme 
isen mori yemumpi ugi Krĭsto, 

20pol sugkū yemevsorasah iyi marugi nemas, mōmetipe iyi woretesep ra 
nokoven meves eni ūnpokop, 

21memagkū iyi tantevakepe iranda omwisū ōvun fan lō, ĭm ōveteme horog, ĭm 
oveteme ra fan lō, ĭm ōvuu nilasilaswi, ĭm iranda omwisū mori ūmatovninda, 
tawi ra nimpugon marima wokon, kō sugkū ra nimpugon ampelum: 

22yemetipe siame sū ra nowon, mometipe iyi nompūn ra siame sū ugi nilepon 
sī lō tumpora isen, 

23mori nokolisiran, mori iyi umante tamas iran, ma ūvwarugi nūrū sū nūrū sū 
ra tiame omwisū umante iran. 

Efesus 2 

1Im ra nimpugon mori pol sugkū kimi kūmūte ōvun nemás ugi satindi ĭm 
netevarū sat enugkimi, 

2yemumpi nomūrep irami, popōwo etūwi kūmavan sugkū netevarū ra nemap, 
ĭm sugkū natemonok ūneĭ mori umnumpi ūr ūnōwanda ōvun narekindi; 

3ĭm kos omwisū kos kim lete etūwī sugkū sū irora ugi nakiugi nagkaū ūnōwant, 
ĭm ugi numpi sugkū ōvun nilasivien sat ra nokolisirant, ĭm ōvun tarūsū sat, ĭm 
kos kim lete ugi netevarū ra nemap ōvun narekisat ugi naraki irant sugkū 
ōveteme omwisū: 

4—kō Nōbū, yemosen nelĭntugi tamas, popōwo ugi nelĭntugi nūsian mori 
yemelĭntugkos ugi, 

5pol sugkū kos kim lete ōvun nemas ugi ōvun nareki enugkos, yemumpi 
noinūrep irant ūndū Krĭstō (dūmūvīēves kĭmi ugi nelintugi itemas paū isen), 

6kos kim levsorasah ugi iyi, mo mumpi kos woretesep dal iyi unpokop ra Iesū 
Krĭstō: 

7memagkū ra ōvun nimpugon ampelum iyi anūatumpene itemas paū nusian 
isen ra nelintugi pugkos ugi Iesū Krĭsto: 

8popōwo yemumkūmevōwara ugi Itemas paū isen ugi tavniri; 

9ĭm tawi ugi kĭmi: kō ĭtemas paū eni Nōbū: tawi ugi numpi enugkĭmi, ma tawi 
sī anūwi narigi isen ugi. 

10It pe kos ōvun numpūrak isen, yemumpi kos ra Iesū Krĭstō ugi nuinpūrak 
aremi, mori Nōbū yepmokū kos kelenumpi ĭndowi. 

11Popōwo pe wentemi, ma etūwĭ kimi, ōvun lō pelah sī ugi nelebokevat ra 
nokolisirami, mori ūmnatovninekūm ovragi mori dūtūvī namon iranda ugi 
irora mori dūmūvī namon iranda, ra nokolisiranda ugi nokovenda ōveteme; 

12ma kĭmi ra nimpugon mori ōvun lō pelah sī marugi Krĭsto, kūmūtūte ra 
mumpon lō Isrēel, kūmūte ōvun domo marugi neyevewos nam ra nam alam, 
kūmūtū tevetūwi neyevewos aremī kĭmi ĭm tawi Nōbū enugkimi, kō kūmūte 
ōvun nampelet wokon ra nemap. 

13Kō ugi Iesū Krĭsto kĭmi mori kūmūte isūt etūwi kūmante botipot marima ra 
de eni Krĭstō. 

14It iyi ninparata enugkos, yemumpi kos sīteven, ĭm tavtiti silebok mori 
ileboteven irant, 

15yivīpelah ra nokolisiran nakan mori yemete, mori nam alam ra selnivi nam ra 
nuīwaki isenda lō Yūdia; memagkū iyi ampi neteme endūrū menumpi irora 
sīteven ĭtevaū, ĭm sugkū menumpi ninparata; 

16mōmīetora dūrū sū sīteven pugi Nōbū ugi nē ūmparum, popōwo yemtalugi 
nakan mori ugi imo mori: 

17ĭm iyi yivelum memtorenūwi nam navosavos ninparata pugkūm kūmūte isūt 
ĭm punora dūmūte botipot: 

18popōwo ugi iyi umentipelah nisekont omwisū worintorĭmpe ugi Naviat 
sīteven pugi Itement. 

19Im popōwo pe kĭmi tawi ōvun domo mōmū ĭm lō pelah, kō kĭmi ravendame 
ōveteme aremī, 

20ĭm ovunyan eni Nōbū, dūmatipotni kĭmi nimo ra natipotni nimo enirora ōvun 
apostol mōvun profet, iyi pe Iesū Krĭsto oti nevat nampūntan nimo; 

21ra iyi ōvun nimo omwisū ūmnumpi sīteven mumpalugi, umnalam sī nimo 
tumpora sīteven ra Novsuromon: 

22ĭm ra iyi umnumpi kĭmi sugkū sīteven nimsin nimo woretindowi iran Nōbū 
ra Naviat. 

Efesus 3 

1Popōwo pe sugkū yaū Pol, neteme eni Iesū Krĭstō ra nimo nugkugko popōwo 
ugi kĭmi lō pelah sī, 

2—nagkū kūmūrīgi numpūrak mori ugi itemas paū eni Nōbū mori yemovoyaū 
nisekomi; 

3nokowo dūmūnūatumpeno po yaū worokili sie mori atiumpene, sugkū mori 
yaū metīyi botipot ugi, 

4ma sugkū pol sugkū kwonasepi kĭmi, kwagkili nelavenūri enyaū siame mori 
ugi Krĭstō dūtiumpene; 

5mori dūtūnūatumpene punora ōveteme etūwī, sugkū ūmanūatumpene 
marima punora ōvun apostol mōvun profet ugi Naviat; 

6memagkū ōvun lō pelah sī ōvun tampenum dal kam, ĭm sīteven dal kam, ĭm 
worevi dal kam nam dūpmūnūwi ra Iesū Krĭstō ugi nam navosavos, 

7mori popōwo ugi dūmumpi yaū lĭvsaū sugkū ugi ĭtemas paū eni Nōbū, mori 
dūmovoyaū sugkū ugi numpi horog isen yemorūn numpi irag. 

8Po yaū, mori mōmū virok iranda ōveteme aremi omwisū, kō dūmūvoyaū imo 
ĭtemas paū, ma ya ontoreuūwi punora lo pelah sī nam navosavos eni Krĭsto, 
nūsian aremī sugkū sie? 

9Im worenūatumpene punora ōveteme omwisū worokili ĭm worevi ugi 
netevūrak sie mori dūtiumpene marokonda palsi sū pe mori dūtiumpene ra 
Nōbū mori yemumpi tiame sū; 

10memokū ōvun fan lō mōvun horog ra ōvun nūrūves wagkili nelekon 
nointanwi eni Nōbū, sugkū ugi nam, 

11yepmenūwi ĭtnempris ra Iesū Krĭstō Novsūromon enugkos: 

12ĭm kos kim lalekisah im Livelum pugi ugi tarū sīteven ugi tavniri enugkos iran. 

13Popōwo pe ya magkū ūtūte kĭmi ugi netromoro popōwo ugi norīgumpūnū 
enyaū ugi kĭmi, popōwo im iroromo nimsin nilasilaswi enugkĭmi. 

14Popōwo pe sugkū ya umnumpūneterin iran Itemen Iesū Krĭstō Novsūromon 
enugkos, 

15ĭt marugi iyi umatovninda ōvun netnime omwisū eni ūnpokop mūnemap, ma 
iyi ampugkūm, 

16sugkū ugi nūsian aremī nilasilaswi isen ma kĭmi kwante ra horog tamas ugi 
Naviat ūnōwami: 

17ma Krĭstō ante mante ūnōwami ugi tavniri: ma sugkū kĭmi, ugi nōatnin, 
ĭmpwap ūnam ra nelīntugi, 

18kwante horog kĭmi worokili dal ōveteme aremī omwisū sie mori nokorugi ĭm 
tantop ūmnūri ĭm tantop ĭmelūo ĭm nūmpōoū, 

19ĭm worokili nelintugi eni Krĭstō horog tamas wokon sugkū nugkugko worokili 
ugi, ma kwampi kĭmi tamas marugi ūvwareves omwisū eni Nōbū. 

20Im marima pugi iyi mori faneteme worumpi tamas nūsian mōmū ra ōvun 
nesenug mōvun tarū enugkos, 

21sugkū horog isen umorūnumpi ūnōwant, pugi iyi ante mante nilasilaswi ra 
nilpon sī lō tumpora ĭm ra Iesū Krĭsto ūvūm nevi sū indowi ĭndowi. Amen. 

Efesus 4 

1Ya umnesenugkūm, yaū mori neteme isen Novsūromon dūmūti yaū, memagkū 
ūtĭndowi aremī kĭmi sugkū dūmūvrugkūm ugi, 

2ra nemolsep ĭm neteteven omwisū ĭm togesoveli, ĭm ninparata tarū ves ra 
nelintugi pugkum kĭmi; 

3mūmatekisah worefinte kĭmi ra tarū ves sīteven mōmūte sīteven ugi ninparata 
ra Naviat. 

4Nokolisiran sītevengo ĭm Naviat sīteven; sugkū dūmūvrugkūm ra ratevetūwi 
sīteven ugi novrugkūm mori; 

5Novsuromon sīteven, tavniri sīteven, baptisma sīteven, Nōbū sīteven, 

6Itemenda ōveteme omwisū, mori horog iranda siame sū omwisū, 
umnumpūrak iranda omwisū, miyi umante dal kĭmi omwisū. 

7Kō dūmūvugkos omwisū itemas paū sugkū sū nelintugi eni Krĭstō. 

8Popōwo iyi yemokū, Pol sugkū yemsah ĭmelūo, yemtorora oveteme mori 
dūmeitora, Memovunora ōveteme itemas paū. 

9Im sugkū, Iyi yemsah ūnpōkūp popōwo yovūm yep ra mumpon nemap nopōū 
pe nokowo. 

10Iyi mori yemyep iyi pe sīteven yemsah ĭmelūo isūt tamas iranda ūpokop 
omwisū, memagkū ūvwarugi tiame sū ugi iyi. 

11Im yemetipe nugkon ōveteme woreti ōvun apostol; ĭm nugkon woreti ōvun 
profet; ĭm nugkon woresūlives nam; ĭm nugkon woreti ōvun lĭvsaū nefinte ĭm 
ōvun tavsogi; 

12memagkū worumpi aremī ĭndowi ōveteme aremi, woretorugat ra nam, 

13ugi nefinte ves nokolisiran eni Kristo: mafeli nimpugon mori kos kel ante 
sīteven ugi tavniri, ĭm nelekon ugi Netni eni Nōbū, momenalam sugkū neteme 
talam ugi safi horog mōmūvwarugi ra Krĭsto: 

14ma kos kel letū ante mōmū ovunyan, umĭntorora ōvun nemetagi omwisū, ugi 
numpi isenda ōveteme, ugi nimpiri, ĭm ōvun numpi nagkaū ĭm namli; 

15kō aremī kos kel anūwi nam itnesog ra nelintugi, ĭm lĭnalam ra siame sū pugi; 
mori Krĭstō, numpūnt; 

16ugi iyi ōvun sie ra nimo omwisū umnumpalug sīteven ugi nesitū sī ĭm sī, 
sugkū ugi numpi isenda sĭtevengo omwisū, umnumpi worenug nokolisiran ĭm 
horogesah ugi nelĭntuigi ūnōwant nisekont. 

17Im ya magkū ya anūwi mōmesūlives pugkum ra Novsūromon memagkū 
ūtūavan mōmū kĭmi sugkū lō pelah, ra nelevokevat ūnōwanda, 

18ĭt irora nelevokevat ugi numgi enirora, umante ōvun domo marugi siame eni 
Nōbū popōwo ugi numgi umante iranda, popōwo ugi nugkugko ūnōwanda; 

19ĭm popōwo irora nugkugko ĭm ūr wokon ūmnūri nilasivien sat, worumpi 
nililūo tamas ugi nakiugi indowi. 

20Kō dūtūtavsogkūm ugi Krĭstō sugkū imo; 

21nagkū kūmūrĭgi iyi ĭm dūmūtavsogkūm ugi iyi, sugkū ugi nam ĭtnesog iran 
Iesū: 

22ma kwaūwi kĭmi, numpi enugkimi etūwi mori netevarū ūnōwan nugkugko, 
mori umnumpi ūr wokon ugi nilasivien nimpiri; 

23mōĭmtorileki kĭmi ra Naviat umnumpūrak ūnōwami, 

24mōmūvakūm ugi neteme ĭtevaū, mori umnumpi ra safi eni Nōbū ugi 
tanepoves ĭm tumporaves ĭm tavnirives ĭtnesog. 

25Popōwo pe, ūtafugi Indowi namli enugkimi kĭmi, ĭm ūnūwi nam ĭtnesog 
kĭmigo pugkūm omwisū: popōwo ĭt kos pe kos sīteven. 

26Im nagkū kwonarakara popōwo ugi nesorū ugi siame nagkaū, kō ūtū umpi 
nugkugko ugi: 

27tawi aremī ma nipminen oyep pol sugkū umante narakara enugkimi: ĭm 
ūtūrĭgi sētan kĭmi. 

28Iyi mori yemumprok otū onumprok nempugon sī mōmū ĭndowi: kō mōmū 
aremī iyi ontorugat mōmumpūrak ugi nokoven siame aremī, ma ante mōmū sie 
isen worevunora ōvun norumkora, ūtō amne marugi nugūmi sī nam sat, 

29kō imo nam mori umnumpi aremī neteme, momumpi nemolsep ĭm aremī 
nowanda mori ūmandegi. 

30Im ūtū umpi nesorū ra Naviat Tumpora eni Nōbū, ra iyi mori 
dūmūtampolekūm mafeli nempugon mori yemumkūmēyōwara. 

31Uwi ĭndowi kĭmi nakan omwisū ĭm narakara omwisū, ĭm tevivat nalokoi 
omwisū, ĭm sebet nam omwisū, ĭm tavūntan omwisū, ĭm ōvun narakara ūr 
omwisū: 

32ĭm ūtĭndowi ugi nelĭntugi pugkum kĭmi, ĭm melokolok ūnōwami, ūtū umpi 
nampon ra sat irami kō ūfielĭntugkūm kĭmi, sugkū Nōbū yemefielĭntugkūm ra 
Krĭstō. 

Efesus 5 

1Uri nampon nowan eni Nōbū kĭmi, sugkū ovunyan paū isen; 

2ūte ugi nelintugi pugkūm kĭmi, sugkū Krĭsto yemelĭntugkūm, mōĭmtinepe iyi 
pe iyi nisekont, toveni nemas sokowar aremī pugi Nōbū nempeneves tamas 
aremī. 

3Kō tampalaū ĭm nililūo, ĭm nilasivien ugi nōēte, ūtūnūora kĭmi ĭndowi, sugkū 
aremī iranda, ōveteme aremī; 

4ĭm ūtūnūora nililūo sat, ĭm sebet nam, ĭm nam neyompeli, ĭt irora tawi aremī: 
kō aremi umpalugi. 

5Im kĭmi kūmagkilives ĭtnesog memagkū ūtū wampe ra lō eni Krĭsto ĭm Nōbū 
irora mori ūmnumpi tampalaū, ĭm irora mori ūmnumpi nililūo sat ĭm ōvun 
norĭgi sat ugi nōēte, ĭt Nōbū enirora natemas. 

6Ufinte ma tawi sī ampiriwugkūm ugi nani wokon tawi fan: popōwo ugi imo 
siame narakara eni Nōbū ampelum iranda oveteme sendokiye. 

7-8Utūte dal irora kimi; popōwo kōmūte ra nelevokevat etūwi, kō marima kĭmi 
nilara ugi Novsūromon: 

9wavan kĭmi sugkū ōveteme nilara (popōwo novwan nilara oti tanepoves 
omwisū ĭm 

10nugkoves ĭm nam ĭtnesog omwisū) mōĭmisorugi imo mori aremi ūnipmi 
Novsūromon; 

11ĭm ūtūte kĭmi dal irora mori umnumpi numpūrak nelevokevat tawi aremī, kō 
mōmū aremi ūyevora ugi pe; 

12popōwo ĭt narumprum worenūwi ōvun numpūrak mori irora ūmnumpi 
vamon. 

13Kō pol sugkū ūmanūali siame ūmanūatumpene irora ugi nilara: popōwo ĭt 
nilara siame omwisū ugi nenūatumpene nugkugko woreseni momū. 

14Popōwo iyi umagkū, Elampē, kĭk mori umalēepo, etūok marugi nemas 
enugkĭk, miyi Krĭsto onesēlī iram. 

15Ufinte nokowo kwonavan kĭmi, tawi sugkū ōvun numgi, kō sugkū ōvun 
nelekon; 

16ūfīnte ves ōvun dan omwisū, popōwo umante sat ra imo nempugon marima. 

17Popōwo pe ūtūte ugi neyompele kĭmi kō ukili nam eni Novsūromon. 

18Utū moneki wīn ne yōmpele, ĭt nesesaū ugi imo, kō ūvwara kĭmi ugi Naviat; 

19ūtampi pugkūm kĭmi ra nam tumpora, ĭm mūsemsives ōvun narūfo tumpora 
ĭm ōvun narūfo omwisū aremī ūnōwami pugi Novsūromon; 

20mumpalug dan sū ugi siame omwisū ra nin eni Iesū Krĭstō Novsūromon 
enugkos pugi Nōbū Itemen enugkos; 

21ūsesieves pugkūm kĭmi mūmtitugi ves Krĭstō. 

22Ovasiven, alekoleki nam isenda ōvun rasūmime, sugkū pugi Novsūromon. 

23Popōwo asūwon eti numpun retepon, sugkū iyi Krĭstō oti numpūn nilpon sī 
lō tumpora, ĭt iyi pe iyi nēyōwara nefinte nokolisiran. 

24Im sugkū nilpon sī lō tumpora ūmalekoleki Krĭstō, aremī ovasiven 
wonalekoleki ōvun rasūwonda ra siame sū omwisū. 

25Im kĭmi ōvateman, kwonelĭntokonda ōvun retepmimi kĭmi sugkū Krĭstō 
yemelintugi nilpon sī lō tumpora, mōmeviugki nomūrep isen nimsin; 

26ĭt iyi yemumpi tumpora, yemsendumsi ugi norowugi ra nū ra nam alam, 

27memagkū iyi antipe nilpon sī lō tumpora nisekon iyi, sī nilpon sī lō tumpora 
nilasewi tamas aremī, ĭm tawi sī se sī ūr kū nagkaū iran kū sie sī sugkū; 

28kō magkū ante aremī ma ōveteme wonelĭntokonda ōvun reteponda, sugkū 
irora ūmnelĭntugi nokolisiranda irora pe irora. Iyi mori umnelĭntugi retepon 
isen umespen nelĭntugi iyi pe iyi: 

29popōwo tawi sī neteme yemokosisat nokolisiran eni, tawi ĭndowi; ko 
umnavguni mafinte, sugkū Krĭstō umnumpi nisekon nilepon sī lō tumpora isen, 

30popōwo kos nivlugkon nokolisiran. 

31Popōwo pe sugkū sī neteme awi ĭtemen ĭm dineme, mō mampelesi iran 
retepon eni; ĭm irora ndūrū wanti fan sīteven. 

32Imo sī netiyumpene nūsian: kō ya umanūwi ugi Krĭstō ĭm ugi nilpon sī lō 
tumpora. 

33Kō, aremī kĭmi sī ĭm sī elintugi retepon isen iyi, sugkū iyi umaspen nelintugi 
iyi pe iyi; ĭm aremī retepon osesieves asūwon isen. 

Efesus 6 

1Ovunyan, walekoleki nam enirora ōvun rĭtemimi ĭm dinemimi kĭmi ra 
Novsūromon: popōwo imo aremī. 

2Sendioki ves īteman kĭk ĭm dineme kĭk (nam sīugi imo ugi ĭtemas iran) ma ante 
aremi nisekon, 

3ĭm kĭk amūrep tantop ra nemap. 

4Im, kĭmi ōvun itemenda, ūtū umpi nesorū nowanda ovunyan enugkimi kō 
ūfĭnte irora ra Novsuromon im tavsokonda mō menūwalives punora. 

5Ovun torugat walekoleki irora mori ōvun narisah enugkimi ra nemap, ugi 
nemtitugi ves, ĭm sesie, ĭm ugi nowami aremī, sugkū pugi Krĭstō; 

6tawi sugkū ūnĭmĭnda worokesi, sugkū umnumpi worevi narĭgi morokonda, 
ōveteme; kō sugkū ōvun lĭvsaū eni Krĭstō wumpi nakiugi eni Nōbū marugi 
nowami; 

7ĭm torugat ugi nakiugi ūnōwami, sugkū pugi Novsūromon, ĭm tawi sugkū pugi 
neteme wokon: 

8kĭmi kūmagkili nagkū sī kū sī neteme umnumpi sie sī aremī, iyi ampi 
tampenūm ugi marugi Novsuromon, nagkū iyi neteme nagelaū wokon kū pe 
lĭvsaū torugat. 

9Im, kĭmi ōvun narisah, wumpi sugkū imo sū punora, ūtūnūwi nam nugkugko: 
ĭt kĭmi kūmagkili ma Narisah enirora menugkĭmi umante ūnpokop, ĭm tawi sī 
neteme mōmū horog iran sī neteme ūnĭmpi isen. 

10Im marugi imo nempugon, ūte horog ugi Novsūromon, ĭm ra faneteme horog 
isen. 

11Uvakūm ugi siame omwisū eni Nōbū nimsin ūvrami, ma kĭmi kwante 
faneteme worete unam niōĭmsompat numpūrak nempiri eni sētan. 

12Popōwo kos kĭm letūm lenavokat iranda ōveteme ra nemap wokon, kō iran 
da ōvun fan lō, ĭm iranda ōveteme horog, ĭm iranda ōveteme horogesah ōvun 
nivūora imo nelevokevat ra nemap, ĭm iranda nusian tamas wokon ōvun nagelo 
sat ūnēī. 

13Popōwo pe ūvakūm kĭmi ugi siame omwisū eni Nōbū nimsin navokat, ma 
kĭmi kwante faneteme woretūr ūnam ĭm woresompat siame ran dan ūr, ĭm pol 
sugkū kĭmi kwonumpi aremī omwisū mōĭm tantevakepe, ūtūr ūnam kĭmi. 

14Utūrū ūnam kĭmi ūtōetīgi netēetĭgi nam itnesog, ūēti nemindogomi ugi 
tanepoves, 

15ūvīugi noami ugi tavesves nam navosavos ninparata; 

16ūvī nimpari-tavniri; ma ugi imo kĭmi kwante faneteme woresompat ōvun 
nagesaū nom eni sētan. 

17Im ūvi helmet ugi nēyōwara, ĭm naūitūga eni Naviat, mori nam eni Nōbū: 

18ĭm nufwaki omwisū ĭm nesenigi ūfwaki ra ōvun nempugon omwisū ugi 
Naviat, ĭm ūfĭnte worefwaki ugi natekisah ĭndowi ĭm nesenĭgi nisekonda 
ōveteme aremī omwisū, 

19ĭm nisekūg yaū sugkū, ma ampoyaū nam ĭm woresuli nugūg, ma ya anūwi ugi 
horog siame dūtiumpene ra nam navosavos, 

20ĭt ugi imo yaū lĭvsaū eni Narisah, dūmēĭti yaū ugi worēĭt nevat: ma ra imo ya 
anūwi ugi horog, sugkū oti aremī ya anūwi. 

21Kō ma kĭmi sugkū kwagkili ugi siame enyaū, ĭm nokowo ugi yaū, Tikikus, 
avūgsī paū, ĭm lĭvsaū tanepo ugi Novsūromon, anūwi ves siame sū omwisū 
pugkūm: 

22ĭm ya otamūli iyi pugkūm ugi imo pe, memagkū kĭmi kwagkili nokowo ka kĭm 
lante, ĭm ma iyi onumpi nemolsep nowami. 

23Ninparata punora raveteme, ĭm nelintugi ugi tavniri, marugi Nōbū Itemen ĭm 
Novsūromon Iesū Kristo. 

24Itemas paū ante mante iranda omwisū ūmnelĭntugi Novsūromon Iesū Krĭsto 
ugi nowanda sentevives ĭm ĭtnesog. 

Filipi 

Filipi 1 

1Kam, Pol ĭm Tĭmoti, ōvun lĭvsaū eni Iesū Krĭstō, punora ōveteme aremī 
omwisū ra Iesū Krĭstō umante ra Filipi, dal ōvun bĭshop mōvun dikon: 

2Itemas paū pugkum ĭm ninparata marugi Nōbū Itement ĭm Iesū Krĭstō 
Novsuromon. 

3Yakum umpalug iran Nōbū sorug ugi ōvun nentemi omwisū enyau ugi kĭmi, 

4ra ōvun nesenug omwisū enyau dan sū nisekomi kĭmi omwisū ĭm ya umnumpi 
nesenug enyaū ugi navos, 

5popōwo ugi nesitū enugkimi worumpi naloves nam navosavos marugi dan 
mampūm mori mafeli marima; 

6ĭm ya um tavniri ugi tavniri ĭtnesog ugi imo pe siame, memagkū, iyi mori 
yematipotni numpūrah aremī irami ĭtnesog iyi onumpi ĭndowi afeli dan eni Iesū 
Krĭstō: 

7ĭm sugkū ĭt oti aremī irag woretarū sugkū ūnōwag nisekomi omwisū, popōwo 
ya okevi kimi ūnōwag, popōwo pe, ra nugkugko irag popōwo ugi worēĭt im ugi 
natekisah enyaū woresūlives ĭm woretipe ūnam nam navosavos, kĭmi omwisū 
kūm avrimugi ĭtemas paū dal yaū. 

8Popōwo Nōbū numpūvsok irag, magkū ugi nakīugi horog sorūg nisekomi 
omwisū sugkū ugi nelĭntugi paū eni Iesū Krĭsto. 

9Im yakum nufwaki memagkū ugi imo, ma nelintugi enugkimi antintandamsah 
mōmūgo ĭndowi ra nelekon ĭm noĭntanwi; 

10ma kĭmi kwagkili siame mori aremī tamas; ma kwante itnesog ūnōwami kĭmi 
mūtū umpi sī nesorū mafeli dan eni Krĭstō; 

11mūmūvwarugi nōvwan tanepoves, mori ugi Iesū Krĭstō, tovuni nilasilaswi ĭm 
narĭgi eni Nōbū. 

12Im yakum nakiugi, ravūgsīme, memagkū kwagkili ma siame mori dūmūtepū 
irag umnumpi worenug nam navosavos mōmūgo; 

13popōwo pe dūmūkili ra ōvun nare ūvrami omwisū, ĭm ra nuru sū omwisū 
memagkū dūmēĭti yaū popōwo ugi Krĭstō; 

14ĭm ma sikat ra irora raveteme ra Novsuromon umatekisah mōmūgo 
woretorenūwi nam eni Nōbū tawi ugi nemetet, popōwo ugi worēĭt irag. 

15Nugkon ra irora ūmentorenūwi Krĭsto ugi narakara ĭm nesesaū; ĭm nugkon 
ugi nōwanda aremī: 

16nugkon mori ūmnumpi ugi nelĭntugi, popōwo irora ūmagkili ma dūmūtipe 
yaū ma ya onatekisah ra nam aremī: 

17kō nugkon mori ūmentorenūwi Krĭstō ugi nesesaū, ĭm tawi ĭtnesog, memagkū 
irora wonumpi mōmūgo nesorū irag ugi nugkugko ra worēĭt irag. 

18Mamsugi? imo wokon ma ra ōvun numpi ugi, nagkū ugi nimpiri kū ugi 
ĭtnesog, ūmentorenūwi Krĭstō; ĭm popōwo pe ya um navos, mĭtnesog ya onavos. 

19Popōwo ya magkili ĭmo ante nimsin nesitū irag, ugi nesenĭgi enugkimi 
numpūrak eni Naviat eni Iesū Krĭstō, 

20sugkū ugi nakiugi horog ĭm ratevetūwi enyaū, ma ya otū ampi narumprum ra 
sie sī kō ma ugi natekisah horog, sugkū dan sū, sugkū marima sugkū Krĭstō 
ampi nilasilaswi ra nokolisirag, ugi nomūrcp, kū ugi nemás. 

21Popōwo nisekūg woramūrep oti Krĭstō, ĭm woreti nemas aremi nisekūg. 

22Kō nagkū woramūrep ra nokolisirag,—nagkū imo oti novwan numpūrak 
enyau nagkū sugkū ya otū magkili sie yakum nakiugi. 

23Sī tarū endūrū enyaū, yakum nakīugi woreve worete dal Krĭstō; popōwo imo 
mōmū tamas aremī ĭndowi: 

24kō woretĭndowi ra nokolisirag mōmū aremi nisekomi. 

25Im popōwo ugi imo tavniri ūnōwag, ya magkili ma ya ante aremī, ya ante dal 
kĭmi omwisū, ma kĭmi kwontavnirĭgi ugi ĭtnesog mōmaloves ra nam; 

26ma antintandamsah nilasilaswi enugkĭmi ugi Iesū Krĭstō ra yaū pol sugkū ya 
antemante dal kĭmi. 

27Kō aremī netevarū enugkĭmi ante aremī sugkū ra mumpon nam navosavos 
eni Krĭstō: ma nagkū ya ampelum magkosekūm kū ya ante ra nūrū sī, ya andegi 
nokowo kūm mante kĭmi, ma kĭmi kūmantūr ūnam ra naviat sīteven ĭm nowami 
sīteven ĭm ugi natekisah horog ugi tavniri ra nam navosavos; 

28mūtūemtetokonda ovun novsin nakan, popōwo imo safi isekonda nimsin 
tavtiti irora ugi, kō saū nesekomi nimsin nēyōwar a isekomi kĭmi, ĭm imo 
ĭtnesog umamne ra Nōbū; 

29popōwo umentinĭmpe pugkum ugi Krĭstō, tawi woretavniri wokon iran, kō 
worevi nesorū ĭm nesesaū popōwo ugi nin eni: 

30umante irami marima navokat sugkū kūmokesi irag, ĭm marima kūmūrĭgi 
umante irag. 

Filipi 2 

1Nagkū Krĭstō umnumpi nemolsep, nagkū kūm navos ugi nelintugi ūnōwami, 
nagkū nowami sīteven ra Naviat, nagkū kūm atnemora ōveteme momumpi 
nelintugi nisekonda, kūm umpi ūvwarugi navos enyaū, 

2ūte kĭmi ran tarū sīteven, ūte kĭmi ugi nelĭnugi sīteven, ĭm ugi nowami sīteven, 
ĭm ugi tarū sīteven; 

3ūtū umpi natekisah ra nugkugko kū worevī narigi eni neteme, kō ugi nemolsep 
ūnōwami ĭm magkū ōveteme mōmū aremi iram; 

4tawi sī kū sī irami ontarū ugi siame isen iyi wokon, kō iyi ontarū sugkū ugi 
siame enirora ōveteme. 

5Uvi imo tarū ūnōwami sugkū mori yemete ra Iesū Krĭstō: 

6ĭt iyi sugkū Nōbū, yetokū neforugi woreti horeg sīteven sugkū Nōbū, 

7kō yetokū ugi iyi, yivi iran sugkū lĭvsaū wokon, yemete sugkū safi neteme; 

8yete ra numpi iran nokolisiran sugkū neteme, yemumpi iyi nemolsep sugkū sī 
virok, yivi nemolsep iran tamas pugi nemás, ĭtnesog, nemás ra nēūmparum. 

9Popōwo pe Nōbū yetipe sah iyi, yemovugi nin mori tantevakepe ra ōvun nin 
omwisū; 

10ma ra nin eni Iesū wosumpūneterenda ōveteme omwisū ūnpokop mūnemap, 

11ĭm ra netnin nemap, ĭm ma wanūwi iyi ōveteme omwisū memagkū Iesū Kristo 
oti narisah ugi nilasilaswi eni Nōbū Itemen. 

12Popōwo pe ravūgsĭeme paū enyaū, sugkū mori kūmalekoleki ĭndowi mori, 
tawi wokon pol sugkū yaū dal kĭmi, kō marima mōmūgo pol sugkū yakum 
mante isūt, ūsorugi siame nēyōwara nisekomi ugi nemtitugi ĭm nevekūrakūra; 

13popōwo it Nōbū umnumpūrak ūnōwami worumpi ĭm woretarūgi popōwo ugi 
ĭtemas paū eni iyi pe iyi. 

14Wumpi siame sū aremi ĭm tawi ugi tavuntan ĭm naūor; 

15ma kĭmi kwante ōveteme aremī ĭm itnesog, sugkū ovunyan eni Nōbū ĭm tawi 
sie sī ūr irami ūniminda palsi sendokie ĭm nilebokevat kūmante dal irora sugkū 
ōvun nilūo ra nemap, mōĭmsūli nam nomurep; 

16ma ya ampi woravos ugi ran dan eni Krĭstō, memagkū vaū metū avan wokon 
kū torugat wokon. 

17Im ĭtnesog, nagkū woreselĭgi de enyaū sugkū nimsin sokowara, ĭm nagelaū 
sorūg popōwo ugi tavniri enugkimi, yakum navos, ĭm yakum navos dal kĭmi 
omwisū; 

18ĭm sugkū sū wavos kĭmi ĭm wavos dal yaū. Im marima, 

19ya magkū ra Iesū Novsūromon woretamūli Timoti pugkūm ma ya onavos, pol 
sugkū ya agkili ugi kĭmi. 

20Popōwo tawi sī neteme enyaū tanepoves sugkū iyi woretarūves ugi kĭmi. 

21Popōwo irora sū ūmentarū siame enirora wokon, kō tawi siame eni Iesū 
Krĭstō. 

22Ko kĭmi kūmagkili netevarō eni iyi, ma yemesitū irag ma nam navosavos 
onaloves sugkū sī netni umentorugat iran itemen isen. 

23Popōwo pe ya ontamūli iyi pugkūm marimago, pol sugkū ya agkili anti 
nokowo, ugi yaū: 

24kō yakum tavniri ra Novsūromon ma yaū sugkū ya ampelum pugkūm 
marima. 

25Kō yaū mokū aremī ya ontamūli Ipafrodītus, avūgsī ĭm neteme torugat ĭm 
neteme nempako dal yaū, ĭm lĭvsaū enugkimi, yemelĭntokoyaū ra norumkora 
enyaū; 

26popōwo yemelĭntugkūm tamas, memorĭgi sat, popōwo kūmūrĭgi ma 
yemamarat: kō itnesog yemamarat botipot nemas: 

27kō Nōbū yemosin nelintugi tamas; ĭm tawi iran iyi wokon, kō irag sugkū, ma 
ya otū ampi norĭgumpūnū ra norĭgumpūnū. 

28Popōwo pe sugkū ya otamūli iyi itnum, memagkū, pol sugkū kwagesi iyi, 
kwonavos kimi, ĭm ma ante mōmū virok norĭgumpūnū enyaū. 

29Popōwo pe ūvĭ iyi ra Novsūromon ugi navos omwisū; mūsesieves iranda 
ōveteme sugkū iyi: 

30popōwo ugi numpūrak eni Krĭstō yembotipot nemas iran, kō yetokū avieveve 
nomūrep isen ma iyi akompeli numpūrak enyau nisekomi mori yaū metū 
ekompeli. 

Filipi 3 

1Im imo aveni, ravūgsīeme, wavos kĭmi ra Novsūromon. Ya otūm nimrū 
woretīyi imo nam sīteven pugkūm, ĭm imo siame aremī nisekomi. Ufinte kĭmi 
marugi ōvun kūri, ūfinte kĭmi marokonda umnumpi numpūrah sat, 

2ufinte kĭmi marokonda umnumpi wokon namon iranda: 

3popōwo kos ōvun numpi namon irant, ugi ĭtnesog, popōwo kos kem lumpi ugi 
Naviat eni Nōbū, ĭm lenavos ra Iesū Krĭsto, mūtū tavniri ugi ōvun numpi ratilat 
ra nokolisiran: 

4yaū faneteme woretavniri siame ra nemap sugkū: ĭt nagkū sī kū sī mōmū 
neteme umagkū yoretavniri imo siame popōwo yivi, yaū mōmūgo; 

5pol sugkū dan sū eēt irag dūmumpi namon irag, yaū memne ra fan Isrēel, ĭm 
yaū marugi savūtasū eni Benyomin, ĭm neteme Hibrū ra Hibrū ugi fan ĭtnesog; 

6im sugkū neteme Faresi ugi alekoleki nam alam; yaū matekisah woretara ōvun 
kalesia; ĭm ugi tanepo ra nam alam wokon, yaū meti sentevives wokon. 

7Kō siame mori faneteme woresitū irag, yaū mokū irora sugkū nindewavū 
popōwo ugi Krĭstō. 

8Im ĭtnesog yaū magkū nindewavū wokon siame sū omwisū popōwo ugi imo 
mori aremī ĭndowi, memagkū worokili Iesū Kristo Novsūromon enyaū: ĭm ya 
otafugi siame omwisū, memagkū irora sugkū nililūo wokon, 

9ma ya ampi Krĭstō, ĭm woretindowi ra iyi, ĭm woretū tavniri ra sī netevarū 
nugko enyaū sugkū ugi nam alam kō ugi imo mori umamne ra tavniri ra Krĭstō, 
tanepoves mori marugi Nōbū ugi tavnirima ya agkili iyi, 

10ĭm horog nevsorasah isen, ĭm lante ūndū iyi ra ōvun norĭgumpūnū isen, ĭm 
sugkū iyi ra nemás isen; 

11memagkū ya ante faneteme worevi nivsorasah marugi nemas enyaū. 

12Ya otū magkū ya okevi sū imo siame, ĭm ya otū magkū yaū aremī wokon: ko 
ya umnelevi nagkū ya ampi kū imo mori Iesū Kristo yemtori yaū ugi pe. 

13Ravūgsīeme, ya otū magkū ya okevī sū imo mori: kō ya umnumpi imo sīteven, 
ya otūm nentime en tiame sū kitag, 

14yakum mandekĭepe ugi tiame unĭmtūg, yakum nelesi ugi nūrū yūi nōorōora 
ves umamprokoyaū ugi Nōbū ra Iesū Kristo mori yemne ūnpokop. 

15Im popōwo pe sugkū, aremī kos kelen tarū sugkū, kos mori kos kem lagkili 
ves: ĭm nagkū ugi sie sī kĭmi kūmagkū pe sī, 

16kō imo sugkū Nōbū anūatumpene pugkum: kō, ra imo mori kos kelevĭsō, 
aremī kos kelenūri indowi sugkū. 

17Ravugsieme, uri yaū kĭmi, ĭm ūtarūgi navan isenda mori umnumpi sugkū 
kūmagesi iramam. 

18Popōwo sikat ūmnavan, mori yaū morūnenūwi pugkūm ugi irora, ĭm ya 
umanūwi marima ugi nageri, memagkū, irora ōvun novsin nakan eni 
nēūmparom isen Krĭstō: 

19nĭpmi nisekonda imo, wontafugi irora indowi, netninda nōbū isenda, irora 
umnavos ugi satindi narumprom enirora, mirora ūmentarū siame ra nemap. 

20Kō sī nūrū enugkos unpokop; ĭm kos kem lentevetūwi Nēyōwara, Iesū Krĭstō 
Novsuromon: iyi onumpi ĭtevaū nokolisirant netromoro, 

21ma ante sugkū nokolisiran isen nilasilaswi, sugkū ugi numpi horog isen mori 
iyi faneteme worumpi siame sū nisekon iyi. 

Filipi 4 

1Popōwo pe sugkū, ravūgsīeme pau yakum nelĭntugkum tamas, kĭmi navos 
enyau ĭm kraūan enyau, ūte sugkū unam ra Novsūromon, ravūgsīeme kĭmi paū. 

2Yakum manūwi tamas pugi Yūodia, ĭm ya umanūwi tamas pugi Sĭnteki, 
memagkū irora wantĭndowi ra tarū sīteven ūnōwanda ra Novsūromon. 

3Im ĭtnesog yakum nesenugkĭk sugkū, kĭk nesitū irag itnesog, averora ovasiven 
mori, popōwo irora dūmūtorugat ra nam navosavos, ĭm Klement sugkū, ĭm 
irora oveteme nugkon dūmūtorugat dal yaū mori ōvun ninda ūmante ra netiyi 
nomūrep. 

4Wavos ra Novsūromon indowi kĭmi: ĭm ya moĭmanūwi memagkū, Wavos kĭmi. 

5Aremi ōveteme omwisū wagesi nemolsep enugkimi. Novsūromon umbotipot. 

6Utūrĭgi sat tamas ugi sī entie sī kĭmi; kō ugi nufwaki ĭm nesenigi ĭm ugi 
umpalugi ūnūwi ōvun nakiugi enugkimi pugi Nōbū. 

7Im ninparata eni Nōbū, mori tamas wokon sugkū nugkugko worokili, ante 
afĭnte nowami ĭm ōvun tarū enugkimi ra Iesū Kristo. 

8Im aveni, ravūgsīeme, siame mori Itnesog, siame mori sesie, siame mori 
tanepo, siame mori sentevives, siame mori aremī, siame mori ūmnumpūvsok 
aremī ugi; nagkū sī netevarū aremī, ĭm nagkū sī narigi, ūtarūwokonda imo 
siame. 

9Siame mori yaūĭmtavsogkūm ĭm kūmūvĭ ĭm kūmūrĭgi ĭm kūmokesi irag, 
wumpi imo siame: ĭm Nōbū ninparata ante dal kĭmi. 

10Kō ya um navos tamas ra Novsuromon, popōwo marima ra nisah kĭmi 
kūmentarūwokoyaū; ĭm ĭtnesog kĭmi kūmokū woretarūwokoyaū, kō yetūte 
nemli pugon aremī nimsin. 

11Tawi ma ya anūwi norumkora enyaū: popōwo umentavsokoyaū, nagkū 
nokowo nokowo irag, kō worumpalug mōmete aremīwi. 

12Ya magkili woreti wokon tawi sie sī, ĭm ya magkili woreti ugi siame sikat 
niaekūg: ra sie sī im ra ōvun siame omwisū umentavsokoyaū woretali yaū ĭm 
wororigi entemas, woretipe noete, ĭm woreti norumkora. 

13Yaū faneteme worumpi tiame sū omwisū ugi iyi mori umnumpi yaū faneteme. 

14Kō kumpalug, kūmumpi aremī popōwo kĭmi kūmavorayaū ra norĭgumpūnū 
enyaū. 

15Im kĭmi lō Filipi, kĭmi kūmagkili, ma pol sugkū natipotnin nam navosavos, pol 
sugkū yaū memne marugi Masedōnia, tawi sī nilpon sī lō tumpora yemesitū dal 
yaū woretalug muni kū worevi, 

16kō kĭmi wokon, popōwo ra Tesalonĭka kūmorūn tamūli sie poyaū ra 
norumkora enyaū. 

17Ya otūm nakīugi ĭtemas; kō yakum nesorugi novwan aremī mori umnenum 
nisekomi. 

18Kō ya okevi tiame sū, ĭm sikat mōmūgo tiame nisekūg: yakūm navos tamas 
popōwo ya okevi marugi Epafrodītus siame mori kĭmi kūmūtamūli poyaū, sī 
nepeneves aremī, sī talug ĭtemas, aremī ūnĭpmi eni Nōbū. 

19Im Nōbū enyaū ampugkūm siame omwisū aremī nisekomi sugkū ugi siame 
noete nūsian aremī isen ĭm nilasilaswi ra Iesū Krĭstō. 

20Ante mante pugi Nōbū enugkos ĭm Itement nilasilaswi ūvum nevi sū indowi 
ĭndowi. Amen. 

21Irora paū ōveteme aremī omwisū ra Iesū Krĭstō. Raveteme ūmante dal yaū 
ūmagkū kĭmi paū. 

22Oveteme aremī omwisū ūmagkū kĭmi paū, kō mōmū tamas irora mori ūmante 
ran temne eni Siser. 

23Ante mante ūnōwami kĭmi nelintugi omwisū eni Iesū Krĭstō Novsūromon 
enugkos. 

Kolose 

Kolose 1 

1Pol apostol eni Iesū Krĭsto ugi tampoli eni Nōbū, ĭm Tĭmot apmamsĭ, 

2punora ōveteme aremī ĭm ravetsīeme tanepo ra Iesū, mori ūmaute Kolosē: 
Itemas pau pugkum ĭm ninparata marugi Nōbū Itemen enugkos. 

3Ka kem lenumpalug pugi Nōbū Itemen eni Iesū Krĭstō Novsūromon enugkos, 
mōĭmnufwaki dan sū nisekomi, 

4popōwo kam lorĭgi tavniri enugkimi ra Iesū Krĭsto, ĭm ugi nelintugi enugkimi 
punora ōveteme aremī omwisū, 

5popōwo ugi ratevetūwi ūnpōkūp umantipe nisekomi, mori kumūrĭgi ugi ra 
nam navosavos Itnesog, mori okovelum pugkum; 

6sugkū okevelum ra nūrūsū nūrūsū ra nemap omwisū umnumpi novwan ugi 
tandamsah, sugkū umnumpi irami, marugi dan mori kūmūrigi mūkili nelĭntugi 
ĭtemas pau eni Nōbū ugi ĭtnesog; 

7sugkū yemtavsogkūm Epafras neteme torugat paū enugkam dal kam, lĭvsaū 
tanepo eni Krĭsto nisekomam, 

8miyi yemenūwi pugkam nelintugi enugkimi ra Naviat. 

9Popōwo pe sugkū marugi dan mori kam lorigi ugi pe, kam letūwi worefwaki 
ĭndowi mōmesenĭgi nisekomi, ma kwampwarugi kĭmi ugi nointanwi ugi 
nakūrgi isen ra ōvun nelekon ĭm nelavenūri ra Naviat, 

10worumpi aremī ra Novsūromon ĭm aremī ra siame sū, momampūwo ra ōvun 
numpūrak aremī omwisū, mōmenug ra nokili ugi Nōbū; 

11woreti torugat omwisū, sugkū ugi horog narĭgi isen, memagkū kunumpi 
nemolsep ĭm nelintugi ugi navos; mumpalug pugi Itemen, 

12yemumpi kos aremī woreti siame noeteves dal ōveteme aremī ra nūrūves; 

13mori yempĭpelah kos marugi lō nelebokevat, mōmentorokos ra ĭō eni Netni 
pau isen; 

14ugi iyi koskelevĭ nēyōwara ugi dē isen, ĭm nefielintugi sat sū enugkos: 

15iyi mori safi Nōbū ūtūm magesi, yepmovūm iranda siame sū; 

16popōwo ra iyi yemumpi siame sū ūnpokūp ĭm ra nemap, siame ūmagesi ĭm 
siame otūm magesi, ĭt nagku ōvun narisah kū ōvun fan lō kū ōvun nevi netenūrū 
kū ōvun natemonk nusian kū ōveteme talam horogesah; 

17dūmumpi ugi iyi, ĭm nisekon iyi; ĭm iyi yemovum ra siame sū, ĭm umante 
siame sū ugi iyi. 

18Im iyi numpūn nokolisiran, nilpon sī lō tumpora: natipotni siame sū, ĭm 
netemefe ra nivsorasah marugi nemas; ma iyi ante tantevakepe iranda siame 
sū. 

19Popōwo Itemen yemokū antĭndowi ra iyi nūsian horog siame sū; 

20ĭm ugi iyi worumpi nemolsep siame omwisū pugi iyi pe iyi, yemumpi tasiasie 
popōwi ugi de ra nēūmparum isen; ya magkū, popōwo ugi iyi, nagkū siame ra 
nemap kū siame ūnpokūp. 

21Im kĭmi mori etūwī kūmūte ōvun domo ōvun novsin nakan ūnōwami ĭm ra 
numpūrakĭndi enugkimi, 

22kō marima iyi umnumpi nemolsep kĭmi ra fan, ra nokolisiran popōwo ugi 
nemas, woretipe kĭmi tumpora ĭm aremī wokon ĭm tanepoves ūnĭpmi isen: 

23ĭt nagkū kwantĭndowi kĭmi ra tavniri ūnam ĭndowi, mūtūtorileki marugi 
ratevetūwi nam navosavos mori kūmūrĭgi, mori yemtorenūwisah ra nūrū sū 
nūrū sū omwisū ra netekon pokūp; dūmumpi yaū Pol lĭvsaū ugi pe. 

24Im ya umnavos ra mumpon norĭgumpūnu enyaū popōwo ugi kĭmi, ĭm 
okompeli norĭgumpūnū yemete isen Krĭstō, ra fan enyaū popōwo ugi 
nokolisiran, mori nilpon sī lō tumpora; 

25dūmumpi yaū lĭvsaū ugi, sugkū numpūrak mori Nōbū yemetipe irag 
nisekomi, 

26woresūlives nam eni Nōbū, nam dūtūkili ugi yemetiumpeni ĭtetūwī ĭm ra palsi 
sū: kō marima ūmenūatumpene punora ōveteme aremī isen, 

27punora pe Nōbū yemokū iyi anūwi sie nūsian aremī nilasilaswi ugi imo nam 
yemetiumpeni punora lō pelah sī mori oti Krĭstō ūnisog kĭmi, ratevetūwi 
nilasilasewi: 

28iyi mori ka kĭm lentorenūwi mōmeyevora ōveteme omwisū ĭm tavsokonda 
ōveteme omwisū ĭm tasgokonda ōveteme omwisū ugi nelekon omwisū, ma ka 
kelitorora ōvun aremī wokon ra Krĭstō; 

29popōwo pe ugi yakum torugat, mōmatekisah sugkū numpūrak isen, mori 
umnumpi ūnisog yaū horog tamas wokon. 

Kolose 2 

1Im ya um nakiugi ma kĭmi kwagkili ugi natekisah horog ĭm norĭgumpūnū 
enyau nisekomi ĭm nisekonda ra Leodesia, ĭm nisekonda omwisū dūtūkesi 
nĭmtūg; 

2ma irora wampī nemolsep ūnōwanda, worēetora ugi nelintugi punora dal 
irora, ĭm worevī ugi horog noĭntanwi tamas ugi ĭtnesog, ma irora wagkili siame 
natiumpene eni Nōbū, ĭm Krĭstō, 

3ra iyi mori dūmūtiumpene siame omwisū nelekon ĭm nointanwi. 

4Yakum manūwi imo ma tawi sī ontorokūm ugi nam nemeloklo nĭmpiri. 

5Ya otū mante dal kĭmi ra nokolisirag, kō ya umante dal kĭmi ra naviat, 
memnavos ra kĭmi memagesi numpi natorves enugkimi, ĭm horog ūnam tavniri 
enugkimi ra Krĭstō. 

6Im sugkū kūmūvī Iesū Krĭstō Novsūromon, wavan ūndū iyi, 

7ūte ūnam iran, ĭm ra tavniri enugkĭmi, ĭtnesog sugkū dūmūtavsogkūm ugi pe, 
mōmumpalug ugi tamas. 

8Ufĭnte ma otū ontorokūm sī neteme nelekon nĭmpiri ĭm netevarū namli, ĭm 
sugkū nam alam eni ōveteme, ĭm tavsogi ra nemap, ĭm tawi sugkū Krĭstō: 

9popōwo umante ūndū iyi siame sū omwisū eni Nōbū ra nokolisiran, 

10ĭm umnumpi kĭmi aremī ra iyi, it iyi horogesah iranda ōvun fan lō omwisū ĭm 
ōvun horog omwisū dūmumpi namon irami; 

11ugi numpi namon tawi ugi nokovenda ōveteme, siame worevīpelah numpindi 
ūnōwami enugkĭmi etūwī, ugi numpi namon isen Krĭsto; 

12dūmūtenemi kĭmi ūndū iyi ra baptiso, kĭmevsorasah kĭmi ūndū iyi ugi tavniri 
enugkimi ra numpūrak horog eni Nōbū, mori yemevsorasah iyi marugi nemás. 

13Im kĭmi kūmūte ōvun nemás popōwo ugi ōvun sat sū enugkĭmi ĭm netūvī 
namon ra nowami etuwī nugkugko, kĭmi mori, yemumpi kĭmi ōvun nomūrep 
dal iyi, miyi yemefielintogkos ōvun sat sū enugkos omwisū; 

14miyi yemeyeoiki nam alam irant dūmūtīyi worūrian irant, yetūte netevarū 
enugkos: miyi yivipelah marugkos, memēteri ra nēūmparum; 

15yemtenimpe marugi iyi ōvun fan lō moveteme horog, yemsesi irora ūnĭminda 
oveteme omwisū, yemtantevakepe iranda ugi pe. 

16Utū wanūwi pugkūm sī ugi nevag, kū ugi nū, kū ugi sī dan narigari kū ĭtīs 
ĭtevaū kū danemindog: 

17ĭt irora safi ra siame wampelum; kō fan umamne ra Kristo. 

18Tawi aremī sī unumprok nĭpmi enugkĭmi ugi nemolsep isen ĭm tevita iranda 
ōvun nagelo, woretindowi ra siame yemokesi, ĭm nugkugko ūnōwan ugi tarū ra 
nemap isen, 

19ĭm tawi woretindowi ra Numpun, marugi iyi nokolisiran omwisū ugi ōvun 
netnap ĭm ōvun narep umnumpi sīteven aremī ugi, umnalam ugi tarū eni Nōbū. 

20Im nagkū kūmūvī nemas nandū Krĭsto marugi siame ra nemap, irasie, kĭmi 
kūmnumpi sugkū netevani lō ra nemap, sugkū nagku kūmante sīteven ugi 
netūtavniri dal irora, 



404 

 

NAM NUMPUSOK ITĒVAU ENI IESU KRISTO NOVSUROMON ENUGKOS 
Erromangan New Testament © British and Foreign Bible Society, 1909,1979. 

© 2019 Bible Society in the South Pacific. 
 

 
 

 

21Utū elakavi, ūtū ategap, 

22ūtū sogkori (imosū siame sū omwisū wampiaī) sugkū nam alam ĭm tavsogi 
isenda ōveteme? 

23Itnesog imo siame umnumpi sugkū safi nelekon ra tevita umasepen numpi, 
ĭm nemolsep ratilat, ĭm ugi netipe nugkugko ra nokolisiran; kō irora tawi 
faneteme woresompat sat ra nokolisiran. 

Kolose 3 

1Im nagkū kūmūvsorasah dal Kristo, ūsorugi siame ūnpokūp, ĭya Kristo 
umante, umantesep ra nokoven meves eni Nōbū. 

2Utarūgi siame unpokūp, ĭm tawi iranda siame ra nemap. 

3Kūmūmas, kō yetiumpene nomurep enugkimi tovuni Kristo ra Nōbū. 

4Pol sugkū Krĭsto mori nomurep enugkos, antūratumpene, ĭm 
kwantūratumpene sugkū kĭmi dal iyi ra nilasilaswi. 

5Utalokonda mūtūrĭgora ōvun nakiugi ūr enugkimi ra nemap; mori nilasivien 
sat, nililūo, nakan, nakūugi sat, ĭm morigi sat ugi noete, popōwo imo eti tevita 
ra siame; 

6popōwo ugi imo naraki eni Nōbū umante iranda ōvun netnime nareki nam; 

7ĭm kĭmi kūmumpi sugkū, pol sugkū kūmūte dal irora. 

8Kō marima ūtafugi irorasū imo sū siame; nakan, naraki nakan nugkugko 
ūnōwami, tavūntan, nam sat ra nugūmi: 

9ūtūnūwi namli sī pugi sī; popōwo kūnūwi neteme talam ūnōwami, 

10ĭm numpūrak eni, ĭm kūmūvakūm ugi neteme ĭtevaū, umnumpi ĭtevau ugi 
nelekon sugkū safi eni iyi mori yemumpi iyi; 

11otū anti tanepo sī popōwo iyi neteme Krik, kū Yūdia, yivi namon iran kū 
yetūvī namon iran, nilebokevat, neteme Setia, neteme torugat nagelaū wokon, 
neteme umante wokon; kō Krĭstō oti tiame omwisū, miranda, ōmwisū. 

12Popōwo pe, ōvun tampoli eni Nōbū, ōvun tumpora nelĭntugi paū, ūvīugi 
nowami nelĭntugi paū nisekonda ōveteme, nelĭntugi, nemolsep, nemlū, 
nefielĭntugi; 

13nemolsep pugkum, mūtū umpi nampon pugkum kĭmi, nagkū sī nesorū eni sī 
ugi sī neteme; sugkū Novsuromon yemefielĭntugkūm, wumpi sugkū kĭmi; 

14ĭm mōmū iranda siame omwisū ūvīugi nelĭntugi, ĭt imo oti nam nam ūnam 
tanepoves. 

15Im aremī ante tamas ūnōwami nelĭntugi eni Krĭstō dūmūverugkūm ugi imo 
ra nokolisiran sīteven; mōmumpalugi kĭmi. 

16Antindowi nūsian irami nam eni Krĭstō ra noĭntanwi omwisū; mūtavsogkūm 
kĭmigo ugi ōvun narūfo omwisū aremī, Osemsi ugi nelĭntugives ūnōwami pugi 
Nōbū. 

17Im sie sī omwisū kūmnumpi, nam kū numpūrak, wumpi omwisū ra nin eni 
Iesū Novsūromon, mumpalugi pugi Nōbū Itemen ra iyi. 

18Ovasiven, walekoleki nam enirora rasūmi, popōwo aremī sugkū ra 
Novsuromon. 

19Ovateman, ūlentokonda ōvasiven enugkĭmi, ūtū akan punora. 

20Ovunyan, sendiuki ves itomi ĭm dinomi ra siame sū, popōwo imo aremī ra 
Novsūromon. 

21Ritemeneme, ūtū umpi nesorū nowanda ovunyan enugkimi, ma irora ūtū ante 
netromoro. 

22Ovun torugat, walekoleki ra siame sū irora mori ōvun narisah enugkimi ra 
nemap; tawi ūnĭmĭnda wokon, sugkū iranda ōveteme, kō ūnōwami tanepo, 
mūmūmtetugi Novsūromon: sie sī kūmnumpi, 

23ūtorugat aremī ugi nakiugi sugkū, pugi Novsūromon, ĭm tawi sugkū pugi 
neteme; 

24popōwo kĭmi kūmagkili kwampi nipmi marugi Novsūromon ugi nevīugi 
aremī nisekomi: 

25kĭmi kūmuntorugat iran Novsūromon Kristo. Popōwo iyi mori umnumpi ūr 
ampi nĭpmi numpurak ūr mori yemumpi: nĭpmi nugkoves tawi tampoli ugi sī 
mē sī. 

Kolose 4 

1Ovun narisah, ūvunora ōvun torugat enugkimi nĭpmi nugko im tanepo; kĭmi 
kumagkili memagkū, amante sī Narisah enugkimi ūnpokop. 

2Ute horog ūnam ra nufwaki, mūfinteves mumpalug ugi; 

3ūfwaki nisekomam sugkū, ma Nōbū ontīpelah poketampet nisekomam nĭmsĭn 
nam, worenūwi nam ateumpeni eni Kristo, 

4mori ūmēiti yaū ugi pe; ma ya anūatumpene, sugkū aremī ya anūwi ugi. 

5Wavan aremī ūnĭmĭnda mori ōvun natūtavniri, mūfinte ves ōvun nempugon. 

6Unūwi nam aremī dan sū, mūfinte ugi nemolsep, ma kwagkili woretamsi aremī 
pugkūm kĭmi. 

7Iyi Tikikus anūwi aremī pugkūm ugi yaū, avūgsi paū ĭm livsaū tanepo ĭm 
neteme torugat ūndū yaū ra Novsūromon: 

8mori yaū umtamūli pugkūm ugi pe, ma kĭmi kwagkili nokowo ugi kam, fan ma 
iyi onumpi torugat nowami; 

9ūndū Onesimus, avūgsi paū tanepoves, ĭt iyi numpūnaran enugkimi. Irora 
wanūwi aremī pugkūm siamesū ūmnumpi ĭgko. 

10Aristarkus, mori dūmēiti ūndū yaū, emagkū kĭmi paū, ĭm Mark avensi eni 
Barnabas (kūmūvī nempasewugi ugi iyi; nagkū iyi ampelum pugkūm, ūvī iyi), 

11ĭm Yosūa, nin sī mōmū Yustus, mori dūmūvi namon iranda: irora wokon 
ūmentorugat dal yaū ugi lō eni Nōbū, irora dūmūsitū aremī irag dūmumpi 
navos nowag. 

12Epafaras, neteme enugkimi, livsaū eni Iesū Kristo, emagkū kĭmi paū, ĭt iyi 
umnatekisah ĭndowi nisekomi ugi nufwaki isen, ma kimi kwante tanepoves ĭm 
ūnam ĭndowi aremī ra nakiugi omwisū eni Nōbū. 

13Popōwo ya umampūvsok iran, memagkū, iyi umnakīugkum tamas, ĭm 
nisekonda ra Leodesia, ĭm nisekonda ra Hierapolis. 

14Lūk, doktor paū tamas aremī, ĭm Dimas ūmagkū kĭmi paū. 

15Irora pau raveteme ūmante Leodesia ĭm Nimfas, ĭm nilpon sī lō mori ūmante 
ūntemne isenda. 

16Im pol sugkū kwasepi sū imo netiyi pugkūm, ūnūwi magkū irora wasepi 
punora nilpon sī lō Leodesia; ĭm ūsepi kĭmi netiyi mori yimne Leodesia. 

17Im ūnūwi pugi Arkippus, memagkū, Efinte numpūrak mori dūmūtipe kĭk 
nĭmsĭn ugi Novsūromon, ma kĭk agkompelisū. 

18Nempasewugi imo enyaū Pol ugi nokovūg yaū pe yaū. Wenteme ōvun worēit 
nugkugko irag. Antemante irami itemas paū. 

I. Teselonia 

I. Teselonia 1 

1Pol ĭm Silvanus, ĭm Timote, punora nilponsilō Tesalonia ra Nōbū Itemen ĭm 
Iesū Kristo Novsuromon: Itemas paū ĭm ninparata pugkum. 

2Ka kim lumpalugi pugi Nōbū indowi nisekomi omwisū, manūwi kĭmi ra 
nufwaki enugkam; 

3metūmawi worenteme numpurak tavniri enugkĭmi ĭm torugat nelintugi ĭm 
nemolsep ratevetūi ra Iesū Krĭsto Novsūromon, ūnĭpmi Nōbū Itement; 

4popōwo ka kĭm lagkili ravūgsīeme pau eni Nōbū, 

5yemtampoli kĭmi, ĭm popōwo nam navosavos enugkam yetūvelum pugkum 
ugi nam wokon, kō sugkū ugi horog, ĭm ra Naviat Tumpora, ĭm ugi tavniri 
horog; ĭt kĭmi kūmagkili netevani ĭm numpurak enugkam pugkum 
mūnemetemi. 

6Im kĭmi kūmūri safi enugkam, ĭm isen Novsūromon, popōwo kūmūvī nam ra 
norĭgumpūnū tamas, kō ugi navos ra Naviat Tumpora; 

7ĭm popōwo pe sugkū kūmūte safi aremī nisekonda ōvun tavniri omwisū 
Masedonea ĭm Akia, 

8Popowo dūmūrĭgi ugi nam eni Novsūromon irami tawi ra Masedonea ĭm Akia 
wokon, kō ra nūrū sū dūmūrĭgi narigi ra tavniri enugkimi pugi Nōbū; ĭm 
popōwo pe sie mōmū ka kel anūwi. 

9Popōwo irora pe irora ūmanūwi ugi nivelum enugkam pugkūm; ĭm nokowo 
kĭmi kūmūtorileki pugi Nōbū marugi ōvun natemas, woretorugat iran Nōbū 
nomurep ĭm tanepo, 

10ĭm woretevetūi Netni isen marugi pokop, mori yemevsorasah marugi 
nemas, mori Iesū, mori vemumkoseyowara irant marugi naraki ampelum. 

I. Teselonia 2 

1Popōwo kĭmi kūmagkili, ravūgsieme, nivelum enugkam pugkūm, memagkū 
tawi sugkū nindewavū: 

2kō kalevĭ norigumpūnū mampum, ĭm dūmūtipe nugkugko tamas ĭm 
narumprum iramam ra Filipi ĭm kĭmi kumagkili ugi kō kam ĭm latekisah ra 
Nōbū enugkam woresūlives nam navosavos eni Nōbū ra nesesaū tamas. 

3Im ka kĭm letū tavsogkūm ugi namli, kū ugi nililūo, kū ugi nimpiri: 

4kō sugkū Nōbū yemetipe kam nĭmsĭn worefinte nam navosavos, ka kĭm lanūwi 
sugkū; tawi worevi narigi eni neteme kō isen Nōbū, ĭt iyi umagkili nōwamam. 

5Im kam letūnūwi sī nam paū narĭgi nisekon neteme, kūmagkili sū, ĭm tawi ugi 
nimpiri ugi nōēte, 

6Nōbū numpūvsok ugi; ĭm kam letūsorugi narĭgi morokonda oveteme, ĭm tawi 
marugkūm, ĭm morokonda mē sī, kō it oti tanepo ĭm aremi worfinte kam ĭm 
woresugkam sugkū, apostol eni Krĭsto. 

7Kō kam lete dal kĭmi ugi nemolsep sugkū nasiven umafinte tamas aremī ov 
netnime isen iyi; 

8im sugkū kam mūlĭntugkum tamas, ĭm ka kĭm lavos tawi worevugkūm nam 
navosavos wokon eni Nōbū, kō naviat enugkam sugkū, popōwo ugi nelintugi 
enugkam nisekomi. 

9Popōwo kĭmi kūmagkili rapmame, numpurak ĭm nagelaū enugkam: ĭm kam 
lagelaū pūmrok ĭm pūakas, ma ka keletū tipe numpokentom iran mē sū irami, 
ĭm kam litorenūwi pugkūm nam navosavos eni Nōbū. 

10Kūmumpūvsok, ĭm Nōbū sugkū, memagkū, kam lumpi aremi ĭm tanepo ĭm 
sentevives pugkūm ōvun tavniri: 

11ĭm kĭmi kūmagkili nokowo kam lumpi nisekomi omwisū, sugkū neteme 
nisekonda ōvunyan isen, 

12mūyevekūm, mōmesitū irami, moĭmsūlives, pugkūm, ma sugkū kĭmi 
kwanavan aremi ugi Nōbū, mori yemovorugkūm ra lō ĭm nilasilaswi isen. 

13Im popōwo pe sugkū ka kĭm lumpalugi pugi Nōbū ĭndowi, ma pol sugkū kĭmi 
kūmūvī marugkam nam nempasewugi, nam eni Nōbū, kūmūvĭ tawi sugkū nam 
eni neteme kō sugkū oti ugi itnesog, nam eni Nōbū, mori umnumpi horog 
ūnōwami mori ūmentavniri. 

14Popōwo kĭmi rapmamme, kĭmi kūm umpi sugkū ōvun kalesia eni Nōbū mori 
ūmante Yūdia ra Iesū Kristo: popōwo kĭmi kūmūvĭ nesorū marokonda ōveteme 
enugkimi, sugkū irora dūmūvi marokonda ōveteme Yūdia; 

15irora dūmūtalugi Iesū Novsuromon ĭm ōvun profet, dūmūsatevugkam, dūtū 
umpi aremī ra Nōbū, mirora novsen nakan enirora ōveteme omwisū; 

16mirora ūmenūwali pugkam ma ka kel letū anūwi nam punora lō pelah sī ma 
wumkorēyōwara; ma anti nūsian satindi enirora; kō umante nūrian naraki 
nūsian tamas nisekonda Ravugsieme, 

17yetin sompatamtugkam marugkūm ugi nempugon virok, kō tawi ugi 
nowamam, ĭm kam lokū ugi nakiugi tamas mōmū worokesi nemetemi: 

18popōwo nakiugi tamas enugkam worevelum pugkūm, yaū Pol ĭndowi ĭm dan 
sū sugkū; 

19kō Sētan yemsompat, amtugkam. Popōwo sie ratevetūi naīugi enugkam, kū 
navos, kū nevīugi nilasilasewi. Kĭmi pe nokowo, ūnĭpmi Iesū Novsuromon 
enugkos pol sugkū iyi ampelum. 

20Popōwo kĭmi oti narigi ĭm navos enugkam. 

I. Teselonia 3 

1Popōwo pe sugkū pol sugkū yeti nugkugko woresumpat nakīugi enugkam 
nisekomi, yaū mokū ya antendowi Atens yaū kosĭ; 

2ĭm yaū ĭm tamūli Tĭmote avūgsī ĭm lĭvsaū eni Nōbū ra nam navosavos eni 
Krĭstō, worumpi kĭmi horog ra nam, ĭm woresitū ūnōwami ugi tavniri 
enugkimi; 

3magkū otū eyompeli ūnōwan sī neteme popōwo ugi norĭgumpūnū; popōwo 
kĭmi kumagkili dūtampolokos ugi imo siame. 

4Popōwo itnesog, polekū yaū mete dal kĭmi, yaū menūwi sū aremī pugkum 
memokū kos kelampī norĭgumpūnū; sugkū yemetepū ugi, ĭm kūmagkili pe. 

5Popōwo pe sugkū yaū pe yaū, nagkū nugkugko woresumpat nakiugi enyaū 
nisekomi, yaū ĭm tamūli sī worokili tavniri enugkimi, kū entawi yemtapmi kĭmi 
neteme tapmi, ĭm sugkū mumpi nĭndewavū numpūrak enyaū. 

6Kō pol sugū yemne marugkūm Timote ĭm pelum, yemorioki poyaū nam aremī 
ugi tavniri ĭm nelintugi enugkimi, ĭm ma kĭmi kūmentarūwokovaū dan sū, ĭm 
ma kĭmi kūmakīugi tamas worokosyaū, sugkū nakiugi enyaū worokosekūm; 

7popōwo pe sugkū, ravūgsĭēme, yaū mavos irami ra ōvun nesorū mōvun 
norĭgumpūnū enyaū popōwo ugi tavniri enugkĭmi: 

8popōwo marima ya umevsoresah nomurep, nagku kwantindowi unam ra 
Novsūromon kĭmi. 

9Popōwo ya umpalugi aremī nokowo sugkū sie pugi Nōbū ugi kĭmi, popōwo ugi 
navos omwisū yakum navos ugi ūnĭpmi Nōbū popōwo ugi kĭmi; 

10mōĭmesenĭgi ugi nufwaki pūmrok ĭm poakas ma ya agesi nimetemi, 
momumpi horog nugkon mori netromoro ra tavniri enugkimi? 

11Im aremī nagkū Nōbū mori Itement, ĭm Iesū Krĭstō Novsūromon enugkos, 
ontorokam ūselat pugkūm; 

12ĭm aremī Novsūromon onumpi mōmūgo tamas nelĭntugi enugkimi pugkūm 
ĭm punora ōveteme omwisū, 

13sugkū ka kĭm mumpi pugkūm; memagkū iyi onumpi ūnam nowami tanepoves 
ĭm aremī wokon ōnĭpmi Nōbū Itement, pol sugkū Iesū Novsūromon enugkos 
ampelum dal ōveteme omwisū aremī isen. 

I. Teselonia 4 

1Im ravūgsīeme, yakum nesenugkūm ĭm sūlives pugkūm ra Iesū Novsūromon 
memagkū, sugkū kūmūvī marokoyaū nokowo kwonavan kĭmi sugkū aremī ugi 
Nōbū, wumpi sugkū,—ma kĭmi kwante mōmū aremī tamas. 

2Popōwo kĭmi kūmagkili nempasewugi kūmūvī marokoyaū ra Iesū 
Novsūromon. 

3Nam eni Nōbū imo, ma kwante aremī wokon kĭmi, ūtū umpi tampalaū; 

4ma kĭmi omwisū wafinte nokoliō sirami, ma kĭmi kwante sentevives ĭm aremī, 

5ĭm ūtū tarū sat, sugkū lō pelah mori ūtū magkili Nōbū; 

6ma tawi sī onumpi nugkugko ĭm nĭmpiri iran avensi ra imo siame: popōwo 
itnesog Novsūromon onūrian iranda ra imosū siame omwisū, sugkū yaū 
menūwi sū memsūlives pugkūm. 

7Popōwo Nōbū yetūtorokos nimsin nelilūo kō nimsin sentevives. 

8Popōwo pe iyi mori umesendoekiye, otū sendoekiye neteme, kō Nōbū, mori 
umampugkūm Naviat Tumpora isen. 

9Kō ugi nelĭntugi nisekonda ravūgeme sie ya onetīyi pugkūm ugi? popōwo 
Nōbū yemtavsogkūm worelĭntugkūm omwisū kĭmigo; 

10ĭm itnesog kĭmi kumumpi sugkū nisekonda ravetsīeme omwisū ūmante 
Masedonia omwisū. Kō yakum manūwi pugkūm, ravūgsīeme, ma kĭmi 
kwonumpi mōmūgo tamas; 

11ĭm ma kwanteteven kĭmi, mūfĭnte numpūrak enugkĭmi, ĭm torugat ugi 
nokopmi, sugkū ya onūwi pugkūm; 

12ma sugkū kwonumpi aremī nisekonda mori dūtū tavniri, ĭm mūtū ante 
norumkor irami ugi sie sī. 

13Kō ya otū akiugi, ravugsīēme, ma kĭmi kwontavrivri ugi orora umnalēepo; 
memagkū ūtū ageri ugi irora, sugkū irora mori, tawi ratevetūi nevsorasah 
isenda ōveteme marugi nemas. 

14Popōwo nagkū kos kĭm lentavĭniri memagkū Iesū yimas mōmevsorasah, ĭm 
sugkū Nōbū ontorora mori pugi dūmalēepo ūndū Iesū. 

15Popōwo yakum manūwi pugkūm ugi nam eni Novsūromon, memagkū, ma 
kos mori kos kĭmlamūrep, mōmamūrep afeli nĭmpugon Novsūromon ampelum, 
ūtū ampūm iranda mori dūmalēepo. 

16Popōwo iyi pe iyi Novsuromon oyep marugi pokop, iyi onasorasah ugi nasor 
tamas, ĭm navian nagelo horogesah, ĭm ugi tovwi eni Nōbū: ĭm ōvun nemas ra 
Iesū wamsorasah mampūm: 

17ĭm polekū kos mori wamūrep, ĭm lante, wampīsah kos dal irora ra mumpon 
numpūwaū, worevtet iran Nōvsūromon ūnēī; ĭm sugkū ĭtnesog kos kel ante 
ūndū Novsūromon ūvūm nevisū ĭndowi. 

18Im popōwo pe sugkū wumpi nemolsep ūnōwami kĭmi ugi imo ōvun nam. 

I. Teselonia 5 

1Im ugi nempugon ĭm dan mori, ravugsīeme, ya anūwi sie ugi pugkūm? 

2Popōwo kĭmi kūmagkili sū memagkū, ampelum dan eni Novsūromon sugkū 
neteme numprok ra pumrok. 

3Pol sugkū irora wanūwi magkū, Ninparata ĭm aremī, marimago ampelum 
iranda nugkugko tamas, sugkū nesorū eni nasiven umentandiumpok ugi nalaū: 
ĭm irora ūtū faneteme woralō. 

4Kō kĭmi tawi ra nelevokevat, ravūgsīeme, ma dan mori ampelum irami sugkū 
neteme numprok: 

5popōwo kĭmi omwisū ōveteme nilara ĭm ōveteme ra pūakas: kos kĭm letum 
lante ra pumrok, kō ra nilevokevat; 

6ĭm popōwo pe sugkū aremī kos keletū onalēepo, sugkū nugkon ōveteme, kō 
aremī kos kelen avlis ĭm lante aremī. 

7Irora mori ūmnalēepo ūmnalēepo ra pūmrok; ĭm irora mori ūmamlū ugi 
nekave ūmamlū ra pūmrok. 

8Kō aremī kos mori ōvun nilara, kos kelefĭnte ōvun numpi enugkos, mūvīugi 
nemendogont woresenĭgi ugi tavniri ĭm nelintugi; ĭm nimsin helmet, mori 
ratevetūwi nēyōwara ugi. 

9Popōwo Nōbū yemtipe kos nĭmsĭn naraki irant, kō worevi neowara ugi Iesū 
Krĭstō Novsuromon enugkos, 

10mori, yimas nisekont, memagkū nagku, kos kelelampe kū alēepo, kos kel 
amūrep kos ūndū iyi. 

11Popōwo wumpi nemolsep ūnowami, mōmavorokūm kĭmi, sugkū kĭmi kūm 
mumpi. 

12Im yakum nesenugkūm, ravūgsēēme, worokilora mori umentorugat 
nisekomi, ĭm dūmūtipe irora worefinte kĭmi ugi Novsuromon, mirora 
ūmeyevekum; 

13ūsesiēves iranda horog tamas wokon indowi popōwo ugi numpurak enirora. 
Ute ugi ninparata pugkūm kĭmi. 

14Im yakum nesenugkūm, ravūgsīēme, ūyevora ōvun neyompeli ōvun nagkaū, 
avorora ōvun netromoro ūnōwanda, esitū iranda ōvun nompok, ūfielĭntokonda 
ōveteme omwisū. 

15Ufĭnte ma tawi sī onumpi nampon ra sat; kō wumpi dan sū imosū aremī 
pugkūm kĭmi, ĭm punora ōveteme omwisū. 

16-17Wavos dan sū; ufwaki indowi mūtūwi; wumpalugi ugi siame omwisū: 

18popōwo imo oti nam eni Nōbū ra Iesū Krĭstō nisekomi. 

19Utū ramtugi natekisah eni Naviat Tumpora; 

20ūtūkesisat nam enirora ōvun profet; 

21ūsorugi aremī siame sū worokili nagkū irora itnesog ugi numpūvsok kū 
entawi; 

22ūte unam ra siame ĭm numpurak aremī; ūte isūt ĭm ūtū sogkori mūtū esitū 
iranda siame ĭm numpi ūr. 

23Im iyi pe iyi Nōbū ninparata onumpi kĭmi tumpora ĭm aremī ĭndowi; ĭm aremī 
naviat enugkimi ĭm nowami ĭm nokolisirami wantĭndowi aremī ĭndowi, ĭm tawi 
sie sī pol sugkū Iesū Krĭstō Novsūromon enugkos ampelum. 

24Iyi mori umamperugkūm oti ĭtnesog, miyi onumpi sugkū. 

25Ravugsieme, ufwaki nisekūg kĭmi. 

26Wompasiwokonda raveteme omwisū, ĭm sūgū aremī iranda. 

27Yakum manūwi pugkūm ugi nam nempokentom ra Novsūromon, memagkū, 
ūsepi imo netiyi punora raveteme omwisū aremī. 

28Ante mante dal kĭmi itemas paū eni Iesū Kristo Novsūromon enugkos. 

II. Teselonia 

II. Teselonia 1 

1Pol, ĭm Silvanus, ĭm Tĭmote, punora nilpon sī lō tumpora Teselonia ra Nōbū 
Itement, ĭm Iesū Krĭstō Novsuromon; 

2Itemas-paū pugkum ĭm ninparata marugi Nōbū Itement, ĭm Iesū Krĭstō 
Novsūromon. 

3It oti aremī, ravūgsīēme, ma ya onumpalugi pugi Nōbū dan sū nisekomi, ĭm 
imo tanepo, popōwo umnalam tamas tavniri enugkĭmi, ĭm nelintugi enugkimi 
omwisū umintandamsah; 

4ĭm popōwo yakum manuwi kĭmi ugi navos punora nilpon sī lō eni Nōbū 
popōwo ugi ratevetūwi ĭm tavniri enugkimi ra ōvun nugkugko ĭm ōvun 
norĭgumpūnū kĭmi kūmūvī; 

5ĭt imo woresesi netevarū nugko eni Nōbū; ma sugkū kĭmi kwante aremī 
worevi lō eni Nōbū, 

6mori kĭmi kūm mandegi nesorū ugi ĭt nagkū sugkū tanepo eni Nōbū worūrian 
tampenum iranda ūmnumpi nesesaū irami, 

7ĭm nisekomi mori kūmūvī nesorū nemindog dal yaū, pol sugkū Iesū 
Novsūromon antūratumpene marugi pokop dal ōvun nagelo horog isen ugi 
nom, 

8worumpi nurian naraki iranda ūtū magkili Nōbū, ĭm iranda mori ūtūm 
alekoleki nam navosavos eni Iesū Novsūromon enugkos: 

9mori wonūrian iranda, ĭm wontafugi irora indowi marugi nipmi eni 
Novsūromon ĭm marugi narigi ra horog isen, 

10pol sugkū iyi ampelum worevi nilasilaswi ugi ōveteme aremi isen, ĭm 
onavlugi iyi ugi irorasū mori dūmū tavniri (popōwo kūm mūtavniri nam ya 
osūli pugkūm). 

11Popōwo pe sugkū yakum nufwaki dan sū nisekomi, ma Nōbū agkū kĭmi 
aremī ugi imo mori dumamperugkūm ugi, mōmovugkūm numpurak tavniri 
omwisū aremī, ugi horog; 

12sia onumpi nilasilaswi nin eni Iesū Novsūromon enugkos ugi kūmi, ĭm kĭmi 
ugi iyi, ugi itemas paū eni Nōbū ĭm Iesū Kristo Novsuromon enugkos. 

II. Teselonia 2 

1Yakum nesenugkūm, ravūgsīēme, ugi nevelum eni Iesū Krĭstō Novsuromon 
enugkos, ĭm semsimugi enugkos pugi iyi; 

2ma ūtū tarū tarū ūnōwami, mūtū eyompelĭgi, ugi tarū ugi naviat, kū ugi nam, 
kū ugi netiyi nagku sugkū marokoyaū, memagkū, dan eni Novsūromon 
okovelum; 

3Afinte ma tawi sī neteme ampiriugwugkūm ra sī entie sī: popōwo otū 
ampelum dan mori, nagkū ōveteme ūtū ampūmtorileki marugi tavniri, ĭm 
antūratumpene numpĭndi mori netni nūrah sat, 

4iyi mori umesendūekie memagkū iyi mōmū horog iranda siame sū umatovnin 
memagkū Nōbū, ĭm siame sū umentevita iranda; ĭm popōwo pe iyi umantesep 
ra nimo tumpora eni Nōbū, ĭm sese iyi sugkū nagkū Nōbū. 

5Kūmunteme ĭm laū, ma pol sugkū yaū mete dal kĭmi yaū menūwi sū pugkūm 
ugi imo siame? 

6Im kĭmi kūmagkili sie mori umesompat iyi, ma iyi anturatumpene ra 
nempūgon isen. 

7Ko ĭtnesog umnumpūrak marima netevarū sat sikat: mafeli nempugon mori 
ampĭpelah iyi mori umesompat. 

8Im penuri antūratu pene neteme sendū ekie nam alam, iyi mori Iesū 
Novsūromon ontalugi ugi nesumsah ra nugūn, 

9mōĭmtafugi iyi ugi narigi ra nivelum isen; ampelum oragi sugkū numpūrak eni 
Setan, ugi netevarū ra siame sū horog, 

10ĭm siame nugkugko, ĭm siame navlugi kō nempiri omwisū, ĭm ugi nempiri 
omwisū ra netevarū ūr punora mori wantin tafugi irora; popōwo ugi imo, 
memagkū, irora dūtūvī nam ugi nelintugi, ĭm dūtūakīugi, memagkū 
wumkorēyōwara. 

11Im popōwo pe sugkū Nōbū umagkū irora wante numgī tamas, ma irora 
wontavniri namli: 

12ma wonurian iranda omwisū dūtūtavnirigi nam ĭtnesog, kō dūmavos ra 
satindi. 

13Kō ĭt oti aremī ma ya onumpalugi pugi Nōbū nisekomi dan sū, ravūgsĭeme 
ōvun nelĭntugipau eni Novsūromon, popōwo pe Nōbū yemtampolekūm marugi 
natipotnin ma wumkumēyōwara ra sentevives enugkĭmi ugi Naviat ĭm tavniri 
ra nam ĭtnesog: 

14ugi pe yemtorugkūm ugi nam aremi enyau, ma kwampi nilasilaswi eni Iesū 
Krĭsto Novsūromon enugkos. 

15Popōwo pe, ravugsieme, ute unam, ĭm ūravsivsi nam alam dūmūtavsogkūm 
ugi, ĭt nagkū ugi nam enyau, ku ugi netiyi enyau. 

16Im aremī ma Iesū Krĭstō Novsuromon enugkos, ĭm Nōbū Itemen enugkos 
mori yemelĭntugkos mōmovugkos nilasilaswi ūvūm nevī sū ĭndowi ĭm 
ratevetūi ugi itemas pau, 

17onesitū ūnōwami momumpi kĭmi unam ra ōvun numpurak ĭm ōvun nam 
omwisū. 

II. Teselonia 3 

1Im ya magkū, ravugsieme, ūfwaki nisekūg, ma nam eni Novsūromon onaloves 
mōĭmnarĭgi ugi, sugkū umante ugi pe dal kĭmi; 

2ĭm ma antin afinte yaū marokonda oveteme nugkugko mōvun narekisat; 
popōwo ōveteme omwisū tawi ōvun tavniri. 

3Kō Novsūromon oti tanepo, miyi onumpi kĭmi woreti horog ra nam, 
mōmefinte kĭmi marugi netemĭndi mori. 

4Im yakum tavniri ra Novsūromon ugi kĭmi, memagkū, kĭmi umnumpi siame 
yaū menūwi ugi pugkūm ĭm ma kĭmi kwonnumpi sugkū. 

5Im aremī Novsūromon onesitū irami, ma kwonelĭntugi Nōbū ūnōwami, 
mōmūte ugi nemolsep ūnōwami eni Krĭstō. 

6Im, ravūgsīēme, yakum manūwi ugi nam horog pugkūm, ra nin eni Iesū Krĭstō 
Novsūromon enugkos, ma kwante isūt kĭmi marokonda raveteme mori ĭt ōr ĭm 
nagkū numpūrak enirora, ĭm tawi sugkū nam alam mori dūmūvī marokoyaū. 

7Popōwo kĭmi kūmagkili magkū aremī kwonumpi kĭmi sugkū safi enyaū: 
popōwo yaū metūte ugi neyompele kū netevarū ūr dal kĭmi; 

8ĭm yaū metūoni wokon nevag eni sī neteme, tawi, kō ugi nesorū ĭm nagelaū 
yaū ĭm mumpūrak dan ĭm būmrok, ma ya otū onĭlasewoni iran mē sī irami: 

9ĭm tawi popōwo tawi enyaū worevi, popōwo ĭt oti tanepo worovoyaū, kō ma 
ya anti safi nisekomi, ma kĭmi kwonumpi sugkū. 

10Popōwo pol sugkū yaū mete dal kĭmi, yaū menūwi nam horog pugkūm 
memokū, Nagkū sī kū sī onĭmrū ugi numpūrak, iyi otū oneni nevag, tawi. 

11Popōwo yaū morĭgi ugi nugkon umante dal kĭmi mirora umnumpi 
neyompele, mūtūm numpūrak, tawi Indowi, kō irora ūmnumpi ūr ugi sebet 
nam enirora dan sū. 

12Kō yakum manūwi punora mori ūmnumpi sugkū, memeyevora ra Iesū Krĭstō 
Novsūromon, ma irora wanteteven menumpūrak, meneni nevag enirora. 

13Kō, ravūgsīēme, ūtūte ugi netromoro kĭmi ra numpurak aremī. 

14Im nagkū sī otū onalekoleki nam enyaū ra imo netiyi, ūkili neteme mori, 
mūtūte botipot iyi mūtū ovovū dal, ma sugkū iyi onarumprum. 

15Kō ūtokū iyi novsin nakan enugkimi, kō ūyevi iyi mūsūlives pugi sugkū 
rapmūsī. 

16Im iyi Novsūromon ninparata ampugkūm ninparata dan sū ra siame sū. 
Novsūromon antemante dal kĭmi omwisū. 

17Nimpasewugi enyaū Pol ugi nokovūg yaū, imo safi ra ōvun netiyi omwisū; 
yakum netiyi sugku. Itemaspaū eni Iesū Krĭsto Novsūromon enugkos pugkum 
omwisū. 

I. Timote 

I. Timote 1 

1Pol, Apostol eni Iesū Krĭsto ugi nam alam eni Nōbū Nēyōwara enugkos, ĭm Iesū 
Krĭstō ratevetūi enugkos; pugi Timote, netūg tanepo ran tavniri: 

2Itemas pau, ĭm nelintugi ĭm ninparata, marugi Nōbū Itement ĭm Iesū Krĭstō 
Novsuromon enugkos. 

3Ya onūwi punok woretindowi Efesus pol sugkū yaū impe Masedonia, ma kĭk 
oyevora nugkon woretū tavsogi nam sī mōmū, 

4ĭm woretūrĭgi nam nagkaūĭntan sebet nam ĭm ninda ōvun ūvūmle ra nator, ĭt 
imo siame natipotni naūor ūr, ĭm tawi nesitū imo mori amamne ra Nōbū ugi 
tavniri; ĭm ya magkū sugkū punok marima. 

5Ko fan nam ugi imo nempasewugi oti nelintugi punora ōveteme, ūmamne ra 
nowant sentevives ĭm tarū aremī ĭm tavniri ĭtnesog: 

6dūmūwi imo siame nugkon ra irora, ĭm dūmūvoli irora pe irora worenūwi 
sebet nam; mūmnakĭugi woreti ōvun tavsogi ra nam alam, 

7kō irora ūtū magkili sie irora ūmanūwi, kū ugi imo mori irora ūmentavniri 
mūmnatekisah ugi. 

8Kō kos kĭm lagkili ma nam alam oti aremī, nagkū sī afinte aremī sugkū nam 
alam, 

9ĭm magkili ma dūtū tipe nam alam nisekon neteme ĭt nugko numpi isen, kō 
nisekonda ōvun nareki nam alam ōvun nugkugko, ĭm ōvun sendoekie ĭm ōvun 
narekisat, nisekonda ōvun nagkaū ōvun nam sat, nisekonda ōvun talugi 
itemenda ĭm dĭnemenda, nisekonda ūmentalokonda ōveteme, ĭm nisekonda 
ōvun tampalaū, 

10nisekonda ovatemen ūmnumpi sat iranda ūndū ĭtovatemen, nisekonda 
ūmnumprok ōveteme, nisekonda ōvun namli, ĭm nisekonda ūmentesūwī namli, 
ĭm nagkū sī entie sī mōmū tawi tanepo sugkū nam alam; 

11sugkū nam navosavos aremī wokon eni Nōbū nevieves, dūmūtipe irag 
worefinte. 

12Yakum umpalugi iran Iesū Krĭstō Novsūromon enugkos, yemumpi yaū 
faneteme, popōwo yemokū yaū tanepoves nimsin, yemetipe yaū ra imo 
nūmpūrah isen; 

13ĭt yaū menūwi nam sat nusian etūwī, im yaū mumpi nugkugko iranda, ĭm 
satevokonda ōveteme; 

14kō dumafielĭntokoyaū, popōwo yaū, mumpi ugi numgi ĭm netū tavniri; kō yeti 
nusian tamas itemas—paū eni Novsūromon enugkos, yemōvoyau tavniri ĭm 
nowag nelĭntugi nisekon ra Iesū Krĭsto. 

15Itnesog imo nam ĭm aremi wontavnirigi omwisū ugi, ma Iesū Krĭstō yivelum 
ra nemap woreumkorēyō wara ōvun narekisat; ĭt yaū numpūn numpindi 
enirora: 

16kō popōwo pe ugi imo dumefielĭntokoyaū, ma ra yaū sugkū numpūnda Iesū 
Krĭsto anūatumpene novsin nelintugi omwisū nimsin safi nisekonda 
wontavnirigi iran ugi nomūrep ūvrūni. 

17Im nisekon Natemonūk ūnam, otū avtar, ūtūmagesi. Nōbū mori saiteven 
wokon, antemante sesieves ĭm nilasilaswi ūvūm nevisū indowi indowi. Amen. 

18Im imo nempasewugi yakum manuwi pon ok, netūg Timote, sugkū nam pon 
ok ĭtmampūm dūpmūnūwi, memagkū popōwo ugi irora kante faneteme 
woratekisah ra imo numpūrk aremai; 

19momerarsivsi taviniri ra nōwan aremai; mori ugi imo nugkon ra irora 
dūmūtafugi morokonda ĭm dūmokeni tavniri (enirora): 

20nugkon mori ra irora mori Hīmenius ĭm Aleksander; mori yaū ĭmtafugi irora 
nisekon Setan, magkū ontavsokonda woretūnūwi nam sat. 

I. Timote 2 

1Im popōwo pe yakum manūwi punok, memagkū, wosenĭgi, mūfwaki, ĭm 
wosenĭgi nesitū, ĭm umpalugi nisekonda ōveteme omwisū; 

2nisekonda ōvatemonūk ĭm nisekonda irora sū ōvun horog; ma kos kelante 
aremī ĭm nemolsep ĭm tumporaves ĭm nointanwi. 

3It imo aremī ĭm nugko ūnipmi Nōbū Nēyōwara enugkos; 

4ĭt iyi umnakaiugi ma ōveteme omwisū wampi nēyōwara ugi magkili nam 
itnesog. 

5Popōwo Nōbū sīteven, ĭm sīteven ilevoteven neteme ĭm Nōbū ĭt iyi neteme, 

6Iesū Krĭsto, yespen tenĭmpe iyi nipmi nisekonda ōveteme omwisū; 
numpūvsok worokili ugi nimpugon isen; 

7dūmūtipe yaū neteme woretorenūwi nam ĭm apostol (yakum manuwi ĭtnesog, 
ya otum namli) im neteme tavsogi nisekonda ōvun lō pelah sī ugi tavnirii ĭm 
ĭtnesog. 

8Im popōwo pe sugkū yakum nakiugi ma irora ĭtovateman wonūwaki ra nūrū 
sū, wampisah nokovenda tumpora, ĭm tawi naraki ĭm tawi nam ra mumpon 
nam. 

9Im sugkū, ōvasiven wonevarugi nemas aremī, tawi narumprumwi mōmūti 
ugin sesie ĭm nemolsep; tawi ugi nevorēwar novlin— nampūnda, kū kold kū 
perl kū nemas nipmi horog; 

10kō worevarugi ōvun numpurak aremī, (sugkū aremi nisekonda ovasiven mori 
ūmagkū irora ōvun tavniri ra Nōbū) 

11Aremī ma ovasiven wandĭgi pe nam ugi neteteven ĭm sesieves. 

12Kō ya magkū ūtūtōrenūwi nam ōvasiven, ĭm irora ūtū onare iranda 
ĭtovateman, kō woreteteven wokon. 

13Popōwo dūmumpi Adam mampūm penuri Iv; 

14dūtūompirigi Adam, kō dūmumpiriwugi itnasiven, miyi yumol ugi nareki 
nam: 

15kō wamkorēyōwara irora ugi numprokomol ugi ōvalalaū enirora, nagku irora 
wantendowi ra tavniri ĭm nelĭntugi ĭm sentevives ugi nemolsep aremī. 

I. Timote 3 

1Nam itnesog imo, nagku sī neteme umnakīugi worevi numpūrak eni bĭshop, 
uyi umnakīugi numpūrak aremī. 

2Kō umagkū ugi bĭshop memagkū iyi ante aremī wokon, ĭm retepon sīteven, 
nemolsep nam isen, nelekon, nugkoves ĭm tasiasie, umnavugonora ōveteme, 
memagkilives woretavsogi; tawi neteme nesesaū, otum mentī ōveteme; 

3kō neteme nemolsep, otū manūwi nam nesesaū, otum nelintugi muni; 

4neteme umafinte aremī ōveteme ran temne isen, mōĭmtavsokonda ovunyan 
isen woralekoleki aremī nam isen, momumpi aremī omwisū; 

5(popōwo nagkū sī neteme tawi faneteme worefinte ĭm worare iranda ra 
mumpon nimo eni, 

6iyi afinte nilpon sī lō tumpora sugkū sie) ĭm tawi aremī sī bĭshop ante numgi 
umprokokili virok, kū entawi iyi emagkū iyi sī horog ĭm sugkū iyi amol ugi 
nowarepatevi eni sēten. 

7Im momu, nagkū numpūvsok aremī enirora ōveteme pelah ōvun netūtavniri; 
ku entawi iyi amol ugi nam iran ĭm soes eni sētan. 

8Im sugkū ugi irora ōvun dikon, aremi irora wante ōveteme aremī, ĭm tawi nam 
endūrū enirora, ūtūm numoneki win tamas, mūtūm nakaiugi tamas nōēte; 

9ūmeravsivsi tavniri mūmantiumpene ugi nowanda sentevives. 

10Wagkilora aremī mampūm; penūri irora wontorugat sugkū ōvun dikon, 
nagkū nam numpūvsok aremī ugi irora. 

11Im aremī ovasiven sugkū wantei aremī, tawi ōvun tavūntan, kō irora 
wanteteven, ĭm ugi nemolsep, ĭm ōvun tanepo ra siame sū. 

12Retepon sīteven wokon eni sī dikon, ĭm aremī ōvun dikon wafinte aremī irora 
ra mumpon temne isenda mōĭmnare iranda aremī. 

13Popōwo ra numpūrak isenda ōvun dikon, wontipe sah irora mōmū, ĭm irora 
wanti horog ugi tavniri enirora mori Amante ra Iesū Krĭsto. 

14Yakum netiyi imo siame punok, memnakĭugi worevelum punok marima; 

15kō nagkū ya antelap tantop, ma kagkili nokowo kante aremī ra mumpon nimo 
eni Nōbū, popōwo imo oti nilpon sī lō tumpora eni Nōbū nomūrep, ĭm netūrtūr 
ĭm woresesūwī ra nam ĭtnesog. 

16Im nam ĭtnesog imo, memokū, ĭt oti nūsian siame dūtiumpene nesesie ra 
Nōbū; Iyi mori dūmūnūatumpene iyi ugi nokolisiran, naviat yemokū ugi ma iyi 
tanepoves, dūmokesi iyi ōvun nagelo, dūmūtorenūwi punora lō sū lō sū, 
moveteme ra nemap dūmūtavnirigi iran, ĭm dūmūvīsah ra nilasilaswi. 

I. Timote 4 

1Kō Naviat umanūwi ĭtnesog, memagkū, nugkon ōveteme wontorileki dan sī 
marugi tavniri, ĭm irora wandegora ōvun sendoekiye naviat sat, 

2ĭm ōvun nam isenda ōvun naviatindi ugi nimpiri isenda ōveteme ūmanūwi 
namlī, ĭm nampon netīyi iron naūwaū ūnōwanda; 

3ūnmanūwali nempokelah, ĭm nugkon ōvun nevag ūmanūwali magkū ōveteme 
ūtūonenipe, 

4mori Nōbū yemumpi, mokū ōveteme mori ūmagkili moĭmtavnirĭgi nam wampi 
mumpalugi ugi. 

5Popōwo aremī siame sū Nōbū yemumpi, ĭm ūtū aūwi sī sie sī nagkū wampi ugi 
numpalugi; popōwo nevag otin sentevives ugi nam eni Nōbū ĭm nufwaki. 

6Nagku kanūwi mesūlives imo siame punora ravetsīeme, kĭk ante sī lĭvsaū 
aremĭ eni Iesū Krĭsto, ĭm kampi torugat ūnisog ra nam tavniri ĭm ugi nam aremi 
mori kim uri aremī mafeli marima: 

7kō owi metūvī sebet nam ugi nelevokevat nendewavū isenda ōvasiven 
numpūmetūo: ĭt aremi virok tavsogi nokolisiran; 

8kō sesie ra Nōbū ugi siame sū, popōwo umagkū wampi nomurep ūvrūni 
marima, ĭm ra nimpugon ampelum. 

9It nam itnesog imo ĭm aremi omwisū worevi. 

10Popōwo ugi ĭmo kos kem lenumpūrak ĭm lenatekisah, popōwo kos kem 
lentarū ĭm ratevetūwi iran Nōbū nomurep, mori Nēyōwara isenda ōveteme 
omwisū, ĭm mōmū tamas nisekonda ūmentavniri. 

11Tavsogi ĭm enūwi ugi nam horog imo siame. 

12Tawi sī neteme usendūkiye iram popōwo kĭk neviarep; kō aremi kante safi 
nisekonda ūmentavniri, ugi nam, ugi netevarū enugkĭk, ugi nelintugi, ugi 
tavniri, ĭm ugi sentevives. 

13Esorugi mespi aremi netiyi tumpora, mesūlives nam punora ōveteme ĭm 
tavsokonda mafeli ya ampelum. 

14Efinte nelekon enugkĭk, mori dūmūvunok ugi nam nieviwos, ĭm ugi netipe 
nokovenda ōvun lĭvsaū iram. 

15Atekisah tamas ra imo siame; espen tenimpe kĭk omwisū punora; ma wagkili 
faneteme enugkĭk ōveteme omwisū. 

16Kafinte kĭk ĭm tavsogi enugkĭk. Etĭndowi ra imo siame; popōwo nagkū 
konumpi sugkū kamkĭkēyīwara mirora mori ūm andegi nam enugkĭk. 

I. Timote 5 

1Etūnūwi nam nugkugko pugi neteme talam, kō enūwi metūk pugi sugkū itum; 
ĭm ōviarep sugkū rapmisĭmē: ovasiven talam sugkū dinemime; 

2ōvun ĭtumpūkoneme sugkū revevenomo ra sentevives omwisū. 

3Esitū iranda ōvasiven neviumpūwi itnesog. 

4Kō nagkū umante ōvnetnime kū ōvun remokoponeme enirora, aremi irora 
wagkili worelintokonda ōvun numpūnaranda, ĭm woretampenum aremī iranda 
ritemendeme isenda: popōwo imo aremī ūnipmi Nōbū. 

5Iyi mori neviumpūwi ĭtnesog, ĭm umante teven ĭm norumkor iyi umentesūwī 
iran Nōbū, miyi umnufwaki ĭm mesenĭgi dan ĭm būmrok. 

6Kō iyi mori umnūri navos ra nemap, iyi sugkū neteme mas pol sugkū iyi 
umamūrep. 

7Im imo siame sugkū kanūwi ugi nugkugko, ma irora wantĭndowi aremī ĭm tawi 
nam iranda. 

8Im nagkū sī neteme otū mentarū mafinte aremī ōvun numpunaran ĭm 
mōmūgo nisekonda mori isen ra mumpon nimo eni, iyi umesendūkiye tavniri 
ĭm oti mōmū ūr numpurak isen iranda ōvun sendūkiye satindi namlī. 

9Etīyi ninda ōvun neviumpuwi wokon mori nevi sū sikesti iranda, nagkū asūon 
sīteven isenda, 

10ūmanūwi aremī ugi numpūrak aremī ovunyan enirora, nagkū dūmavegonora 
ōvun domo, nagkū dūmandewugi nowanda ōveteme aremī, nagku 
dūmelĭntokonda ōvun norĭgumpūnū, nagkū dūmūri unam ōvun numpurak 
aremī omwisū. 

11Ko ōvun neviumpūwi ĭtumpūkoneme popōwo pol sugkū irora wanti 
neyompele ĭm mĭmrū ugi Krĭstō, irora wakīugi worōmontūok; 

12wanūwi nipmi numpūrak isenda popōwo irora dūmūwi tavniri yepmovūm 
enirora. 

13Im irora ūmnimrū ugi numpūrak, mūmnavanavan ra ōvun temne sikat; ĭm 
ūtūm nĭmrū ugi numpūrak wokon, kō irora ūmanūwi sebet nam, 
mūmesemevse mōĭmsumpelūliye ugi siame tawi enirora, ĭm irora ūmanūwi 
nam tawi aremī irora wanūwi. 

14Im popōwo pe sugkū yakum magkū ōvun neviumpūwi itumpūkoneme 
wuntūok, mūvĭ ōvalalaū, mūfĭnte aremī temne enirora mūtū umpi sī sōie sī 
wontavūntand ugi ōvūn novsen-nakan enirora: 

15popōwo itnesog nugkon dūmūtorileki pugi Sētan worūri iyi. 

16Nagkū ūmante ōvun neviumpūwi ūndū sī nasiven tavniri aremī iyi afinte 
irora, ma sugkū otū onelasewoni nilpon sī lō tumpora; ma sugkū irora wonesitū 
iranda mori ōvun neviumpūwi itnesog. 

17Irora wosesieves aremī ōveteme omwisū, ĭm tamas mōmū irnada mori 
ūmentorugat ra nam ĭm ran tavsogi. 

18Popōwo dūmūtīyi mūmokū, ūtūēti nugūn okes pol sugkū iyi umowĭ whit, Im, 
Aremī neteme torugat ampi nipmi numpūrak isen. 

19Etūrĭgi nam iran elder nagkū ūmanūwi iran, nagkū tawi numpūvsok endūrū 
kū endesel ugi nam mori. 

20Urianda mori ūmnumpi sat ūnĭmĭnda ōveteme omwisū, ma sugkū irora 
nugkon wamtitugi. 

21Yakum manūwi punok ū nipmi Nōbū, ĭm Iesū Krĭsto, ĭm ōvun nagelo tampoli, 
magkū kafinte imo sū siame ugi tarū tanepo ūnōwam sīteven, metū umpi sie 
ugi tampolora ōveteme. 

22Etū akan itnum woretipe nokopmū iran sī kū sī neteme, ĭm etū sompelūliye 
ra sat enirora ōveteme: kafinte kĭk sentevives. 

23Etū omoneki nū wokon, kō nugkon vilik win popōwo ugi netnim, ĭm popōwo 
netromoro sikat enugkĭk. 

24Umamsok mampūm etūwi ōvun sat enirora nugkon ōveteme, penūri nūrian 
iranda, kō umantiumpene sat lap enirora nugkon ōveteme penūri umamsok. 

25Im sugkū umakilives ugi ōvun numpūrak aremī ĭm numpūrak ūr nugkugko 
woratiumpene irora. 

I. Timote 6 

1Aremī irora sū mori ūmentorugat magelaū wokon wosesieves iranda ōvun 
narisah isenda, ma sugkū ūtū anūwi nam sat ra nin eni Nōbū ĭm nam tavsogi 
isen. 

2Im irora mori ūmuntorugat iranda ōvun narisah tavniri ūtū wagesindi iranda, 
popōwo irora ravensieme; kō aremī irora wontorugat mōmūgo iranda, popōwo 
irora mori ūmampĭ imo noete aremī irora ōvun tavniri ĭm ōvun aremi paū. 
Tavsogi ĭm sūli horog imo siame. 

3Nagkū sī neteme ontavsogi nam sī ĭm tawi sugkū imo, ĭm nagkū otū andegi fan 
nam nam aremī, mori nam eni Iesū Krĭsto Novsūromon enugkos, 

4ĭm nam alam sesieves iran Nōbū; iyi neteme nowan mori nugkugko, otūm 
magkili sie sī, kō umnakīugi tamas woretagkeli ōvun nam ugi nesesaū wokon, 
ĭm umantepū ugi imo norigi sat, nesesaū, 

5nam nugkugko, tarūsū sat, neyōĭmpele isenda ōveteme ūr ūnōwanda ĭm tawi 
nam itnesog enirora, ĭm irora ūmagkū wampi noete ra nemap ugin sesieves ra 
Nōbū. 

6Kō worampelesi aremī iran Nōbū oti nōēteves nūsian aremī: 

7popōwo kamletū livīĭumpelum ra nemap sī entie sī, ĭm sugkū kos keletū 
andeoki pelah sie sī marugi nemap; 

8kō nagkū nevag ĭm nemas worevakosugi, isūma, aremi nisekont. 

9Kō irora mori ūmnakiugi tamas noete ūmamol ran tapmi ĭm ra snēr ĭm ra 
neyoĭmpelĭgi ĭm nilasivian sat sikat, sugkū umentenĭmugi ōveteme ra nemas ĭm 
noworepatevi. 

10Popōwo worelintugi muni oti noatnin ōvun satsū sikat: mori nugkon 
dūmēevan worevi mirora dūmūwi tavniri, ĭm dūmusepen sē irora ugi 
norĭgumpūnū sikat. 

11Kō kĭk, Ah neteme eni Nōbū, alō marugi imo sū ōvun siame; ĭm ūri tanepoves, 
sesieves iran Nōbū, 

12tavniri nelintugi, ratevetūi, nemolsep. Eti neteme umpako worumpūrak ran 
tavniri, olekavi nomūrep ūvrūni, dūmūverugkik ugi, ĭm kĭm meniwi mori ĭm 
kĭm sūlives ūnĭmĭnda numpūvsok sikat. 

13Yakum manu wavsugkik ūnipmi eni Nōbū, mori umamūrep siame sū ugi iyi, 
ĭm Iesū Krĭstō mori yemumpūvsok numpūvsok aremī ūnipmi Pontius Pīlet; 

14magkū konalekoleki aremī nam alam, ĭm tawi sie sī iram, kū netevarū 
ūmanūwi nam ugi, 

15mafeli nempugon mori ampelum Iesū Krĭstō Novsūromon enugkos; mori iyi 
osesi iyi ra nempugon isen, iyi mori oti nevĭēves ĭm Fan lō sīteven, Natemonūk 
iranda ōvun Natemonūk, ĭm Narisah iranda ōvun narisah; 

16umaspen omūrep ĭndowi iyi ko sī, umantindowi ra nilaraves nugkugko 
worombotipot iran; tawi sī neteme yemokesi iyi, ĭm nugkugko worokesi iyi: 
Nisekon iyi ante mante sesie ĭm horog ūvūm nevi sū. Amen. 

17Enūwi ĭm sūlives punora mori ūmantipe noete ra imo nemap, woretūte 
nugkugko ūnōwanda, ĭm woretū tarū iranda ōvun noete ūmampia, kō iran 
Nōbū, mori umampugkos siamesū tamas omwisū woravos ugi; 

18ma irora wonumpi aremī, ma irora wonumpi aremī ōvun numpurak aremī 
sikat, ma irora wonelintokonda ugi netevūrah; 

19mōtmtavinepon natipotnin aremī nisekonda irora wonelakavi nomūrep, 
mori nomūrep ūvrūni. 

20Pah Timote, efinte imo mori dūmūtenimpe tovunok, mōmelampia 
marokonda ōvun nani nemlū ĭm nam ugi nindewavū ĭm nam nesesau nugkugko 
mori wonatovnin memagkū nelekon kō namli; 

21dūmūtesūwī ra imo siame nugkon ōveteme ĭm dūmumol marugi tavniri. 
Itemas paū ante mante ūndū kĭk. 

II. Timote 

II. Timote 1 

1Pol, apostol eni Iesū Krĭstō ugin tarū eni Nōbū, sugkū ugi niyevūwos nam ugi 
nomurep mori umante ra Iesū Krĭsto, pugi Timote, netūg paū sorug: 

2Itemas paū, togesoveli ĭm ninparata, marugi Nōbū Iteman ĭm Iesū Krĭstō 
Novsūromon enugkos. 

3Yakum mumpalugi iran Nōbū, mori yaū im torugat iran ūnōwag tanepo sugkū 
ravūgteveneme sorūg, memagkū yakum natekisah dan ĭm būmrok worufwaki 
nisekom, 

4ĭm nakiugi enyaū worokesok, ĭt yakum nenteme nageri enugkĭk, ma ya onavos 
tamas ūnōwag; 

5pol sugkū dūmūnūwi poyaū tavniri ĭtnesog enugkĭk; yepmovūm mete ra Lois 
novūm, ĭm iran dinum Yūnisi; ĭm yakum mentavnirigi, magkū umante iram 
sugkū. 

6Im popōwo pe sugkū yakum manūwi punok woretarū matekisah worefinte 
mumpūrak ugi itemas-paū eni Nōbū, umante iram kokevī ugi netipe nokevūg 
iram. 

7Popōwo Nōbū yetūvugkos nowant nemetet kō nōwant horog, ĭm nelintugi, ĭm 
nelekon. 

8Popōwo pe etū arumprum ugi nam numpūvsok eni Novsūromon woresūli pe, 
kū ugi yaū neteme isen, dūmēiti: kō evī nesorū ugi angelaū ra nam navosavos 
sugkū ugi horog eni Nōbū; 

9iyi mori yemumkosēyōwara, memovrugkos ra novrugi aremī, yetū umpi 
popōwo ugi numpūrak enugkos, kō sugkū ugi tarū isen ĭm itemas paū eni, mori 
yemevugkos ra Iesū Krĭstō ra nempugon mori etūwĭ tawi nemap, 

10kō marima umanūatumpene ugi nivelum eni Iesū Krĭstō Nēyōwara enugkos, 
mori yivipelah nemas, mōĭmpīĭmpelum nomurep ūvrūni ugi nam navosavos, 

11ĭm popōwo ugi imo dūmūtipe yaū neteme woretorenūwi ĭm apostol, ĭm 
tavsogi. 

12Im popōwo po ugi imo ya okevi norigumpūnū imo sū: kō ya otum 
narumprum; popōwo yakum mentavnirigi iran, ĭm yakum magkilives ma iyi 
faneteme worefinte aremī ima mori ya otipe tovuni ugi dan mori. 

13Eravsivsi safi enyau ra nam aremī kĭmūrĭgi yaū menūwi, ugi tavniri ĭm 
nelintugi mori umante ra Iesū Krĭstō. 

14Kafinte aremī siame aremī ugi nesitū Naviat Tumpora mori umante ūnisog 
kos. 

15Kokili imo, ma irora sū imo sū mori Esia dūmūtorileki marokoyaū; ĭm dal 
irora ovragi mori Fitelus ĭm Hermotenes. 

16Togesoveli eni Novsūromon iranda ran temne eni Onesiforus; popōwo 
yemorūn elintokoyaū ĭm pīēves yaū, miyi yetū narumprum popōwo ugi nevat 
nēiti irag; 

17kō pol sugkū iyi yemete ra Rom, yemesorokoyaū tamas, memokosyaū 

18(Novsūromon elintugi ma iyi ampi togesoveli marugi Novsūromon ran dan 
mori); ĭm kĭk emagkili aremi ugi sikat tamas ōvun nelintugi isen nisekūg ra 
Efesus. 

II. Timote 2 

1Popōwo pe sugkū, netūg, eti horog ūnōwam ra itemas-paū mori umante ra 
Iesū Krĭsto. 

2Im siame kĭmūrĭgi marokoyaū ūniminda numpūvsok sikat, kantipe tovunora 
ōveteme tanepo mori faneteme woretavsokonda ōveteme mōmū. 

3Avoroyaū worevi norigumpūnū sugkū nempako aremai eni Iesū Krĭsto. 

4Tawi sai nempako umesumpelūliye ra yemtori woreti neteme nempako. 

5Nagkū sai siame ra nemap; ma iyi onumpalugi iran iyi mori neteme ontapmi 
woretantevakepe ra nalō, ra rēs, kō otū ampi nimpewavekor nagkū iyi yetū alō 
tanepo sugkū nam alam ugi. 

6Nasemnūōk mori umentorugat ra denūk ampūm mampi novwan. 

7Kontarugi nam enyaū; popōwo Novsūromon amponok nelekon ra siame sū. 

8Enteme Iesū Krĭstō, yemevsoresah marugi nemas, yemne ra novsin eni Dēvĭd, 
sugkū ugi nam navosavos enyaū; 

9ĭm ugi imo ya okevī nugkugko ĭm ūmesompatamtokoyaū, sugkū narekisat; kō 
nugkugko woresumpatamtugi nam eni Nōbū. 

10Popōwo pe ya ampi ōvun nesorū ugi siame sū popōwo ugi irora ōvun tampoli 
ma irora sugkū wampi nēyōwara mori umante ra Iesū Krĭsto ĭm navosavos 
ūvūm nevi sū ĭndowi. 

11Nam ĭtnesog imo; nagku kos kim limas ūndū iyi, kos kel amūrep sugkū ūndū: 

12nagku kos kim livī ūr kos kel amūrep ūndū iyi: nagkū kos kĭmletūvi iyi, iyi otū 
ampi kos sugkū: nagkū kos ōvun tavniri nĭmpiri, 

13kō iyi umante tanepo itnesog: popōwo nugkugko iran woreseni iyi. 

14Enūatokeli imo siame punora menūavsokonda ūnĭpmi Novsūromon, ma ūtū 
wonaūor ugi ōvun nam nam wokon, tawi nesitū ugi, imo umnumpi neyōĭmpele 
iranda ūmandegi pe. 

15Atekisah ma kante aremī ūnĭpmi Nōbū, neteme torugat otūm narumprum ugi, 
umesūlives nam ĭtnesog. 

16Kō elane ōvun nam nemlū nindewavū: popōwo wantepū sikat ōvun satindi 
enirora, 

17ĭm nam isenda wonumpi tamas sugkū noveli: ĭm dal irora mori Hīmenius ĭm 
Felitus; 

18irora dūtūvi nugko nam ĭtnesog, dūmokū nevsorasah yumpi sū etūwĭ, ĭm 
dūmūyoĭmpelĭgi tavniri isenda nugkon ōveteme. 

19Kō umantendowi ūnam natipotnin Nōbū yemetipe, umetiyi ugi memagkū, 
Novsūromon umagkilora ōveteme isen: ĭm, Irorasū omwisū mori ūmanuwī nin 
eni Novsūromon aremī waūwi numpūrak satindi enirora. 

20Umante ra nimo nūsian aremī ōvun vesel kold ĭm ōvun vesel silver, ĭm nugkon 
ugi nē, ĭm nugkon tawi aremī. 

21Nagkū sī osendumsives iyi marugi imo sū, iyi anti sī vesel aremī, 
umesendumsi ves, ĭm aremī nisekon narisah isen, umnumpi aremī nimsin ōvun 
numpūrak sū aremī. 

22Kō alo kĭk marokonda ōvun nilasivian sat enirora ōviarep, ĭm ūri netevarū 
tanepo ĭm tavniri, ĭm nelintugi, ĭm ninparata, dal irora mori ūmentorugi nin eni 
Novsūromon ūnōwanda sentevives. 

23Kō owi nam nindewavū, ĭm nam numgi, popōwo kokili ma irora ūmnumpi 
nesesaū. 

24Im tawi aremī livsaū eni Narisah unumpi nesesaū, kō nemolsep punora 
omwisū, 

25ĭm horog ugi tavsokonda ōveteme, mōĭmtogesovelora ōveteme, ĭm sūlives ugi 
nemolsep punora mori ūmnumpi sendūkiye; kū entawi Nōbū ampunora 
wontorileki ūnōwanda worokili aremī nam itnesog, 

26ma irora wontūk malo marugi sakarep eni setan, yemeforewokonda livsaū 
eni Novsūromon, memagkū irora wonalekoleki nam eni Nōbū. 

II. Timote 3 

1Okili imo, ma ra nimpugon ra nisah ampelum ōvun norigumpūnū. 

2Oveteme wontarū wokonda irora, menelintugi muni, waspen nenūwi narigi 
enirora, nugkugko ūnōwanda, ūmanūwi nam sat, 

3sendūkiye nam eni itemenda ĭm dinemenda, ūtūm mampalugi ugi siame, 
umnakan ugi siame aremī, ūtūm nakĭwokonda ōvun numpūnaranda, domo 
ūnōwanda, ōvun tavuntan sat, ūmneyompele tamas, 

4nugkugko ūnōwanda, ūmagkū irora sī, umnelĭntugi navos ra nemap mōmū ra 
Nōbū; 

5ūmnelekavi wokon safi numpūrak tanepo eni Nōbū kō ūmesendukiye fan ugi 
pe: owi iroramo ovragi kĭk. 

6Nugkon ra iroramo ūmnavos ra ōvun temne sikat, mōĭmtorimpe ra ōvun nimo 
ugi nimpiri, ĭm irora ūmentorora nagkaū ōvasiven nemlū, ĭm sikat numpūrak 
nilasivian sat enirora, 

7ūmentavsokonda dan sū, kō oti nugkugko iranda worokili nam tanepo itnesog. 

8Im sugkū Yanes ĭm Yambres dūmūsendūkiye iran Moses, irora sugkū 
ūmesendūkiye ra nam itnesog; ĭt ūr nowanda, ĭm neyoĭmpele ran tavniri 
isenda. 

9Kō wosompat irora: popōwo ōveteme omwisū wagkili numpūrak neyōĭmpele 
enirora, sugkū yemetepū ra neyōĭmpele isenda numpūrak enyaū, ĭm tarū, ĭm 
tavniri, ĭm togesoovragi mori. 

10Kō kĭmūri aremī tavsogi enyaū, ĭm numpūrak enyau ĭm tarū, 

11ĭm tavniri, ĭm togesoveli ĭm nelintugi, ĭm nemolsep, ĭm nesesaū irag, ĭm 
norigumpūnū; ĭm ōvun norigumpūnū yemetepū irag ra Antioki ĭm Ikoneum, ĭm 
Listra; kokili ōvun nesesaū irag: kō Novsūromon yemeviēyōwara irag 
marokonda omwisū Menokowo, 

12ĭm irora sū mori ūmnavan tnepoves ra Iesū Krĭstō wampi nugkugko iranda. 

13Kō wantepū tamas wokon sat isenda ōvun nareki sat ĭm ōvun nĭmpiri, irora 
wampiriwokonda ōveteme ĭm wonempiriwokonda sugkū. 

14Kō etĭndowi kĭk ra mori kĭm ūrĭgi memtavnirĭgi, kokili iyi mori yemtavsogkĭk; 

15ĭm ma marugi nempugon kĭk ūmpamū mafeli nempugon marima kĭmokili 
ōvun netiyi tumpora mori faneteme worumpi kĭk nilekon ra nēyōwara ugi 
tavniri mori umante ra Iesū Krĭstō. 

16Dūmne ra Naviat eni Nōbū ōvun netiyi tumpora omwisū, ĭm irora aremi 
woretavsokonda ōveteme ugi, ĭm woreyevorugi, worūrianda, woresūlives 
punora netevarū ra tanepo: 

17ma onugkoves neteme eni Nōbū, ĭm horog wokon ra ōvun numpūrak aremī 
omwisū. 

II. Timote 4 



429 

 

NAM NUMPUSOK ITĒVAU ENI IESU KRISTO NOVSUROMON ENUGKOS 
Erromangan New Testament © British and Foreign Bible Society, 1909,1979. 

© 2019 Bible Society in the South Pacific. 
 

 
 

 

1Yakum mentesūwi punok ūnĭpmi Nōbū, ĭm Iesū Krĭstō, mori onūrian ōvun 
nomurep mōvun nemas, ĭm ugi netūratumpene isen ĭm lō isen; torenūwi nam; 

2Atekisah kĭk ra nempugon tawi aremi; enūwali punora ōveteme, ūyevora, 
enūatokeli punora ugi nōwam nemolsep ĭm tavsogi sorum. 

3Popōwo itnesog ampelum nempugon pol sugkū irora wonĭmrū ugi nam 
tavsogi aremī; kō popōwo telugonda sī ūr, wampī ōvun tavsogi sugkū nilasivian 
sat enirora; 

4ĭm irora wosompat telegonda woretūrĭgi nam ĭtnesog, ĭm irora wampe pelah 
worūri sebet nam nĭndewavū. 

5Kō kante aremi ĭm faneteme kĭk ra siame sū, orioki aremi ōvun nesorū, umpi 
numpūrak eni neteme umesūlives nam nomūrep, okompeli numpūrak enugkĭk. 

6Im marima otanepugon nemas enyaū sugkū sokowara umwosiligi ugi, ĭm 
nempugon enyaū woreve okovelum. 

7Ya kompi navokat aremī, ya okompeli naloves ra rēs, yaū mete ūnam ran 
tavniri: 

8popōwo pe umantipe nisekūg nĭmpewavekor tnepoves, mori Novsūromon, 
neteme nūrian tanepo, ampoyaū ran dan mori: ĭm tawi nisekūg wokon kō 
nisekonda omwisū sugkū ūmnavos ugi nivelum eni. 

9Atekisah worevelum marima poyaū: popōwo Dimas yowi yaū, ĭt iyi 
umnelintugi imo nemap, yive Tesalonĭka; 

10Kresens yive Kaletia, ĭm Tĭtus yive Dalmetia. Lūk wokon ūndū yaū. 

11Vī Mark kĭk, ĭm tori iyi poyaū: popōwo iyi aremi nisekūg ugi imo numpūrak. 

12Kō Tikikus ya otamūli Efesus. 

13Nagkū kemampelum bīĭmpelum sempelaūon mori yaū mowi ra Troas pugi 
Karpus, ĭm ōvun netiyi mori, ĭm etū tavrivri indowi ōvun netiyi mori dūmūtĭyi 
ra ōvun nokolistan nūrah (parsment). 

14Aleksander, mori kopersmid, yemumpi ūr tamas irag: kō Novsūromon 
onumpi iran sugkū numpūrak eni: Kafinte kĭk ugi iyi; 

15popōwo yemsendūkiye tamas nam enugkam. 

16Pol sugkū yaū matipotnin woresūlĭ nam tawi sī yemsari irag, kō omwisū 
dūmūwi yaū: ah ūtūwantipe iranda numpurak mori. 

17Kō Novsuromon yemetĭndowi ūndū yaū, miyi yemumpi yaū fanteme; ma 
wantintore-nūwi sah omwisū aremi nam, ĭm ma omwisū lō pelah sī wandegi: 
ĭm dūmūsemsempari yaū marugi nugūn līon. 

18Im Novsūromon osemsempari yaū marokonda ōvun numpūrak ūr omwisū, 
miyi ampeyōwara irag ra lō ūnpokop isen pugi iyi ante mante nilasilaswi ūvūm 
nevi sū indowi indowi. Amen. 

19Irora paū Priska ĭm Akwila, ĭm irora ra nimo eni Oneisiferus Erastus 
yemetĭndowi Korint: 

20kō Trofimas yaū mowi ra Melitus namarat. 

21Atekisah kĭk worevelum ĭtnum poyaū, ĭm tawi nakas lap. Yubulus umagkū 
kĭk-e-paū, ĭm Pudens, ĭm Linus, ĭm Klodia, ĭm ravetsīeme omwisū. 

22Novsūromon ante mante ūnowam. Itemas-paū iram. 

Tītus 

Tītus 1 

1Pol livsaū eni Nōbū ĭm apostol eni Iesū Krĭstō, popōwo ugi tavniri enirora 
ōveteme tampoli eni Nōbū, ugi sesie ra Nōbū, ĭm ugin tavniri ugi nomūrep 
ūvrūni, 

2mori Nōbū mori umanūwi nam ĭtnesog wokon, yemenūwi ugi pe ra nempugon 
mori tawi nemap; 

3kō ra ōvun nempugon isen yemenū-atokeli nam isen ra nempasewugi, mori 
dūmūtipe nisekūg sugkū nam alam eni Nōbū Nēyōwara enugkos; 

4pugi Tītus netūg ĭtnesog, sugkū ugin tavniri enugkos omwisū: Itemas-paū ĭm 
ninparata marugi Nōbū Itement ĭm Iesū Krĭstō Novsūromon enugkos. 

5Im popōwo pe sugkū yaū mowi kĭk Krit, ma kĭk konumpi nugko siame mori 
dūtūkompen, mantipe ōvun elder ra ōvun nūrū nĭmote sū, sugkū yaū 
ĭmpasiwugkĭk ugi; 

6nagkū sī neteme ĭm nam numpūvsok aremī ugi iyi, retepon sīteyen wokon, ĭm 
ovunyan isen ōvun tavniri, ĭm tawi nam iranda ugi nelevokevat kū ugi nesesaū. 

7Popōwo ĭtnesog iyi mori bĭsop anti neteme tanepo wokon tawi nam iran, 
sugkū neteme nefinte eni Nōbū; tawi ugi nowan nugkugko, otūm nakan itnum, 
tawi neyōĭmpele, tawi otū tī neteme, otūm nelintugi noete; 

8kō umnavgunora ōveteme, umnelintokonda ōveteme aremī, umantindowi 
aremī ran tavniri tanepo, tumpora, umesompat nakiugi ūr isen; 

9ĭm worete ūnam ra nam tavniri sugkū dūmūtavsogi iyi ugi antin faneteme 
woresūlives ra nam aremī, ĭm woramtekonda ōvun sendoekiye. 

10Popōwo umante sikat ōveteme sendoekiye, umanūwi sebet-nam ōvun 
nimpiri, ĭm mōmū tamas irora mori ōveteme mori dūmūvī namon iranda, kō 
ĭtnesog aremī wasompat nogūnda; 

11irora ovragi mori dūmūtalepasi tavniri isenda ra ōvun temne sikat, 
dūmūtavsogi tiame tawi aremī, memagkū irora wampi ugi nōēte ūr. 

12Sī ra irora, sī profet isenda, yemenūwi ugi irora memokū, Irora ōveteme Krit 
ōvun namli indowi, ōvun nurah ĭtokoveti, ūtūm numpurak tawi, ōvun tampeli 
nevag. Imo nam ĭtnesog. 

13Popōwo pe sugkū ūyevora nugkugko, ma irora wante faneteme ran tavniri; 

14ūtūm mandigi sebet-nam ugi siame etūwī isenda lō Yūdia, ĭm ōvun nam alam 
enirora ōveteme mori ūmnelani nam ĭtnesog. 

15Ovun sentevives ūmentarū sentevives wokon ūnōwanda: kō irora mori 
nelilūo ūnōwanda ūmentarū nelilūo iran siame sū omwisū; kō nowanda ĭm tarū 
isenda ūr ĭm tokoveki wokon. Irora ūmagkū irora ūmagkili Nōbū; 

16kō ra numpūrak enirora irora umesendoekiye iran, irora ōvun ĭtokoveki 
wokon, ʼmōvun nareki nam, ĭm ūmnĭmrū wokon ra ōvun numpūrak aremi 
omwisū. 

Tītus 2 

1Kō enūwi kĭk siame aremī nimsin nam tavsogi nugko ĭm tanepo: 

2memagkū ōveteme talam wafinte aremē netevarū aremī, monumpi aremī, 
nelekon nugko ūnōwanda, ĭtnesog ran tavniri, ra nelintugi ĭm nemolsep: 

3ĭm ovasiven talam sugkū wantetevin ĭm sesieves ra netevarū, tawi ōvun 
tavūntan ĭm sompeli win, ōvun tavsogi aremī ra imo sū aremī; 

4ma irora wontavsokonda ovasiven ōvun ĭtumpūkoneme worelintokonda ōvun 
rasūwondeme, worelĭntokonda ovunyan isenda, worete nemolsep aremī 
ūnōwanda, 

5sentevives, ōvun torugat ra nete enirora, ōvun nelintugi woralekoleki nam eni 
rasūwondeme, ma ūtū wanūwi nam sat ra nam eni Nōbū: 

6tavsokonda ōviarep sugkū worete nugko ĭm aremī ūnōwanda: 

7ra siame sū kĭk antin safi ra ōvun numpūrak aremī omwisū kosesi aremī ran 
tavsogi ra nam tanepo omwisū enugkĭk, 

8nōĭntawi, nam nugko, nugkugko woramtugi; ma irora mori umesendoekiye 
wonarumprum, popōwo tawi sī sie si ūr irant worenūwi. 

9Enūavsokonda ōvun torugat woralekoleki ōvun narisah enirora ĭm 
worumpalugi nisekonda ra ōvun siame sū; 

10irora ūtū wosendoekiye iranda; mūtū onomprok, kō wonumpi tanepo 
omwisū aremī; ma irora wanūwi narigi tavsogi isen Nōbū Nēyōwara enugkos 
ugi irora ran tiame sū omwisū. 

11Popōwo okevelum ĭtemas-paū eni Nōbū memorioki nēyōwara punora 

12ōveteme omwisū, ūmen tavsogkos, memagkū, ma kos kel aūwi ōvun satindi 
ĭm lasivien sat ra nemap ĭm lenumpi tanepo ĭm nemolsep ĭm sesieves aremī ugi 
Nōbū ra imo nemap; 

13nōĭmtevetūwi nevīēves mori ĭm netūratumpene ra nilasilasiwi eni Nōbū 
nūsian aremī ĭm Iesū Krĭstō Nēyōwara enugkos; 

14iyi mori yespentenimpe iyi nisekont, ma iyi amkosēyōwara marugi ōvun sat 
sū omwisū, ĭm sendomsi sentevives sī netevokontū nisekon, mori ūmnatekisah 
ra ōvun numpurak aremī. 

15Tavsogi ĭmo siame, ĭm sūlives punora ōveteme mū yevora, ugi horogesah 
omwisū. Efinte ma tawi sī neteme agesok sat. 

Tītus 3 

1Enūwi aremī punora woresesieves iranda ovatemonok, ĭm woralekoleki ōvun 
nam isenda ōveteme horog, mori ūmanūwi nam alam, 

2ĭm woretavesves worūmpūrak ra ōvun numpūrak aremī omwisū, woretūnūwi 
nam ūr iran sī kū sī neteme, woretūwaūor, worete nemolsep, moĭmsesieves 
aremī iranda ōveteme omwisū. 

3Popōwo kos kĭm lete etūwi ōvun numgi, ōvun sendoekiye, dūmūmpīriwugkos, 
ĭm torugat iranda ōvun nakiugi ūr ĭm ōvun navos ra nemap, ĭm kos ĭm lumpi 
nakan ĭm norĭgisat, ōvun nokesi sat, ĭm mūspen nakan pugkos pe kos. 

4Kō pol sugkū yemumpi netevarū aremi isen Nōbū Nēyōwara enugkos, ĭm 
nelintugi isen nisekon neteme yemetūratumpene, 

5kō tawi popōwo numpūrak tanepo enugkos, mori kos kĭm lumpi pe kos, kō 
popōwo ugi ĭtemas-paū isen yemumkosēyōwara ugi norowugi 
umesendumsives ĭm ugi numpi ĭtevaū ugi Naviat 

6Tumpora, mori yemwosilegi ugi tamas irant ugi Iesū Kristo Nēyōwara 
enugkos; 

7ma, popōwo yemumpi kos tanepo ugi ĭtemas-paū isen, kos kel ete ovunyan 
isen ĭm lentevetūwi nomurep ūvrūni. 

8Nam ĭtnesog imo, ĭm ugi imo sū siame yakum nakiugi ma kosūlives ugi dan sū, 
ma sugkū irora mori dūmūtavniri ra Nōbū, wafinte aremī worumpūrak ra imo 
sū aremī indowi. Imo sū siame oti aremī nisekonda ōveteme mirora wampi 
nipmi ugi: 

9kō owi nam nĭndewavū, ĭm nam ugi ninda ōvun ūvūmle, ĭm ōvun nesesaū, im 
naūwor ugi nam alam; popōwo irora ūtū wonumpi aremi, im irora nindewavū. 

10Enūwi nempugon endūrū pugi neteme umnatipotnin naūwor, nagkū entawi, 
owi; 

11popōwo kokilives ma sī neteme sugkū omentorileki, umnumpi sat, it nowan 
isen iyi umaspen nūrian iran. 

12Pol sugkū ya ontamūli Artemas, kū Tikikus punok, atekisah worevelum poyaū 
Nikopolis: popōwo ya magkū ya antindowi yūi ra nakas. 

13Kontori Sinas neteme umesūli nam alam ĭm Apolos ra navan enirora aremī, 
ĭm ma irora ūtūwante norumkora ugi sī entie sī. 

14Im tavsokonda ravetsīēme soret kĭk ma irora wonatekisah worumpūrah 
numpūrah aremī nisekonda ōveteme, memagkū irora worenug. 

15Irora sū ūmante dal yaū ūmagkū kĭk-e-pau mori ūmnelĭntugkam ran tavniri. 
Itemas-paū pugkūm omwisū. 

Filimon 

Filimon 1 

1Pol, neteme mori dūmēiti ugi Iesū Krĭstō, ĭm Tĭmote aventsĭ, pugi Filimon pau 
enugkos ĭm neteme umnesitū irant ra numpūrak, 

2ĭm pugi Afea vevent ĭm pugi Arkipus neteme umnesitū dal kos ra navokat, ĭm 
pugi nilpon sī lō ra nimo enugkĭk: 

3Itemas-paū pugkūm ĭm ninparata marugi Nōbū Itement ĭm Iesū Krĭstō 
Novsūromon enugkos. 

4Yakum mumpalugi indowi pugi Nōbū enyau, ĭm memlanūok ra nufwaki enyaū 
dan sū, 

5popōwo yaū morigi ugi nelintugi enugkĭk, ĭm ugi tavniri enugkĭk pugi Iesū 
Novsūromon, ĭm punora ōveteme aremī omwisū; 

6ma nesitū ugin tavniri enugkĭk onumpi horog aremī worokili ugi ōvun siame 
omwisū aremī enugkĭk pugi Krĭstō. 

7Popōwo ya okevi navos ĭm nemolsep tamas ra nelĭntugi enugkĭk, popōwo 
dūmavos ugi kĭk, avūgsĭ. 

8Itnesog, yaū faneteme worenūwi ugi horog ĭm pasiwugkĭk ra Krĭstō ugi imo 
aremī, 

9kō popōwo ugi nelintugi yakum nesenigi, ĭt yaū mori Pol neteme talam, ĭm 
marima lĭvsaū eni Iesū Krĭstō ūmēĭti ugi: 

10Yakum nesenugkĭk ugi netūg Onesimus mori yaū ĭmpai ugi nēiti yaū ugi mori 
iyi 

11nindewavū etūī nisekom, kō marima iyi aremī nisekom ĭm nisekūg: 

12ĭm ya otamūli iyi pe iyi punok, ĭt iyi sugkū netūg paū, sugkū magkū worasiugi 
nisekūg, 

13ma sugkū tampenūm iram woretapmetves irag ra nēiti yaū popōwo ugi nam 
navosavos: 

14kō ya emagkū ya agkili mampūm nōwam ugi imo pe; ma konumpi imo 
nelintugi tawi ugi natekisah enyaū, kō sugkū ugi nōwam kĭk-e-pe-kĭk. 

15Im nigoi yemowi kĭk lap ugi nimpugon virok, ma kĭk kĭmampī iyi nisekom 
ūvūm nevi sū ĭndowi; 

16ĭm tawi nōmū ra lĭvsaū sugkū aventsī paū, tamas nisekūg, kō tamas wokon 
mōmū nisekom, ugi fan ĭm ugi Novsūromon. 

17Im popōwo nagku kemagkū kos, yaū ūndū kĭk, siteven, tori iyi, sugkū nagkū 
yaū. 

18Kō nagkū yemumprok ugi sie sī enugkĭk, kū yetū tampenum ugi nisekom, 
aremī konetīyi mori irag yaū; 

19yaū Pol ya umnetīyi ugi nokovūg yaū, ya ampasi sie mori yetūvasi kĭk: kō ya 
otū anūwi pugkĭk ugi imo mori sie kĭmetū tampenūm nisekūg ugi, mori pe kĭk. 

20Ah! avūgsi, aremī ya ampī navos ra Novsūromon ugi kĭk: kampīeves naviat 
enyaū ra Krĭsto. 

21Ya umentavniri ma kĭk konalekoleki nam enyaū, ĭt ya umagkili kĭk konumpi 
mūmūgo ra imo mori ya umanuwi. 

22Kō yakum nakiugi tamas ma kampi im tavesves nimo nisekūg ma ya antewi: 
popōwo ya umagkū wontĭnimpe yaū pugkum popōwo ugi nufwaki nesenigi 
enugkimi. 

23Epafras, neteme dūmēiti dal yaū ra Iesū Kristo, umagkū kĭk-e-paū; 

24ĭm Mark, ĭm Aristarkus, ĭm Dimas, ĭm Lūk, ōvun torugat ūndū yaū. 

25Itemas-paū eni Iesū Kristo Novsūromon enugkos ante mante ūnōwam kĭk. 
Amen. 

Hibru 

Hibru 1 

1Nōbū, yemoriūn nenūwi punora ritementeme ugi ōvun profet ra ōvun numpi 
nam sūlives sikat, 

2marima ra nimpugon dan nisah umanūwi pugkos ra Netni isen, mori yemetipe 
woreti nisekon iyi siame sū, ugi iyi yemumpi ōvun nūrū sū; 

3mori yemeti nilasilaswi nūsian aremi isen, ĭm safi sīteven ĭtnesog ra iyi, ĭm 
yemefĭnte siame omwisū ugi nam horog isen, pol sugkū yemsendumsi irant 
marugi sat ugi nemas isen, yemetesep ra nokoven meves eni Nōbū ūnēī; 

4ĭt iyi mōmū horog ra ōvun nagelo, sugkū yivi nin mōmū tantevakepe iranda. 

5Nōbū yetūnūwi pugi sī nagelo ra sī nimpugon, mokū Kĭk Netūg, Irē ya kotūk? 
ĭm sī mōmū Ya ante Itemen nisekon, Im iyi ante Netni nisekūg? 

6Im polekū iyi umampi netni ĭtnetemefi isen ra nemap iyi umagkū, Wontevita 
iran ōvun nagelo omwisū eni Nōbū. 

7Im ugi ōvun nagelo isen iyi umagkū, Iyi mori umnumpi ōvun nagelo isen sugkū 
nemetagi, Im ōvun lĭvsaū isen sugkū torepis: 

8kō ugi Netni isen iyi umagkū, Potnumpūtūo enugkĭk, Ah Nōbū, oti indowi 
indowi; Im nugko netevarūsū enugkĭk ra potnumpūtūo enugkĭk. 

9Kĭm elĭntugi tanepoves, ĭm kĭm akan pugi satĭndi; Popōwo Nōbū, Nōbū 
enugkĭk, yem avūwok Ugi dumpon umnavos ugi ma kante tantevakepe iranda 
rapmisĭeme sorum 

10Im, Kĭk, Narisah, kĭm okolugi ra potnin natipotnin nemap, 

11Im pokop oti numpūrak ra nopokmū: Irora wampia; kō kĭk ante mante: Im 
irora su wante ĭtnĭmpris sugkū nemas ĭterovot; 

12Im kĭk konalni sugkū nataūsep, sugkū nemas worevĭugi, ĭm irora wante pe sī 
pe: Kō kĭk umante kĭk sīteven, Im nevisū enugkĭk wantĭndowi unam. 

13Kō yetūnūwi ugi sī ra irora ōvun nagelo ra sī nimpugon, Etesep kĭk ra nokoven 
meves enyau, mafeli ya onumpi ōvun novsen nakan sorum nimsin woretipewi 
nown enugkĭk. 

14Im irorasū wonesitū woretorugat, dūmūtamūlora woretorugat nisekonda 
mori wampi nēyōwara. 

Hibru 2 

1Popōwo pe aremī kos kelenalekoleki siame mori kos kim lorigi sū ugi, kū 
entawi kos kelampiokonda. 

2Popōwo nagkū yemetĭndowi unam nam mori ōvun nagelo dūmūnūwi, ĭm 
dūmūrian ugi ōvun sat ĭm ōvun sendūkiye omwisū ugi nūrian tanepo; 

3kos kelen alo iya, nagkū kos kelen tasevioa imo nēyōwara nūsian aremī 
ĭndowi? mori Novsūromon yovūm menūwi ĭm penuri irora mori dūmūrĭgi 
dūmumpūsok ugi; 

4ĭm Nōbū sugkū yemumpūvsok dal irora, ugi ōvun safi ĭm ōvun navlugi, ĭm ugi 
ōvun numpūrak nugkugko sikat, mugi ōvun ĭtemasepaū eni Naviat Tumpora, 
sugkū nesepen tarū isen iyi pe iyi. 

5Popōwo yetūtipe ōvun nagelo woreti nivūo horog iranda ōvun siame mori 
wampelum, mori ka kem lanūwi ugi. 

6Kō sī yemenūwi ra netiyi sī memokū, Sie neteme, ma kontarūgi ugi iyi? Kū 
netni neteme ma kĭk atnemi? 

7Kĭm mumpi iyi mōmū virok ra irora ōvun nagelo; Kĭm metipe narigi iran, ĭm 
nilasilaswi ĭm nam paū nisekon, Im kĭm metipe iyi woreti horog iranda ōvun 
numpūrak ra nokopmū. 

8Kĭm metipe tiame sū ra mumpon nowon. Im popōwo ma nagkū yemetipe iyi 
mōmū horog iranda ōvun siame omwisū, yetūwi sie sī, yetūtipe ra mumpon 
nokoven. Kō kos kim letūm lagesi siame sū ra mumpon nokoven lap. 

9Kō koʼ kĭm lagesi iyi mori dūmumpi mōmū virok ra irora ōvun nagelo, mori pe 
Iesū, popōwo yemorigi nesorū ugi nemas iran dumumpi narigi ĭm sesie 
nisekon, yimas nisekonda ōveteme omwisū popōwo ugi itemas paū eni Nōbū. 

10Popōwo yeti aremī iran, mori ĭt isen siame sū, miyi yem umkorēyōwara, 
popōwo ugi norĭgumpūnū. 

11Popōwo sīteven wokon itemenda, magkū iyi mori yemumpi irora aremī ĭm 
irora mori dūmumpi irora aremī: ĭm popōwo pe sugkū iyi otū onarumprum 
woratovninda magkū ravensīēme isen, 

12memagkū, Ya anūwi nin sorum punora ravūgīēme sorūg Ya osemsi narūfo 
narigi nisekom ūnĭmĭnda semsimak. 

13Im pe mōmū, ya ontesūwĭ iran. Im mōmū, Okosyaū kĭk, ĭm ovunyan sorūg 
mori Nōbū yemovoyaū. 

14Im popōwo pe sugkū ĭtnesog umante fan ĭm de isenda ovunyan isen, iyi sugkū 
yivi imo siame sugkū iran; memagkū iyi onumpi nendewavū iyi mori faneteme 
worumpi nemas, mori, Setan; 

15memumkorēyōwara mori omwisū dūmorigumpūnū dan sū omwisū ra 
nomūrep enirora popōwo ugi nemtetugi nemas iranda. 

16Popōwo iyi otūm naverora ōvun nagelo, kō iyi umnaverora ōvun netnime 
Ebraham. 

17Im popōwo pe yeti aremī iran woreti sugkū ravensīeme isen ra ōvun tiame 
su, ma iyi ante potni sokowara tanepo ĭndowi mō melĭntugkos ra siame sū eni 
Nōbū, memagkū iyi osokowar ugi ōvun sat enirora ōveteme. 

18It iyi yemorigi sat ugi tapmi iran, ĭm popōwo pe sugkū iyi faneteme 
woraverora mori ūmentapmi iranda. 

Hibru 3 

1Popōwo pe, ravūgsĭēme sorūg aremī, dūtampolekūm ra siame ūnpokōp, 
ūtarūgi Iesū Kristo, kĭmi, mori Apostol ĭm Potnin Sakrifis ra nufwaki enugkos; 

2yetin tanepo pugi iyi mori yemetipe iyi sugkū Moses yemete tanepo ra nimo 
isen omwisū. 

3Popōwo aremī iyi ampi narĭgi mōmūge ra Moses, popōwo iyi mori yemumpi 
nimo ampi narigi mōmūgo ra nimo mori dumumpi ugi nokovenda ōveteme; 

4Popōwo dumumpi ōvun nimo omwisū ugi nokoven neteme; 

5kō iyi mori yemumpi siame sū oti Nōbū. Im Moses yetin tanepo ra nimo 
omwisū isen sugkū neteme siame mori wanūwi ugi ra nisah; 

6kō Kristo sugkū netni isen, ĭm horog ra nimo eni; ĭm kos nimo isen, nagkū kos 
kel ante ūnam ra nam horog aremī, ĭm lesūlives nam mori mafeli ra nisah siame 
mori kos kĭm lentevetūwi ugi. 

7Popōwo pe sugkū Naviat Tumpora umanūwi, Ire nagkū kūmandegi navian, 

8Utū wumpi nugkugko nowami, sugkū ran dan ran tamii ra nūrū wokon, 

9Mori ritīesmi enugkĭmi dūmūtampi yaū worokili ugi numpūvsok, irog, 

10Imdūmokesi numpurak enyau verisi forti, Popōwo yaū makan punora ima 
palsi mori, Im yaū menūwi magkū, It irora umneopeligi ūnōwanda dan sū: 

11Kō irora dūtūkili netevani enyau; Sugkū yaū menūwi ra naraki enyau; Irora 
ūtū wampe ra nūrū nemindog sorug, 

12Ravūgsīēme, ufinte kĭmi, ma otū ante iran sī irami nōwan ūr netūtavinri, 
worūwi memlag marugi Nōbū amūrep: 

13kō ūyevekūm dansū dan sū, ĭm dansū sugkū pol sugkū umagkū; kū entawi 
ante nugkugko nowan isen sī irami ugi nimpiri ugi sat eni; 

14popōwo kos kelevī sīteven ūndū Kristo nagkū kos kel ante ūnam ra tavniri 
mampūm enugkos mafeli ra nisah: ra nempugon pol sugkū wanūwi magkū, 

15Ire nagkū kwandigi navian isen, Utū wumpi nugkugko nowami, sugkū ra 
nempugon Sendoeika-tapmi. 

16Im mē mē mori, pol sugkū dūmūrĭgi, dūmasendoekia? irora mori penokowo 
mori Moses yemtorora marugi Ityep. 

17Im yemakan iranda mē mori ra nēvisū forti? iranda pe nokowo mori 
dūmūmpi sat ĭm nokolisiranda dūmumol mas ra nūrū wokon. 

18Im iyi yemenūwi namūnam pugi mē memokū irora ūtū wampe ra nūrū 
nemindog isen? Punora penokowo dūmūsendoikia. 

19Im popōwop ĭtnesog kos kemlagkili sū memagkū irora dūtūfaneteme 
worintorĭmpe mori popōwo ugi sendoekia enirora. 

Hibru 4 

1Im popōwo pe aremī kos kelen nemetet, kū entawi sī kō irami otō ampi imo 
nūrū nemindog isen, mon dūmūnūwi ugi pugkos. 

2Itnesog dūmūnūwi nam navosavos pugkos, sugkū dūmūnūwi punora, kō yetū 
teli norigi mori ūnowanda mori dūmmūrĭgi, popōwo dūtūvī ugi tavniri dal irora 
mon dūlmūrĭgi. 

3Kō kos mori kos kĭmlentavnirĭgi kos kelentorĭmpe ra nemindog mori; sugkū 
yemēnūwi, Ya onūwi sugkū nam ūnam ra naraki enyaū memagkū, Irora ūtū 
wontorĭmpe ra nemindog enyaū; 

4kō yemokompelisū ōvun numpūrak isen ra nimpūgon mori natipotni nemap 
sugkū sī nam yemenūwi ugi dan seven memokū, Im Nōbū yemindog ran dan 
seven marugi ōvun numpurak omwisū eni; ĭm yemenōwi mōmū ra netiyi imo 
mori sīteven magkū. 

5Irora ūtū wontorĭmpe ra nemindog sorūg Popōwo pesugkū, 

6wontorĭmpe ra nemindog mori nugkon ra irora, kō dūtūve ōvragi mori, 
dūmurĭgi nampūm nam mori, kō dūmūsendoeikia. 

7Iyi umanūwi eī dan, memagkū ra Dēvid, penuri dan sū sikat, Ire sugkū 
dūmūnūwi pe, Ire nagkū kwandigi navian nōkami. Utū wumpi nugkugko 
nowami. 

8Popōwo nagkū yosūa pivunora sī nemindog iyi petūnūwi sī mōmu dan ra 
nimpugon penūri. 

9Im popōwi pe ĭtnesog umante nemindog nisekonda ōveteme eni Nōbū. 

10Poponte iyi mori yemtor mpe ra nemindog isen iyi pe iyi umnemindog marugi 
ōvun numpūrak isen sugkū Nōbū yemindog marugi numpūrak isen. 

11Im popōwo pe aremī kos kelenatekisah worintorĭmpe ra nemindog mori, ma 
ōtū amol sī neteme ugi sendoeikia sugkū irora. 

12It amūrep nam eni Nōbū, ĭm faneteme, ĭm mōmū nako ra naūĭtuga um nako 
nugkon ĭm nugkon umesē mpwap mōĭmtavlugi nōwan ĭm naviat, im 
nelumpwon ĭm nĭgakū ĭm faneteme worokili ōvun tarū ĭm ōvun nakĭgi 
ūnōwant. 

13Im nugkugko woreseni sie sī murugi iyi: umeselevlevi wokon tamas ōvun 
siame omwisū ūnipmi iyi mori umnesorugi numpurak enugkos. 

14Im popōwo pe ĭtnesog umante nisekont tavsogi tumpora nusian, mori 
yemtorĭmpesū unpokop, Iesū Netni eni Nōbū, aremi koskelenavsivsi nufwaki 
tavniri enugkos. 

15Popōwo ĭtnemelepon iran tavsogi tumpora nusian enugkos worokili ōvun 
netromoro enugkos; popōwo dūtin tapmi iyi, ra siamesū sugkū kos, 

16kō yetūte sī sat iran Popōwo pesugkū aremī koskelen atekisah worovelum ra 
potnumpōtūwō ĭtemaspaū isen, ma iyi onelintugkos, momenesitū irant ra 
tanepugon ves. 

Hibru 5 

1Im popōwo umampi marokonda ōveteme, ōvun tavsogi tumpora omwisū 
moĭmtampoli nisekonda ōveteme ra siame eni Nōbū, ma iyi onumpi itemaspaū 
ĭm woseligi nde eni ōvun nurah ugi sat sū 

2mori iyi oti faneteme worumpi nemolsep nisekonda ōvun netūkili ĭm ōvun 
numpi neforefari, popōwo umante iran iyi sugkū netromorowi ugi siame 
tanepo; 

3ĭm popōwo pe umante iran woreseligi nde eni ōvun nūrah nisekonda ōveteme, 
ĭm nisekon iyi sugkū, popōwo ugi sat sū. 

4Im tawi sī neteme ampi wokon iran iyi pe iyi imo, narĭgi, kō pol sugkū Nōbū 
umentampoli iyi sugkū yemtampoli Eron. 

5Im Krĭstō sugkū yetū umpi nilasilaswi iran iyi ma worumpi iyi tavsogi 
tumpora, kō iyi mori pe yemenūwi pugi, Kĭk netūg yaū, Ire ya okevi kĭk: 

6sugkū iyi umanuwi ra nivlugkon pe sī, Kĭk netme tavsogi tumpora ūnam 
ĭndowi Sugkū ugi nator eni Melkisetek. 

7It iyi pol sugkū yemete ra nemap, yemefwaki ĭm mesenigi ugi nageri tamas ĭm 
nesorūves pugi iyi mori faneteme woresemsempari ira marugi nemas, ĭm 
yemūrĭgi iyi popōwo ugi sesie aremī isen, ĭt iyi Netni, 

8kō yemtavsogi iyi woralekoleki nam eni ugi norigumpūnū iran; 

9ĭm polekū yemete aremi wokon yemete nomurep ūvrūni nisekonda omwisū 
umintavnirĭgi iran; 

10Nōbū yematovnin iyi tavsog tumpora ĭm sugkū ugi netipe iyi Melkisetek. 

11Ya magkū ya onesūlives siame sikat ugi iyi, kō nugkugko worenūwi pe aremī, 
popōwo ugi nelebokevat ūnōwami. 

12Im popōwo kūmūte ra imo siame ra nempugon tantop ĭt oti aremī ma kwante 
ōvun tavsogi kĭmi, kō popōwo ugi numgī enugkimi mōmū ma sī ontavsogkūm 
tiame natipotni ra nam eni Nōbū; ĭt kĭmi sugkū irora mori aremī mĭlek 
nisekonda ĭm tawi fan nevag. 

13Popōwo irorasō umnemoneki mĭlek wokon tawi faneteme worokili nam 
nelekon ra tanepoves; it irora ōvun ūmpamū wokon. 

14Kō aremī fan nevag nisekonda ōveteme talam, mori irora ugi norūn nokesi 
enirora oti faneteme worelavenūri ugi siame ūr ĭm siame aremī. 

Hibru 6 

1Popōwo pe aremī ya owi tavsogi siame mampūm ugi Krĭstō, ĭm lenatekisah 
tovune siame aremī wokon, metō atipotni mōmū nimo ugi torileki ūnōwant 
marugi sat, ĭm tavniri pugi. 

2Nōbū, memagkū ugi tavsog nam ugi batisma, ĭm ugi nitipe nokoven irand, ĭm 
ugi nivsorasah ōvun nemas, mugi nurian ra nisah ūnam indowi ugi. 

3Im ya anumpi imo nagkū aremī ugi Nōbū. 

4Im ĭtnesog umagkū ugi irormo mori dūmūvī nilara ĭm dūmūnategap itemas 
pau ūnpokop, ĭm dūmūvī Naviat umpora, 

5ĭm dūmategap nam aremī eni Nōbū, 

6ĭm ōvun numpurak ra nempugon mori ampelum, nagkū irora wontorileki 
mōmū, nugkugko worefitorileki mōmū irora ūnōwand, popōwo irora 
ūmentalugi nempugon sīmomū Netni eni Nōbū nisekonda mōmumpi 
onerumprum iran ūniminda ōveteme 

7—Popōwo nemap mori umnemoneki nebib yemorūn omol iran, mōmetepū 
iran siame nevag nisekonda mori dūūtagkol, umampi ves iran ugi Nōbū: 

8Kō magkū umnatepū ugi nimrataū ĭm topavū sat, um awisep, ūr wokon; ĭm ra 
nisah wonatni. 

9Yaumagkū sugkū raevugsīeme kō ya umtarū mōmū aremī irami, ĭm nagku ugi 
siame Oūmnūri nēyōwara; 

10popōwo ĭt nugko numpi eni Nōbū ĭm popōwo iyi ontarū numpurak enugkimi 
ĭm nelintugi ugi nin isen, pe mori kĭm kūmūtapmetuvies marima indowi iranda. 

11Im ya um nakiugi ma kwonatekisah worumpi imo natevarū aremi kĭmi 
mōmumpūvsok ratevetūwi nakiugi aremi mafeli ra nisah eveni; 

12ūtūte netromora kĭmi, kō uri nampūn noanda mori umampi siame 
dūpmūnūwi ugi, popōwo wugi tavniri ĭm nemolsep enirora. 

13Pol sugkū yemenuwi nam neyeviows Nōbū pui Ebraham, popōwo yeti 
nugkugko worenūwi nam ūnam ra nin eni sī mōmū horog iran, yemenūwi 
nam—nam ra nin eni iyi pe iyi, 

14memokū Itnesog ya onumpi aremi nisekom, ĭm ya um magkū wantintan 
damsah tamas ōvun netnime lō sorum. 

15Im sugkū, popōwo yemete ugi nemolsep ūnōwan, yemlōpisū sie mori yetin 
nenūwi ugi. 

16Oveteme ūmanuwi nam ūnam ugi sī mōmū horog iranda; ĭm polekū ūmanūwi 
sū nam-ūnam ĭt irora ūtū aūor simōnmu ugi pe. 

17Im popōwo pe, Nōbū yemakiugi tamas woresūlives punora ōvun tampenūm 
nimsin tiame mori yetin nenūwiugi, magku ante ūnam, yemenūwi ugi nam-
ūnam; 

18ma ugi imasiame ndērū nugkugko ūnam indowi, oti nugkugko iran Nōbū 
woresuli nam eni, ko kelenavos tamas ugi, mori kos mori malo tovune 
woresemsempari irant ugi worelekavi sie ratevetūwi nakiugi umesesisū 
pugkos; 

19ĭm imo koskelivisū sugkū agkor nimsin navit enugkos, sī nakiugi ratevetūwi 
ĭtnesog manam ĭm umante ra numpon ilebok tumpora umeseni; iye Iesū 
yipmovūm memtorimpe nisekont, 

20dūmūtipe iyi tavsogi tumpora horog ūvūm nevisū sugkū netipe Melkisedek. 

Hibru 7 

1Im imo Melkisedek, natemonk Selem, tavsogi tumpora eni Nōbū horog 
Tantevakepe, yemevtit ra Ebraham polekū yemtorileki marugi talugi mori 
yemtalokonda ōvun fan lō isen, yempīves iran, 

2ĭm Ebraham yemovugi sītevengo marugi narolemgo talug mori, mori iyi 
yemeti mampūm, ugi fan nam ugi pe, Fan lō ugi tanepoves, ĭm Fan lō Selem, 
mori oti, 

3Fan lo ra nimparata; tawi itemen, tawi dineme, tawi ravensīme, tawi dan, 
nomprokomol isen ĭm tawi nemas isen, ko yeti sugkū Netni eni Nōbū, umante 
tavsoghumpora ndowi. 

4Utarūgi kĭmĭ horogesah isen imo neteme, mori Ebraham itīsme yemevugi 
sĭtevengo ugi norolemgo siame noete mori dūmefarugi. 

5Im Itnesog dū mūnūwi pun ora dūmne ra Livī mori dūmūtipe irora ōvun 
tavsogi tumpora memagkū irora mampi morokonda ōveteme sĭtevengo ra 
norolemgo tiame sugkū ugi, mori pe, ravensīme isenda ĭm otū suli irora nagkū 
irora dūmne marugi navsin eni Ebraham, eyin tawi; 

6Kō iyi mori yetūmne morokonda yevi sīteven narolenĭgo siame nōēte mori 
marugi ōbraham, ĭm yevīeves iran iyi mori dūpmūvĭeves iran. 

7Im ĭtnesog imo, ĭm tawi nam dūrū ugi pe memagkū, iyi mori mōmū horog 
umanūwi nam nevieves iran iyi mori mōmū virok iran. 

8Im ĭtnesog irora mori wamas sugkū ōveteme ūmūmpi siame nōēete sĭtevengo 
marugi narolemgo; ĭm ĭtnesog iyi mori sī umampi sugkū, mori umampūvsok 
ugi memagkū, iyi amūrep. 

9Im sugkū, ya magkū, ma iyi Livī, yivi siame mori marugi Ebraham, ĭm iyi pe iyi 
umentalug siamo mori sugkū; 

10popōwo iyi yemete lap ra mumpon ĭtemen ra nempugon mori Melkiedek 
yemevtit iran. 

11Im magkū numpūrak isenda ōvun tavsogi mori dūmne ra Livī pe faneteme 
worumpi tanepo ōveteme, popōwo marugi imo siame ōveteme dūmūvi nam 
alam, sie fan ugi ma amne ra Melkisedek sīmōmū tavsogi, ĭm tawi marugi Eron 
ugi natovnin iran? 

12Popōwo dūtampoli tavsogi, ĭt oti aremī voretampoli nam alam sugkū. 

13Im neteme mori dūmūnūwi imo ugi netemne ra netevokontū sī pe, mori tawi 
sī ra irora yemumpūrak ra nefate mori. 

14Im ĭtnesog yemne ra Yūda Novsuromon enugkos; ĭm ugi imo netevokontū 
Moses yetūnūwi sī nam ugi tavsogi marokonda. 

15Im irora ūmagkili sū ugi numpūvsok aremī, memagkū, ma antūok mōmū 
tavsogi sugkū Meikisedek, 

16mori dūtūtipe iyi sugkū nam alam ra nemap, kō ugi horog eni nomūrep ūnam 
Indowi; 

17popōwo umanuwi ugi iyi nemagkū, Kĭk umante tavsog ĭndowi Sugkū netipe 
Meikisedek ugi. 

18Im dūmūvīpelah nam alam mori mampūm popōwo iyi tawi faneteme, 

19ĭm popōwo ugi nindevavū isen, popōwo nam alam yeti umpi sī sie sī aremi 
wokon, kō yematipotni siame mōmū aremi mori kos kem lentevetūwi, mugi pe 
kos kelivelum pugi Nōbū. 

20Im irora dūmūnūwi nam ūnam ma iyi ante tavsogi, 

21dūmūtipe wokon ōvun tavsogi mori kō dūtūnūwi, ūnam ugi irora, kō 
yemenūwi nam ūnam ugi iyi mori yemenūwi pugi, memokū, Novsūromon 
yemenūwi nam ūnam otū sūli ugi pe, Kĭk tavsogi ūvūm nevisū indowi. 

22Im sugkū, ĭtnesog dūmūtipe Iesū numpūvsok ugi nam ūnam mōmū aremī. 

23Im dūmūte ōvun tavsogi sikat mori popōwo ugi nemas irora dūtūt faneteme 
worentindowi: 

24kō iyi, popōwo umantindowi ūnam, umantindowi ūnam tavsogi isen 
metūtampoli pe ugi ra sī mōmū 

25papōwo pe sugkū iyi faneteme worumkorēyōwaraves irora mori ūnampelum 
pugi Nōbū ugi ra iyi, popōwo iyi umamūrep ĭndowi woresenigi nisekonda. 

26Popōwo aremī nisekont neteme tavsogi tumpora mori, yeti tumporaves 
tanepoves sentevives ĭm yetve botipot ōvun narekisat, miyi yemsah ūnpokop 
horog wokon; 

27ĭm popōwo iyi aremī wokon iyi otū magkū iyi onumpi sakrīfis dan sū tīwi ra 
sat, sugkū; irora ōvun tavsogi tūmpora mori īwnumpi, mampūm ugi sat sū 
enirora pe irora, penūri ugi sat sū enirora ōveteme; popōwo iyi yemumpi imo 
nempugon sīteven, nimsin omwisū, pol sugkū iyi yemesepen tinimpe iyi pe iyi 
ra ne ūmparum, 

28Itnesog, irora ūmantipe ōvun tavsogi numpora mor-i umante neyopelĭgi 
enirora sugkū neteme kō nam mori ra nam ūnam, mori yetepū ra nisah ra nam 
alam, umantipe sī Netni, aremi ūvūm nevisū ĭndowi. 

Hibru 8 

1Im ugi imosū siame ya umanuwi ugi fan nam ugi oti imo pe mamagkū; Umante 
tavsogi tumpora nisekont, mori yemetesep ra potnumpūtūwo meves ra 
Narisah unpokop, lĭvsau ra siame tumpora, 

2ĭm ra nimo tumpora ĭtnesog, mori iyi Novsūromon yemetipe, tawi ōveteme. 

3Popōwo umetipe ōvun tavsogi tumpora woresakrefīs ugi ra ōvun itemas ĭm 
ōvun sarefīs; ĭm popowo pe it eti aremi ma imo tavsogi tumpora umantipe 
sugkū sie sī woresakrefīs ugi. 

4Kō nagkū pete ra nemap, iyi petūte tavsogi, popōwo umante irora mori nimsin 
worumpi ōvun sakrefīs ugi ĭtemas sugkū nam alam; 

5mori umnumpūrah ra imo siame mori safĭ ĭm namolen ra siame ūmpokop, 
sugkū Nōbū yemenūwali pugi Moses pol sugkū yemokū iyi onumpi nimo 
tumpora mori popōwo, yemokū, Orĭgi, ma kemumpi siame omwisū sugkū safi 
mori yemsesi pun ok numpūō. 

6Kō ĭtnesog, iyi okevi sī numpū momū tamas aremī, ĭm popōwo ugi iyi neteme 
worenūwi ninparata ugi nam alam numpūvsok mori mōmū aremi ra ima mori 
etūwi, mori umante ūnam ugi nam dūpmūnīwi, mori mōmū aremī ra ima mori 
etūwī. 

7Popōwo nagkū yeti aremī wokon nam alam, nam onam ĭt mampūm, pūtūumpi 
imo mori ra nisah. 

8Popōwo iyi yemyevora, yemokū, Ukosi, Narisah umanuwi, nampelum ōvun 
dan, Ma ya onumpi nam ūnam ĭtevaū nisekonda ōveteme Isrēēl ĭm nisekonda 
ōveteme Yūdia; 

9Im tawi sugkū nam ūnam mori yaū mumpi nisekonda ravinsĭēme enirora Ra 
nempugon mori yaū melekavi nokovinda woretorora marugi nūrū Ityep; 
Popōwo dūtūtĭndowi ra nam ūnam enyaū. Im yaū Narisah metū tarū 
tarūwokonda. 

10Im Narisah yemenūwi, memokū; Im pe nam ūnam ya onumpi nisekonda 
oveteme Isrēel Ran dan su mori; Ya antipe ōvun nam alam enyaū ūnōwanda, 
Im ya onetĭyi ōvun nam alam mori ra naviat isenda; Im ya ante Nōbū nisekonda. 
Mirora wante ōveteme nisekūg: 

11Im irora omwisū ūtū wontavsokonda ōveteme ūntimne sīteven dal irora pe 
irora omwisū Kū irora sū ravinsīēme enirora, memokū, Ukili Iēhova; Popōwo 
irora sū omwisū wagkili yaū, Morokonda ōvun vilik mafeli ra irora ōvun 
horogesah 

12Popōwo ya onafielfntokonda ōvun satindi enirora, Im ya otū enteme indowi 
iranda sat sū enirora. 

13Im polsugkū yemenūwi, Nam ūnam ĭtevaū iyi yemenūwi, itnimpris mori 
yimpmovūm. Popowo siame mori etūwī ūmamtemte ĭm umbotipot worevia. 

Hibru 9 

1Im ĭtnesog, yemate ōvun siame numpūrah ra nufwaki ugi ūnam numpūvsok 
mampūm, ĭm nimo tumpora, nimo tumpora ra nemap. 

2Dōmumpi nimo tumpora mumpalug, ra silebok, siugi mori yemete lamp, ĭm 
tēbel, ĭm yōūp tumpora; ĭm dūmatovnin silebok mori memokū, nūrū Tumpora. 

3Im devsim ratilat silebok dūrūgi mori yemete nūrū nimo tumpora mori 
dūmatovnin memokū, Tumpora ra tumpora; 

4yemete ra mumpon nefate kold nimsin woratni siame nempenevees, ĭm lō ark 
ra nam ūnam mori dūmumpalug rantan mori ugi kold, ĭm yemete ra mumpon 
pot vesel worevi mana, im worsentūr eni Eron mori yemsavsar ĭm ō ōvun nevat 
mori nitīyi nam ūnam tumpora, 

5ĭm yemete imelūō jerubĭm endūrū nilasilaswi eni Nōbū yemseni nūrū netesep 
worenūwi ninparata ugi; kō nugkugko woresūlives ugi imosa siame maruma. 
Im nagkū dūmūkopeli imo sū siame, ōvun tavsugi dūmūtorĭmpe dan sū ra 
sibebok mori siugi, 

6worekompeli numpūrah ra nufwaki; kō ementorĭmpe ra silebok dūrūgi iyi 
wokon tavsogi tumpora, 

7nempugon sīteven ra nevi ĭm indowi sugkū, ĭm yempī nde, mori yem 
sakrefīsugi nisekon, iyi pe iyi, ĭm ugi sat sū isenda ōveteme: 

8ĭt Naviat Tumpora yemenūwi ugi imo netevani, memokū, dūtūnūwi aremī 
selat woreve ūnisog nūrū tumpora ra nempugon pol sugkū yemetelap nimo 
tumpora mampūm; 

9ĭm nimo mori yeti safi nimsin nempugon mori; dūmū sakrefis iran ugi ōvun 
ĭtemas ĭm ōvun sakrefis kō imosū siame netro oro ĭm tawi faneteme worumpi 
aremi, nowan eni neteme mori, 

10yemumpi imo siame, dūmumpi imo netevani ugi ōvun nevag ĭm ōvun 
norowugi ugi numpi ra nemap, mori dūmūtipe mafeli nempugon mori 
dūmumpi aremī siame. 

11Kō Krĭstō yivelum tavsogi tumpora ra siame aremī ampelum ra nimo mori 
mōmū horog ĭm momū aremī ra imo mori mampūm, mori dūtū umpi ugi 
nokolven neteme, fan nam ugi, tawi sugkū ra nemap, 

12yemtorĭmpewe nempugon sīteven nimsin omwisū, kō tawi ugi nde isenda 
ōvun nani mōvun netni kaū kō ugi nde isen iyi pe iyi, yivi nōmūrep ūvrūni 
nisekont. 

13Im nagkū nde eni kaū ĭtnateman ĭm nani, im pentop iran kaū ĭtnasiven 
dūmūtni faneteme worsendumsi nokolisiran neteme yetin nililūō; 

14kō nde eni Krĭstō mōmū faneteme, worsendumsi nō wami marugi numpūrah 
nemas ugi, memagkū kĭmi kwontorugat iran Nōbū nomūrep: yetūte sie sī ūr 
iran, yemesepen sakrefīs iyi pugi Nōbū ugi Naviat Tumpora mori umante ūvūm 
nevisū ĭndowi. 

15Im popōwo ne sugkū it iyi neteme woretipe nimparata ugi nam alam ītevaū, 
ĭt iyi yimas woreti sakrefis woresīpelah sat mori dumumpi ra nimpugon mori 
yemete nam alam mampum, mamegkū irora mori dūmovrokonda wampi ūvūm 
nevisū sie sie mori dūpmūnūwi ugi. 

16Popōwo nugknugko worevi sie umanūwi ugi ra nam numpūvsok ugi 
tampenum mafeli nemas eni iyi mori yemenūwi nam ūnam mori. 

17Popōwo nam alam ugi sie umantepū fan nam pol sugkū nemas mori 
yemekompeligi; ko pol sugkū ūmamūrep neteme mori yemenūwi, nam alam 
ugi sie mori yemtinĭmpe tawi fan kō nīndvavū wokon. 

18Im popōwo pe sugkū dūmumpi nugkugko nam, alam mampum ugi nde. 

19Im pol sugkū Moses yemenūwi nam alam omwisū punora ōveteme omwisū 
sugkū nam eni Nōbū, yivi nde iranda ōvun netni kaū ĭm ōvun nani, ĭm noveli 
pugi pugi yavlar ĭm kesop, memavwi netiyi pe, ĭm ōveteme omwisū, memokū. 

20Imo oti nde eni nam alam mori Nōbū yempasewugi pugkūm. 

21Im iyi yemavwi ugi nde sugkū nimo tumpora ĭm ōvun vesel omwisū mori 
nimsin imo numpūrah nufwaki. 

22Im popōwo ugi nam alam, ĭtnesog, umesendumsi ugi nde, ĭm nagkū otū 
woselĭgi nde oti nugkugko worevīpelah sat. 

23Im popōwo pe yeti aremī woresendumsi safi siame ūnpokop ugi sakrefis 
sugkū imosū; kō siame ūnpokop pe ĭtnesog ugi ōvun sakrefis mōmū aremī 
iranda imosū. 

24Im Krĭstō yetūtorĭmpe ra mumpon nūrū tumpora dumumpi ugi nokoven 
neteme, sugkū ugi mori ĭtnesog, woresūratumpene yemtorĭmpe ūnprokop 
ĭtnesog, woretūratumpene ūnipmi Nōbū nisekont; 

25ĭm tawi worumpi sakrefīs ugi iyi pe iyi nempugon sikat; sugkū tavsogi 
tumpora mori ūmentarĭmpe nevisū ra mumpon nūru tompora ugi nde tawi isen 
iyi; 

26kū intawi yemorūn mas mafeli natpotnin nemap ĭm ĭndowi afeli nempugon 
marima; kō yetūratumpene nempugon sīteven ra nisah aveni worevīpelah sat 
ugi sakrefīs ra iyi pe iyi. 

27Im popōwo pe dūpmūnūwi memagkū wamas nempugon sīteven,, ōveteme, 
ĭm penūri ampelue nurian iranda; 

28ĭm sugkū, dūmūsakrerīs Krĭstō nempugon sīteven, memagkū, iyi ante nipmi 
tĭwi satsū isenda ōveteme sikat, kō iyi omampelum nempugon simōmū, punora, 
ūmenteveteme iyi worumkorēyōwara ugi nomurep ūvūni, ĭm otū ante sat iran. 

Hibru 10 

1It safi siame mori ampelum nam alam, kō tawi sugkū sīteven omwisū, popōwo 
pe umandromoro worumpi aremī wokon irora mori ūmampelum woresakrefīs 
siame more irora umesakrifīsugi nevisū, ĭm ĭndowi sugkū. 

2Nagkū sugkū irora pūpmūwi woresakrefĭs ugi irora, popōwo nagkū 
dūmūsendumsi ōveteme tiveta nempugon sīteven, pūtūkili mōmū satindi 
enirora. 

3Kō popōwo ugi imosū ōvun sakrefis umnenteme satsū ra nevisū. 

4Popōwo nugkugko worevipelah sat ugi nde enirora ōvun kaū ĭtnateman ĭm 
ōvun nani. 

5Popōwo pe polsugkū yemetūratumpene ra nemap, yemokū, 

6Kĭmetūakīwokonda ōvun sakrefīs ĭm ōvun itemas. Kō kĭinetipe nokolisiran 
nisekūg; Kĭmetūakīwokonda ōvun sakrefis ĭtsugkū dūmatni ĭm ōvun sakrefis 
ugi sat: 

7Kō yaū menūwi, memokū, Itnesog, ya okovelum (Umetiyi ra mumpon netiyi 
nisekūg) Worumpi sugkū nam enugkĭk, Ah Nōbū. 

8Im polsugkū yemenūwi nam mori, memokū K metū akīwokonda ōvun sakrefis 
ĭm ōvun itemas dūmūtni, ĭm ōvun sakrefīs ugi sat, ĭm kĭmetū avos ugi irora mori 
umnumpi iroromo ugi nam alam, miyi yemenūwi memokū, 

9Itnesog, ya okevelum worumpi sugkū nam enugkĭk. Yivipelah mori siugi ma 
iyi antipe mori dūrūgi. 

10Dūmumpi aremī irant ugi nam mori popōwo ugi nokolisiran Iesū Krĭstō yetin 
sakrefīsugi nempugon sīteven nimsin nempugon sū. 

11Ovun tavsogi omwisū umantūr dan sū woretorugat mōĭmsakrefīs ugi ōvun 
sakrefīs, ugi sie fan sīteven, ĭm dansū sugkū, kō irora tawi indowi faneteme 
worevipelah satsū; 

12kō iyi, polsugkū yemumpi sakrefis sīteven ugi satsū indowi yemetesep ra 
nokovein meves eni Nōbū; 

13it iyi umentevetūwi indowi mafeli nempugon mori wantipe ōvun novsin 
nakan isen nimsin woretipe nowon isen. 

14Im popōwo ugi sakrefīs-isen sīteven yemumpi aremī wokon ĭndowi irora 
mori dūmūte aremi. 

15Im iyi Naviat Tumpora umampūvsokugi pe pugkos: popōwo penūri 
yemenūwi, 

16Imomo nam alam, Iēhōva yemenūwi memokū, ya onumpi nisekonda, Penūri 
dansū mori ya ontipe nam alam enyaū ūnōwanda, Im ya onetīyi irora ra naviat 
enirora; penūri yemenūwi, 

17Im ya otū onenteme ĭndowi mōmū ōvun satsū ĭm ōvun satindi enirora. 

18Im popōwo nagkū umumpipelah satsū otūm mō mumpi mōmū sakrefis ugi 
irora. 

19Im popōwo pe sugkū, ravugsieme, kos kĭm livi faneteme worintorĭmpe ra 
nūrū tumpora ugi nde eni Iesū, 

20ra selat mori yemetipe nisekont, selat mori yemetipe nisekont, selat itevaū ĭm 
nōmūrep, ra nemas vel mori woreseni, nokolisiran penokowi; 

21ĭm popōwo kokelevī tavsogi tumpora nūsian umafinte nimo eni Nōbū; 

22aremī kos kel ampe botibot ōnowant ĭtnesog, ĭm ugi tavniri omwisū, mampi 
setevives ūnisogkos ugi norowugi marugi tarūsū sat enugkos, ĭm sendumsives 
nokolisirant ugi nū sentevives wokon; 

23ĭm aremī kos ket ante ūnam ra imo mori kos kein lentevetūwi uti mōmetū-
tarū tarū; 

24popōwo ĭtnesog iy mori yepmenūwi nam; aremī kos kelentarūwogkos mo 
mūyevūkos aremī ma kos kelen numpi numpūrah aremī mōmelin tugkos; 

25ĭm aremi kos keletū uwi woresemsimak, sugkū netīvarū enirora nugkon 
ōveteme, kō aremī kos keleneyeviwugkos; ĭm aremī kwonatekisah tamas 
mōmū kĭmi popōwo kĭmi kūmūkili memagkū umbotipot dan mori. 

26Popōwo nagkū kos kel origi sū imo nam navosavos mōhntorileki ra sat, 
ĭtnesog tawi sĭmomū sakrefīs ugi sat sū, 

27kō wantintevetūwi ugi morigi sat tamas ĭm nemetet ugi nūrian, ĭm nom 
navilar domo mori wontevavtiti irora mori ōvun sendoeikia. 

28Nagkū dūrū kū desel numpūvsok iran neteme sendoeikia ra nam alam eni 
Moses iyi amas ĭm tawi nelintugi nisekon; 

29ĭm sugkū sie nūrian nūsian nugkugko mōmogo nisekon iyi mori, yemwĭ, Netni 
eni Nōbū, ĭm memokū, nindevavū nde ra nam alam numpūvsok, mori 
dūmūsendumsi iyi ugi, ĭm yemsebet nam iran Nivat aremī ĭtemaspaū. 

30Im kos kokili iyi mori yemenūwi memokū, Nūrian enyau, yaū, ya onūrian Im 
yemūmnūwi mōmū memokū, Iēhova enisorugi me mūrian iranda ōveteme 
isen. 

31Im sie sī nūsian nemetet ugi, imo, memagkū, woromol ra mumpon nokoven 
eni Nōbū nomūrep. 

32Kō wenteme kĭmi nempugon mori, polekū penūri kūmūvīsū nam nile kūmivi 
norĭgumpūnū ugi nesesau tamas; 

33nugkon, popōwo kūmūte sugkū nimsin norumprum ugi nam nugkugko irami 
ĭm ōvun nesorū ugi; ĭm nugkon, popōwo kūmafielin-tokonda mori dūmūvi 
sugkū imosū nugkugko morokonda ōveteme. 

34It kĭmi kūmafielintokonda mori dūmūvī nugkugko ugi worēit iranda, ĭm 
kūmūtūrĭgi sat ugi okeniugi siame noete enugkimi kūmūkili, memagkū, umante 
nisekomi ūnpokop siame nilaswi ūnam indowi. 

35Im popōwo pe sugkū ūtūtafugi tavniri enugkimi it umante nipmi aremī nusian 
nisekomi ugi pe. 

36It aremī nisekomi woreti ugi nemolsep, ma, polsugkū kwonekompeli sū 
sugkū tarū eni Nōbū kĭmi kwampi imo mori aremī dūpmūnūwi ugi. 

37Popōwo umante nugkon nempugon virok wokon, Im iyi mori umampelum 
ampelum, ĭm marimago wokon. 

38Neteme mori ĭt nugko netvarū isen amūrep ugi tavniri eni; Kō nogkū iyi 
ontorileki ūnōwan, naviat sorūg otū onavos ugi iyi. 

39Kō kos tawi sugkū irora mori ūmentorileki tovuni nemas; kō kos dal irora 
mori ūmentavniri toveni nēyōwara ra naviat. 

Hibru 11 

1Tavniri oti fan ugi siame mori umentevetūwi makīugi, numpūvsok ugi siame 
otum magesi. 

2Im popōwo ugi tavniri enirora raventeveneme dūmūvi narĭgi aremī. 

3Ugi tavniri kos kemlagkili, memagkū, ōvun nemap omwisū yemetepū ugi nam 
eni Nōbū, ĭm popōwo pe siame umagesi dūtū umpi irora marokonda siame 
umantepū ūnimint. 

4Ugi tavniri Ebel yemumpi sakrefis pugi Nōbū mōmū aremī ra Kēn, ĭm popōwo 
ugi imo yevi numpūvsok iran ma iyi yeti tanepo, ĭt Nōbū yemumpūvsok iran 
popōwo ugn ōvun ĭtemas isen; yimas kō iyi sugkū ūmnam ĭndowi ugi ima pe. 

5Ugi tavniri yetin nevīsah Inok ma iyi otū agesi nemas: im dūtokesi iyi, popōwo 
Nōbū yivīsah iyi; ĭm polekū yetū vīsah lap iyi yivi imo numpūvsok nisekon 
memagkū, Nōbū yemokesives iran: 

6ĭm nagku tawi tavniri ĭt oti nugkugko woreti aremī ūnipmi isen; popōwo iyi 
mori umagkū worevelum pugi Nōbū umante iran wontavnirigi ma iyi umante, 
ĭm ma iyi ontampenum iranda mori umesorugi iyi. 

7Ugi tavniri Noa, mori Nōbū yemeviwos pugi ugi siame dūtokesi lap, yemorigi 
ugi tavnirives ĭm nemitugives ūnōwan, memumpi lō woresempempari iranda 
ōveteme eniwe mugi imo netūvarū isen yemtavsokonda memūrian iranda 
ōveteme ra nemap, momevi nisekon imo narigi aremī memagkū, ĭt tanepo 
netevarū enirora ōveteme ugi tavnirigi enirora. 

8Ugi tavniri Ebraham, pol sugkū yemovokiugi, yemtavnirigi woreve ra sī nūrū 
mori nisekon iyi worevī ugi tampenum; miyi yive mori, metukili yivea mori. 

9Ugi tavniri yemavanavan ra ūnūrū mori dūpmūnūwi ugi, sugkū ra nūrū tawi 
isen, miyi yemokokote ra mumpon ūvrok, dal Isak ĭm Yekob, mori ōvun 
tampenum ūndū iyi ugi nam niyeviwos mori sīteven; 

10popōwo yemtevetūwi siti mori yetin okolugives ūnam, mori Nōbū yem safi 
memumpi. 

11Ugi tavniri iyi Sēra yivi faneteme worevī nitui pol sugkū iyi numpūmtūō, 
popōwo yemokū iyi tanepo mori yepmenūwi; 

12ĭm popōwo pe sugkū dūmne marugi neteme sīteven, miyi yeti sugkū neteme 
mas ōveteme sikat, tamas wokon sugkū ōvun mosi ra pokop, ĭm sugkū narevin 
ran telugon tok, nugkugko wosepi. 

13Dūmas iroromo ra tavniri enirora, ĭm irora dūtūvī siame dūpmūnūwi ugi, kō 
irora dūmokesora ĭm dūmem pasi wokonda isūt ugi, ĭm irora 
dūmūnūatumpene ma irora sugkū ōvun ĭrora ra nemap ĭm tawi note enirora. 

14Popōwo irora mori umanūwi sugkū imosū ūmempūvsok aremi memagkū 
irora umesorugi nūrū aremī nisekonda. 

15Im ĭtnesog nagkū irora dūmūtarūves nūrū mori irora dūmne marugi pūpmūte 
nempugon nisekonda worolorilek iran. 

16Kō marimo irora umesorugi sī nūrū mōmū aremī, mori pe, ūnpokop: ĭm 
popōwo pe Nōbū tawi narumprum ugi irora, woratovnin iyi memokū Nōbū 
isenda; popōwo iyi yemtavesves sī siti nisekonda. 

17Ugi tavniri Ebraham, polekū yitin tapmi iyi, yemsakrefīsugi Isak; ĭtnesog, iyi 
mori yemavmi ugi ōvun nam mori dūpmūnūwi yemtinĭmpe worete sakrefīs 
nitni sīteven wokon eni; 

18iyi mori pe dūmūnūwi pugi, memokū, Amne ra Isak novsin sorum: yemtarū, 
memokū, 

19ma Nōbū faneteme wore vietūōk iyi marugi nemas; 

20miyi yōmpī iyi isen sugkū nam nagkaūintan. Ugi tavniri Isak yemevīeves 
Yekob im Iso, ugi siame ampelum. 

21Ugi tavniri Yekob polekū yemumprok nemas, yivīeves ōvun nitni endūrū eni 
Yosep; yemsesūwi ra woresentūr isen ememtevita. 

22Ugi tavniri Yosep, pel sugkū yem botibot nemas isen yemenūwi ugi navan 
isenda ōveteme Isrēel; miyi yempasewugi ubi noiran iyi. 

23Ugi tavniri itemen ĭm dineme Moses, polsugkū yemumprokomol, 
dūmatiumpene iyi itis endesel, popōwo irora dūmokesi nalaū iyalepe aremī; 
miror dūtūmtetugi nam alam enitnatemanok. 

24Ugi tavniri Moses, peleku yemalam, yimrū ma wonatovnin iyi, magkū nitni 
eni nitni itnasiven eni Fēro: 

25yemokū, mōmū aremī worevi umnīgumpūnū dal ōveteme eni Nōbū, kō tawi 
aremi worevī waravos lapwi ra nilasivian sat: 

26yemokū mōmū aremī norumprom ugi Krĭsto ra ōvun nōēte ra nūrū Ityep: 
popōwo yemtarū ugi tampenum nipmi anemī. 

27Ugi tavniri yemuowi Ityep, yetūmtetugi naraki eni natemonily; popōwo 
yemete ūnam sugkū yemokisi iyi, mori tūmagesi. 

28Ugi tavniri yemefinte narigari, ĭm vivi ugi ra nde mori, ma iyi mori 
yemtalokonda ōvalalaū ĭt nateman ĭtnetemefi otū outar. 

29Ugi tavniri ōveteme Isrēel dūmutantevi tok Navilar sugkū nūrū laū: mori 
polekū lō Ityep dūmūtapmi worumpi sugkū dūmumkon. 

30Ugi tavniri polsugkū yetūmas dal irora mori dūtūtatavnirigi, 

31popōwo yivi ugi ninparata ōveteme ndūrū mori dūmūve worokesiwe nūrū. 

32Im ya anūwi sie mōmū; popōwo umbotibot nempugon nisekug worenūwi uvi 
Kideon, ĭm Bērak ĭm Samson, ĭm Yefsta, ĭm Dēvid, ĭm Samūel, ĭm ōvun profet; 

33Iroromo ugi tavniri dūmūtantevakepe iranda ōvun lō pelah, dūmūmpi 
tanepo, dūmūvi siame dūpmūnūwi ugi, 

34dūmūsompat nugon ōvun līon, muntampene nom horog, dūmūlēevi 
naūitaūga, yivea netromora enirora ĭm irora dūmūtepū ōvun faneteme, dēmēte 
domo ra ūvrame, dūmūtelesora mori ōvun domo. 

35Ovasiven dūmūvī ovunyan isenda yetin nivsorasah irora marugi nemas; 
dūmūtalokonda nuganuom, dūmokū worevasi irora marugi nemas kō ĭrora 
dutūakīūgi; 

36ma irora wamsorasah ōvun aremī; dū mūsebetnam iranda nugkon ra irora ĭm 
dūmūselitevora, 

37ĭm dūmēītora mūtipi irora ra nimo nugkugko dūmūtevora ugi nevat, 
dūmūtavlugi nokolisiranda ugi soo, dūmū tapmi irora dūmūtalokonda ugi 
naūitūga; dūmavanavan ra nūrū wokon ĭm dūmūvīugi nokolistan ōvun 
pugipugi mōvun nani; ĭmirora dūmūte ōvun norumkora dūmageri, ĭm 
dūmūvīndi iranda, 

38ĭm ōveteme ra nemap dūtū aremima irora wante mante dal irora, ĭm irora 
dūmorūn navan ūntompoi ĭm ra ōvun numpūō ĭm ra ōvun veli, ĭm ra numpon 
ōvun nokol ra nemap. 

39Im irora sū mori, dūmūvi numpūvsok iranda, memokū, irora dūmūte ōveteme 
aremī popōwo ugi tavnirigi enorara; kō irora dūtūvī siame dūmunūwi ugi, 

40popōwo Nōbū yemetipe sī sie sī tamas aremī nisekont, memagkū, irora wante 
aremī ĭndowi sīteven dalekos. 

Hibru 12 

1Im popōwo umafeafe irant ōvun numpūvsok netevokontū tamas 
ūmtopotneme irant, aremi kos kelen tafugi marugkos ōvun nokelar omwisū 
umesompatamtugkos, 

2ĭm imo sat omampelat irant, ĭm maloves ugi natekisah, res mori umantipe 
ūnimint, ĭm lintopneme iran Iesū iyi mori natipotni tavniri enugkos 
yemekompeligi, mori popōwo ugi navosavos dūmūtipe ūnipmi eni yevi nemas 
iran ra neumparum, metokū sie ugi norumprom ugi pe, ĭm iyi umantesep ra 
nugkon meves ra potnimpūtūwō eni Nōbū. 

3Im ūtarūgi iyi mori yevi sendoeikia nugkugko isenda ōvun narekisat iranda ma 
kĭmi ūtū wante numpok, ĭm netromore ūnōwami. 

4It, kūmūti atekisah ĭndowi kĭmi mafeli nemas nugkugko wore sompat sat; 

5ĭm kūmūtavrivi nam aremī dūmūyevekūmugi, mori ūmesesives pugkum 
sugkū pun ora ovunyan, memagkū, Ah netūg etūtasevivoa nurian eni 
Novsuromon, Im etute netromore polsugkū iyi umeyevok; 

6Popōwo Novsūromon umnūrian iranda mori iyi umnelintokonda, Im iyi 
umeselatevora ōvun netni omwisū isen mori iyi umampi isen. 

7Nagkū Nōbū umnūrian irami; kimi kwante sugkū ovunyan isen; mē netni mori 
ĭm itemen otun nurian iran? 

8Kō nagkū otum nūrian irami, kĭmi sugkū ōvelalaū ran topavū, ĭm tawi ōvalalaū 
ĭtnesog ugi tanepo, mori umnūrianda, 

9Im mōmūgo, dūmūte ōvun ĭtement worūrian irant, ĭm kos ĭmlisesieves iranda; 
ĭm kos keletū sesieves mōmūgo iran ĭteman ōvun naviat enugkos mo mamūrep 
kū? 

10Popōwo irora dūmūrian irant nempugon botipot sugkū ugi nakiugi ĭm tarū 
isenda; kō iyi yemūrian worumpi aremī irant, 

11ma kos kelampī netevūreves tanepoves isen. Tawi sī umnavos ra nempugon 
marima ugi nūrian iran, popōwo iyi umnageri ugi lap; kō ra nisah umvoūwo 
nōvūwn ninparata nisekonda mori dūmūvī imo nūrian mori pe nōvūwan ra 
tanepoves. 

12Im popōwo pe ūvīsah ōvun nokopmi ūmnatau, ĭm ōvun numpūn nearin 
enugkimi netromorowi; 

13ĭm kwumpi ōvun selat nugko nimsin nōame, ma ima mori noetet otū avan 
pelah numgi, kō ampi horīgeves. 

14Usorugi ninparata tovun ora ōveteme omwisū, ĭm wumpi aremī, iyi sī kū sī 
mori otū onumpi imo otū agesi nipmi Novsūromon: 

15ūfinte aremi kĭmi kū entawi sī amol kitan metūvi ĭtemaspaū eni Nōbū; 

16kū antepū noatnin sie sī nakan worumpi neyompeligivi nowami, mōmumpi 
ūr ōveteme tamas ugi; kū entawi ante sī neteme tampalaū, kū neteme 
sendoeikia, sugkū Iso, more iyi netemefe, kō popōwo ugi nevag sīteven isevasi 
nete monok isen iyi. 

17Popōwo kĭmi kūmagkili memagkū penuri ra nisah ra ima sū yemagkīugi 
worevi nevieves mori nisekon, yeti nugkugko worevi pe; yemesorugi pe ugi 
natekisah ĭm nageri tamas, kū yetokesi sī nemolsep ūnōwan iteman pugi. 

18Popōwo pe kūmūtūvelum ra sī numpūō ĭtemelepon woreti, kū woratni ugi 
masekam, kū pugi nelebokevatwi, 

19ĭm pūmrok, ĭm nemetagi nūsian, ĭm navian tovū, ĭm navian nam; ĭm irora mori 
dūmūrĭgi 

20navian nam mori dūmūsenigi tamas ma ūtū anūwi mōmūgo nam pun ora: 
popōwo irora tawi faneteme mōmū woroigi nam alam yepmenūwi ugi punora 
ugi memokū, It nagkū sī nūrali sugkori numpūō mori, antevi ugi nevat; 

21ĭm popōwo veti sugkū sie nugkugko mori dūpmokesi, ma Moses yemenūwi 
memokū, yaum nemetet tamas wokon mampekorekor; 

22ko kĭmi kūmūvelum, pugi numpūō Sion, ĭm pugi sĭte eni Nōbū nomurep, mori 
Yerūsalem ūnpōkop, ĭm pun ora ōvun netevokontū ōvun nagēlō nūsian tamas 
nugkugko worespi, 

23ĭm pugi semsimak horog ĭndowi ĭm nelepon sī lō tumpora, enirora ōvun 
kalesia ĭtnetemefi, mori umantipe ninda ūnpokop, ĭm pugi Nōbū mori Nurie 
onūrianda ōveteme sū omwisū, ĭm pun ora ōvun naviat isenda ōveteme aremī 
mori dūmumpi irora aremī wokon ĭndowi, 

24ĭm pugi Iesū umnumpi ninparata ugi nam ūnam ĭtevaū, ĭm pugi nde mori 
maviviugi, mori umanūwi siame mōmū aremī iran imo mori eni Ebel. 

25Ufinte ma kĭmi ūtū imrū ugi iyi umanūwi Popōwo nagkū dūtūsūlora, mori 
dūtūrigi iyi mori yemenūwi punora ra nemap, nugkugko mōmū tamas irant pe 
kos worelevi, mori kos mori kos kemletūrĭgi iyi mori umanūwi pugkos marugi 
pokop, 

26ĭm navian ra nempugon mori yemukeri nemap; kō marima iyi umanūwi 
memagkū, Nempugon sīmōmū 

27sītevengo ya onumpi worugkeri tawi nemap wokon, kō pokop sugkū. Im imo 
nam, Nempugon sīteven mōmū, fan nam ugi, nevīpelah siame mori umugkeri, 
sugkū ugi siame umnumpi, ma siame mori dōtū ugkeri pe wantĭndowi ūnam. 

28Im popōwo pe, kos kĭm livi lō mori nugkugko worugkeri, armī kos kel 
antindowi ūnam ra nelintugi isen, 

29memagkū ugi imo kos kelintorugat aremī iran Nōbū ugi sesieves ĭm 
nemtitugives; popōwo Nōbū enug kos oti nom umatni aveni ĭndowi tiame. 

Hibru 13 

1Antemante nelintugi, ūnōwami pugkum kĭmi sugkū raveneme. 

2Utūtavrivri worumpi nelintugi nisekonda, ōveteme nūrū sī; popōwo nugkon 
dūmūvī dūmū tapmetūves iranda ōvun nagelo ĭm dūtūkili ugi pe. 

3Wemtemora mori ūmnokolarwi mori mori dūmītor, sugkū dūmtekūm sugkū 
sīteven dai irora ĭm irora mori umampi nugkugko iranda popōwo sugkū 
ĭtnesog umante nokolisirami kĭmi. 

4Aremi nimpokelah tanepo dal kĭmi omwisū. Kō Nōbū onūrian iranda ōvun 
tumpugin ĭm ōvun tampalaū. 

5Utūtarūgi ūtūrigi sat ugi muni: kō ūte aremī ugi siame enugkĭmi kūmūvisū, 
pcpōwo iyi pe iyi yemenūwi, memokū, ya ontarūwonkūm pe nokowo, ĭm ya otū 
owi kĭmi indowi. 

6Im popōwo pe sugkū kos faneteme worenūwi, memokū, It iyi Novsūromon 
umnaveri yaū; ya otū emtitugi: Sie neteme onumpi irag? 

7Wentemora mori dūmūfinte kĭmi, mori dūmūnūwi pugkūn nam eni Nōbū; 
ūtarōgi netevarū ĭndowi enirora, momumpi dan sū sugkū tavniri enirora. 

8Iesū Krĭstō sīteven indowi tarū isen etūwī ĭm marima, ĭm ĭtnesog sugkū indowi 
ūvūm nevi sū. 

9Utūyopelĭgi ūnōwami ugi nam tavsogi sikat ĭm ĭtevaū: popōwo aremī kĭmi 
kwante ūnam ūnōwami ugi ĭtemaspaū; ko tawi ugi ōvun nevag, popōwo irora 
mori dūmūri imo siame dūtūvīeves irora ugi pe. 

10Umante sī nefate enugkos tawi nisekonda mori umentorugat ra nimo 
tumpora woreni nevag iran. 

11Umantni ran tanĭmpe nokolisiranda ōvun nurah, mori ūmariuki nde enirora 
ra nūrū tumpora ōvun tavsogi horogesah sakrefis ugi sat. 

12Im sugkū, Iesū, ma iyi osendumsi ōveteme isen ugi nde isen iyi, yimas tīwi 
rantampī. 

13Im popōwo pe, aremī sugkū, kos kelampe pugi 

14rantanĭmpī mōmūriuki norumprom isen ūndū iyi. 

15Popōwo tawi sī ūnam enugkos igko, kō kos kelenesorugi sī mori ampelum. Im 
popōwo pe ugi iyi aremī kos kelenumpi sakrefīs marugi numplin pugi Nōbū 
ĭndowi, 

16mori pe, novwan nugont ūmanūatumpene, nin eni. Kō ētūtavrivri worumpi 
aremī ĭm woretalug ugi muni: popōwo Nōbū umnavos ugi ōvun sakrefis sugkū 
imosū. 

17Sendiukives irora kūmante dal mori ūmnarisah irami, memumpalug nam 
isenda: popōwo irora ūmnavlis nisekomi worefinte nowami, sugkū irora 
wonesorugi iranda ugi; memagkū irora wonumpi imo ugi navos, ĭm tawi ugi 
norĭgumpūnū: popōwo imo aremī nisekomi. 

18Ufwaki kĭmi nisekomam: popōwo ka kem lagkilives, magkū, nowamam aremī, 
ĭm ka kem lenakīugi worete aremī ugi tanepo ra siame sū. 

19Im ya um neseugkūm mōmūgo tamas worumpi imo, ma ya ontorileki ĭtnum 
mōmū pugkūm. 

20Im Nōbū ra ninparata, mori yemtorisah marugi nemas iyi mori shepherd 
horog isenda ōvun pugipugi ugi nde ra nam alam nam ūnam, mori Iesū 
Novsūromon enugkos, 

21wumpi kĭmi aremī ĭndowi ra tiame sū omwisū worumpi sugkū nakiugi isen, 
worumpi ūnisog kos imo mori aremī ūnipmi isen, ugi Iesū Krĭstō, antemante 
pugi nilasilaswi ūvūm nevisū indowi indowi Amen. 

22Im yakum nesenugkūm, ravūgsaieme ūrigi imo nam nesūlives enyaū 
pugkūm: yakum netaiyi nam potipot pugkūm. 

23Kūmūtūkili ĭm laū, memagkū, dūmūsūli Timote avitsai; nagkū iyi ampelum 
marima yaū sugkū, ya ampelum nandū iyi worokosekūm. 

24Irora paū omwisū mori ōvun narisah enugkimi ĭm irora paū ōveteme aremai 
tanepo indowi. Ravitsaieme taveniri mori ra Itali ūmagkū, kĭmi paū. Itemaspaū 
pugkūm omwisū. Amen. 

Yakobo 

Yakobo 1 

1Yaū Yakobo, lĭvsaū eni Nōbū ĭm eni Iesū Krĭstō Novsūromon, pun ora ōvun 
savetasū twel mori ūmante sītevengo ra nūrū sū nūrū sū, ya magkū kĭmi paū. 

2Wavos kĭmi, ravūgsĭēme, polsugkū wampelum irami ōvun norĭgumpūnū sikat 
sī ĭm sī; 

3popōwo kĭmi kīmagkili, magkū, nagkū umentapmi tavniri enugkimi umnumpi 
nemolsep ūnōwami. 

4Aremī nemolsep onumpi aveni numpurak aremī isen, ma kĭmi kwante aremī 
omwisū wokon, umpalug isūma aremĭwi. 

5Kō nagku sī irami ĭm tawi nelekon isen aremī iyi osenigi Nōbū, mori 
umentalokugi tamas pun ora ōveteme omwisū ĭm tawi sī nam niyevi ugi: ĭm 
itnesog iyi ampi. 

6Kō aremī iyi osenĭgi ra tavniri, metū tarū tarū: popōwo iyi mori umen tarū tarū 
oti sugkū tokintan umnelesi ugi nemetagi memneyōmpeligi. 

7Im aremi neteme umnumpi sugkū agkili pe ma iyi otū ampī sī entie sī marugi 
Novsūromon; 

8dūrū tarū ūnōwan imo neteme, ĭm umintavelavel ōvun netevarū omwisū eni. 

9Nagku wantipe sah mōmū nivūō sī neteme wokon, aremī iyi onavosugi: 

10ĭm nagku ampĭsah neteme horog, aremī iyi onavos sugkū: popōwo iyi ampia 
sugkū novgun novlovsi. 

11Popōwo pol sugkū umemsah nipminen ĭm umantepū nemetagi naūaū, ĭm 
umetū novlovsi marimago; mōmaserem novgun isen, ĭm umampia nilasilaswi 
mumpi isen; ĭm sugkū, ampia neteme noete ra ōvun navan isen. 

12Nevieves neteme mori umnatekisah polsugkū ampelum tapmi iran: popōwo 
nagku iyi umentantevakepe ran tapmi iran, iyi ampi kraūan ra nomurep, mori 
Novsūromon yemeuūwi memagkū, iyi ampun ora mori umnelintugi iyi. 

13Etū magkū sī neteme nagku tapmi ampelum iran, magkū. Nōbū ugi 
umentapmi sat, ĭm iyi pe iyi, otūmentapmi sī neteme: 

14kō umentapmi ugi ōveteme omwisū mori, polsugkū umentorora nilasivien 
sat enirora pe irora, memyevorwi. 

15Im nilasivien eni sī neteme, polsugkū umekompeli umampūō sat: ĭm sat 
polsugkū onalamsū, umampūō nemas. 

16Utūte ugi nimpiri wugkūm kĭmi, ravsugsīūme aremī. 

17Ovun ĭtemaspaū aremī ĭm movūn sie arermi ĭndowi omwisū umamne imelūō, 
ĭm umeyep marugi Itemen ra ōvun nilara, iyi mori tawi sī tarū tarū isen, ĭm tawi 
sī nemolin ugi ampoli isen. 

18Ugi nesepen tarū isen yempī kos ugi nam nam ĭtnesog, ma kos kelanti novwan 
siugi ra ōvun siame iyi yemumpi. 

19Kĭmi kumagkili imo, ravūgsīēme aremī. Kō aremī ōveteme omwisū wandigi 
mandigi ĭtnum nam, kō wanūwi pe virok, ĭm woretūtūm nakan ĭt num: 

20ĭm popōwo naraki ĭtū onumpi tanepoves eni Nōbū. 

21Popōwo pe otafugi ōvun nelilūō omwisū ĭm ōvun nareki umeselug, mōimūvi 
ugi nemolsep ĭm nimparata nam ūnōwami nemolsep mori faneteme 
worumworēvōwara ōvun naviat enugkimi. 

22Kō ūtorugat ra nam kĭmi, mūtūte ōvun norĭgi wokon, ma kĭmi ūtū 
umpiriwugkūm. 

23Popōwo nagku sī umandigi wokon nam, ĭm metūmampi pe, iyi sugkū neteme 
umagesi nipmi isen yemumprokomol ugi ra kilas: 

24ĭt iyi umagesi pe, moĭmpe, ĭm marimago umentavniri, magkū, ĭt iyi neteme 
sugkū mē? 

25Kō iyi mori umentopotneme ra nam alam aremaiwi wokon, nam alam 
umesūlives ra nemolsep, momantĭndowi iran ĭm iyi tawi neteme wororigi nam 
mōĭmtavniri, kō neteme mori umnumpi pe, ampīēves imo neteme popōwo ugi 
numpurak isen. 

26Nagku sī neteme umagkili iyi umentavnirigi metum sompat nogūn isen kō 
umempiriwugi nōwan isen, ĭt sebet nam ĭm nindevavū tavnirigi eni imo 
neteme. 

27Tavnirigi tanepo ĭm sentevives wokon ūnipini Nōbū Itemen enugkos oti imo, 
woratnemora ōvalalaū tawi itemenda, ĭm ōvun neviumpiwi ra norĭgumpūnū 
enirora, ĭm worefinte iyi sentevives wokon marugi nemap. 

Yakobo 2 

1Ravugsieme, ūtūtarūgi mampum sie ĭm sie nō wanda ōveteme ma 
kwonumpalugi iranda kĭmi, kō ūtarūgi mampūm ĭm ute ūnam ra tavniri eni 
Iesū Krĭsto Novsuromon ra nilasilaswi. 

2Popōwo nagku ampelum ra semsimak enugkimi sī neteme umevī kold rig ra 
nokoven, ĭm mevīugi iyi ra nemas nilasewi, ĭm ampelum sī neteme norumkor 
umevevīugi ugi nemas ūr; 

3ĭm kĭmi kūmūseseves iran iyi umevīugi nemas aremī, ĭm manuwi pugi, 
memagkū, Etesep igko kĭk ra nūrū aremīwi ĭm pugi neteme norumkor, 
memokū, kantūr nimpe kĭk, kū etesep ra nakoren woretipe nowog; 

4ĭm kĭmi tawi ugi tarū endūrū ūnōwamī kĭmi kū, ĭm ōvun nurian nimpiri ra tarū 
enugkimi kū? 

5Urigi, ravūgsīeme paū; kĭmi kūmagkili ma Nōbū yemtampolora mori 
ovunnorumkor ra siame ra nemap woreti ōvun nōēte ra tavniri, ĭm woreti ōvun 
tampenum ra lō mori yepmenūwi ugi nisekonda mori ūmnelintugi iyi. 

6Ko, kĭmi kūmumpi nugkugko iran neteme norumkor. Oveteme nōēte 
ūmnumpi nugkugko irami, mōmūyevekūm ra potnumputūō nūrian. 

7Im irora ūmanūwi nin aremī mori umamperugkūm ugi ra nam sat enirora. 

8Kō nagku kĭmi kwonekompeli nam alam narigi aremīwi, sugkū mori dūmūtīyi, 
memokū, Konelintugi neteme ran temne sū umbotibot iram sugkū kĭk pe kĭk 
kwonumpi aremī kĭmi: 

9kō nagkū kwonumpi sī ĭm sī ra sesieves enugkĭmi nisekonda ōveteme, kĭmi 
kūmumpi sat, ĭm nam alam umanūwi irami sugkū ōvun nareki nam. 

10Popōwo nagkū sī onekompeli nam alam omwisū, mō mareki ra sie sī siteven 
siugi pe, iyi umnowarepatevi ugi omwisū. 

11Popōwo iyi mori yemokū, kōtū mentampalau, yemonūwi sugkū, kōtū 
montalugi. Kō nagkū kĭmetūi tampalaū, kō kotalugi sī, ĭtnesog kĭm areki nam 
alam. 

12Aremī ōvun nam, ĭm ōvun numpi enugkĭmi, wante sugkū irora mori wanūwi 
nūrian nisekonda ra nam alam mori umesūlives ugi nemolsep ĭm tanepo. 

13Iyi mori otum numpi nelintugi wonurian iyi ĭm tawi nelintugi nisekon: 
popōwo nelintugi umentantevakepe iran nurian. 

14Ravūgsīeme, sie aremī nisekon, nagku sī neteme anūwi, magkū, ya um tavniri, 
ĭm tawi sī numpurak isen ugi pe? imo tavniri wokon isen amkorēyōwara iyi kū? 

15Nagku sī neteme, ĭtnateman, kū itnasiven, ĭm tawi sī nemas isen, 

16ĭm tawi nevag, ĭm sī irami anūwi punora, magkū. Uve ra ninparata, ūte ra 
navos ugi nevag ĭm nemas; ĭm kūmūovunora imosū siame aremī nimsin 
nokolisiran; ĭm sie aremī ugi? 

17Im sugkū tavniri, nagkū tawi numpūrak, oti nemas wokon ra iyi pe iyi. 

18Kō, nigoi sī anūwi, magkū, kĭko tavniri, kō yaum numpūrak: sesi po yaū tavniri 
wokon enugkĭk kĭmetū torugat, ĭm yaū ya onesesi punok tavniri enyaū ugi 
numpūrak enyaū. 

19Kĭkem tavniri magkū umante Nōbū siteven; kĭmanūwives, ōvun naviatĭndi 
umentavniri sugkū, mōmampekorakora. 

20Kĭk kagkili kū? Ah neteme numgi, memagkū, tavniri enugkĭk oti numlat nagkū 
tawi numpurak. 

21Yeti tanepo Ebraham itement kū? ugi numpūrak, polsugkū yemetinimpe Isak 
netni isen ra nefate worete sakrefis. 

22Kĭk okesi, memagkū tavniri isen yemtorugat ugi numpūrak, ĭm ugi numpūrak 
yemumpi aremī wokon tavniri; 

23ĭm yemapesog nam mori yetinenūwi, memokū, Im Ebraham yemtavniri iran 
Nōbū, ĭm yetinenūwi nisekon, memagkū, tanepoves isen; ĭm dūmatovnin iyi, 
magkū, avin eni Nōbū kĭmi. 

24Kūmagesi ma ōvun numpūrak umnumpi neteme tanepo, kō tawi ugi tavniri 
wokon. 

25Im sugkū, Rēhab mori nasiven tori yempī tanepo ugi numpūrak mori 
yemumpi, mori yevi ōveteme mori dūtamūlora worakos, mōĭmtamūlora pelah 
ra selat sī. 

26Im sugkū, nokolisiran oti mas nagkū tawi naviat, ĭm tavniri sugkū, oti mas 
nagku tawi numpūrak. 

Yakobo 3 

1Ravūsīeme, ūtūte ōvun tavsogi sikat, popōwo kū mūkili kos kwampi irant 
nūrian nugkugko mōmūgo. 

2Popōwo kos ĭmlitakeli dan sū ra siame sikat kos sū. Im nagkū sī otū takeli ra 
nam isen, iyi neteme aremi wokon, ĭm faneteme worefinte aremī nokolisiran 
omwisū sugkū. 

3Im nagkū kos kĭm lantipe braidel ra nugon hors kos kĭm lintori 

4nokolisirand omwisū sugkū. 

5Kūmagkili ugi ōvun lō sugkū, irora horog tamas, ĭm ōvun nemetagi umtelesora, 
kō umumpoli irora sīruder mori virok wokon sugkū neteme umefinte pe 
umagkū ugi. Im nelūamen sugkū, sī nivlugkon nokolisiran virokos, kō umanūwi 
nam sah nugkugko tamas. Itnesog sī nom urekis umatni ōvun nēsū tamas 
wokon. 

6Im nūlūamen oti sī nom: ĭm imo nūlūamen oti sī narekindi nūsian ra 
nokolisirant, umnumpi nililūō nokolisirant omwisū, mematni siame sū 
omwisū, ĭm nom ra niswate umatni navelar imo nūlūamen. 

7Im ĭtnesog ōveteme ūmumpi nemolsep ōvun nūrahsū, ĭm ōvun menūkū, ĭm 
ōvun niskel omwisū mōvun nūrah sū ra mumpon tok: kō mē onumpi nemolsep 
nūlūamen? 

8ĭt iyi sī narekindi ĭm tawi netetevin isen, ĭm ōvūwar ĭndowi ra poison domo 
nemaswi. 

9Ugi iyi kos kĭm lenūwi nevīēves iran Novsūromon Itement; ĭm ugi iyi kos kĭm 
lanūwi nevīĭndi iranda ōveteme, mori Nōbū yemumpi irora ra safi eni iyi pe iyi: 

10umamne ūnugon siteven nam nevīeves ĭm nam nevīĭndi. Ravūsĭēme, imosū 
tawi aremī sugkū. 

11Amamne ra nugon nūĭtokeli hīteven nū aremī ĭm nū nakan kū? 

12ĭm ravūgsīēme, umampūō ra nē fĭk novūan olĭv, kū dugon olĭv novūan nē fīk? 
ĭm sugkū, tok tawi faneteme woretepūgi nū aremī. 

13Mē iyi mori irami nointanwi ĭm numpun nelekon? aremī iyi osesi ugi netavarū 
aremī isen ōvun numpūrak isen ugi nemolsep ĭm noĭntanwives. 

14Kō nagkū umante irami narakar nakanwi ĭm nesesaū ūnōwami, ūtū avos ugi 
ĭm ūtūwamlī ra nam nam ĭtnesog. 

15Im imo nelekon tawi nelekon mori umamne marugi imelūō, kō oti sugkū ra 
nemap, ĭm sugkū nilasiviensat, numpūrahĭndi wokon. 

16Popōwo iye mori umante narakar ĭm neseaū, umante vūi sugkū neyompeli ĭm 
ovun numpi ūr omwisū. 

17Kō nelekon mori umamne marugi pokop oti sentevives mampum, penūri iyi 
ninparata ĭm nemolsep, umandigi pe itnum, ĭm ūvwarugi nelĭntugi ĭm 
umamampūō ugi nowan aremī, ĭm tawi tarūtaru isen, ĭm tawi nimpiri. 

18Im umnowi ra nimparata novwan tanepoves nisekonda mori umnumpi 
ninparata. 

Yakobo 4 

1Umamnea iya navokat ĭm umamnea iya nesesau irami? irora ūmamne ĭtnesog 
marugi nakīugi ūr enugkimi mori umnumpi ūvrami ra ōvun nivlugkon 
nokolisirami. 

2Kūmūrĭgi sat ra siame, kō kūmūtūvi: kūmūtalokona ōveteme, kūmnarakar, kō 
nugkugko woreviū: kum numpi navokat ĭm mūtarekūm, kō kūmūtū vī sie, 
popōwo kūmūtū senĭgi pe. 

3Kūmusenĭgi, ĭm kūmūtūvi, popōwo kūmū senigi tawi aremī memagkū 
kwontafugi ra ōvun nilasivien nakiugi enugkĭmi. 

4Ovun tampalaū ĭtovatemen mitovasiven, kĭmi kūmūtūkili kū ma nelintugi 
ūnōwant nimsin nemap otū nakan pugi Nōbū? Im popōwo pe sugkū iyi mori sī 
kū sī umagkū iyi onelintugi nemap umnumpi sī novsin nakan eni Nōbū. 

5Kū kūmagkū umanūwi nindevavū netiyi tumpora? Kūmagkū ma naviat mori 
yemumpi woretindowi unisog kos umnakīugi indowi tovune neworemesat kū? 

6Kō iyi umentalokugi ĭtemas paū mōmūgo. Popōwo pe dūmōtiyi, memokū, 
Nōbū umalekoi punora ōvun nugkugko ūnōwanda, kō iyi umampunora ōvun 
nemolsep ĭtemaspaū. 

7Im popōwo pe sugkū walekoleki Nōbū kĭmi; kō ūtī nam eni sētan, ĭm iyi onalō 
marugkūm. 

8Uve botipot Nōbū kĭmi ĭm iyi ampelum botipot irami. Usendomsi ōvun 
nokumpi, kĭmi ōvun narekisat; mūsendumsi nōwami, kĭmi ōvun nōwami 
endūrū. 

9Ute ugi norĭgumpūnū, morĭgumpūnū momageri; aremī tampoli netofop 
enugkimi ra nageri, im navos enugkĭmi ra norīgumpūnū. 

10Wumpū netevani nemolsep ūnipmi Novsūromon ĭm iyi ampīsah kĭmi. 

11Utūnūwi nam ūr irami kĭmi, ravūgsĭeme, Iyi mori umanuwi na miran avinsī, 
kū umentarū ūr iran avinsī; umanuwi iran nam alam, ĭm mintarū ūr iran nam 
alam; kō nagkū kĭkemtarū ūr iran nam alam, kĭk tawi neteme umalekoleki nam 
alam, kō neteme umentarū ūr iran nam alam. 

12Sīteven wokon umnumpi nam alam imumnūrian iyi mori faneteme woru 
korēyōwara ĭm worokesora; kō kĭk mē mori woretarū ūr iran sī neteme? 

13Urigi, kĭmi mori kūmagkū, Kos Kūampe ire kū miran ra sī siti, ĭm kos kel 
antindowi yūi si nevi, ĭm lisevasi ĭm livī noete: 

14kō ĭtnesog kĭmi kūmūtūkili sie antepū mran. Sie nomurep enugkĭmi? Kĭmi 
sugkū ūmōap, mori umetūratumpene nempugon botipot, periōri umampia. 

15Kō, mōmū aremī kwanūwi kĭmi, magkū, nagkū aremī iran Novsūromon, kos 
kelamūrep, ĭm lenumpi sie ĭm sie. 

16Kō marima kĭmi kūmavos ugi ōvun nam sah horog nugkugko enugkimi, ĭt ūr 
ōvun navos omwisū sugkū imosū. 

17Im popōwo pe sugkū iyi mori umagkili worumpi aremī, metum mumpi, imo 
oti sat isen. 

Yakobo 5 

1Im ūrigi sīmōmū, kĭmi mori ōvun noete ūtūgageri ĭm wasorasah kĭmi popōwo 
ugi ōvun norigi sat mori wampelum irami. 

2It ovatar nōēte enugkĭmi ĭm ōvun umneni ōvun nemas enugkĭmi. 

3It numpekasi iran kold ĭm silver enugkimi; ĭm numpokasi iranda wante sugkū 
numpūvsok irami, ĭm imo woneni fan ra nokolisirami sugkū nom. 
Kūmūtavinepon nōēte enugkimi ran dan nisah. 

4Itnesog, nipmi mori isenda ōvun torugat mori dūmmūsemsimugi ōvun fan ran 
denūk enugkĭmi, mori kūmūsiugi ugi nimpiri, umnasorasah, ĭm nasor senda 
mori dūmūtorugat ūmentorĭmpe ran telugon eni Novsuromon horog wokon. 

5Kūmūte aremī iyi ōvun nevag ra nemap, ĭm kūmavos ra ōvun navlugi 
enugkimi; ĭm kĭmi kūmavegonekūm sugkū ōvun nūrah ran dan talekonda ugi. 

6Kūmnūri nurian tovuni nemas, ĭm kūmūtalugi neteme tanepoves; kō yetūumpi 
sie woselevi. 

7Im popōwo pe sugkū, ravūgsĭēme, ūte ugi nemolsep kĭmi mafeli nivelum eni 
Novsūromon. Ukisi netovarū eni neteme nasemūk, ĭm iyi umentevetūwiugi 
nōvwan aremī ra nemap, ĭm umante ugi nemolsep ugi pe, mafeli ampi ran nebib 
mroi it mampum ĭm sī ra nisah. 

8Ute kĭmi ugi nemolsep; ūte aremī ūnam ūnōwami; popōwo umambotibot 
netūratumpene eni Novsūromon. 

9Utūalekoi pugkūm kĭmi, ravūgsīēme, ma otū onūrian irami: urigi neteme 
nūrian umantūr ra nugon selat. 

10Ravūgsīēme ūtarūwokonda ōvun profet kĭmi, mori dūmūnūwi nam ra nin eni 
Novsuromon, irora, safi nisekomi ugi nevīugi ugi nemolsep norĭgumpōnū, ĭm 
ugi neteteves enirora. 

11Itnesog, kos kĭm atovninda ōvun nevīēves, mori, dūmatekisah ĭndowi ra 
nemolsep: kūmūrĭgi ugi nemolsep indowi eni Job, ĭm kūmūkili netevani eni 
Novsūromon nisekon memagkū, ĭt iyi Novsūromon oti ūvuarugi nelintugi, 

12ĭm togesoveli tamas. Kō sie sī siteven mōmū horog tamas, ravugsieme pe imo, 
ōtōnūwi nam nugkugko, tawi ugi pokop, ĭm monokowo enugkĭmi ante 
monokowo wokon, ĭm tawi enugkĭmi ante tawi wokon; 

13ma ūtū amol kĭmi ra mumpon nūrinan. Nagkū sī dale kĭmin um 
moringumpūnū, aremī iyi onufwaki. Nagkū sī umnavos, aremī iyi osemsi narūfo 
numplin. 

14Nagkū sī dalekĭmi umnamarat, aremī iyi ontorokonda ōvun elder ra nilpon sī 
lō tumpora, ĭm aremī irora wafwaki nisekon, mōmesoveligi iyi ugi oiel ra nin 
eni Novsūromon: 

15ĭm onamūrep neteme namarat popōwo ugi nufwaki umamne ĭtnesog marugi 
nowanda mori ōvun tavniri ĭtnesog, ĭm Novsūromon onefietūōk netemne 
namarat; ĭm nagkū yemumpi sat onafielintugi iyi ugi pe. 

16Im popōwo pe sugkū. Anūatumpene satsū enugkĭmi pugkūm kĭmi, 
mōĭmufwaki nisekomi kĭmi, memagkū, kwampi horigeves kĭmi. Nufwaki eni 
neteme aremī ĭm tanepo faneteme worumpi aremī ra ōvun numpi isen. 

17Elīja yeti neteme sugkū kos ugi ōvun nakiugi ra nemap, miyi yemefwaki ugi 
nesenug tamas, magkū, otū ampip; ĭm yetū amol sī nebib ra nemap ra ōvun 
nevisū endesel ĭm itīs sūkrim mesekī. 

18Im iyi yōĭmefwaki; ĭm yemumol nebib marugi pokop, ĭm nemap yemtaepū 
aremī ugi ōvun siame isen. 

19Im ravūgsīēme, nagkū sī irami amol pelah marugi nam tavniri, ĭm onesūlives 
pugi moĭmtori iyi woretavniri ĭtnesog, 

20aremī iyi agkili, ma iyi mori ontori sī neteme marugi sat sū isen woretavnirigi 
umesemsempari sī neteme marugi nemas, mōmanteumpene satsū sikat wokon 
isen. 

I. Piter 

I. Piter 1 

1Piter Apostol eni Iesū Krĭstō, pugkum ōvun tampoli kum mante ra nūrū sū, 
mori dūmaseviugkūm ra Pontius, Kalesya, Kapadosya, Esya, ĭm Bitinya, 

2ugi nesepen nokili eni Nōbū Itemen ugi tumporoves eni Naviat ugi nalekoleki 
nam ĭm ugi navokūm ugi de eni Iesū Krĭstō Itemas paū pugkūm ĭm ninparata 
antin tandamsah. 

3Nevieves iran Nōbū Itemen eni Iesū Krĭstō Novsūromon enugkos, popōwo ugi 
itemas paū nūsian isen yoimumpi kos ĭtevaū ugi tevetūur nomurep ugi 
nivsorasoh eni Iesū Krĭstō marugi nemas, 

4ra tan penum otū amtimti, sentevives, ūmafinte ūnpokop nisekomi, 

5mori ugi horog eni Nōbū umesemsempari irami ugi tavniri ra neviēyōwara 
umentavesves woresese ra nimpugon aveni. 

6Ugi imo Kĭmi kūmavos tamas, kō marima ugi nempugon potipot nagkū aremī 
ūmantipe norigumpūnū irami ugi ōvun tapmi sikat, 

7ma numpūosok ra tavniri enugkimi, momu aremi ra kold mori umtimti pe 
nokowo, nugkugko worumpi ūnam ugi tapmi ugi nom numpūvsok, antin tamas 
ra nam aremīugi ĭm nilasilaswi ĭm narigi ra nenūatumpene eni Iesū Krĭstō, 

8mori kĭmi kūmūtokesi, kō kūmelintugi; iyi mori, kūtūmagesi, kō kūmūtaviniri 
iran, ĭm kūmnavosavos ugi navosavos tamas ūvwarugi nilasilaswi: 

9ĭm kimi kūmūvi fan aremī ugi tavniri enugkimi, mori nevieyowara naviat 
enugkimi. 

10Ovun profet dūmūsorugi tamas ugi natekisah nēyōwara ĭmo, mūmūnūwi ugi 
ĭtemas paū ampelum irami, 

11dūmūsorugi nimpugon mori ĭm nokowo netevani nimpugon mori Naviat eni 
Krĭstō mori yemete ūnōwanda yemesesē ugi, mori yemumpūvsok mampūm 
etūwī ugi ōvun nesorū eni Krĭstō ĭm ugi ōvun nilasilaswi dūmūrora penuri. 

12Dūmūyevūwos punora, ma tawi punora kō pugkum, irora dūmūtalokugi imo 
ōvun siame, mori marima umantūratumpene pugkūm ugi irora mori 
dūmūtorenūwisah nam navosavos pugkum ugi Naviat Tumpora yetin tamūli 
marugi pokop; ĭm ōvun nagelo ūmnakīugi worokesi imo ōvun siame. 

13Popōwo ūaiti avsivsi netoetigi ūnōwami, ūfinte netevarū enugkimi, 
ūratevetūwi ugi tarū sīteven ra itemas paū mori ampelum pugkūm polsugkū 
Iesū Krĭstō anturatumpene; 

14sugkū ovunyan umalekoleki nam, ĭm ūtū wumpi netevarū satindi sugkū 
nilasivian sat enugkimi etūwī ra nelebokevat; 

15kō sugkū iyi mori yemovrugkum oti tumpora, ūte tumpora kĭmi ra ōvun 
netevarū sū enugkimi omwisū; 

16popōwo dūmūtīyi mūmokū, Ute tumporaves kĭmi; popōwo yaū tumporaves. 

17Im nagkū kĭmi kūmatovnin magkū Itemen enugkimi, mori umnūrian iranda 
ōveteme omwisū sugkū numpūrak enirora, ūte ugi nimtitugives ran dan sū 
enugkimi omwisū: kumagkili dūtū umkūmēyōwara ugi siame amtimti, 

18sugkū silver ĭm kold, marugi netevarū satindi enugkĭmi mori kūmūvī 
morokonda ōvun retĭsme, enugkimi; 

19kō ugi de tamas aremī eni Krĭstō sūgkū de eni lam tamas aremī indowi ĭm 
tawi sī ūr iran; 

20dūmūtampoli iyi ra nempugon polsugkū tawi nemap, kō yemetūratumpene 
ra nempugon ra nisah nisekomi, 

21ĭm kĭmi kūmūtavnirigi ra Nōbū popōwo ugi iyi, mori yemtori iyi marugi 
nemas, ĭm yemovugi nilasilaswi; ma sugkū kwontavniri iran Nōbū kĭmi ĭm 
tevetūwi iyi. 

22Im popōwo kūmūsendomsi nowami ugi sendiokives nam aremī ugi nelintugi 
ĭtnesog nisekonda ravinsīeme, 

23ūfielintugkūm kĭmi ra nowami omwisū ĭtnesog: it kĭmi kūmumprokomol 
ĭtevaū, tawi ugi novsin avitar, kō ugi novsin otū avitar, popōwo ugi nam eni 
Nōbū, mori umante ĭm umamūrep, 

24Popōwo, Sugkū novlovsi ōveteme omwisū, Im sugkū novgan novlovsi narigi 
isenda, Mametū novlovsi mamol novgan: Kō nam eni Novsūromon antindowi 
ūvūm nevi sū. Im imo oti nam novosavos umintorenūwi pugkūm. 

I. Piter 2 

1Popōwo pe ūwisep ōvun nakan omwisū, ĭm ōvun nimpiri, ĭm ōvun namli, ĭm 
ōvun norigi sat, ĭm ōvun tavuntan sat, ĭm ūsorugi nevag aremī ĭm tanepo ra 
nam, sugkū ōvelalaū umprokomol, 

2ma sugkū kwonalam ugi mūvĭ nēyōwara; 

3nagku kūmandegi ūnōwami itemas paū eni Novsuromon: 

4kūmūvelum pugi, sugkū nevat nomūrep, mori ōveteme dūmokesi sat, kō Nōbū 
yemtampoli, aremī indowi, ĭm kĭmi sugkū, 

5sugkū ōvun nevat nomurep, umnumpi kĭmi nimo nisekon Naviat Tumpora, ĭm 
worete ōvun tavsogi tumpora, worumpi ōvun sakrifīs tumpora, aremi ūnipmi 
eni Nōbū popōwo ugi Iesū Krĭstō. 

6Popōwo umnetīyi ra netiyi tumpora memokū, Pah, yakum antipe ra Sīon nevat 
ra nūmpūntan nimo, tampoli, aremai; Im iyi mori ontavniri iran otū on 
arumprum. 

7Im imo aremī indowi nisekomi kūmūtavniri: ko nisekonda mori 
ūtūmontavniri, Nevat mori ōveteme mori dumumpi nimo, dūmokesi sat, Imo 
pe yemumpi nūmpūntan nimo; 

8ĭm, Nevat netakeli ugi, ĭm vetūnam dūmokesisativi; popōwo dūmūtakeli ra 
nam, popōwo ugi neterareki enirora: dōmūtipe irora nimsin. 

9Kō kĭmi ōveteme lō dūmūtampolekūm, ōvun tavsogi horogesah, lō tumpora, 
ĭm netevokontū nisekon Nōbū, ma kĭmi kwosesi aremi wokon isen iyi mori 
yemtorokūm marugi nelevokevat ra nūsian nilara, navlugi isen; 

10ĭt kĭmi etūwī tawi ōveteme isen, kō marima kĭmi ōveteme isen Nōbū: dūtū—
afielintugkūm, kō marima umnelintugkūm. 

11Ravūgsīeme paū, ya umnesenugkūm sugkū ōveteme ūmnavanavan ōvun 
domo, ma ūtūumpi siame nakīugi nōwami etūwi, mori ūmnavokat ra naviat 
enugkimi; 

12wumpi netevarū aremī kĭmi ūniminda ōvun nelevokevat; ma irora, pol sugkū 
irora wagesi ōvun numpūrak aremī enugkimi, wampīeves Nōbū ugi imo siame 
irora dūmūtavūntan sat irami ugi pe, ra nempugon nilara ampelum punora. 

13Walekoleki ōvun selnivi nam omwisū enirora ōveteme popōwo ugi 
Novsuromon; nagku nam alam eni fan lō tantevakepe; 

14kū enirora ōveteme horog yemetipe irora worūrian iranda ōvetemindi ĭm 
worevīeves lō irora mori umnumpi numpūrakeves. 

15Popōwo ĭt imo oti tarū eni Nōbū, ma ugi numpūrak aremī enugkimi 
kwosampat sebet nam isenda ōvun numgī: 

16sugkū ra nemolsep, kō woretū seni satindi ugi nemolsep irami, kō sugkū ōvun 
livsaū wokon eni Nōbū ūtorugat iran ugi imo nemolsep kūmūvī. 

17Usesieves iranda ōveteme omwisū. Ufielintokonda ravūgsīeme. Umtetugi 
Nōbū. Usesieves iran fan lō. 

18Utorugat aremī iranda ōvun narisah enugkimi kĭmi ōvun lĭvsaū ugi 
nemtetugives, ĭm tawi punora ōvun tanepo ĭm nemolsep wokon, kō punora 
ōvun nugkugko sugkū. 

19Popōwo imo aremī, nagku sī ampi nesesaū popōwo ugi tanepo isen pugi 
Nōbū, ĭm popōwo tawi sie sī iran um numpi norigumpūnū iran ugi. 

20Im nagkū kūm mumpi ūr ĭm wonūrian irami ugi, sie nilasilaswi enugkimi ugi 
nagkū kwampi ugi nemolsep nūrian satindi enugkimi? Pot nagku, pol sugkū 

kimi kwonumpi aremi, mampi nūrian ugi, mūte ugi nemolsep ugi pe, imo oti 
aremī ūnipmi eni Nōbū. 

21Popōwo dūmūtampolekūm ugi: popōwo Krĭstō yivi norigumpūnū nisekomi, 
nemtinepe safi magkū kwonūri nampon nowon isen; 

22Yetū umpisat, ĭm tawi sī nimpiri ra nūgūn isen: 

23iyi mori, nolsugkū dūmūtavūntan iran yetūtavūntan nampon iranda: ĭm 
polsugkū yemorĭgi norĭgumpūnū yetūnūwi nam nugkugko; kō yemtinepe iyi 
pugi iyi umnumpi nūrian tanepo: 

24iyi pe iyi yemuriuki nipmi satsū enugkos ra nokolisiran ra nēūmparum, ma 
kos, kim lamas ugi satsū, wamūrep pugi tanepoves: ĭt kĭmi kūmaūrep popōwo 
ugi ōvun selatevi iran. 

25Popōwo ĭt kĭmi kūmūve pelah nagku sugkū pugipugi; kō marima 
kūmontorileki pugi Shepherd ĭm Narisah eni naviat enugkĭmi. 

I. Piter 3 

1Im sugkū, kĭmi ovasiven, walekoleki aremī rasūmime; ma, nagkū nugkon sī ra 
irora ūtū ampīves nam, kō ampi irora popōwo ugi netevarū wokon enirora 
ovasiven isenda; 

2polekū irora wagesi tanepo ĭm sentevives ĭm nemolsep enugkĭmi. 

3Im aremī nevīugi wokon enugkimi otū wanti ugi nevīugi nemas ĭm kold ĭm 
worumpi nilaswi numpūmi; 

4kō ugi nevīugi ūnōwame, sugkū ugi naviat ninparata ĭm tanepos, ĭt imo aremī 
wokon ūnipmi eni Nōbū. 

5Popōwo ūmūvīugi irora sugkū imo, mori, ōvasiven tumpora, mori 
dūmūtevetewi Nōbū, dōmūsendeokives rasewondeme; 

6sugkū Sēra mori yemsendeoki Ebraham, mematovnin memokū, narisah: ĭm 
kĭmi ovunyan isen marima, nagkū kwonumpi aremī, mūtūmtetugi sie sī 
ūmūmtetugi ugi pe. 

7Im kĭmi sugkū rasewondeme, kwante aremi dal irora retepmime ra nointanwi, 
mūsesieves iranda ovasiven popōwo irora mōmū nemeloklo ra nokolisiranda, 
ĭt kĭmi ōvun tampenūm dal irora ugi ĭtemas pau nomūrep; ma sugkū ūtū 
sompat ōvun nesenug enugkĭmi. 

8Im sī momu, ūte ugi tarū sīteven, ufielintugkūm sī ĭm sī, ūte ugi nelintugives 
pūgkūm sugkū ra rapmesīeme, ūtarūves ugi nemolsep pugkūm, ūtūte 
nugkugko ūnōwami magkū kĭmi me sī horog; 

9ĭm ūtū wumpi nampon ra sat, mūtū tavūntan ra tavuntan; kō pe ūnūwi pe 
nevieves; popōwo dūmūtampolekūm ugi imo, ma kwampi tampenum nevieves 
enugkimi. 

10Popōwo, Iyi mori emnelintugi nomūrep, Memagesi ōvun dan aremī, Aremī iyi 
osompat nelowamen marugi nam sat, Im nūgon marugi nam nimpiri: 

11Im aremi iyi ontorileki marugi netevani ūr menumpi aremai; Mesorugi 
ninparata, ĭm menūri. 

12Popōwo Novsūromon umentopotneme iranda ōvun tanepo, Miyi emandegi 
nesenug enirora; Kō Novsūromon ementevivat iranda mori ūmnūmpi ūr. 

13Im mē mori faneteme worumpi sie irami nagku kwonumpi siame aremī ugi 
natikisah kĭmi? 

14Pot nagkū wonumpi nesesaū irami popōwo ugi tanepo enugkimi, ah, kĭmi 
ōvun nevīeves ugi: mūtūmtitugi tiame irora ōmūmtitugi, mūtūyompeligi 
ūnōwami; 

15kō ūvī ūnōwami, ĭtnesog Krĭstō sugkū Novsūromon enugkimi: ĭm ūte ōvun 
nelekon ma kĭmi kwanūwi aremī punora omwisū wontagkeli ugi fan ra tavniri 
enugkimi, kō ūnūwi ugi nemolsep ĭm sesie: 

16ĭm ute ugi tarū aremī ugi tanepo ūnōwame; ma, irora wonarumprom mori 
ūmūntavūntan irami namli ra netevarū aremī enugkimi ra Krĭstō. 

17Popōwo nagku Nōbū umagkū sugkū, ĭt mōmū aremī ma kwampi nesorū ugi 
numpūrak aremī enugkĭmi ĭm tawi ugi numpūrak ūr. 

18Popōwo ĭt iyi Krĭstō yempī nesorū nempugon sīteven wokon tīwi sat sū, 
neteme tanepo nisekonda ōvun narekisat, memagkū iyi ontorokos pugi Nōbū; 
dūmūtalugi nokolisiran, kō yōmomūrep ra naviat; 

19yive sugkū imo memtorenūwi nam punora ōvun naviat ūnisog prison, 

20mori dūmūsendoikye etūwī, pol sugkū Nōbū yemtevetekora ugi nemolsep 
isen ran dan sū eni Nōa, pol sugkū dūmumpi lō mori, dūmūsemsempari 
ōveteme desel wokon, magkū ēet, marugi nū; 

21safi baptisma mori yemūmkūmēyōwara, tawi ugi sendumsi marugi nililūō ra 
nokolisiran, kō pe nisorugi nōwan aremī pugi Nōbū, ugi nevsorasah eni Iesū 
Krĭstō; 

22miyi yive ūnpokop memante ra nokoven mevis eni Nōbū; ĭm ōvun nagelo ĭm 
ōvun tantevakepe mōvun horog umante ra mumpon nokoven isen. 

I. Piter 4 

1Im popōwo Krĭstō yivi nesorū ra nokolisiran nisekont, ūte horog kĭmi 
ūnōwami sugkū iyi: popōwo iyi mori yimpī nesorū ra nokolisiran yimowi sat; 

2ma kĭmi ūtūwanti ra nugkon nomūrep enugkimi umante tovūni nilasivian 
isenda ōveteme, kō ugi tavniri pugi Nōbū. 

3Popōwo kos kĭm lete tantop worumpi numpūrak enirora ōvun nelevokevat, 
ĭm woravan ra nilasivian, ĭm nakiugi sat, ĭm namoneki ugi win, ĭm neyōimpeli, 
ĭm nemlū ugi namoneki, ĭm tevita tevita satindi iranda ōvun natmas: 

4ĭm popōwo irora ūmavlugi, mūtavūntan irami popōwo kūmūtū alo ra ōvun sat 
horog wokon dal irora: 

5kō irora wampi nūrian marugi mori umnūrian iranda ōvun nomūrep mōvun 
nemás. 

6Im popōwo pe sugkū dūmūtorenūwi nam navosavos punora ōvun nemas 
wokon, ma irora wampi nūrian sugkū ra nokolisiran neteme, kō 
ūmkūmēyōwara ugi Nōbū. 

7Kō umumbotibot aveni siame sū marima; Im popōwo pe sugkū ūtarū ves 
ūnōwami, wumpi netevani aremī mūmūfwaki: 

8ĭm mōmū ra siame sū omwisū ute ugi nelintugi tamas pugkūm kĭmi; popōwo 
nelintugi umatiumpeni sat sū sikat: 

9wavūgonekūm kĭmi sī ĭm sī ugi nevag mūtū asiugi: 

10sugkū nagkū kūmūvī sie itemas sī ĭm sī, ūtalokugi sugkū pugkūm, sugkū ōvun 
livsaū tanepo ugi ōvun ĭtemaspaū tamas eni Nōbū: 

11nagku sī anūwi nam, aremī iyi anūwi sugkū nam eni Nōbū; nagkū sī 
ontalokugi ĭtemas aremī iyi ontalokugi sugkū faneteme isen marugi Nōbū: ma 
sugkū Nōbū ampi nilasilaswi ra siame sū omwisū ugi Iesū Krĭstō, iyi mori ĭt isen 
nilasilaswi ĭm horog ūvūm nevisū ĭndowi ĭndowi. Amen. 

12Utūwaylugi, ravūgsĭerne, popōwo ugi nesesaū nugkugko tamas ampelum 
irami, mori ampelum woretapmi kĭmi, sugkū nagkū sie sī ĭtevaū okovelum 
irami; kō wavos, 

13popōwo kĭmi kūm mavremūgi ōvun nesorū eni Krĭstō, ma sugkū ra 
nempugon antūratumpeni nilasilaswi isen kĭmi kwampi sugkū navosavos 
nūsian tamas. 

14Nagkū wontavūntan irami popōwo ugi nin eni Krĭstō, ah, kĭmi ōvun nevieves 
ōopōwo ugi pe, popōwo Naviat nilasilaswi ugi ĭm Naviat eni Nōbū umantindowi 
irami. 

15Kō ufinte kĭmi ma tawi sī irami ampi nesorū sugkū neteme talugi, kū neteme 
numprok, kū neteme tampalaū, kū neteme emesumpelūleye ugi nam isen ra 
siame enirora ōveteme, tawi isen: 

16kō nagkū sī ampi nesorū popōwo iyi neteme eni Krĭstō, aremī iyi otū 
onarumprum ugi; kō aremī iyi onumpalugi iran Nōbū tamas ugi pe. 

17Popōwo tanepugon okovelum sū worūrian iranda ra nimo tumpora eni Nōbū: 
ĭm nagkū atipotni irant mampūm, wamsokonda mori ūtūmontavniri nam 
navosavos eni Nōbū? 

18Im nagkū mōmū nugkugkugko worumkorēyōwara ōvun tanepo, wonalo iyi 
ōvun netūtavniri ĭm ōvun nareki sat? 

19Im popōwo pe aremī irora sugkū mori ūmumpī nesorū ugi nesepen tarū isen 
Nōbū wantinepe naviat isenda ra netevarū aremī pugi iyi, sugkū pugi tanepo 
mori yemumpi tiame sū. 

I. Piter 5 

1Ya um menūatokeli punora ōvun tavsogi ūmanūwi nam pugkūm, yaū mori yaū 
sī tavsogi, ĭm numpūvsok ugi norigumpūnū eni Krĭstō, ĭm neteme ampi dal 
ōveteme isen nilasilaswi mori anturatumpene: 

2Avugunora pugipugi eni Nōbu umante dal kimi, mūfinti irora aremī, im tawi 
ugi nimru, kō ugi nakiugi, ugi Nōbū; ĭm tawi popōwo ugi nōēte wokon sie, kō 
popōwo ugi nowan aremī; 

3ĭm tawi sugkū ōvun narisah iranda semsimak dūmūtinimpe irora pugkum 
worefinte, kō ūte kĭmi sugkū safi aremī nisekonda semsimak. 

4Im pol sugku antūrat umpeni Shepherd tantevakepe, kĭmi kwampi kraūan 
nilasilaswi mori otū ametū. 

5Im sugkū, kĭmi ōvi arep, walekoleki nam eniora umanuwi nam alam. Im ūte 
ugi nemolsep, kĭmi omwisū, woretorugat irami kĭmi: popōwo umagesi sat 
iranda it nugkugko nowanda, kō umampunora itemas paū ĭt horog eni 
nowanda. 

6Popōwo pe sugkū ute ugi nemolsep ūnōwami kūmante ra mumpon nokven 
horog eni Nōbū, ma iyi onumpi kĭmi ōvun horog ra nempugon aremi; 

7mūtinimpe pugi norĭgumpūni omwisū enugkimi, popōwo ĭt iyi umintarū 
irami. Ufinte netevarū enugkimi, mūtavesves: 

8popōwo novsin nakan enugkimi, Diapolo, umnavanavan, sugkū, līon umnasora 
memeserokonda ōveteme worokinora: 

9ūte horog, watekisah kĭmi mūtantevakepe iran ra tavniri enugkimi popōwo 
ūkili memagkū rapmisīeme enugkĭmi ūmante ra nemap umandegi ĭmo sū ōvun 
norigumpūnū sugkū enugkimi. 

10Im Nōbū ĭtemas paū omwisū mori yemtorokūm ra nilasilaswi unam indowi 
ra Krĭstō, kō mampūm kwandigi lap nesorū nempugon virok, iyi pe iyi 
amkūmēyōekūm, menumpi kĭmi horog ĭm ūnam ra tavniri. 

11Im pugi iyi ante mante horogesah ra nūrū sū ūvūm nevi sū nevi sū indowi. 
Amen. 

12Yakum netiyi botibot pugkūm ra Silvanus, mori ya magkū iyi aventsī tanepo 
ĭtnesog enugkos, worenūwi indowi ĭm worumpūvsok memagkū imo oti ĭtemas 
pau ĭtnesog eni Nōbū: ūte kimi iran ūnam. 

13Irora mori kalesia Babilon, mori ōvun tampoli dal kĭmi, ūmagkū kĭmi paū, ĭm 
Mark netūg sugkū umagkū kĭmi paū. 

14Umpasiwugkūm kĭmi ugi sūgo nelintugi. Antemante ninparata irami omwisū 
mori kūmante ra Krĭstō. 

II. Piter 

II. Piter 1 

1Simon Piter, livsaū ĭm apostol eni Iesū Krĭstō, punora mori dūmūvi tavinri 
aremī sugkū kam ra tanepo eni Nōbū im Iesū Krĭstō novsūromon enugkos 
ĭtemas paū 

2ĭm ninparata tandamsah pugkūm ra nointanwi eni Nōbū ĭm Iesū Krĭstō 
Novsūromon enugkos, 

3ĭm popōwo pe dūmūvugkos tiamesū omwisū ra nomurep ĭm sesie iran Nōbū, 
ugi horog isen yemtorugkos ugi tanepo ĭm nilasilaswi eni; 

4popōwo ugi imo yemovugkos nam niyeviwos nūsian ĭm aremī ĭndowi; ma 
popōwo ugi imosū kĭmi kwonalō marugi sat umante ra nemap popōwo ugi 
nilasivien sat eni neteme. 

5Im, popōwo ugi imo pe watikisah tamas dansū, woresitū ra taveniri enugkimi 
ugi sentevives enugkimi; ĭm ra sentevives enugkimi ugi nelekon; 

6ĭm ra nelekon enugkĭmi ugi netevani aremī; ĭm ra netevarū aremī ugi 
nemolsep; ĭm ra nemolsep enugkĭmi ugi sesie iran Nōbū; 

7im ra sesie iran Nōbū enugkĭmi nelĭntugi nisekonda rapmisīeme; ĭm ra 
nelintugi nisekonda rapmisīeme nelintugi. 

8Im nagku imo sū wante enugkimi ugi horog tamas, kĭmi kūtū ante wokon kō 
kwampūn ugi nointanwi nokili eni Iesū Krĭstō Novsūromon enugkos. 

9Popōwo iyi mori ĭm tawi isen imo sū tiame iyi nimte, umagesi wokon 
ūmpotipot, popōwo iyi otū onenteme memagkū, dūmūsendumi iyi marugi sat 
sū etūwi isen. 

10Popōwo pe sugkū, ravetsīme, watikisah tamas worumpi ūnam tampolokūm 
ugi; popōwo nagkū kwonumpi imo sū, ĭtnesog kūtū wontoreleki kĭmi: 

11popōwo wonumpi tamas aremī nogūn selat, ra lō unam eni Iesū Krĭstō 
Novsūromon enugkos. 

12It kimi kūmūkili imo sū tiame, ĭm kĭmi kūmūte ūnam ra nam okovelum 
pugkūm, kō ya onatekisah dan sū worenūwi indowi ugi imosū pugkūm. 

13Im ya magkū aremī, pol sugkū ya umante ra imo nimo nokolisiran, 
worenūatokili dan sū pugkūm ugi imo omwisū; 

14popōwo ya magkili umpotipot marima dan sū enyaū, sugkū Iesū Krĭstō 
Novsuromon enugkos yemsesi poyaū. 

15Im, ĭtnesog ya onatekisah dan sū ma kĭmi kwanti faneteme polsugkū isūma 
imo nomurep enyaū woreteme imo sū tiame. 

16It kam letūri nam nagkaūintan nimpiri namlī, polsugkū kam lesūli pugkūm 
horog ĭm nivelum eni Iesū Krĭstō, kō kam pe kam ka lokesi horog nusian isen. 

17Popōwo yivi marugi Nōbū Itemen sesie ĭm nilasilaswi, polsugkū yivelum pugi 
sī navian marugi nilara horog nūsian, memokū, Imo oti Netūg paū, ĭm yakum 
navos ugi iyi: 

18ĭm imo navian kam lorigi kam pe kam marugi pokop pol sugkū kam lete dal 
iyi ra numpūo tumpora. 

19Im umante dalekos nam aremī ĭm ĭtnesog, dūmūtīyi ōvun profet; ĭm aremī 
kwandigugi pe kĭmi, sugkū lamp umneliugesi ra sī nelevokevat, mafeli 
numtindan, ĭm mosi dan wontūōk ūnōwami: 

20ūkili imo mampūm kĭmi, memagkū, tawi sī fan pelah sī ra netiyi tumpora ōvun 
profet dumūnūwi. 

21Popowo dūtūvī ĭmpelum wokon ōveteme nam ōvun profet dūmūnūwi: kō 
ōveteme eni Nōbū dūmūnūwi sugkū Naviat Tumpora yemetipe ūnōwanda. 

II. Piter 2 

1Kō dūmūte dal ōveteme ōvun profet nimpiri, ĭm wante sugkū dal kĭmi 
nugkon ōvun tavsogi nimpiri, ĭm irora wonatnipotni ugi nimpiri woretavsogi, 
tavsogi eniora umnumpi ūr ūnōwanda ōveteme, ĭm irora wanūaveni Narisah 
mori yimpasi irora, mirora wampī iranda irora pe irora nūrian tavtiti irora. 

2Im sikat wonūri numpūrak nilasivian sat enirora; ĭm popōwo ugi irora 
wanūwi nagkaū ugi selat tanepo. 

3Im popōwo ugi nilasivian nōēte irora, wanūwi nam nimpiri woresebetnam 
irami ma irora wonumpi kĭmi sugkū siame sēvasi wokon: kō nūrian 
nisekonda, wampelum iranda marima, ĭm nempugon wontavtiti irora 
omentauepugon marima. 

4Popōwo nagkū Nōbū yetu semsempari ōvun nagelo pol sugkū irora dūmūmpi 
sat, kō yemtafugi irora ra niswate, memsompatamtokonda ra nokol 
nilevokevatwi, nimsin nūrian iranda; 

5metū ēviyōwara nemap ĭtnempris, kō yemēviyōwan Nōa, neteme 
torenūwisah nam tanepo, dal ōveteme seven mōmū, polsugkū yivīĭmpelum 
nōisap ra nemap isenda ōvun narekisat; 

6yemokeni ōvun siti Sodom ĭm Komora memumpi irora sugkū, pentop wokon, 
ma irora wanti safi nisekonda ōvun netūtavnirigi; 

7yemsemsempari Lot, mori yemorigisat popōwo ugi nilasivian sat enirora 
ōvun narekisat dan sū 

8(popōwo neteme tanepo mori yemete dal irora memokesi memorigi ōvun 
numpūrak satindi wokon enirora yemorigumpūnū dan sū ūnōwan aremī isen 
popōwo ugi irora): 

9urigi ugi kĭmi pe, kō Novsuromon faneteme woresemsempari ōvun tanepo 
marugi tapmi ĭm woravsivsi ra mumpon nurian ōvun netūtanepo mafeli dan 
nurian; 

10ĭm mōmūgo irora mori ūmnūri nakiugi nilasivian ūr ra nokolisiranda im 
nililūō, mūmakan pugi nam alam enirora ōvun narisah ūmūtipe irora nimsin. 
Ovun nugkugko, ōvun nareki nam, ūmūntavūntan iranda ōvun nivūō nam 
alam mūturigi sat ugi: 

11kō ōvun nagelo mori mōmū horog iranda im faneteme, ūtū manuwi nam 
nugkugko nurian iranda ōvun nivūō nam alam ūnipmi eni Novsūromon. 

12Kō iroromo mori, sugkū ōvun nūrah tawi tarū isenda, dūmumprokomol 
ōvun nūrah wokon nimsin nemas, ūmūntavūntan ran tiame irora ūtūmagkili 
sie ugi, ra numpūrak enirora worokinora ōveteme itnesog wonokinora sugkū, 

13mirora wampī nesorū nipmi numpurak nagkaū enirora; irora ūmneyōpeligi 
pūakaspaakas mūmnavos ugi, ōvun nililuō ōvun noveli, ōvun nimpiri 
polsugkū ūmneni nevag horog dal kimi ūmnavoswi; 

14ĭm niminda ūvwarugi tampalaū, ĭm tawi faneteme worūwi sat; ūmūnlorora 
ōvun netromoro ra sat; irora ūmnūpūrak indowi ūnuwanda ra nilasivian 
nōēte; 

15ōvunyan ra navoret; dūmūwi selat aremi dūmavan pelah, dūmūri netevani 
eni Bēlam netni eni Beor mori yemelintugi nūmpūrak nagkaū; 

16kō dūmūsompat iyi mūyevi popōwo ugi nareki nam isen; sī as natepū 
yemam pugi ra navian neteme memsumpat neyompeli eni profet. 

17Irora sugkū nū itokeli ĭm tawi nū, ōvun moap nemetagi umelimsi; umantipe 
nilevokevat ra nilevokevat wokon nisekonda. 

18Popōwo ugi ōvun nam horog wokon kō tawi fan, irora ūmūntorora ra ōvun 
nakīugi nilasivian nokolisiran nililūō, irora mori ūmbotibot worale 
morokonda mori umantindowi ra nagkaū; 

19ūmagkū wamponora nemolsep mūsūlora, ĭm irora pe irora ūmnagelaū 
wokon ugi nugkugko ra nililūō ovitav ugi; popōwo iyi mori sī neteme 
umentantevakepe iran umante ra mumpon nokoven worelivsaū wokon. 

20Popōwo nagkaū irora dūmalo marugi ōvun siame nililūō ra nemap ugi 
tavsogi nam ugi Iesū Krĭstō Novsūromon, mōĭmtorileki mūtūte ugi nugkugko 
ra imo tiame ūr, irora wante ranisah mōmū ūr ra nobūm. 

21Popōwo mōmū aremī nisekonda woretūkili selat nomurep, ma, polsugkū 
dūmūkilisū, wontorileki marugi nam alam tumpora dūmūtinepe punora. 

22Kō umantepū iranda sugkū nam nagkaūintan ĭtnesog memokū, kūri 
umentorileki ra nelūō isen ĭm numpekasi mori dūmorwugi umnaiyokiugi ra 
nal. 

II. Piter 3 

1Ravūgsīme paū, imo netiyi dūrūgi yakum netīyi pugkūm: ĭm ra dūrūsū yakum 
mamūwi pugkūm worōiyokonda ōvun nowami aremi woretani; 

2ma dūmūkilisū, worotorileki marugi nam alam tumpora dūmūnūwi, ĭm nam 
alam eni Nēyōwara ugi ōvun apostol enugkĭmi: 

3worokili imo mampūm, memagkū, ma wampelum ran dan sū ra nisah ōveteme 
sendūekiye, mirora wanūwi sebit nam mavan ra netevani nililūō mirora 
wanūwi magkū, yēi nam niyeviwos ugi nivelum isen? 

4popōwo, marugi nempugon ōveteme talam etūwī dūmūlēepo, tiame sū 
ūmnantindowi sugkū ra natipotnin siamesū. 

5Im irora ūmnakiugi woretavrivri memagkū, dumūte ōvun pokop etūwi ra 
ĭtnimpris, ĭm nemap yetepū nugkuko marugi nū ra mumpon nū, ugi nam eni 
Nōbū; 

6ĭm ugi imo tiame yemokeni nemap mori ugi nōisap: 

7kō pokop mori unmante marima, ĭm nemap umafinte nimsin nam, ugi nam 
siteven mori, umante minsin dan nūrian ĭm woretavtiti ōvun netūtavniri ōvun 
narekisat. 

8Kō, ravūgsīeme paū, ūtūtavrivri imo sie sīteven kĭmi, memagkū, ma dan 
sīteven sugkū nevisū wan taūsan ūnipmi eni Novsūromon ĭm nevisū wan 
taūsan sugkū dan siteven. 

9It iyi Novsūromon otū mandromoro sugkū nugkon ūmagkū ugi mandromoro; 
kō iyi onakompeli nam niyeviwos paū isen, im iyi umnelĭntugkūm ūndowi, miyi 
otū akiugi ma amas sī neteme, kō emagkū omwisū wanūatumpeni sat sū 
enirora. 

10Kō dan eni Novsūromon ampelum sugkū numprok; polsugkū pokop ampia 
ugi tintum nūsian, ĭm ōvun mosi mōvun tiame ūneī wonerari ugi nom navilar, 
ĭm nemap ĭm siamesū ūnisog nemap wonaaū. 

11Im popōwo kūmagkili ma imosū ōvun tiame wampia sugkū, ūte kĭmi ugi 
netevarū ĭm numpurak aremī im tumporaves ra Nōbū, 

12mūtevetūwi mūmakiugi nivelum dan eni Nōbū, popōwo ugi imo pokop onaū 
merari ĭm ōvun mosi mōvun tiame sū ūneī wonaaū ugi nom navilar. 

13Kō, popōwo ugi nani niyeviwos isen kos kelenesorugi pokop ĭtevaū ĭm nemap 
ĭtevaū, ĭm antindowi ūnsiog irora netevanū tanepo ĭndowi. 

14Im nasūgsīeme paū, popōwo kĭmi kūmūsorugi imo tiame, ūtarūgi 
mōmatekisah ma kwantindowi ra ninparata, ĭm tawi sie sī ūr iramei kō sugkū 
ōvun tanepo ūnipmi eni. 

15Im ūkili ma nelintugi tantop eni Novsūromon oti nēyōwara; sugkū pol aventsī 
paū, ugi nelekon yivi, yemetiyi pugkūm; 

16sugkū yemenūwi ra ōvun netiyi omwisū isen ugi imo ōvun tiame; ĭm ĭtnesog 
nugkugko mōmū worokili aremī ugi nugkon imo siame, ĭm ōvun numgi mōvun 
neforefari ūmampī nagkaū, sugkū irora ūmnumpi ugi nugkon ōvun netiyi 
tumpora, mirora ūmnumpi nemás nisekonda irora pe irora, ugi. 

17Im popōwo pe sugkū, ravūgsīeme paū, kūmūkili mampūm imo siame, wavlis 
aremī, kū entawi kwonūri namlī enirora ōvun nareki sat, momamol marugi 
tavniri aremi ĭm nugkugko onugkōĭmi. 

18Kō ūti aremī kĭmi mūnenum ra ĭtemas paū ĭm nointanwi eni Iesū Krĭstō 
Novsūromon enugkos. Im antemante nisekon nilasilaswi marima ĭm ūvūm 
nevisū ĭndowi. Amen. 

I. Yoane 

I. Yoane 1 

1Ima mori yemeti marugi natepotni ĭm kam morigi, memokesi ugi nimetemam, 
memtopneme iran melekavi ugi nokepmam popowo ugi Nam Nomūrep 

2(ĭm yemenūatumpeni imo nomūrep, kam lokesi, memumpūvsokugi, memsūli 
pugkum imo nomurep, numūrep ūvrūne, mori yemeti ūndū Itemen, ĭm 
yemetūratumpene pugkam); 

3ima mori kam mokesi memorigi kakĭm lanūwi pugkūm sugkū, ma kĭmi 
kwampai sugkū imo siame dalekam; ĭm ĭtnesog, imo navos enugkam popōwo 
ugi Itemen ĭm Netni Iesū Krĭstō kam endal: 

4ĭm imo siame ka kĭm litaiyi pugkūm, memagkū ūvwarugi navos enugkam. 

5Im imo oti nam kam lorigi marugi iyi, memsūli pugkum, ma Nōbū oti nilara ĭm 
tawi, tawi indowi sai nelebokevat iran. 

6Kō potnagkū ka kĭm lanūwi ĭm lagkū ka kĭm lante aremai dal iyi, memavan ra 
ilebokevat, ka kĭm lamlai, ĭm tawi aremai nompūrak enugkam: 

7kō nagku kos kelenavan ra nilar, sugkū iyi umante ra nilara, kos kelante aremai 
saiteven dalekos, ĭm de eni Iesū Netni eni osendumsi irant marugi sat sū 
omwisū. 

8Nagkū koskĭm lanūwi ĭm langkū tawi sat enugkos, koskīn lempiriwugkos, ĭm 
tawi sai ĭtnesog. 

9Nagkū koskelanūa tumpene satsū enugkos, iyi ĭtnesog ĭm tanepo 
worefielentugi satsū enugkos, im woresendumsi irant marugi ōvun netūlanepo 
omwisū. 

10Im nagkū kos kĭlanūwi memagkū kos kĭmletū umpi sat, koskĭm lanūwi ĭm 
langkū iyi umamlai, ĭm nam eni tawi ūnisog kos. 

I. Yoane 2 

1Ovunyan paū sorūg, ya umnetaiyi imo siame pugkūm, mamagkū ūtū wumpi 
sat kĭmi. Bot nagkū sai onumpi sat, umante sai Nesitū enugkos pugi Itemen, Iesū 
Krĭstō neteme tanepo: 

2ĭt iyi tampenum taiwi ugi sat sū enugkos; ĭm tawi nisekont wokon, kō ni 
ekonda sugkū lō sū lō sū ra nemap omwisū. 

3Im ugi imo kos kelagkili ma kos kemlagkili iyi nagkū kos kelnenalekoleki ōvun 
nam alam isen. 

4Iyi mori umagkū, ya magkili iyi, metū alekoleki ōvun selenivi nam eni, 
umnamtai, ĭm nam ĭtnesog tawi ūnisog iyi: 

5kō iyi mori umampaieves nam isen, ĭtnesog umakopeli nelintugi eni Nōbū 
ūnisog iyi. Im popōwo ugi imo kos kemlagkili ma kos ūnisog iyi: 

6iyi mori umagkū iyi umante ūnisog iyi aremai netevarū isen anti sugkū 
netevani isen. 

7Ravūgsaīeme pau, ya otū onetaiyi nani alam ĭtevaū pugkūm, kō nam alam 
etūwai mori kūmūvai marugi natipotnin: nam alam etūwai oti saiteven mori 
kĭm ūrĭgi. 

8Kō, sai nam alam ĭtevaū ya umnetaiyi pugkūm, ĭm imo tiame oti ĭtnesog ūnisog 
iyi ĭm ūnisog kĭmi; popōwo nelebokevat umampia pe im nilara itnesog 
umeselai marima. 

9Iyi mori umagkū iyi ra nilara, miyi umnakan pugi avinsai, ĭtnesog iyi umante 
ra nelebokevat mafeli marima. 

10Iyi mori umnelintugi avinsai umante ra nilara, iyi otū mantamsal indowi. 

11Kō iyi mori umnakan pugi avinsai umante ra nelebokevat, miyi umnavan ra 
nelebokevat, ĭm otū magkili yei iyi umampe, popōwo nelebokevat umeseni 
nipmi. 

12Ya umetaiyi pugkūm, ovunyan sorūg, popōwo umafielintugkūm sat su 
enugkimi popōwo ugi nin isen. 

13Ya umnetaiyi pugkūm, ōveteme talam, popōwo kĭmi kūmagkili iyi mori oti 
marugi natipotni. Ya umnetaiyi pugkūm, ōviarep, popōwo kĭmi 
kūmuntantevakepe iran diabolo. Ya otaiyi pugkūm, ōvunyan, popōwo 
kumagkili Itemen. 

14Ya otaiyi pugkūm, ōveteme talam, popōwo kūmagkili iyi mori oti marugi 
natipotni. Ya otaiyi pugkūm, ōviarep, popōwo kimi faneteme, ĭm nam eni Nōbū 
umante ūnisog kĭmi, ĭm kĭmi kūmūntantevakepe iran diabolo. 

15Utū olintiugi nemap, ĭm tawi entiame ra nemap. Nagkū sai olintugi nemap, 
nelintugi eni Nōbū tawi ūnisog iyi. 

16Popōwo tiame sū, ra nemap, nilasivien nokolisiran, nilasivien nipmi neteme, 
ĭm nilaswi nindūavū ra imo nomūrep, irora tawi marugi Nōbū, kō marugi 
nemap. 

17Nemap umampia, ĭm nilasivian isen: kō iyi mori umnumpi sugkū tarū eni 
Nōbū antindowi ūvum nevisū. 

18Ah ovunyan, sorug, nempugon aveni marima: ampelum novsin nakan eni 
Krĭstō sugkū kūmūrigi, ĭm sugkū marima umanti sikat novsin nakan eni Krĭstō; 

ĭm popōwo pe kos kimlagkili ĭtnesog memagkū imo oti nempugon aveni 
marima. 

19Dūmūve marugkos, kō irora dūtūte dalekos ugi tarū saiteven; popōwo nagku 
irora dalekos ugi tarū saiteven pūtendowi dalekos; kō dūmalō marugkos ma 
worampesog memagkū tawi irora sū omwisū dalekos. 

20Kō yemumpalug irami Iyi mori tumpora aremai, ĭm kĭmi kumagkili tiamesū 
omwisū. 

21Yaū metū etaiyi pugkūm powōwo kĭmi kūtūmagkili nam navosavos, kō 
popōwo kĭmi kumagkili sū, ĭm popōwo tawi sai nam saiteven nagkū ra nam 
ĭtnesog. 

22Im mē neteme namlai? iyi mori umagkū Iesū tawi Krĭstō. Imo oti novsin nakan 
eni Krĭstō mori umenūaveni Itemen ĭm Netni. 

23Iyi mori umenūaveni Netni, ĭtnesog Itemen tawi ūndū iyi: iyi mori 
umanūatumpeni Netni okovai Itemen sugkū. 

24Kō ugi kĭmi, aremai antindowi ūnisog kĭmi imo mori kūmūrigi marugi 
natipotni. Nagkū imo mori kūmūrigi marugi natipotnin antindowi ūnisog kĭmi, 
kwantindowi kimi sugkū ūnisog Netni, ĭm ūnisog Itemen. 

25Im imo nam ūnam isen yepinenūwi pugkos, memagkū nomūrep ūvrūni. 

26Im ya otaiyi imo tiame pugkūm ugi irora mori ūmnakaiugi woretorokūm 
nagkaū. 

27Kō ugi kĭmi, umantindowi ūnisog kĭmi nesovelives mori yemumpi irami, ĭm 
tawi ma saimōmū ontavsogkūni; kō sugkū tavsogi nesovelives isen 
umentavsogkūm popōwo ugi siame sū, ĭm ĭtnesog, ĭm tawi namlai, ĭm sugkū 
umentavsogkūm, kūmantindcwi ūnisog iyi. 

28Im ya umagkū pugkūm, ah ovunyan pau sorūg, ūtindowi ūnisog iyi; ma, nagkū 
anūatumneni iyi, ma koskel antindowi ūnam ūnōwant, im metū narumprum 
ūnipmi isen polsugkū iyi ampelum. 

29Im nagkū kūmagkili ma iyi tanepo, kĭmi kumagkili ma irora sū umnumpi 
aremi, ūmumpi popōwo dūmumprokomol ĭtevaū ugi iyi. 

I. Yoane 3 

1Ukosi nelintugi nūsian eni Itement pugkos, ĭt iyi umnatovninekos magkū ōvun 
netni eni Nōbū: ĭm ĭtnesog kos sugkū. Im popōwo pe sugkū ōveteme ra nemap 
ūtūmagkilekos popōwo irora ūtūmagkili iyi. 

2Ravūgsieme paū, marima kos ōvun netnĭ eni Nōbū, ĭm ūtūmagkili lap 
memagkū kos kelanti sugkū mē. Kō koskemagkili ma nagkū anūatumpene iyi 
kos kelante sugkū iyi; popōwo koskelagesi iyi pe iyi. 

3Im irora sū mori ūmūntevetūwi iyi ūmūsendomsi irora, sugkū iyi sentevives 
ĭndowi. 

4Irora sū ūmnumpi sat ūmnareki nam alam: popōwo sat umnareki nam alam. 

5Im kĭmi kūmagkili yemetūratumpeni worevaipelah satsū; ĭm tawi sai sat iran 
iyi. 

6Irorasū mori ūmante ra iyi ūtūmnumpi sat: irorasū ūmnumpi sat dūtokesi iyi, 
ĭm ūtūkili iyi. 

7Ravūgsaieme paū, ūfinte ma ūtūontorokūm nagkaū sai neteme: iyi mori 
umnumpi tanepo oti tanepo, sugkū iyi tanepo; 

8iyi mori umnumpi ūr itnesog iyi isen sētan; popōwo setan yemumpi sat mafeli 
natipotnin. Im popōwo ugi imo yemetūratumpeni Netni eni Nōbū ma iyi 
ontavtiti ōvun numpūrak eni setan. 

9Iyi mori umumprokomol ugi Nōbū otum numpi sat, popōwo novsin umante 
ūnisog iyi, 

10tawi faneteme worumpi sat popōwo yemumprokomol ugi Nōbū. Umagkilora 
ōvun netni eni Nōbū, ĭm ōvun netni setan sugkū: iyi mori otū umpi aremai tawi 
iyi isen Nōbū, ĭm iyi sugkū mori otum nelintugi avinsai eni. 

11Popōwo imo oti nam mori koskem lorigi marugi natipotnin, ma aremai 
koskem afielentugkos; 

12ĭm tawi sugkū Kēn mori yemne ra iyi, mori nareki sat, yemtalugi avinsai isen. 
Im irasie yemtalugi iyi? Popōwo ōvun numpūrak isen ūr, kō ōvun numpūrak 
eni avinsai aremai. 

13Utūavlugi, ravūgsaieme, nagkū lō ra nemap wonakan pugkūm. 

14Kōskemagkili ma koskemūwi nemas nemtorīmpe ra nomūrep, popōwo 
koskemielentokonda raveveneme. Iyi mori otum nelintugi avinsai 
umantindowi ra nemas. 

15Iyi neteme talugi mori umnakan pugi avinsai isen; ĭm kĭmi kumagkili ma tawi 
nomūrcp ūvrūi ūnisog neteme talugi. 

16Im koskemagkili nelintugi, popōwo iyi yemtenimpe nomurep isen nisekont: 
ĭm aremai koskelentenimpe nomurep enugkos nisekonda raveveneme. 

17Iyi mori neteme nōēte, ĭm nagkū iyi otūtarugi ĭm nelantugi avinsai 
norumkora eni, tawi sai netinlugi eni Nōbū ūnisog iyi. 

18Ah, ravūgsaieme, aremai nelintugi enugkos tawi nam wokon ra nugont; kō 
ugi numpūrak ĭm tanepo itnesog. 

19Im popōwo ugi imo koskem agkilekos ma kos ōvun ĭtnesog, ĭm kos 
kelenumpūvsok nowant ūnipmi eni, 

20ra siame sū mori nōwant ūmanūwi memūrian irant ugi popōwo Nōbū oti 
mōmū horog ra nowant, miyi umagkili tiamesū. 

21Ravūgsaime paū, nagkū nowant otūonūrian irant; ĭtnesog kos mōmū 
faneteme woratekisah pugi Nōbū; 

22ĭm tiamesū omwisū, koskelampai marugi iyi, popōwo koskemalekoleki ōvun 
selenivi nam isen, ĭm popōwo koskemlenumpi imo mori aremai ūnipmi eni. 

23Im imo oti selenivi nam eni, ma koskelentavnirigi ra nin eni Netni Iesū Krĭstō, 
ĭm nelĭntugkos, sugkū iyi yempasiwogkos. 

24Im iyi mori umalekoleki ōvun selenivi nam eni umantindowi ūnisog iyi, ĭm iyi 
ūnisog iyi. Im popōwo ugi imo koskemlagkili ma iyi umantindowi ūnisog kos, 
popōwo yemovugkos Naviat Tumpora. 

I. Yoane 4 

1Ravūgsaīeme paū, ūtūtavnirigi ōveteme omwisū kĭmi, kō ūsorugi aremai nam 
numpūvsok iranda, worūkili nagkū dūmne ra Nōbū kū tawi: popōwo sikat ōvun 
profet nempiri live ra nemap. 

2Kwagkili Naviat eni Nōbū ugi imo: ōveteme omwisū mori ūmanūwi memagkū 
Iesū Krĭstō yevelum ra nokolisiran irora isen Nōbū: 

3ĭm ōveteme omwisū mori ūtūmtavniri iran Iesū irora tawi isen Nōbū; imo oti 
naviat novsen nakan ra Krĭstō, ĭm kimi kūmūrigi ma iyi ampelum: ĭm ĭtnesog 
iyi okovelumsū ra nemap. 

4Kūmne na Nōbū, ravūgsaieme paū, ĭm kĭmi kūmtantevakeve iranda: popōwo 
iyi mori ūnisog kĭmi mōmū horog iran iyi mori dal ōveteme ra netnap. 

5Irora sugkū lō ra nemap: ĭm popōwo pe irora ūmanūwi sugkū ōveteme ra 
nemap, ĭm nemap umandegora. 

6Kam isen Nōbū: iyi mori umagkili Nōbū umandegi nam enugkam; iyi mori 
yetūmne ra Nōbū otūmandugkam. Im ugi imo koskemlagkili naviat itnesog, ĭm 
naviat nempiri. 

7Ravūgsaieme paū, aremai koskelilentugkos; popōwo ĭtnesog nelintugi yemne 
ra Nōbū; ĭm irorasū mori umnelintugi dūmumprokomol ugi Nōbū, ĭm irora 
umagkili Nōbū. 

8Iyi mori otūm nelintugi otūmagkili Nōbū; popōwo Nōbū oti nelintugi. 

9Im ugi imo yemetūratumpene nelintugi eni Nōbū ūnisog kos, ĭt, Nōbū 
yemtamūli Netni eni ra nemap, ma koskelamūrep ugi iyi. 

10Im ime, pe nelintugi itnesog, tawi ma kos ĭm nelintugi Nōbū, kō ma iyi 
yemelĭntugkos, memtamūli Netni paū eni tampenum taiwi sat sū enugkos. 

11Ravūgsaieme paū, nagku Nōbū yemelĭntugkos tamas wokon sugkū, aremai 
kos kelelintugkos. 

12Tawi sai neteme yemokesi Nōbū ra ōvun nempugon sū; nagkū 
koskelintugkos, nelintugi eni Nōbū antindowi ūnisog kos, ĭm nelintugi enugkos 
ampwarugi nisekon iyi; 

13ĭm ugi imo koskemlagkili ma koskemlantindowi ūnisog iyi, ĭm iyi ūnisog kos, 
popōwo iyi yemevugkos Naviat eni. 

14Im koskemlokesi ĭm lenumpūvsok ugi ma Itemen yemtamūli Netni woreti 
Nēyōwara ra nemap. 

15Iyi mori anūatumpene ma ĭesū eni Netni Nōbū, Nōbū antindowi ūnisog iyi, ĭm 
iyi ūnisog Nōbū. 

16Im koskemlagkili ĭm lentavnirigi nelintugi eni Nōbū nisekont. Nōbū oti 
nelintugi: ĭm iyi mori umantindowi ra nelentugi umantindowi ūnisog Nōbū, ĭm 
Nōbū umantindowi ūnisog iyi. 

17Im popōwo pe sugkū umnumpi horog nelintugi ūnisog kos, ma sugkū kos 
kelante ūnam ran dan nūrian; popōwo pe sugkū iyi umante ra nemap, ĭm kos 
sugkū kos kemlante ra nemap. 

18Tawi sī nemetet ra nelintugi; popōwo nelintugi aremai umesatevugi nemetet, 
popōwo umante nūrian ra nemetet; ĭm iyi mori umnemetet ĭtnesog nelintugi 
eni tawi faneteme. 

19Kos kemnelintugi, popōwo iyi yemlintugkos mampūm. 

20Nagku sai noteme anūwi magkū, iyi umnelintugi Nōbū, ĭm iyi umnakan pugi 
avin sai, iyi umnamla: popōwo iyi mori otum nelintugi avin sai mori yemokesi 
sū itnesog iyi tawi faneteme worelintugi Nōbū yetokesi. 

21Im imo nam alam kos kemlivai marugi iyi, ma iyi mori umnelintugi Nōbū 
aremai iyi onelintugi avin sai sugkū. 

I. Yoane 5 

1Irora sū mori ūmantavniri ma Iesū oti Krĭstō ūmmprokomol ugi Nōbū: irora 
sū umnelintokonda ōvetemenda ōvunyan umnelintokonda ōvunyan isenda 
sugkū. 

2Im imo numpuvsok ma kos kĭmelintokonda ōvnetnime eni Nōbū, popōwo kos 
konelintugi Nōbū, ĭm lisendiuki ōvun selenivi nam eni. 



485 

 

NAM NUMPUSOK ITĒVAU ENI IESU KRISTO NOVSUROMON ENUGKOS 
Erromangan New Testament © British and Foreign Bible Society, 1909,1979. 

© 2019 Bible Society in the South Pacific. 
 

 
 

 

3Im nelintugi enugkos pugi Nōbū oti imo, ma kos kwonalekoleki ōvun 
nempasewugi isen: ĭm ōvun nempasewugi isen tawi nugkugko. 

4Irora sū mori dūmumprokomol ugi Nōbū ūmentantevakepe iranda ōvun tiame 
sū ra nemap: ĭm imo mori umnumpi kos woretantevakepe iranda ōvun tiame 
ra nemap, mori tavniri enugkos. 

5Im mē mori yemtantevakepe ra ōvun tiame ra nemap, iyi mori yemtaviniri ma 
Iesū oti netni eni Nōbū. 

6Imo iyi mori yivelum ugi nō ĭm nde, mori Iesū Krĭstō; ĭm tawi ugi nū wokon kō 
ugi nū ĭm nde sugkū. 

7Im Naviat Tumpora umampūvsok ugi iyi, popōwo ĭtnesog Naviat Tumpora. 

8Popōwo desel umampūvsok, mori Naviat Tumpora, ĭm nū, ĭm nde ĭm irora 
sugkū saiteven. 

9Nagkū kos kemlampai numpūvsok enirora ōveteme, ĭtnesog numpūvsok eni 
Nōbū mōmū horog tamas: popōwo numpūvsok eni Nōbū oti imo, ma iyi 
yemumpūvsok ugi Netni eni. 

10Iyi mori umentavniri iran Netni eni Nōbū okevai ūnōwan eni numpūvsok: iyi 
mori otū tavniri iran Nōbū; umagkū iyi umnamlai; popōwo yetūtavniri 
numpūvsok eni Nōbū ugi Netni eni. 

11Im imo numpūvsok mori, memagkū ma Nōbū yemevugkos nomūrep ūvrūne 
ĭm imo nomūrep umante ūnisog Netni eni. 

12Iyi mori umante ūndū Netni eni Nōbū umamūrep; iyi mori tawi ūndū Netni 
eni Nōbū tawi nomūrep isen. 

13Imo tiame ya umnetaiyi pugkūm, memagkū kwagkili magkū kĭmi kūmūvai 
nomūrep ūvrūne, pugkūm mori kūmūtavniri ra nin eni Netni eni Nōbū. 

14Natekisah enugkos pugi oti imo, ma nagkū kos kelenesenegi sai entie sai 
sugkū ugi tarū eni, iyi umandugkos: 

15ĭm nagku kos kemlagkili magkū iyi umandugkos ugi tiame sū kos kemlesenigi 
ugi, koskemlagkili ma kos kelevai marugi iyi sugkū nesenigi enugkos. 

16Nagkū sai neteme agesi avin sai umpi sat tawi nemas ugi, armai iyi osenigi, 
ĭm Nōbū ampugi nomurep nisekonda mori dūmumpi sat, kō tawi sat nemas ugi. 
Sai pe sat nemas ugi: ya otū magkū iyi osenigi ugi imo. 

17Ovun netūtanepo omwisū oti sat: kō sai sat ĭm tawi nemas ugi. 

18Kos kemlagkili memagkū ma irora sū dūmumprokontol ugi Nōbū ūtū umpi 
sat; popōwo iyi mori yemumprokomol ugi Nōbū umafinte iyi, ĭm iyi mori 
narekisat tawi faneteme worumpi nugkugko iran. 

19Kos kemlagkili ma kos isen Nōbū, kō ōveteme omwisū ra nemap ūmante dal 
iyi mori narekisat. 

20Im kos kemlagkili ma Netni eni Nōbū okovelum, ĭm yemevugkos nelekon, ma 
kos kelagkili iyi mori oti tanepo, ĭm kos ūnisog iyi oti tanepo, iyi mori Iesū 
Krĭstō Netni eni. Imo oti Nōbū itnesog, ĭm nomurep ūvrūni. 

21Ovunyan paū enyau, ūfinte kĭmi marugi sokowara ra ōvun natmas. 

II. Yoane 

II. Yoane 1 

1Nempasewugi eni neteme tavsogi pugi nasiven tampoli tanepo ĭm ōvunyan 
eni, mori ya umnelintugkūm ĭtnesog; ĭm tawi yaū wokon, kō omwisū mori 
ūmagkili nam alam tanepo; 

2popōwo ugi nam tanepo mori umantendowi ūnisog kos, mōmantendowi dal 
kos ūvūm nevisū: 

3Itemas pau, ĭm togesoveli, ĭm ninparata wante mante dal kos marugi Nōbū 
Itemen, ĭm marugi Iesū Krĭstō, Netni eni Itemen, ugi ĭtnesog im nelintugi. 

4Yaum navos tamas wokon popōwo yaum magessora nugkon ra irora ovunyan 
enugkĭk ūmnavan ra nam tanepo, sugkū kos ĭm livai ra nam alam marugi 
Itemen enugkos. 

5Im yaum nesenugkĭk nasemnalam, tawi sugkū nagku ya onetaiyi sai nam alam 
ĭtevaū, kō sugkū mori kos ĭm livai marugi natipotnin, ma kos kelelintugkos. 

6Im imo oti nelintugi ma kos kelenavan sugkū ōvun selenivi nam isen. Im imo 
oti nam alam mori, ma kwonavan kĭmi sugkū kūmūrigi marugi natipotnin. 

7Popōwo oveteme nimpiri sikat ūmampe ra nūrū sū nūrū sū, mori ūmagkū Iesū 
Krĭstō yetuvelum ra nemap, tawi. Imo oti nimpiri ĭm novsin nakan eni Krĭstō. 

8Ufinte kĭmi ma kūmūtūtinepe tavsogi mori kam ĭm lumpi sū kō ma kĭmi 
kwampai omwisū aremai ugi. 

9Iyi mori umnumpi sugkū tarū isen ĭm otū mantindowi ra tavsogi eni Krĭstō, 
otū vai Nōbū: kō iyi mori umantindowi ra tavsogi eni Krĭstō, okevai Itemen ĭm 
Netni. 

10Nagku sai neteme ampelum pugkūm, ĭm iyi otū vai imo tavsogi, ūtū vai iyi ra 
ōvun nimo enugkĭmi, ĭm ūtū wampasewugi iyi: 

11popōwo iyi mori um nem pasewugi umumpai nipmi numpurak nagkaū isen 
dal iyi. 

12Popōwo umante sikat tiame woretaiyi pugkūm, ko ya otū akaiugi woretaiyi 
ugi pēper ĭm gik. Kō yaum magkū ya ampelum pugkūm, ma kos kelen tampe, 
kos pe kos dal yaū, ma sugkū kwampai sū navos enugkimi. 

13Ovunyan eni avinsai tampoli enugkĭmi ūmagkū, kĭmi paū. 

III. Yoane 

III. Yoane 1 

1Ya magkū kĭk pau Keus avūgsai aremai, mori yaū neteme tavsogi yaum 
nelintugkĭk tamas ĭtnesog. 

2Yaum nesenegi, avūg paū, ma kampai aremai tiame, ĭm torugat ra nokolisiram 
sugkū naviat enugkĭk umante ugi navos aremai ran dan sū. 

3Im yaum navos tamas popōwo pol sugkū ravinsaime dūmūvelum 
dūmumpūvsok ugi tavniri aremai enug kĭk ra nam, sugkū netevarū enugkĭk dan 
sū. 

4Popōwo pol sugū yaū mandigi, memagkū ōvun nam enyau umantindowi 
aremai ra nam yaum navos tamas. 

5Avug paū, kĭk umnumpi numpurak tamas aremai ra ōvun nelintugi mori kĭk 
umnumpi nisekonda ravinsime mori ōvun pelah sai: 

6ĭm irora dūmumpūvsok ugi numpūrak aremai enugkĭk, ūnipmi nilepon sai lō 
tumpora; ĭm nagkū kĭk kosenti irora ra navan enirora, sugkū tarū eni Nōbū, imo 
aremai: 

7popōwo ugi Nin dūmūve, ĭm dūtūvai sai sie sai morokonda lō pelah sai. 

8Im mōmū aremai kos kelenumpi sugkū, nisekonda omwisū lō pelah sugkū, 
memagkū kos kelenesitū iranda ra nam tavniri. 

9Ya otaiyi nam pun ora nilepon sai lō tumpora: kō Daiotrifes, mori umnakaiugi 
woretanevakepe iranda, ūtūmandigi nam enugkam. 

10Popōwo pe pol sugkū ya ampelum ya anūwi ugi iyi menūrian ugi numpūrak 
mori iyi umnumpe, ĭt iyi umentavūntan iramam nam ūr: ĭm tawi imo wokon, kō 
iyi umnumpi mōmū popōwo iyi otū vai ōvun ōveteme tavniri, ĭm iyi umenūwali 
pun ora mori ūmnakaiugi worevai irora, woretūtorora, ĭm iyi wosatevokonda 
mori ūmnakaiugi woretorora, marugi nilepon sai lō tumpora. 

11Avūg pau, etū uri imo mori ūr, kō uri imo mori aremai. Iyi mori umnumpi 
aremai umamne ra Nōbū: kō iyi mori umnumpi ūr yetokesi Nōbū. 

12Oveteme omwisū ūmumpūvsok aremai ugi Demitreus, ĭm len nam alam 
sugkū; ĭm kam sugkū ka kemumpūvsok iran; ĭm kĭk emagkili memagkū ĭtneeog 
nam enugkam. 

13Sikat tiame yaū, mokū ya onetaiyi pon ok, kō ya otūm nakaigui woretaiyi pun 
ok ugi gik ĭm pen: kō ya magkū ya agesok marima, 

14ĭm kos kelen tampe. Anti ninparata iram. Ravitsaieme ūmagkū kĭk e paū. 
Enūwi pun ora, ravitsaieme, Sai ĭm sai ra ninda, magkū irora paū. 

Jūd 

Jūd 1 

1Yaū Jūd, lĭvsaū eni Iesū Krĭstō, ĭm avinsai eni Yakobo, pun ora mori 
dūmūvrokonda, ōvun tampolives eni Nōbū Itemen, ōvun nefinte nisekon Iesū 
Krĭstō: 

2Itemas paū ĭm ninparata ĭm nelin tugi pugkum wantin tan damsah. 

3Ravūgsaiemo pau, pol sugkū yaū ĭm atekisah tamas woretaiyi pugkūm ugi 
nomūrep avrūni nisekonda oveteme omwisū, yaū mokū ūnōwag ma ya onetaiyi 
pugkūm woreyevekūm woratekisah ugi tavniri yetin temimpe nempugon 
sativen indowi pun ora ōvun tampoli. 

4Popōwo okovelum pugkos ugi nimpiri, mori irora mori dūmūtaiyi ugi irora 
ĭtetūwai nimūn imo neworapatevi iranda, ōvun narekisat, dūmūvoli itemas paū 
eni Nōbū enugkos ra nilaūviansat, ĭm dūmūsendūeye Narisah Novsūromon, 
Iesū Krĭstō enugkos. 

5Yaum nakaiugi worenūatokeli pun ok, kō kokili sū imo sū omwisū aremai, ma 
Novsuromon yemyeviēyōwara sai lō marugi Ityep, ĭm penuri yemtavtiti irora 
mori dūtū tavniri. 

6Im ōvun nagelo mori dūtūantindowi ra narisah enirora, kō dūmūwi nūrū 
isenda dūmūtewi, iyi umefinte irora nimūn nagelaū wokon indowi ĭm 
nelebokevat tovuni nūsian nūrian ran dan nisah. 

7Sugkū oveteme Sodom ĭm Komora, im oveteme ra nūrū sū magkaūwokonda, 
mori dūmūtinimpe irora sugkū pugi tampalaū, ĭm dūmūri oveteme ōvūn 
natemas, iyi umefinte irora nimsin nesorū nūsian ra nom ūvūm nevisū indowi. 

8Im sugkū, irora ūmnumpi nemeviak nililūō ūr iranda irora, ĭm irora 
ūmsendūekye narisah, ĭm tavūntan ōvun nilasewi. 

9Kō Maikel, nagelo nūsian, pol sugkū yemyevi ugi natekisah Diabolo ugi 
nokoliūran eni Moses, kō yememtitugi worenūwi nam nugkugko iran, kō 
yemokū, Narisah onūrian iram. 

10Kō imo ovragi ūmūntavūntan ra tiame mori irora ūtūmagkilĭ ugi: Kō 
ūmentavtiti irora ra tiame mori irora ūmagkili sugkū ōvun nūrah, mori tawi 
tarū enirora, kō ōvun nūrah wokon. 

11Owai iranda! irora dūmumpi numpurak sugkū eni Kēin, ĭm dūmalō ra 
netevarū neyompeli eni Belam ugi nipmi, 

12ĭm dūmūtavtiti irora ra sendūekye eni Kora. Irora sugkū nevat impwap ūr ra 
narigari nelintugi enirora pol sugkū irora ūmneni nevag dal kĭmi, ōvun nefinte 
mori ūmnavugora, irora pe irora, ĭm tawi nemetet; sugkū nakūp tawi nebib 

iran, ōvun nemetagi umnelimse; ōvun ne ra nakes tawi novwan, okmaswi 
nempugon dūrū, ūmuntori noatnin; 

13ōvun nimpiaū domo ran tokintan, tawi noatnin; ōvun nimpiaū domo ran 
tokintan, umákĭk narumprum enirora; ōvun moū nagon, umafinte nisekonda 
nelevokevat ra nelebokevat wokon nakumsū indowi. 

14Im pun ora Inok, mori sukrim dūrūgi marugi Adam, yemevsemevseugi, 
memokū, Urigi, Nov sūromon yivelum ĭm dal iyi ten taūsan ōvun tanepo eni, 
worūrian iranda oveteme omwisū, 

15ĭm worumpi nurian noveret iranda ūtūm mosesie ra Nōbū, mori irora 
umnumpi numpūrakindi wokon dan sū omwisū mūrigi sat ugi nin eni Nōbū, ĭm 
ugi ōvun nam sat mori ōvun narekisat dūmūnūwi iran Nōbū. 

16Imo irora mori ūmentevirat, ōvun norigi sat, ūmnūri nilaūvian sat enirora, 
ūmanūwi nam tamas narigi enirora, sebit nam tawi fan, ūmeseū iranda 
ōveteme ugi nipmi nimūn. 

17Kō ravsūgsaieme, ūrigi kĭmi nam dūpmūnūwi ōvun apostol eni Iesū Krĭstō 
Novsūromon enugkos, mori dūmūnūwi pugkūm memokū, 

18Ra nempugon ra nisah wanti ōvun sendūekye nano, ūmnavan ra nilaūvian sat 
enirora. 

19Iroromo mori ūmnumpi nesesaū, mōmūwi kĭmi, nililūō tarūsū enirora, 
dūtūvai Naviat Tumpora ūnōwanda. 

20Kō ūte ūnam kĭmi, ravūgsaieme, ra tavniri enugkimi aremai indowi, 

21ĭm mūsenigi ugi Naviat Tumpora, ūte tamas ugi nelintugi eni Nōbū, 
mūratevetūwi nelintugi horog eni Iesū Krĭstō Novsūromon enugkos tovune 
nomurep mūvrūni. 

22Ufielintokonda nugkon mori ūmentarūtarū mōĭmtamū pugkum, 

23ĭm semsempari nugkon, mūyevora marugi nom; ūfielintokonda ugi nemetet; 
ĭm wakan kĭmi iranda ōvun nemas nililūō ugi nokoliūran neteme. 

24Im pugi iyi mori faneteme woresemsempari irami marugi itakeli omwisū, ĭm 
woretipe kĭmi ūn-nipmi nilaūlasewi isen nūūan ugi navosavos ampekotekat 
enugkĭmi, 

25pugi iyi wokon, Nōbū Novsūromon enugkos, ugi Iesū Krĭstō Novsūromon 
enugkos, antemante nilaūlaswi, ĭm narigi, ĭm narisah, tantevakepe, ĭm horog, 
mampūm ra ōvun nimpugonsū, ĭm marima, ūvūm nevisū indowi. Amen. 

Reveleson 

Reveleson 1 

1Nesesi eni Iesū Krĭstō, mori Nōbū yemovugi woressūli pun ora ōvun lĭvsaū 
torugat eni, mori tiame pe wampelum marimago; ĭm yemtamūli nagelo eni 
woresūli pugi Yōane lĭvsaū isen; 

2mori yemumpūvsok ugi nam eni Nōbū, ĭm ugi nesūlives eni Iesū Krĭstū, ugi 
iroromo mori omwisū yemokesi. 

3Nevaieves iyi mori umaspi, ĭm irora mori ūmandigi ōvun nam mori 
yepmenūwi, momefinte tiame umnetaiyi ra mumpon netaiyi mori: popōwo 
umpotipot nempugon mori. 

4Yōane pun ora nilepon sai lō tu pora seven ra Esya. Itemas paū pugkum ĭm 
ninparata, marugi iyi mori umante ĭm yemeti imo ampelum; ĭm morokonda 
ōvun Naviat seven mori ūmanti ūnipmi 

5potnimpūtūō eni; ĭm marugi Iesū Krĭstō, numpūvsok tanepo, mori oti 
nevsorasah yipmovūm marugi nemas, 

6ĭm narisah iranda ōvun fan lō ra nemap. Pugi iyi mori yemorowugkos marugi 
sat sū enugkos ugi de isen; ĭm yemumpi kos woreti ōvun fan lō ĭm ōvun tavsogi 
tumpora pugi Nōbū ĭm Itemen isen: pugi iyi anti mante nilasilasewi ĭm narisah 
ūvūm nevi sū indowi indowi. Amen. 

7Urigi, iyi ampelum ra numpūaū; ĭm ōveteme omwisū wagesi iyi, ĭm irora mori 
dūse iyi; ĭm wantintogageri sah lō sū omwisū ra nemp. Aremai sugkū, Amen. 

8It yaū Alfa ĭm yaū Omeka, yaū mori Novsūromon Nōbū, mori yemeti, umanti, 
ĭm ampelum, mori Tantevakepe. 

9Yaū Yōane, avinsai enugkimi, ya mori saiteven dal kĭmi ra norigumpūnū 
enugkos, ĭm ra tiami ra narisah isen Iesū, yaū meti ra ailand mori, nin Patmos, 
popōwo ugi nam eni Nōbū, ĭm ugi numpūvsok ra Iesū Krĭstō. 

10Yaū meti ra Naviat ran dan eni Novsūromon, ĭm yaū morigi kitag sai navian 
horog, sugkū tovwi, yemokū, 

11Sie mori kĭk emagesi, etaiyi ra netaiyi, ĭm tamūli pun ora nelepon sai lō 
tumpora, pugi Efesus, ĭm pugi Smerna, pugi Perkamos, ĭm pugi Thaiataira, ĭm 
pugi Sardis, ĭm pugi Filadelfea, ĭm pugi Leodesia. 

12Im yaū melagkaū, worokili navian mori yemenūwi poyaū. Im polekū yaū 
melagkaū, yaū mokesi seven kold lamp; 

13ĭm ilevoteven ōvun lamp mori sai lamp sugkū netni neteme, yemevaiugi iyi 
omwisū ugi nemas mafeli nowon, memetoitigi nemindegon ugi netoitigi kold. 

14Im numpūn ĭm novlin numpūn eni dūti nesebo sugkū wūl, nesbo sugkū sno; 

15ĭm nipmi isen sugkū nelūwamen nom, ĭm nowon sugkū bras dūmūsentevi 
aremai wokon, sugkū nagkū dūmūsentevi ugi nom nusian; ĭm navian sugkū 
nūsian tok intan. 

16Im yempai ra nokoven mevis mosi ĭt seven: ĭm yemne marugi nogon naūitūga 
naiok nogon nugkon ĭm nugkon: ĭm nipmi isen yeti sugkū nipminen polekū 
umeselai ugi nugkugko eni. 

17Im polekū yaū mokesi, yaū momol ra nowog sugkū neteme mas. Miyi yem 
sugkori yaū ugi nokoven meves, memenūwi memokū, etumtitugi; 

18yaū neteme mampūm, ĭm yaū neteme ra nisah, ĭm iyi mori Amūrep; ĭm yaū 
meti nemas, ĭm yaum amūrep ūvūm nevi sū indowi, ĭm umante tovūn yaū ki ra 
nemas ĭm ra Hēdes. 

19Im popōwo pe sugkū, etaiyi tiame mori kĭm moksi, ĭm tiame mori umante, ĭm 
tiame mori umampelum penūri; 

20momagkū ugi natiumpeni nokowo ugi mosi seven mori kĭm mokesi ra 
mumpon nokepmū mevis, ĭm ugi kold lamp seven mori ōvun mosi seven mori 
oti ōvun nagelo ra ōvun nilepon sai lō tumpora: ĭm ōvun lamp kold oti ōvun 
nilepon sai lō tumpora mori.  

Reveleson 2 

1Pugi iyi nagelō ra nelepon sai lō tumpora Efesus etaiyi memagkū; yemetaiyi 
imo tiame, iyi mori emelekavi ōvun mosi seven ra nokoven mevis eni, iyi mori 
umnavan ilevotevin ōvun lamp kold seven: 

2ya magkili ōvun numpūrak enugkĭk, ĭm nagelaū enugkĭk, ĭm nemolsep 
enugkĭk, ĭm ma kĭk otumnakaiwokonda ōvun narekisat, ĭm kĭm esorugi 
numpurak enirora mori ūmagkū irora ōvun apostol, kō irora tawi, im kim 
mokesi sū ma irora ōvun nimpiri; 

3ĭm kĭm origi sat, kō kĭm meti ugi nemolsep tamas ūnōwaui, ĭm kim atekisah 
indowi ūnōwam tamas popōwo ugi nin enyau, ĭm kĭm metūwi ugi netromoro, 
tawi. 

4Kō sie sai ilam ya magkili ugi, mori imo; kim owisep nelintugi, nelintugi 
mampum enugkĭk. 

5Popōwo pe sugkū enteme mentarugi nomol nokowo mori enugkĭk, ĭm 
enūatumpeni ūnōwam ugi, ĭm umpi ōvun numpurak enugkĭk mori kim movum 
mumpi; kū entawi ya ampelum pun ok itnum, ĭm ya a paipelah lamp enugkĭk 
marugi nampon, nagku kĭk otū torileki ūnōwam. 

6Kō kĭm mumpi imo sai aremai, mori kĭm mokesi sat numpūrak enirora mori 
ūmnūri Nikolas, ĭm yaū sugkū yaum magesi sat irora. 

7Iyi mori ĭm telugon wororgi, aremai iyi andigi nam mori Naviat Tumpora 
umanūwi pun ora ōvun nielepon sai lo tumpora. Iyi mori aremai wokon, ya 
ampugi iyi woreni ra nē nomurep, mori umante ra Paradais eni Nōbū. 

8Im konetaiyi pugi nagelo eni nielepon sai lō ra Smerna, memagkū, yemenūwi 
imo tiame iyi mori yeti neteme yĭpmovūn, ĭm ra nisah, mori yetin mas, 
yōĭmomūrep, 

9mmokū, yaum magkili ōvun norineteme noete, ĭm yaum magkili nam sat tamas 
enirora, mori ūmagkū irora ēveteme Yūdia, kō tawi, kō irora ōvun nufwaki 
tavniri eni Setan. 

10Etumtitugi tiame norigumpūnū mori wampelum iram: antipi nugkon ra kĭmi 
ra mumpon nimo nugkugko Tiabolo; woretapmi kĭmi; ĭm kĭmi kwandigi 
norigumpūnū ōvun dan omwisū ten. Eti ūnam ūnōwam ra tavniri kĭk, ĭm ya 
amponok krown nomūrep ūvrūni. 

11Iyi mori ĭm telugon eni wororigi, aremai iyi andigi sie mori Naviat Tumpora 
umanūwi pun ora nielōpon sai lō tumpora. Iyi mori umatikesah ūnōwan indowi 
ra tavniri ōtū umpi sie iran nemas dūrūgi mori. 

12Im konetaiyi pugi nagelo ra nielepon sai lō tumpora Perkamos, tiame imo sū 
memokū, yaū mori yakovai naūitūga nayōk nugkon ĭm nugkon: 

13yaum magkili nete enugkĭk, mori iye umante potnumpūtūo eni Setan: kō kĭk 
umeravsivsi nin enyau, ĭm kĭm eti unam ra tavniri irag, ran dan mori 
dūmūtalugi Antipas dal kĭmi, iye mori Setan umante, kō iyi yeti neteme 
numpūvsok tanepo enyau. 

14Kō yaum magkili nugkon numpūrak tawi aremai iram, popōwo umante dal 
kĭk nugkon ra irora mori ūmnūri tavsogi eni Belam, mori yemtavsogi Belak 
woretipe nevat netakili iranda ōveteme Isrēel, memagkū ma irora woneni 
tiame mori dūmufwaki ugi nisekonda ōvun natemas, ĭm worumpi tampalaū. 

15Im mōmū sai, umate dal kĭk irora mori ūmnūri tavsogi eni Nikolas sugkū. 

16Torileki marimago kĭk ūnōwam marugi imo sū; kū entawi ya ampelum pun 
ok ĭtnum, worumpi navokat iranda ugi naūitūga mori umamne ra nugog. 

17Iyi mori ĭm telugon eni aremai iyi andigi sie mori Naviat Tumpora umanuwi 
pon ora ōvun nielepon sai lō tumpora. Im iyi mori umatekisah indowi, ya 
ampugi mana atiumpeni nisekon woreni, ĭm ya ampugi nevat, nesebo, ĭm ra 
nevat mori umnetaiyi sai nin itevaū, ĭm tawi sai umagkili, kō iyi mori wokon 
yivai. 

18Im etaiyi kĭk pugi nielepon sai lō tumpora Thaiataira memagkū; Imo tiame 
umanūwi Netni eni Nōbū, mori nipmi eni oti sugkū selūamen nom, 

19ĭm nowon oti sugkē bras mori umesentevi tamas aremai, memagkū: yaum 
magkili ōvun numpūrak enugkĭk, ĭm nelintugi enugkĭk, ĭm tavniri ĭm nagelaū 

ĭm nemolsep enugkĭk, ĭm ma iroramo imosū ōvun numpūrak ra nisah enugkĭk 
oti mōmū tamas ra irora mori kĭm movūm mumpi. 

20Kō imo sai sat enugkĭk ya okesi iram, pe imo; kĭm metūrian iran nasiven 
Yesebel, mori emagkū, iyi sai porfet; ĭm iyi umentavsokonda memtorora ōvun 
lĭvsaū enyaū worumpi tampalaū, ĭm woreni tiami mori umnofwaki iran 
nisekonda ōvun natmas. 

21Im ya ovugi nimpugon woretoriliki ūnōwan marugi imosū; kō yetu torileki 
marugi tampalaū eni. 

22Kō marima ĭtnesog ya ontafugi iyi ra nevlok, ĭm irora mori dūmumpi 
tampalaū iran wampai nusian nesorū iranda, nagku irora ūtū wontū toriliki 
indowi ūnōwanda marugi numpurak eni iyi. 

23Im ya ontalokonda ovunyan eni ugi nemas; ĭm ōvun nielepon sai lō omwisū 
wagkili magkū yaū iyi mori yaum mesorugi tarū ūnōwanda ōveteme ĭm 
netevarū enirora: ĭm ya onūrian irami sugkū numpurak enugkimi kĭmi. 

24Kō yaum manuwi pugkūm, ĭm pun ora ra Thaiataira, pun ora omwisū mori 
dūtūvai tavsogi mori, ūtūmagkili tiame numpōū impwap eni Setan, sugkū irora 
ūmanūwi: ya otū antipe irami sai mōmū numpokentum. 

25Kō ūravsivsi ima mori kūmūvai sū mafeli nimpugon ya ampelum. 

26Im iyi mori umnatekisah unam, mōīmafinte numpurak enyaū mafeli aveni 
ugi, ya antipe iyi woretantevakepe iranda lō sū: 

27ĭm iyi anti narisah iranda, ĭm iyi onūrian iranda ugi iron saū; ĭm iyi ontavtiti 
irora ovrok-ovrok wokon sugkū nevat; 

28sugkū ya okevai marugi Itemen enyaū; ĭm ya ampuig mosi ūyaros. 

29Iyi mori ĭm telulon eni aremai iyi andigi imo tiame mori Naviat Tumpora 
umanūwi pon ora ōvun nielepon sai lō tumpora. 

Reveleson 3 

1Im pugi nagelo Sardis konetaiyi momagkū, Yemenūwi, iyi mori umante isen 
Naviat eni Nōbū seven, ĭm mosi seven, memokū: yaum magkili ōvun numpūrak 
enugkĭk, ma kĭm magkū kĭm amūrep, kō kĭk kĭm amas. 

2Avlis kĭk, mafinte aremai tiame mori umante tovunok, kō yempotipot nemas; 
popōwo yaū mesorugi metokesi sai numpūrak enugkĭk omwisū aremai ūnipmi 
Nōbū enyaū. Popōwo pe enteme netevarū enugkĭk polekū kim pai nam aremai 
ĭm kĭm mūrigi ugi pe; vai aremai ĭm moravsivsi, ĭm torileki ūnōwam omwisū. 
Pot nagkū kotū avlis, ya ampelum sugkū neteme numprok, ĭm kĭk otū agkili dan 
kū nugkon dan mori ya ampelum pun ok. 

3Nenteme nokowĭ kĭk kĭmpai nam nem origi; aremai ravsivi, momen 
uatumpeni ūnōwam. Nagkū kĭk otū woravelis, ya ampelum sugkū neteme 
numprok, ĭm kotū agkili nempugon mori ya ampelum iram. 

4Kō umante dal kĭk ra Sardis nugkon ōveteme tawi sikat mori dūtū umpi ūr 
nemas isenda ugi satĭ ĭm irora wnoavan dal yaū memevaiugi, nemas nesebo; 
popōwo irora aremai. 

5Iyi moru ummatēkisah wonevaiugi iyi ra nemes nesebo; ĭm ĭtnesog ya otū 
oiyoiki nin isen marugi netaiyi nomūrep, kō ya anūatumpen nin eni ūnipmi eni 
Nate enyau, im ūniminda ōvun nagelo isen. 

6Iyi mori ĭm telugon eni, aremai iyi andigi se Naviat Tumpora emanūwi pun ora 
nilepon sai lō tumpora. 

7Im pugi nagelo ra nilepon sai lō tumpora Filadelpea konetaiyi, memagkū; Iyi 
mori tanepo, iyi mori umafinte Ki eni Dēvĭd, iyi umentaipelah ĭm tawi sai 
waneteme woresompat, mōīm sompat ĭm tawi sai faneteme woretaipelah; 

8ya um magkili ōvun numpurak enugkĭk, ya um mantipe unimetemi 
bukitampet umnovag, ĭm tawi sai faneteme woresompat. Umanti tovunok 
nugkon torugat virok, ĭm kĭm sendiukives nam emyaū, ĭm kĭmetū enūaveni nin 
enyaū. 

9Urigi, ya ontorora nugkon morokonda mori irora umentevita iran Sētn, ĭm 
irora ūmagkū irorairora ōveteme Yūdia, kō irora tawi, kō ūmnamlai; ūrigi, ya 
ontoror pe nokowo, ĭm irora wampelum wonteveta ra pot nowomi ĭm worokili 
memagkū ya um nelintugkĭk. 

10Im popōwo kĭm sugkū, ya konafinte kĭk marugi nempugon tapmi, nempugon 
mori ampelum iranda ōveteme omwisū ra nemap, woretapmi iranda mori 
ūmante ra nemap. 

11Ya ampelum marima; ravsivsi imo mori kovai, ma tawi ampai kraūan enugkĭk. 

12Iyi mori umatekisah mōmentantevakepe, ya onumpi iyi woreti sai pĭlar 
netūrtūr ra nimo tumpora eni Nōbū enyaū, ĭm otū ampe ilat marugi nempugon 
sai mōmū; ĭm ya onetaiyi iran nin eni Nōbū enyaū, ĭm nin eni sĭti eni Nōbū 
enyaū, mori Yerūsalem ĭtevaū, mori ampelum marugi ūnpokop marugi Nōbū 
enyaū, ĭm ya onetaiyi iran nin ĭtevaū enyaū—nin enyaū peyaū. 

13Iyi mori im telugon eni aremai iyi andigi sie mori Naviat Tumpora umanūwi 
punora nilepon sai lō tumpora. 

14Im pugi nagelo eni nilepon sai lō; tumpora Leodesia konetaiyi memagkū. It 
anūwi imosū ōvun nam Amen, neteme mori umesūli aremai ĭm tanepo nam, iyi 
mori yemeti mĭpmovūm iranda ōvun sie mori Nōbū yemumpi; iyi umagkū; ya 
um magkili ōvun numpūrak enugkĭk, ma kĭk netepont ĭm tawi naūwaū; 

15ya um nakaiugi ma kĭk netepont kū naūwaū. 

16Kō popōwo kĭk mōmūgo wokon, ĭm tawi naūwaū kū netepont ya konalawug 
kĭk marugi nugon enyaū. 

17Kĭm magkū, yaokevai omwisū, nōēti sorūg tamas, tawi norumkora enyaū, 
metūkili ma kĭk nililiki, ĭm nasaū, ĭm norumkora, ĭm nimte ĭm navan ewokon: 

18ya magkū mōmū aremai kampasigi tovun yaū kold umnumpi aremai ra nom, 
ma kĭk anti neteme nōēti; ĭm nemas nesebo, ma konevakĭkugi, memagkū kotū 
narumprum ugi nokosiwe navan ewokon enugkĭk; mampai woresoveli nimtom 
mesoveligi ugi, ma kĭk agesi. 

19Irora sū mori ya um nelintokonda, ya um mesūli pun ora mūyavora: atekisah 
tamas kĭk, memenūatokili satindi enugkĭk ĭm paieves nowan. 

20Urigi, ya um mantūr ra negon selat, mementetai: nagkū me sai andigi navig 
sorūg ĭm taipelah bukitampet, ya ampelum pugi ūnisog, ĭm ya ampag ūndū iyi 
miyi ūndū yaū. 

21Iyi mori umtantevakepe ugi natekisah ra imo nam aremai, ya ampugi iyi 
woretesep ūndū yaū ra potnumpūtūō enyaū, ra potnumpūtūō isen. 

22Iyi mori ĭm telugon wororigi aremai iyi andigi sie mori Naviat emanūwi pun 
ora ōvum nilepon sai lōtumpora. 

Reveleson 4 

1Im penūri imo tiame, yaū mokesi, ĭm pah sai poketampet ra pokop ĭtaipelah, 
ĭm yaū morigi nivian, nivian ĭtonampūm, sugkū tovū, yemenūwi poyaū 
memokū, Sah pelum igko, ĭm ya kosesi pun ok tiame, mori antepū penūri lap. 

2Marimago yaū meti ra Naviat Tumpora: ĭm yaū mokesi, ĭm sai potnumpūtūō 
dūmūtipe ūnpokop, ĭm sai yemetesep ra potnumpūtūō mori; 

3ĭm iyi mori yemetesep iran, yaū mokesi ĭm iyi sugkū nevat mori yasper ĭm 
sugkū nevat sardius: ĭm yaū mokesi ĭm sai nūmitar magkaūugi potnumpūtūō 
mori, 

4ĭm nōmitar mori, yeti sugkū naviat emerald. Im yeti potnumpūtūō twenti-for 
magkūwugi potnumpūtūō mori; ĭm ōvun elder twenti-for dūmūtesep ra 
potnumpūtūō mori, ĭm dūmūvaiugi irora ugi ōvun nemas nesebo; ĭm yemeti 
ōvun kraūan kold ra numpūnda. 

5In yemne marugi potnue-pūtūō torepis ĭm ōvun navian ĭm yowara. Im yeti 
ūnipmi potnumpūtūō seven lamp sugkū nom yemtūgon, mori, oti ōvun naviat 
seven eni Nōbū; 

6ĭm ūnipmi potnumpūtūō mori, sugkū tok nainaū, sugkū kristal; ĭm ilobotevin 
potnumpūtūō, ĭm magkaū mevtit iran, ōvun nūrah mamūrep for ĭm niminda 
sikat ūniminda ĭm kitanda sugkū. 

7Im nūrah mori saiugi yeti sugkū laion, ĭm nūrah dūrūgi sugkū kaf, ĭm nūrah 
devatugi sugkū ūmelekom okepwi umprokokep. 

8Im yeti sikis nivlokonda, sai ĭm sai, ōvun nūrah amūrep mori, ĭm sikat 
niminda ūnisog ĭm agkaūiranda: ĭm tawi sai nemindog enirora dan ĭm 
pūmrok, kō ūmanūwi indowi, memagkū, Novsūromon Nōbū oti tumpora, 
tumpora tumpora, iyi Tantevakepe, iyi mori yemete emante ĭm ampelum, 

9Im pol sugkū ōvun nūrah amūrep mori wanūwi nilasilaswi ĭm narigi ĭm 
umpalugi pugi iyi mori emantesep ra potnumpūtūō, pugi iyi mori emamūrep 
indowi, 

10wamol ūnipmi isen mori emantesep ra potnumpūtūō ōvun elder twenty-for 
mori, eni irora wontevita iran iyi mori emamūrep indowi indowi, ĭmirora 
wontafugi ōvun kraūan isenda ūnipmi potnumpūtūō, mōmenūwi memagkū, 

11Kĭk aremai indowi, Novsuromon enugkanv ĭm Nōbū enugkam, worevai 
nilasiwi, ĭm narigi ĭm horog: popōwo kĭm mumpi ōvun tiamisū, ĭm popōwo 
ugi tarū enugkĭk dumumpi irora ĭm irora ūmanti ra nempugon marima sugkū 
popōwo ugi tarū enugkĭk. 

Reveleson 5 

1Im yaū mokesi ra mumpon nokoven iyi mori yemetesep ra patnumpūtūō sai 
netaiyi dūmūtaiyi ra mumpon ĭm ran tan, yetin sompat nigar ugi woresompat 
seven. 

2Im yaū mokesi sai nagelo horog yemasor ugi navian horog memenūwi, 
memokū, Mē fanete me woreselelevi imo netaiyi ĭm woresūli woresompat 
iran? 

3Im yeti tawi sai faneteme ūnpokop, kū ra nemap, kū ra netnin nemap, 
woresolevlevi netaiyi mori, kū woretopotnemi iran. 

4Im aū mageri tamas popōwo yetūti sai faneteme woreselevlevi netaiyi mori, 
kū woretopotnemi iran: 

5kō sai ra irora ōvun nagelo yemenūwi poyaū, memokū, Etū ageri: ĭt iyi mori 
Laion mori marugi savitasū eni Yuda, mori Noatnin eni Dēvid, faneteme 
woreselevlevi netaiyi mori ĭm woresūli woresompat seven mori iran. 

6Im yaū mokesi ilebotevin potnumpūtūō, ĭm ōvun nurah mori, ĭm ōvun elder, 
sai Lam yemetūr, sugkū nagkū dūmūtalugi, ĭm yeti nimpati seven iran ĭm 
nipmi isen seven sugkū, mirora oti ōvun. 

7Naviat seven eni Nōbū, umentamūli ra nemap omwisū. Im iyi yivelum, 

8ĭm paiparugi nokoven mevis eni iyi mori yematesep ra potnumpūtūō. Im pol 
sugkū yempai netaiyi mori, ōvun nūrah nomūrep for mori ĭm ōvun elder 
twenti-for dūmumol ūnipmi Lam mori, ĭm dūmūvai sai harp ra nokovenda 
irora sū, 

9ĭm dūmūriuki ōvun beson kold ūvwarngi nūrah nempeneves, mirora oti ōvun 
nesenigi enirora ōvun tanepo. Im ĭt irora umesemsi narūfo ĭtevaū memenū vi 
memagkū, Kĭk aremai wokon, worevai netaiyi mori, ĭm woretaipelah 
woresompat iran: popōwo dūmūtalugkĭk, ĭm kĭm sevasi nisekon Nōbū ugi de 
enugkĭk ōveteme marugi lō su 

10ĭm savetasū ĭm nūrū ĭm nam sū, ĭm ōvun lĭvsaū tumpora; ĭm irora wonari ra 
nemap. 

11Im yaū mokesi, ĭm yaū morigi navian eni ōvun nagelo sikat agkaūwugi 
potnumpūtūō, ĭm ōvun nūrah nomūrep sugkū, ĭm ōvun elder; ĭm irora nūsian 
tamas wokon sugkū ten taūsan taūsan, 

12ĭm ōvun taūsan ĭm taūsan mōmū: ĭm dūmūnūwi ugi navian horog, memokū, 
Aremai indowi iyi mori Lam mori dūmūtalugi worevai horog, ĭm nōēte, ĭm 
nointanwi, ĭm trougat, 

13ĭm narigi, ĭm nilasilaswi, ĭm nevaieves. Im tiame sū dūmumpi mori umanti 
ūnpokop, ĭm ra nemap, ĭm ra netnin nemap, ĭm ran tok, ĭm tiame sū ūnisog 
irora, yoū morigora dūmūnūwi, nūmokū, Pugi iyi mori emantesep ra 
potnumpūtūō, ĭm pugi Lam, anti nevaieves, ĭm nesesi, ĭm nilasilaswi, 

14ĭm lō sū ūvum nevi sū indowi indowi. Im ōvun nūrah nomūrep devat mori 
dūmūnūwi, mūmokū, Amen. Im ōvun alder dūmomol ra nemap ĭm 
dūmūtevita. 

Reveleson 6 

1Im yaū mokesi pol sugkū Lam yemtaipelah sai ra irora ōvun woresompat 
seven mori, ĭm yaū morigi sai ra irora ōvun nurah nomūrep for mori 

2yemenūwi ugi navian sugkū yowar, memokū, Elum. Im yaū mokesi, ĭm pah, sai 
hors nesebo ĭm iyi mori yematesep ran tan yivai nefani; ĭm dūmūvugi sai 
kraūan: ĭm yivelum ĭm tar ĭm melesor mem tantevakepe iranda. 

3Im pol sugktū yemtaipelah wosesompat durūgi, yaū morigi ĭm nūrah nomūrep 
dūrūgi mori yemenūwi, memokū, Elum. 

4Im sai mōmū hors, hors navelar: ĭm dūmūvugi iyi mori yemateeep ran tan 
worevai nimparata marugi nemap, ĭm ma irora wontalokonda irora: ĭm 
dūmūvugi sai naūitūga nusian. 

5Im pol sugkū iyi yempaipelah woresompat deselugi, yaū morigi ĭm nūrah 
nomūrep deselugi yemenūwi, memokū, Elum. Im yaū mokesi, ĭm pah, sai hors 
nakumsū; 

6ĭm iyi mori yematesep ran tan yivai balans ra nokoven. Im yaū morigi ĭm sugkū 
sai navian ileboteven ūvun nūrah nomūrep for mori dūmūnūwi, mūmokū, Sai 
talug whit ugi peni saiteven, ĭm desel talug barle ugi peni saiteven; ĭm etū okeni 
oiel ĭm wain mori. 

7Im pol sugkū yemtaipelah woresompat devatugi, yaū morigi navian eni nurah 
nomūrep mori yemenūwi, memokū, Elum. 

8Im yaū mokesi, ĭm pah, sai hors nemri: ĭm nin eni iyi mori yemesesep ran tan 
Nemas; ĭm Hēdes yemūri iyi. Im dūmūvunora horog ra nevlugkon saiteven 
marugi nevlugkon for ra nemap, woretalugi ugi naūitūga, ĭm ugi temas, ĭm ugi 
nemas, ĭm ugi ōvun nūrah nagon ra nemap. 

9Im pol sugkū yemtaipelah woresompat sūkrimugi, yaū mokesi ra netegon 
nefati naviat isenda mori dūmūtalokonda popōwo ugi nam eni Nōbū, ĭm 

10popōwo ugi numpūvsok mori dūmumpūvsokugi: ĭm irora dūmasor ugi nasor 
tamas mūmūnūwi, mūmokū, Nempugon deve, Ah Narisah, tumpora tanepo, ĭm 
kĭk otū onūrian ĭm umpi nampon iranda ūmante ra nemap popōwo ugi de 
enugkam? Im dūmūvun ora irora sū sai nemas nataūsep nesebo; ĭm dūmūnūwi 
pun ora magkū woremindog lap virok, mafeli nugkon ōvun lorugat dal irora ĭm 
ravenssaieme isenda, mori wontalokonda sugkū, sugkū dūmūtalokonda 
wonekompeli saiteven. 

12Im yaū mokesi pol sugkū yempaipelah woresompat sūkrim mesekarugi, 
yetepū nomiok nūsian; ĭm nipminen yetepū nakumsū sugkū potmelevag, ĭm 
itais omwisū yetepū sugkū de ĭm ōvun mosi 

13dūmumol ra nemap, sugkū novwan tompi itevaū umasrem nagkū avelavel 
potnin ugi nemetagi horog. 

14Im pokop yivia sugkū netaiyi dūmoiti avsivsi ĭm sugkū nemas itsé nagkū 
umnalne; ĭm ōvun numpūō sū mōvun ailand dūmūvia marugi nampond. 

15Im ōvun fanlo, ĭm ōvun narisah, ĭm ōvun nivūo, ĭm ōveteme nōēte, ĭm ōvun 
faneteme, ĭm ōveteme nagalau wokon, ĭm ovatemonok, dūmamon ra veli ĭm ra 
nelep ra ōvun numpūō; 

16ĭm irora ūmagkū pun ora ōvun numpūō ĭm ōvun tovat, Wamol iramam, 
museni iramam marugi nipmi iyi mori umantesep ra potnumpūtūō, ĭm marugi 
naraki eni Lam: 

17popōwo dan nūsian ra narakai eninora okevelum; ĭm mē faneteme woretūr 
ūnipmi isen? 

Reveleson 7 

1Im penūri imo yaū mokes ora ōvun nagelo devat dūmūtūr ra ōvun nevlūtnen 
nemap devat, ĭm dūmūlekavi ōvun nemetagi ra nemap devat mori, ma tawi sai 
nemetagi olemsi ra nemap, kū ran tok, kū iran sai nē. 

2Im yaū mokesi sai nōmū nagelo isah marugi nūrū mori nipminen umprokesah, 
ĭm pivai woresompat eni Nōbū nomūrep: ĭm yem asor ugi navian horog pun ora 
ōvun nagelo devat, mori dūmūvun ora worumpi ūr nemap ĭm tok, yemenūwi, 

3memokū ūtū umpi ūr remap, kū tok, kū ōvun nē, mafeli nempugon pol sugkū 
wosafi ōvun levsaū eni Nōbū enugkos ra nafinen eneirora. 

4Im yaū morigi deve mori dūmūtipe safi iranda, mori wan hunred ĭm forti-for 
taūsan, mori dūmūtipe safi iranda marokonda ōvun safūtasū enirora ōvun 
netnimi Isrēel. 

5Ra Savetasū Yūda dūmūsafi twel taūsan: Ra Savetasū Rūben twel taūsan: Ra 
Savetasū Kad twel taūsan: 

6Ra Savetasū Aser twel taūsan: Ra Savetasū Naftalai twel taūsan: Ra Savetasū 
Manasa twel taūsan: 

7Ra Savetasū Simeon twel taūson: Ra Savetasū Livai twel taūsan: Ra Savetasū 
Isakar twel taūsan: 

8Ra Savetasū Sebūlon twel taūsan: Ra Savetasū Yosep twel taūsan: Ra Savetasū 
Benjamin dūmūsafi twel taūsan. 

9Im penūri imo sū tiame yaū mokesi, ĭm pah, sai semsimak ōveteme tamas 
wokon, tawi sai neteme faneteme worespi irora, dūmne morugi ōvun lō, ĭm 
marugi savetasū, ĭm marugi ōveteme ra ōvun nam sū, ĭm irora dūmūtūr ūnipmi 
potnumpūtūō ĭm ūnipmi Lam, ĭm irora dūmūvaiugi iranda nemas nataūsep 
nesebo, ĭm dūmūvai nugklen pam ra nokovenda, 

10Im irora ūmasor ugi navianda horog, mūmūnūwi, mūmagkū umamne 
Neyōwara marugi Nōbū enugkos mori umatesep ra potnumpūtūō, ĭm pugi Lam. 

11Im ōvun nagelo dūmutūr magkaū ugi potnumpūtūō, ĭm ōvun elder ĭm ōvun 
nūrū nomūrep devat mori; ĭm dūmomol ra neminda ra nemap ūnipmi 
potnumpūtūō, ĭm dūmōtevita ra Nōbū, 

12mūmūūnūwi, mūmoku, Amen: Nevaieves, ĭm nilasilaswi, ĭm nointanwi, ĭm 
umpalug, ĭm sesie, ĭm horog, ĭm narigi wanti manti pugi, Nōbū enugkos ūvūm 
nevisū indowi indowi, Amen. 

13Im sai ra irora ōvun elder yemtamsi memenūwi po yaū, memokū, Irora mē 
mori ūmnevaingi irora ra ōvun nemas nataūsep nesebo, ĭm irora dūmnea? 

14Im yaū menūwipugi, Narisah, kĭk emagkili. Im iyi yemenūwi poyaū, memokū, 
Imo irora mori dūmūvelum marugi norigumpūnū tamas, ĭm irora dūmūsentivi 
ōvun nemas naūtaūsep enirora, ĭm dūmūsentivi irora ra de eni Lam. 

15Im popōwo pe sugkū it irora ūnipmi eni potnumpūtūō eni Nōtū, ĭm irora 
ūmentorugat iran dan ĭm pūmrok ra tempel eni: ĭm iyi mori em antesep ra 
potnumpūtūō onafiafi iranda ugi nafinte aremai isen. 

16Im irora ūtū wandigi entemas nempugon saimōmū, mūtū ampiumpnūk 
nempugon saimōmū; ĭm otū atnor nipminen, ĭm otū umpi nugkugko iranda 
nen: 

17popōwo Lam mori ileboteven potnumpūtūō anti shepherd enirora, ĭm iyi 
ontoror ra ōvun nū itakeli nomūrep: ĭm Nōbū osentevi marugi niminda ōvun 
nūlipmi omwisū. 

Reveleson 8 

1Im polsugkū yemtaipelah woresompat sukrim dūrūgiugi, yetepū ninparata 
ūnpokop botibot sugkū nivlugkon sai ra aūer saiteven. 

2Im yaū mokesora ōvun nagelo seven mori ūmantūr ūnipmi Nōbū; ĭm 
dūmūvunora ōvuntavwi seven. 

3Im saimōmū nagelo yivelum ĭm yemetūr ra nakoren nefati, ĭm yivai ra 
nokoven sai nūrah kold; ĭm dūmūvugi ra mompon nūsian nempeneves, ma iyi 
ampai pe ĭm esiugi ra ōvun nesenug enirora ōvun tanepo omwisū ra nefate kold 
mori emante ūnipmi potnumpūtūō. 

4Im nempeneves yisah sugkū nugon nom marugi nokoven eni nagelo, ĭm ōvun 
resenug enirora ōvun tanepo sugkū ūnipmi eni Nōbū. 

5Im nagelo yivai ra nefate, ĭm yitafugi ra nemap: ĭm yemūri imosū yowar, ĭm 
ōvun navianda, ĭm torepis, ĭm nomiok. 

6Im ōvun nagelo seven mori dūmūvai ōvun tovwi seven mori dūmūtavesves 
woreli. 

7Im iyi mori mainpūm yemneli ĭm yemampip sugkū hēl ĭm nom, ĭm yetin 
sumpelūlye iranda ugi de, im dūmūtafugi irora ra nemap: ĭm nugkon nemap 
omwisū saiteven marugi nugkon desel yaaū, ĭm nugkon sai ra nugkon desel 
ōvun ne dūmetū, ĭm ōvun novlovsi telemte omwisū yaaū sugkū. 



502 

 

NAM NUMPUSOK ITĒVAU ENI IESU KRISTO NOVSUROMON ENUGKOS 
Erromangan New Testament © British and Foreign Bible Society, 1909,1979. 

© 2019 Bible Society in the South Pacific. 
 

 
 

 

8Im yemneli nagelo dūrūgi, ĭm sugkū sai numpūō horog yemetni ugi nom ĭm 
dūmūtafugi ran tok: ĭm yetin de nugkon tok saiteven ra nugkon desel, 

9ĭm nugkon saiteven ra nugkon desel ra irora ōvun nūrah ra mumpon tok, 
dūmas, iroromo ōvun nūrah nomūrep iranda; ĭm yemtavtiti nugkon saiteven ra 
nugkon desel iranda ōvuji lō. 

10Im nagelo deselugi yemneli, ĭm yemomol marugi pokop sai mosi horog, ĭm 
yemtūgon ra nugkon saiteven ra nugkon desel ra ōvun ūreva, 

11ĭm iranda ōvun nū ĭtokeli ra ōvun nū; ĭm ūmnatovnin mosi mori wormwūd: 
ĭm nugkon saiteven ra nugkon omwisū desel ra ōvun nū yemetepū wormwūd; 
ĭm sikat ōveteme dūmas ugi ōvun nū mori popōwo dūmumpi irora nakan. 

12Im nagelo devat yemneli ĭm dūmūtai nugkon desel ra, nipininen, ĭm nugkon 
saiteven ra nugkon desel ra itais, ĭm nugkon saiteven ra nugkon desel ra irora 
ōvun mosi; ma wonalebokevat sugkon saiteven ra nugkon desel ra irora, ma 
nilar otū selai ra nugkon saiteven, ra nugkon desel ra pūwakas, ĭm pūmrok 
sugkū. 

13Im yaū mokesi, ĭm morigi sai ūsokowavi, yemokep ileboteven ūneai, ĭm 
yemenūwi ugi navian horog, memokū, Owe, Owe, Owe, popōwo ugi irora mori 
ūmante ra nemap, popōwo ugi ōvun navianda isenda ōvun navianda mōmū 
eniora ōvun nagelo desel mori ūmante woneli. 

Reveleson 9 

1Im nagelo sukrimugi yemelni, ĭm yaū mokesi sai mosi morugi pokop ĭm 
yemomol ra nemap: ĭm dūmūvugi ki ra nokol numpooū, 

2ĭm iyi yemtaipelah nokol numpooū mori; ĭm yelebokevat nipminen ĭm nūrūsū 
ūneai popōwo ugi nūgon nom ra nokol numpooū. 

3Im dūmūvelum ōvun ūngakna marugi nūgon nom ra nemap; ĭm dūmūvunora 
horog sugkū ōvun skorpion ra nemap okevai horog. 

4Im yetin enūwi punora woretū umpi ūr novlovsi ra nemap, kū sei sai telemte, 
kū sai nē, kō irora wokon mori ōveteme mori dūtūvai safi fieni Nōbū ra nafinen 
enirora. 

5Im dūmūpasewokonda woretū talekonda, kō ma wonumpi nesorū nūsian 
wokon ĭm wagepai inanda itais sūkrim: ĭm nesorū isenda yeti sugkū nesorū 
nagkū pol sugkū skorpion umwntai neteme. 

6Im ran dan sū mori ōveteme wonesorugi nemas, kō nugkugko, otū ampelum 
nemas pun ora, tawi; ĭm irora wonesenigi nemas, kō onalo morokonda nemas 
popōwo nigar. 

7Im safi nokolisiranda ūngakna dūti sugkū ōvun hors ūmentavesves nimsin 
navakat; ĭm ra numpūnda dūmūtipe sugkū ōvun kraūan kold, ĭm niminda dūti 
sugkū niminda ōveteme. 

8Im novlin numpūnda duti sugkū novlin numpūnda ovasiven, ĭm nugonda duti 
sugkū nugon ovun laion. 

9Im dūmūvai brēstplēt ra nemindagonda yeti sugkū brēstplēt ra airon; ĭm 
navian nevlokonda yeti sugkū navian nūsian ōvun kar sikat pol sugkū ōvun 
hors sikat ūmnalo ra navakat. 

10Im ōvun novlaiven neirora sugkū novlaiven skorpion, ĭm umante ōvun stig 
isenda; ĭm irora faneteme woretipe nesorū iranda ōveteme ugi novlaivenda 
itais sūkrim. 

11Im umnari iranda sugkū natemonok iyi mori nagelo ra nokol ūmpooū: im nin 
isen ra Hibrū oti Abadon, ĭm ra Krik nin Apolyon. 

12Norigumpūnū itmampūm evia: pah! wampelum dūrū nomū Norigumpūnū. 

13Im nagelo sūkrim mesikaiugi, yemneli, ĭm yaū marigi sai navian marugi ōvun 
nepati ra nefate kold mori emanti ūnipmi Nōbū, 

14sai yemenūwi pugi nagelo sūkrim mesikaiugi, mori yivai tovwi, memokū, 
Sūlora ōvun nagelo devat mori dūmaitora ra nakoren nū nūsian mori Yūfretes. 

15Im dūmūsul ora ōvun nagelo devat mori, mori dūmūtipe irora, nimsin ugi 
aūor ĭm dan ĭm itais ĭm nevi, mori dūmokū wontalokonda nugkon saiteven ra 
nugkon deselugi ra ōveteme. 

16Im dūmūspi ōvun nilepon ōvun impaka mori dūmūsuki tan hors ra navakat 
yeti tū hunder milyon: yaū morigi dūmūspi irora sugkū. 

17Im sugkū yaū mokesora ōvun hors ra nilasivrivor mori, ĭm irora dūmūtesep 
ran tanda, dūmūvai ōvun naūmata ra nemindogond sugkū nom ĭm haiasent ĭm 
brimston: ĭm numpūnda ōvun hors dūti sugkū numpūnda ōvun laion; ĭm 
dūmne marugi nūgonda nom ĭm nūgon nom ĭm brimston. 

18Im ugi imosū ōvun nesorū nūsian desel, mori nom ĭm nugon nom ĭm 
brimston—ugi iraro dūmūtalokonda nugkon sai ra nugkon desel ra ōveteme 
omwisū, mori yemne marugi nūgonda. 

19Popōwo horog isenda ōvun hors umante ra nūgonda ĭm ra novlaivenda: 
popōwo ōvun novlaivenda oti sugkū ōvun neskil, ĭm umante numpūnda; ĭm 
irora ūmnumpi nugkugko ugi irora. 

20Im nugkon ra iora ōveteme, mori dūtūtalokonda ugi ōvun nugkugko imosū, 
dūtūlōrileki ūnōwanda ugi ōvun numpūrak, ma irora ūtū ontevita iranda ōvun 
natemas ĭm ōvun natemas ra kold, ĭm silver, ĭm bras, ĭm nevat, ĭm nē; mori tawi 
irora faneteme worokesi, kū wororigi, kū woravan: 

21ĭm irora dūtūrigi sat ūnōwanda ugi ōvun talugi, kū ōvun natemasevai, kū 
ōvun tampalaū, kō ōvun nomprok mori irora dūmumpi. 

Reveleson 10 

1Im yaū mokesi sai nōmū nagelo horog yemyep marugi pokop, yemevai iyi ugi 
nakūp; ĭm yivaiugi nunipūn ugi nūmitar, ĭm nipmi eni yeti sugkū nipminen, ĭm 
nowon sugktū ōvun netūrtūr nom; ĭm yivai ra nokoven sai netaiyi virok 
selevlevi: 

2ĭm yiwai tok ugi nowon mevis, ĭm nemap ugi nowon mor; 

3ĭm yemasor ugi nevian sah, sugkū laion umnasor: ĭm pol sugkū yemasor ōvun 
yowar seven dūmasor. 

4Im pol sugkū yowar seven dūmdsor, yaū mokū ya onetaiyi: ĭm yaū morigi sai 
navian marugi pokop yemenūwi mcnmkū, Sompat tiame mori yowar seven 
dūmūnūwi, ĭm etū etaiyi irora. 

5Im nagelo mori yaū mokesi yemetūr ran tok ĭm ra nemap yempaisah 
nokoven pugi pokop, 

6ĭm yemenūwi nam ūnam ugi iyi mori emamūrep indowi indowi, iyi mori 
yemumpi pokop ĭm tiame ra mumpon, ĭm nemap ĭm tiame ra mumpon, ĭm tok 
ĭm tiame ūnisog, memagkū otū anti nempugon sai mōmū: 

7kō ran dan sū ra navian eni nagelo sūkrim dūrigi ugi, pol sugkū emagkū iyi 
oneli, ima nempugon onekompeli tiame mori Nōbū yemetiumpeni, sugkū nam 
navosavos mori yemsūli pun ora ōvun profet ōvun levsaū isen. 

8Im navian mori yaū morigi marugi pokop, yaū momorigi yemenūwi poyaū, 
memokū, Eve, pai netaiyi mori umeselevlevi ra nokoven eni nagelo mori 
emantūr ra nemap ĭm ran tok. 

9Im ya okeve pugi nagelo, memenūwi pugi magkū iyi ampoyau netaiyi virok 
mori. Miyi yemenūwi poyaū, mokū, Vaipe, ĭm eni omwisū, ĭm iyi onumpi 
netnom nakan, kō ra nūgom kandigi aremai wokon sugkū huni. 

10Im yaū mpai netaiyi virok marugi nokoven eni nagelo, ĭm moni omwisū: ĭm 
yeti ūnugūg aremai wokon sugkū huni: kō nagku yaū meni sū, yemumpi 
nakan ūnetnig. 

11Im dūmūnūwi poyaū, memokū, Kĭk anūwi mōmū nam eni Nōbū punora 
netevokontu sikat ĭm pun ora ōvun lō tamas im ra ōvun nam ĭm punora ōvun 
fan lō sikat. 

Reveleson 11 

1Im dūmovoyaū sai denyūg sugkū netevane: ĭm sai yemenūwi, memokū, Etūk, 
ĭm safigi tempel eni Nōbū, ĭm nefate, ĭm irora mori ūmnufwaki ra mumpon. 

2Kō temne mori rantanepop tempel, owi etū safigi iyi; popōwo dūmūvun ora 
ōvun lō domo: ĭm irora wonowai siti tumpora memavan iran itais forte-tū. 

3Im ya antipe ōvun numpūvsok endūrū enyaū, ĭm irora wosūli nam wan taūsan 
tū hunder ĭm siksti dan, ĭm wonevaiugi irora ugi nemas nugnugko. 

4Imo iroromo dūrū ne oliv ĭm kandelstĭk dūrū ūmentampero ūnipmi eni Nōbū 
mori itisisen nemap. 

5Im Nagkū sai Neteme emagkū iyi onumpi irora ūr, amne nom marugi nūgonda 
mōmemtalugi ōvun novsin nakan enirora: ĭm nagkū sai neteme onakaiugi 
worumpi nugkugko iranda, ĭtnesog wontalugi iyi sugkū sū imo. 

6Im dūmūvunora iroromo mori woresompat pokop, memagkū, otū ampip ra 
ōvun dan sū mori polekū irora ūmesūli nam: ĭm irora dūmūvai horog iranda 
ōvun nū woretampolora sugkū de, ĭm woretai nemap ugi neliliki omwisū, ĭm 
dan sugkū, sugkū irora ūmna-kaiugi. 

7Im pol sugkū irora wonekompeli numpūvsok enirora, nūrah mori amsah 
marugi nokol numpooū onavakat iranda, ĭm iyi ontantevakepe iranda, 
mōimtalokonda. 

8Im ūmnale nokolisiranda ra selat ra siti nūsian, mori umnatovnin ugi nam 
nugkaūintan, Sodom im Ityep, yūi sugkū dūmūtalugi Novsūromon enugkos ra 
ne ūmparom. 

9Im morokonda ra ōvun nam im lō sū, ĭm ūmūnūwali pun ora ōveteme 
woretūtenemora nokolisiranda ōvun numpūnaranda, ūmnale wokon dan desel 
ĭm nivlugkon sai ra devatugi popōwo nugkugko woretipe irora ra veliteneme. 

10Im ōveteme mori ūmane re nemap umnavos ugi, memenuwi sebat nam 
iranda; ĭm irora ūmnumpi itemas ra noete nisekonda irora pe irora; popōwo 
iroromo imo profet endūrū ūmnumpi nililiki iranda ōveteme ūmante ra nemap. 

11Im nagkū isūma dan desel im nevlugkon saiteven nesumsah eni Nōbū 
yemtorimpe ūnisog irora, ĭm dūmūtūōk ūnowonda; ĭm nūsian nemetet 
yemomol iranda mori dūmūtopotneme iranda. 

12Im irora dūmūrigi sai navian horog marugi popok yemenūwi pun ora, 
memokū, Uvelum, ĭm sah pelum ĭgko. Im irora dūmūsah ūnpokop ra sai 
nompwaū; ĭm ōvun novsin nakan enirora dūmokesora dūmūre. 

13Im ra ima aūor vemetepū sai nomiok nūsian, ĭm yemumol nevlugkon saiteven 
ra nevlugkon ten ra siti mori yomol; ĭm dūmas ōveteme seven taūsan ugi 

nomiok mori; ĭm nugkon mori dūmūte, mori dūtūmas, dūmetet tamas, ĭĭm 
dūmūnūwi nilaswi ĭm dūmumpalugi iran Nōbū ūnpokop. 

14Norigumpūnū ĭm nililiki tamas dūrūgi ūveasu: pah! Norigumpūnū deselugi 
ampelum marima wokon. 

15Im nagelo sūkrim dūrigi yemneli; ĭm penūri ima ĭm yemūri ōvun navian 
nūsian ūnpokop dūmūnūwi, mūmokū, Itirora eni Novsūromon enugkos, ĭm 
Krĭstō isen, lō sū lō sū ra nūrū sū nūrūs ra nemap omwisū: ĭm iyi onarisah ūvūm 
nevi sū indowi indowi. 

16Im irora mori ōvun elder twente-for, mori umatesep ūnipmi Nōbū ra ōvun 
potnumpūtūō irora, dūmumol ra nipmi enirora ra nemap, 

17ĭm dūmūteveta iran Nōbū, dūmūnūwi, mūmokū, Ka kĭm umpalug iram, Ah 
Novsūromon Nōbū, Tantevakepe, mori umante ĭm yemete popōwo kovai horog 
nūsian enugkĭk, ĭm kĭm ari. 

18Im lō sū ra nemap dūmakan, ĭm narakai enugkĭk yivelum, ĭm nempugon 
worūrian iranda ōvun nemas, ĭm nempugon worevunora ōvun profet ōvun 
levsaū enugkĭk nelintugi isenda, ĭm pun ora ōvun tanepo, ĭm pun ora 
ūmnelintugivee nin enugkĭk ōveteme wokon, ĭm ōveteme horog; ĭm worumpi 
nugkugko iranda mori ūnumpi nugkugko ra nemap. 

19Im yetin taipelah tempel eni Nōbū mori ūnpokop; ĭm dūmokesi ūnisog tempel 
isen lō ra nam numpūvsok eni iyi; ĭm penūri yemetepū torepis, ĭm ōvun 
navianda, ĭm yowar, ĭm nomiok, ĭm nūsian nebib nevat. 

Reveleson 12 

1Im dūmokesi sai safi nūsian ūnpokop; sai nasiven yemevaiugi iyi ra nipminen, 
ĭm itais ra nowon, ĭm ra numpūn sai kraūan ĭm yeti ōvun mosi twel ra kraūan 
mori; 

2ĭm iyi yemtanteokumpok; ĭm iyi yemasorsah, yamesorūves memagelaū tamas 
ugi nalaū worevai. 

3Im dūmokesi sai mōmū safi ūnpokop; ĭm pah, sai nūsian drakon navilar, ĭm 
yeti numpūn seven iran ĭm nimpati ten, ĭm yemevaiugi ōvun numpūn ugi seven 
kraūan. 

4Im yemnesemperi ra novlaiven isen nugkon saiteven ra nugkon desel iranda 
ōvun mosi ūnpokop, ĭm yemtafugi irora re nemap; ĭm drakon mori yemetor 
ūnipmi nasiven mori yempotipot worevai nitni, ma sugkū amol sū, iyi oneni. 

5Im yivai nitni ĭtnateman, ĭm iyi mori onari iranda ra nūrū sū nūrū ugi sū iron 
saū; ĭm dūmūvaisah nitni isen pugi Nōbū, ĭm ra potnumpūtūō isen. 

6Im nasiven yemalo ūntompoi, ĭm yūi Nōbū yemtavesves sai nūrū nisekon, ma 
yūi irora wonavgoni wan taūsan tū hunder ĭm siksti dan. 

7Im dūmumpi navakat ūnpokop: Maikel ĭm ōvun nagelo isen dūmūve 
woravakat iran drakon; 

8ĭm iyi drakon yematekisoh memavokat endal irora ōvun nagelo isen; kō tawi, 
irora dūtūfaneteme woretantevakepe, ĭm tawi sai nūrū ūnpokop nisekonda 
nempugon sai mōmū. 

9Im dūmūtafugi ilat drakon horog mori, mori neskil italam, iyi mori ūmatovnin 
magkū Diabolo ĭm Setan, mori emnumpiri iranda ōveteme omwisū ra nemap; 
dūmūtafugi iyi ra nemap, ĭm dūmūtafugi irora ōvun nagelo isen ūndū iyi. 

10Im yaū morigi sai navian horog ūnpokop, yemenūwi, memokū, Okovelum 
nēyōwara nisekont, ĭm horog, ĭm lo eni Nōbū, ĭm narisah eni Krĭstō; popōwo 
otafugi ilat wokon iyi mori yemtavūntan iranda ravetsaieme enugkos, mori 
umentavuntan iranda ūnipmi Nōbū enugkos dan ĭm pūmrok, 

11Kō irora dūmūtantevakepe iran popōwo ugi de eni Lam, ĭm popōwo ugi nam 
numpūvsok enirora; ĭm irora dūtūasiugi nomūrep enirora, kō dūmumpūvsok 
indowi, ĭm dūmas ugi numpūvsok enirora. 

12Popōwo pe avos, Ah pokop, ĭm kĭmi mori kūmante ūnpokop. Owai irami mon 
ūmante ra nemap ĭm rantok: popōwo diabolo okoyep ran nemap pugkūm, ĭm 
nūsian nakan isen, popōwo iyi emagkili ma umpotipot nempugon isen. 

13Im polsugkū drakon yokesi ma dūmūtafugi nemap, yemumpi nesesau iran 
nasiven mori yivai nitni ĭtnateman. 

14Im dūmūvugi nasiven nevlokon dūrū eni sai nusian ūsokwavi, magkū iyi 
agkep ra nūrū wokon ra nampon isen, ĭm yūi ūmnavgoni sai nevi, ĭm nugkon 
ōvun nevi, ĭm nugkon nevi, marugi nipmi neskil. 

15Im neskil yemtafugi marugi nūgon iran nasiven nū horog, sugkū sai nūrah 
ūreva, ma nōisap ampai iyi. 

16Kō nemap yemesitū iran nasiven, ĭm nemap yemtaipelah nugon ĭm 
yemetegoli ūreva mori drakon yemtafugi marugi nūgon isen. 

17Im iyi drakon yemtūgon nakan tamas iran nasiven, ĭm yive worumpi navakat 
iranda nugkon ovunyan isen mori dūmūte, mori dūmūrav-sivsi ōvun selnivi 
nam eni Nōbū, ĭm dūmū finte ūnam numnūvsok eni esu: ĭm yemctūr ra naravin 
ra telegon tok. 

Reveleson 13 

1Im yaū mokesi sai nūrah yemsah marugi tok, ĭm yeti ten nimpati ĭm seven 
numpūn iran, ĭm ra ōvun nimpati isen dūmūtē ten kraūan, ĭm ra ōvun numpūn 
isen ōvun nin nam sat nūsian wokon. 

2Im nūrah mori yaū mokesi sugkū leopard, ĭm nowon sugkū nowon bēr, im 
nugon sugkū nugon laion: ĭm drakon yemevugi horog eni iyi, ĭm potnumpūtūō 
isen, ĭm narigi nūsian. 

3Im yaū mokesi ĭm numpūn sai isen sugkū dūmūtai mafeli nemas; ĭm yemetū 
nampon tai mori iran: ĭm ōveteme omwisū ra nemap dūmavlugi nūrah mori: 

4ĭm irora dūmūtevita iran drakon mori, popōwo yevugi nūrah mori natigi isen; 
ĭm dūtevita iran nūrah, ĭm dūmūnūwi, mūmokū. Mē sugkū ima nūrah? ĭm mē 
faneteme worumpi navakat iran? 

5ĭm dūmūvugi nūgon worenūwi nam horog ĭm ōvun nam sat nūsian; ĭm 
dūmūvugi woretindowi itais forte-tū. 

6Im yempaipelah nūgon worenūwi ōvun nam sat iran Nōbū, worenūwi nam sat 
ra nin isen, ĭm ra nimo isen, ĭm iranda umante ūnpokop. 

7Im yeti woreougi worumpi navakat iranda ōvun tanepo, ĭm woretantevakepe 
iranda: ĭm yetin avugi worarisah iranda ōvun savetasū ĭm ōvun netevokoutū sū 
im lō sū ĭm iranda ra ōvun nam sū. 

8Im lō sū omwisū ra nemap wonteveta iran, ĭm irora sū omwisū mori dūtū taiyi 
sū ra netaiyi nomūrep eni Lam mori dūmūtalugi iyi ra nempugon etūai mori ĭm 
tawi nemap. 

9Im nagkū sai ĭm telugon wororigi, aremai iyi andigi. 

10Im nagkū sai ĭm iyi nimsin norūleki, aremai iyi ampe sugkū ugi norūleki iran: 
Im nagkū sai ontalugi ugi naūitūgo, aremai wontalugi iyi sugkū ugi naūitūga. 
Imo oti nivnak ĭm tavniri isenda ōvun tanepo. 

11Im yaū mokesi ĭm sai mōmū nūrah yemash marugi nemap; ĭm yeti nimpati 
endūrū isen sugkū netni pugipugil ĭm navian eni yeti sugkū drakon. 

12Im iyi umnari horog sugkū nūrah mori mampūm ĭm ūnipmi isen. Im iyi 
emagkū ugi nugkugko ma nemap ĭm irora sū ra nemap wontevita iran nūrah 
mampūm, mori yemetū sū nampon tai talugi mori. 

13Im yemumpi nokesinapūp horog, ma sugkū iyi onumpi nom woroyep marugi 
pokop ra nemap ūniminda ōveteme. 

14Im iyi emumpiriwokonda morimori ūmante ra nemop popōwo ugi ōvun 
navlugi yetin avugi worumpi ūnipmi nūrah mori, miyi yeniokū pun ora 
ōveteme ūmante ra nemap, memagkū irora wonumpi safi nūrah mori yivai 
nampon naūitūga, mōimamūrep. 

15Im yetin avugi werevugi nesumsah, mori pugi safi nūrah mori, ma safi nūrah 
mori anūwi nam, ĭm ma wontalokonda omwisū mori ūtū onteveta iran safi 
nūrah mori. 

16Im iyi yemokū wampai safi ra nokovenda mevis, kū ra nafinenda, mori irora 
sū mori ōveteme horog ĭm irora mori ōvun lō wokon, ĭm ōvun noete ĭm ūvun 
norumkor, ĭm irora mori ūmeyevsaū wokon ĭm irora mori ūtū mumpi levsaū 
iranda, ĭm mat awi sai faneteme woresevasi sie sai, 

17kō irora mori dūmūvai safi mori, mori nin nūrah mori, kū number ra nin eni. 
Imo pe nelekon. 

18Iyi morĭm nointanwi isen, aremai iyi aspi number ra nūrah mori; popōwo it 
iyi oti number eni neteme: ĭm number isen oti siks hunder ĭm siksti-siks. 

Reveleson 14 

1Im yaū im topotnemi, mokesi, Lam mori yemetūr ra numpūō Saion, ĭm nandū 
iyi ōveteme wan hunder im forte-for taūsan, dūmūtaiyi ra nafinen enirora nin 
eni Itemen isen. 

2Im yau morigi navian sai marugi pokop sugkū navian ōvun nū tamas, ĭm sugkū 
navian yowar horog: ĭm navian mori yaū morigi yeti sugkū navian naūrugis 
nagkū ōveteme tamas ūmnumpi: 

3ĭm irora ūcesemsi sugkū nagkū narūfo itevaū ūnipmi potnumpūtūo, ĭm 
ūniminda ōvun nurah nomūrep devat ĭm ūniminda ōvun elder: ĭm tawi sai 
neteme faneteme worokili narūfo mori kō irora mori wan hunder ĭm forte-for-
taūsan, mori irora pe mori dūmūsevasi irora murugi nemap. 

4Im irora ima mori dūtū umpi irora ūr ugi ōvasiven; popōwo irora ōvun nefi 
sentevives wokon. Im irora ima mori ūmnūri Lam ia ĭm ia mori iyi emagkū 
emampewi. Im dūmūvasi irora tampoli morokonda ōveteme, woreti novwan 
ĭtmampūn pugi Nōbū ĭm pugi Lam. 

5Im tawi sai nimpiri enirora: kō irora aremai wokon. 

6Im yaū mokesi sai mōmū nagelo yemokep imelūo ūneai, ĭm yevai nam 
navosavos ūnam worotorenūwi pun ora umante ra nemap, ĭm punora ōvun lō 
sū ĭm savūta sū ĭm ōvun netevokontū sū ĭm pun ora ūmanūwi ōvun nam sū 
omwisū ra nemap; 

7ĭm iyi yemenūwi ugi navian sah, memokū, Wamtitugi Nōbū, ĭm wumpi 
nilasilaswi nisekon; popōwo nempugon nurian eni okovelum; mūtevita iran iyi 
mori yemumpi pokop ĭm namep ĭm tok ĭm ōvun nipmi nū itokili. 

8Im sai mōmū nagelo, mori dūrūgi, yemūri, memeūwi memokū. Umol Babelon, 
Itnesog umol nusian nūrū mori, mori yemumpi nugkugko iranda lōsū omwisū 
woremoneki wain narakai ugi tampalaū isen. 

9Im sai mōmū nagelo, deselugi, yemūr ora, yemenūwi ugi navian horog, 
memokū, Nagkū sai neteme onteveta iran nūrah mori ĭm safi eni, mampai safi 
ra nafinen isen, 

10kū ra nokoven isen, iyi sugkū onemoneki wain ra narakai eni Nūbū, mori 
umnumpi wokon nugkugko ra kup ra narakai tamas eni; ĭm wonililiki iran ugi 
nom ĭm narokas ūniminda, ōvun nagelo tumpora, ĭm ūnipmi Lam: 

11ĭm emesah nūgon nom ra nililiki nūsian enirora ūvūm nevi sū indowi indowi; 
ĭm tawi nemolsep enirora dan ĭm būmrok, mori irora mori ūmenteveta ra 
nūrah mori ĭm safi eni, ĭm dūmūvai safi ra nin eni. 

12Imo oti nivnak enirora ōvun tanepo, ĭt irora umafinte nam alma eni Nōbū, ĭm 
tavniri eni Iesū. 

13Im yaū morigi sai navian yemne ūnpokop, memenūwi memokū, Etaiyi, 
memagkū, Nevaieves irora mori umamas ra Novsūromon, ĭm randan sū indowi: 
miyi Naviat Tumpora emagkū, ĭtnesog, magkū irora wampai nemindog marugi 
ōvun nagelaū enirora; popōwo ĭtnesog ōvun novwan ōvun numpūrak enirora 
wonūrora. 

14Im yaū mokesi, ĭm pah, sai numpwaū nesebo; ĭm yaū mokesi ĭm sai 
yemiatesep ran tan numpwaū mori ĭm iyi sugkū netni eni neteme, ĭm 
yemevaiugi kraūan kold ra numpūn, ĭm ra nokoven sai sikel naiyoh, 

15Im sai mōmū nagelo yivelum marugi tempel, ĭm yemasor ugi navian horog 
pugi iyi mori yematesep ra numpwaū, memenūwi memokū, Vai sikel enugkĭk 
ĭm tantevi popōwo novwan ra nemap popōwo nempugon woralekon 
okevelum, ĭm um umkaives wokon. 

16Im iyi mori yematesep ra numpwaū yemetipe sikel eni ra nemap; ĭm novwan 
ra nemap yetin tantevi. 

17Im sai mōmū nagelo yivelum marugi tempel mori ūnpokop, ĭm iyi sugkū yivai 
sai sikel naiyoh. 

18Im sai mōmū nagelo yivelum marugi nefati, iyi mori okovai horog iran nom; 
miyi yemasor ugi navian horog pugi iyi mori yivai sikel naiyoh, memenūwi 
memokū, Vai sikel naiyoh enugkĭk, ĭm semsimugi ōvun nifir vain ra nemap; 
popōwo novwan isen umumkaives. 

19Im nagelo yemetipe sikel eni ra nemap, memsemsimugi novwan vain ra 
nemap, ĭm yemtafugi ra wainpres, wainpres nūsian, ugi narakai tamas eni 
Nōbū. 

20Im dūmūwai wainpres ratilat siti, ĭm yemne de marugi wainpres mori, mafeli 
braidel isenda ōvun hors, yem orari ran tan nemap tū hunder mail. 

Reveleson 15 



511 

 

NAM NUMPUSOK ITĒVAU ENI IESU KRISTO NOVSUROMON ENUGKOS 
Erromangan New Testament © British and Foreign Bible Society, 1909,1979. 

© 2019 Bible Society in the South Pacific. 
 

 
 

 

1Im yaū mokesi sai mōmū safi ra pokop, horog ĭm navlugi nūsian, memagkū, 
ōvun nagelo seven dūmūvai ōvun morigumpūnū nililiki seven, mori aveni, 
popōwo ra irora Nōbū onakompeli narakai eni. 

2Im yaū mokesi sugkū tok nainaū yemsompelūlye ugi nom; ĭm irora mori 
dūmūtantevakepe iran nūrah mori, ĭm iran safi eni, ĭm iran number eni nin isen, 
ĭm dūmūtūok ran telugon tok nainaū mori, ĭm irora dūmūvai ōvun harp eni 
Nōbū. 

3Im irora ūmeeemsi narūfo eni Moses livsaū eni Nōbū, ĭm narūfo eni Lam, 
memagkū, Ovun numpūrak enugkĭk oti nūsian ĭm navlugi tamas wokon, Ah 
Novsūromon Nōbū Tantevakepe; ĭm nogko ĭm tanepo ōvun netevarū sū 
enugkĭk, Natemonok ra ōvun nempugon sū. 

4Mē otū nemetet. Ah Narisah, iram? ĭm mē otū onumpi nilasilaswi ra nin 
enugkĭk? popōwo kĭk aremai wokon; ĭm lō sū omwisū wampelum ĭm 
wonteveta ūnimtum, popōwo umenūatumpeni sū ōvun nunipūrakeves omwisū 
enugkĭk. 

5Im penūri imo sū ĭm yaū mokesi, ĭm pah, nefati ra nimo tumpora ra 
numpūvsok ūnpokop yetin taipelah: 

6ĭm dūmūvelum marugi nefati ōvun nagelo seven mori dūmūvai norigmpūnū 
nugkugko seven mori, ĭm dūmūevarugi ugi ōvun nevat aremai wokon, 
sentivives ĭm lilareves, ĭm dūmūtoetiyi nalaūmata kold. 

7Im sai ra irora ōvun nūrah nomūrep yemevun ora ōvun nagelo seven, ōvun 
beson kold seven ūvwarugi narakai eni Nōbū, mori amūrep indowi indowi. 

8Im nimo tumpora yovwara ugi nūgon nom marugi nilasilaswi eni Nōbū, ĭm 
marugi horog isen; ĭm tawi sai neteme faneteme worintorimpe ra nimo 
tumpora mori, mafeli norigumpūnū nugkugko seven isenda ōvun nagelo seven 
yemekompelisū. 

Reveleson 16 

1Im yaū morigi sai navian horog marugi nimo tumpora mori, yemenūwi pun 
ora ōvun nagelo seven mori, memokū, Uve Kĭmi, wosiligi bēson seven mori ugi 
narakai eni Nōbū ra nemap. 

2Im iyi nagelo saiugi mori yive, ĭm yem wosiligi bēson eni ra nemap; ĭm yetepū 
novli ūr iranda ōveteme safimori dūmūvai safi nūrah iranda, ĭm dūmūteveta ra 
safi dūmūteveta ra safi eni. 

3Im nagelo dūrūgi yemwosiligi bēson eni ran tok; ĭm yet: pū sugkū de eni 
neteme mas; ĭm dūmas irora sū ōvun nomūrep, omwisū mori siame dūm tite 
ran tok. 

4Im nagelo deselugi yemwosiligi bēson eni ra ōvun nintelep ĭm ra ōvun 
navūanda nū; ĭm yetepū de. 

5Im yaū morigi nagelo ra ōvun nū, yemenūwi memokū, Kĭk tanepo, mori kĭk 
emante ĭm kĭm mante, Kĭk Tumpora wokon; 

6irora dumwosiligi de isenda ōvun tanepoves ĭm ōvun profet, ĭm kĭm ōvun ora 
de woremoneki, ĭm kĭmūrian iranda ugi tanepo popōwo ugi numpūrak enirora. 

7Im yaū morigi sai ra nefate, yemenūwi memokū, Itnesog, Kĭk tanepo ĭm ōvun 
nūrian omvisū enugkĭk nogkoves indowi, Ah Novsūromon Nōbū, Tantevakepe. 

8Im nagelo devatugi yemwosiligi bēson isen ra nipminen; ĭm dūmūvugi horog 
woretni ōveteme ugi nom. 

9Im ōveteme dūmaū ugi nūsian nasūsah: ĭm irora dūmūtavuntan nam sat 
nūsian nin eni Nōbū mori horog iranda ōvun norigumpūnū nililiki ima sū mori; 
ĭm irora dūtūnūatumpeni numpūrak enirora worevugi iyi nilasilaswi. 

10Im nagelo sūkrimugi yemwosiligi bēson eni ra potnumpūtūwō eni nūrah; ĭm 
yelebokevat lō isen; ĭm irora dūmnalse nelūamenda enirora popōwo ugi nesorū 
tamas, 

11ĭm irora dūmūtavūntan ra Nōbū ūnpokop popōwo ugi ōvun nesorū, ĭm ōvun 
novli enirora; ĭm irora dūtūrigisat ugi ōvun nagkaū enirora. 

12Im nagelo sūkrim-mesekaiugi yemosiligi bēson isen ra nintelep, nintelep 
nūsian mori Yūfretes, ĭm yilaū nū iran mori, ma wonumpi selat nisekonda ōvun 
fan lō mori wamne ūnūr mampelum. 

13Im yaū mokos ora naviatindi nililūwo desel, dūmūvelum marugi nūgon 
drakon, mĭ marugi nūgon nūrah mori, ĭm marugi nūgon profet namlai, ĭm irora 
sugkū wevlah: 

14popōwo irora ōvun naviatindi ōvun natmas, ūmnumpi ōvun safi; mori 
ūmarnpe pun ora ōvun fanlō ra nemap omwisū, woresemsimokonda saiteven 
ra navakat ra dan nūsian eni Nōbū, Tantevakepe mori. 

15(Pah, ya ampelum sugkū neteme numprok. Nevaieves iyi mori um navlis, ĭm 
afinte nemas isen, kū entawi iyi onavan wokon, ĭm irora wagesi narumprum 
eni.) 

16Im irora dūmūsemsimokonda ra mumpon nūrū mori umatovnin ra nam 
Hibrū memagkū, Har-Maketton. 

17Im nagelo sūkrimdūrūgi yemwosiligi bēson isen ra nemetagi; ĭm sai navian 
horog yemne marugi tempel, marugi potnumpūtūwo, yemeni! wi, memokū, 
Isūma, umokompeli sū: 

18ĭm yetepū torepis ĭm navianda, ĭm yowar; ĭm sai nusian nomiok, horog 
wokon, tawi sai horog sugkū ra ōvun nempugon ōveteme dūmūte ra nemap, 
popōwo nomiok nūsian wokon mori. 

19Im yetevavi siti nūsian mori ra nilpon desel, ĭm dūmomol ōvun siti ra ōvun lō: 
ĭm Nōbū yementeme Babelon nūsian mori, ma iyi ampugi woromoneki kup 
wain ra narakai nūsian isen. 

20Im dūmūvia ōvun ailand omwisū, ĭm dūtokosora ōvun numpūō. 

21Im yemne ūnpokop nūsian nebib iranda ōveteme sugkū nevat, numpo sugkū 
paūn wan hunder sai ĭm sai: ĭm ōveteme dūmūtavūntan namsat iran Nōbū 
popōwo ugi nebib nevat nugkugko mori; popōwo nililiki tamas iranda ugi pe. 

Reveleson 17 

1Im yivelum sai ra irora ōvun nagelo mori seven mori dūmūvai ōvun bēson 
seven, miyi yemenūwi poyaū, memokū, Elum igko, ĭm ya osesi punok nūrian 
iran nasiven tori nūsian mori umantisep ra ōvun nū sikat; 

2iyi mori ōvun natemonok ra nemap dumumpi tampalaū ūndū, ĭm dūmemlū ugi 
wain ra tampalaū isen ōveteme ra nemap. 

3Im yemoriuki pelah yaū ra Naviat ra nūrū wokon: ĭm yaū mokesi sai nasiven 
yemetesep ran tan sai nūrah navlar, ĭm sikat nin isen, nam sat nūsian ōvun nin 
mori, ĭm yeti numpūn seven isen ĭm nimpati ten. 

4Im nasiven mori yivaiugi iyi nemas purpel ĭm navlar ĭm yemevaiugi iran tan 
omwisū kold ĭm ōvun nevat aremai wokon ĭm ōvun perl, ĭm ra nokoven sai kup 
kold ovwarugi ugi tiame sat omwisū, 

5mori tiame nililūwo ra tampalaū isen ĭm ra nafinen dūmūtaiyi nin sai, 
memagkū, Tiame natiumpene, 

6Babelon nusian, dinemenda ovasiven tori ĭm tiame ur wokon omwisū ra nemap. Im 
yaū mokesi nasiven mori, miyi yememlū ugi de isenda ōvun tanepo ĭm ugi de 
isenda mori dūmūtalokonda popōwo dūmumpūvsok ra Iesū. 

7Im pol sugkū yaū mokesi nasiven mori yaū mavlugi tamas. Im nagelo 
yemtagkoyaū, memenūwi memokū, Kĭm avlugi irasie? Ya anūwi pon ok 
natiumpeni eni nasiven mori, ĭm ugi nūrah mori yemoriuki iyi ran tan, mori yeti 
nimpati seven ĭm numpūn ten iran. 

8Nūrah mori kĭm mokesi yemete, ĭm tawi iyi faneteme marima; ĭm iyi ampelum 
mōmū marima marugi nokol numpoū impwap isūt, ĭm umampe ra niswate. Im 
wonavlugi irora mori ūmante ra nemap, mori irora mori dūtūtaiyi ninda ra 
netaiyi nomūrep marugi natipotnin nemap, pol sugkū irora wagesi nūrah mori, 
ma yemete, ĭm tawi iyi marima, ĭm momampelum. 

9Imo oti nelekon nūintanwi. Ovun numpūn mori oti ōvun numpūō seven, mori 
nasiven umentesepwi; 

10ĭm irora sugkū ōvun fan lō seven faiv dūmūmol, saiteven umante, ĭm sai 
mōmū otūvelum lap; kō polsugkū ampelum, iyi antindowi nempugon virok. 

11Im nurah mori yemante, ĭm tawi iyi marima, iyi pe iyi oti sūkrimdeselugi, ĭm 
iyi sai iranda seven mori; ĭm iyi umampe ra niswate. 

12Im ōvun nimpati ten mori kĭm mokesi oti ōvun fan lō ten, mori dūtū vai sai lō 
lap; kō irora ūvaisū narigi sugkū ōvun fan lō, dal nūrah mori, ugi nempugon 
botibot wokon. 

13Im tarū saiteven enirora, ĭm irora ūmetinimpe faneteme ĭm narisah enirora 
pugi nūrah mori. 

14Im irora wonavakat iran Lam, Kō Lam ontantevakepe iranda, popōwo iyi 
Narsah iranda ōvun narisah, ĭm Fan lō iranda ōvun fan lō; ĭm irora mori ūmante 
dal iyi wontantevakepe sugkū, mori dūmūvrokonda ōvuntampoli ōvun tanepo. 

15Im iyi yemenūwi poyaū, memokū, Ovun nū mori kĭm mokesi, iye mori nasiven 
tori yemetesep, irora oti ōveteme ra nūrū sū nūrū sū, ĭm ōveteme semsimak 
nūsjan, ĭm ōvun lō sū, ĭm ōveteme ūmanūwi ōvun nam sū. 

16Im ōvun nimpati mori kĭm mokesi, ĭm ōvun nūrah mori, irora wonakan pugi 
nasiven tori, ĭm irora wonumpi iyi nimakalep ĭm norumkor wokon, ĭm irora 
woneni fan isen ĭm watni eveni nokolisiran ugi nom. 

17Popōwo Nōbū yemetipe ūnōwanda worumpi tarū isen, ĭm worevai tarū 
saiteven ūnōwanda, ĭm worevugi nūrah lō isenda, afeli ōvun nam eni Nōbū 
onekompeli sū. Im nasiven mori kĭm mokesi oti siti nūsian mori, mori umnari 
iranda ōvun fan lō ra nemap. 

Reveleson 18 

1Im ponūri imo sū tiame yaū mokesi sai mōmū nagelo yemyep marugi pokop, 
ĭm yivai nūsian horog narigi; ĭm yemnilara tamas nemap ugi nilasilasiwi isen. 

2Im iyi yemenūwi, memokū, Umol Babelon nūsian mori umol, ĭm iyi nūrū 
nisekonda ōvun naviatindi, ĭm nimo nugkugko nisekonda ōvun naviat nililūwo 
omwisū, ĭm nimo nisekonda ōvun menūōk nililūwo ĭm nokosindi. 

3Popōwo ūmomol ōvun lō sū popōwo ugi naraki nipmi tampalaū isen; ĭm ōvun 
fan lō ra nemap dūmumpi tampalaū ūndū iyi, ĭm ōveteme sevasi dūmūvai nōēte 
tamas popōwo ugi tiame aremai sikat iyi yivasi tovun ora dan sū. 

4Im yaū morigi sai mōmū navian marugi pokop, yemenūwi memokū, Uvelum, 
lō sorūg, marugi iyi, ma kimi ūtū wante dal mūtū navovo dal ra ōvun sat sū isen, 

5ĭm ma ūtū wampelum irami sokomūlep ūr tamas isen popōwo sat sū isen 
yitelisah afeli ūnpokop ĭm Nōbū umneteme narekindi eni omwisū. 

6Uteampenum iran sugkū yemtalug, mōīm talugpugi nempugon devat sugkū 
nipmi ōvun numpūrak isen: 

7ra kup mori yemorokon ūyorokon nisekon nempugon dūrū. Im sugkū iyi 
yemumpi nilasilasiwi iran, ĭm yemsompele dan sū, ūvugi sugkū sokomulep 
tamas ĭm norigumpūnū; popōwo iyi ūmagkū ūnōwan, yaū sai nasemnalam 
horog, ĭm tawi yaū neviumpūwi, 

8ĭm ya otū agesi norigumpūnū, tawi. Popōwo pe ra dan saiteven wampelum 
ōvun nililiki tamas irand, nemas, ĭm norigumpūnū, ĭm temas; ĭm wonatni eveni 
iyi ugi nom; 

9popōwo iyi Narisah Nōbū horog mori yemūrian iran ugi ōvun numpūrak isen. 
Im ōvun fan lō ra nemap, mori dūmumpi tampalaū ūndū iyi ĭm dūmūsompele 
tamas dal iyi, wonakūr ĭm wontogageri popōwo ugi iyi, polsugkū 
wontopotnemi nūgon nom masekar isen, 

10ĭm irora wantur isūt popōwo ugi nemetet sokomulep, ĭm irora, wanūwi mu-
magkū, Owe, owe, pah! Sĭti nūsian, Babelon, siti horog! Popōwo ra auor saiteven 
wokon narian enugkĭk okovelum iram. 

11Im ōveteme sevesi ra nemap wonageri ĭm wonakūr popōwo ugi iyi, popōwo 
tawi sai neteme ampasi mōmū sai entie sai enirora indowi; 

12ōvun nōēte enirora, kold, ĭm silver, ĭm nevat norōor, ĭm perl, ĭm nemas linen 
aremai, ĭm purpel, ĭm silk, ĭm navlar; ĭm ōvun nē nempen omwisū, ĭm ōvun 
vesel aivori, ĭm ōvun vesel omwisū, umnumpi ugi ōvun nē aremai wokon, ĭm 
ōvun vesel bras, ĭm ōvun vesel airon, ĭm ōvun vesel marbel; 

13ĭm sinamon, ĭm ōvun novsin topavū nempeneves, ĭm mur nempen aremai, ĭm 
oiel woresoveli ĭm sent, ĭm wain, ĭm oiel, ĭm flaūer aremai, ĭm whiit, ĭm katel, 
ĭm ōvun pugipugi; ĭm ōvun nōēte sugkū ōvun hors, ĭm ōvun kar woralo, ĭm 
ōveteme ūmuagelaū wokon: ĭm ōvun naviat isenda ōveteme. 

14Im ōvun novwan mori naviat enugkĭk yemelasivian ĭm tawi irora, ĭm ōvun 
tiame sū nūval ĭm dumpon aremai ĭm tawi sai nisekom marima, ĭm ōveteme ūtū 
agesora mōmū indowi. 

15Im ōveteme sevasi mori dūmūtipe nōēte, mori popōwo ugi iyi, wantūr isūt 
popōwo nemetet ugi nililiki isen, ĭm wonageri ugi norigumpūnū tamas; 
mōmenūwi mūingkū. 

16Owe, owe, ugi siti nūsian, yemevaiugi iyi ugi nemas linen aremai ĭm purpel ĭm 
navlar, ĭm nevat norōor ĭm perel! 

17kō ra aūor saiteven ima sū nūsian nōēte ivesaū. Im ōvun natemonok ra ōvun 
lō, ĭm irora sū ūmampe iyi ĭm iya ran tok ra lō, ĭm ĭm ōvun-torugat ra lō, ĭm irora 
sū mori ūmnumpūrak ran tok dūmūtūr isūt, 

18ĭm dūmasorsah pol sugkū dūmūtopotncnĭi ra nūgon nom ra nasakam isen, 
mūmūvūwi mumokū, Mē sai siti sugkū imo nūsian siti? 

19Im irora dūmūsevi numpūnda ugi navivon nemap, ĭm dūmasor mūmageri 
mfimorigumpūnū, mūmoku, Owe, owe, ugi siti nūsian, iye mori dūmūvai nōēte 
tamas, mori irora sū mori ĭm ōvun lō isenda rantok popōwo ugi noete nūsian 
isen! popōwo ra nempugon oūor saiteven yivevasū ōvun sie isen. 

20Avos iran, kĭmi ōvun apostol, ĭm kĭmi ōvun profet; popōwo Nōbū yemūrian 
nurian enugkimi iran. 

21Im sai nagelo faneteme yivai sai nevat sugkū milston tamas, ĭm yitafugi ran 
tok, memenūwi memokū, Sugkū sū imo wontafugisep Babelon ugi nugkugko, 
mori siti nūsian, ĭm ūtū agesi iyi nempugon sai mōmū indowi. 

22Im ūtū wandigi mōmū indowi ra mumpon kĭk navianda ra harp kū irora mori 
ūmuntai ōvun narūfo ra ōvun sie kū irora umelimsi naūrugis kū irora ūmūntai 
trumpet, ūtū wagesora ōvun nelekon ra ōvun numpūrak omu-wisū, tawi 
indowi; ĭm ūtū wandigi navian milston mōmū indowi ra kĭk; 

23ĭm ūtū selai nilarara sai lamp mōmū indowi ra mumpon kĭk; ĭm ūtū wan digi 
navianda nateman ĭm nasiven ra nempokelah nempugon sai mōmū ra kĭk; 
popōwo ōveteme sevasi enugkĭk dūmūte ōvun natemonok nōēte ra nemap; 
popōwo ugi sokowar dūmumpiriwokonda lō sū ra nemap. 

24Im ra mumpon iyi dūmokesiwi de isenda ōvun profet ĭm ōveteme tanepo, ĭm 
de isenda omwisū mori dūmūtalokonda ra nemap. 

Reveleson 19 

1Im penūri imo su tiame yaū morigi sugkū navianda sai nūsian netevokontū 
ūnpokop, dūmūnūwi mūmokū, Alelūya; Nēyōwara, ĭm nilasilaswi, ĭm faneteme, 
umante isen Nōbū enugkos; 

2popōwo Itnesog ĭm nogko netevarū isen iran neteme; popōwo iyi yemūrian 
nasiven tore nūsian, mori yemumpi ūr nemap ugi tampalaū isen, ĭm yemūrian 
tampenigi de enirora ōvun lĭvsaū eni iran iyi. 

3Im nempugon saimōmū dūmūnūwi, magkū, Alelūya. Im nūgon nom isen 
umesah indowi indowi. 

4Im ōvun elder twente-for mori ĭm ōvun nūrah mori devat dūmumol ĭm 
dūmūteveta iran Nōbū mori umentesep ra potnumputūwo, mūmūnūwi 
mūmokū, Amen, Alelūya. 

5Im sai navian yivelum marugi potnumpūtūwo, memenūwi memokū, Uvugi 
Nōbū enugkos numpeleves, kĭmi sū ōvun lĭvsaū isen, kĭmi mori kūmamtetugi 
iyi, kĭmi mori ōveteme wokon ĭm ōveteme horog. 

6Im yaū morigi sai navian sugkū navianda sai netevokontū tamas, ĭm sugkū 
navian ōvun nū sikat, ĭm sugkū navian yowar horog wokon, dūmūnūwi 
mūmokū, Alelūya; popōwo Narisah Nōbū enugkos, Tantevakepe, umnari. 

7Aremai kos kelen avos memampekotekat tamas, ĭm aremai kos kelampugi iyi 
nilasilaswi: popōwo nempokelah eni Lam okovelum, ĭm otavesves sū retepon 
eni. 

8Im yeti novugi worevaiugi iyi ugi linen aremai, nilareves ĭm sentevives; 
popōwo linen aremai oti ōvun numpūrak aremai isenda ōveteme tanepo. 

9Im iyi yemenūwi poyaū, memokū, Etaiyi, memagkū, Navaives irora 
dūmūvrokonda ra nevag ra nempokelah eni Lam. Im iyi yemenūwi poyaū, 
memokū, Imo sū oti ōvun nam ĭtnesog eni Nōbū. 

10Im yaū momal ōnowon woreteveta iran. Kō yemenūwi poyaū, memokū, Etū 
umpi sugkū, tawi; Yaū sai lĭvsaū dal kĭk ĭm dal irora revensaime sorum mori 
ūmofinte nam numpūvsok eni Tesū: teveta iran Nōbū; popōwo nam 
numpūvsok eni Iesū oti fan nam ra nam dūmūnūatumpeni. 

11Im yaū mokesi pokop yemtaipelah; ĭm yaū mokesi sai hors nesebo, ĭm 
dūmaotvnin iyi mori yemetesep ran tan, magkū neteme Tavniri ĭm tanepo; ĭm 
ugi tanepo iyi umnūrian ĭm iyi umnimpi navakat tanepo sugkū. 

12Im nipmi eni sugkū selūamen nom, ĭm sikat kraūan ra numpūn; ĭm dūmūtaiyi 
nin sai isen, kō tawi sai umagkili nin mori, iyi saiteven wokon umagkili iyi pe 
iyi. 

13Im yetn nevaiugi iyi ra sai nemas dūmavwi ra de: ĭmdūmatvonin isen, magkū, 
Nam eni Nōbū. 

14Im ōvun ūvrami umante unpokop dūmūri iyi mūtesep ran tanvōrun hors 
nesebo, dūmūvaiugi irora ugi nemas linen aremai, nesebovos ĭm sentevives 
wokon. 

15Im yemne marugi nūgon sai naūitūga nayo, ma iyi ontai ōveteme ra nūrū sū 
ugi: ĭm iyi onari iranda ugi saū airon: ĭm iyi okowai wainpres ra narakai 
nugkugko eni Nōbū Tantevakepe. 

16Im dūmūtaiyi sai nin ra nemas isen ĭm ra nevan eni, memagkū. FAN LO RA 
OVUN FAN LO, IM NARISAH RA NARISAH. 

17Im yaū mokesi sai nagelo yemetūr, ra nipminen; yemenūwisah pun ora ōvun 
menūōk omwisū mori ūmagkep ūneai, memokū. Uvelum mūsesimugkūm 

18saiteven ra nūsian nevag eni Nōbū; memagkū kwoneni kĭmi fan isenda ōvun 
fan lō, ĭm fan enirora ōvun nivūō ra ūvrame, ĭm fan isenda ōveteme horog, ĭm 
fan enirora ōvun hors ĭm ra irora ūmenteeep ran tanda, ĭm fan isenda ōveteme, 
isenda mori ūtūm nagelaū wokon ĭm isenda mori ūmnagelaū wokon, ōveteme 
wokon ĭm ōveteme horog. 

19Im yaū mokesi nūrah mori, ĭm ōvun fan lō ra nemap, ĭm ōvun ūvrame isenda, 
dūmūsemokonda saiteven worumpi navakat iran iyi mori yemetesep ran tan 
hors mori, ĭm iranda ōvun ūvrame isen. 

20Im dūmūlekavi nurah nagon mori, ĭm dal iyi profet nimpri mori yemumpi 
ōvun nokesinapūp ūnipmi eni, mori ugi ima pe yemempiriwokonda mori dū 
mūvai safi eni nūrah iranda, ĭm irora mori ūmenteveta ra safi isen: 

21ĭm dūmūtafugi dūrū sū amūrep ra mumpon nūr umnaū ugi narukas: ĭm 
dūmūtalokonda nugkon dūmetor ugi naūitūga eni iyi mori yemetesep ran tan 
hors, naūitūga mori yemne marugi nūgon isen: ĭm vetin talira ōvun menūōk ugi 
fand isenda. 

Reveleson 20 

1Im yaū mokesi sai nagelo yemyep marugi pokop, ĭm yivai ki ra nūr nompōū ĭm 
sai nūsian ĭtyen ra nokoven. 

2Im yemūrūlcki drakon, mori neskil ĭtalam, mori oti Diabolo ĭm Setan, ĭm 
yemeiti nempugon ōvun nevi sū wan taūsan, 

3ĭm yitafugi ra nūr ūnompōū, memsumpat, ĭm yemumpi nūgon nigar iran ugi 
wororūloki nugkugko, ma iyi tawi faneteme mōmū woroumpiriwokonda ōvun 
lō ra nemap mafeli onekompeligi ōvun nevi sū wan taūsan mori: ĭm penūri 
wonosōli iyi nempugon bolibot wokon. 

4Im yaū mokesi ōvun potnumputūwo ĭm irora mori dūmūtesepwi iranda, ĭm 
dūmūtipe irora worūrian iranda ōveteme: ĭm yaū mokesi naviat enirora mori 
dūmūtantevi numpūnda popowo ugi numpūvsok enirora ra Iesū, ĭm popōwo 
ugi nam eni Nōbū, ĭm irora sugkū dūtūtevetá ra nūrah nagon mori, kū safi eni, 
ĭm dūtū vai safi mori ra nafininda ĭm ra nokovenda; ĭm irora dūmamūrep, ĭm 
dūmari dal 

5Krĭstō ōvun nevisū wan taūsan. Im dūtū evsorasah nevisū wan taūsan. Im dūtū 
evsorasah nugkon ōveteme nemas yemetor mafeli yetin okompeli nevi sū wan 
taūsan mori. Imo oti nevsorasah mampūm. 

6Nevaieves Im aremai iyi mori isen dal irora ra imo nevsorasah mampūm: 
popōwo iranda, iroro mo, nemas dūrūgi tawi faneteme worumpi sie; kō irora 
wante ōvun lĭvsaū tumpora eni Nōbū ĭm isen Krĭstō, ĭm irora wonari ūndū iyi 
nevi sū wan taūsan. 

7Im nagkū onekompeli nevi sū wan taūsan mori; antin suli Sētan marugi nimo 
nugkugko isen, miyi onavan-avan worumpiriwokonda ōvun lō sū 

8ūmante ra ōvun novlūtnin devat ra nemap, ōveteme Kok ĭm ōveteme Makok, 
woresemsimokonda saiteven woravakat: irroa tamas wokon sugkū ōvun 
narevin ran tok. 

9Im irora dūmavan ra ōvun nemap omwisū, ĭm irora dūmūramtugi nare isenda 
ōvun tanepo, ĭm ra siti paū iyalepi mori: kō yemyep nom marugi pokop iranda, 
mūmūtni irora. 

10Im dūmūtafugi setan mori yempiriwokonda ra nūrū nemsin nom ĭm narukas, 
ĭm yūi sugkū ūmante nurah nagon mori ĭm profet nimpiri; ĭm irora wantindowi 
ra sokomūlep nūsian wokon dan ĭm pūmrok ūvum nevisū indowi indowi. 

11Im yaū mokesi sai nūsian potnumpūtūō nesebo, ĭm iyi mori yemetesep ran 
tan, ĭm nemap ĭm pokop dūmalo marugi nipmi isen; ĭm yetūte sai nūrū mōmū 
nisekonda. 

12Im yaū mokosora ōvun nemas ōveteme horog ĭm irora ōveteme wokon, 
ūnipmi potnumpūtūwo; ĭm dūmūselevlevi ōvun netaiyi; ĭm dūmūselevlevi sai 
mōmū netaiyi, mori netaiyi ugi nomurep ūvrūni; ĭm dūmūrian iran da ōvun ne 
mas sugkū tiame dūmūtaiyi ra mumpon ōvun netaiyi, sugkū ugi ōvun 
numpūrak enirora. 

13Im tok yemtenimpe ōvun nemas ra mumpon iran iyi; ĭm nemas ĭm Hēdes 
dūmūtinimpe ōvun nemas mori dūmūte ra irora: ĭm dūmūrian iranda ōveteme 
omwisū sugkū ugi ōvun numpūrak enirora. 

14Im dūmūtafugi nemas ĭm Hēdes ra mumpon nūrū nimsin nom. Imo oti nemas 
dūrūgi, mori nūrū nimsin nom. 

15Im irora sū mori dūtūtaiyi irora ra mumpon netaiyi nomurep ūvrūni, 
dūmūtafugi irora ra mumpon nūrū nimsin nom. 

Reveleson 21 

1Im yaū mokesi sai pokop ĭtevaū ĭm sai nemap ĭtevaū: popōwo pokop ĭtevaū ĭm 
nemap ĭtevaū dūmūviya sū; ĭm tok pe tawi mōmū. 

2Im yaū mokesi, siti tumpora mori Yarūsalem ĭtevaū, yemyep marugi pokop 
marugi Nōbū, yemtavesves sugkū itnumpūkon umnevaiugi iyi ra nempokelah 
nisekon asūon. 

3Im yaū morigi sai navian horog marugi potnumpūtūwo, yemenūwi memokū, 
ĭtnesog, mimo tumpora eni Nōbū ūmante dal ōveteme, miyi antindowi dal irora, 
ĭm irora wante ōveteme ison, ĭm iyi pe iyi Nōbū antindowi dal irora, miyi ante 
Nōbū enirora: 

4ĭm Nōbū onesentivi ōvun nūlipmi omwisū morugi niminda; ĭm tawi nemas 
nempugon sai mōmū; ĭm tawi mōmū norigumpūnū, kū tugageri, 

5kū nesorū, tawi indowi mōmū tiame ĭtnimpria dūmūviasū. Im iyi mori 
umantesep ra potnumpūtūroa yemenūwi, memokū, ĭtnesog yakum mumpi 
tiamesū ĭtevaū. Im iyi yemenūwi poyau, memokū, Etaiyi: 

6ĭtnesog imo sū ōvun nam, ĭm aremai woravsivsi. Im yemenūwi povaū, 
memokū ĭtnesog okompeli sū aveni. Yaū Alfa ĭm yaū Omeka, natipotni tiame ĭm 
aveni iran tiame. 

7Ya ampugi mori umampeumnek marugi navūanda nū nomūrep tamas 
woremoneki. Im mori umatekisah ampai nisekon imosū tiame, 

8ĭm ya ante Nōbū isen ĭm iyi ante netūg yaū. Kō ugi irora mori, ōvun netromoro, 
ĭm ōvun netūtavnirigi, ĭm ōvun nokosinda, ĭm ōvun talugi, ĭm ōvun tampalaū, 
ĭm ōvun sokowar, ĭm irora umenteveta ra ōvun natmas, ĭm ōveteme 
ūmanūwinamlai, irora wantindowi ra mumpon nūrū mori umnaū ugi nom ĭm 
narūkas; ĭm imo oti nemas ra nisah. 

9Im yivelum povaū sai ra irora ōvun nagelo seven mori dūmūvai ōvun bēson 
seven mori, mori dūmagelaū ugi ōvun sokomulep seven ra nisah mori; ĭm iyi 
yemenūwi pavoū, memokū, Elum ĭgko, ĭm ya osesi pun ok Itnumpokon, mori 
retepon eni Lam. 

10Im iyi yemuruki pelah yaū ra Naviat ra sai numpūō horog ĭm tantop, ĭm yisesi 
poyaū siti tumpora Yerūsalem, 

11yemyep marugi pokop marugi Nōbū, ĭm nilasilas, wi eni Nōbū iran; ĭm nilar 
isen yeti sugku nevat norōor, ĭm sugkū ĭasper, ĭm nilar sugkū kristal; 

12ĭm sai novūvent nūsian ĭm tantop; ĭm nūgon selat isen twel, ĭm ra nakoren 
ōvun nūgon ōvun nagelo atwel; ĭm dūmūtaiyi ōvun nin iran, mori ninda ōvun 
savūta isenda ōvun nitnimi Isrēel: 

13devsim narootū yeti nūgon selat desel; devsim ninporavū nūgon selat desel; 
ĭm devsim natūga nūgon selat desel; ĭm devsim naūritūga nūgon selat desel. 

14Im ra novūvent ra siti mori yeti ōvun nevat potnimo twel, ĭm yetin netaiyi 
iranda ninda enirora ōvun apostol twel eni Lam. 

15Im iyi mori yeman poyaū yivai sai denyūg kold woresafigi siti mori, ĭm ōvun 
nūgon selat wan, ĭm ōvun novūvent iran. 

16Im ĭt for nokorugi for nūr ra siti mori, ĭm tantop isen im nokorugi isen 
sugkūsū saiteven: ĭm yemsafigi siti ugi denyūg mori, 

17sugkū fiftin hunder mail ĭm tantop isen ĭm nokorugi isen ĭm ratekomsah 
imolūō horog sugkū wan hunder ĭm forte-for kūbet, sugkū safi eni neteme, 
nagelo yem safigi sugkū. 

18Im nimo novūvent ra siti mori yeti jasper: ĭm siti mori yeti kold wokon 
aremai, sugkū klas nilareves. 

19Im potnin novūvent ra siti mori yetin nilaswi ugi ōvun nevat norōor sikat ĭm 
aremai. Potnin saiugi ra novūvent yeti jasper; dūrūgi, safair, deselugi, 
kalsedone; devatugi, emerald; 

20sūkrimugi, sardoniks; sūkrimmesekaiugi sardeus; sūkrimdūrūgi, Krisolait, 
sūkrim deselugi, beril; sūkrimmindevatugi, topas; norolemugi, kraisoprasus; 
norolemtavgonesaiugi, jesint; narolcintavgonesdūrūgi, amesit. 

21Im nūgon selat twel mori dūti perl twel; perl saiten nūgon selat sai, im sai 
sugkū, ĭm omwisū sugkū; ĭm selat alam ra siti yeti kold wokon aremai, sugkū 
klas umesentevi. 

22Im yaū metokesi sai nimo tumpora vūi ra mumpon; popowo Narisah Nōbū 
Tantevakepe, ĭm Lam ūmante nimo isen. 

23Im siti otū magkū ugi nipminen, kū itais woreselai iran: popōpowo 
nilasilasiwi eni Nōbū yemeliugesi iran, ĭm iyi Lam oti lamp nimsin. 

24Im ōvun lō sū wonavan ra ummpon nilar isen: ĭm ōvun fan lō ra nemap 
wampaiimpelum pugi nilasilasiwi enirora. 

25Im ūtū wonesompat indowi ōvun nūgon selat isen ra nempugon pūwakas 
(popōwo tawi sai pūmrok yūi): 

26ĭm lō sū wampaiimpelum tawi nilasilaswi ĭm narigi enirora: 

27ĭm ūtū entorimpe yūi ra mumpon sie sai nililūwo, kū sai umnumpi sai entie 
sai umagesindi ugi pe, kū umnamlai: kō irora wokon dumūtaiyi irora ra netaiyi 
nomūrep ūvrūne eni Lam. 

Reveleson 22 

1Im iyi yemsesi poyaū sai nintelep ugi nū nomūrep ūvrūne, nilarves sugkū 
kristal, yemne marugi potnumpūtūwo eni Nōbū ĭm isen Lam, 

2ilevoteven mumpon selat alam eni. Im ra nugkon ĭm nugkon nintelep yeti nē 
nomūrep, yoūwo ugi novwan nilepon sai ĭm sai twel, ĭm yemoūwo ra ōvun itais 
sū: ĭm nugklin iran nimsin worumpi torugat iranda lō sū. 

3Im ūtū wante mōmū noveret iranda oveteme: ĭm wante yūi potnumpūtūwo 
eni Nōbū ĭm isen Lam: ĭm wonteveta ra nufwaki iran ōvun lĭvsaū isen; 

4ĭm irora wagesi nipmi isen; ĭm ante nin isen ra nafininda. 

5Im otū ante pūmrok nempugon sai mōmū; ĭm irora ūtū wagkū ugi nilarara 
lamp, kū nilarisen nipminen; popōwo Narisah Nōbū ampon ora nilara: ĭm irora 
wonari ūvūm nevi sū indowi indowi. 

6Im iyi yemenūwi poyaū, memokū, Irora sū imo sū ovūn nam ĭtnesog ĭm aremai: 
ĭm iyi Narisah, Nōbū eni Naviat isenda ōvun profet, yemtamūli nagelo isen 
woresesi pun ora ōvun lĭvsaū isen ōvun tiame wonekompeli ra nempugon 
marima. 

7Pah, Itnesog, ya ampelum ĭtnum marimago. Nevaieves iyi mori umafinte 
aremai ōvun nam ūnūatumpene ra imo netaiyi. 

8Im yaū Yōane, yaū pe yaū mori, yaū morigi ĭm yaū mokesi imo tiame. Im 
polsugkū yaū morigi ĭm mokesi, yaū momol ūnipmi nowon nagelo mori 
yemsesi imo tiame poyaū. 

9Kō yemenūali poyaū memenūwi memokū, Ētū umpi sugkū, tawi: yaū sai lĭvsaū 
torugat ūndū kĭk ĭm dal irora ravinsaieme enugkĭk ōvun profet, ĭm dal irora 
ūmafinte ōvun nam ra imo netaiyi: efwaki ĭm teveta iran Nōbū. 

10Im iyi yemenūwi poyaū, memokū, Etū sompat ōvuu nam ūnūatumpene eni 
imo netaiyi; popōwo umpotipot nempugon isen. 

11Iyi mori tawi tanepo netevarū isen, aremai iyi onumpi sugkū netevani ūr isen; 
ĭm iyi mori nililūwo aremai wonumpi iyi nililūwo mōmū: ĭm iyi mori tanepo, 
aremai iyi onumpi tanepo mōmū: ĭm iyi mori tumpora, aremai onumpi iyi 
mōmū tumpora mōmū, 

12Pah, ĭtnesog, ya ampelum ĭtnum; ĭm umante nipmi enyaū nisekon neteme, 
worevon ora ōveteme omwisū sugkū numpurak enirora. 

13Yaū Alfa ĭm Omeka, natipotni tiame ĭm aveni ra tiame, neteme mampūm ĭm 
neteme ra nisah. 

14Nevaieves iroara mori ūmesentevi nemas isenda, ma irora aremai worevelum 
pugi nē nomūrep ūvrūne, ĭm ma irora wintorimpe ra ōvun nūgon selat ra 
mumpon siti. 

15Wantindowi ratilat wokon ōveteme ūr ōvun kūri, ĭm ōveteme umnumpi 
sokowar, ĭm ōvun tampalaū, ĭm ōvun talugi, ĭm irora ūmunteveta ra ōvun 
natmas ĭm irora sū omwisū ūmnelintugi namlai ĭm umanuwi namlai. 

16Yaū Iesū yaum tamūli nagelo enyaū worumpuvsok pugkūm imosū tiame 
nisekonda ōvun kalesia. Yaū potnin isen im novsin eni Dēvid, mori mosi 
nilarves ĭm ūyaros ra numtin dan. 

17Iyi Naviat ĭm iyi itnumpokon ra nimokelah ūmagkū, Elum. Im iyi mori 
umandigi, aremai iyi anūwi, magkū, Elum. Im iyi mori umampiuinnūk, aremai 
iyi ampelum: iyi mori umnakaiugi, aremai iyi ampai memoneki indowi nū 
nomūrep ūvrūne. 

18Yaum numpūvsok pun ora ōveteme omwisū mori umandigi ōvun nam 
ūmūnūatumpeni ra imo netaiyi memagkū, Nagkū sai kū sai neteme antipe sai 

mōmū nam tampelugon ra imo ōvun nam. Nōbū onumpi mōmū iran mōmūgo 
tamas ōvun sokomūlep umnetaiyi ra imo netaiyi: 

19ĭm nagkū sai neteme ampaipelah marugi nam ūmanūatumpeni ra imo netaiyi. 
Nōbū ampaipelah nūrū isen marugi nē nomurep ūvrūni, ĭm marugi siti 
tumpora, ĭm ōvun tiame unetaiyi ra mumpon imo netaiyi. 

20Iyi mori umentesūwai ima siame umagkū, Itne ya ampelum marima. Amen: 
elum, Novsūro Iesū. 

21Itemas pau eni Iesū Krĭstō Novsuromon a mante dal irora ōvun tanepo 
omwisū. Amen. 

Esclarecimento 
 
 

Trata-se de iniciativa particular, com os seguintes objetivos: (i) colaborar para divulgação 

dos diversos textos bíblicos disponíveis, e, (ii) facilitar o acesso a esses textos, inclusive por meio 

de download. 

Todo esforço em tornar a Palavra de Deus acessível a todos, em quaisquer localidades e 

falantes das mais diversas línguas, precisa ser um objetivo de todos os que são guiados pelo 

Espírito Santo. Ele inspirou o profeta Jeremias a dizer “não ensinará jamais cada um ao seu 

próximo, nem cada um ao seu irmão, dizendo: Conhece ao SENHOR, porque todos me 

conhecerão, desde o menor até ao maior deles, diz o SENHOR” (Jer. 31:34). 

 Jesus, também, falou assim: “e será pregado este evangelho do reino por todo o mundo, 

para testemunho a todas as nações” (Mat. 24:14). 

Muitas organizações foram constituídas com o propósito de fazer a Bíblia disponível nas 

diversas línguas. Não é uma tarefa simples. Anos de trabalho, dedicação e entrega são 

necessários para esta tão extraordinária missão. 

O texto deste trabalho está disponível na internet, em páginas eletrônicas de organizações 

que produzem ou divulgam bíblias, sem acréscimos de notas ou comentários. Assim, 

reconhecendo e respeitando os direitos que possuem sobre seus trabalhos, incumbe a todos os 

que amam a Palavra de Deus, o esforço em contribuir para amplificar sua divulgação.  

Se possível, faça download do texto, para que sejamos, também, guardiões da Bíblia, e, 

com isso, preservando-a para as futuras gerações.  

Divulga a Palavra de Deus, ela mostra o Caminho e permite a todos, que se conheça Sua 

vontade, em todos os lugares e épocas. 

 
Marcel da Glória Pereira 

2021, Vitória/ES - Brasil 

 
 

 

 

 

 

 

Capa: Pôr do sol sobre o mar. Trata-se de imagem disponibilizada na internet, 
dentre as que não informam haver restrição ao uso. 

 


